
لە دوای جەنگی دووەمی جیهانەوە، گۆڕانی هاوسەنگیی هێز لە ناوچەكەدا وایكرد وڵاتە ناوچەیی 

و نێودەوڵەتییـەكان سـەرنجی زیاتـر بخەنە سـەر كـوردو بیانەوێت راسـتەوخۆ یان ناڕاسـتەوخۆ بەرەو 

خزمەتكردنی بەرژەوەندییەكانی خۆیان ئاراسـتەیان بكەن.

ئەمـەی لـەم كتێبـەدا دەیخوێنیتـەوە، دەقـی بێ رتووشـی تێڕوانینی بەریتانیای سـاڵانی شەسـت و 

حەفتاكانی سـەدەی بیسـت بووە لەسـەر كورد. خوێنەر لـە چۆنێتی مامەڵەكردن لەگـەڵ خوێندنەوەی 

بەڵگەنامەكانـدا بەئاگایـە، بـەڵام جەخـت كردنەوە لـەم دوو خاڵەی خوارەوە، بێسـوود نابێت:

یەكـەم: ئـەم بەڵگەنامانـە تێكـڕای هەقیقەتـی شۆڕشـی كـوردو كەسـایەتییەكانی نـاوی پێكناهێنن 

و، لـە باشـترین حاڵەتـدا تێڕوانینـی تەنیا لایەنێكی دەرەكین لەسـەر پرسـی كـوردو، دەبێـت بە هەمان 

جۆریـش مامەڵەیـان لەگـەڵ بكرێت. واتـە بۆ پێكەوەنانـی وێنەی تـەواوی هەقیقەتەكـە، دەبێت گوێ 

لـە بۆچوونـی لایەنـە ناوخۆیـی و دەرەكییەكانی دیكـەش بگیرێت.

دووەم: ئەمـەی لـەم كتێبەدا خراوەتەروو، تێكڕای بۆچوونەكانی بەریتانیاش نییە، بەڵكو ئەوەندەیە 

كـە بەدەسـت هاتـووە. رێـی تێدەچێـت لـە بەڵگەنامـەی دیكـەدا بۆچوونگەلـی جیـاواز باسـیان لێـوە 

كرابێت، كە نەگەیشـتۆتە دەسـتمان.

6

سـەسـەر

ەێنەی تـە ت ەی

وور

ەسەسەسلەسـن لەسن لەسـە

كـو كـو

لللەلەلل

ی كی كی كــی كـشـی كـو

 لـەمە لـەم د

شۆ

خوێخوێنە

ل لە

خود. خد. خ

ـیقـی

د

یدەقـدەقـی

ـتسـتە

ددەق دەق، دەقـی دە، ە،

ن ئن ئ

ەوە ەوت

خۆیاخۆیان

زیاتـرزیاتـر

خۆخۆخۆخۆخخۆ



خوێنـەری بەڕێـز، ئـەم بەڵگەنامانەی بەردەسـت، هەوڵێکم بـوو بە درێژایی سـاڵانی ٢٠١١-٢٠١٤، 

کاتێـک لـە زانکۆی لەندەن خوێندکاری ماسـتێر بووم، لە پاڵ خوێندنەکەمدا ناسـنامەی ئەرشـیفخانەی 

نەتەوەیـی بەریتانیـم- دروسـتکرد و، تەواوی توانام خسـتەگەڕ تا لە نزیکەوە، قوژبـن دوای قوژبن، بە 

شـوێن هـەر زانیـاری و بەڵگەنامەیەکـدا بگەڕێم کە لەسـەر کورد و کوردسـتان بێـت و، بتوانم چنگیان 

بخەم و، بیانهێنمەوە بۆ باشـوری کوردسـتان.

بـەم پێیـە، لەلایـەک مـەرج نییـە تـەواوی بەڵگەنامەکانـم هێنابێتـەوە، لەلایەکـی دیکـەش مـەرج 

نییـە بەڵگەنامـەکان ”بە نهێنیـی و نا نهێنییانـەوە“ تـەواوی ڕەهەندەکانی ڕووداوەکانی خسـتبێتەڕوو. 

بـەڵام لەگـەڵ هەموو ئەمانـەش دا، دانسـقەیی زانییارییەکانی نـاو بەڵگەنامەکان لای توێژەری پسـپۆڕ 

و بـەراوردکار دەردەکەوێت.

بۆیـە، دەکرێت ئـەم بەرهەمـە و، بەرهەمـە بەڵگەنامەییەکانی دیکەشـم، کەرەسـتەیەکی پڕبایەخ 

و دانسـقەبن بـۆ نووسـینی قۆناغـە جیاکانـی مێـژووی نەتەوەکەمـان و، ڕوونیشـە ”تاهەتایـە“ دەبنـە 

سـەرچاوەی سـەرەکیی و کەرەسـتەی بنەڕەتیی بۆ تەواوی توێژینەوە زانسـتییەکان کە لەسـەر مێژووی 

هاوچەرخـی کورد ئەنجـام بدرێن.

زانیارییەکانـی نـاو بەڵگەنامەکانیـش لەلایەن دبلۆماتـکار و باڵوێز و هەواڵنێرەکانـی ئینگلیزەوە بۆ 

سـەرووی خۆیـان بەرزکراوەتەوە، کە لۆژیـک نییە تەواوی زانیارییەکانی ناو بەڵگەنامەکان نا دروسـتبن 

و هەڵەیـان بـە سـەرووی خۆیـان گەیاندبێـت، لەگـەڵ هەمـوو ئەمانـەش دا: توێـژەر هـه ر دەبێـت بە 

دیـدی تێڕامـان و وردبوونـەوە و بەراوردکاریی هەڵیان سـەنگێنێت.

لـە ڕاسـتیدا بەڵگەنامەکانـم پۆلێن کردووە و لـە دووتوێی چەنـد کتێبێکدا هەوڵـی بڵاوکردنەوەیان 

دەدەم، پێشـتریش بەشـێکیانم لـە کتێبـی: ”ڕۆژهەڵاتـی کوردسـتان (١٩٧٩-١٩٨٠) لـە بەڵگەنامەکانـی 

بەریتانیا دا“ بڵاوکردەوە و، ئەم بەشـەی بەڵگەنامەکانیش تایبەتە بە شۆڕشـی ئەیلوول و سـەرهەڵدانی 

شۆڕشـی نوێی باشـوری کوردسـتان لـە بەڵگەنامەکانـی بەریتانیا دا، هه ربۆیه  به  باشـمزانی ناونیشـانی 

په رتووكه كـه  بكه مـه : ”جووڵانـه وه ی نه ته وه یـی باشـوری کوردسـتان (١٩٦١-١٩٨٢) لـە بەڵگەنامـە 

نهێنییه کانـی وه زاره تـی ده ره وه ی بەریتانیادا“.

سـەبارەت بـەم پەرتووکـە و ئـەم بەشـەی بەڵگەنامەکانیـش، بـە گونجـاوی نازانـم زۆر بـە وردی 

زانیارییەکانـی نـاو بەڵگەنامـەکان تەتەڵـە بکـەم، هەرچەنـدە دەکرێـت سـەرەقەڵەمێکیان لەبـارەوە 

بخەمـەڕوو. بەڵام واباشـترە بخرێتە بەردەسـت ”توێژەران“، ئەوان هەڵسـەنگاندنی بـۆ بکەن. هەربۆیە 

بەڵگەنامـەکان ”بەبـێ زیـاد و کـەم و بێ دەسـتکاری“ لە لایـەن برای گرانقەدرم کاک ”پاسـار شـێركۆ“ 

وەرگێـڕدراون و خۆشـم بـە وردی پیاچوونـەوەم پێـدا کردوونەتەوە.

جێـی ئاماژەیـە، پێـم بـاش نەبـوو هـەر خـودی خـۆم بـە کاری وەرگێڕانەکەیـان هەسـتم، چونکـە 

پێموایـە: لەلایـەک ئەم ئەمانەتە مێژووییە دەخەمە بەردەسـتی وەرگێڕێکـی بەتوانا، لەلایەکی دیکەش 

پێـش چاپکردنیان خۆشـم بـە وردی بەراوردی وەرگێڕانەکـە و بەڵگەنامەکان دەکەمـەوە و، بەتەواویش 

بـۆم سـەلماوە کـە ”کاکـە پاسـار“ ڕەوشـتی پاراسـتنی ئەمانەتـی وەرگێڕانـی تێدایـە و، بەڕاسـتیش لـەو 

روانگەیەوە هەندێ جار لەسـەر یەک وشـەی دەگمەنیش، پێکەوە هەوڵمانداوە ”دەقاودەق“ ماناکەی 

بکەینـە کـوردی، بـۆ ئەوەی ”ئێسـتا یا چەند سـاڵێکی دیکـە یان هەرکاتێکـی تر“، هەر کەسـێک توانی 

ئـەم بەڵگەنامانـە یـان بەشـێکیانی دەسـت بکەوێـت، ئـەو ڕاسـتییەی بۆ بسـەلمێت کە تـا چەندێک لە 

پەرۆشـی وەرگێڕانێکی تەواو دروسـت و بێ دەسـتکارییدا بوویـن و، چۆن ئەم ئەمانەتـە مێژووییەمان 

”وەک خـۆی“ خسـتۆتە بەردیـدی خوێنەوارانی کورد.

بـە نیسـبەت زانیارییەکانی نـاو بەڵگەنامەکانیش، ئەم بەڵگەنامانە ”کورد، سـەرکردەكانیی، شـۆڕش 

و سیاسـەتکردن و دانووسـتان و پەیوەندییـە نێودەوڵەتییەکان“یانمـان پـێ دەناسـێنێت - لـە دیـد و 

دونیابینیـی دبلۆماتکارانـی ئینگلیـزەوە -. هەروەهـا، کاتێک خوێنـەر ئەم بەڵگەنامانـە دەخوێنێتەوە و 

تێیانـدا ڕۆدەچێـت، ڕەنگە بەو یەقینە بگات کە: ”- نەتەوەی کورد و تراژیدیا و خۆخۆری- سـیانەیەکن 

زۆر سـەیر پێکـەوە ئاڵاون!!“.

بـە ڕامـان لـەم بەڵگەنامانـەش، ده كرێت بـەو ڕاسـتییە بگەیـت: زلهێـزان و نەتەوەیەکگرتـووەکان 

و باقـی دەوڵەتانـی دیکـە، بـە وردی ئـاگاداری تراژیدیـا خوێناویـی و جینۆسـایدەکانی سـەر نەتەوەی 

کـورد بـوون. بـەڵام لەبەر بەرژەوەندییـە ئابوریی و سیاسـییەکانیان، ئامادە نەبوون هیـچ گرنگییەک بە 

بەندەکانـی یاسـا نێودەوڵەتییەکانـی نەتەوەیەکگرتووەکانیـش بدەن کـە هەر خودی خۆیـان واژوویان 

لەسـەری کـردووە و لەسـەری ڕێککەوتوون و وەک بەندی پاراسـتنی مافەکانی مـرۆڤ ڕایانگەیاندووە. 

لەکاتێکـدا چەنـدان بەڵگەنامەیـان بـەوردی باس لـەوە دەکەن: ”لـە سـاڵی ١٩٦١ ەوە دەوڵەتی عێراق 

پرۆسـەی جینۆسـایدکردنی نەتەوەی کوردی لە باشوری کوردسـتان گرتۆتەبەر و، حکوومەتەکانی تورک 

و فارسـیش هەمـان تاوانـی دژ بـە مرۆڤایەتییـان لـە دژی نەتـەوەی کورد لـه  به شـه كانی خۆرهه لات و 

باكـوری كوردسـتان دا ئەنجام داوە“.

تەنانـەت دبلۆماتکارە پسـپۆڕەکانی ئینگلیز لە بەڵگەنامەکانیاندا بـە بەڵگەوە چەندان جار زاراوەی 

”جینۆسـاید“یان بەکارهێناوە بۆ پرۆسـەکانی قڕکردنی نەتەوەی کورد، کە ئەم پرۆسـەیە هەر لە سـاڵی 

١٩٦١ ەوە دەسـتی پـێ کـردووە و تـا ڕێکەوتی کۆتایی ئـەم بەڵگەنامانە کە هه تا سـاڵی ١٩٨٢ دەکات، 

پرۆسـەکانی جینۆسـایدی نەتـەوەی کورد بەردەوامیی هەبووە. دەشـێت خودی ئـەم بەڵگەنامانە وەک 

بەشـێک لـە ”بەڵگـەی سـەلمێنەر“ لـە نـاو پەرلەمانـی بەریتانیـا و لـە نـاو دامـەزراوەی مافـی مرۆڤـی 

نەتەوەیەکگرتووەکانیشـدا، بـۆ تاوانـی ناسـاندنی ”چەنـدان جینۆسـایدی نەتـەوەی کورد بـە پێی کاتی 

ڕوودانیـان“ بەکاربهێنرێـت و کاریان لەسـەر بکرێت.

لە بارەی تراژیدیا جینۆسایدكارییەکانی سه ر نەتەوەی کوردیش، بە پێی هەندێک لە بەڵگەنامەکان: 

”بەریتانیـا ئـاگای لـە پلانـە نهێنییەکانـی دەوڵەتـی عێـراق بووە کە یـەک ملیۆن کـورد لـە ناوچەکانیان 

هەڵکەنێت و هەندێکیانی قڕ کردووە و، بەشێکیشیانی بردووە بۆ باشوری عێراق و عەرەبی شوانکارەی 

لـە شـویندا دانـاون. ئەم پرۆسـەی جینۆسـایدە لە سـاڵی ١٩٦١ ەوە دەسـتی پێ کـردووە و، ناوچەکانی 

موسـڵ- کەرکووک- خانەقین- هەولێر- دهۆک- سـلێمانیی و تا هەڵەبجەشـی گرتۆتەوە“.

تەنانـەت كپكردنـی ده نگدانـه وه ی ئـەم تراژیدیـا جینۆسـایدکارییانەش بـە جۆرێک خامۆشـكراوه ، 

بـۆ  هەڵبـژاردووە.  دا  ئاسـت  لـە  دەنگیـان  بـێ  زلهێزیـش  دەوڵەتانـی  و  نەتەوەیەکگرتـووەکان 

نموونـە بەڵگەنامـەکان سـاغی دەکاتـەوە کـە: ”نەتـەوە یەکگرتـووەکان ئـاگای لـە دۆخـی کـورد و 

جینۆسـایدکردنەکردنەکانیان بـووە، بـەڵام لەبـەر زیـان نەگەیانـدن بـە پەیوەندییەکانـی خـۆی لەگـەڵ 

دەوڵەتانی ئێران و عێراق دا، نەتەوە یەکگرتووەکان خۆی لە دەربڕینی هەڵوێستی مرۆڤانە پاراستووە“.

کار گەشـتۆتە ئاسـتێک، ئـەو کوردەشـی کـە هەڵهاتـوون بۆئەوڕووپا، دەوڵەتـە ئەوڕووپییـه کان بە 

مـەرج ”ڤیـزا یـان ڕەزامەنـدی مانـەوەی کاتیشـیان“ بـۆ دەربڕیوون. بـۆ نموونـە چەنـد بەڵگەنامەیەک 

ئەیسـەلمێنن کـە: ”بەریتانیـا بـە مەرجێـک ڤیـزای بـە کـورد داوە و، ته نهـا هـه ر بـەو مەرجـه ش بـە 

مانـەوەی کاتیـی پەنابـەرە کـورد لـە نـاو بەریتانیـا ڕازی بووە، کـە: پەنابەرانـی کورد چالاکیی سیاسـیی 

ئەنجـام نـەدەن!!“، کـە توێژەر لە ناو ئـەم بەڵگەنامانـەدا دەتوانێت زانیاری وردتر شـەن و کەو بکات، 

سـەبارەت بـە دڕندایەتیـی بـێ دەنگبوونی جیهانـی دەرەوە، لە ئاسـت قڕکردنـی نەتەوەی کـورد دا له  

نێوان سـاڵانی ١٩٦١ تـا ١٩٨٢ دا.

سـەبارەت بە سنووری باشوری کوردسـتان و ژمارەی دانیشتووانەکەشی، هەندێ لە بەڵگەنامەکان 

ئامـاژە بـەوە دەکـەن: ”لـەو کاتـەدا ژمـارەی کورد لـە عێـراق دا ”٣ ملیـۆن“ و ژمـارەی عەرەبیش ”٧.٥ 

ملیـۆن“ بـووە“. دیـارە بەهۆی شـاڵاوی تەعریب و جینۆسـایدە یەک لـە دوای یەکەکانەوە، لە ئێسـتادا 

ژمـارەی کـورد لـە چاو عـەرەب لە عێراق دا بـە ڕێژەیەکی زۆر کـەم کراوەتەوە. هـەر بەڵگەنامەکانیش 

جەخـت دەکەنـەوە کـە: ”عەقرە، شـەنگال و خانەقیـن، کوردن و، شۆڕشـی ئەیلـوول داوای کەرکووکی 

کـردووە تـا بیکاتـە پایتەختـی هەرێمـی ئۆتۆنۆمـی باشـوری کوردسـتان“. بە پێـی ئـەم بەڵگەنامانەش: 

”پرۆسـەی ڕاگواسـتن تا سـاڵی ١٩٧٥ بۆ ١٩٧٦ گەشـتۆتە لووتکە و، تەنها لە سـاڵی ١٩٧٥ دا لە خانەقین 

”٦٠ هەزار“ کـورد ڕاگوێزراون“.

لە بارەی پەیوەندییەکانی شۆڕشی ئەیلوول و جیهانی دەرەوە و دراوسێکانیش، بەپێی بەڵگەنامەکان 

سـەرکردایەتی شۆڕشـی ئەیلوول مەبەسـتی بووە کـە پەیوەنـدی توندوتۆڵی لەگەڵ ”ئێـران و ئیسرائیل 

و ئەمریـکادا“ هەبێت. هەرچەنـدە بەڵگەنامەیەک لایەنی نەرێنی پەیوەندییەکانی دەرەوەی شۆڕشـی 

ئەیلـوول دەردەخـات و ”شۆڕشـی ئەیلـوول وەک بووکەڵەیەکـی دەسـتی حەمـەڕەزا شـای ئێـران لـە 

قەڵـەم دەدات“. بـەڵام پەیوەندییەکانـی شۆڕشـی ئەیلـوول و ئیسرائیـل جێـی بایـەخ بـوون و بـە پێـی 

زانیارییەکانـی نـاو بەڵگەنامـەکان: ”مەشـقەکانی ڕاوێژکارانـی ئیسرائیـل و ناردنـی چـەک و تەقەمەنی 

بـۆ پێشـمەرگە وایکـردووه  کـە پێشـمەرگەکان لە نێـوان سـاڵانی ١٩٦٣ تـا ١٩٦٧ بەباشـتر ڕێکبخرێن و، 

خـاوەن پێداویسـتیی جەنگیـی و دژە فڕۆکەش بن“.

سەبارەت بە پەیوەندیەکانیش لەگەڵ خودی بەریتانیا خۆیدا، بەریتانیا بەتەواوی بەرژەوەندیخوازانە 

لەگەڵ شۆڕشـی ئەیلوول و دۆزی کورد دا مامەڵەی کردووە، بە جۆرێک: ”هەندێ جار لەبەر خواسـتی 

دەوڵەتـی عێـراق، بەریتانیـا داوای لـە ئێران کردووە بەتایبەت لە سـاڵی ١٩٦٥ دا، هاوکاری بۆ شۆڕشـی 

ئەیلوول ڕاگرێت“.

زیاتـر لەمانـەش، بـە پێـی ئـەم بەڵگەنامانـە: ”دەزگا دبلۆماتکاریـی و ناوخۆییەکانـی بەریتانیـا، 

بەدواداچوونیـان کردووە بۆ وتـاری ڕۆژنامەکان و بەرنامەی تەلەفزیۆنەکانی نـاو وڵاتەکەیان و، هانیان 

داون بەجـۆرێ ڕەفتـار بکەن کە بەرژەوەندییـە دەرەکییەکانی بەریتانیا نەخەنە مەترسـییەوە و، دۆزی 

کـورد لـە وتـار و بەرنامـە تەلەڤزیۆنییەکانیش دا زەق نەکەنـەوە کە دڵی ”ئێران و تورکیـا و عێراق“یان 

لـێ بڕەنجێـت“. کەچـی لـە روانینیکی دیکـەوە، هەر خـودی بەریتانیـا پێکدادانەکانی نێـوان دەوڵەتی 

عیـراق و شۆرشـی ئەیلوولـی لا پەسـەند بووە، چونکـە له و كاتـه دا بەریتانیا پێـی وابووە:

”ئەگـەر عێـراق سـوپاکەی لـە باکـوری وڵاتەکەیـدا بـۆ شـەڕی دژ بـە کـورد نەهێڵێتـەوە، تووشـی 

کەڵکەڵـەی سەرکێشـی دەرەکـی دەبێـت لـە کەنـداودا و، دژ بـە کوەیـت و هەروەها دژ بـە ده وله تی 

حه مـه  ڕه زا شـای ئێرانیـش شـەڕ دەکات، هەروەهـا ئەگەریشـی هەیە سـوپاکەی بەگشـتی بۆ شـەڕی 

دژ بـە ئیسرائیـل تەرخـان بـکات“. ئـا لێـرەدا راڤـەکار تێدەگات کـە چارەکە سـەدەیەک پێـش ڕوودانی 

جەنگـی عێراق-ئێـران و، داگیرکردنـی کوەیـت لەلایـەن عێراقـەوە، بەریتانیا کەڵکەڵەی پلانی سیاسـیی 

عێراقـی خوێندووەتەوە!!.

لە بارەی پەیوەندییەکانی ”یەکێتی سۆڤیەت و عێراق و ئێران“ و پێگەی شۆڕشی ئەیلوولیش لەو 

ئەڵقـە سیاسـییە ئیقلیمییەدا، بەڵگەنامـەکان جەخت دەکەنەوە کە: ”یەکێتی سـۆڤیەت ویسـتوویەتی 

بەهـۆی شۆڕشـی ئەیلوولـەوە ماسـی لـە ئـاوی لێڵـدا بگرێـت و، ڕۆڵیشـی لـە ڕێککەوتننامـەی ١١ ی 

ئـاداری ١٩٧٠ دا هەبووە“.

هەروەها سـەبارەت بە پەیوەندییەکانی عێـراق و ئێرانیش بە پێی بەڵگەنامەکان: ”بەندێکی نهێنی 

لـە نـاو ڕێککەوتننامەی جەزائیری ١٩٧٥ دا ئەوە بووە کە: ئێران بە نهێنیی پەنابەرە کوردە عێراقییەکان 

بەتایبـەت سـەرکردە و کەسـە چالاکەکانیان تەسـلیم بە ڕژێمی عێـراق بکاتەوە و تـا ڕادەیەکی زۆریش 

ئێران ئەم بەنـدەی جێبەجێ کردووە“.

لەبارەی هۆکارێکی ناوبانگ پەیداکردنی سەدام حسێن کە ئەوکات جێگری ئەحمەد حەسەن بەکر 

بووە، بەڵگەنامەکان بۆ ئەوەی دەگێڕنەوە: ”سـەدام سـور بووە لەسـەر واژووکردنی ڕێکكەوتنامەی ١١ 

ی ئـاداری ١٩٧٥ لەگـەڵ کـورد دا و، ئەمـەش دژ بە بۆچوونەکانـی زۆرێک لە ئەندامانی سـەرکردایەتی 

حیزبی بەعس بـووە لەو کاتەدا“.

بەڵگەنامەکانـی ئـەم کتێبـە بـاس لـە ململانێی نێـوان ”کـورد“ خۆشـی دەکات بەتایبـەت ناکۆکیی 

و ململانێکانیـی نێـوان هـەردوو بەشـی سـەرەکی پارتـی دیموکراتی کوردسـتان کـە باڵی سـەر بە مەلا 

مسـتەفای بارزانیـی و، باڵـی ئیبراهیـم ئەحمەد-جـەلال بوون.

سـەرەڕای هەمـوو ئەوانەش کە ئاماژەی بـۆ کرا، لەگەڵ ئەوەی زۆرێک لـە بەڵگەنامەکان جەختیان 

لـە خاوەندارێتیی کورد لەسـەر خاکی ڕەسـەنی خۆیان کە خاکی کوردسـتانە، بـۆ مێژوویەکی دە هەزار 

سـاڵە گەڕاندووەتـەوە و بـە خاوەنـی ڕاسـتەقینەی خاکـی کوردسـتان ناوییـان بـردوون، هەنـدێ جـار 

ڕەخنەشـیان ئاراسـتەی هەندێ لە تایبەتمەندییەکانی نەریتی سیاسـیی و کۆمەڵایەتیی کورد گرتووە، کە 

توێـژەر و ڕاڤـەکار دەتوانن بیخەنەبـەر پێوانی ڕەخنەی لۆژیکییەوە، کە ئایـا ڕەخنەکانی دبلۆماتکارانی 

ئینگلیـز لە بارەی هەنـدێ نەریتی کـوردەوە مەنتیقین ”لۆژیکیـن“ یاخود نا!؟

ئەگـەر ڕەخنەکانیـان لۆژیکین، بۆ کورد سـود و پەندیان لـێ وەرناگرێ و چەندبارەیـان دەکاتەوە!؟ 

بـۆ نموونـە: هەندێ لە دبلۆماتکاران لە بەڵگەنامەکاندا جەخـت دەکەنەوە کە ”زانیاری وردیان لایە کە 

لـە هەنـدێ ناوچـەدا کورد خۆیان دەسـەڵاتدارن و ده سـه لاتی ده وله تـه  ناوه ندییه كانی ئێـران و عێراق 

زاڵ نییـه  به سـه ریاندا، بـەڵام كـورده كان له ناویه كـدا هێنـدە خۆخـۆرن، ڕۆژانـە لەسـەر لەوەڕگاکانیان، 

لەنێـوان خۆیاندا شـەڕ دەکـەن و له  یه كتر ده كـوژن و دانوویان پێکـەوە ناکوڵێت“.

هەروەهـا هەر سـەبارەت بـە خۆخۆری لە نـاو تاکەکانی کـورد دا، دبلۆماتکارێکی دیکـەی ئینگلیز 

جەخـت دەکاتـەوە، کـە: ”لە ڕووی سیاسـییەوە کـورد هەرگیـز وەک نەتەوەیەک یەکگرتـوو نەبوون و، 

بـە زۆری لـە چوارچێـوەی ژیانـی خێڵەکییدا بە ناکۆکیـی و جیاوازییـە زمانەوانیـی و نەریتییەکانیانەوە 

ژیاوون“.

لـەم بارەیـەوە بەڵگەنامەکانی چەنـد دبلۆماتکارێکیـش ڕەخنەکانیان زۆر زەقن لەبـارەی کوردەوە، 

بۆنموونـە ئامـاژە بـەوە دەدەن، کـە: ”لـە ڕووی کۆمەڵایەتییەوە کورد لـە دۆخێکدان کە لـە تێپه ڕاندنی 

قۆناغی ژیانی مەڕداریی و، سـەرەتای نیشـتەجێ بوونی شارنشـینیش دان و، هەندێک لە شۆڕشـەکانی 

کـورد- شـۆڕش نەبـوون، بگرە حەزی سـەرکردە خێڵەکییەکانی کورد بـووە بۆ ئەوەی لەمپـەر بۆ ئازادی 

دەسـەڵاتەکانیان لـە ناوچەکانیانـدا بـۆ دروسـت نەبێت“، کـە وەک ئاماژەی بـۆ کرا توێژەری هەڵسـوڕ 

دەبێـت بـە وردی و زانسـتییانە لـەم ڕەخنانە بکۆڵیتەوە و، ئـەو ڕەخنانەی کە مەنتیقیـن ئیدی ناكرێت 

گەلەکەمـان په ندییـان لێـوه  وەرنەگرێـت، چونکـە پێموایـه : ئەگـەر هەڵـەکان چەندبـارە ببنـەوە - 

تراژیدیاکانیـش بەسـەر نەتەوەکەماندا بـه رده وام دەبنەوە.

خوێنەرانی بەڕێزیش دڵنیا دەکەمەوە کە به ڵگه نامه ی دیكه شـمان وه رگێڕاوه  و لە دوو توێی چەند 

کتێبێکـی دیکـەدا ئاماده مـان كردوون، بـه ڵام ده بێـت چاوه ڕوانبم تا ئه وكاتـه ی لایه نی دارایـم هاوكارم 

ده بێـت بـۆ چاپكردنیان، بۆ ئـه وه ی لە مانگەکانی داهاتوودا بکەونە بەر دەسـتی ڕووناکبیرانی کورد.

لەگەڵ ئەوپەڕی ڕێز و حورمەتم بۆ هەر نیشتیمانپەروەرێکی کورد.

لـە کۆتاییـدا ڕەوایـە ئامـاژە بـەوەش بـدەم کـە لـە سـاڵی ٢٠١١ ەوە تـا ئێسـتا کـە سـاڵی ٢٠٢١ ە، 

بـەردەوام قوژبـن دوای قوژبـن لە نـاو ئەرشـیفخانەی نەتەوەیـی بەریتانیـی و سـی-ئای-ئەییش دا بە 

شـوێن دۆزینەوە و چنگخسـتنی بەڵگەنامە نهێنییەکانم لەسـەر کورد و دۆزە ڕەواکەی، کەچی تا ئێسـتا 

هیـچ حیزب و لایەنێک بە حکوومەتی هەرێمیشـەوە هیچ جـۆرە هاریکارییەکی ماددی و مەعنەوییان 

نەکـردوم. لەکاتێکـدا هـەم لـە ڕوی مـاددی و، هـەم لـە ڕوی مەعنەویشـەوە زۆر شـتم لـە ژیانی خۆم 

بـە فیدای ئـەم کار و هەوڵانـەم کردووە.

 شەریف عەلی

خوێندکاری دکتۆرا لە دبلۆماسییەتی نێودەوڵەتی بەریتانیی

١-٦-٢٠٢١

لەندەن

زانیاری

لەلایەن باگەوە

ناردنی لە وەزارەتی دەرەوە و وایتهۆڵ

لە وەزارەتی دەرەوە بۆ چەند نوێنەرێكی دیاریكراوی خاوەنشكۆ ”شاژن“

ژمارە ١٢٠ ی زانیاری

٢٢ی ئەیلوولی ١٩٦١

سەدان ساڵە كورد لە ناوچەیەكی شاخاویدا نیشتەجێن كە بەشێكی زۆری لە ئێستادا بەسەر وڵاتانی 

توركیا و ئێران و عێراقدا دابەشـكراوە. سـەرەڕای داگیركردنی نیشـتمانەكەیان لەلایەن داگیركارییەكانی 

عەرەبەوە، كە لە سـەدەكانی شەشـەم تاوەكوو نۆیەمی زایینی درێژەی كێشـا و، لەلایەن توركە عوسـما 

نییەكان و ئێرا نییەكانەوە لە سەدەكانی شانزە و حەڤدەدا درێژەی هەبوو، ئەوا نەتەوەی كوردهەمیشە 

توانیویانـە بڕێـك لـە ئۆتۆنۆمییـان هەبێـت و تـا ڕادەیەكـی زۆر خۆیـان لە توانـەوە لەنـاو نەتەوەكانی 

تردا پاراسـتووە. لە رۆژگاری ئەمڕۆشـدا، كورد لەو وڵاتانەی بەسـەریدا دابەشـكراون، گروپێكی ڕەگەزی 

جیـاوازن و كەمینەیەكی نەتەوەیی پێكدەهێنن كە گرنگی سیاسـییان هەیە.

٢. كـۆی گشـتیی ژمـارەی كـورد لـە بەرزتریـن خەمڵاندنـدا دەگاتـە ٥٫٥ ملیـۆن كـەس. لـە توركیـا، 

سـەرژمێرییەكەی سـاڵی ١٩٥٥ ژمـارەی كـوردی بە ١٫٥ ملیـۆن كـەس لەقەڵەمدا بوو، بـەڵام هەندێ لە 

چاودێـران بڕوایـان وایـە ژمارەكەیـان بگاتـە ٢٫٥ ملیـۆن كـەس، ناوچـە كوردییەكانـی توركیـا بریتین لە 

ناوچە سـنورییەكانی ئەو وڵاتە لەگەڵ عێراق و ئێراندا، لە ناوچەكانی دەریاچەی وان و بەری سـەروی 

روبارەكانی دیجلە و فورات، لەم باشوری خۆرهەڵاتەی وڵاتەوە، كوردهاوشێوەی كوردی ئەوپەڕی باكور 

كـە دەكاتـە كارس و ئـەرزڕۆم و ئەرزنجـان و ئەوانـەی ئەوپـەڕی خۆرئـاوا كە دەكاتە سـیواس و ماراس 

و غـازی عەنتـاب، لـە روی ژمارەوە لـە كەمبوونەوەدان.لە ئێـران و لە عێراقیش، كەمینـە كوردییەكە لە 

ڕووی ژمـارەوە بـە ١٫٢٥ ملیـۆن كـەس دەخەمڵێنرێـن. لە ئێران كورد لـە ناوچەكانی باشـور و خۆرئاوای 

ئورمیە نیشـتەجێن و لە باشـورەوە تاوەكوو كرماشـان درێـژ دەبنەوە. 

لـە عێـراق، زۆربـەی كورد لە باكـور و باكوری خۆرهەڵات دەژیـن، لە پارێزگای سـلێمانی، هەروەها 

لـە پارێزگاكانـی موسـڵ و هەولێر و كەركووك و دیالـەش هەن. بەلای كوردەوە، (لوڕ)ە فارسـیزمانەكان 

كـە لـە ئێـران نیشـتەجێن و بـە هەمـان ژمارەوە لـە عێراقیشـدا هەن، ئـەوا بـە كورددەزانرێـن. جڤاتی 

ئێزدییـەكان (”شەیتانپەرسـتەكان“) لـە عێراقیـش هەر بە زمانی كـوردی دەئاخفن.

٣. لـە هەرێمـی سـوریای كۆمـاری یەكگرتـووی عەرەبـدا كـورد هـەن، بەتایبەتیـی لـە ناوچەكانـی 

دیمەشـق و ناوچـە سـنورییەكانی نزیك لـە توركیادا، ژمارەكەشـیان لە كەمتر لە ١٠٠ هـەزارەوە تاوەكو 

زیاتـر لـە ٢٠٠ هـەزار كـەس دەخەمڵێنرێـت. یەكێتیی سـۆڤیەت ٥٩ هـەزار هاووڵاتی كـوردی هەن كە 

زۆربەیـان لـە كۆمـارە سۆشیالیسـتەكانی ئەرمینیا و جۆرجیای سـۆڤیەتدا نیشـتەجێن.

٤. زۆربەی كوردموسـوڵمانی سـوننەن، لەگەڵ ئەوەشـدا زۆربەیان سـەر بە رێبازەكانی دەروێشـیی 

و تەسـەوفن. بە چەند شـێوەزارێكی زمانی كوردی قسـە دەكەن كە پەیوەندیی لەگەڵ زمانی فارسـیدا 

هەیـە و بە زۆرییش بە ئەلفوبێی عەرەبی دەنووسرێت، لەگەڵ ئەوەشـدا لـە هەندێ لە بڵاوكراوەكانی 

سـوریا و لوبنانـدا بـە رێنوسـی لاتینـی دەنووسرێـت و لـە یەكێتـی سۆڤیەتیشـدا سـود لـە ئەلفوبێـی 

(سـیریلی) وەردەگیرێت.

٥. كوردتـا ئێسـتاش بـەزۆری كەسـانێكی گوندنشـین و كشـتوكاڵیین و، لـەو دۆخـەدان كە شـێوازی 

ژیانـی مـەڕداری تێپەڕێنـن و لە گونددا نیشـتەجێ ببن. هەنـدێ لە كورد بەرەو شـارەكان جماون، بەڵام 

خەڵكـە گوندنشـینەكە بەزۆری لەسـەر بنەمـای خێڵەكی رێكخـراون و، هەموو چەنـد گوندێك پێكەوە 

لەژێر جۆرە دەسەڵاتێكی دەرەبەگانەی سەركردەیەكی خێڵەكیی یاخود ئایینیی یاخود خاوەن زەویدان.

٦. كوردزۆرجـار لەدژی دەسـەڵاتدارە بیا نییـەكان راپەڕیوون، زۆربەی جاریش شۆڕشـەكانیان - لەم 

سـاڵانەی دوایی و لە رابردووشـدا - لەبەر حەزی سەركردە خێڵەكییەكان بووە كە حەزیان كردووە بەبێ 

هیـچ لەمپەڕێـك بـە ئازادی دەسـەڵاتەكانیان پیادە بكـەن. جگە لەو سـنورە سیاسـییە نێودەوڵەتییانەی 

كـە كـوردی دابەش كـردووە، زۆر دەمێكە ركابەریـی خێڵەكییانـە و سـەختییەكانی پەیوەندییكردن لەو 

وڵاتـە شـاخاوییەدا كە تیایدا نیشـتەجێن، بووەتە رێگر لەبەردەم بوونی یەكێتییەكـی پتەوتر لەناویاندا.

دەتوانرێـت سـەرەتای نەتەوەخوازییـە هاوچەرخەكـەی ئێسـتایان بگەڕێنرێتـەوە بـۆ كۆتاییەكانـی 

سـەدەی نـۆزدە و سـەرەتاكانی سـەدەی بیسـت. یەكـەم رۆژنامـەی كوردی لە سـاڵی ١٨٩٧ لـە قاهیرە 

چاپكرا و لەو كاتەوە ماوە ماوە لە شـوێنی جیاجیا بڵاو كراوەتەوە (بۆ نموونە لە شانشـینی یەكگرتوو). 

لـە سـاڵی ١٩٠٩دا لە قوسـتەنت نییە یانەیەكـی سیاسـیی كورددامەزرێنرا، دواتریش لە بەغدا و موسـڵ 

یانەی تری لەوجۆرە دامەزرێنران. لەو كاتەدا، كوردی دیوان و ئەنجوومەنی پیرانی دەوڵەتی عوسـمانی 

دەسـتیان كرد بـەوەی لەپێناو دۆزی كـورددا خەبات بكەن.

٧. لە دوای جەنگی یەكەمی جیها نییەوە نوێنەرانی كورد لە كۆنفرانسی ئاشتیی پاریس و هەروەها 

لە پەیماننامەی سیڤریشـدا بەشدار بوون، كە ئەمەی دواییان شانشینی یەكگرتوو و فەرەنسا و ئیتاڵیای 

تێـدا بەشـدار بوون و دواتر لەگەڵ توركیـادا لە مانگی ئابی ١٩٢٠ دا كۆتاییـان پێهێنا، ئەو پەیماننامەیە 

مافی ئۆنۆتۆمی لەسـەر بنەمای هەرێمیی لەو ناوچانەدا كە كوردزۆرینەن و - بەو مەرجەی خەڵكەكە 

بیانەوێـت و كۆمەڵـەی گـەلان رەزامەنـد بێـت - مافـی دروسـتكردنی دەوڵەتی سـەربەخۆی لـە ناوچە 

كوردییەكانـی توركیـا و عێراقـدا بـە كـوردرەوا بینیبـوو. بەڵام بەهـۆی ناڕەزایـی توركەكانەوە كـە لەژێر 

سـەركردایەتیی كەمـال ئەتاتوركـدا بـوون، ئـەم پەیماننامەیە قبوڵ نەكرا و پێشـنیارەكانی سـەبارەت بە 

كـورد لـە پەیماننامـەی لۆزانـدا دووبارە نەكرانـەوە، كە ئـەم پەیماننامەیەی دوایی لە تەمـوزی ١٩٢٣دا 

لەنێوان شانشـینی یەكگرتـوو و توركیادا واژوو كرا.

٨. یەكەمجـار پارتی سـەربەخۆیی كـورد لە دوای جەنگـی یەكەمی جیها نییەوە لە سـوریا دامەزرا. 

كـوردی بەیـروت لـە لوبنان و لە رابردووشـدا كوردی دیمەشـق چالاكانە بانگەشـەیان بـۆ دۆزی كوردو 

بزووتنـەوەی پـان- كوردیی دەكرد.

٩. ئـەو سیاسـەتی بەخۆرئاواییبـوون و بەعەلمانیبوونـەی كـە كۆمـاری نوێـی توركیـا گرتویەتیە بەر، 

شۆڕشـێكی تونـدی كـوردی لـە سـاڵانی ١٩٢٥ - ٢٦ دا بـەدوای خۆیدا هێنا، كە بەشـێوەیەكی سـەرەكی 

هۆكارەكـەی بریتـی بوو: لە نەیارێتیی ئاینیی لە دژی سیاسـەتەكانی حكوومەت: شۆڕشـی هاوشـێوەش 

لـە دواتردا و لەسـاڵانی ١٩٣٠ و ١٩٣٧-٣٨ دا هەڵگیرسـان.

١٠. سیاسـەتی تـورك: سیاسـەتی توانـەوە بـووە و كوردوەكـو كەمینە ددانـی پێدا نەنراوە. لە شـارە 

كوردییەكانـدا قوتابخانـە دانـرا بۆ ئـەوەی كوردفێـری زمانی توركی بكەن، قسـەكردن بـە زمانی كوردی 

و لەبەركردنـی جلوبەرگـی كوردی لەمپەڕی خراوەتە رێ، لە هەمان كاتدا، رێگە و هێڵی شـەمەندەفەر 

گەیەنراونەتـە دورتریـن ناوچەكانـی خۆرهـەڵات، ئەمـەش لەپێنـاو هاندانـی خەڵك كە واز لە شـێوازی 

ژیانی كۆچەری بهێنن و نیشـتەجێ ببن، هەروەها هەوڵێكی زۆر دراوە كە بۆ بەرەوپێشـبردنی شـێوازە 

سـەرەتاییەكانی كشـتوكاڵكردن، ئەمـەش لەپێنـاو لاوازكردنی سیسـتمە خێڵەكیـی و دەرەبەگایەتییەكان 

و بـۆ ئـەم مەبەسـتەش پەنا براوەتە بـەر دورخسـتنەوەی هەندێ لە سـەركردە خاوەن دەسـەڵاتەكانی 

ناوچەكە و دابەشـكردنی زەویوزارەكان.

١١. پارتـی دیموكـرات كـە سـكرتێرەكەی بەڕێـز عەدنـان مەندەرەسـە، ناوبـراو لـە سـاڵی ١٩٥٠وە 

تاوەكـو كودەتاكـەی مانگـی ئایـاری ١٩٦٠ سـەرۆك وەزیـر بـوو، لـە دەنگدانەكانـدا پشـتیوانی كوردی 

شـارەكانی خۆرهەڵاتـی توركیـای بەدەسـتهێنا. لە مانگـی كانونی یەكەمـی ١٩٦٠ دا راپۆرتەكان باسـیان 

لـەوە دەكـرد ٥٥ خـاوەن زەویـی خۆرهەڵاتـی توركیا، كە لـە دوای كودەتاكـەوە دەسـتگیر كرابوون، بە 

زۆرەملـێ لـە خۆرئـاوای وڵاتەكە نیشـتەجێ كـراون. لە مانگـی كانونـی دووەم، ٤٩ كەسـیان بەتۆمەتی 

هەوڵـدان بـۆ دروسـتكردنی دەوڵەتێكـی سـەربەخۆی كورددادگایـی كراون، لەگـەڵ ئەوەشـدا، ٢٧ لەم 

تۆمەتبـار كراوانـە لـە سـەردەمی رژێمـی پێشـووەوە دەسـتگیر كـراون و ئەوانـی تـر لە مانگـی ئایاری 

١٩٦٠ەوە خراونەتـە زیندانـەوە.

١٢. لـە كۆتاییەكانـی سـاڵی ١٩٦٠دا رادیۆیەكـی نـوێ لـە ئـەڕزرۆم دامەزرێـنرا تاوەكـوو پەخش بۆ 

خۆرهەڵاتـی توركیـا بـكات، كـە خەڵكەكـەی بـە سـەختی بەرنامەكانـی ئەنقەرەیـان پێ دەگەیشـت و 

دەیانتوانـی گـوێ لـە پەخشـە كوردییەكانـی ئێریڤـان لـە یەكێتـی سـۆڤیەت و پەخشـی كوردییەكـەی 

بەغـدا بگرن.

١٣. لـە كۆتایـی جەنگـی یەكەمـی جیهانیدا، كورد لـە هەندێ ناوچـەی ئێراندا توانی سـەربەخۆیی 

خـۆی بسـەپێنێت و تـا ئـەو كاتـەی رەزا خـان دواتـر بـووە رەزا شـا) كـە هەتـا سـاڵی ١٩٢١ حوكمـی 

نەگرتبـووە دەسـت، ئـەوا كوردملیـان بـۆ نـەدا. لـەو كاتـە بـەدواوە سـەركردە خێڵەكییـەكان نێردرانـە 

ناوچەكانی تر، دەسـت بەسـەر زەوییەكانیاندا گیرا و كۆنترۆڵی سـەربازیی بەسـەر ناوچە كوردییەكاندا 

سـەپێنرا. دوای چوونـی هێزەكانـی بەریتانیا و سـۆڤیەت بۆ ناو ئێـران لە سـاڵی ١٩٤١ دا -بۆ رێگرتن لە 

ئەگـەری كودەتایەكـی ئەڵمانیـی- و رفاندنی رەزا شـا، هەندێ لە سـەركردە خێڵەكییـەكان گەڕانەوە بۆ 

ناوچەكانی خۆیان و دوبارە دەسـەڵاتی خۆیان سـەپاندەوە. قازی محەمەد كە سەركردەیەكی ناوچەیی 

كوردبـوو خـۆی لە مهاباد دامەزراند و لە سـەردەمی ئـەو ”ئۆتۆنۆمی“یەی پارێـزگای ئازربایجانی ئێران 

كـە لەنێـوان سـاڵانی ١٩٤٥-٤٦ بە پشـتیوانیی روسـیا هاتبـووە كایـەوە، ”كۆمارێكی كـوردی“ راگەیاند، 

بـەڵام ئـەم كۆمارە بەرگەی كشـانەوەی سـۆڤیەتی لە سـاڵی ١٩٤٦ لـە ئێران نەگرت و قـازی محەمەد و 

چەند كەسـێك لە هاوەڵەكانی لە سـەرەتای سـاڵی ١٩٤٧ دا لەسـێدارە دران.

١٤. حكوومەتی ئێرانیش هەر وەكوو حكوومەتی توركیا سیاسەتی تواندنەوەی گرتۆتەبەر.

١٥. كـوردی سـوریا بـەزۆری لـە باكـوری ئـەو وڵاتـە و نزیـك لـە سـنورەكانی توركیـا دەژیـن، بەڵام 

كـوردی دیمەشـق لە ڕووی سیاسـییەوە چالاكـتر بوون و چەند بانگەشـەكارێكی نـاسراوی كوردیان تێدا 

هەڵكەوتـووە. خالیـد بەكداشـی سـەركردەی كۆمۆنیسـتی دوورخراوە، كەسـێكی كوردە.

١٦. لـە كانونـی یەكەمـی ١٩٦٠ دا، لـە سـوریا دادگاییكردنی ٣٢ كورددەسـتی پێ كرد كـە تۆمەتبار 

كرابـوون بـەوەی هەوڵـی لەتكردنـی خاكی كۆمـاری یەكگرتـووی عـەرەب و دامەزراندنـی دەوڵەتێكی 

كوردیی سـەربەخۆ دەدەن.

١٧. دوای ئەوەی كۆمەڵەی گەلان لە سـاڵی ١٩٢٥ دا پێشـنیاری كرد كە دەبێت ویلایەتی موسـڵ بۆ 

هەمیشـە بخرێتە سـەر دەوڵەتی عێراق، حكوومەتی عێراق چەند هەنگاوێكـی ناوە وەك دامەزراندنی 

كاربەدەستانی كوردو بەكارهێنانی زمانی كوردی لە دادگا و قوتابخانەكاندا. پێش كۆتاییهاتنی ئینتیدابی 

بەریتانیـا لـە سـاڵی ١٩٣٢، حكوومەتـی عێـراق راگەیەنراوێكی فەرمی بڵاو كـردەوە و تیایـدا زەمانەتی 

مافەكانی كـوردو كەمینەكانی تری راگەیاند.

١٨. بـەڵام، لەنێـوان سـاڵانی ١٩١٩ و ١٩٤٣ دا چەنـد راپەڕینێكـی كاریگـەری كـورد ڕوویاندا، هەرە 

تازەكەیـان ئـەوەی مـەلا مسـتەفای ناوچـەی بارزانـە كە لە سـاڵی ١٩٤٣دا رویـدا و هۆكارەكەشـی ئەو 

ناڕەزایییـە بـوو كە بەهـۆی خـراپ بەڕێوەبردنی ناوچـە كوردییەكان و خـراپ دابەشـكردنی خۆراكەوە 

سـەری هەڵدابـوو. لە دوای ئاگربەسـتێكی كاتییەوە، شۆڕشـەكە لە سـاڵی ١٩٤٥ دا سـەری هەڵدایەوە. 

دواجـار مـەلا مسـتەفا كشـایەوە بـۆ ئێـران و پەیوەندی كرد بـە ”كۆماری كـورد“ەوە و لە سـاڵی ١٩٤٧ 

دا چـووە یەكێتی سـۆڤیەت.

١٩. لـە عێـراق، لەپێـش جەنگـی دووەمی جیهـا نییەوە هەندێ لە كـورد، بۆ نموونـە جەنەراڵ بەكر 

سـدقی، پۆسـتی بەرزیان بەدەسـت هێنـاوە. لە سـەردەمی جەنگەوە چەنـد پرۆژەیەكـی پەرەپێدان لە 

ناوچەكانـی كوردسـتان جێبەجـێ كـراون، كێڵگـەی نەوتیـی كەركـووك لـەم پرۆژانەوە نزیكـە و كوردی 

عێـراق لە كـوردی وڵاتانی دراوسـێ هەلی زیاتـری ئەزموونـی پیشەسـازییان لەبەردەمدا بووە.

٢٠. ئەو دەستورە كاتییەی كە لە دوای شۆڕشی تەموزی ١٩٥٨دا دەركرا دەڵێت: هەموو هاووڵاتیان 

بەبێ لەبەرچاوگرتنی رەگەز و نەتەوە و زمان و ئایینیان، لەبەردەم یاسـادا یەكسـانن و، كوردو عەرەب 

لە كۆمارەكەدا هاوبەشـن. لەو سـێ ئەندامەی كە ئەنجوومەنی دەوڵەت پێكدەهێنن یەكێكیان كوردە. 

هێـمای نەتەوەیی نوێـی عێراق خەنجەرێكی كوردیی شانبەشـانی شمشـێرێكی عەرەبی لەخۆدەگرێت 

و دوو ئەسـتێرەكەی سـەر ئاڵاكـە (كـە جێگـەی تاجەكەیان گرتۆتـەوە)، هێمای هاوكاریی نێـوان كوردو 

عەرەبـن. لـە دوای شۆڕشـەوە، هەنـدێ لـە زیندانیانـی سیاسـیی كـورد ئـازاد كـران، مـەلا مسـتەفا لـە 

مەنفاكـەی لـە یەكێتـی سـۆڤیەت گەڕایەوە و ئێسـتا سـەركردایەتی پارتـی دیموكراتی كـورددەكات كە 

زیاتـر بـە حزبی پارتـی ناودەبرێـت و یەكێكە لەو حزبە سیاسـییانەی كـە لە كانونـی دووەمی ١٩٦٠دا 

مۆڵەتی وەرگرت.

٢١. ئـەو بەڵێنانـەی كـە رژێمـی قاسـم لـە سـەرەتادا بـە كـوردی راگەیانـد ئـەوا نەهێنراونەتە دی، 

بەهۆی خراپیی بەڕێوەبردنی چاكسـازیی زەویوزارەوە ناڕەزاییەكی زۆر سـەری هەڵداوە. سیاسەتەكەی 

قاسـم كـە لەچوارچێـوەی سیاسـەتی ”پەرتكـە و زاڵ بـە“ دا خێڵـەكان بەگـژ یەكتریدا دەكات، كێشـەی 

كـوردی بەتـەواوی چارەسـەر نەكـردووە. لـەم چەنـد مانگـەی رابردوودا بـارزا نییـەكان زیاتـر لەجاران 

لـە قاسـم دوور كەوتوونەتـەوە و سـەبارەت بـە شـەڕی خێڵەكانیش، بارزا نییـەكان بـە هاوكاریی خێڵە 

هاوپەیمانەكانیـان توانیوویانـە گـورز لە خێڵەكانی لایەنگری قاسـم، بـۆ نموونە: رێكانـی و زێبارییەكان 

بووەشـێنن و كەسە دەسـەڵاتدارەكانیان دەستگیر بكەن. دوابەدوای ئەم شەڕانە، دەسەڵاتدارانی عێراق 

بەتەواوی دەسـەڵاتیان بەسەر ناوچە خێڵەكییەكانی كوردسـتانەوە نەما و، هێزی پۆلیسە ناوخۆییەكان، 

كـە زۆربـەی ئەندامەكانـی بریتـی بـوون لـە كـوردی ناوچەكـە، رێكخسـتنیان شـێوا. خێڵـەكان رێگەی 

هاتۆچۆیـان بـڕی. دەسـەڵاتدارانی عێراق ناچـار بوون هێزە سـەربازییەكان بە قەبارەیەكـی بەرچاوەوە 

بجوڵێنـن و لـە هەفتـەی رابـردوودا چالاكییە زەمـی نییەكانیان بە پشـتیوانیی ئاسـمانیی ئەنجـام داوە. 

خێڵـەكان هەوڵیـان داوە تا دەتوانن خۆیان لە بەریەككەوتنی راسـتەوخۆ لەگەڵ هێزەكانی حكوومەت 

بپارێـزن، ئەمـە لەكاتێكدایـە پێدەچێـت هەوڵ بدەن خۆیـان لە دەسـەڵاتی حكوومـەت رزگار بكەن و 

رەنگـە كوردسـتانێكی ئۆتۆنۆمـی تاڕادەیەكی زۆر خێڵەكیی دروسـت بكەن.

٢٢. نـە وڵاتانی یەكێتی سـۆڤیەت و نە هیچ وڵاتێكی كۆمۆنیسـتیی دیكە، كەسـیان پشـتیوا نییەكی 

راسـتەوخۆیان بـۆ ئۆتۆنۆمی، كـە ئامانجی كـوردە، رانەگەیاندووە. لەبـەر ئەوەی بوونی كوردسـتانێكی 

سـەربەخۆ لەگـەڵ سیاسـەتی ئێسـتای سـۆڤیەت بـۆ خۆرهەڵاتـی ناوەڕاسـت ناگونجێـت، بەمشـێویە 

جیابوونـەوەی كـوردی عێـراق لـە دەوڵەتـی عێـراق ئـەو شـوێنپێیە لاواز دەكات كـە یەكێتی سـۆڤیەت 

لـە عێـراق بەدەسـتیهێناوە و یەكڕیزیـی عەرەبیـش بەهێزتـر دەكات. لەگـەڵ ئەوەشـدا، پروپاگەنـدەی 

سـۆڤیەت بەشێوەیەكی هەلپەرسـتانە ناڕەزاییەكانی كوردیان بەكارهێناوە بەرامبەر سیاسەتەكانی ئێران 

و توركیـا و بـەم دواییەش حكوومەتـی عێراق.

٢٣. لە مانگی ئاداری رابردوو، پەخشـی بەرنامە كوردییەكان لە یەكێتی سـۆڤیەت بۆ ١٠٫٥ كاتژمێر 

لـە هەفتەیەكـدا بەرزكرایـەوە و لـە مانگی ئایـاردا، پەیكـی ئێران كە رادیۆی فارسـیی حزبـی تودەیە و 

بارەگاكـەی لـە ئەڵمانیـای خۆرهەڵاتە، پەخشـی بـە زمانی كـوردی دەسـتپێكردەوە، لە مانگـی تەموزدا 

ماوەی پەخشـی كوردییەكەی زیاد كرد و لە ئێسـتادا هەفتانە نزیكەی شـەش كاتژمێر پەخشـی كوردی 

هەیـە. دەنگـی گەلـی ئێـران كە لـە ئازربایجانی سـۆڤیەتەوە بـە زمانی فارسـی پەخـش دەكات، داوای 

مامەڵەیەكـی باشـتر لەگـەڵ كـوردی ئێراندا كـردووە و، (رادیۆكەشـمان) كـە رادیۆیەكی نیمچـە نهێنیی 

توركیـە لـە ئەڵمانیـای خۆرهەڵاتـدا هەوڵـی داوە هەسـتە دژە حكوومەتییـەكان لـەلای كـوردی توركیـا 

بوروژێنێت.

٢٤. ئـەو بڕیـارەی كـە لـە كۆبوونـەوەی كۆڕبەنـدی لاوانـی جیهـان لـە ٢٥ی تەمـوز بـۆ ٣ی ئـاب 

لـە مۆسـكۆ دەركـرا، دەڵێـت: ” كـورد بەتـەواوی لـە هەمـوو مافێكـی نەتەوەیـی بێبـەری كـراون و لە 

بارودۆخێكـی نالەبـاری ئابووریـی و لەژێـر زەبروزەنگـی پۆلیسـدا دەژیـن“.

٢٥. ئێمـە حـەز ناكەین هانی قسـەكردن لەسـەر ئـەم بابەتە بدەیـن، لەوەش خراپـتر ئەوەیە پێمان 

خـۆش بێـت كـەوا دەریبخەیـن كـە بـە جۆرێـك لـە جـۆرەكان پەیوەندیدارین بـەو نـا ئارامییانـەوە كە 

بـەلای حكوومەتی خاونشـكۆ ”شـاژن“ەوە بە رەهایـی بابەتێكی ناوخـۆی حكوومەتـی عێراقە. ئەوەی 

لەپێشـەوە باسـكرا تەنیا بـۆ زانیاریی بەڕێزتانە، لەوانەشـە بتوانیـت بە وریاییەوە لەگەڵ كەسـە متمانە 

پێكراوەكاندا باسـیان لێـوە بكەیت.

(وێنەیەك بۆ نێردەی باڵای شانشینی یەكگرتوو لە هەموو وڵاتانی كۆمۆنوێڵز و باڵیۆزی خاوەنشكۆ 

”شاژن“ لە دبلن)

نهێنی - تەنیا بۆ بەرچاوی شانشینی یەكگرتوو*

 RR 6/10 ژمارەی تۆماركردن

رەشنوسی پلە ١

پلەبەندیی ئاسایش  

بۆ: - راپۆرتی بەشی لێكۆڵینەوە

كێشەی كورد لە عێراق، ١٩٦٣ - ١٩٧١

پێشەكی. وا دەزانرێت كە كوردی عێراق ١٥ تا ٢٠ لەسەدی كۆی دانیشتوان پێكدەهێنن (لە ئاماری 

ساڵی ١٩٦٥ دا ٨٫٣ ملیۆن بوون). لە سەردەمی پاشایەتیدا چەندین شۆڕشی خێڵەكیی كوردڕوویانداوە. 

كاتـێ قاسـم لـە سـاڵی ١٩٥٨ دا دەسـەڵاتی گرتـە دەسـت، لـە سـەرەتادا ماوەیـەك هاوكاریـی لەنێوان 

ئـەو و كـورددا هەبـوو، بـەڵام لـە سـاڵی ١٩٦١ دا مەلا مسـتەفا بارزانی و پارتـی دیموكراتی كوردسـتان 

شۆڕشـێكی بەرفراوانیـان لـەدژی حكوومـەت بەڕێوەبـرد. ئەو جەنگەی شۆڕشـەكەی لێكەوتـەوە، هیچ 

كام لـە لایەنەكان سـودێكی یەكلاكەرەوەیـان لێ نەبینی.

٢. لـە سـاڵی ١٩٦٣ دا حكوومەتـی بەعـس شـەڕی دژی كورددەسـت پێ كـردەوە، بەڵام دیسـانەوە 

بنبەسـتێكی سـەربازیی لێكەوتەوە. لە مانگی شوباتی ١٩٦٤ دا ئاگربەسـتێك راگەیەنرا، بەڵام دیسانەوە 

شـەڕەكە لە سـاڵی ١٩٦٥ دا دەسـتی پێ كردەوە.

٣. لـە مانگـی حوزەیرانـی ١٩٦٦ دا، د. بـەزازی سـەرۆك وەزیـری عێـراق پلانێكـی دوانـزە خاڵیـی 

*شـیاوی ئامـاژە پێدانـە، ئـەم بەڵگەنامـە نهێنییـە کـە ڕاپۆرتێکـی لێکۆڵینەوەیـی گرنگـە لـە بـارەی ڕەهەنـدی مێژوویـی کـورد و 
شۆڕشـی ئەیلـوول و پەیوەندییـە سیاسـییەکانیی و هەڵوێسـتی وڵاتـان لـە بارەیـەوە، ڕێکەوتـی نووسـینی لەسـەر نییـە. هەروەها هەر 
ئـەم بەڵگەنامـە نهێنییـەش نییـە کـە بـێ- ڕێکەوتـە، بگـرە چەنـد بەڵگەنامەیەکـی دیکەش ئامـاژە بـە ڕێکەوتی نووسـینیان نەکـراوە و 
زۆربەشـیان نهێنیـن، منیـش بـە پێی زانییارییـە مێژووییەکانی نـاو بەڵگەنامە بێ- ڕێکەوتـەکان، لە قۆناغبەندی ‹ڕۆژ و مانگ و سـاڵ›ی 
ڕێکخسـتنی بەڵگەنامەکانـدا، بەڵگەنامـە بێ- ڕێکەوتەکانم داناوە، لەم ڕووەشـەوە پرسـم بە کاک ‹‹پاسـار›› کردووە و ئەویش پێشـنیار 
و بۆچوونەکانمـی بـەلاوە پەسـەند بـوو. بۆیە هـەر بەڵگەنامەیەکی دیکـەی بێ- ڕێکەوت لـەم پەرتووکەدا هه بێت، هەوڵمـداوە بە پێی 
زانیارییەکانـی نـاوی نزیـک ببمـەوە لـە کاتی نووسـینی بەڵگەنامـە بـێ- ڕێکەوتەکە و، هەر یەکەشـیان لە شـوێنی خۆیاندا لـە پەراوێز 
دا ئامـاژەی بـۆ دەکـەم کـە بۆچیـی و هۆکارەکانی چیـن کە لەو شـوێنەدا لە ڕیزبەنـدی بەڵگەنامەکاندا ئـەو بەڵگەنامە بـێ- ڕێکەوتەم 

جێ کردۆتـەوە!؟ شـەریف هەژاری.

22

ردورددەس

بەا ئاگربە ئاگ

ررركوردد كور كوردد كككككك

ەبینینەبینی.

ێوەڕێوەب

نە

ڕێوبەڕ بەڕێ

 دا دا

ت

١٩٦١٩٦

رر

١٩٦١٩٦١٩٦٦١٦١

ـەڵات

١ اڵیـاڵی

ەسـەەسـەڵا

). لەن). لە

ەەەەدەدە



بـۆ ئاشـتی لـە كوردسـتاندا راگەیانـد، بەڵام كاتـێ لە مانگـی ئابدا لـە پۆسـتەكەی دورخرایـەوە، هیوای 

رێككەوتنیـش نەما.

٤. لـە ئـاداری سـاڵی ١٩٧٠ كـوردو حكوومەتـی بەعس لەسـەر چارەسـەرێكی نـوێ رێككەوتن، كە 

تیایـدا كورد لـە چوارچێوەی كۆمـاری عێراقدا خۆبەڕێوەبەرێتـی بدرێتێ. بەڵام بەرەوپێشـچوونەكان لە 

جیًبەجێكردنی ئەم رێككەوتنەدا بە خاوی بەڕێوە چووە و، ئاست و سروشتی ئەو خۆبەڕێوەبەرێتییەی 

كورد، چارەسـەری یەكلاكـەرەوەی بۆ نەكراوە.

٥. كێبڕكێـی خێڵەكـی لەنـاو ریزەكانـی كـورددا هەیـە، لەنێـوان كەسـە خێڵەكییـەكان كـە بارزانـی 

سـەركردایەتییان دەكا و كەسـە چەپـڕەوە شارنشـینەكانیش كـە لەلایـەن جـەلال تاڵەبانـی و ئیبراهیـم 

ئەحمەدەوە سـەركردایەتی دەكرێن، لەتبوونێك هەیە. تاڵەبانی و ئەحمەد لە سـاڵی ١٩٦٤ دا لە پارتی 

دیموكراتـی كوردسـتان كرانـە دەرەوە و لەو كاتەوە دەسـەڵاتی باڵا لەدەسـت بارزانیدایـە، بەڵام ئەگەر 

ئاشـتییەكی ڕاسـتەقینە دابمەزرێت، ئەوا پێدەچێت كەسـە رادیكاڵەكان بتوانن كاریگەریی خۆیان سـەر 

لەنـوێ دەربخەنەوە.

٦. رێكخستنی سوپایی كورد: تەكتیكە پارتیزانییەكانیان بە سەركەوتوویی بەكار هێناوە.

٧. هەڵوێستی وڵاتانی تری ناوچەكە. لە ساڵی ١٩٦٣ سورییەكان هێزیان بۆ یارمەتیدانی حكوومەتی 

عێـراق رەوانـە كـرد، بەڵام لـەو كاتەوە لـە ناكۆكییەكەدا بەشـدارییان نەكـردووە. توركەكانیش بەشـدار 

نیـن، كـە بـە نزیكـەی ٣ ملیـۆن كـوردەوە، خۆیـان كێشـەیەكی بەرچاویـان هەیـە كە كێشـەی كـوردە. 

ئێـران بـە نهێنـی لـە ڕووی چـەك و پـارەوە یارمەتی كـورددەدات، مەبەسـتە سـەرەكییەكە ئەوەیە: رێ 

لـە دەسـتێوەردانی سـۆڤێت بـۆ كوردبگرێـت و مەبەسـتی گشتیشـی لاوازكردنـی حكوومەتـی عێراقـە. 

ئیسرائیلیـش بـە هەمان شـێوە بە نهێنی چـەك و راوێـژكاری سـەربازیی داونەتێ.

٨. یەكێتی سـۆڤێت بەردەوام بانگەشـەی بۆ ئەوە كردووە كە دەبێت كورد لە چوارچێوەی كۆماری 

عێراقـدا مافـە نەتەوەییەكانـی بدرێتێ و لە هاندانی رێككەوتنەكەی سـاڵی ١٩٧٠ دا لەپشـتی پەردەوە 

بوونـی هەبـووە. هەرچەنـدە یەكێتـی سـۆڤێت لـە رێگـەی مەعنەوییـەوە پشـتیوانی كوردی كـردووە، 

بـەڵام خـۆی و وڵاتە شـیوعییەكانی دیكـەش كۆمەكێكی ماددی ئەوتۆیـان نەكردوون.

٩. سیاسـەتی حكوومەتەكەی خاوەنشـكۆ ”شـاژن“، سیاسەتی بەشـدارینەكردن بووە. ناكۆكییەكەی 

كوردبایەخێكـی گرنگـی بـۆ بەریتانیـا هەیـە، ئەویـش بەهـۆی ئەگـەری زیانگەیانـدن بـە دامـەزراوە 

نەوتییەكانـی باكـوری عێـراق لەكاتی شـەڕەكاندا، دیوەكەی تری ئـەم دراوەش ئەوەیە: ئەگەر كێشـەی 

كوردچارەسـەر ببێـت، ئەوا رژێمی عێـراق لەتوانایدا دەبێـت هێزەكەی لە باكوری وڵاتەوە بكێشـێتەوە 

و رەنگـە هانیـان بـدات لـە كەنداوی فارس دەسـت بدەنـە سەركێشـیی دەرەكی.

بـەڵام لـە رابـردوودا جاروبار قۆناغبەنـدی كراوە لە گەیاندنـی چەكە داواكراوەكانی سـوپای عێراق، 

ئـەوەش بـۆ رێگـری كردن لـە بەكارهێنانی ئـەو چەكانە لـەدژی كوردی سـیڤیل. عێراقییـەكان بە هەڵە 

گومانـی ئەوەیـان لـەلا دروسـت بووە كـە حكوومەتی خاوەنشـكۆ ”شـاژن“ لە بـواری چەكـدار كردنی 

كـورددا هاوكاریـی ئێـران دەكات. جێـی ئاماژەیـە: ئـەم لایەنـە پەیوەندیدارانە پرسـی كوردیـان لەگەڵ 

نەتـەوە یەكگرتووەكاندا باس نەكردووە، بۆیە حكوومەتی خاوەنشـكۆ ”شـاژن“ ئەرك نەبووە لەسـەری 

كـە هەڵوێسـتی خۆی لەسـەر ئەم پرسـە یـەكلا بكاتەوە و لەكاتـی پێویسـتدا رایگەیەنێت.

١٠. پیادەكردنـی رێككەوتنەكـەی سـاڵی ١٩٧٠ چەنـد بەرەوپێشـچوونێكی بەخـۆوە دیـوە، بـەڵام 

لەگەڵ ئەوەشـدا چەند كێشـەیەكی گرنگ هەن، بۆ نموونە: بڕیاردانی ورد لەبارەی ئاسـت و سروشـتی 

خۆبەڕێوەبەرێتییەكـەی كـورد، هەروەهـا ئـەو داهاتـەی بدرێـت بـە ناوچـە كوردییەكـە و، داهاتـوی 

هێزەكانـی كورد(پێشـمەرگە) و پارتـی دیموكراتی كوردسـتان، كە هێشـتا بە وردی یـەكلا نەكراوەتەوە. 

نازانرێـت كـە ئـەم رێككەوتنە تا كەی دەبێتـە دیفاكتۆ و دەركەوتنـی ناڕەحەتی لە ناو كـورددا بەهۆی 

خاویی پیادەكردنی رێككەوتنەكەوە لە زیادبووندایە. ئەگەر ئەمە بەردەوام بێت، ئەوا رەنگە شـەڕێكی 

ئەوەندە سـەخت سـەر هەڵبـدات كە زۆری نەمابێـت رێككەوتنەكـە مرداربكاتەوە.

١١. بەردەوامیـی رێككەوتنەكـە لـە بەرژەوەنـدی حكوومەتی عێـراق و كوردیشـدایە. كورد بەهۆی 

شـەڕەوە ناڕەحەتیی زۆریان چەشـتووە، بەڵام بە گشـتی كاریگەرییەكانی ئەم شـەڕە زیانی بە عێراقیش 

گەیانـدووە و هیـچ حكوومەتێـك نییـە لـە بەغـدادا كـە لەكاتـی شۆڕشـی كـورددا بتوانێـت خـۆی بـە 

گـەورەی ماڵەكـەی خـۆی بزانێت. سـەبارەت بە بەریتانیا، ئاشـتی لە كوردسـتان واتە نەمانی هەڕەشـە 

لـە بەدەسـتهێنانی نـەوت لە باكـوری عێراقدا.

١٢. دیوەكـەی تـری ئـەم دراوەش ئەوەیـە، كاتـێ پێویسـت نـەكات عێـراق سـوپاكەی لـە بـا كوردا 

بهێڵێتـەوە، رەنگـە توشـی كەڵكەڵەی سەركێشـیی دەرەكـی ببێت - ئێـران بێت یان كەنـداو (بەتایبەتی 

لـە دوای كشـانەوەی هێزەكانـی بەریتانیـا)، یاخـود لـە ”بـەرەی خۆرهـەڵات“ەوە روبـەڕووی ئیسرائیل 

ببێتـەوە. دژبەیەكیەكـە لەوەدایـە: ئاشـتی لـە كوردسـتان رەنگە مەترسـی لەسـەر ئارامیـی ناوچەكانی 

خۆرهەڵاتی ناوەڕاسـتی بەدوادابێت. ئەمەش نە بەلای ئێرانەوە باشـە: كە بە چارەسـەربوونی كێشـەی 

كوردچەكێكـی دژ بـە رژێمـی عێـراق لەدەسـت دەردەهێنێت و، نە بەلای كوەیتیشـەوە، كە سـەرەڕای 

داننانـی فەرمـی عێـراق لە سـاڵی ١٩٦٣دا بـە سـەربەخۆیی كوەیت لە چوارچێوەی سـنورەكانی سـاڵی 

١٩٣٢دا، هێشـتا كوەیـت گومانـی هەیـە لە ئـارەزووی عێراق بـۆ ئەودیو سـنورییەكانی.

١٣. ئەگـەر كـوردی عێـراق رێككەوتنێكی بـەردەوام بەدەسـتبهێنن، ئەمە رەنگە تێكۆشـانی كوردی 

ئێـران و توركیـاش چالاك بكاتەوە. بە بەراورد لەگەڵ كوردی عێراق، لە ئێسـتادا كوردی ئێران بێدەنگن، 

بـەڵام لـە توركیـا مەترسـییە چاوەڕوانكراوەكـەی راپەڕینـی كوردیەكێـك بـووە لـە هۆكارەكانـی پشـت 

سـەپاندنی یاسـای سـەربازیی لە مانگی نیسـانی ١٩٧١ دا.

١٤. لە سـاڵی ١٩٦٣ دا، ترسـی ئەوە لەئارادا بوو كە یەكێتی سـۆڤێت رەنگە بە شێوەیەكی سەرەكی 

پشـتی كـوردی عێـراق بگرێـت. ئەمـە پـێ دەچـوو مەترسـی بێـت بـۆ ئاسایشـی وڵاتانـی ناوچەكـە و 

ئاسایشـی خـودی عێراقیـش. بەڵام هەنـگاوی لە پێشـینەی یەكێتی سـۆڤێت پەرەپێدانـی پەیوەندییەكا 

نییەتـی لەگـەڵ عێراق و جیهانی عەرەب، هەربۆیە تاڕاددەیەكی زۆر خۆی لە پشـتیوانیی مەعنەوی بۆ 

كوردقەتیـس كـردووە. گومانـی تێـدا نییە كە یەكێتی سـۆڤێت بەشـداربووە لە نزیكردنـەوە و تەنانەت 

لـە پیاچوونەوەی رێككەوتننامەكەی سـاڵی ١٩٧٠ یشـدا.

١٥. لـە مـاوەی جێی مەبەسـتی لێكۆڵینەوەكەدا، كورد بەشـێوەیەكی بـاش یەكبەرەییان پاراسـتووە 

و رێگەیـان نەداوە حكوومەت چارەسـەری سـەربازییان بەسـەردا بسـەپێنێت. بەڵام دابەشـبوون لەناو 

ریزەكانیانـدا هەیـە و لەوانەیە لەگـەڵ بەدیهاتنی ئاشـتیی بەردەوامدا، ئەم جیاوازییانـە قووڵتر ببنەوە. 

جگـە لـە كێبڕكێـی خێڵەكـی، دابەشـبوونی سـەرەكیی لەنێـوان كەسـە خێڵەكییـەكان بە سـەركردایەتی 

مـەلا مسـتەفا بارزانی و رۆشـنبیرە شارنشـینە توندڕەوەكاندایە كە جەلال تاڵەبانـی و ئیبراهیم ئەحمەد 

نوێنەرایەتییـان دەكەن.

هاوپێـچ: وەرگێڕانی بەشـێك لە رێككەوتننامەكەی ئەنجوومەنی سـەركردایەتی شۆڕشـی عێراق كە 

لـە ١١ی ئاداری ١٩٧٠دا بـڵاو كراوەتەوە.

تێبینـی: تـەواوی لێكۆڵینەوەكـە خراوەتـە بـەردەم ئـەو كەسـانەی كـە ڕەنگـە وردەكارییـەكان زۆر 

جێـگای گرنگـی پێدانیـان بێـت. ناردنـی كۆپـی لێكۆڵینەوەكـە بەنـدە بـە داواكارییەكانتانـەوە.

هۆبەی خۆرهەڵاتی ناوەڕاست،

بەشی لێكۆڵینەوە،

فەرمانگەی دەرەوە و كۆمۆنوێڵز

١. راپۆرتـی ژمـارە LR ٦/٩G ی سـاڵی ١٩٦٣ باسـی لـە كێشـەی كـورد لـە عێراقدا كـردووە لەنێوان 

سـاڵەكانی ١٩٥٨ تـا ١٩٦٣. ئـەم راپۆرتـە لـە پێشـهاتەكانی دوای سـاڵی ١٩٦٣ دەكۆڵێتەوە.

٢. لەوانەیـە خۆرهەڵاتـی ناوەڕاسـت ٦ تـا ٧ ملیـۆن كـوردی لـێ بێـت. رەگوڕیشـەی رەگەزەكەیان 

ناڕوونە، خەسـڵەتی جەسـتەیی چەند رەگەزێكی جیاجیایان لەخۆیاندا جێ كردۆتەوە. لەگەڵ ئەوەشدا، 

زمانەكەیـان دەچێتەوە سـەر هینـدۆ ئەوڕووپی و پەیوەندییەكـی نزیكی لەگەڵ زمانی فارسـیدا هەیە. 

زۆرینەیـان موسـوڵمانی سـوننەن، بـەڵام چەنـد خێڵێكـی كەمـی شیعەشـیان هەیە. ئـەم رەگـەزە ئازا و 

سەرسـەختەی چیـاكان بـە یاخیگەریـی بەناوبانگنـش. هەرگیز لە ڕووی سیاسـییەوە وەكـو نەتەوەیەك 

یەكیـان نەگرتـووە و بـەزۆری لەچوارچێـوەی ژیانـی خێڵەكیـدا بـە ناكۆكـی و جیاوازییـە زمانەوانـی و 

نەریتییەكانیانـەوە ژیاون.

” كوردسـتان“ - ئـەو ناوچەیـەی كـە لێـی دەژیـن تـا ڕادەیەكـی زۆر كۆمەڵگەیەكـی یەكچەشـنە و 

كوردزۆرینـەی دانیشـتوانەكەی پێـك دەهێنێت - لە ئێسـتادا بەسـەر توركیـا و عێـراق و ئێراندا دابەش 
بـووە و چەنـد بەشـێكی بچووكیشـی كەوتۆتە سـوریا و یەكێتی سـۆڤێتەوە.*

٣. وا دەزانرێـت كـە كـوردی عێراق ١٥ - ٢٠٪ی كۆی دانیشـتوانی وڵاتەكە پێـك بهێنێت (لە ئاماری 

سـاڵی ١٩٦٥ دا ژمارەیـان ٨٫٣ ملیـۆن كـەس بـووە) - ئـەم رێژەیـەش لـە رێژەی كـورد لە هـەر وڵاتێكی 

تـر زیاتـرە. بەهـۆی ئـەوەی ناوچەكەیـان شـاخاوییە، كوردتوانیوێتـی تـا ڕادەیەكـی زۆر سـەربەخۆیی 

خـۆی لـە حكوومەتـی ناوەنـد بپارێزێـت. لـە ناوچـە خێڵەكییەكانـدا، خواسـتی سـەرەكییان ئەوەیە كە 

ئـەم سـەربەخۆییە بپارێـزن و بـە شـێوە نەریتییەكـەی خۆیـان - كـە جوتیاریـی و مەڕدارییـە - بەبـێ 

دەسـتێوەردان بژین. بەڵام شارنشـینەكان، كە ئێسـتا نزیكەی چواریەكی كوردی عێراق پێكدەهێنن، لەم 

*پەیماننامـەی سـیڤەر (1920) دروسـتكردنی كوردسـتانێكی خۆبەڕێوەبـەری لەبەرچـاو گرتبوو، بـەڵام بەهۆی نەیارێتـی توركیاوە 
ئـەم بیرۆكەیـە هەرگیـز دەنگی بۆ نـەدرا. لەبری ئـەوە، كوردخۆیان لەوەدا دۆزییـەوە كە لەتكرابوون لـە نێو سـنورە نێودەوڵەتییەكانی 

توركیـا و عێـراق و سـوریادا، لەكاتێكـدا كە لە سـەردەمی عوسـمانیدا، تەنیا سـنوری ویلایەتەكان جیـای كردبوونەوە.

چەند سـاڵەی دواییدا گرنگییان بە پرسـی مافی یەكسـان بۆ كورد لەچوارچێوەی دەوڵەتی عێراقدا داوە. 

بۆیـە داواكاریـی كوردی عێـراق لە یەككاتـدا بریتییە لـە: خۆبەڕێوەبەرێتی لە هەرێمـە كوردییەكەدا و 

بەدەسـتهێنانی تـەواوی مافەكانە هاوتای هاووڵاتییەكی عێراقی. دامەزراندنی دەوڵەتێكی سـەربەخۆی 

كوردسـتان بۆ هەموو ئەو كوردەی كە سـنورە نێودەوڵەتییەكان دابەشی كردوون، داوایەكی هەنوكەیی 

نییـە،* هەرچەنـدە دەمێكـە ئەمە خەونـی بەنزیكەیی هەمـوو كوردێك بووە.

٤. لـە سـەردەمی ئیـدارەی بەریتانیـادا (١٩٢٠ - ١٩٣٢)، هەنگاوگەلێـك نـراون بـۆ بەرەوپێشـبردنی 

بارودۆخـی كـوردی عێراق، بەڵام هەوڵەكان بۆ دروسـتكردنی ئیدارەیەكی تایبەت بۆ شـارە كوردییەكان 

بەهۆی چەند شۆڕشـێكی خێڵەكییەوە كۆسـپی هاتە ڕێ. لە سـاڵی ١٩٣٢ دا كاتێ عێراق سـەربەخۆیی 

تـەواوی بەدەسـتهێنا، ئـەو وڵاتـە راگەیاندنێكـی فەرمیـی پێشكەشـی كۆمەڵـەی گـەلان كـرد و تیایـدا 

زامنكردنـی مافەكانـی كـوردو كەمینەكانـی دیكەی راگەیانـد. ئەمە وایكرد كـورد لەگـەڵ عێراقییەكانی 

دیكـەدا لەبـەردەم یاسـا و بوارەكانـی تـردا یەكسـان بـن، و لـە هەمـوو ئـەم بوارانـەدا زمانـی كـوردی 

هاوشـانی زمانـی عەرەبـی بـە فەرمـی دابنرێـت و، ئەگـەر گونجـا كوردیـش لـە پۆسـتە فەرمییەكانـدا 

دابنرێـن. هەروەهـا بەڵێنـی ئـەوەش درا كە بودجـەی فەرمی دابنرێت بـۆ ئەوەی خوێندنی سـەرەتایی 

بـە زمانی كوردی دەسـتەبەر بكرێت. كەچی حكوومەت گرنگییەكی ئەوتـۆی بۆ ئەم بەیاننامەیە دانەنا 

و، زیاتـر خـۆی بـە بەهێزكردنـی دەسـەڵاتەكەی لـە كوردسـتاندا خەریك كـرد. نارەزایـی كوردكۆمەڵێك 

راپەڕینـی لێكەوتـەوە كـە هـەرە گرنگەكەیـان ئەوە بوو مەلا مسـتەفا بارزانـی لە سـاڵی ١٩٤٣ - ١٩٤٥ 

سـەركردایەتی دەكرد. سـوپای عێراق ناوبراوی تێكشـكاند و، خۆی دەربازی ئێران كرد، لەوێ پەیوەندی 

بـە ”كۆمـاری مهابـاد“ە كورتخایەنەكـەوە كـرد. دوای رووخانی كۆمارەكـە، بارزانی لەگـەڵ كۆمەڵێك لە 

شـوێنكەوتووەكانی ڕوویانكردە یەكێتی سـۆڤێت.

٥. كاتـێ قاسـم لەسـاڵی ١٩٥٨ سیسـتمی پاشـایەتی روخانـد، بەڵێنـی ئـەوەی دا بـە كـورد كـە بـە 

یەكسـانی لەگـەڵ عەرەبـی عێراقـدا تەماشـایان بـكات و، رێگـەی بـە بارزانی دا لـە مەنفـا بگەڕێتەوە. 

بـەڵام دوای ماوەیـەك لـە هاوكارییكـردن، بۆچوونـی كـورد لە دژی حكوومـەت بەهێز دەبـوو، ئەمەش 

بەهـۆی پشتگوێخسـتنی بەرژەوەندییەكانی كـوردو چەكداركردنی خێڵە نەیارەكانـی بارزانی. لە مانگی 

حوزەیرانی ١٩٦١ دا، بارزا نییەكان چەكیان هەڵگرت و دوژمنەكانیان تێك شـكاند. پاشـان بارزا نییەكان 

* لـە پرۆگرامـی سـاڵی 1966ی پارتـی دیموكراتـی كوردسـتاندا هاتـووە كـە كورددەجەنگێـت لەپێنـاو «ئـازادی و بەدەسـتهێنانی 
خۆبەڕێوەبەرێتـی كوردسـتانی عێـراق لەچوارچێـوەی كۆمـاری عێراقـدا»

بە پشـتیوانی خێڵەكانی دیكە و ئەندامانی پارتی دیموكراتی كوردسـتان دەسـتیان بەسەر بنكە و بارەگا 

حكوومییەكانـی باكـوری عێراقـدا گـرت. لـە كۆتایـی مانگـی ئابـی هەمـان سـاڵدا، ئـەو ناوچـە چیاییـە 

نیمچـە بازنەییـەی كە لەنێـوان باكـوری خۆرئاوای موسـڵ تاوەكو باشـوری خۆرهەڵاتی كەركـووك درێژ 

دەبێتـەوە بەكـردار كەوتبـووە ژێر دەسـتی كوردەوە. ئینجـا بارزانـی كۆمەڵێك داوای روبەڕووی قاسـم 

كـردەوە، یەكێـك لـە داواكارییـەكان بریتـی بـوو: لـە خۆبەڕێوەبەرێتـی بـۆ كورد، كە قاسـم لـە وەڵامی 

ئەمـەدا ئـەوا لـە مانگـی ئەیلوولدا هێرشـێكی سـەربازیی سەرانسـەری بۆسـەر كوردئەنجامدا. شـەڕ و 

پێكدادانـەكان بـەردەوام بـوون و تـا كاتی كەوتنی قاسـم لە شـوباتی ١٩٦٣ دا، ئەوا هیـچ كام لەم دوو 

لایەنـە سـەركەوتنێكی یەكلاكـەرەوەی بەدەسـت نەهێنـا. هێـزە حكوومییـەكان شـارە سـەرەكییەكانی 

باكـوری عێـراق - موسـڵ، هەولێـر، كەركـووك، و سـلێمانی- یـان لـە ژێـر دەسـتدابوو، بـەڵام زۆربـەی 

ناوچەكانـی تـر لەبن دەسـتی كـورددا بوو.

 - 
هەڵمەتەكەی بەعسی ساڵی ١٩٦٣

٦. هەر كە حزبی بەعس لە شـوباتی ١٩٦٣ دا دەسـەڵاتی گرتە دەسـت، ئاگربەسـتێك راگەیەنرا. لە 

مانگی دواتردا دەسـتكرا بە دانوستان و راگەیەندرا كە حكوومەت ئامادەیە ”لەسەر بنەمای لامەركەزی 

مافە نەتەوەییەكان“ بە كوردببەخشـێت. داواكارییەكانی كورد كە بریتی بوون لە بەدەسـتهێنانی پشـك 

لـە داهاتـی نەوت یـان هەر داهاتێكی تر لەسـەر بنەمـای داهاتـی تاكەكەس و، دورخسـتنەوەی هێزە 

عەرەبییـەكان لە كوردسـتاندا بـەلای حكوومەتەوە قبوڵ نەكـران، هەرچەندە حكوومەت بە پێشـنیاری 

دیكـە وەڵامـی دانەوە، بەڵام زۆری نەخایاند بە ڕوونی دەركەوت كە ئەم دانوسـتانگەلە ناگەنە ئەنجام. 

لـە مانگی حوزەیراندا حكوومەت وەفدێكی كوردی خسـتە زیندانەوە و دەسـتی بـە هەڵمەتێكی نوێی 

سـەربازی كـرد. ئەم هێرشـە لە هێرشـەكانی قاسـم مەبەسـتدارتر و توندوتیژتر و خوێناویـتر بوو. بەڵام 

لەگەڵ هاتنی وەرزی زسـتاندا سوپا تەنیا چەند بەشێكی كەمی ناوچە شاخاوییەكانی كوردستانی لەژێر 

دەسـتدا مایەوە و ئەمەش دەریخسـت كە حكوومەت لە سـەپاندنی چارەسەری سـەربازی بێ هیوایە.

دانوستانەكەی ساڵی ١٩٦٤ و ناكۆكییەكەی بارزانی لەگەڵ ئیبراهیم ئەحمەد و جەلال تاڵەبانی.

٧. لە شوباتی ساڵی ١٩٦٤ دا، ئاگربەستێك لەنێوان كوردو حكوومەتدا راگەیەندرا، ئەو حكوومەتەی 

كە لەكاتی دوورخسـتنەوەی بەعسـەوە لە تشرینـی دووەمی ١٩٦٣وە بە رواڵەت لـە ناسری (لایەنگری 

جەمـال عەبدولنـاسر) دەچوو. سـەرۆك عارف لـە لێدوانێكی فەرمیـدا بەڵێنی مافـە نەتەوەییەكانی ”لە 

چوارچێـوەی تاكـە نەتەوەیەكـی برایانـە“دا بـە كـورد بەخشـی، لێبوردنـی گشـتی دەركـرد، و داوای لە 

حكوومـەت كـرد پەرە بە ناوچەكانی باكور بدات و كاربەدەسـت و كارمەندی كوردی لێ دابمەزرێنێت. 

ئەمـەش چەندین سـەردانی وەفدی حكوومەتی بـۆ باكور بەدوای خۆیدا هێنا، كـە هەوڵیان دەدا كورد 

بە شـتێك كەمـتر لە خۆبەڕێوەبەرێتـی قایل بكەن.

٨. لـەم كاتـەدا، خـودی كوردیـش بەسـەر دوو دەسـتەدا دابەش بووبوون. دەسـتەی یەكـەم: لەژێر 

سـەركردایەتی بارزانیدا بوو كە هەم سـەركردەیەكی خێڵەكیی دەسـەڵاتدار و هەمیش سـەرۆكی پارتی 

دیموكراتـی كوردسـتان (پ د ك) بـوو، ئـەم دەسـتەیە بڕوایـان وابـوو: كـە پێویسـتە هەمـوو رێگەیەك 

بگیرێتەبـەر لەپێنـاو تاقیكردنـەوەی سەرڕاسـتیی حكوومـەت و بزانرێت ئایـا دەتوانـن لەگەڵیاندا رێك 

بكـەون یان نا. دەسـتەی دووەم: كۆمەڵێك كەسـانی گەنجتر و خاوەن بیـری توندڕەوتر بوون و لەلایەن 

ئیبراهیـم ئەحمـەد و جـەلال تاڵەبانییـەوە سـەركردایەتی دەكـران، ئەمـان هـەر زوو گەیشـتبوونە ئەو 

بـاوەڕەی كـە مامەڵەكـردن لەگـەڵ حكوومەتـدا هیـچ بەرهەمێكـی لـێ  ناكەوێتـەوە. ئـەم ناكۆكییە لە 

كۆبوونەوەیەكی پ د ك لە حوزەیرانی ١٩٦٤ دا لە قەڵادزێ گەیشتە ئەوپەڕی كە دەگوترێ ٩٠٠ كەسی 

تێـدا بەشـدار بـوون، چواردەیان سـەركردەی بـاڵای پ د ك بوون بـە ئەحمەد و تاڵەبانییـەوە و هەموو 

ئەندامانـی مەكتەبـی سیاسـیی پ د ك، جگـە لـە یەك كـەس، ئەوا لـە ریزەكانـی پ د ك دوورخرانەوە 

و مەكتەبـی سیاسـییەكی نـوێ هەڵبژێـردرا. پێكدادانـی چەكـداری لەنێوان ئـەم دو دەسـتە كێبڕكێكارە 

رویـدا و لـە ئەنجامـدا ئەحمـەد و تاڵەبانی لەگـەڵ نزیكـەی ٤٠٠ لایەنگریانـدا خۆیان دەربـازی ئێران 

كـرد. (لـەوێ لەلایـەن دەسـەڵاتدارانی ئێرانەوە لە شـاری هەمەدان شـوێنی پارێزراویـان پێدرا).

هەڵمەتەكەی ساڵی ١٩٦٥

٩. دوای نزیكەی یەك ساڵ لە ئاگربەست و دانوستانی بێسەروبەرە، حكوومەت لە یەكەم هەفتەی 

سـاڵی ١٩٦٥دا شـەڕی دەسـت پێ كـردەوە. لەو كاتـەدا، زۆرینەی دەسـتە جیابووەكە لەگـەڵ بارزانیدا 

پێـك هاتبوونـەوە و لـە ئێـران گەڕابوونـەوە، بـەڵام ئیبراهیـم ئەحمـەد لـە ئێران بـە زوویـری مابۆوە و 

تاڵەبانی ئەو هاوینەی لە هەندەران بە راكێشـانی پشـتیوانیی نێودەوڵەتی بۆ دۆزی كورد بەسـەر برد.

١٠. هەڵمەتەكەی سـاڵی ١٩٦٥ بۆ حكوومەت لە هەڵمەتەكانی پێشـوو باشـتر نەبـوو و، بە كۆتایی 
هاتنی ئەو سـاڵە، دیسـان بە ڕوونی دەركەوتەوە كە ئەمجارەش گەیشـتوونەتە بنبەسـتی سـەربازی.*

پێشنیارەكەی بەزاز، ١٩٦٦

١١. لـە سـەرەتای سـاڵی ١٩٦٦دا چەنـد ئاماژەیـەك هەبوون بـەوەی دكتـۆر عەبدولڕەحـمان بەزاز 

كـە لـە پاییزی پێشـوودا وەكو یەكەم سـەرۆك وەزیری سـیڤیلی عێراق كە لە دوای شۆڕشـەكەی سـاڵی 

١٩٥٨ەوە هاتبێتـە سـەر كار، لەگـەڵ ئەوەدایە دانوسـتانی ئاشـتییانە لەگـەڵ كورددا بـكات و نایەوێتە 

لەگـەڵ هاتنـی وەرزی بەهـاردا هێرشـی تازەیـان بكاتە سـەر. پێشـنیارەكەی بـەزاز وەلانـرا و لە مانگی 

ئایاری ئەو سـاڵەدا هێرشـێكی نوێ دەسـتی پێكرد، بەڵام هێزەكانی حكوومەت هەر زوو لە ناوچەكانی 

نزیـك رەوانـدوز شكسـتێكی گەورەیان هێنـا و لە سـەرەتای حوزەیراندا هەڵمەتەكە وەسـتێنرا.

١٢. لـە ٢٩ی حوزەیرانـی سـاڵی ١٩٦٦دا، د. بـەزاز پلانێكـی ١٢ خاڵیـی بـۆ ئاشـتیی لـە كوردسـتاندا 

راگەیانـد. پوختـەی ئـەو دوانـزە خاڵـە بەمجۆرەیە:

یەك. مافی نەتەوەیی یەكسان بۆ كوردو عەرەب لە عێراقدا.

دوو. بە لامەركەزیی كردن: ئەنجوومەنی هەڵبژێردراوی ناوچەیی دەسەڵاتی فراوانی دەبێت.

سـێ. لـەو ناوچانـەی كـە كوردزۆرینـەن، زمانی كـوردی هاوشـانی زمانـی عەرەبی وەكـوو زمانێكی 

فەرمی دەناسـێنرێت.

چوار. سەنگی كورد لە ئەنجوومەنی نیشتمانیدا بەپێی رێژەی دەبێت.

پێنج. فەرمانگە گشتییەكان و دامەزراندن بە ڕووی كورددا كراوە دەبن.

شەش. یەكسانیی لە هەلی پەروەردەدا.

حەوت. بڕێك ئازادی سیاسی و ئازادی دەربڕین بۆ كورددەستەبەر دەكرێت.

نۆ. دەركردنی لێبوردنی گشتی و گێڕانەوەی كاربەدەست و كارمەندانی كوردبۆ شوێنەكانی خۆیان.

دە. ئەندامـە كـوردی پۆلیـس و هێزە چەكدارەكان بگەڕێنـەوە بۆ یەكەكانی خۆیـان. چەكدارەكانی 

دیكـە چەكەكانیان دابنێن.

* دوو تایبەتمەندێتـی بەرچـاوی ئـەم هەڵمەتە بریتی بوو لەوەی كورددەیگوت: گازی كیمیاویـی لە دژ بەكار هێنراوە و، هەروەها 
هێـزی كۆمـاری یەكگرتـووی عەرەبـی لـە نزیك بەغـداوە جێگیـر كرابوون (ئەمـەش لەژێـر چاودێریـی فەرماندەیی هاوبەشـی عێراق و 
كۆمـاری یەكگرتـووی عەرەبـی)، ئـەم هێزەش ئەركـە ناوخۆییە ئـەم نییەكانی لە كۆڵ سـەربازانی عێراقیـی كردەوە و دەسـتی واڵاكردن 

كە بەشـداریی لە شـەڕ و هەڵمەتـەكان بكەن.

31



یانزە. ئاوەدانكردنەوەی باكور.

دوانزە. جێگیركردنەوەی كەس و كۆمەڵە راگوێزراوەكان.

١٣. هەرچەندە پلانەكە لە هەندێ رووەوە ناڕوونە و زۆر شـتی بە نەگوتراوی هێشـتۆتەوە،* بەڵام 

پێدەچـوو بتوانرێـت وەكو بنەمـای رێككەوتنێك لێی بڕوانرێت و وا هەسـتیش دەكرا كـە تا ئەو كاتەی 

بـەزاز لـە دەسـەڵاتدا بێـت ئـەوا هەلێكـی باش بـۆ بەرەوپێشـچوون لەئـارادا بێـت. بارزانی بـە فەرمی 

پێشـوازیی لـەم پلانـە كـرد. بـەڵام لـە ناوەڕاسـتی مانگی تەمـوزی هەمان سـاڵدا، كـورد بەهـۆی بەدی 

نەكردنـی هیـچ ئاماژەیەكی ئـەرێ نییەوە لـە جێبەجێكردنی پلانە دوانـزە خاڵییەكە، بـێ هیواییان تێدا 

دەركەوت و كاتێ بەزاز لە مانگی ئاب دا لە دەسەڵات دوور خرایەوە، هیواكانی رێككەوتن رەوینەوە.

بەردەوامیی بنبەست، ١٩٦٧

١٤. هەرچەندە لە ساڵانی ١٩٦٦ یاخود ١٩٦٧ دا هیچ شەڕێكی بەرفراوان ڕوویاننەدا، بەڵام هێزەكانی 

حكوومـەت لە با كوردا مانەوە و لە چەند شـەڕ و پێكدادانێكدا روبـەڕووی هێزە كوردییەكان بوونەوە. 

حكوومـەت بە هاوكارییكردنـی تاڵەبانی كە دوبارە پەیوەندی لەگەڵ بارزانیدا پچڕابوو، مەبەسـتی بوو 

پێگـەی بارزانـی لاواز بـكات، لێـرە و لـەوێ پێكدادانـی چەكداریـی لەنێوان گروپـە كێبڕكێـكارە كورددا 

ڕوویـدەدا، بـەڵام دەسـتەكەی تاڵەبانـی لـەوە لاوازتـر بوو كـە بتوانێت هەڕەشـەیەكی جـددی بێت بۆ 

سەر دەسـەڵاتی بارزانی.

گەڕانەوەی بەعس، ١٩٦٦

١٥. حكوومەتی بەعس كە لە تەموزی سـاڵی ١٩٦٨ دا دەسـەڵاتی گرتە دەسـت، ئەوا لە سـەرەتادا 

هیـچ ئاماژەیەكی نیشـان نەدا كە بـۆ مامەڵەكردن لەگەڵ كـورددا بیرۆكەیەكی باشـتری هەبێت لەوەی 

حكوومەتی پێشووی بەعسیەكانی ساڵی ١٩٦٣ یاخود ئەوەی كە ئیدارەكانی دیكە ماوە ماوە جێبەجێیان 

كرد. بۆیە بەردەوامییان بەو سیاسـەتە دا كە لە حكوومەتەكەی پێشـووەوە بۆیان بەجێ مابوو، ئەوەش 

بریتـی بـوو لـە: رێگرتـن لـە فراوانبوونـی ناوچەی ژێـر دەسـەڵاتی كـوردو هاوكارییكردنـی تاڵەبانی بە 

پارە و چەك.

* بـە بۆچوونی عیسـمەت شـەریف وانلـی (Le Kurdistan Irakien, Entite National, Neuchatel 1970)، سـێ بابەتی نهێنی 
دیكە لەلایـەن حكوومەتەوە لەئەسـتۆ گیراوە:

ئەلف) دروستكردنی لیوای دهۆك بۆ لەخۆگرتنی ئەو ناوچانەی پێشتر سەر بە لیوای موسڵ بوون.
بێ) ئازادكردنی هەموو زیندانە سیاسییەكان لە عێراقدا و، جیم) پێدانی مۆڵەتی یاسایی بە پارتی دیموكراتی كوردستان.

١٦. هەرچۆنێك بێت، پاش ماوەیەك دەسـتیان كرد بەوەی بەشـێك لە پێشـنیارەكەی سـاڵی ١٩٦٦ی 

د. بـەزاز بـەكار بهێنـن. بەمەش زمانـی كوردی لە ناوچـە كوردییەكاندا بووە زمانی خوێنـدن، زانكۆیەك 

لـە سـلێمانی دامەزرێـنرا، ئەكادیمیـای ئەدیبانـی كورددامەزرێـنرا، لێبوردنێك بۆ ئەو كەسـانە دەركرا كە 

لـە شـەڕەكاندا بەشـدارییان كردبـوو، و وەكوو بەشـێك لە بە لامەركـەزی كردن، بڕێك دەسـەڵات درایە 

پارێزگاكان. سـەرەڕای ئەم كارە دڵخۆشـكەرانەیە، بە درێژایی ساڵی ١٩٦٩ پێكدادان هەر بەردەوام بوو.

١٧. بـە هاتنـی كانونـی دووەمـی ١٩٧٠، دەركـەوت كە لـەو ئاگربەسـتە دیفاكتۆیەی لەئـارادا بوو، 

دانوسـتانی جددی لەنێوان بەعس و نوێنەرەكانی بارزانیدا بەڕێوە دەچێت. ئەنجامە سەركەوتووەكانی 

ئـەم دانوسـتانانە لـە ١١ی ئـادار دا لەلایـەن ئەنجوومەنـی فەرماندەیـی شۆڕشـی عێراقـەوە راگەیەنرا. 

بەندەكانـی ئـەو راگەیەنـراوە* زۆر نزیكـە لـە پێشـنیارەكەی سـاڵی ١٩٦٦ی د. بـەزاز و ئـەم خاڵـە 

سـەرەكییانەی لەخـۆ دەگرت:

١. كـورد لـە چوارچێـوەی عێراقـدا مافـی سیاسـی و خۆبەڕێوەبەرێتییـان دەدرێتـێ . ناوچەكانـی 

خۆبەڕێوەبەرێتـی كـورد لـە رێگـەی سـەرژمێرییەوە یەكلادەكرێنـەوە.

٢. دەستور دان بە بوونی نەتەوەی عەرەب و كورددا دەنێت.

٣. كوردێك وەكو جێگری سەرۆك كۆماری عێراق دادەمەزرێت.

٤. كورد بەپێی رێژەیان لە دەسەڵاتی یاساداناندا پشكیان دەبێت.

٥. كورد بەبێ  هەڵاواردن لە حكوومەت و دامەزراوە حكومییەكاندا بەشدار دەبن.

٦. كاربەدەسـتان لـە ناوچـە كوردییەكانـدا یـان كورددەبـن یاخـود كەسـانێك دەبـن كـە لـە زمانـی 

كوردیـدا شـارەزا بن.

٧. هـەردوو زمانـی كـوردی و عەرەبی لە ناوچـە كوردییەكانـدا زمانی فەرمی دەبن، لـەم ناوچانەدا 

زمانـی كوردی زمانـی فێركردنە.

٨. هەمـوو كاربەدەسـتە سـەربازی و مـەدە نییەكانـی رابـردوو هەروەهـا هەمـوو خوێنـدكار و 

كرێـكارەكان دەگەڕێنرێنـەوە سـەر كارەكانـی پێشـوویان.

٩. دەزگا پەروەردەیی و كلتورییەكانی كوردفراوانتر دەكرێن.

* بۆ خوێندنەوەی دەقی وردەكاریی راگەیەنراوەكە بڕوانە هاوپێچی ئەم راپۆرتە.

١٠. كوردخۆیـان رێكخـراوی قوتابـی و گەنجان و ژنان و مامۆسـتایانیان دەبێـت و، ئەم رێكخراوانە 

پەیوەندییـان دەبێـت بە رێكخراوە عێراقییە هاوشـێوەكانیانەوە.

١١. دانیشتوانی گوندە عەرەبییەكان و كوردییەكان دەگەڕێنرێنەوە بۆ خانووەكانی خۆیان.

١٢. دەست دەكرێت بە قەرەبوكردنەوەی ئەو كوردەی كە بەهۆی شەڕەكانەوە زەرەرمەند بوون.

١٣. كۆمسـیۆنێك بە بودجەی پێویستەوە بۆ گەشـەپێدانی كورددابمەزرێت كە بۆ ناوچە كوردییەكە 

پلانی تایبەتـی ئابووری ئامادە بكات.

١٤. پەلە بكرێت لە چاكسازییەكانی بواری زەویوزار لە ناوچە كوردییەكاندا .

١٥. بەكارهێنانی سـامانە سروشـتییەكان لـە ناوچەكانـی خۆبەڕێوەبەرێتییەكەدا ئەركی دەسـەڵاتی 

كۆمارییە.

١٦. لـە قۆناغەكانـی كۆتایـی جێبەجێكردنـی ئـەم رێككەوتننامەیـەدا، كەناڵـی پەخشـی كـوردی و 

هەمـوو چەكـە قورسـەكانی كوردرادەسـت بكرێنـەوە.

١٨. رێككەوتنـە بڵاوكراوەكـە، پرۆتۆكۆلێكـی نهێنیشـی لەگەڵـدا بوو كـە دەگوترێت ئـەم بەندانەی 

لەخۆگرتووە:

١) لیژنەیەكی هاوبەش دروست بكرێت بۆ سەرپەرشتیكردنی جێبەجێكردنی ئەم رێككەوتنامەیە.

٢) یەكێـك لـە ئەركەكانـی ئـەم كۆمیتەیـە بـۆ هەڵوەشـاندنەوەی پێشـمەرگەیە (هێـزە كوردییـە 

شۆڕشـگێڕەكان) و تەنیا (٦٠٠٠)یان لە سـوپادا دەهێڵرێنەوە. لەكاتی هەڵوەشـاندنەوەكەدا، كە لە پێنج 

قۆناغـی دیارینەكـراو پێكهاتـووە، حكوومەت ئەركی بەڕێوەبردنی گشـتیی هێزەكە لەئەسـتۆ دەگرێت.

٣) حكوومـەت هەمـوو ئـەو هێـزە كوردییانەی كـە دژی بارزانین بە نایاسـایی لەقەڵـەم دەدات و، 

چەكیـان دەكات و هێـزە چەكدارەكانـی عێراق لە ”پێگە ئاسـایییەكان“یان دەكشـێنێتەوە.

٤) پ د ك رێگـەی پێ دەدرێـت لـە ناوچە كوردییەكـەدا بە ئازادی بجوڵێتـەوە و رۆژنامەی تایبەت 

بە خـۆی دەربكات.

٥) هەموو ئەو كەسـانەی پێشـتر لە كەرتی حكوومی دابوون و لە شۆڕشـەكەی كورددا بەشـدارییان 

كـردووە، ئـەوا رێگایـان پێ  دەدرێت بچنەوە سـەركارەكانیان و هیـچ قیدەمێكی وەزیفییـان نافەوتێت. 

ئـەو كەسـانەش كە لە ریـزی هێزە چەكدارە كوردییەكانـدا خزمەتیان كـردووە خزمەتەكەیان وەك ئەوە 

بـۆ هەژمـار دەكرێت كە لە ریزەكانی سـوپای عێراقـدا خزمەتیان كردبێت.

٦) لە ماوەی یەك ساڵدا سەرژمێرییەكی سەرانسەری لە وڵاتدا ئەنجام دەدرێت ئەمەش بەمەبەستی 

دیاریكردنی ئەو ناوچانەیە كە زۆرینە كوردن.

٧) هەرچەنـدە ئـاڵای دەوڵەتی عێـراق بەو زووانە ناگۆڕێت، بەڵام لەگـەڵ گۆڕینی ئاڵاكەدا، هێمای 

كوردیش لە ئاڵاكـەدا جێی دەكرێتەوە.

١٩. هەرچەندە رێوشـوێنە نهـێ نییەكان لەم بەندە بڵاوكراوانەدا بـەرەو رەواندنەوەی تەمومژەكان 

دەچـوون، بـەڵام هەندێـك لـە خاڵە گرنگـەكان، بـۆ نموونـە: سروشـتی تـەواوی خۆبەڕێوەبەرێتییەكەی 

كـوردو بـڕی ئـەو پارەیەی كـە حكوومەتی عێراق بـۆ پەرەپێدانی هەرێمـە كوردییەكە دەبـوو تەرخانی 

بـكات، هێشـتا بـە نـا ڕوونـی ماوەتـەوە، دیاربوو پێش ئـەوەی بتوانـن بگەنـە رێككەوتنێكی گشـتگیر، 

دەبـوو لەسـەر ئەم خاڵانە دانوسـتانی زیاتـر بكەن.

٢٠. جێبەجێ  كردنی رێككەوتننامەكە لە ساڵی ١٩٧٠دا بە خێرایی بەرەوپێشەوە نەچوو. لێبوردنەكە 

بـە ئاشـكرا راگەیەنـدرا، پێنـج وەزیـری كورددامەزرێـنران، چالاكیی گەشـەپێدان لە كوردسـتان دەسـتی 

پێ كـرد، و حكوومـەت لـە بوارەكانـی كەلتـور و پـەروەردەدا چەنـد هەنگاوێكـی نـا. بـەڵام كێشـەی 

دامەزراندنـی كوردێـك وەكـو جێگری سـەرۆك و هەروەهـا دروسـتكردنی ئەنجوومەنیَ كی نیشـتمانی 

تائێسـتاش كە سـاڵی ١٩٧١ە چارەسـەر نەكـراوە (بڕوانە پەرەگرافـی خوارتر).

حكوومـەت پشـتیوا نییەكـەی لـە تاڵەبانـی و ئیبراهیم ئەحمـەد پچڕانـد و ئەوانیش چوونـەوە پاڵ 

بارزانـی و بـە فەرمـی (پارتـی رزگاریی كورد)ەكەیـان تێكەڵی پ د ك كـرد. هەندێك لە پێشـمەرگەكان 

گەڕانـەوە بۆسـەر كارە سـیڤیلەكانیان و هەندێكـی تریـان خرانە ریزی هێزی سـنوری كوردسـتانەوە كە 

بەشـێك دەبـوو لـە وەزارەتـی ناوخـۆ، بـەڵام بارزانی نزیكـەی ٢٠ هەزار چەكـداری هێشـتەوە و چەكە 

قورسەكان و كەناڵە رادیۆییەكەشی لەلای خۆی پاراست. (بەپێی زانیارییەكان، لە ئاداری ساڵی ١٩٧١دا 

ئەم شـتانەی داوە بەدەسـتەوە، بەڵام لەڕاسـتیدا زۆربەی كەلوپەلە گرنگ و كاریگەرەكانی لەلای خۆی 

پاراسـتووە)، داهاتـووی پ د ك كـە یەكێـك بـوو لەو پرسـانەی كە لـە رێككەوتنەكەدا بە ڕوونی باسـی 

لـێ  نەكـراوە، بـە چارەسـەرنەكراوی مایـەوە، جارجـارە روانگـەی ناسـنامەی حزبەكـە لەگـەڵ بەعسـدا 

بڵاودەكرایـەوە، بەڵام هیچ پەیوەندییەكی كرداریی دروسـت نەكرا. هەروەهـا نەتوانرا وێنەیەكی ڕوون 

لەبـارەی داهاتـووی كارگێڕییەوە لە كوردسـتاندا فەراهەم بكرێـت: گومان لەوەدا نەبوو كە مەبەسـتی 

حكوومـەت لـە (خۆبەڕێوەبەرێتـی) هیچی لە جـۆرە كارگێڕییەكی خۆبەڕێوەبردنی سـادە زیاتر نەبوو، 

كوردیـش زۆر لەمـە زیاتریان لـە (خۆبەڕێوەبەرێتی) چـاوەڕوان دەكرد.

٢١. گرنگتریـن پرسـیش كە بریتـی بوو لە: سـنوری ناوچـە خۆبەڕێوەبەرێتییەكەی كـورد، كە دەبوو 

لـە رێگەی راپرسـییەوە یـەكلا بكرێتەوە، بە چارەسـەرنەكراوی مایەوە، لە سـەرەتادا راپرسـییەكە خرایە 

تشرینـی یەكەمـی ١٩٧٠ ەوە، بـەڵام ماوەیەكـی كـەم پێـش وادەی دیاریكـراو دواخـرا بـۆ ماوەیەكـی 

نادیـار. لـە هەمـووی سـەختتر بریتـی بـوو لـە دیاریكردنـی سـنوری كارگێڕیی پارێـزگای كەركـووك كە 

سـەرەكیترین ناوچـەی بەرهەمهێنانـی نەوتـی عێراقـە (هەرچەنـدە گـەورە یەدەكی نەوتـی وڵاتەكە لە 

باشـوورە) و دانیشـتوانەكەی تێكەڵەیەكـە لـە توركـمان و كـوردو عـەرەب. (بەهـۆی ئـەوەی زۆرێك لە 

خێزانەكانی كورد لەسـەردەمی شـەڕدا لە ماڵەكانیان دەركران و خەڵكی عەرەب لە شـوێنیان نیشتەجێ  

كـران، ئـەم بابەتە زۆر ئاڵۆزتر بووە.) هەرچەندە لە ئاداری سـاڵی ١٩٧٠دا لەسـەر ئـەوە رێككەوتبوون 

كـە كێڵگـە نەوتییـەكان دەبێـت لەژێـر دەسـەڵاتی حكوومەتـی ناوەنـد دا بێـت، بـەڵام كورددەمێكـە 

پێدادەگـرن كـە كەركـووك دەبێت پایتەختی ئـەوان بێت و ئامـادە نین كەركووك لـەدەرەوەی هەرێمە 

خۆبەڕێوەبەرەكەیـان قبـوڵ بكـەن. چاوەڕوانـی ئـەوەش لـە حكوومـەت نەدەكـرا بـەوە قایـل بێت كە 

كێڵگە نەوتییەكان بكەونە دیوە هەڵەكەی هێڵی سـنورەكەوە. ئەسـتەمبوونی رێككەوتنی دوولایەنەكە 

لەسـەر ئـەم خاڵـە، رەنگە وا بـاش بووبێت كە بـۆ ماوەیەكی كاتی راپرسـییەكەی دواخسـتبێت، چونكە 

ئەگـەر خاوەندارێتییەكـەی بكەوتایـە لای هەریەكێكیان، ئـەوا رەنگە ببوایەتە هۆی تێكدانی پڕۆسـەی 

جێبەجێكردنـی خاڵەكانـی دیكـەی رێككەوتنەكە. لەگەڵ ئەوەشـدا، پێناچێت لـە داهاتوویەكی نزیكدا 

بەبێ  رێككەوتن لەسـەر پرسـی سـنور هیچ چارەسـەرێكی هەمیشـەیی بدۆزرێتەوە.

٢٢. دواخسـتنی راپرسـییەكە كاردانەوەی خێرای لەلای كورددروست نەكرد. دیاربوو داواكاری هەرە 

لەپێشـیان بریتـی بوو لەوەی بزانـن حكوومەت تا چەند لەگەڵ ئاوەدانكردنـەوە و پەرەپێدانی با كوردا 

دەڕوات و هەسـت بـەوە دەكـرا كە تـا ئەوكاتەی بەرەوپێشـچوونەكان لـەم بـوارە و بوارەكانی دیكەدا 

بەردەوامـی هەبـێ ، ئـەوا كورد لەگـەڵ ئاگربەسـتەكەدا دەمێننـەوە، بـەڵام ددان بەخۆداگرتنەكەشـیان 

رەنگبوو تاسـەر نەبێت. حكوومەت چونكە پێویسـتی بەو سـەقامگیرییە بوو كە راگرتنی شـەڕی دابین 

دەكرد، سیاسـەتی ئاشـتەوایی بەلاوە پەسـند بوو. (جێی خۆیەتی لێرەدا باس لەوە بكرێت كە ناوبانگە 

سیاسـییەكەی سـەدام حسـێن ئەلتكریتـی كەسـایەتی بەهێـزی عێراقی بەعـس، تا رادەیـەك پەیوەندی 

بـە رێككەوتنەكـەی ئـاداری ١٩٧٠وە هەیـە، كـە سـەدام حسـێن لەگـەڵ بوونـی ڕێژەیەكـی بەرچاو لە 

ناڕەزایـی لەنـاو حزبەكەیـەوە، ئـەوا ڕێككەوتنەكـەی هێنایەكایـەوە) لـە سـاڵی ١٩٧١دا، حكوومەت لە 

چەنـد كاتێكـی جیاجیـادا پلانـی بـۆ گەشـەپێدانی ئابوری لـە باكـور بەتایبەتی لـە كەرتی گەشـتیاریدا، 

راگەیاند. خاوبوونەوەی كۆت وبەندە لەسـەر ئەندامانی وەفدە دیبلۆماسـییەكان كە سەردانی باكوریان 

دەكـرد، نیشـانەی ئەوەبـووون كـە ئاشـتەوایییەكە وەكو پێویسـت بـە نەرمـی بەرەوپێشـەوە دەچێت. 

لەگەڵ ئەوەشـدا، هێشـتا هیچ كوردێك وەكو جێگری سەرۆكی عێراق دیاری نەكرابوو. (وا دەردەكەوت 

كـە بارزانـی تا ئەوكاتەی دەسـەڵاتەكانی ئەو پۆسـتە بـە دیاریكراویی نەزانێت، نایەوێت هیچ كەسـێك 

لـەو پۆسـتەدا ببینێـت: ئەگەر تەنیا بەنـاو جێگر بێت، بارزانی نەیدەویسـت بارمتەیەك بخاتە دەسـتی 

بەعسـەوە.) ئەنجوومەنـی نیشـتما نییەكەشـی دروسـت نەكرابـوو، هەرچەنـدە سـەرۆك لـە ئاهەنگی 

سـاڵیادی شۆڕشـی تەموزی ١٩٧١یشـدا پێشـبینی كردبوو. (تائێسـتاش بەعس نەیتوانیـوە بەندی ئەوتۆ 

دابڕێژێـت كە كەسـانی نا بەعسـی، واتـە كوردو شـیوعییەكان، ئامادە بن بەشـداریی لە ژیانی سیاسـی 

نەتەوەیـدا بكـەن، بەجۆرێـك كە ئـەو كارە رۆڵی بـاڵای حزبی بەعس تـا رادەیەكی قبوڵنەكـراو نەخاتە 

بـەردەم مەترسـییەوە.) لەڕاسـتیدا لـە سـاڵی ١٩٧١ دا كۆمەڵێـك ئامـاژەی دیاریكراو لەسـەر تێكچوونی 

پەیوەنـدی نێـوان كـوردو حكوومەتـدا دەركەوتـن، بۆ نموونـە دۆخی كـوردە فەیلییەكان - كـە خێڵێكن 

ریشـە و رەگـەزی سـەرەكییان دەچێتەوە ئێـران، كە زۆربەیان لـە بەغدا كرێـكاری و حەماڵی دەكەن و 

داوای رەگەزنامـەی عێراقـی دەكـەن - هەروەهـا راپـۆرت لەسـەر ئـەوەش هەبوون كە لـە باكور چەند 

پێكدادانێـك ڕوویانـداوە كـەوا دەردەكەوێـت خێڵەكانـی لایەنگـری تاڵەبانـی تیایدا بەشـدار بووبن. وا 

گریمانـە دەكرێـت كە لـە وەڵامی سـكاڵاكانی كـورددا، حكوومەت لـە مانگـی ئایـاردا لیژنەیەكی باڵای 

نوێی بۆ كاروباری كورددامەزراندووە، كە مەبەست لێی برەودان بوو بە پیادەكردنی رێككەوتننامەكەی 

سـاڵی ١٩٧٠، بـەڵام لەبـەر ئـەوەی هیچـكام لـە ئەندامانـی ئـەم لیژنەیـە كوردنەبـوون، بۆیـە رەنگـە 

متمانەیەكـی زۆری لـەلای كوردنەبووبێـت. لەڕاسـتیدا، هەوڵەكـەی ئـەو لیژنەیـە بـۆ كاركـردن لەگـەڵ 

سەرنوسـەری (ئەلتەئاخـی) رەتكرایـەوە. بەپێـی هەندێـك راپۆرتـی دیكـە، بارزانـی لەمـاوەی هاوینـدا 

داواكاریـی زیاتـری خسـتووەتە بـەردەم حكوومەتـی عێـراق، بـۆ نموونـە دەبێـت سـاڵانە ١٥٠ دینـاری 

عێراقـی بـۆ ناوچە كوردییـەكان تەرخان بكرێت و هەروەها دەبێت سـێیەكی ئەندامانـی ئەنجوومەنی 

نیشتمانیی كوردبن. دواجار، هەوڵی تیرۆركردنەكەی بارزانی لە ئەیلوولی ١٩٧١دا، كە زۆركەس بەكاری 

حكوومەتـی ناوەنـدی دەزانـن، بەڵام سـەركردایەتی حزبی بەعـس بە فەرمی خۆی لـێ  بێبەری كردووە 

- ئـەوەش ئـەو گومانـەی زیاتر كـردووە كە بارزانی هەمیشـە بەرامبـەر حكوومەتی بەغـدا هەیبووە و 

ئەوەنـدەی تر پڕۆسـەی ئاشـتەوایییەكەی گێڕابێتەوە دواوە.

بۆچوونەكانـی بارزانـی لـە چاوپێكەوتنێكدا لەگەڵ رۆژنامەی فەڕەنسـی بەیـروت (جیهانی ئەمڕۆ) 

(L`Orient Le Jour)ی رۆژی ١٨ی تشرینـی دووەمـدا دەردەكـەون، كـە تیایـدا گوتوێتـی متمانەی بە 

دەسـەڵاتی بەغـدا نییە لە هێرشـی چـاوەڕوان نەكراوی سـوپای عێراق دەترسـێت.

٢٣. بە كورتییەكەی پێ دەچێت بارودۆخەكە دیسـانەوە گەیشتبێتە بنبەست. پێناچێت چارەسەرێك 

بۆ كێشە دیارەكان بدۆزرێتەوە. ئەگەر نیگەرا نییەكانی كوردزیادبكات لە بەرامبەر خاوی هەنگاوەكانی 

جێبەجـێ  كردنـی رێككەوتنامەكـە، ئـەوا پێدەچێـت زۆر نەخایەنێـت كـە جەنگـی نوێـی كاریگـەر 

سـەرهەڵبداتەوە كـە ئەوەنـدە توند بێ ، رێككەوتنەكـە بە تەواوی هەڵبووەشـێننەوە.

سیاسیی:

٢٤. لە سـاڵی ١٩٦١ەوە كە بارزانی خۆی وەكو گەورە سـەركردەی خێڵەكیی دامەزراند و هێزەكانی 

پ د ك یـش چوونـە پاڵـی، كـوردی عێراق لە چاو شۆڕشـەكانی پێشـوتریان زیاتر یەكگرتـوو بوون. ئەو 

ناكۆكییـەی كـە لـە سـاڵی ١٩٦٤ەوە لەنێـوان بارزانـی لەلایـەك و جـەلال تاڵەبانی و ئیبراهیـم ئەحمەد 

لەلایەكـی دیكـەوە درێژەی كێشـابوو، نیشـانەی جیـاوازی تێڕوانینی خێڵـە چیایییەكانی باكـورە لەگەڵ 

تێڕوانینـی خەڵكـە شارنشـینەكەی باشـوری [ كوردسـتانی عێـراق] و رۆشـنبیرانی بەغـدا و شـوێنەكانی 

دیكە. تا ئێسـتا رێككەوتنەكە هێشـتا ناتەواوە و بارزانی لەڕووی تەندروسـتییەوە جێگیرە - ئەو ئێسـتا 

تەمەنی نزیكەی ٧٠ سـاڵە - پێناچێت پێگەكەی وەكو سـەركردەی گشتی كوردی عێراق بكەوێتە لێژی،* 

بـەڵام ئەگـەر ئاشـتییەكی تۆكمـە بێتە ئـاراوە، ئـەوا ئەگەری هەیـە دیسـانەوە جیاوازیی تونـد لەنێوان 

ریزەكانی كورددا سەرهەڵبداتەوە. سەركردە خێڵەكییەكان كە مەرج نییە لەناو خۆیاندا بە یەكگرتوویی 

بمێننـەوە، حـەز دەكـەن دەسـەڵاتی خۆیان لـە كوردسـتاندا بپارێـزن، لەكاتێكـدا كەسـە توندڕەوترەكان 

دەیانەوێـت رۆڵـی زیاتـری پ د ك لە بەڕێوەبردنی ناوچەكە و داڕشـتنی سیاسـەتی پێشـكەوتنخوازانە 

و، بـۆ نموونـە لـە بوارەكانی چاكسـازی كۆمەڵایەتـی و ئاودێریـدا ببینن. رەنگـە لە درێژمـەودادا، چینە 

رۆشـنبیرەكە بـۆی دەربكەوێت كە خاڵی هاوبەشـیان لەگەڵ سۆشیالیسـتە عەرەبەكانـدا زیاترە وەك لە 

هاونەتەوەكانـی خۆیـان، ئەمـەش بەشـێك لـە هـۆكاری رابردووەكەی تاڵەبانـی لەگەڵ دەسـەڵاتدارانی 

بەغـدا پێكدەهێنێت.

٢٥. لەبەرئـەوەی پ د ك تاكـە رێكخـراوی سیاسـی كـوردە لـە عێـراق، بۆیـە هـەر هەوڵێـك بـۆ 

كۆنترۆڵكردنـی جوڵانـەوەی كوردپێدەچێـت لەنـاو ئەم حزبـەوە رووبدات. پ د ك لـە كرۆكدا حزبێكی 

نەتەوەیییە و ئایدۆلۆجیایەكی بەردەوامی نییە. لە رۆژانی یەكەمی دەسـەڵاتی قاسـمدا، پ د ك لەبەر 

هـۆكاری تەكتیكـی خـۆی لە شـیوعییەكان نزیك كردەوە و شـیوعیەكانیش دزەیان كـردە ناویەوە، بەڵام 

لـە سـاڵی ١٩٦٠ەوە كاریگەرییەكی جێی سـەرنجیان نەبـووە، ئەوكاتەی حیزبەكـە لایەنگیرییەكانیی بۆ 

* وانلـی، سـەرچاوەی پێشـوو، بارزانـی وەكوو پارێزەری سـەركردە نەریتیەكان لە بەرامبـەر توندڕەوەكانی ناو حزبـدا و، هەروەها 
وەكـوو (كاراكتەرێكـی یاریـدەدەری هەمـوو هێـزە نەتەوەیییـەكان) دەبینرێـت. بارزانی كە لـە رۆژانی كۆماری كوردسـتان لـە  مهاباد و 
مەنفاكـەی لـە یەكێتی سـۆڤیەتەوە بووەتـە قارەمانێكی نەتەوەیـی، ئەزموونێكی بێ  وێنەی وەكوو سـەركردەی بزووتنـەوەی نەتەوەیی 
كوردهەیـە و, ئێسـتا لـە باشـترین حاڵەتیدا لە قەیراندایە. بەڵام دیدێكی سـنورداری هەیـە و هەندێ  جار تونـد و كەللەڕەقە. پێدەچێت 

بۆچوونێكـی ڕوونی نەبێت لەبارەی داهاتووی سیاسـیی كوردسـتانەوە.

شـیوعیی و پرۆگرامەكەیشـی كاڵ كـردەوە. ئـەو پەیـڕەوە نوێیـەی لـە سـاڵی ١٩٦٤دا دانرا، و لە سـاڵی 

١٩٦٦دا پیاچوونـەوەی بۆكـرا، لە جەختكردنەوەدا تاڕادەیەكی زۆر توندڕەوە،* بەڵام پێدەچێت بەشـێك 

لـەو زمانـەی پێـی نـووسراوە میراتی ئەو پەیـڕەوە كۆنە بێـت كە لەسـەردەمی قاسـمدا نووسرابوو.

٢٦. لە سـاڵی ١٩٦٤ەوە، لەوكاتەوەی بارزانی دژی تاڵەبانی و ئەندامە چەپڕەوەكانی تری مەكتەبی 

سیاسـی جوڵایـەوە، حزبەكـە تاڕادەیەكـی زۆر لـە دەسـەڵاتی بارزانـی چووەتـە دەرەوە، و لـە دواییـن 

هەڵبژاردنی ئەنجوومەنی ناوەندیی حزبەكەدا كە لە تەمووزی ١٩٧٠ بەڕێوەچوو، ئەندامە راستڕەوەكان 

زۆرتریـن دەنگیان بەدەسـتهێنا. ئەگەر ئاشـتییەكی تۆكمە دابمەزرێنرێت، و هەروەهـا حزبەكە بتوانێت 

لەڕووی سیاسییەوە چالاكتر ببێتەوە، پێدەچێت ئەندامە توندڕەوەكان كاریگەریی خۆیان زیاتر دەربخەن 

لەناو حزبەكەدا.

٢٧. فۆڕمـی ڕێكخسـتنی شۆڕشـی كوردشـتێكی ئاڵۆزە، ناوچەیەكـی بەرفراوان و جیـاواز و چەندین 

كەسـی لێقەوماو لە خۆی دەگرێت. ئۆرگانە سـەرەكییەكانی دەسـەڵاتی كورد لە سـاڵانی ١٩٦٦ - ١٩٧٠ 

بریتـی بـوون لـە: ئەنجوومەنی شـۆڕش، دەسـتەی كارگێـڕی، و مەكتەبـی سیاسـیی پ د ك. وانلی** لە 

باسـی ئەنجوومەنی شۆڕشـدا دەڵێت: وەكوو پەڕلەمانێكـی هەڵبژێردراوە كە لـە ٦٢ ئەندام پێكهاتووە، 

باڵاتریـن دەسـەڵاتی هەیـە و هەموو چـوار مانگ جارێك كۆدەبێتـەوە (ئەگەر لەلایەن سـەرۆك یاخود 

* مـاددەی دووەمـی ئـەم پەیڕەوە دەڵێـت: حزبەكە «حزبێكی دیموكرات، شۆڕشـگێڕی پێشـڕەوە, كە پارێزگاریی لـە بەرژەوەندی 
كرێـكاران و جوتیـاران و موچەخـۆران و هونەرمەنـدان و رۆشـنبیرە شۆڕشـگێڕەكانی كوردسـتانی عێـراق دەكات». مـاددەی 3 دەڵێـت 
حزبەكـە شـەڕ دەكات «لەپێنـاو ئازادكـردن و خۆبەڕێوەبرێتـی بـۆ كوردسـتان لـە چوارچێـوەی كۆمـاری عێراقـدا». مـاددەی 5 دەڵێـت: 

حزبەكـە دەچێتـەوە سـەر ئـەو «دۆكترینـە زانسـتییە پێشـكەوتنخوازانە كـە لەگەڵ واقیعـی نەتەوەی كـورد مانـدا دەگونجێت».
مـاددەی 6 دەڵێـت: حزبەكـە شـەڕ دەكات لەپێناو دامەزراندنی دیموكراسـی پەڕلەمانی لـە عێراق و ئـازادی رادەربڕین و ئایین و 
رێكخـراوی سیاسـی و تادوایـی. مـاددەی 13 داوای تەرخانكردنـی رێژەیـەك لـە داهاتی نەوت دەكات بۆ كوردسـتان، كـە رێژەكە بەپێی 
رێـژەی دانیشـتوانی كوردسـتان بێـت. مـادەی 14 بانگەشـە بۆ چاكسـازیی ئاودێـری دەكات لە كوردسـتان، بەتایبەتیـش بەجۆرێك بێت 
كـە لەگـەڵ بارودۆخـی ناوچەكـەدا بگونجێـت و دیاریكردنـی رووبەرێكـی دیاریكـراوی زەوی بۆ هـەر جوتیارێك و هەڵوەشـاندنەوەی 
سیسـتمی دەرەبەگایەتـی, هەروەهـا چەنـد رێگەیـەك پێشـنیار دەكات بـۆ بەهاوچەرخكردنـی سیسـتمی كشـتوكاڵ لـە كوردسـتاندا. 
بەشـێكی مـاددەی 16 بـاس لە باجـەكان دەكات كە دەبێت دادپەروەرانە بێت لەسـەر بنەمای باجی راسـتەوخۆ و پێشـكەوتووانە بێت 
لـە مامەڵـەی داهـات و میراتـدا, هەروەهـا لەسـەر بنەمای كەمكردنـەوەی باجـە ناڕاسـتەوخۆكان بێت بەجۆرێـك كە تیایـدا چینی كار 
زەرەرمەنـد نەبـن. ماددەكانـی دیكـە بـاس لـە گەشـەپێدانی پیشەسـازی و پەیوەندییكـردن، هەروەهـا پەرەپێدانـی كەلتـوری كوردی و 

پـەروەردە و گرتنەبـەری سیاسـەتێكی دەرەكیی «سـەربەخۆ» و «دژە ئیمپریالسـتی» و تادوایـی لەخۆدەگرێت.

** سـەرچاوەی پێشـوو، پاشـكۆكانی 7 و 8ی ئـەم كتێبـە دەقەكانـی دەسـتوری شۆڕشـی كوردسـتانی عێـراق و یاسـای كارگێڕیـی 
لەخۆدەگرێت, كە هەردووكیان لە 17ی تشرینی یەكەمی ساڵی 1964دا دەرچوون. ئەو دوو دەقە لە پاشكۆكاندا بە زمانی فەڕەنسیین.

زۆرینـەی ئەندامانـی ئەنجوومەنەكە یاخود لەلایەن مەكتەبی سیاسـییەوە بە پێویسـت بزانرێت، زیاتر 

كۆدەبێتەوە). لە باسـی مەكتەبی سیاسـیدا وانلی دەڵێت: وەكو كابینەیەكی وەزاری وەهایە و بەرپرسە 

لـە كۆنترۆڵكردنـی هەمـوو ئۆرگانەكانـی شۆڕشـی كـورد، كـە سـوپاش دەگرێتـەوە. مەكتەبـی سیاسـیی 

پ د ك دەسـەڵاتێكی زۆری هەیـە بەسـەر ئۆرگانەكانـدا و یەكێـك لـە ئەندامەكانـی دەكاتە بەرپرسـی 

ئۆرگانـەكان.* (لێـرەدا پەیوەندییـە فەرمییەكانـی پ د ك لەگـەڵ ئیـدارەدا وەكـوو گشـتێك دەبینرێت). 

بارزانی سـەرۆكی هەر سـێ  دەسـتەكەیە و فەرماندەی گشتی سـوپایە، بۆیە لە پێگەیەكدایە كە بەسەر 

تێكڕای سیسـتمەكەدا باڵادەستە.

٢٨. كـوردی عێـراق توانـای جووڵاندنـی سـوپایەكی ٢٥ هـەزار كەسـیان هەیـە. ئـەو چەكانـەی كە 

هەیانـە بریتیـن لـە: تفەنگ، رەشـاش، چەكی دژە تانـك، و بڕێك تۆپهاوێـژ. هەروەهـا كەلوپەلی رادیۆ 

و چەنـد ئامێرێكـی گواستنەوەشـیان هەیـە. بەشـێكی زۆری چەكـە سـوكەكانیان لە سـوپای عێراقیەوە 

دەسـت بەسـەردا گرتـووە یاخـود دزیوویانـە لێیـان. ئـەوەی دەمێنێتـەوە كـە چەكـە قورسـەكانن ئەوا 

بەشـی زۆریـان لەلایـەن ئێـران و ئیسرائیلـەوە لەنێـوان سـاڵانی ١٩٦٣ - ١٩٦٦ دابیـن كـراون. سـوپاكە 

بڕێـك چەكیشـی لـە چیكۆسـلۆڤاكیاوە پێ گەیشـتووە، بـەڵام بـەو ئەندازەیـە نییە.

٢٩. بەپێـی زانیارییەكان، پێشـمەرگە لە كۆتایی شەسـتەكاندا بەسـەر ١٠ كەتیبـەدا دابەش بوبوون، 

هـەر كەتیبەیـەك لـە خەڵكـی ناوچەكـە پێـك هاتبـوو و سـەربەخۆییەكی بەرچـاوی هەبـوو. چالاكیی 

كەتیبـەكان بە تـەواوی هاوئاهەنگ نەبوون لەگەڵ یەكتری، لەگەڵ ئەوەشـدا بارزانی وەكو فەرماندەی 

گشـتی بڕێـك دەسـەڵاتی ناوەندیی بەسـەریاندا هەبـوو. كارایی ئـەم كەتیبانە تاڕادەیەك سـنوردار بوو 

لەبەرئـەوەی ئامادەییـان تێدا نەبوو لـە دەرەوەی ناوچەكانی خۆیان چالاكی بكەن. (لەگەڵ ئەوەشـدا، 

ئـەو گروپـە بچووكانـەی كە كوردبـۆ چالاكـی كۆماندۆیییـەكان بەكاریان دەهێنـان توانایەكـی گەورەی 

جوڵەیـان هەیـە، ئەویش بـە لەبەرچاوگرتنی سروشـتی جوگرافیاكەیان).

خودی بارزانی، كە نزیكەی ٢٠٠ چەكداری خێڵەكیی پاسەوانیی دەكەن، بەردەوام لەكاتی شەڕەكاندا 

لـە جوڵەدایـە و ئەم كارەش بۆ خۆونكردن ئەنجام دەدات. (زۆربەی جار خێزانەكەشـی لەگەڵیدا بوون. 

ئیدریس كە كوڕی سـێیەمێتی وەكو یاریدەدەری تایبەتی ئەو وابوو).

 *

٣٠. رێكخسـتنی سـەربازیی كـورد لەنێوان سـاڵانی ١٩٦٣ تا ١٩٦٦، پێشـكەوتنی بەرچـاوی بەخۆوە 

بینیـووە، بەشـێك لـە هۆكارەكەشـی بریتییە لـە: رێنمایی ئیسرائیلییـەكان و بەشـەكەی دیكەش بەهۆی 

لێشـاوی سـەربازە عێراقییە هەڵهاتووە كوردەوەیە بۆ ناو پێشـمەرگە. لەكاتی شـەڕەكاندا كوردتەكنیكی 

پارتیزانییان بەكارهێناوە و تارادەیەكی باش تیایدا سـەركەوتوو بوون، هەوڵیان نەداوە دەسـت بەسـەر 

شـارەكاندا بگـرن بەڵكـو ویسـتویانە سـوپای عێـراق رابكێشـنە چیـاكان و لـەوێ  لێیـان بـدەن. زۆربەی 

جـار ئـەو خاكـەی لـە هاوینـدا لەدەسـتیان دەدا، لـە وەزری زسـتاندا و لەوكاتـەی كـە بەفـر و بـاران 

تەنگـی بـە هێزەكانـی حكوومـەت هەڵدەچنـی، دەیانگرتـەوە. بـەلای كـوردەوە، شـەڕەكان بەگشـتی 

سرووشـتێكی بەرگریكارانەیان هەبوو، بەشـێك لە ئامانجەكەش: بۆ بەكراوەیی هێشتنەوەی ئەو رێگەی 

یارمەتییانە بوو كە لە ئێرانەوە پێیان دەگەیشـت. سـودیان لە هەموو دەرفەتێك بۆ بێزاركردنی سـوپای 

عێـراق نەبینـی، هەروەهـا چەكی ئاژاوەگێڕییـان بە هەموو توانـاوە بەكارنەهێنا، لەكاتێكـدا دامەزراوە 

نەوتییەكانـی ناوچـەی كەركـووك لەوپـەڕی لاوازییـدا بـوو بەرامبـەر ئـەم چەكـە (بڕوانـە خاڵـی ٤٥ی 

خوارەوە). سـنورداركردنی شەڕەكان تەنیا لە بەرزاییەكان و هەوڵنەدان بۆ دەستگرتن بەسەر شارەكاندا 

بـۆ بارزانـی باش بـوو، چونكە لـەوێ  دەیتوانی دەسـەڵاتی خێڵەكیی لـە بەڕێوەبردندا بسـەپێنێت.

سوریا:

٣١. لـە سـاڵی ١٩٦٣دا، ئەوكاتـەی رژێمـی بەعـس لـە هەریەكـە لـە بەغـداد و دیمەشـقدا لەسـەر 

حوكـم بـوو، سـورییەكان بەئاشـكرا نزیكـەی دوو كەتیبە چەكداریان نـاردە عێراق بۆ ئەوەی لە شـەڕی 

دژی كـورددا یارمەتـی عێراقییـەكان بـدەن و پڕوپاگەندەی ئەوەیـان بڵاودەكردەوە كـە یارمەتی عێراق 

دەدەن بـۆ ئـەوەی خـۆی لـە (جوداخواز و چەتـەكان) رزگار بكات. لـە پاش سـاڵی ١٩٦٣ەوە، ئەو دوو 

وڵاتـە پەیوەندییەكـی باشـیان پێكەوە نەبووە و سـوریا سیاسـەتی بەشـداریینەكردنی لـە ناكۆكییەكاندا 

گرتووەتـە بـەر. هەرچەندە بڕوا وایە كە كوردی سـوریا لـەڕووی دارایییەوە یارمەتی بـرا عێراقییەكانیان 

دابێـت و لەكاتـی شەڕەكانیشـدا هاتووچـۆ لە سـنورەكانی سـوریا بـەدی كـراوە، بەڵام دەسـەڵاتدارانی 

سـوریا هەمیشـە بە توندی رووبەڕووی چالاكییەكانی كوردبوونەتەوە. لە سـوریا نەتەوەخوازیی كوردی 

چیـتر وەكـو بابەتێكـی گرنـگ تەماشـا ناكرێـت و كـوردی ئەوێ  بـە ژمـارە زۆر لـەوە كەمترن ئـەو بارە 

قورسـە هەڵبگـرن (نزیكەی ٣٠٠ هەزار كەسـن).

توركیا:

٣٢. توركیـا بـە ئاشـكرا خۆی تێكەڵـی ناكۆكییەكە نەكـردووە، بەڵام لەكاتی شـەڕەكاندا سـنورەكانی 

لەگـەڵ عێراقـدا قەتیـس نەكـردووە. توركیا بـە دڵنیاییـەوە دەیەوێت بوونێكی هەمیشـەیی لـە عێراقدا 

هەبێت ئەگەر ئەم بوونە ببێتە هۆی ئارامییەكی زیاتری سنورەكانی لە باشوری خۆرهەڵاتی وڵاتەكەیدا، 

بـەڵام پێویسـتە لەوە بترسـێت كـە خۆبەڕێوەبەرێتی بـۆ كوردی عێـراق هانی كوردی توركیـاش دەدات، 

كـە ژمارەیـان نزیكـەی ٣ ملیـۆن كەسـە. كێشـەی كـوردی خـۆی (توركیـا) لـە مانگـی نیسـانی ١٩٧١دا 

مایـەی سـەرنج بـوو، كاتێك ترس لـە راپەڕینی كورد لە خۆرهەڵاتـی توركیا بووە یەكێك لـە هۆكارەكانی 

سـەپاندنی یاسـای سـەربازیی لەو وڵاتە. (توركەكان بە نهێنی و تایبەت پێیان راگەیاندوین كە كێشـەی 

كـورد، بەتایبـەت لەناو خوێندكارانـدا لە ئەڵمانیای خۆرهەڵاتـەوە بەڕێوەدەبرێت). لەگەڵ ئەمانەشـدا، 

لـە كۆنگرەیەكـی رۆژنامەنوسـیی رۆژی ١ی ئایـار سـەرۆك وەزیـری توركیـا رایگەیانـد كـە: مەترسـیی 

كوردتەنیـا ئەگەرێـك بووە نەك راسـتیی و سـەپاندنی یاسـای سـەربازی وایكـردووە هێزە ئـەم نییەكان 

بتوانـن بارودۆخەكـە بە تەواوی كۆنـترۆڵ بكەن.

ئێران:

٣٣. بڕوا وایە كە كورد لەسـەردەمی قاسـمدا كۆمەكی دارایییان لە حكوومەتی ئێرانەوە وەرگرتبێت 

و هەندێك لە كورد لە یەكەكانی سوپای ئێراندا راهێنانیان لەسەر بەكارهێنانی چەكی قورس پێكرابێت.

٣٤. بێ  متمانەیی ئێران بە حكوومەتی بەعس و چۆنێتی مامەڵەكردنەكەی لەگەڵ ناسردا وایكردووە 

كـە لـە سـاڵی ١٩٦٣دا هاوكارییەكـی زۆری كوردبكات، لەگەڵ ئەوەشـدا، (شـا) خۆی لەوە پاراسـت كە 

بە ئاشـكرا پشـتیوانی خۆی بـۆ دۆزی كورددەرببڕێت. لە سـاڵی ١٩٦٣ەوە ئێـران گرنگترین هاوپەیمانی 

كوردبووە، چەك و كەرەسەی دیكە، پێداویستی، پارە، راهێنان و پەیوەندییكردنی نهێنی بۆ دابینكردوون. 

هاوكاریـی ئێـران یەكێكـە لە (نهـێ نییـە ئاشـكراكان)ی رۆژهەڵاتی ناوەڕاسـت و زۆرجار (شـا) لەكاتی 

باسـكردنی پەیوەندییەكانـی لەگـەڵ حكوومەتـی عێراقـدا، وەكـو ”كارتـە كـوردی “یەكەی ئامـاژەی بۆ 

دەكات. هەرچەنـدە (شـا) بـە پشـتیوانی كـردن لـە بارزانی مەترسـی ئەوەی دروسـت دەكرد هەسـتی 

دانیشـتوانە كوردەكـەی ئێـران بجوڵێنێـت و وا لە عێـراق بكات لە شـەتولعەرەب و خوزسـتاندا تۆڵە لە 

ئێـران بكاتـەوە، بـەڵام نەیدەتوانـی بهێڵێـت ئـەم دەرفەتـەی بـۆ شـەرمەزاركردن و لاوازكردنـی رژێمی 

عێراق لەدەسـت دەربچێت. هەروەها، (شـا) ئەم كارەی وەك رێگرییەك لە دەسـتێكەڵكردنی سـۆڤێت 

لەگەڵ كورددا دەبینی، پشـتیوانیی سـۆڤێت بۆ كورد لەسـەردەمی قاسـمدا تاڕادەیەكی تەواو لە بواری 

زارەكیـدا سـنوردار بوو، بەڵام بە لەبەرچاوگرتنـی نەیارێتییە لە رادەبەرەكەی یەكێتی سـۆڤێت بەرامبەر 

رژێمە بەعسـییەكەی سـاڵی ١٩٦٣، ترسـێكی بەربڵاو هەبوو كە رەنگە ئەو پشـتیوا نییە شـێوازێكی زۆر 

گرنگـتر بەخـۆوە ببینێت و ئاسایشـی وڵاتانی دیكەی ناوچەكـە و عێراقیش بخاتە بەردەم مەترسـی.

٣٥. حكوومەتـی عێـراق لـە چەنـد بۆنەیەكـدا سـكاڵای خـۆی بەرامبـەر پشـتیوانی ئێـران بـۆ 

كوردراگەیانـدووە، دیارترینیـان لە كانوونی دووەمی سـاڵی ١٩٦٦ بوو ئەوكاتەی كە بارەگایەكی سـوپای 

عێـراق لـە پێنجوێـن لەلایـەن كـوردەوە ئابڵوقـە دراو درایـە بـەر تـۆپ. ئەوكاتـە عێـراق بـەوە ئێرانـی 

تۆمەتبـار كـرد كە هەم چەك و تەقەمەنـی دەداتە كوردو هەم رێگەیـان دەدات خاكەكەی بەكاربهێنن 

و لەوێـوە تۆپبارانـی [عێـراق] بكـەن. حكوومەتـی ئێـران تۆمەتەكانـی رەت كـردەوە.

٣٦. جگـە لـەوە چەكانـەش ئـەوا ئێـران خـۆی ڕێـی دەدا بـە ئیسرائیـل كـە بـە خاكەكەیانـدا چەك 
بگەیەنێتە دەست كوردی عێراق. زۆربەی پشتیوا نییەكانی دیكە، بە یارمەتییەكانی خاچی سوریشەوە.* 

هـەر لـە ئێرانـەوە دەگەیەنـران و زۆربـەی ئـەو رۆژنامەنوسـانەی كـە لـە هەشـت سـاڵی رابـردوودا 

سـەردانی كوردسـتانی عێراقیـان كـردووە لە سـنورەكانی ئێرانەوە چوونەتـە ئەو وڵاتە و بـە رەزامەندی 

دەسـەڵاتدارانی ئێـران ئەم كارەیـان كردووە.

٣٧. رێككەوتنەكەی ئاداری ١٩٧٠ ئەو چەكە لەدەستی ئێراندا دژ بە عێراق دەردەهێنێت و ئەگەر 

رێككەوتنەكە بەردەوام بێت، توانای عێراق بۆ دروسـتكردنی كێشـە لە كوردستانی ئێراندا زیاد دەكات. 

بۆیـە چاوەڕواندەكرێـت ئێـران دژی ئـەو رێككەوتنـە كار بـكات، چونكـە زیـان بـە بەرژەوەندییەكانی 

دەگەیەنێت. بەڵام بە لەبەرچاوگرتنی ئەو راستییەی كە ئێران سەرەڕای ئەو فشارە (دارایییە) بەرچاوەی 

كـە لەسـەر بارزانـی داینابـوو ئـەوا نەیتوانـی لەسـەرەتاوە رێ  لـەم رێككەوتنـە بگرێـت، كـە ئەمـەش 

دەریدەخـات كـە ئێـران تەنیـا دەسـەڵاتێكی سـنورداری بەسـەر كـوردی عێراقـەوە هەیـە و ناتوانێـت 

ناچاریـان بـكات جارێكـی دیكە چـەك هەڵگرنەوە. لەگەڵ ئەوەشـدا، بارزانی هێشـتا پەیوەندی لەگەڵ 

ئێرا نییەكاندا هەیە و ئەگەر بزانێت دیسانەوە لەگەڵ عێراقییەكاندا توشی شەڕ دەبێتەوە، وەكو جاران 

بـۆ بەدەسـتهێنانی پارە و چـەك و پێویسـتییەكانی روودەكاتـەوە ئێران. تـا ئەوكاتـەی پەیوەندییەكانی 

نێـوان ئێـران و عێـراق ئاڵۆز بـن، ئەگەری ئـەوە هەیە ئێـران داواكانی بارزانـی قبوڵ بكات.

٣٨. لەئێسـتادا، كـوردی ئێـران كـە نزیكـەی ١٫٥ ملیـۆن كەسـن، بـە بـەراورد لەگـەڵ ئەوانـی دیكە 

بێدەنگـن، و حكوومەتـی ئێـران بە تێكەڵێك لـە (چاكسـازیی زەوی وزار، كەناڵی تەلەفزیـۆن، بەرنامەی 

رادیۆیـی، و تادوایـی) و گۆچـان (رووبەڕووبوونـەوەی تونـدی نـا ئارامـی، دورخسـتنەوەی ئەوانـەی 

* ئەمـەش بڕێكـی بەرچـاو بووە. وانلی (سـەرچاوە پێشـوو) دەڵێت: هەشـت وڵاتـی رێكخراوی خاچی سـوور كە بەنـاو تەنیا باس 
لـە «سـوید و هەنگاریـا» دەكات، لەژێر چاودێریی خاچی سـووری نێوەدەوڵەتیـدا تفەنگیان بـۆ كوردرەوانە كردووە.

كێشـە دروسـت دەكـەن و تا دوایـی) توانیوێتـی بە رادەیەكـی زۆر بە تونـدی كۆنترۆڵیان بـكات. بەڵام 

هێشـتا پاشـماوەی ناڕەزایەتیبوونی هەیە، كە رەگوڕیشـەی دەگەڕێتەوە بۆ هەوڵە سـەرنەكەوتووەكەی 

دامەزراندنـی كۆمارێكـی سـەربەخۆی كـورد لـە ئێران لە سـاڵی ١٩a٤٦دا، كـە دەكـرا دژی حكوومەتی 

ئێـران بەكاربهێنرێـت بەتایبـەت ئەگـەر كـوردی عێـراق بیانتوانیایـە خۆبەڕێوەبەرێتی تەواو بەدەسـت 

بهێنـن یاخود بگەیشـتنایە رێككەوتنێكی هەمیشـەیی لەگـەڵ حكوومەتی عێراقدا. بۆیـە، لەكاتێكدا كە 

هاندانـی كـوردی عێـراق بـۆ شـەڕكردن لەگـەڵ حكوومەتـی عێراقـدا لەپێنـاو بەرژەوەندییەكانیاندا لە 

قازانجـی ئێرانـە، بـەڵام سـەركەوتنی كـورد لـەم شـەڕەدا لەوانەیە لـە قازانجی ئێـران نەبێـت. ئامانجی 

ئێـران ئەوەیـە: كێشـەكە بە تـەواوی لە نـاو سـنوری عێراقـدا بهێڵێتەوە.

ئیسرائیل:

٣٩. لانـی كـەم لـە سـاڵی ١٩٦٤ەوە ئیسرائیـل بـە نهێنـی چـەك دەداتـە كـورد، چەكەكانیشـیان بـە 

هەماهەنگـی لەگەڵ دەسـەڵاتدارانی ئێران و بە ناو خاكی ئـەو وڵاتەدا گەیاندووەتەوە كورد. هەروەها 

ئیسرائیـل راوێـژكاری سـەربازی بۆ رەوانەكـردوون و راهێنانی بۆ ئەفسـەرانی كورددەسـتەبەركردووە و 

بڕێـك پـارەی نەختینەشـی بۆ دابین كـردوون. ئامانجـی ئیسرائیل بەگشـتی ئەوەیـە حكوومەتی عێراق 

بـە باكـوری وڵاتەكەوە سـە ڕقاڵ بـكات كە ئەگـەر وانەبێت ئەوا رەنگـە بواریان ببێت بەگـژ ئیسرائیلدا 

بچـن. بـڕوا وایە كە ئیسرائیل تفەنگ و رەشـاش و هاوەن و چەكی دژەفڕۆكـە و دژەتانكی دابێتە كورد. 

یارمەتییەكـەی ئیسرائیـل نهـێ نییەكی پارێزاوترە لـە یارمەتییەكەی ئێران لەلای دەسـەڵاتدارانی عێراق، 

جاروبـار لـە راگەیاندنەكانـەوە بـاس لەم پرسـە دەكرێت، چ لە دنیـای عەرەبی و چ لە شـوێنانی دیكە.

٤٠. یەكێتی سۆڤیەت بەردەوام بانگەشەی ئەوەی كردووە كە دەبێت كورد لە چوارچێوەی كۆماری 

عێراقدا مافە نەتەوەیییەكانی بدرێتێ  و ڕەخنەی گرتووە لە حكوومەتە یەك لە دوای یەكەكانی عێراقی 

لەسـەر رەفتاریـان بەرامبـەر بە كورد. لەگەڵ ئەوەشـدا، ئاسـتی رەخنەكەی بەپێی هەڵوێسـتی لەسـەر 

حكوومەتەكـەی ئـەو سـەردەمە گۆڕانكاریی بەسـەردا هاتووە. بۆیـە، كاتێك حكوومەتە بەعسـییەكەی 

سـاڵی ١٩٦٣ كـە زۆر بـە تونـدی دژی شـیوعییەكان بـوو شـەڕی دژی كورددەسـت پـێ  كـردەوە، ئـەوا 

یەكێتی سـۆڤێت هەڵمەتێكی توندی پڕوپاگەندەی دژی ئەو حكوومەتە راگەیاند و، هەڕەشـەی ئەوەی 

كـرد كـە: پرسـی كوردبباتـە بـەردەم ئەنجوومەنـی ئاسایشـی نەتـەوە یەكگرتـووەكان. لەهەمـان كاتدا، 

مەنگۆلیـا – كـە رەنگە لەسـەر رێنمایی یەكێتی سـۆڤێت بێـت، داوای ئەوەی كرد كـە بڕگەیەك بخرێتە 

ئەجێنـدای كاتیـی كۆمەڵـەی گشـتیی نەتەوەیەكگرتووەكانەوە كـە حكوومەتی عێراق بە جینۆسـایدكار 

تۆمەتبـار دەكات. (هیچـكام لەم دەستپێشـخەرییانە نەگەیشـتنە هیچ كوێ ، چونكـە ئەندامە ئەفریقی 
و ئاسـیایییەكان پشـتیوانییان لـێ  نەكرد و یەكێتی سـۆڤێت نەیدەویسـت بۆچوونی عـەرەب بە تێكڕای 
پەڕاوێـز بخـات).* لە سـاڵی ١٩٦٥دا، بـە پێچەوانـەوە، كاتێك یەكێتی سـۆڤێت پەیوەندی دۆسـتانەتری 
لەگـەڵ حكوومەتـی بەغدا دامەزراندبوو، ئاسـتی پڕوپاگەندەكـە نزم كرابووەوە و هیـچ هەوڵێك نەدرا 

كە پرسـی كوردببرێتە بـەردەم نەتەوەیەكگرتووەكان.

٤١. هەرچەندە كێشـەی كورددەرفەتی ئەوەی بە یەكێتی سـۆڤێت بەخشی كە لە ئاوی لێڵدا ماسی 
بگرێت - پشـتیوانیكردنی كوردی عێراق رەنگە بایەخی بە پرسـی كورد لە ئێران و توركیا و شـوێنەكانی 
دیكـە لـێ  بكەوتایەتـەوە - یەكێتی سـۆڤێت لەماوەی بـواری ئـەم لێكۆڵینەوەیەدا، سـودێكی كەمی لە 
دەرفەتەكـە وەرگرتـووە و هۆكارەكەشـی بریتییە لـەوەی پەیوەندییەكانی لەگـەڵ حكوومەتی عێراق و 
جیهانـی عەرەبـدا بەگشـتی لەم بابەتە بـەلاوە گرنگتر بووە. لەگـەڵ دابینكردنی پشـتیوانی مەعنەوی و 
بڕێكـی دیاریكـراو كۆمەكـی دارایی بـۆ كورد، یەكێتی سـۆڤێت و وڵاتانـی دیكەی شـیوعیی كۆمەكێكی 
زۆر كەمی دیكەیان پێ بەخشـیون، هەرچەندە چەند راپۆرتێكی پشتڕاسـت نەكراوە هەن كە باس لەوە 
دەكـەن لـە خۆرهەڵاتی توركیـاوە چەكی (چیكـی) بە نهێنی گەیەنراوەتە دەسـت بارزانـی و هەروەها 

زانراوە كە خاچی سـوری سـۆڤێت پێداویسـتی و جلوبـەرگ و دەرمانی بۆ بارزانـی رەوانە كردووە.

٤٢. یەكێتی سـۆڤێت لە پێش سـاڵی ١٩٧٠ لە مامەڵەكردندا لەگەڵ بەعسـی عێراق بە بەردەوامیی 
كێشـەی كـوردی سـەركۆنە كـردووە و، بـە دڵنیاییشـەوە یەكێتـی سـۆڤێت لەپشـت پـەردەوە چالاكانـە 
هانـدەری رێككەوتنامەیئـادار بـووە. بـە وردی راددەی بەشـدارییەكەی نازانرێـت، بەڵام لـە رۆژنامەی 
پراڤـدای رۆژی ٢٨ی نیسـانی ١٩٧٠دا وتەیـەك لـە سـكرتێری گشـتیی پ د ك وەرگیـراوە كـە سوپاسـی 
یەكێتیـی سـۆڤێتی كردووە بەوەی (هەوڵـی شـەریفانەی) داوە لەپێناو ”كۆتایهێنان بە شـەڕی براكوژی 
.... و بەدەسـتهێنانەوەی ئاشـتی و ئارامـی لـە عێراقـدا ..“ خەڵكـی سـۆڤیەت بەمـە تێ دەگـەن كـە 

حكوومەتەكەیـان بـە ئاشـكرا لـە بەرامبەر هێنانـە كایـەی رێككەوتنەكـەدا دەنرخێنرێت.
٤٣. پێدەچێـت كـە یەكێتی سـۆڤیەت لـە سـاڵی ١٩٧١دا تێكچوونـی پەیوەندییەكانی نێـوان كوردو 
عەرەبـی بـەلاوە خـراپ بووبـێ . بڕوا وایـە وەفدە باڵاكەی سـۆڤێت كە بـە سـەركردایەتی نۆڤیكۆڤ كە 
لـە حوزەیرانـی ١٩٧١دا سـەردانی عێراقـی كـردووە و لەگـەڵ حزبـی بەعـس جەختـی كردووەتەوە كە 

دەیانەوێـت رێككەوتنەكـەی سـاڵی ١٩٧٠ بمێنێتەوە.

* كوردخۆیان لەنێوان سـاڵانی 1962 تاوەكوو 1968 كۆمەڵێك وەفدیان نارد بۆ كۆكردنەوەی پشـتیوانی لە نەتەوە یەكگرتووەكان, 
بەڵام سـەركەوتوو نەبوون لە بەدەستهێنانی.

٤٤. لـەو ماوەیـەدا كـە ئـەم لێكۆڵینەوەیـە دەیگرێتـەوە، سیاسـەتی دەوڵەتـی بەریتانیـای مـەزن 

ئەوەبـووو كـە: نا-بـۆ بەشـدار بـوون. هەڵوێسـتی راگەیەنـدراو ئەوەیـە كە سـەرۆك وەزیر لـە وەڵامی 

پرسـیارێكدا لـە پەڕلەمـان لـە حوزەیرانـی ١٩٦٥دا رایگەیانـد: «دەوڵەتـی بەریتانیای مـەزن بەداخە بۆ 

شـەڕ لـە كوردسـتان، هەروەهـا بـۆ هەمـوو ناسـەقامیگرییەك لـە خۆرهەڵاتی ناوەڕاسـتدا، بـەڵام ئێمە 

پێـمان وایـە كە پرسـی كوردبابەتێكـی ناوخۆیی عێراقـە و بۆ ئێمە ناگونجێت دەسـتی تـێ  وەربدەین.» 

لەسەر ئاستی نهێنیش، دەوڵەتی بەریتانیای مەزن لە چەند كاتێكی گونجاودا داوای لە هەردولایەنەكە 

كردووە بگەنـە رێككەوتنی ئاشـتییانە.

٤٥. كێشـەی كـورد بـەلای بەریتانیـاوە بایەخێكـی تایبەتـی هەیـە ئەویـش بەهـۆی ئـەوەی كـە 

دامەزراوەی كۆمپانیای نەوتی عێراق (IPC)، كە هەردوو كۆمپانیای شێڵ و بریتش پیترۆڵیەم دەگرێتەوە، 

هەریەكەیـان رێژەی ٢٣٫٧٥٪ی خاوەندارێتییان هەیەو، لەژێر مەترسـییەكی تەواوی هێرشـی كورددان. 

لەسـەردەمی قاسـمدا كوردخۆیان لە ئاژاوەنانـەوە بەدوور گرت، جگە لە هەندێـك بابەتی زۆر لاوەكی 

نەبێـت، بـەڵام لـە سـاڵی ١٩٦٢دا دوو ئەندامـی كۆمپانیـای نەوتـی عێراقیـان رفانـد و ئامانجەكەشـیان 

بەدەسـتهێنانی سـەرنجی خەڵك بوو، بە سـەركەوتوویی بەدەسـتهێنا. لەكاتی شـەڕەكانی سـاڵی ١٩٦٣، 

١٩٦٥ و ١٩٦٦دا تەنیـا چەنـد حاڵەتێكـی لاوەكیی ئاژاوەگێڕیـی هەبوون، رەنگە ئامانـج لە هەندێكیان 

هەڕەشـە بووبێـت بـۆ ئەنجامدانی كـردەوەی جددیتر. لەگەڵ ئەوەشـدا تـرس لە ئـاژاوەی گەورەتر بێ  

بنەمایـە، لەبەرئـەوەی پێ دەچێـت كوردحەزنەكەن رای گشـتی عێراق و خۆرئاوا بەگشـتی و كۆمپانیای 

نەوتـی عێـراق بەتایبەتـی لەدەسـت بـدەن، بەتایبـەت كـە كوردهیـوای ئـەوە دەخـوازن رۆژێـك بێت 

ئـەو نەوتـە ببێتە سـەرچاوەی سـەرەكی داهاتـی خۆیـان. جددیترین رووداو لـە مێـژووی ناكۆكییەكەدا 

لـە سـاڵی ١٩٦٩دا ڕوویـدا كاتێك بەهـۆی گوللەهاوەنێكـەوە دامـەزراوە نەوتییەكەی كەركـووك زیانی 

بەركـەوت و بـۆ مـاوەی زیاتـر لـە هەفتەیـەك لەكاركـەوت. بەگشـتی دەتوانرێـت بگوترێـت كـە كورد 

بـەلای كەمەوە هەڕەشـەن بۆسـەر بەرهەمی نەوتـی عێراق.

٤٦. یەكێكـی دیكـە لەو خاڵانەی كە شۆڕشـی كورددەبەسـتێتەوە بـە بەرژەوەندییەكانـی دەوڵەتی 

بەریتانیای مەزنەوە ئەوەیە: جێگیربوونی سوپای عێراق لە كوردستان توانای عێراقی بۆ هێرشكردنەكەی 

یاخـود بـۆ ئەنجامدانی چالاكـی لە كەنداودا كـەم كردووەتەوە. ئـەم بابەتە هەرگیـز ئەوەندەی هۆكار 

نەداوەتە دەسـت دەوڵەتی بەریتانیای مەزن كە بیر لە پشـتیوانیكردنی چالاكانەی كوردبكاتەوە، رەنگە 

واش بـكات بەرژەوەندییـە سیاسـی و بـازرگا نییـە بەرچاوەكەی دەوڵەتـی بەریتانیای مـەزن لە عێراقدا 

بخاتـە بـەردەم مەترسـی و لـە وڵاتانـی دراوسـێ دا نائارامـی لەگـەڵ كـورددا لـێ  بكەوێتـەوە. (لەكاتی 

رێككەوتنامەكەی ئاداری سـاڵی ١٩٧٠ەوە، لەڕاسـتیدا چەند بەشـێك لە سـوپای عێراق گواسـتراونەتەوە 

و ئەمـەش نیگەرانـی بۆ نموونە لـەلای كوەیتییەكان زیـاد كردووە.)

٤٧. لەكاتێكـدا كـە لـە تێڕوانینـی دەوڵەتـی بەریتانیـای مەزنـدا بـۆ ئـەم كێشـەیە، پەیوەندییەكانی 

لەگـەڵ حكوومەتـی عێراقـدا بەگرنگتر زانـراوە، بەڵام لە سیاسـەتی چەكداركردندا دەوڵەتـی بەریتانیای 

مـەزن ئـەو ئەگـەرەی لەبەرچاو گرتـووە كە رەنگە عێـراق چەك لە دژی كـوردی سـیڤیل بەكاربهینێت، 

بۆیـە چەكـی نەداوەتـە عێراق. هەربۆیە، لە سـاڵی ١٩٦٣ دا بڕیاریاندا رادەسـتكردنی موشـەك و گوللە 

هـاوەن و تەقەمـە نییەكانـی دیكـە بـە هێـزە چەكدارەكانـی عێـراق قۆناغبەنـدی بكەن، سـەبارەت بە 

رادەسـتكردنی تەقەمەنـی و موشـەكیش لـە سـاڵی ١٩٦٤یـش هەمان رێگـە گیرایەبەر. بـەڵام دەوڵەتی 

بەریتانیـای مـەزن هەرگیز لەبەر ئەم هـۆكارە بڕیاری ئەوەی نەداوە چـەك و تەقەمەنی نەداتە عێراق، 

هـۆكاری تـر، بـۆ نموونە: رێگرتن لـەوە عێراق لـە ڕووی دابینكردنی پێداویسـتیی سـوپاییەوە پاشـكۆی 

یەكێتـی سـۆڤێت بێت، بەگرنگـتر زانراون.

٤٨. تەنانـەت لـە كاتـی شەڕەكانیشـدا، سیاسـەتی تێوەنەگلانـی دەوڵەتـی بەریتانیـای مـەزن، ڕێی 

لـەوە نەدەگـرت كـە پەیوەنـدی وریاییانـە لەگەڵ كـورددا درێژە پـێ بدات و ئـەوە بە باش زانـراوە كە 

تـا ئـەو جێگەیـەی بارودۆخەكـە رێگـەدەدات، پەیوەندییەكـە بـەردەوام بێـت. بۆیـە، كاتێ لە سـاڵانی 

١٩٦٠ەكانـدا جاروبـار وەفـدی كورد لەلایەن ئەندامانـی وەزارەتی دەرەوە و كۆمۆنوێڵـزەوە لە لەندەن 

لـە دەرەوەی وەزارەت و بەشـێوازی نافەرمـی پێشـوازییان لـێ كـراوە. دژبەیەكییەكـە لەوەدایـە كە لە 

بەغـدا، پەیوەندییـەكان ئەوەنـدە نهێنی نیـن لەبەر ئەوەی زۆرێك لـەو كوردانـەی پەیوەندییان لەگەڵ 

گروپـە یاخییەكانـدا هەیـە رێگەیـان دراوەتێ كـە بە ئـازادی بجوڵێنـەوە و تەنانەت هەندێكیشـیان لە 

حكوومەتیشـدا بەشـدارن. لـە بارەگاكانـی دیكـەدا، وەفدەكانـی كوردپێشـوازییان لـێ كـراوە و ئەگـەر 

داوای چاوپێكەوتنیـان كردبێـت یاخـود نامەیەكیـان بـۆ سـەرۆك وەزیـر یاخـود بـۆ وەزیرەكانـی دیكە 

هەبووبێـت لێیـان وەرگیـراوە و رەوانـەی وەزارەتـی دەرەوە و كۆمۆنوێڵز كـراوە، بەڵام وا بـاو بووە كە 

پێزانینـی نووسراویـان نەدرێتـێ یاخود وەڵامـی نامەكانیـان نەدرێتەوە.

٤٩. چالاكییەكانی وەفدەكانی كورد لە لەندەن هەندێ جار ناڕەزایی باڵیۆزی عێراقی لێ كەوتۆتەوە، 

بەتایبەتی لە سـاڵی ١٩٦٥ دا ئەو كاتەی جەلال تاڵەبانی لە كەناڵی بی.بی.سـی BBC یەوە دەركەوت. 

پرسـی پێدانـی ڤیـزا بـە كـورد چەنـد جارێـك باسـی لێـوە كـراوە: سیاسـەتەكە ئـەوە بـووە كـە: ڤیزاكە 

بدرێـت، بـەڵام هەنـدێ جار لەگەڵیـدا داوا لە وەرگر كراوە (بەڵام بەسـەریدا نەسـەپێنراوە) بەشـداریی 

لـە چالاكیی سیاسـیی یاخود لە پروپاگەنـدەی ئەوتۆدا نەكات كە شـەرمەزاربوونی دەوڵەتی بەریتانیای 

مەزنی لـێ بكەوێتەوە.

٥٠. سـەرەڕای سیاسـەتی تێوەنەگلانەكـەی دەوڵەتـی بەریتانیای مەزن، حكوومەتـی عێراق گومانی 

ئـەوەی هەبووە كە بەریتانیـا بە هەماهەنگی لەگەڵ ئێراندا كۆمەكی كوردی كردبێت. (بەو راسـتییەی 

كـە هـەردوو وڵات ئەندامی هاوپەیمانێتی سـەنتۆن ئەوا ئەم ئەفسـانەیەی بەهێز كـردووە.) لە مانگی 

ئابـی ١٩٦٥ دا عێراقییـەكان رایانگەیانـد كـە ئەو چـەك و تەقەمەنییانەی لەلای كورددەسـتی بەسـەردا 

گیـراوە بەڵگـەی بەرجەسـتەی ئـەم قسـەیەن، بـەڵام ئـەو وردەكارییـەی دواتـر بـۆ پشـتیوانیكردن لەم 

تۆمەتباركردنـە رادەسـتیانكرد ئەوەنـدە نەبـوو كە بتوانرێت سـەرچاوەی ئـەو چـەك و تەقەمەنییانەی 

پـێ بناسرێتـەوە. دەوڵەتـی بەریتانیـای مەزن دڵنیایـی دایە عێراق كـە هیچ چەكێكیـان نەداوەتە كورد.

٥١. دەوڵەتـی بەریتانیـای مەزن دوودڵ بووە لەوەی داوا یەك لە دوای یەكەكانی عێراق لە سـاڵانی 

١٩٦٣ - ١٩٦٦ جێبەجـێ بـكات كـە دەیانویسـت دەوڵەتـی بەریتانیـای مەزن كاریگەریی خۆی لەسـەر 

(شـا) دابنێـت و وای لـێ بـكات كـە یارمەتییەكانـی بـۆ كوردبووەسـتێنێت، وا هەسـت كـراوە كـە ئـەم 

كارە ناڕەحەتـی لـەلای ئێرانییـەكان دروسـت دەكات و كاریگەریـی لەسـەر سیاسـەتیان نابێـت. لەگەڵ 

ئەوەشـدا، یەك جار لە سـاڵی ١٩٦٥ دەوڵەتـی بەریتانیای مەزن بە نوێنەرایەتـی عێراقییەكان داوایەكی 

لـەو جـۆرەی كرد بەبـێ ئەوەی بچێتـە وردەكارییەكانی ئـەو داوایـەوە؛ و هەروەها، لـە مانگی كانونی 

دووەمـی سـاڵی ١٩٦٦، كاتـێ چەنـد كردەوەیـەك لەسـەر سـنور كـە پەیوەندییـان بە شـەڕی كـوردەوە 

هەبـوو ناكۆكـی لەنێوان ئێران و عێراقدا دروسـتكرد، دەوڵەتی بەریتانیای مەزن لەسـەر داوای هەردوو 

حكوومەتەكـە، راوێـژی بـەوی دیكەیان دا كـە میانڕەو بن، ئەم داوایەشـی بە تۆنێكی نـزم لێكردن. لەو 

كاتـەوە، هەلومەرجەكـە بەجۆرێـك نەبـووە كە پێویسـت بكات لێرەدا بـاس بكرێت.

٥٢. دواییـن جـار كـە پرسـی كورد لـە پەرلەماندا باسـی لێوە كـرا لە مانگـی كانونی یەكەمی سـاڵی 

١٩٦٩دا بـو، ئـەو كاتـەی كـە مسـتەر رۆز پرسـیاری كـرد ئایـا دەوڵەتـی بەریتانیـای مـەزن بەنیـازە لـە 

كۆمیسـیۆنی مافەكانـی مرۆڤـی نەتـەوە یەكگرتـووەكان باسـی مەترسـییەكانی ئاشـتی لـە خۆرهەڵاتی 

ناوەڕاسـت بوروژێنێت كە سـەرچاوەكەی ”بۆمباران و خوێنڕێژییەكانـی حكوومەتی عێراق“ە. وەزیری 

دەوڵـەت بـۆ وەزارەتـی دەرەوە و كۆمۆنوێڵز وەڵامی دایـەوە و گوتی: ”نەخێر. پێـم وا نییە كە كارێكی 

گونجاو بێت بۆ دەوڵەتی بەریتانیای مەزن كە بۆ ئەم بابەتە لە نەتەوە یەكگرتووەكان دەستپێشـخەری 

بكات. هەڵوێستی ئێمە بەرامبەر هەر كردارێك لە نەتەوە یەكگرتووەكان، كە لە كۆمیسیۆنی مافەكانی 

مرۆڤـدا باسـی لێـوە بكرێـت، ئـەوا بەندە بـەو بابەتەوە كە باسـی لێـوە دەكرێـت.“ ئەم وەڵامـە كۆكە 

لەگەڵ ئەو سیاسـەتی تێوەنەگلانەی كە دەوڵەتی بەریتانیای مەزن بەرامبەر پرسـی كوردگرتویەتیە بەر. 

هەروەهـا لەگـەڵ ئەو هەڵوێسـتەی دەوڵەتـی بەریتانیای مەزنیشـدا تەبایە كاتێ لـە جێگەیەك باس لە 

بوونـی شـێوازێكی بەردەوام لـە پێشـێلكردنی مافەكانی مرۆڤ وەك سیاسـەتێكی گشـتی بكرێت، ئەوا 

نەتـەوە یەكگرتـووەكان دەتوانێـت بە شـێوەیەكی رێگەپێـدراو بابەتەكـە لەبەرچاو بگرێـت، ئەگەرچی 

تۆمەتەكەش پەیوەندی بە ناوخۆی وڵاتێكی ئەندامیشەوە هەبێت. (هەر شتێك كە نەبووبێتە شێوازێكی 

بـەردەوام یاخـود سیاسـەتێكی گشـتی نەبێـت، ئـەوە رەنگـە بكەوێتـە چوارچێـوەی یاسـای ناوخۆیـی 

پەیڕەوی نەتەوە یەكگرتووەكانەوە ”مادەی ٢، بەندی ٧“، جگە لەو كاتەی كە پێشـێلكردنی بەشـێك لە 

مافـی تاكە كەس دەبێتە بەشـێك لە سیاسـەتیی گشـتی). لە سـاڵی ١٩٦٣دا ئەو كاتـەی مەنگۆلیا داوای 

كـرد حكوومەتـی عێـراق بـە تۆمەتـی جینۆسـاید تۆمەتبـار بكرێـت، و دواتر كە لـەو داوایە كشـایەوە، 

دەوڵەتـی بەریتانیـای مەزن هەر وەك ئەوەی سـاڵی ١٩٦٩ خۆی بەو پرسـەوە نەبەسـتەوە، هەرچەندە 

ئـەوكات لەنـاو وەزارەتی دەرەوە ئەو بۆچوونە دروسـت بوو بوو كە ئـەو كارەی عێراقییەكان دەیكەن، 

بـۆ نموونـە بۆردومانكردنـی گوندە كوردییەكان، لە پێویسـتییە سـەربازییەكان بـەدەرە و رەنگە بتوانرێ 

بخرێتـە چوارچێـوەی هەوڵی ئەنقەسـتەوە بۆ لەناوبردنـی رەگەزی كورد.

٥٣. سیاسـەتی تێوەنەگلانەكـەی دەوڵەتـی بەریتانیـای مـەزن، بەمانـای رەتكردنـەوەی هەموو ئەو 

داوایانـە بـوو كە لـە كاتی پەرەسـەندنی جەنگەكانـدا كوردبۆ وەرگرتنی هـاوكاری بەرزیـان دەكردەوە. 

لـە سـاڵی ١٩٧٠وە، تـا ئـەو كاتـەی حكوومەتـی عێراقـی لـە كانونـی یەكـەم (یـان تشرینـی دووەم) ی 

سـاڵی ١٩٧١دا پەیوەندییە دیبلۆماسـییەكانی لەگەڵ كـورددا پچڕاند، پرۆژەیەكـی بچووكی یارمەتیدانی 

تەكنیكـی بـۆ عێراق لەئارادا بوو. كوردوەكو هەموو هاووڵاتیانی عێراق مافی ئەوەیان هەبوو كە ئەگەر 

حكوومەتـی عێـراق بیانپاڵێوێت، سـودی لێ وەربگـرن. دەوڵەتـی بەریتانیای مەزن كتێـب و كەلوپەلی 

بـۆ زانكـۆی سـلێمانی دابیـن كـردووە. باڵیـۆزی حكوومەتی شـاژن لـە بەغـداش لەگەڵ دەزگای (شـەڕ 

لەسـەر ویسـت War on Want-) دا لـە پەیوەندیدابـوون بۆ ئەوەی بزانێت ئەو دەسـتەیە دەتوانن لە 

رێگـەی كۆمەڵگـەی مانگی سـوری نێودەوڵەتییـەوە كەلوپەلی پزیشـكی رەوانە بكـەن یان نا.

٥٤. جێبەجێكردنی رێككەوتننامەكە سـاڵی ١٩٧٠ چەند بەرەوپێشـچوونێكی بەخۆوە بینیووە، بەڵام 

چەند كێشـەیەكی سـەرەكی هـەن، بۆ نموونـە ئاسـتی ورد و سرووشـتی خۆبەڕێوەبەرێتییەكـەی كورد، 

ئـەو داهاتـەی كە بۆ هەرێمـە كوردییەكەی تەرخـان بكرێـت، و هەروەها داهاتوی هێـزە كوردییەكان 

(پێشـمەرگە) و داهاتـوی پ د ك، هەمـوو ئەمانـە هێشـتا بـە وردەكارییـەوە یـەكلا نەكراونەتـەوە و 

چارەسـەر نەكـراون. بـە دڵنیاییـەوە نازانرێـت ئـەم رێككەوتننامەیە چەنێـك دەخایەنێت، بـەڵام چەند 

ئاماژەیـەك هـەن كـە كـوردی ناڕەحـەت كـردووە بەهـۆی هێواشـی جێبەجـێ كردنـی ڕێكەوتنەكـەوە 

و ناڕەحەتییەكەشـیان لـە زیادبـوون دایـە. ئەگـەر ئەمـە بـەردەوام بێـت، رەنگـە شـەڕێكی وەهای لێ 

بكەوێتـەوە ئەوەنـدە تونـد بێـت كـە زۆر نەخایەنێـت رێككەوتنەكە بكاتە وشـەی سـەر كاغەز.

٥٥. بەردەوامیـی رێككەوتنەكـە لـە بەرژەوەنـدی حكوومەتی عێـراق و كوردیشـدایە. كورد بەهۆی 

شـەڕەوە ناڕەحەتیی زۆریان چەشـتووە، بەڵام عێراقیش بەگشتیش زیانی لە كاریگەرییەكانی ئەم شەڕە 

بینیـووە و هیـچ حكوومەتێـك نییـە لـە بەغدا كـە لەكاتی شۆڕشـی كـورددا بتوانێت خۆی بـە گەورەی 

ماڵەكەی خۆی بزانێت. سـەبارەت بە بەریتانیاش، ئاشـتی لە كوردسـتان واتە: نەمانی هەڕەشـە لەسـەر 

بەدەسـتهێنانی نەوت لە باكـوری عێراق دا.

٥٦. دیوەكـەی تـری ئـەم دراوەش ئەوەیـە، كاتـێ عێـراق پێویسـت نـەكات سـوپاكەی لـە بـا كوردا 

بهێڵێتـەوە، رەنگـە توشـی كەڵكەڵەی سەركێشـیی دەرەكـی ببێت - ئێـران بێت یان كەنـداو (بەتایبەتی 

لـە دوای كشـانەوەی هێزەكانـی بەریتانیـا)، یاخـود لـە ”بـەرەی خۆرهـەڵات“ەوە روبـەڕووی ئیسرائیل 

ببێتەوە. دژبەیەكییەكە لەوەدایە كە ئاشـتی لە كوردسـتان، رەنگە مەترسـی لەسـەر ئارامیی ناوچەكانی 

خۆرهەڵاتـی ناوەڕاسـت پێـوە بێـت. ئەمـەش نـە بـەلای ئێرانـەوە باشـە، كـە چارەسـەربوونی كێشـەی 

كوردچەكێكـی دژ بـە رژێمـی عێـراق لەدەسـت دەردەهێنێـت، و نـە بـەلای كوەیتـەوە، كـە سـەرەڕای 

دداننانـی فەرمـی عێراق لە سـاڵی ١٩٦٣دا بە سـەربەخۆیی كوەیت لە چوارچێوەی سـنورەكانی سـاڵی 

١٩٣٢، هێشـتا گومانـی لە ئـارەزووە سـنورییەكانی عێـراق هەیە.

٥٧. ئەگەر كوردی عێراق رێككەوتنێكی بەردەوام بەدەستبهێنن، ئەمە رەنگە خواستی كوردی ئێران 

و توركیـاش چـالاك بكاتەوە. بە بەراورد لەگەڵ كوردی عێراق، لە ئێسـتادا كوردی ئێران بێدەنگن، بەڵام 

لـە توركیا مەترسـییە چاوەڕوانكراوەكـەی راپەڕینی كوردیەكێك بووە لە هۆكارەكانی پشـت سـەپاندنی 

یاسای سـەربازیی لە مانگی نیسانی ١٩٧١ دا.

٥٨. لە سـاڵی ١٩٦٣، ترسـی ئەوە لەئارادا بوو كە ڕەنگە یەكێتی سـۆڤێت بە شـێوەیەكی سـەرەكی 

لایەنی كوردی عێراق بگرێت. ئەمە لەوانە بو ئاسایشـی وڵاتانی ناوچەكە و خودی ئاسایشـی عێراقیش 

بخاتـە بـەردەم مەترسـییەوە. بـەڵام یەكێتـی سـۆڤێت بـە پلـەی یەكـەم پەیوەندییەكانی خـۆی لەگەڵ 

عێـراق و جیهانـی عەرەب درێژە پێـداوە و تاڕادەیەكی زۆر بەتەواوی خۆی تەنیا لە پێدانی پشـتیوانیی 

مەعنەوی بۆ كوردقەتیس كردووە. گومانی تێدا نییە كە یەكێتی سـۆڤێت بەشـداربووە لە بانگەشەكردن 

و تەنانەت لە هەموواركردنی رێككەوتننامەكەی سـاڵی ١٩٧٠دا.

٥٩. لە ماوەی لێكۆڵینەوەكەدا، كورد بەشـێوەیەكی باش یەكبەرەییان پاراسـتووە و رێگەیان نەداوە 

حكوومەت چارەسـەری سـەربازییان بەسـەردا بسـەپێنێت. بەڵام دابەشـبوون لەنـاو ریزەكانیاندا هەیە 

و لەوانەیـە لەگـەڵ بەدیهاتنـی ئاشـتیی بەردەوامـدا، ئەم جیاوازییانـە جددی ببنەوە. جگـە لە كێبڕكێی 

خێڵەكی، دابەشـبوونی سەرەكیی لەنێوان كەسـە خێڵەكییەكان بە سەركردایەتی مەلا مستەفا بارزانی و 

رۆشـنبیرە شارنشـینە توندڕەوەكاندایە كە جـەلال تاڵەبانی و ئیبراهیم ئەحمـەد نوێنەرایەتییان دەكەن.

هاوپێـچ: وەرگێڕانـی بەشـێك لـە رێككەوتننامەكـەی ئەنجوومەنی سـەركردایەتی شۆڕشـی عێراقی 

تێدایـە كـە لـە ١١ی ئـاداری ١٩٧٠دا بـڵاو كراوەتەوە.

تێبینی: تەواوی لێكۆڵینەوەكە خراوەتە بەردەم ئەو كەسـانەی كە زۆر ڕێی تێ  دەچێت وردەكاریی 

و تێبینییەكانیـان جێگەی بایەخ بێت. بە پێی داواكارییەكانتان ئەوا كۆپی لێكۆڵینەوەكە دەنێردرێت.

      هۆبەی خۆرهەڵاتی ناوەڕاست،

       بەشی لێكۆڵینەوە،

فەرمانگەی دەرەوە و كۆمۆنوێڵز

نهێنی

 كوردستان، عێراق و ئێران، هەڵوێستەكانی بەریتانیا

هەڵوێستی فەرمیی دەوڵەتی بەریتانیای مەزن سەبارەت بە یاخیبوونی كورد

هەڵویسـتی ئاشـكرای دەوڵەتی بەریتانیای مەزن لەلایەن سـەرۆك وەزیرەوە لە وەڵامی پرسیارێكدا 

لـە پەرلەمان لە مانگـی حوزەیرانی 1965 دا خرایەڕوو:

« دەوڵەتی بەریتانیای مەزن بەداخە لە شـەڕەكانی كوردسـتان، هەروەك چۆن بەداخە لە بەرامبەر 

بوونی هەموو نائارامییەك لە خۆرهەڵاتی ناوەڕاستدا، بەڵام پێمان وایە كێشەی كوردبابەتێكی ناوخۆیی 

عێراقییە كە بۆ ئێمە شایسـتە نییە دەسـتی تێ وەربدەین.».

 

بەهەمـان شـێوە (شـەڕكردن لە كوردسـتان لـە ئێسـتادا ئەگەرە نـەك واقیـع)، ئەمەش هەڵوێسـتی 

فەرمیـی دەوڵەتـی بەریتانیـای مەزنە.

١. رەنگە بتوانرێ هۆكارەكانی پشت ئەم هەڵوێستە بەمجۆرەی خوارەوە پوخت بكرێتەوە:

(ا) كـوردی عێـراق لەدژی حكوومەتێكی یاسـایی لە بەغـدا یاخیبوون كە ئێمە بەفەرمی دەیناسـین 

و چاوەڕوانیـمان وایـە (یاخـود لـە 1967/68 وابـووە) كـە پەیوەندیـی دیپلۆماسـیی ئاسـاییان لەگەڵـدا 

دەسـت پـێ بكەینەوە.

(ب) باشـترین رێگا بۆ گەشـەپێدانی بەرژەوەندییە سیاسـیی و بازرگا نییەكانمان لە عێراقدا ئەوەیە: 

راسـتەوخۆ مامەڵـە لەگـەڵ حكوومەتـی بەغدادا بكەیـن. پەیوەندی راسـتەوخۆ یاخود پشـتیوانیكردنی 

كوردتـا ئـەو رادەیـەی كـە لەبەرچـاوی حكوومەتـی بەغدامـان بخـات دەبێتە هـۆی زیانگەیانـدن بەو 

بەرژەوەندییانە.

(ج) ئەگـەر ئێمـە پشـتیوانی لـە كـوردی عێـراق بكەیـن، لەوانەیـە ئێـران و توركیـا و سـوریاش كـە 

كەمینـەی كوردیـان هەیـە پێـی ناڕەحـەت ببن.

(د) ئاڵۆزییـەكان و سرووشـتە گۆڕاوەكـەی ئـەو دەسیسـە و هاوپەیمانییانـەی لـە پرسـی كـوردەوە 

ئـاڵاون، ئـەوا خۆیـان دورخەرەوەیەكـی بەهێـزن كە وامان لـێ دەكەن هیچ بەشـدارییەك لەم پرسـەدا 

نەكەیـن. حكوومەتەكانـی عێـراق و ئێـران و باڵەكانی بـارزا نییـەكان و تاڵەبا نییەكانی نـاو كوردلایەنە 

سـەرەكییەكانن، بـەڵام لایەنـی دیكـە (بۆ نموونـە كۆماری عەرەبـی یەكگرتـوو و، ئیسرائیلییەكان و، شـا 

حسـێن) یش جـار جارە دەسـتی تـێ وەردەدەن.

٢. لەكاتێكـدا حكوومەتێكـی خۆشـگوزەران و یەكگرتـووی عێراقـمان بـەلاوە باشـە، بەڵام لە سـاڵی 

1958ەوە، ئەگـەرە درێژخایەنەكانـی ئـەم یەكگرتوویـی و خۆشـگوزەرا نییەمـان بـەلاوە بـاش نەبـووە. 

بوونی شۆڕشـی كوردهەڕەشـەی جددی نەخستۆتە سـەر بەرژەوەندییەكانمان و ئەزموون دەریخستووە 

كـە: خـودی كـورد كەمترین هەڕەشـەن بۆ سـەر جوڵەی نەرمی نـەوت لە كێڵگـە نەوتییەكانـی باكوری 

عێراقـدا. تـا چەنـدە یاخیبوونـی كوردتوانای عێراق بۆ هێرشـكردنە سـەر كوەیت لاواز بـكات، ئەوەندە 

لـە بەرژەوەنـدی ئێمەیـە. هەرچەنـدە لەنێوان ئێسـتا و مانگی ئایـاری 1971دا كە مـاوەی پابەندییمان 

بـە كوەیتـەوە كۆتایـی دێـت، هۆكاری سـە ڕقاڵبوونـی عێراق و (عـەرەب بەگشـتی) لەگـەڵ ئیسرائیلدا 

رەنگـە سـەرەكیترین رێگـر بێـت لەبـەردەم پلانەكانی عێراقدا بـۆ كوەیت.

٣. سیاسـەتی تێوەنەگلانمان رێگەی ئەوەی لێ نەگرتووین كە لە رووە مرۆییەكەوە هاوسـۆزییەكی 

نهێنیمان بەرامبەر بە كوردو ناڕەحەتییەكانیان هەبێت، هەر وەك چۆن رێگەشی لێ نەگرتوین كە لەسەر 

ئاسـتی تاكەكەسـی پەیوەندی لەگەڵ كەسـانی كـورددا بكەین بەجۆرێـك كە لەگـەڵ پەیوەندییەكانمان 

لەگـەڵ حكوومەتـی عێـراق یاخـود كاربەدەسـتەكانیدا دژ نەبووبێت. ئەركـە دیپلۆماسـییەكانی عێراق 

لـە دەرەوە زۆر بـە وردی چاودێریـی چالاكییەكانـی رەوەنـدی كـوردی و شـاندەكانیان دەكـەن و، دژ 

بەیەكیەكـە لەوەدایـە كـە ئەمـە ناچـاری كردوویـن پەیوەندییەكانمـان لەگەڵیانـدا لـە لەنـدەن یاخـود 

شـوێنەكانی دیكە شـاراوەتر بێت لەو پەیوەندییـەی كە لە بەغدا لەگەڵ كـورددا هەمانە، لەوێ زۆرێك 

لەوانـەی كـە پەیوەندییـان بـە یاخیبووانـەوە هەیە هێشـتا بە ئـازادی دەجوڵێـن و تەنانەت بەشـداری 

لە حكوومەتیشـدا دەكەن.

جارجـارە وەفدەكانـی مەلا مسـتەفای بارزانـی هەوڵیان داوە بـرەو بەو تێزە بدەن كە بڵێن: پرسـی 

كوردپرسـێكی نێودەوڵەتییە و تەنیا لە چوارچێوەی پرسـێكی ناوخۆیی عێراقدا قەتیس نییە، بۆ ئەمەش 

پشـتیوانی بەریتانیـا لـە پـرۆژە هەڵوەشـاوەكەی دوای جەنگی یەكەمـی جیهانی بە بەڵگـە دەهێننەوە 

كـە سـەبارەت بـە دروسـتكردنی دەوڵەتێكـی سـەربەخۆی كوردی بـوو (پەیمانی سـیڤەر و تـا دوایی). 

دەوڵەتـی بەریتانیای مەزن سـورە لەسـەر ئـەوەی كە كورد بە دەوڵـەت نەزانێت و رەتیشـی كردۆتەوە 

كـە مشـتومڕ لەسـەر ئـەو هەڵوێسـتە بكات كـە لەسـەر بنەمـای پەیماننامەكانـی سـاڵانی 1920ەكاندا 

دامـەزراوە. جار-جـارە كـوردرای گشـتی لە بەریتانیـا و وڵاتانـی دیكە لەپێنـاو دۆزەكەیانـدا دەجوڵێنن 

(بەتایبەتـی لەكاتـی بەردەوامبوونی شـەڕەكاندا كـە كورد لـە هەواڵەكاندا دەردەكەوێـت) و توانیویانە 

بڕێكـی كـەم لە پشـتیوانیی پەرلەمـان بەدەسـتبهێنن. هەندێ جـار بەهـۆی لەبەرچاوگرتنـی مرۆییەوە 

و نـەوەك ئـەو چەكـەی دەدرێتـە عێـراق لـەدژی كـوردی مەدەنی بـەكار بهێنرێـت، سیاسـەتی پێدانی 

چەكـمان بـە عێـراق راوەسـتاندووە و ئەمەش وای لێ كردوین لە سـاڵی 1965دا لـە ڕووی كارگێڕییەوە 

لـە گەیاندنـی ئـەو موشـەك و بۆمبانـە دوابكەویـن كـە بەپێـی گرێبەسـت دەبـوو پێـوەی پابەنـد بین. 

سـەبارەت بە كەسـانی كـورد، رێكارەكەمان بـەم جـۆرەی لای خوارەوەیە:

(أ) لـە بەغـدا، پەیوەندییـەكان لەژێـر چاودێـری باڵیـۆزی خاوەنشـكۆ «شـاژن» دایـە و بەنـدە بـە 

بارودۆخـی رۆژ و پێگـەی كەسـەكانەوە.

(ب) لە لەندەن، ئەندامانی بەشـی خۆرهەڵات چەند وەفدێكیان بە نافەرمی و بە رەهایی لەسـەر 

بنەمای «كۆمەڵایەتی» بینیووە (بۆ نموونە چاخواردنەوەیەك لە یانەی پۆڵ مۆڵ) لە دەرەوەی باڵەخانە 

فەرمییـەكان. هەوڵدانـی كوردبـۆ چاوپێكەوتـن لەگـەڵ وەزیرەكانیشـدا هـەر بـەم تەكنیكـە خـۆی لێ 

لادراوە. لـەو كاتـەدا كـە بـە باش زانرابێت، ڤیـزا بە كورددراوە و بە ڕوونیی و بە راشـكاوی هۆشـداریی 

زارەكییـان دراوەتـێ كـە لـە شانشـینی یەكگرتـوو بەشـداریی هیـچ چالاكییەكـی سیاسـیی نەكـەن (بـۆ 

نموونـە: دەركەوتنی جێی مشـتومڕ لـە تەلەفزیۆندا).

(ج) لـە نووسـینگەكانی دیكـەی دەرەوەی وڵاتـدا، ئەگـەر وەفدەكانـی كـوردداوای چاوپێكەوتنیان 

كردبێـت، ئـەوا بیـنراون. ئـەو نامانـەی كە بۆ سـەرۆك وەزیـر یاخـود بـۆ وەزیرەكانی دیكە نـووسراون، 

قبـوڵ كـراون و نێردراون بـۆ وەزارەتی دەرەوە، بـەڵام لەبەرامبەردا هیچ ددانپیانانێـك یاخود وەڵامێكی 

نووسراویـان پێنەدراوەتەوە.

٤. یەكێك لە «نهێ نییە ئاشـكراكان»ی خۆرهەڵاتی ناوەڕاسـت ئەوەیە: كە لەم دە ساڵەی رابردوودا 

حكوومەتـی ئێـران بڕێكـی بەرچـاو پـارە و كەلوپـەل و راهێنـان و پێداویسـتیی و پەیوەنـدی نهێنی بۆ 

كورد(بەزۆری بۆ بارزا نییەكان) دابین كردووە. شـا لە چوارچێوەی پەیوەندییەكانیی لەگەڵ حكوومەتی 

بەغدا، ئەم بابەتەی وەك (كارتە « كوردی»یەكەی) ناوزەد كردووە. پێدەچێت پەیوەندییەكانیی بارزانی 

لەگـەڵ ئێـرا نییەكانـدا كەمێـك لاواز بووبێت و پشـتگوێ خرابێـت، لەگەڵیشـیدا بڕی پشـتیوا نییەكانی 

ئێـران كەمبوونەتـەوە. لەقەڵەمدانـی بارزانـی وەكو بوكەڵەیەكی (شـا) كارێكی هەڵەیـە، هەر یەك لەم 

دووانـە هەوڵـی بەكارهێنانـی ئەویـتر دەدەن بـۆ مەرامەكانـی خۆیـان، بـەڵام كاراییەكـە تـا ڕادەیەكـی 

زۆر لەگۆڕاندایـە و بەنـدە بـە بارودۆخـی گشـتی پەیوەندییەكەی نێـوان حكوومەتی عێـراق و ئێران و 

هەروەهـا پەیوەندی نێـوان حكوومەتی بەغـدا و بارزانی لەو سـاتە دیاریكراوەدا.

٥.جگـە لـە پرسـی كـورد بەشـێك لـەو هـۆكارە سـەرەكییانەی كە پەیوەنـدی نێـوان ئێـران و عێراق 

تێكـدەدەن بریتیـن لە:

أ) ڕق و بـێ  متمانەیـی زۆری (شـا) بەرامبـەر بە نەتـەوە پەرسـتی عەرەبی شۆڕشـگێڕ و، هەروەها 

ئـەو ڕق و بـێ متمانەییەشـی كـە عەرەبـە (شۆڕشـگێڕەكان) بەرامبـەر بـە (شـا) وەكـو سـەركردەیەكی 

نەریتـی (و سـەركەوتوو) هەیانە.

ب) ئەو دوژمنایەتیی و ڕقە نەریتییەی كە هەردولا، عەرەب و فارس بەرامبەر بەیەكتری هەیانە.

ج) ئـەو هەوڵـە بـەردەوام و تائێسـتا بـێ  بەرهەمانەی كـە حكوومەتی عێـراق بـۆ زیندوكردنەوەی 

پرسـی كەمینـەی عەرەبی لـە خوزسـتان داوێتی [بەعـەرەب كردن].

د) ئـەو ناكۆكییـە سـنوریەی لەسـەر رێـڕەوی ئاویـی شـەتولعەرەب، سـنوری دەریایـی لـە كەندا و 

هەنـدێ  ناوچـە سـنورییەكان لـە ئـارادا هەیە.

ه) بابەتـە ئـای نییـەكان: بەشـێكی زۆری فارسـەكانی ئێـران و نیـوە هـەژار و بـێ  دەرەتانەكـەی 

عەرەبـی عێراق سـەر بـە مەزهەبی شـیعەن، ناكۆكی هەیە لەسـەر سـەردانیكردنی مەزارگە شـیعەكان 

لـە هـەردوو وڵاتـدا، هەروەهـا عێـراق سـەركردەیەكی ئاینیی گرنگـی لـە وڵاتەكەیدا جـێ  كردووەتەوە 

كـە ناكۆكـی لەگـەڵ (شـا)دا هەبووە.

و) ئەگەری ركابەریكردن لە كەنداوی فارسدا. بۆ نموونە، ئێران داگیركردنی كوەیت وەكو لێدوانێكی 

كاریگەر لە بەرژەوەندیەكانی لەقەڵەمدەدات.

٦. هەرچەنـدە هیـچ ئاماژەیـەك بـۆ چارەسـەربوونی ئەم پرسـانە لە ئـارادا نییە، بـەڵام حكوومەتی 

ئێـران و حكوومەتـی عێـراق، بـە سـەختی توانیویانـە پەیوەندییەكانیـان لـە چوارچێوەیەكـی دروسـت 

و تەنانـەت بـە رواڵـەت دۆسـتانەدا بهێڵنـەوە، لەكاتێكـدا كـە كێشـەكان لـە زسـتانی 1965/1966دا لە 

(كەمتریـن) ئاسـتدا بـوو. ئـەم بێدەنگییـە تەنانەت لە جەنگـی ئیسرائیلیشـدا لە سـاڵی 1967 بەردەوام 

بـوو، كـە لەوكاتـەدا ئێـران سـەركەوتوانە توانی خۆشـحاڵی خـۆی بەرامبـەر بـە ناڕەحەتـی عەرەبەكان 

بشـارێتەوە و بڕێك دەنگە دەنگی بۆ پشـتیوانیكردنی هاوئایینە موسڵمانەكانی كرد، (ئەمەش لەكاتێكدا 

بـوو كە پشـكی خۆی لـە هەنـاردەی نەوتـی خۆرهەڵاتی ناوەڕاسـت زیـاد دەكرد).

پرسی ناوبژیوانی/ نوێنەرایەتیكردن لەلایەن دەوڵەتی بەریتانیای مەزنەوە:

٧. جاروبـار حكوومەتـی عێـراق سـكاڵای ئـەوەی بردووەتە بـەردەم دەوڵەتی بەریتانیـای مەزن كە 

بـە نوێنەرایەتـی عێـراق داوا لـە (شـا) بـكات پشـتیوا نییەكانی بـۆ كوردبووەسـتێنێت. ئێمـە لەبەر ئەم 

هۆكارانـەی خـوارەوە خۆمان لەم كارە پاراسـتووە:

أ) هیـچ كاتێـك پێـمان وانەبوووە كـە نوێنەرایەتی كردنـی لەم جـۆرە كاریگەریی هەبێت. (شـا) لە 

سیاسـەتیدا بەرامبـەر بـە كوردشـوێن بەرژەوەندییەكانـی خـۆی كەوتـووە نـەك ئـەوەی لەژێر فشـاری 

خۆرئـاوادا بێت.

ب) سـەبارەت بـە حكوومەتە عەرەبە شۆڕشـگێڕەكان، (شـا) هەمیشـە دەوڵەتـی بەریتانیای مەزنی 

بـە هاوپەیمانێكـی ناواقیعی و (نـەرم) لەقەڵەم داوە.

ج) بۆیـە ئێمـە هـەر نوێنەرایەتییـەك بكەیـن جگـە لـە ناڕەحەتكردنـی (شـا) هیچـی دیكـەی لـێ  

ناكەوێتـەوە.

د) ئێمـە بەرژەوەنـدی گـەورەی سیاسـیی، سـتراتیجیی، سـەربازیی و ئابوورییـمان لـە ئێراندا هەیە 

(بـۆ نموونـە مۆڵەتی فڕینی ئاسـمانی بەسـەر ئێرانـدا كە هێزەكانمان لـە خۆرهەڵاتی دوور لـە كەنداوی 

فارسـی پشـتی پـێ  دەبەسـتن و، هەروەها ئـەو كێڵگـە نەوتییانـەی كە تاكـە سـەرچاوەی نەوتی خاوی 

ناعەرەبیـن لـە خۆرهەڵاتـی ناوەڕاسـت دا). ئەمـەش بەتایبەت لەو سـەردەمە سـەختەی پێـش و دوای 

كشـانەوەمان لـە كەنـداودا گرنگـە، كە تیایـدا هـاوكاری/ رەزامەندیی ئێـران بۆ هەرجـۆرە مانەوەیەكی 

درێژخایـەن گرنگییەكـی سـەرەكی هەیـە. بۆیـە ئێمە لـەلای خۆمانەوە بەشـێوەیەكی رێژەیی، شـتێكی 

كەمـمان لـە داواكانـی ئێـران بەدیهێنـاوە، بۆیـە ناتوانیـن هیـچ یەكێـك لـەو متمانانـەی (كریدت)انەی 

كـە لـە لای شـا هەمانە لـە بابەتێكدا سـەرفی بكەین كـە بەرژەوەندییەكی گـەورە و ڕوون و ئاشـكرای 

بەریتانیـای تێـدا نەبێت.

ه) هەر متمانەیەك كە عێراقییەكان بەدەستی بهێنین ئەوا پێدەچێت كورتخایەن بێت و، پێشناچێت 

بـە ئاسـتێكی خزمەتكردنی بـاش، خزمەت بـە بەرژەوەندییـە درێژخایەنەكانمان لە عێراقـدا (بۆ نموونە: 

نەوت) بگەیەنێت.

ئێمـە بەشـێوەیەكی سرووشـتی لەگـەڵ پەیوەندییەكـی بـاش (یاخود لانی كەم راسـت و دروسـت) 

لەنێـوان ئێـران و عێراقدایـن و، (شـا) ئەمـە دەزانێـت. بـەڵام خۆمان لـەوە پاراسـتووە كـە نوێنەرایەتی 

هیچـكام لـەم دووانە بكەین، جگە لەوەی لە زسـتانی 1965/66دا كردمان. لەوكاتەدا چەند رووداوێكی 

جـددی لـە سـنورەكان هەبوون كـە پەیوەندیان بـە هێرشـی ئەوكاتـەی حكوومەتی عێراقیـەوە هەبوو 

بۆسـەر كـوردو، ئـەو دوو وڵاتـە خەریكبـوو گـورز لە یەكـتر بووەشـێنن. ئێمـە لەوكاتەدا لەسـەر داوای 

هـەردوو وڵات، راوێژمـان بـە وڵاتەكەی بەرامبەردا كە میانـەڕەوی بگرنەبەر. تەنانەت لەوكاتەشـدا ئەم 

كارەمـان بـە نەرمـی ئەنجـام دا و لەوكاتـەوە بارودۆخەكە بە هیچ جۆرێك نەگەیشـتووەتە ئەو ئاسـتە.

بەشی خۆرهەڵات، وەزارەتی دەرەوە

٢ی تشرینی یەكەمی ١٩٦٨

باڵیۆزخانەی بەریتانیا

ئەنقەرە

١٤ی تشرینی یەكەمی ١٩٦٨

٤/١٤/ ١٩

بەڕێز كیك

كاروباری كورد:

وەكـو هەواڵێكی سـەرنجڕاكێش، رۆژنامەی (ئاكشـەم)ی چەپگەرا لە ماوەی یـەك مانگی رابردوودا 

چەنـد وتارێكـی (هەولوسـو تورگـوت)ی پەیامنێریانـی بڵاوكردووتـەوە كـە بـەم دواییانـە لـە ناوچـە 

كوردییەكانـی عێراق بووە و وتووێژی دوورودرێژی لەگەڵ سـەركردەكانی كـورددا ئەنجامداوە، بە مەلا 

مسـتەفا بارزانیشـەوە. هیواداربووم كورتەیەك لەبـارەی وتارەكانت پێ  بدەم بـەڵام وەك دەردەكەوێت 

ئـەم كارە - وەكـو شـوێنی پێتیـۆن - تـا هەتایە بـەردەوام دەبێـت، بۆیە رەنگـە حەز بكەیـت گرنگترین 

خاڵەكان كـە تائێسـتا بڵاوكراونەتەوە لەبەردەسـتتدا بێت.

٢. هەواڵـە گرنگـە راسـتییەكە لـە رۆژی ١٢ی ئەیلوولـدا لـە رۆژنامـەی ئاكشـەمدا بڵاوكرایـەوە كـە 

چەنـد نامەیەكـی لـە بـارزا نییـەوە وەرگرتووە تاوەكـو بیاندات بە سـەرۆك و سـەرۆك وەزیـری توركیا. 

گرنگتریـن خاڵەكانـی ئـەم چەنـد نامەیـە بریتی بـوون لە:

أ) خواسـتی كـوردی عێـراق كـە لەگـەڵ عەرەبـی عێراقـدا مافـی یەكسـانییان هەبێـت و جیهانـی 

دەرەوەش لـەم دۆزە بێدەربەسـتە.

ب) شكسـتهێنانی حكوومەتـی عێـراق لـە جێبەجێكردنـی رێككەوتنامەكـەی سـاڵی ١٩٦٦ و لەبەر 

ئەمـەش كوردبـڕوای بـە حكوومەتـی عێـراق نەماوە.

ج) خواسـتی بەهێزكردنـی پەیوەندییـەكان لەگـەڵ خەڵـك و حكوومەتـی توركیا «كـە درێژكراوەی 

ئیمپراتۆریەتیی عوسـمانیی ئیسـلامین».

د) ئاییـن و مێـژوو و ئامانجـی هاوبەشـی گەلانی تورك و كوردو ئەو راسـتییەی كە كۆمـاری توركیا 

باشـترین شـایەتحاڵە بەرامبەر بـە داگیركارییەكانی خاكی كـورد لەدوای جەنگی یەكەمـی جیها نییەوە.

ه) داوایـەك بـۆ حكوومەتـی توركیا كە فشـار بخاتەسـەر عێـراق كۆتایی بە سـتەم و نادادپەروەری 

بهێنێت.

و) داوایـەك كـە دەبێـت كوردێـك بـە فەرمی لەلایـەن حكوومەتـی توركیاوە پێشـوازی لـێ  بكرێت 

تاوەكـو بتوانێـت بـە وردی بابەتەكانی سـەرەوە بـاس بكات.

٣. دەسـتبەجێ هەریـەك لـە وتەبێژانی سـەرۆك وەزیـر و وەزیـری دەرەوە رەتیانكـردەوە كە هیچ 

زانیارییەكیان لەبارەی ئەو نامانەوە هەبێت، ئەمەش نیشاندەری ئەوپەڕی هەستیاریی توركە بەرامبەر 

بـە كێشـەی كـورد. كاتێـك پرسـیارم لە جێگـری بەڕێوەبـەری گشـتی بەشـی خۆرهەڵاتی ناوەڕاسـت لە 

وەزارەتـی دەرەوە كـرد لەبـارەی نامەكانـەوە، ئـەو خـۆی لـە وەڵامدانـەوە لادا و، پاشـتر ئـەو گوتـی: 

بەشـەكەیان ئـەو نامانەی نەدیوە و ئاڕاسـتەی بەشـێكی دیكـەی كردم.

٤. لەگـەڵ ئەوەشـدا، دیارە حكوومەتی توركیا جارێكی دیكە بیری لـەم بابەتە كردووەتەوە، چونكە 

كاتێـك لـە كۆنگرەی رۆژنامەوانی رۆژی ١٤ی ئەیلوولدا پرسـیار لە سـەرۆك وەزیران كـرا، ئەو ددانی بە 

بوونـی نامەكانـدا نـا، بەڵام گوتی بە تـەواوی دەستپێشـخەریی بارزانی بووە. ئـەو رایگەیاند كە: عێراق 

وڵاتێكی دۆسـتە و توركیا دەسـت لە كاروبارە ناوخۆییەكانی وەرنادات و توركیا هەڵوێسـتێك نانوێنێت 

كـە زیـان بە عێـراق بگەیەنێت. «ئێمـە كار لەگەڵ ئـەو وڵاتانەدا دەكەیـن كە لەڕووی دیپلۆماسـییەوە 

بـە دانپیانراویـان دەزانین ، بەڵام كاتێـك نامەیەكمان پێ  بگات ناتوانیـن رەتی بكەینەوە».

٥. سـكرتێری تایبەتی وەزیری دەرەوە دواتر بۆی پشتڕاسـت كردمەوە كە بەڕاستییەكەی ئەو نامانە 

گەیشـتونەتە دەسـتیان، هەروەك چۆن بەرپرسـێكی دیكەی بەشـی خۆرهەڵاتی ناوەڕاست جەختی لێ  

كردنـەوە. بەرپرسـەكەی دووەمیـان گوتـی: زنجیرەكەی ئاكشـام راگەیاندنێكی وروژێنـەر و لایەندارە و 

هەڵوێسـتی حكوومەتـی توركیـا بەتـەواوی ئەوەیـە كـە سـەرۆك وەزیر پێناسـەی كـردووە. ئـەو گوتی: 

حكوومەتـی توركیا بە دیاریكراوی حەزی كردووە ئەم هەڵوێسـتە دروسـتە بـە حكوومەتی نوێی عێراق 

رابگەیەنێت كـە بەلایانەوە هێشـتا ژمارەیەكی نەناسراوە.

٦. هـەرە سەرنجڕاكێشـەكەیان لـە نـاو خـودی زنجیـرە وتارەكـەدا بریتـی بـوو: لـە چاوپێكەوتنێكی 

دوورودرێـژ لەگـەڵ بارزانـی. بارزانـی دوای ئـەوەی پـەژارەی خـۆی لەبـارەی جیابوونەوەیانـی لە «برا 

توركەكانمـان و گەلـی عوسـمانی» راگەیانـدووە بەپێـی راپۆرتەكە گوتویەتـی: كوردگەلێكی بـێ  تاوانە و 

هیچ نیازێكی نییە بۆ بەدەسـتهێنانی سـەربەخۆیی. ئەوان تەنیا شـەڕی سـوپای عێراقیـان كردووە. ئەو 

داوا لـە حكوومەتـی توركیـا دەكات هاوكاریـی ماددی راسـتەوخۆیان بداتێ . بارزانی بۆ بەدەسـتهێنانی 

رەزامەندیـی توركـەكان دەڵێـت: «توركیـا تاكـە سـەركردەیە لـە خۆرهەڵاتـی ناوەڕاسـت و یاخـود لـە 

جیهانـی ئیسـلامیدا و ئێسـتا كاتـی ئەوەیـە كـە هەمـوو دەوڵەتـە مسـوڵمانەكان لەژێـر سـەركردایەتی 

توركیـادا یەكبگـرن بـۆ ئەوەی بتوانـن بەرەیەك لە بەرامبەر ( یان لە دژ؟) جیهانی مەسـیحیدا دروسـت 

بكـەن». ئـەو كـوردی توركیای بە تورك دانـاوە. ئەوە دەسـتكەوتی ئەتاتورك بووە كـە توركیای نوێی بە 

لەیەكدانـی چەندیـن رەگەز پێكەوە دروسـت كـردووە. كوردچوونە ریـزی عەرەبەوە تاوەكـو دەوڵەتی 

عێراق دروسـت بكەن، بـەڵام عەرەبەكان ناپاكییان لە كوردكرد و هەوڵیـان دەدا لەپێناو نەتەوەخوازیی 

عەرەبیدا بوونیان بسـڕنەوە.

دڵسۆزی هەمیشەییت،

جۆن دۆ دس

وێنەیەك بۆ: بەڕێز بەغدا و بەڕێز تاران.

نهێنی

باڵیۆزخانەی بەریتانیا

بەغدا

١٩ی تشرینی یەكەمی ١٩٦٨

بەڕێز دەیڤد،

 كورد

پێیـان راگەیانـدوم و، شایسـتەی ئاگادارییـە، كە ئەو كەسـانەی لە ئێسـتادا سـەردانی باكور دەكەن 

بـۆ مـاوەی دوو هەفتـە رێگەیـان پـێ دەدرێت بمێننـەوە و دوای ئەو ماوەیـە پێویسـتە بگەڕێنەوە ئەو 

شـوێنانەی كـە لێوەیـەوە هاتـوون. مانا روونەكـە ئەوەیـە: لەوانەیە لە مـاوەی دوو هەفتـەی داهاتودا 

شـتێك روو بدات. زانیارییەكی پشتڕاست نەكراوەشـم بیستووە كە مەلا مستەفا بارزانی هۆشدارییەكی 

داوەتـە حكوومەت كە ئـەم هەنگاوانەی خـوارەوە بنێت:

(١) هەموو هێزە نانیزامییەكان («فورسان») چەك بكات.

(٢) هەموو لایەنگرەكانی تاڵەبانی چەك بكات.

(٣) وا بكەن كە باكور لەماوەی مانگێكدا «پێش كەوتن بەخۆیەوە ببینێت».

مەلا مسـتەفا هۆشـداری ئەوەشـی پـێ  داون كـە ئەگەر ئـەم داواكارییانـە جێبەجێ نەكرێـن، ئەوا 

ئامادەیـە لە شـەڕكردن سـود وەربگرێتەوە.

٢. لـە مانگـی ئایـارەوە كە ئێمـە هاتووین، ئـەوا راپۆرتەكان بـەردەوام باس لە ئەگـەری نزیكبوونی 

ڕوودانـی شـەڕ دەكەنـەوە. رەنگـە هۆكارەكـەی ئەمجارەیـان ئـەوە بێـت شـتێكی جددیـتر روو بـدات، 

بـەڵام بـە بۆچوونـی مـن ئـەم كاتەی سـاڵ بـۆ حكوومـەت زۆر بێمانایە كـە خۆی لـە شـەڕی باكورەوە 

بگلێنێـت، رەنگـە ئامانجیـان زیاتـر ئـەوە بێـت كـە: كـورد لـە دژی یەكـتری هـان بـدەن و خۆیـان لـە 

رووبەڕووبوونـەوەی عـەرەب/ كوردبپارێزن.

دڵسۆزی هەمیشەییت،

 ئەی. ئی. ساوندەرز

وێنەیەك بۆ

بەڕێز یو. ماكینسۆن

بەشی خۆرهەڵات

بەڕێز دی. مۆنتیگۆمری

SW1 ،بەشی خۆرهەڵاتی نزیك، وەزارەتی دەرەوەی كۆمۆنوێڵز، لەندەن

وێنەیەك بۆ: بەڕێزان

بەغدا

تاران

UKMiS نیویۆرك

مستەر ئەی. تی. گریگۆری

وەزارەتی وزە

تەیمس هاوس ساوز

SW1 ،میل بانك، لەندەن

ئەم پاشـنیوەڕۆیە باڵیۆزی عێراق تەلەفۆنی بۆ كردم بۆ ئەوەی پێم بڵێت كە لە رێگەی BBC یەوە 

زانیوێتـی لە بەرنامەیەكی ئەمشـەوی BBC2 لەبارەی كەمینەكانـەوە، تەلەفزیۆنی BBC رایگەیاندووە 

كـە ئەمشـەو دوو فیلم بـڵاو دەكاتەوە كە گوایە ئەڵمانیـا بەرهەمی هێناون (بەڵام بـە ڕوونی نازانرێت 

ئەڵمانیـای خۆرهەڵاتـە یـان خۆرئاوا) و لەبارەی سـلۆڤاكەكانە لە چیكۆسـلۆڤاكیا و كوردیشـە لە عێراق. 

هەروەهـا، باڵیۆزەكە لەوە تێگەیشـتووە كـە فیلمەكان لێدوانی BBCیان دەخرێتە سـەر و هەندێ لەو 

كوردانـەی كـە لە لەندەن دەژین لە بەرنامەكەدا بەشـداری دەكەن و وەڵامی ئەو پرسـیارانە دەدەنەوە 

كـە لەبارەی جەنگەكە و داواكارییەكانی كوردو شـتی لەو جـۆرەوە لێیان دەكرێت.

٢. باڵیۆزەكـە رایگەیانـد: نیگەرانـە لەوەی كـە پێناچێت هیچ كام لەم شـتانە لەم قۆناغەی ئێسـتادا 

خزمـەت بە پەیوەندییەكانی شانشـینی یەكگرتوو / عێراق بكات، پێدەچێت كە شـەرمەزاریی دروسـت 

بـكات هـەم بۆ خـۆی و هەم بۆ مسـتەر ئیڤانس كە لە بەغدایە. راشـیگەیاند: سـەرەڕای سـەختییەكان 

هەسـتی كـردووە ناچـارە ئەم بابەتە بە مـن رابگەیەنێت و پرسـیاری كرد كە ئایـا دەتوانین هیچ كارێك 

لەمبارەیەوە بكەین.

٣. بـە باڵیـۆزم راگەیانـد: پێـم وایـە هیچ رێگایـەك نییە بـە BBC رابگەیەنیـن كە ئـەم بەرنامەیەی 

ئێوارەیان هەڵوەشـێننەوە، چونكە لە بابەتی لەمجۆرەدا كەناڵەكە خۆیان گەورەی خۆیانن. باڵیۆز دوای 

ئـەوەی رایگەیانـد كە هیوای خواسـتووە پەیوەندییەكانی نێـوان بەریتانیا و عێراق بەرزتـر رابگیردرێن، 

وتەكانی قبوڵ كردم. لەسـەر ئەوە رێككەوتین كە من ئەم بۆچوونانەی ناوبراو تۆمار بكەم و سوپاسـم 

كـرد كە ئەم بابەتەی خسـتۆتە بەردەم سـەرنجی من.

 دێنیس ئالێن

٢٢ی تشرینی یەكەمی ١٩٦٨

وێنەیەك بۆ: بەشی سیاسەتی راگەیاندن

نهێنی
بۆ بەغدا

راپۆرتی ژمارە ٣٦٥
رۆژی ٢٣ی تشرینی یەكەم

وێنەیەك بۆ ئەنقەرە، تاران

رۆژی ٢٢ی تشرینـی یەكـەم BBC لە میانـەی بەرنامەی ”ئەوڕووپا“ی كەناڵـی BBC٢ دا فلیمێكی 
بەڵگەنامەیـی تەلەفزیۆنی ئەڵمانیای خۆرئاوای لەبارەی كوردەوە پەخش كرد. بەشـێكی زۆری فلیمەكە 
مێژویـی بوو لە سـەردەمی پەیماننامەی سـیڤەرەوە تا ئێسـتای دەگرتەوە و، تـا ڕادەیەكی باش بێلایەن 
بـوو. فلیمەكـە باسـی لـەو رێوشـوێنە توندانـەش دەكـرد كـە توركـەكان لەنێـوان دوو جەنگەكـە و ئێرا 
نییەكانیـش لـە دوای جەنگـی دووەمـی جیها نییـەوە كـوردە جوداخوازەكانیـان پێ سـەركوت كردبوو. 
فلیمەكە لە باسكردنی ئێستا و رابردووی نزیكدا باسی لە دوودڵیی حكوومەتە یەك لە دوای یەكەكانی 
بەغـدا كـرد لـەوەی ئۆتۆنۆمی بدەنە كوردو دوودڵی كوردیشـی باس كـرد لەوەدا كە: هیـچ باوەڕێكیان 
بـە حكوومەتەكان و كردەوەكانیان هەبێت و هەروەها باسـی لە بنبەسـتە سـەربازیی و سیاسـییەكەی 
ئێسـتاش كرد. باسـی لە رۆڵـی بارزانیی لە دوای جەنگـی دووەمی جیها نییەوە كـرا و چەند دیمەنێكی 
ڤیدیۆیی خۆی و پارتیزانەكانی نیشـاندا. بێژەرەكەی BBC (ئۆلیڤیەر تۆد) پێشـەكییەكی پێشـكەش كرد 
كـە رەنگـە بـەلای حكوومەتی عێراقەوە بـە لایەندار بزانرێت، بەڵام هیچ دانیشـتنێكی سـتۆدیۆیی تێدا 
نەبـوو، بـۆ نموونـە، لەگەڵ ئەو كوردانـەی كە لە وڵاتەكەدا دەژیـن و جارجارە لە بەرنامـەی لەمجۆرەدا 

ڕوونـە كە دیمەنی لەوجۆرەشـی تێدایە.

٢. باڵیـۆزی عێـراق پێشـوەخت لەبـارەی ئـەم بەرنامەیـەوە تەلەفونـی بـۆ سـێر د. ئالێن كـردووە و 
نیگەرانیـی خۆشـی دەربڕیوە كە رەنگە ئەم بەرنامەیە شـەرمەزاربوونی خـۆی و زیانی بۆ ئەو هەوڵانە 
لـێ بكەوێتـەوە كـە لـە پێنـاو گەشـەكردنی پەیوەندییەكانـی نێـوان بەریتانیـا / عێراقـدا دەخرێنەگەڕ. 
ئالێـن پێـی راگەیانـد: كـە BBC تەنیـا خـۆی لـە بەرنامەكانـی بەرپرسـیارە، بـەڵام تێبینییەكانـی باڵیـۆز 

تۆمـار دەكات و سوپاسـی كـرد كـە ئـەم بابەتەی خسـتە بەر سـەرنجی.

ئەی. ئاڕ.

١٠/٢٣

68



نهێنی

سایفەر / پۆلینی ئەلف & لەلایەن باگەوە

رۆتین وەزارەتی دەرەوە و كۆمۆنوێڵز

برووسكەی ژمارە ٣٦٥

بۆ بەغدا

٢٣ی ئۆكتۆبەری ١٩٦٨

(NEQ)

نهێنی

نێردراوە بۆ بەغدا راپۆرتی ژمارە ٣٦٥ ی رۆژی ١٠/٢٣ بۆ زانیارتان دووبارە كرایەوە.

وێنەیەك بۆ ئەنقەرە، تاران.

 كوردستان.

رۆژی ٢٢ی تشرینـی یەكـەم BBC لە میانـەی بەرنامەی ”ئەوڕووپا“ی كەناڵـی BBC٢ دا فلیمێكی 

بەڵگەنامەیـی تەلەفزیۆنـی ئەڵمانیـای خۆرئاوای لەبـارەی كوردەوە پەخش كرد. بەشـێكی زۆر فلیمەكە 

مێژویـی بـوو لە سـەردەمی پەیماننامەی سـیڤرەوە تا ئێسـتای دەگرتـەوە و، تا ڕادەیەكی بـاش بێلایەن 

بـوو. فلیمەكـە باسـی لـەو رێوشـوێنە توندانـەش دەكـرد كـە توركـەكان لەنێـوان دوو جەنگەكـە و ئێرا 

نییەكانیـش لـە دوای جەنگـی دووەمـی جیها نییـەوە كـوردە جوداخوازەكانیـان پێ سـەركوت كردبوو، 

فلیمەكە لە باسكردنی ئێستا و رابردووی نزیكدا باسی لە دوودڵیی حكوومەتە یەك لە دوای یەكەكانی 

بەغـدا دەكـرد لەوەی ئۆتۆنۆمی بدەنە كوردو دوودڵی كوردیشـی باس كرد لـەوەدا كە هیچ باوەڕێكیان 

بـە حكوومەتـەكان و كردەوەكانیان هەبێت و، هەروەها باسـی لە بنبەسـتە سـەربازی و سیاسـییەكەی 

ئێسـتاش كـرد. باسـی لە رۆڵی بارزانـی لە دوای جەنگی دووەمـی جیها نییەوە كـرد و چەند دیمەنێكی 

ڤیدیۆیـی خـۆی و پارتیزانەكانـی نیشـان دا. بێژەرەكـەی BBC (ئۆلیڤیەر تۆد) پێشـەكییەكی پێشـكەش 

كـرد كـە رەنگە بـەلای حكوومەتی عێراقەوە بـە لایەندار بزانرێت، بەڵام هیچ دانیشـتنێكی سـتۆدیۆیی 

تێـدا نەبـوو، بـۆ نموونـە: لەگەڵ ئـەو كوردانەی كە لـە وڵاتەكە دەژیـن و، ڕوونە جارجارە لـە بەرنامەی 

لەمجۆرەدا دیمەنی لەوجـۆرەی تێدایە.

٢. باڵیـۆزی عێـراق پێشـوەخت لەبـارەی ئـەم بەرنامەیـەوە تەلەفونـی بۆ سـێر د. ئالێن كـردووە و، 

نیگەرانیی خۆشـی دەربڕیوە كە رەنگە ئەم بەرنامەیە شـەرمەزاربوونی خۆی و، زیانی بۆ ئەو هەوڵانە 

لـێ بكەوێتـەوە كـە لـە پێنـاو گەشـەكردنی پەیوەندییەكانـی نێـوان بەریتانیـا / عێراقـدا دەخرێنە گەڕ. 

ئالێـن پێـی راگەیاند: كە BBC تەنیا خۆی لە بەرنامەكانی بەرپرسـیارە، بـەڵام تێبینییەكانی باڵیۆز تۆمار 

دەكات و سوپاسـی كـرد كە ئەم بابەتەی خسـتە بەر سـەرنجی.

ستیوارت

دابەشكردنی بەشەكان

بەشی خۆرهەڵاتی نزیك

بەشی عەرەبی

بەشی ئەوڕووپای باشور

بەشی سیاسەتی راگەیاندن

راپۆرت لەسەر پرسی كورد:

بۆ بەردەم نەتەوە یەكگرتووەكان - تشرینی دووەمی ١٩٦٨

نەتەوەی كوردهێشـتا لەژێر سـێبەری مەترسـییەكی گەورەی لەناوچوونی جەسـتەیی تەواودایە. تا 

ئێسـتاش مەترسـی گەورە لەسـەر ئـەم نەتەوەیە ماوە و، لەپشـت ئـەم ئارامییە رێژەییشـەوە، كە تەنیا 

شـتێكی خەیاڵییـە، ئەوا بڕێكی زەبەلاحی گرژیی شـاردراوەتەوە كە ئەگەر هۆشـدارییەكی پێشـوەخت 

نەكرێـت لەوانەیـە توندتریـن تەقینەوەی لـێ بكەوێتەوە و ئەو جینۆسـایدە بەدوای خۆیـدا بهێنێتەوە 

كـە حكوومەتـە یـەك لـە دوای یەكەكانی عێراق لە سـاڵی ١٩٦١ەوە لـە دژی كـورد جێبەجێی دەكەن.

مێـژوی كورددەگەڕێتـەوە بـۆ سـەردەمانێكی كـۆن. ئێسـتا دەزانرێت كە لـە ماوەی نێـوان ٦٠٠٠ تا 

٩٠٠٠ی پێـش زایین، كورد لە ئابووریی بەكارهێنانـەوە گۆڕانكارییان ئەنجامدا و خۆیان لە چوارچێوەی 

ئابووریی بەرهەمهێناندا رێكخسـتەوە.

نەتەوەی كورد ، كە لە ڕووی نەتەوەییەوە دەچنەوە سەر نەتەوە هیندۆ ئەوڕووپاییەكان و لەڕوی 

زمانەوانییشـەوە سـەر بە كۆمەڵەی زمانە ئێرا نییەكانن، مێژویەكی پرشنگداریان هەیە كە لەسەر بنەما 

بەهادارەكانـی نەریتـی مرۆڤـەكان بنیـاد نراوە. لە مـاوەی لانی كەم بیسـت و پێنج سـەدەی رابردوودا 

ئـەم نەتەوەیە لەژێر فەرمانڕەوایی ٢٥ پادشـادا بووە كە هەموویان سـەر بە یـەك بنەماڵە بوون.

ئێسـتا عێراق ٢ ملیۆن كوردی تێدایە (تێكڕای دانیشـتوانی عێراق ٧ ملیۆن كەسـە) و لە ناوچەیەكدا 

دەژین كە روبەرەكەی ٨٠ هەزار كیلۆمەتر دوجایە (تێكڕای روبەری عێراق ٤٤٤٤٤٢ كیلۆمەتر دوجایە).

مێـژووی كوردچیرۆكـی ژیانـی قارەمانێتییـە و، مێـژووە هاوچەرخەكەشـی شـایەتی ئـەو خەباتـە 

هەمیشـەییەیە كـە لەپێنـاو چـارەی خۆنووسـیندا ئەنجامیـان داوە. لێـرەدا مەبەسـتەكە بریتـی نییە لە 

باسـكردنی پەرەسـەندنی مێـژووی كـورد بەڵكـو دەمانەوێـت بـە كورتی باس لـەو جەنگی جینۆسـایدە 

بكەین كە حكوومەتی عێراق لە سـاڵی ١٩٦١ەوە، سـەرەڕای گۆڕانی رژێمەكان، لە دژی كوردئەنجامیان 

دەدات.

لە سـاڵی ١٩٦١دا و، لەماوەی دو سـاڵەكەی دوای ئەوەشدا، هێزە چەكدارەكانی عێراق كە باشترین 

چەكـە هاوچەرخەكانیـان پێیـە - هـەر لـە فڕۆكەوە تاوەكو تۆپ- شـەڕێكیان دەسـت پێكرد كـە ئامانج 

لێـی قڕكردنـی گەلی كوردبوو. بۆیە هیچ سـەیر نییە كـە هەموو گەلی كورد لەژێر ئاڵای ئەو شۆڕشـەدا 

كۆبوونـەوە كـە جەنەراڵ مسـتەفا بارزانی هەڵگری بوو. بەهـۆی پێگەی قارەمانانەیـان لەو جەنگانەی 

بەسـەریاندا سـەپێنرا بوو، كوردئەو ئەنجوومەنی نیشـتما نییەی شۆڕشـی عێراقیان ناچار كرد لە ئاداری 

١٩٦٣دا ددان بـە ”مافە نەتەوەییەكانـی گەلی كورد“دا بنێت.

 كوردبڕوایـان بە بەڵێنەكان هەبوو و دەسـتیان بەوە كرد لەپێنـاو بەدیهێنانی بەڵێنەكاندا پەیوەندی 

دروسـت بكـەن. بەڵام دەركـەوت ئامانج لە هەمـوو ئەو پەیوەندیی و قسـانە خەڵەتاندنـی كوردبووە. 

لـە مانگـی شـوباتی ١٩٦٥ دا وەزیری ناوخـۆی عێراق كە بەڕێز سـوبحی عابد ئەلحامد بـوو رایگەیاند: 

”عێـراق نیـازی نییـە ئۆتۆنۆمـی بـدات بـە كـورد ، نـە ئێسـتا و نـە لـە داهاتووشـدا“ و، شـەڕێكی نوێ 

هەڵگیرسـا كـە تیایـدا كورد لـە خاكەكەیاندا قارەمانانە لەڕووی هێرشـە وەحشـییەكاندا وەسـتانەوە كە 

سـوپای عێـراق بەوپـەڕی بەربڵاوییەوە دەسـتی دابویە. كوردسـەرەڕای ئـەو قوربا نییـە زۆرەی بەریان 

كـەوت ئامـادە نەبـوون خۆیـان بەدەسـتەوە بـدەن و، سـەركردایەتی عێراقیـان ناچار كرد كـە ددان بە 

شكسـتە سـەربازییەكەیدا و شكسـتهێنانی لـە بێدەنگكردنی دەنگی كـورد دا بنێت.

لـە رۆژی ٢٩ی حوزەیرانـی ١٩٦٦دا، سـەرۆك وەزیـری پێشـوو كـە عەبدولڕەحـمان بـەزاز بـوو 

رێككەوتنێكی لەگەڵ سـەركردەكانی شۆڕشـی كورد دا واژوو كرد كە لە بنەڕەتدا بریتی بوو: لە دداننان 

بـە مافـی ئۆتۆنۆمی كـورد دا و، هەروەها بەڵێنیدا كە رێز و شـەرەفی هەبێت بەرامبـەری. كودەتایەك 

”بـەزازی“ لەناو برد و حكوومەتەكانی دوای ئـەو، ئەم پابەندییەیان بە نەتەوەی كوردەوە قبوڵ نەكرد.

دوو سـاڵ تێپەڕیووە و لەو كاتەوە لە عێراق حكوومەت و رژێمەكان گۆڕاون. سـەركردەكانی عێراق 

هـەوڵ دەدەن ناسـنامەی نەتەوەی كوردبسـڕنەوە و بـەردەوام ئەو مافەیان رەتدەكەنـەوە كە ژیانێكی 

ئۆتۆنۆمیـان هەبێـت. كـوردداوای جیابوونـەوە لـە عێراق ناكـەن. تەنیـا داوای ئەوە دەكەن كـە بتوانن 

وەكـوو كەمینەیەكـی نەتەوەیـی بژیـن (نزیكـەی ٣٠٪ی دانیشـتوانی عێـراق پێكدەهێنـن)، هەروەهـا 

بتوانـن بـە زمانەكـەی خۆیـان قسـە بكـەن، قوتابخانـەی خۆیـان بكەنـەوە و، كاروباری خۆیـان بەرێوە 

ببـەن. بەڵام ئەم مافە بنەڕەتییانەیان بەلای حكوومەتی دەسـەڵاتداری بەغداوە زیادەڕەوی تێدا كراوە.

لەم شـەڕەدا، كە لە سـاڵی ١٩٦١ەوە چەند جارێك سـەری هەڵداوەتەوە، نەتەوەی كوردزیاتر لە ٦٠ 

هـەزار قوربانـی داوە و زیاتر لـە ٣ هەزار گوندی خاپور كراوە. ئەم ژمارانـە خەیاڵی نین. ئەو هەواڵنێر 

و چاودێرە بیانییانەی كە لەم سـاڵانەی دواییدا سـەردانی كوردستانیان كردووە شایەتی ئەم راستییەن.

لـە رۆژی ٢ی تەمـوزی ١٩٦٣دا كۆمـاری خەڵكـی مەنگۆلیـا بڕیاریـدا ئـەو تاوانـی جینۆسـایدەی 

كـە حكوومەتـی عێـراق لەدژی نەتـەوەی كوردئەنجامـی دەدات بخاتە بـەردەم كۆبوونـەوەی داهاتوو 

(دانیشـتنی ژمـارە ١٨)ی كۆمەڵـەی گشـتیی نەتـەوە یەكگرتـووەكان. هەروەها، لـە رۆژی ٩ی تەموزی 

هەمان ساڵ، سەرۆكی وەفدی سۆڤیەت لە دانیشتنی ژمارە ٣٦ی ئەنجوومەنی ئابووریی و كۆمەڵایەتیی 

نەتەوە یەكگرتووەكاندا كە لە جنێف دەبەسـترێ، لە نامەیەكی فەرمیدا داوای كرد كە ”ئەو سیاسـەتیی 

جینۆسـایدەی حكوومەتـی كۆماری عێـراق دژی نەتەوەی كوردپیـادەی دەكات“ بخرێتە نـاو بەرنامەی 

كاری دانیشـتنەكەوە. هەروەها جێگەی بەبیر هێنانەوەیە مسـتەر رۆبەرت ماكنامارای وەزیری بەرگری 

ئەمریـكا لـە وتەیەكیـدا لەبـارەی خۆرهەڵاتـی ناوەڕاسـتەوە ئامـاژەی بـەوە داوە كـە: یەكێك لەو سـێ 

پرسـەی كـە حكوومەتی ویلایەتـە یەكگرتووەكان نیگـەران دەكات بریتییە لەو رەفتـارە خراپەی لەگەڵ 

نەتەوەی كـورددا دەكرێت.

تەنانـەت لە سـەردەمی هاوچەرخیشـدا مافـی بوونی كوردوەكـوو نەتەوە لەلایەن زامنە یاسـایی و 

نێودەوڵەتییەكانـەوە ددانـی پێدانراوە. پەیماننامەی سـیڤەری سـاڵی ١٩٢٠ لە بڕگەیەكدا بە ناونیشـانی 

” كوردسـتان“ و لـە ماددەكانـی ٦٢ و ٦٣ و ٦٤ دا باسـی لـە هەنـگاوە پێویسـتەكانی دامەزراندنـی 

دەوڵەتێكـی كـوردی كـردووە. مـاددەی ٦٤ دەڵێـت: وڵاتانـی هاوپەیـمان هیـچ ناڕەزاییەكیـان نابێـت 

بەرامبـەر بەئەندامبوونـی خۆبەخشـانەی ئـەم دەوڵەتـە كوردییـە سـەربەخۆیە، كـە دەوڵەتـی كـوردی 

باشـورە (لـە عێـراق). لەم بەشـەی كوردستانیشـدا دژایەتی حـەزی كوردكـراوە و لە رێگەی رێوشـوێنی 

سیاسـییەوە لـە چوارچێـوەی عێراقـدا هێڵراونەتەوە.

لـە راگەیەنراوێكـی هاوبەشـی حكوومەتـی بەریتانیا و رژێمی بەغـدا كە لـە ٢٤ی كانونی یەكەمی 

١٩٢٢دا بە فەرمی ئاراسـتەی كۆمەڵەی گەلان كراوە، ئەم مەرجانەی لای خوارەوە بۆ پێدانی ئۆتۆنۆمی 

بە كوردی باشـور لـە عێراقدا باسـیان لێوە كراوە:

”حكوومەتـی شـكۆداری بەریتانیـا و حكوومەتـی عێـراق ددان بە مافـی ئەو كورد انـەدا دەنێن كە 

لـە سـنوری عێراقـدا دەژیـن كە لـە چوارچێـوەی سـنورەكەیاندا حكوومەتێكـی كوردی دروسـت بكەن. 

هیوایـان وایـە كـە گروپـە جیـاوازە كوردییـەكان بە زووتریـن كات لەنـاو خۆیاندا لەسـەر شـێوازی ئەو 

حوكمەتەی پەسـەندی دەكەن و لەسـەر سـنوری قەڵەمڕەوەكەیان بگەنە رێككەوتن. ئەوان وەفدگەلی 

بەرپرسـیاریان بـۆ دەنێـرن كـە لەبـارەی پەیوەندییـە ئابـووری و سیاسـییەكانیان لەگـەڵ حكوومەتـی 

شـكۆمەندی بەریتانیـا و حكوومەتـی عێراقدا وتووێـژ بكەن“.

حكوومەتی عێراق لەلای خۆیەوە هەموو هەنگاوەكانی جێبەجێكردنی ئەم راگەیەنراوەی راگرتووە 

و هەرگیـز هیـچ هەنگاوێكـی لـەم ڕووەوە نەنـاوە. چەنـد راپەڕینێكی كوردیـش لەپێناو دروسـتكردنی 

ناوچەیەكـی ئۆتۆنۆمـی كـورد لـە چوارچێوەی عێراقـدا ئەنجام دراون، بـەڵام هەموویان بـە زەبری هێز 

73



و دوای خوێنڕشـتنێكی زۆر لەلایەن حكوومەتی بەغداوە سـەركوت كراون.

سـاڵانێكی زۆر سـەركردەكانی نەتـەوەی كوردهەوڵیانـداوە سـەرنجی دامـەزراوە نێودەوڵەتییـەكان 

رابكێشـن كـە بەهانایانـەوە بچن و هۆشـیاری نێودەوڵەتیی دروسـت بكەن تاوەكو فشـار بخەنە سـەر 

حكوومەتـی عێـراق كـە پێـش ئەوەی درەنـگ ببێت و شـەڕێكی نـوێ بەرامبەریان هەڵگیرسـێت، مافە 

سـەرەتاییەكانی مـرۆڤ بە نەتـەوەی كـوردرەوا ببینێت.

ئەمیر كامەران ئەی. بەدرخان

نوێنەری ئەنجوومەنی فەرماندەیی شۆڕشی كورد لە كوردستانی عێراق

هۆتێل سەینت مۆرتیز

٥٠ سێنتراڵ پارك ساوز

نیویۆرك، ئێن. وای.

١٨ی تشرینی دووەمی ١٩٦٨

بەڕێز یو پانت

سكرتێری گشتی

نەتەوە یەكگرتووەكان

نیویۆرك، ئێن. وای.

بەڕێز:

لـەو راپۆرتـەدا كە شـەرەفی ئـەوەم هەبوو لـە رۆژی ١٥ی تشرینـی دووەمـی ١٩٦٨دا بیخەمەڕوو، 

سـەرنجی بەڕێزتانـم سـەبارەت بـەو دۆخە مەترسـیدارە راكێشـا كە لەنێوان كـوردو حكوومەتـی بەغدا 

لەئارادایـە و هۆكارەكەشـی ئەوەیـە: كـە حكوومەت رێز لـە پابەندییەكانـی ناگرێت.

وەك بەڕێزتـان دەزانـن، زیاتـر لە نیوەی خاكـی كورد(ناوچەیەك بە نزیكـەی روبەرەكەی ٨٠ هەزار 

كیلۆمەترە) لەژێر كۆنترۆڵی تەواوی كورد دایە و لە سـاڵی ١٩٦١ەوە ئیدارەیەكی ئۆتۆنۆمی دیفاكتۆیان 

تێدا دامەزراندووە. بۆیە ئەم ناوچەیە لەژێر سەروەریی كورد دایە و هیچ كەسێك تەنانەت وەزیرەكانی 

عێراقیـش ناتوانـن بەبـێ رێگەپێدانـی دەسـەڵاتدارانی كوردسـەردانی بكـەن. ئـەم بارودۆخـە تا ئێسـتا 

حەوت سـاڵی خایاندووە.

لەبـەر رۆشـنایی ئـەم راسـتییانەدا، هـەر حكوومەتێكـی عێراقـی كـە بڵێـت پرسـی كوردبابەتێكـی 

ناوخۆییە، ئەوا مەبەسـتی چەواشەكردنە. ئەم راستییانە دەیسەلمێنن كە حكوومەتی عێراق نەیتووانیوە 

ئیـرادەی گەلی كوردتێك بشـكێنێت بۆ بەدەسـتهێنانی مافە شـەرعییەكانیان لـە ئۆتۆنۆمییەكی رەهادا. 

هەمـوو ئـەو كارەی حكوومەتەكان كردویانە ئەوە بووە كە بە لێدانە ئاسـما نییە بێهەڵاوێركردنەكانیان، 

ناڕەحەتیـی و وێرانكاریـی بۆ خەڵكانی سـیڤیل بـەدی بهێنن.

ئێمـەی كوردنەتەوەیەكیـن كە حەزمان بە ئاشـتییە و تۆی بەڕێزیش پیاوێكیت لە بەرزترین ئاسـتی 

دەسـەڵات و بەرپرسـیارێتیدایت بەرامبەر بە پاراسـتنی دادپەرورەیی و ئاشـتیی لە سەرانسەری جیهان. 

بۆیـە، بەناوی ئەنجوومەنی سـەركردایەتیی شۆڕشـی كوردو سـەركردەكەی كە بەڕێز جەنەراڵ مسـتەفا 

بـارزا نییـە، داوا لـە بەڕێزتـان دەكەم لـە نەتـەوە یەكگرتووەكانـەوە ناوبژیوانێـك دەستنیشـان بكەیت 

وەك چـۆن بەشـێوەیەكی حەكیمانـە سـەبارەت بـە بابەتگەلـی هاوشـێوە ئەنجامتـان داوە، بـۆ ئەوەی 

بێت پرسـی كـورد بە شـێوەیەكی دادپەروەرانە و ئاشـتییانە چارەسـەر بكات.

تكایە ئەوپەڕی رێزم قبوڵ بفەرمون.

لەگەڵ رێزدا،

ئەمیر د. كامەران ئەی. بەدرخان

ئەلف. جیهانی عەرەب و ئیسرائیل

پەخشەكانی (دەنگی كوردستانی عێراق)

(دەنگـی كوردسـتانی عێـراق) بە زمانـی عەرەبی، ١٥:٤٠ گرینیـچ لـە رۆژی ١٦ی كانونی یەكەمی 

١٩٦٨

(ا) كورتەی راپۆرتەكان لەبارەی پێكدادانەكەی رۆژی ١١ی كانونی یەكەمەوە:

ئـەو كاتـەی یەكێـك لە یەكەكانمان لـە رۆژی ١١ی كانونـی یەكەمدا ناوچەی (جەباری) دەپشـكنی، 

كاروانێكی سـەربازی لەسـەر شـەقامی سـەرەكی رێگەیان لێ گرت و تەقەیان بۆ سـەر پێشـمەرگەكان 

(سـەربازانی كـورد ) دەسـت پـێ كـرد. هێزەكانمـان ناچـار بـوون بەرگـری لـە خۆیـان بكـەن و وەڵامی 

تەقەكردنەكەیـان دایـەوە. لە ڕووبەڕووبوونەوەیەكـدا كە چوار كاتژمێری خایاند، ١٠ سـەربازی دوژمن 

كـوژران و ١٥ ەشـیان برینـدار بـوون و، ئۆتۆمبیلێكیـش سـووتێنرا. یەكێـك لـە پیاوەكانمـان، شـێخ میرزا 

عەبدولڕەخـمان وەهـاب، بە سـوكی برینـدار بوو.

لـە هەمـان كاتدا، كەسـێكی رێ لێ ونبـوو بەناوی ”عەلی حەسـەن“ گەڕایەوە بۆنـاو هێزەكانمان و 

لەگـەڵ خۆیـدا چەكێكـی پێ بـوو لەگـەڵ ١٠٠ فیشـەك و دوربینێك. ناوبـراو پابەندی خۆی بۆ شـۆڕش 

و سـەركردەكەی ”بارزانی“ دەربڕی.

(ب) كورتەی چەند بەشێك لە هێرشەكان بۆسەر ئیبراهیم-جەلال:

كاتـێ داگیركەرێـك وڵاتێـك دەگرێـت یاخـود خۆسـەپێنێك دەسـەڵات بەسـەر ئیـرادەی خەڵكـدا 

دەسـەپێنێت، هەوڵێكی زۆر دەدات كە پشـتیوانی لەناو خەڵكەوە بەدەسـت بهێنێت. كاتێ پشتیوانێك 

پەیـدا دەكات، خەسـڵەتەكانی نیشـتمانپەروەریی و بوێریـی و رەسـەنایەتیی و هیـتر دەداتـە پاڵـی. 

سـەركردایەتی حزبـی بەعـس دوای ئەوەی دەسـەڵاتی گرتە دەسـت، بە كاركردن لەسـەر ئـەم بنەمایە 

هەوڵیـدا چەنـد (سـەركردە!)یەك لەنـاو ئەو كەسـانەدا دروسـت بكات كە بـە گەرموگوڕییـەوە خۆیان 

بەخـت كـردووە و ئامـادەن فەرمـان لـە هـەر كەسـێك وەربگـرن كـە پارەیـان دەداتـێ، بەبـێ گوێدانە 

شێوازەكەی.

”سـەركردایەتی حزبـی بەعس بـە زوویی تاقمێـك ناپاكی دۆزییەوە كـە دوژمنی گەلـی كوردبوون. 

دوو لایەنەكـە دواتـر لەسـەر ئـەم پیلانـە گڵاوە رێككەوتـن: ناپاكـەكان، تاقمەكـەی ئیبراهیم-جـەلال، 

دنـەی بنكەكانـی پێشـمەرگە دەدەن بـۆ ئـەوەی ئاسـایش تێكبچێـت و بارودۆخێكـی دژوار و نـا ئـارام 

دروسـت بكەن“.

”پاشـان، كاتـێ قارەمانەكانمـان، بەرگریـكارە بەهێزەكانی كوردسـتان، لە ڕووی ئەو شـەڕەنگێزییەدا 

وەسـتانەوە و ڕێیـان لە شـەڕخوازەكان گرت كە دزە بكەنـە ناوچە ئازادكراوەكانەوە، دەسـەڵاتی بەعس 

ئـەم بابەتـەی وەكوو پێشـینەیەك بەكارهێنا تاوەكو لەڕێگـەی تابووری پێنجەمـەوە درۆ بڵاوبكاتەوە و، 

خـۆی بـۆ هەنـگاوی دووەم ئامـادە بكات كـە بریتییە لە: هەڵگیرسـاندنەوەی شـەڕ و شـەڕی براكوژی 

لـە عێراقدا“.

”ئەمـە ئـەو سیاسـەتە حەكیمانەیـە كـە حكوومەتی بەعـس دەیەوێت لـە بەرامبەر پرسـی كورد دا 

بیگرێتـە بـەر. ئەمـە نـەك هـەر سیاسـەتێكی ڕووهەڵماڵراو و دزێـوە، بەڵكوو سیاسـەتێكە كە شكسـتە 

حەتمییەكـەی بـە لەبەرچاوگرتنـی ئەزموونەكانی رابـردوو، لای هەمووان ئاشـكرایە“.

حـەز دەكەیـن جارێكـی تـر ئـەو پێنـج جەنەراڵـە عێراقییـە ئـاگادار بكەینـەوە كـە هـەر هەوڵێـك 

لەپێناو سـەركوتكردنی شۆڕشـی جەماوەری بدرێت، سیاسـەتێكی تەواو گێلانەیە. تاقمەكەی ئیبراهیم-

جـەلال، كە شـەرەفی خۆیان هەرزانفرۆش كردووە، لـە (حەربا) زووتر رەنگیان گۆڕا. ئەقڵەكەی پشـت 

ئـەم تاقمـە ئیبراهیـم ئەحمـەدە كـە بـەوە نـاسراوە لەگـەڵ بارودۆخەكانـدا بەخێرایـی بیروباوەڕەكەی 

دەگۆڕێـت. ”پێـش سـاڵی ١٩٥٠ یـش، ئـەم فەیلەسـوفی ناپاكییـە شۆڕشـگێڕێكی تونـدڕەو بـوو كـە بە 

هیـچ شـتێك كەمـتر لـە جیابوونـەوە و سـەربەخۆیی تـەواوی كوردسـتان قایـل نەدەبوو، كەچـی دواتر 

بـوو بە كەسـێكی هەلپەرسـت“.

(تێبینـی: دەنگـی كوردسـتانی عێراق لـە وتارەكەی كاتژمێـر ١٥:٤٠ی گرینیچـی رۆژی ١٤ی كانونی 

یەكەمـدا بـە زمانی عەرەبی رایگەیاند: شۆڕشـی كورد لەپێنـاو مافە نەتەوەییەكانـدا داوای جیابوونەوە 

لـە عێـراق نـاكات، بەڵكـو داوا دەكات كوردمافیان پێ بدرێت خۆیـان كاروبـارە ناوخۆییەكانیان بەڕێوە 

بـەرن. هەروەهـا رایگەیانـد: كـە گەلـی كورددەچێتـە پـاڵ هـەر هێـز یاخـود حزبێكـی نەتەوەیـی و 

دیموكراتیـی عێـراق كـە كار بۆ خۆشـگوزەرانی هەمـوو عێراقییـەكان بكات).

بەڕێز پی. ئار. هینچكلیف،

بەشی خۆرهەڵاتی نزیك،

وەزارەتی دەرەوە و كۆمۆنوێڵز

مستەر بلاكبێرن و كورد:

١٩٦٩

وا دیـارە مسـتەر بلاكبێـرن خـووی پێـوە گرتبێـت كـە هەمـوو رۆژێـك تەلەفونێكـم بـۆ بـكات. لـە 

قسـەكردنی ئـەم دواییانەمانـدا باسـی لـەم بابەتانـە كـرد:

ا) نیـازی وایـە راپۆرتێكی وردمان بۆ بنێرێت سـەبارەت بەو وتووێژەی كە لەگەڵ مسـتەر ئارسـەردا 

هەیبـووە. ئـەو دواتـر پێی راگەیاندم كـە ناردنی راپۆرتەكە یەك بـۆ دوو رۆژ دوا دەكەوێـت و هیوادار 

بـوو كـە مـن ئـەم دواكەوتنـەم بەلاوە ئاسـایی بێـت. دڵنیـام كردەوە كـە بەتـەواوی لـەوە تێدەگەم كە 

زۆر ئەركـی دیكـەی لە ئەسـتۆیە رایانپەڕێنێت و خۆشـم هەر بەو شـێوەیەم.

ب) ئـەو پەیوەندیـی لەگـەڵ دامـەزراوەی گوڵبەنكیانـدا هەبـووە و گەشـبی نییەكی باشـی هەبوو 

كـە دامەزراوەكـە یارمەتـی ئـەم بـدەن بۆ ئـەوەی یارمەتـی كوردی پـێ بدات.

ج) پەیامێكی لە مەلا مسـتەفاوە پێ گەیشـتووە باس لەوە دەكات كە تێدەگات لەوەی پێویسـتیی 

بە كاتی زیاترە. مەلا مسـتەفا ئەوەشـی گوتووە كە (مسـتەر ئارسـەر) ئەگەر بیەوێت جارێكی تر بچێتە 

دەرەوە رێگەی پێدراوە، بەڵام پێویستە پێشوەخت ئاگاداری بكاتەوە بەتایبەت ئەگەر كەسێكی دیكەی 

لەگەڵدا بێت. مسـتەر بلاكبێرن پێی وابوو:رێوشـوێنی سەردانەكانی لەگەڵ ئێرا نییەكاندا رێكخرابێت.

د) مسـتەر بلاكبێـرن گەیشـتبووە ئـەو دەرەنجامەی كـە بە هیچ جۆرێـك نابێـت توندوتیژیی بەكار 

بهێنرێت. شـتێكی ناقۆڵایە ئەگەر دامەزراوە نەوتییەكان بتەقێنرێنەوە. من لەم بۆچوونەیدا پشـتیوانییم 

كرد.

ه) لەسـەر هاندانـی مـن، مسـتەر بلاكبێـرن جەختـی لـەوە كـردەوە ئەگـەر جارێكی تر سـەردانی 

مـەلا مسـتەفای كـردەوە یاخود ئەگەر هـەر پەیامێكی تری بۆ نـارد، ئەوا بەتەواوی لـە چوارچێوەیەكی 

نهێنیـدا ئەنجامـی دەدات. ئـەو بە هیچ شـێوەیەك خۆی وەك گوێـزەرەوەی پەیامەكان بـۆ حكوومەتی 

خاوەنشـكۆ ”شاژن“ نیشـان نەداوە.

ئەی. ئەی. ئەكلاند.

نهێنی

A سایفەر/ جۆری

بەغدا بۆ وەزارەتی بەرگری

FOH 978530Z

بەمجۆرە: ئاداری ١٩٦٩

نهێنی

ئاڕاسـتە كـراوە بۆ وەزارەتـی بەرگـری ٩٧٨٥٣٠Z FOH بەمجۆرە ئاداری ١٩٦٩ بـۆ پێدانی زانیاریی 

بە وەزارەتـی دەرەوە و كۆمۆنوێڵز.

DI4 لە پاشكۆی سەر بەوەزارەتی بەرگرییەوە لە بەغداد بۆ

هێـرش بۆسـەر دامەزراوەكانی IPC لە كەركووك. راپۆرتی بەغـدا ژمارە ٢٦٢ی رۆژی ٣ی ئادار باس 

لـەوە دەكات كـە شـەوی ١ لەسـەر ٢ی ئـادار بـە هاوەن هێـرش كراوەتە سـەر دامەزراوەكانـی IPC و 

زیانـی پێ گەیەنـراوە. لەمبارەیەوە BBC لـەدوای ٤٨ كاتژمێر لـە رووداوەكـەوە، راپۆرتێكی بڵاوكردەوە 

كـە لـە لقی IPC ی لـە بەیروتەوە سـەرچاوەی گرتبوو.

٢. لەمیانـەی قسـەكردنمدا لەگـەڵ فەرمانـدەی هێزی ئاسـمانی عێراق لـە رۆژی ٦ی ئـاداردا ئەوەم 

پـێ  راگەیەنرا كە هێرشـكەران دەرسـێكیان دادراوە كـە هەرگیز بیریان نەچێتـەوە. گریمانەی ئێمە وایە 

كە هێرشـكەرەكان كوردبن، بـەڵام فەرماندەكە باسـی نەكردووە.

٣. فەرماندەكە گوتی لەلایەن فڕۆكە هێرشبەرەكانەوە لەكاتی شەودا هێرشی توند ئەنجام دراوە.

٤. لەبەرئـەوەی ئەو هێرشـەی كـە هاوەنی تێدابەكار هاتـووە ئەوا تەنیا یەك كاتژمێـری خایاندووە 

و لـە سـێیەم شـەوی پێنـج رۆژ پشـووی یـەك لەدوای یەكـدا ئەنجـام دراوە، بۆیـە پێناچێـت فڕۆكەكان 

توانیبێتیـان لەو تاریكە شـەوەدا شـوێنی هێرشـكەرەكانیان دەستنیشـان كردبێـت و لێیان دابن.

٥. ئەگـەری ئـەوە زیاترە كە هێرشـە ئاسـما نییـەكان ئاڕاسـتەی ئەو بنكانـە كرابن كە پێیـان وابووە 

هێرشـبەرەكان لەوێوە هاتبن. ئەگەری زۆرە هێرشی ئاسمانی ببێتە هۆی دەستپێكردنەوەی دوژمنایەتی 

ئاشـكرا لە باكور.

٦. فەرمانـدەی هێزە ئاسـما نییـەكان بە ڕوونی لـە راپۆرتەكەی BBC ناڕازی بوو و بە نیشـانەیەكی 

دیكـەی لەقەڵەمـدەدا كـە گوایە ئێمـە دەمانەوێـت وێنەیەكـی رەش لەبـارەی پێشـهاتەكانی عێراقەوە 

نیشـان بدەیـن. هەر راپۆرتێكـی رۆژنامەیی یاخود رادیۆیی لەبارەی هێرشـە ئاسـما نییەكانەوە لەلایەن 

سـەرچاوە بەریتانییەكانـەوە بڵاوبكرێتەوە، رەنگە كاریگەریی خراپ لەسـەر پەیوەندیەكانی بەریتانیا - 

عێراق دابنێت و هەروەها وا دەكات حوكمی پێشـوەخت بخاتە بەردەم پەیوەندییەكانی پاشـكۆی سەر 

بـە وەزارەتـی بەرگـری لەگـەڵ فەرماندەكەدا. بۆیـە دڵنیام لـەوەی كە ئـەم زانیارییە ناچێتـە دەرەوەی 

بازنە فەرمییەكانەوە.

٧. بەڕێز باڵیۆز لەسەر ئەم بابەتە رەزامەندە.

نێردرا بۆ: DC.C. ، مسـتەر ئیڤانس، دۆسـیەكان بۆ: بەشـی خۆرهەڵاتی ناوەڕاسـت، بەشی باكوری 

ئەفریقـا، بەشـی عەرەبـی، بەشـی نـەوت، بەشـی سیاسـەتی بەرگـری، DT و ST، بەشـی سیاسـەتی 

راگەیانـدن، بەشـی لێكۆڵینـەوەی راگەیانـدن، بەشـی هـەواڵ، بەشـی نەتـەوە یەكگرتـووەكان، مسـتەر 

..P.U.S هێیـمان، مسـتەر ئارسـەر، سـێر ئـی. پێك، مسـتەر بیـرۆوس و، سـكرتێری تایبـەت

باڵیۆزخانەی بەریتانیا

بەغدا

٢٠ی ئاداری ١٩٦٩

٢/١٢

نهێنی

نەوتی عێراق

تكایە بگەڕێنەوە بۆ نامەكەی دۆناڵد هاوڵێی ژمارە (٢/١٢)ی رۆژی ١٥یئادار

٢. مـن لـە ١٦ی ئـادارەوە و لەوكاتـەوەی لە گەشـتەكەم لە بەسرە و باشـور گەڕاومەتـەوە دوو جار 

هـان (Hahn)م بینیووە.

٣. وەك دەزانیـت، بەم دواییـە پەیوەندییەكانی نێوان كۆمپانیای نەوتی بەسرە و حكوومەتی عێراق 

ئاماژەی دڵخۆشكەری بەرەوپێشچوونی بەخۆوە بینیووە، بەشێكی ئەمەش بەهۆی هەوڵەكانی ویلەرەوە 

بووە كە بەڕێوەبەری گشـتی كۆمپانیاكەیە و توانیوویەتی متمانەی دەسـەڵاتە ناوچەییەكان بەدەسـت 

بهێنێـت. موتەسـەڕیف واتە پارێـزگای ناوچەكـە و هەروەها بەڕێوەبـەری گشـتیی بەندەرەكانیش لەم 

پرۆسەی بەرەوپێشچوونەدا بەشدار بوون. ئەم دووانە هەردووكیان ئەندامی باڵا و بەدەسەڵاتی حزبی 

بەعسـن. ئـەوەی یەكەمیـان كـە بـرای وەزیـری كار و كاروبـاری كۆمەڵایەتییـە، وەكوو جێگـری بەعس 

لە باشـور پێشـوازیی لێ  كـردم. بەڕێوەبەری گشـتی بەنـدەرەكان كـە دامەزراوەیەكی ئۆتۆنـۆم بەڕێوە 

دەبـات، ئەویـش بە دڵنیاییەوە كەسـێكی بەدەسـەڵاتی ناوچەكەیـە. هەردووكیان بایەخێكـی جددییان 

سـەبارەت بە كاروباری نەوت نیشـان داوە و بۆچوونەكانیان لەلای بەغدا ئاشكرا كردووە. موتەسەڕیف 

خـۆی پێـی گوتم كە دەسـتی لـە كەیسـەكەی (بەیـڵ) وەرداوە (رێكـەوت ئەوەیە كە بەیڵـەكان خۆیان 

مۆڵەتی دەرچوونیان بەدەسـت هێناوە و رۆیشـتوون، یارمەتییەكەی باڵیۆزی بەلجیكا رۆڵێكی گەورەی 

لەمـەدا گێـڕاوە و ئەمانەیـش (بەیڵـەكان) لـەلای ئـەو دەمانـەوە، هەروەهـا بەڕێوەبەرە گشـتییەكانی 

كەركووك و سـامەڕا ئازادكراون و گەڕاونەتەوە بۆ كێڵگەكانیان لە باكور، كە لەوێ  ناوبراو پێشـوازییەكی 

گەرمـی لـێ  كراوە، نـەك تەنیا لەلایەن سـتافی كۆمپانیاكەوە، بەڵكوو لەلایەن دەسـەڵاتدارە سـەربازیی 

و سـیڤیلەكانی عێراقیشـەوە و، هەروەهـا لـە مەسـەلەی كڕینـە زۆرەملێیەكەی نووسـینگەی سـەرەكی 

كۆمپانیاكـە لـە بەغداش دەسـتی وەرداوە. ئەو بەعسـییەكی تونـدە - بۆچوونەكانی كە لەبارەی پرسـی 

فەلەسـتینەوە هەیبوون هەر ئەوانەبووو كە چاوەڕوانمان دەكرد - بەڵام وەكو كەسـێكی تاڕادەیەك زۆر 

پراگماتیـی هاتـە بەرچـاوم. هەروەهـا، بەڕێوەبەرە گشـتییەكەش بە دورودرێژی باسـی كێشـەی نەوتی 

بـۆ كـردم - ئەمەش لەوكاتـەدا بوو كە بە سـواری هەمان شـەمەندەفەر بەسرەمان بەجێ  دەهێشـت.

٤. هەرچۆنێـك بێـت، لێرە لە بەغـدا بەڕێوەبەرە گشـتییەكە وتووێژێكی دورودرێـژی لەگەڵ (هان) 

هەبووە - لەڕاسـتیدا دوای خواردنەوەی ویسـكییەكی زۆر، سەردانی كۆمپانیای نەوتی عێراقی كردووە. 

داوای لـە (هـان) كردووە پێشـنیاری بخاتە بەردەم سـەبارەت بـە هەموو ئەو پرسـیارانەی كە چاوەڕێی 

وەڵامـن، بـۆ نموونـە: رومەیلـەی باكور، دوبـارە رومەیلەی باكور پێـی گوتووە: كـە كاردەكات بۆ ئەوەی 

كارگێڕانـی حزبـی بەعس پشـتگیریی بكەن. ئەو ئاماژەی بە نامەیەكیدا كە لە كۆتایی سـاڵی ١٩٦٧دا بۆ 

حكوومەتـی پێشـوو نووسرابوو، پێشـنیاری ئـەوەی كرد كە دەبێت ئێسـتا پێشـنیارەكان ڕوون بكەنەوە. 

بـە تونـدی پێـی لـەوەش دادەگـرت كە كرێـی باركردن زیـاد بكرێـت (كە دەدرێـت بە دەسـەڵاتدارانی 

بەندەرەكـە) چونكـە بـەم كارە دەسـتەكەی بەهێـز دەبێـت. ئـەو كـەم تـا زۆر ددانـی بـەوەدا نـا كـە 

وەزیـری نـەوت رێككەوتنـی ناوێـت، یاخـود لانـی كـەم پێـی وا نییە كـە رێككەوتـن كارێكـی كردەیی 

بێـت. رفاعـی (Rifai) پابەنـدی خـۆی بـە بەرهەمهێنانـی ٨ ملیـۆن تەن نەوتی خـاو یـان بڕێكی نزیك 

لـەوەوە لە سـاڵی داهاتـودا لە باكوری رۆمێلە نیشـانداوە و پێی وابـووە كە: (كەوتووەتە نـاو داوەوە).

٥. لایەنـە پێچەوانەكـەی ئـەم دیوە پرشـنگدارە ئەوەیە: كە (هـان) نامەیەكی توندی لـە (عەماش)

ی وەزیـری ناوخۆی عێراقەوە بەدەسـت گەیشـتووە سـەبارەت بە بـارەگای سـەرەكی كۆمپانیای نەوتی 

عێراقـەوە. دیارە هۆكارەكەشـی ئـەو نامە فەرمییـەی (هان)ە (كە تیایـدا بەرگری لە مافە یاسـاییەكانی 

كۆمپانیاكـە دەكات)، لـە بەرامبـەر ئـەو نامەیەدا كە وەزیـری نـەوت نەیتوانیبوو بەوشـێوەیەی (هان) 

داوای لێ  كردبوو، كە شـێوازێكی فەرمی بوو، ڕوونكردنەوەی لەسـەر بدات. (هان) دەسـتبەجێ  داوای 

بینینی عەماشی كرد و بەڕێوەبەری گشتی بەندەرەكان توانی بۆی رێكبخات. لە ڕاستییدا (هان) دوێنێ  

چـاوی بەعەمـاش كـەوت و كۆبوونەوەیەكـی نائاسـاییان ئەنجامدا كـە دوو كاتژمێری خایانـد. عەماش 

تـا رادەیەكـی زۆر داوای لێبوردنـی كردبـوو بەرامبەر بـەو رەخنانەی لـە (هان)ی گرتبـوون و بەرامبەر 

بـەو گومانانـەی كـە لـە نامەكـەدا بەرامبەر بـە وەفاداریی (هـان) خسـتبوونیەڕوو. عەمـاش گوتبووی: 

لـە هەموو لایەكەوە شـتی باشـی لەبـارەی (هان)ەوە بیسـتووە، بـەڵام بەداخەوە (گروپەكان) شـتێكی 

جیـاوازن. هەندێـك لـە ئەندامانـی كۆمپانیاكـە پەیوەندییـان لەگـەڵ كـورد دا هەیـە، ئـەوان و / یاخود 

ئێرانییـەكان هانـی كوردیـان داوە پەلامـاری كارگـەی چارەسـەركردنەكەی كەركووك بـدەن، كۆمپانیاكە 

لـە داهاتەكـەی لـە ٥٪ی راسـتەقینەش بە عێـراق نـادات و، تەنانـەت پێوانەكردنی ئەو نەوتە رەشـەی 

كـە باردەكرێـت بـە وردی دیـاری ناكرێت. ئەگەر بـەم هۆیـەوە بەرهەمهێنان كەم ببێتـەوە، بۆ نموونە: 

بەهـۆی هێرشـی زیاتـرەوە بۆسـەر كەركـووك، ئـەوا (عەمـاش) كۆمپانیـای نەوتـی عێـراق بـە خۆماڵـی 

دەكات. ئـەو گوتوویەتـی: كـە (پیاوێكـی تونـدە)، بـەڵام پیاوێكـە هەسـت و سـۆزی هەیـە و شـاعیرە! 

(هـان) چەنـدی بـۆ كرابـوو خۆی لـەم بۆكسـانە لادابوو، بـەڵام بەلایـەوە ناڕەحـەت بوو. سـەبارەت بە 

بارەگاكانـی كۆمپانیـای نەوتـی عێـراق، (عەمـاش) گوتبـووی: (هـان) هـەر شـوێنێك لە بەغدا پەسـەند 

دەكات دەیدرێتـێ  و بـە ناڕاسـتەوخۆش گوتبـووی: كـە تـا ئەوكاتەی بیناكـەی تەواو دەبێـت (عەماش) 

دەسـت بەسـەر بارەگاكانـی (هـان)دا ناگرێـت، بەڵام ئەوەشـی گوتبـوو كە رەنگـە لـە ماوەیەكی كورد 

تـدا ناچاربێت ئـەم كارە بكات.

٦. ئـەم هەمـوو بابەتـە سـەریان لە (هـان) شـێواندبوو، ئەمـەش شـتێكی سرووشـتییە گومانەكانی 

لـە وەزیـری نـەوت زیـاد دەكات، بـەڵام وا هەسـت دەكات ئـەو كرانەوەیـەی كـە خەڵكـی بـەسرە لـە 

بەرامبەریـدا هەیانـە دەبێـت بەدواداچوونی بـۆ بكرێت. (هان) ئەمـڕۆ دەگەڕێتەوە بـەرەو لەندەن و 

هیواخـوازە بتوانێـت كۆمپانیاكـە قایـل بكات شـتێك بكەن.

٧. لەڕاسـتیدا، چەنـد ئاماژەیـەك هەیـە كـە بەندۆڵەكـە بە ئاڕاسـتەكەی دیكـەدا بجوڵێـت، ئەوەش 

بریتییـە: لـەو كاردانەوانـەی لەبەرامبـەر ئەندامـە پەڕگیرەكانـی حزبەكـەدا لەئارادایـە. رووداوەكانـی 

سـووریا رەنگـە دەسـتەكەی میانـڕەوەكان و بەتایبەتیـش (تكریتـی) بەهێـز بكـەن.

٨. نوسخەیەك لەم نامەیە دەنێرم بۆ پیتەر تریپ، بەڵام نوسخەی دیكەی لێ  بڵاو ناكەمەوە.

تی. ئی. ئیڤانس.

 بەڕێز ئاڕ. ئێچ. ئێلینگۆرپ

بەشی پێویستییەكان و نەوت

وەزارەتی دەرەوە و كۆمۆنوێڵز

S.W.1 ،لەندەن

نهێنی

باڵیۆزخانەی بەریتانیا

بەغدا 

٤ی نیسانی ١٩٦٩

(٨/١)

بەڕێز هینچكلیف،

سـوپاس بـۆ نامەكەت ژمـارە NEQ ٢/١ی رۆژی ١٢ی ئـادار كە تیایدا داوای هەڵسـەنگانی ئێمەت 

كردبـوو لەبارەی بارودۆخی عێـراق و كوردەوە.

٢. لێـرە لە هیچ سـەرچاوەیەكەوە بەڵگەی ئەوەمان بەدەسـتەوە نییە كە بـە هیچ جۆرێك جارێكی 

تـر ”شـەڕی ناوخۆیـی سەرتاسـەری“ لـە باكـور روویـدا بێـت وەك ئـەوەی دەیلـی تێلێگـراف ئامـاژەی 

پێـداوە. راپۆرتی بەردەوام هەن لەبـارەی ڕووداوگەلی جیاجیاوە، هەندێك لـەم ڕووداوانە كاریگەرییان 

هەیـە بـۆ سـەر كۆمپانیـای نەوتی عێـراق و هێرشـی سـەر دامەزراوەكانـی كۆمپانیای نەوتـی عێراق لە 

كەركـووك (بڕوانـە راپۆرتمان ژمارە ٢٦٢) كە جددیترینی ئەم هەڕەشـانە بـوو. ئێمە دەزانین كە لە دوای 

ئەم هێرشـەوە، هێزی ئاسـمانیی عێراق بە موشـەك و ناپاڵم هێرشـێكی سـزادەرانەی كردە سـەر گوندە 

كوردییـەكان، هەمـوو ئەمانە دەكرێ هـۆكاری ئەو وێرانكارییـە بن كە پەیامنێرەكـەی دەیلی تێلێگراف 

باسـی لێـوە كـردووە و ئـەو بڕوایەی لەلا دروسـت كردبێت كـە ئەمە شـێوازێكی ئاسـایی ڕووداوەكانە. 

جگـە لـەم هێرشـە ئاسـمانییە تۆڵەسـێنانە، پێكدادانـی چەكداریـی لەنێوان كـوردی بارزانـی لەلایەك و 

كـوردی تاڵەبانـی لەگـەڵ هێزەكانـی حكوومەتـدا لەلایەكی ترەوە هـەر وەك رابـردوو بەردەوامە. هیچ 

راپۆرتێـك لەبەردەسـتدا نییـە كـە عێراقییەكان تۆپخانـەی قورس یاخـود تانكیـان بەكارهێنابێت و، هیچ 

ئاماژەیەكیـش نییـە كـە ژمـارەی قوربانییـان ئەوەنـدە زۆر بێـت وەك نیشـانەی شـەڕێكی قـورس لێـك 

بدرێتەوە.

٣. بـەڵام ئەمـە نابێتە هۆی نادیدەگرتنی ئەو ئەگەرەی كە بەرنامە بۆ شـەڕی بەهارە دابڕێژرێت و، 

لـە راسـتیدا دەنگـۆی بەردەوام لەنـاو بازنە سـەربازییەكانی عێراقدا هەن كە باس لـەو ئەگەرە دەكەن. 

پێدەچێـت ئـەو راپۆرتەی لـە عەمانەوە رەوانە كـراوە و تیایدا باس لەوە دەكات عێـراق داوای كردبێت 

بـۆ ماوەیەكـی كاتـی سـەربازەكانیان لـە بـەرەی ئیسرائیل ئازاد بكـەن بۆ ئـەوەی بەرامبەر كـورد بەكار 

بهێنرێـن (برووسـكەی D.A. عەمـان ژمارە FOH/181135Z MAR) پشـتیوانیی ئـەم تێڕوانینە دەكات 

بەرامبـەر بـە نیازەكانـی حكوومـەت. هەرچەنـدە ئـەم نیازە لەگـەڵ ئەو قسـانەی لێرە بە ئاشـكرا و لە 

دانیشتنی تایبەتدا لەبارەی نە كێشانەوەی هێزەكانیان لە ئەردەن دەیكەن، یەك ناگرێتەوە. عێراقییەكان 

لـە باكـور ٣ فیڕقەیـان هەیـە كـە نزیكـەی ٦٠ هـەزار سـەرباز لەخـۆ دەگرێـت و پێدەچێت ئـەو هێزە 

بـەس بێـت كـە بەبـێ پاڵپشـتیی و هێـزی زیاتر بتوانێت دەسـت بە شـەڕەكە بـكات، بـەڵام ئەگەر ئەم 

شـەڕە بـۆ داهاتویەكـی نزیـك بەرنامەڕێژی بۆ كـرا بێت، ئەوا پێم وایـە: دەبوو هەڵمەتێكـی راگەیاندن 

هەبووایـە كـە پاسـاو بـۆ هێرشـە چاوەڕوانكراوەكـە بهێنێتـەوە. تاكە ئامـاژەی ئـەم بابەتـە ئەوەیە: كە 

رۆژنامەی ئەلنور كە رۆژنامەی تاڵەبانییەكانە لەجاران راسـتەوخۆتر باسـی لە پشتیوانییەكانی ئیسرائیل 

بـۆ بارزانـی كـردووە و وەكـو پیلانێكـی ئیمپریالیسـتیی لـە دژی عەرەبـەكان نـاوزەدی كـردووە. بـەڵام 

دەكرێـت ئـەم بابەتە بە لێدوانێكی رۆژنامەوانیی سـەبارەت بە رۆژی نەورۆزی ئەم دواییە هاوسـەنگ 

بكرێتـەوە كـە دەڵێـت: رۆژی نەورۆز لەپێنـاو رێزگرتن لە كەلتوری كورددا كراوەتە پشـوی گشـتیی.

٤. ئەگـەری زۆرە نەبوونی ئاماژەی تۆكمە سـەبارەت بە مەبەسـتەكانی حكوومەت بەهۆی ئەوەوە 

بێـت كـە هێشـتا نەیتوانیبێـت بڕیـاری یەكلاكەرەوە بـدات. كێشـەی كوردجڵـەو ناكرێت و سـەیر نییە 

ئەگـەر بۆچوونـی جیاواز هەبـن لەبـارەی مامەڵەكردن لەگەڵ ئەم كێشـەیەدا.

دڵسۆزی هەمیشەییت،

پی. مەككیارنێی

باڵیۆزخانەی بەریتانیا

بەغدا

٥ی نیسانی ١٩٦٩

(١/٨)

بەڕێز هینچكلیف

لـە نامەكەمـدا ژمـارە ٨/١ لـە رۆژی ٤ی نیسـاندا ئـەوا چـاوەڕوان دەكەیـن ئامـاژەی هەڵمەتێكـی 

راگەیانـدن ببینیـن كـە پاسـاو بـۆ هێرشـێكی سەرتاسـەری سـوپای عێـراق دژی كوردبهێنێتـەوە.

٢. لەمبارەیـەوە رەنگـە گرنـگ بێت بزانین كە بەشـێكی گەورەی ئەو چاوپێكەوتنـە تەلەفزیۆنییەی 

لەگـەڵ عەزیـز ئەلحاجدا بڵاوكرایەوە (هاوپێچكراوە) بۆ كێشـەی كوردتەرخانكرابوو. ئەلحاج بەتایبەتی 

پرسـیاری لەبـارەی سـەرچاوەی ئـەو كۆمەكە سـەربازییانە لێ  كـرا كە بـە كورددەدرێن. كاتێـك ئەلحاج 

پرسـیاری ئەوەی لێ  كرا كە ئایا بارزانی چەك لە سـەنتۆ (CENTO) وەردەگرێت، ئەلحاج تەنیا گوتی: 

كـە چەكـەكان لـە ئێرانەوە دێـن. كاتێك گوشـاری خرایەسـەر، ئەلحـاج گوتی: لـە كەمپەكـەی بارزانیدا 

راوێـژكاری ئێرانیـی و رەنگـە ئەمریكیشـی هەبـن و، بەبـێ  هیـچ هاندانێـك گوتـی: هیـچ زانیارییەكی 

دیاریكراوی لەسـەر بوونی ئەفسـەری ئیسرائیلی لەبەردەسـتدا نییە.

٣. پرسـیارەكە گوشـاری توندی خسـتە سـەر ئەلحـاج كە ناچـاری بـكات پەیوەندی لەنێـوان كوردو 

ئیسرائیل/ سەنتۆدا باس بكات. ئەمە هاوتەریبە لەگەڵ ئەو لێدوانەی (ئەلنور) كە لە راپۆرتی پێشوومدا 

باسـم لێـوە كردبوو، هەروەهـا هاوتەریبە لەگەڵ وتارێكـی دیكەی ئەلنوردا كە ئەمـڕۆ بڵاوكراوەتەوە و 

بـاس لەوە دەكات كـە بزووتنەوەی كوردپەیوەندی لەگەڵ ویلایەتە یەكگرتـووەكان و ئیسرائیلدا هەیە.

٤. هێشـتا نەزانراوە، كە مەبەسـت لەم قسانە: هێرشی سەربازیی بەهارەیە یاخود درێژكراوەی ئەو 

هەوڵانەیـە كـە بۆ مامەڵەكردنی سیاسـییانە لەگەڵ بارزانیدا دەگیرێنەبەر، واتە ڕەشـكردنی روخسـاری، 

بەتایبەتیـی بـە فلچەی ئیسرائیلـی، لە ئارادان. بە دڵنیاییەوە، شكسـتهێنانی رژێم لـە رێككەوتن لەگەڵ 

ئێرانـدا، رژێـم لـە بەهێزتریـن چەك لـە دژی كـوردە بارزانییـەكان دادەماڵێت. بـەڵام ئەمە بـەو مانایە 

نایـەت كـە رژێـم ئەوەنـدە ژیـر نەبێـت رێگا بـە كوردنـەدات بە هێواشـی بكوڵێـت لەبری ئـەوەی كە 

هەوڵێكی سـەربازی بدات.

دڵسۆزی هەمیشەییت

پی. مەككارنێی.

ME/3064/A/17

دوێنـێ  دوو سـەربازی تاوانبـار لەلایـەن تیمـی گوللەبارانكردنەوە لـە مەیدانی تەقەكردنـی (بالاوا) 

لـە كەركـووك گوللەبـاران كـران. ئـەو دوو كەسـە شـۆفێر بـوون و ناویان ”یوسـف جەمـال و محەمەد 

حەسـەن قـادر“ بوو. ئـەم تاوانبارە لەلایـەن دادگای شۆڕشـەوە بە تاوانـی دانانی بۆمب لـە ئۆتۆمبیلی 

سـەربازیدا و بـە مەبەسـتی كوشـتنی ئەفسـەرانی كۆمانـدۆ لـە كەركـووك دادگایـی كرابـوون. بەهـۆی 

تەقینەوەكەوە ئۆتۆمبیلە سـەربازییەكە لەناوچوو. لاشـەی دوو كەسـەكە لەبەردەم بارەگاكانی پۆلیسی 

سـەربازی فیرقـەی دوو هەڵواسران.

(ئاژانسی هەواڵی عێراق ١٠:٥٠ی گرینیچ، ١ی ئایاری ١٩٦٩)

خۆرهەڵاتی نزیك و ناوەڕاست 

١١ی گرینیچی بۆ ١١/٥ی گرینیچی

٦ی ئایاری ١٩٦٩

رادیـۆی ئیسرائیـل لـە كاتژمێـر ١٧ بەكاتی گرینیچـی رۆژی ٥ی ئایار رایگەیاند: كە ٥٠ كەسـی كورد 

بەهۆی هێرشە ئاسمانییەكانی عێراقەوە بۆ سەر كوردكوژراون و لە تۆڵەدا كورددامەزراوە نەوتییەكانی 

(سـەر بە شـاخ)یان لە ناوچەی هەولێر و هەروەها لە كەركـووك تەقاندووەتەوە.

لە كاتژمێر ١٨ی گرینیچیشدا رادیۆی بەیروت رایگەیاند: فەرماندەی لیوای بەغدا لە راگەیەندراوێكی 

رۆژنامەوانیـدا رایگەیانـدووە ”ئەمـڕۆ حكوومەتـی عێـراق رایگەیانـدووە كـە خێڵە كوردەكانـی باكوری 

عێراق شـەڕ لە دژی حكوومەتیان دەستپێكردووەتەوە“.

پوختەی رۆژنامەكانی بەغدا

باڵیۆزخانەی بەریتانی لە بەغدا

سێشەممە - ٢٠ی ئایاری ١٩٦٩

ئەلنور: گرنگیی زامنكردنی مافە نەتەوەییەكانی گەلی كورد:

سـەروتارەكە باس لەو شـەڕە دەكات كە ئێستا لەنێوان عەرەبەكان و گەلانی خۆرهەڵاتی ناوەڕاست 

لـە بەرەیـەك و، ئیمپریالیـزم و زایۆنیزم و شـوێنكەوتووانی لە بەرەی بەرامبەریان دەكات. سـەروتارەكە 

دەڵێت: لەبەرئەوەی كوردستانی عێراق لە ناوچەی شەڕەكەدایە، بۆیە كاریگەریی شەڕەكەی كەوتووەتە 

سـەر. كوردسـتانی عێـراق لەمڕۆدا لـە چالاكییەكـی سەرنجڕاكێشـی بەرجەسـتەبووندایە لەنێـوان هێزە 

پێشكەوتنخوازەكان و هێزە ”خراپەكار و دواكەوتووخوازەكان“ دا. هاوسۆزییەكی تەواو بۆ بزووتنەوەی 

رزگارییخـوازی كـورد لەژێـر سـەركردایەتی (حیـزب)دا دەبینرێت چ لەلایـەن چین و توێـژە خەباتگێڕ و 

چ لەلایـەن رۆشـنبیرە شۆڕشـگێڕەكانەوە، هـەروەك چۆن تێبینـی تەریكبوونی ژمارەیەكـی زۆر لە هێزە 

چەكدارەكانـی مـەلا مسـتەفا و پەیوەندییكردنیـان بـە (سریـە) نیشـتمانییەكانی ژێر فەرمانـی (حیزب) 

دەكرێـت. لەلایەكـی دیكـەوە، تێبینـی دەكرێـت كـە هەمـوو ئـەو بەكرێگیـراوە دەرەبـەگ و ناپـاك و 

دواكەوتووخوازانـەی كـە بەرژەوەندیـی ماددییـان بـە كەسـانی بیانییـەوە بەسـتراوەتەوە پەیوەندی بە 

مەلا مسـتەفاوە دەكەن.

سـەروتارەكە بـاس لەو هەنگاوە نیشـتمانییانەش دەكات كـە حكوومەتی ئێسـتا گرتوویەتییە بەر و 

ئەو رۆڵە دیارەش لەپێناو بەهێزكردنی بزووتنەوەی رزگاریخوازی كوردسـتاندایە، ئەمەش لە قایلكردنی 

كۆمەڵانی خەڵكی كورد دا دێت لەپێناو پشتیوانیكردن لە ئەو خەباتە رەوایەی كە دژی گەلانی عەرەب 

كـراوە. لەگەڵ ئەوەشـدا، ئـەم هەنگاوانە كـە جێبەجێ  كردنی لایەنـە كەلتورییەكـەی راگەیەنراوەكەی 

رۆژی ٢٩ی حوزەیـران و هەروەهـا دروسـتكردنی لیـوای دهـۆك و بەشـداریی كارای كـوردە لـە بـوارە 

ئابووریـی و كۆمەڵایەتیـی و كەلتورییەكانیـی عێـراق هێشـتا كاری زیاتـری دەوێـت. پابەنـدی بە بنەما 

پێشـكەوتنخوازەكان و ددانپیانانـی حكوومەتی ئێسـتا بە قەوارەی كوردیدا لە عێـراق وا دەخوازێت كە 

رژێـم هەنـگاوی خێراتـر بنێـت بۆ لابردنـی هەموو ئـەو لەمپەرانەی كە لەبـەردەم هەڵنانـی هەنگاوی 

لەوجۆرەدان.

A١٦/٣٠٨٢/ME

بەڵێنەكەی عەمید سەعدون غەیدان سەبارەت بە یاسادانان بۆ كوردی عێراق.

عەمیـد سـەعدون غەیدان كە ئەندامـی ئەنجوومەنی فەرماندەی شـۆڕش و فەرمانـدەی هێزەكانی 

بەغدایە، لەئێستادا سەرقاڵی گەشتێكە لە ناوچەكانی باكور، ناوبراو لە رۆژی ٢١ی ئایار لە كەركووكەوە 

گەشـتە هەولێـر و چـاوی بـە ژمارەیەك لـە كاربەدەسـتانی پارێزگاكە كـەوت (ئاژانسـی هەواڵی عێراق 

بـە زمانی عەرەبی ١٠:١٦ گرینیـچ ٢٢ی ئایاری ١٩٦٩).

عەمیـد سـەعدون غەیـدان لـە ٢٢ی ئایـاردا لـە هەولێـر رایگەیانـد: یاسـای پارێـزگان بـەم نزیكانە 

دەخرێتـە كار، غەیـدان لـە لێدوانێكدا بـۆ پەیامنێری ئاژانسـی هەواڵی عێراق ئەمڕۆ لـە هەولێر گوتی: 

ئەنجوومەنی فەرماندەی شۆڕش بە نیازە مەسەلەی كورد بەشێوەیەكی ئاشتییانە و رەوا و هاوئاهەنگ 

لەگەڵ راگەیەندراوەكەی ٢٩ی حوزەیراندا چارەسـەر بكات، كە ئەمەی دواییان ئەنجوومەنەكە بەڵێنی 

داوە رێـزی لێ  بگرێت.

هەروەهـا ڕاشـیگەیاند: حكوومـەت چەنـد پڕۆژەیەكـی گرنگ لـە پارێزگاكـە جێبەجـێ دەكات، بۆ 

نموونـە: بنیادنانـی كارگە و دامەزراوەی پەروەردەیـی، هەموو ئەمانەش لەپێناو بەرزكردنەوەی ئاسـتی 

ئابووریـی و كەلتوریـی دایە بۆ هاوڵاتیان. ناوبراو ئاماژەی بە دروشـمەكەی سـەرۆك ئەحمەد حەسـەن 

ئەلبەكـردا (هەموو شـتێك لەپێنـاوی جەنگدا) و رایگەیانـد: ئەمە مانای ئەوەیە سـەرەتا گرنگی بدرێتە 

بابەتـە گرنگـەكان و بابەتـە لاوەكییەكان بووەسـتێنرێت، ئەمە خواسـتی حكوومەت بـۆ بەرزكردنەوەی 

ئاسـتی پارێزگاكە نیشان دەدات.

(بەغدا بە زمانی عەرەبی ١٥:٥٥ گرینچی رۆژی ٢٢ی ئایاری ١٩٦٩).

ئەلجمهورییـەش نووسـیویەتی: رێـكارە شۆڕشـگێڕانەكانی ئـەم دواییـە، كاردانەوەیەكـی زۆری لـە 

نێـوان ئەڵقەكانـی ئیمپریالیزم و تاقمـە زایۆنییەكان و دەوڵەتە دواكەوتووخوازەكاندا دروسـت كردووە، 

كـە پلانیـان هەبـووە دژی نیشـتمانی عـەرەب و هێزە دژە شۆڕشـەكان بووەسـتنەوە. لەگەڵ ئەمەشـدا 

حكوومەتە شۆڕشٍـگێڕەكە بەهەمان هێزەوە بەردەوام دەبێت بۆ دۆزینەوەی چارەسـەری دادپەروەرانە 

بـۆ پرسـەكانی برایانـی كورد مـان لە ناوچەكانی باكـوری نیشـتماندا. ئەمە كۆتایی بـە ئەنجامی نەرێنی 

رابـردوو و رەوشـە ناڕەحەتەكـە دەهێنێـت و، كۆتایی بە كاریگەرییـە خراپەكانی براكـوژی دەهێنێت.

هەروەها رۆژنامەكە ئاماژە بەوەش دەكات: حكوومەتی شۆڕشگێڕ سەرقاڵی ئامادەكردنی رەشنووسی 

یاسـای پارێزگاكانە، كە لەگەڵ خسـتنەگەڕیدا دەتوانێت یەكێك لە داواكارییە سـەرەكییەكانی كورد مان 

چارەسـەر بـكات كـە حكوومەتی رابردوو لێـی نیگەران بـوو. ئەلجمهورییە دەگاتە ئـەو ئەنجامەی كە: 

هیوامـان وایـە كـە بـرا كوردەكانمـان لە عێـراق پشـتیوانی خۆیان بـۆ حكوومەتـە نیشـتمانییەكە بەهێز 

بكەن، بۆ ئەوەی بتوانێت ئەو هیوایانەیان بۆ بێنێتە دی كە سـوورن لەسـەری. دەستپێشـخەرییەكەیان 

ئـەو هەنگاوە شۆڕشـگێڕانەیە بەهێزتـر دەكات كە رووەو بنیادنانی عێراقێكی نوێیـە، كە تیایدا عەرەب 

و كـوردو هاووڵاتیانی دیكە هەمـوو مافەكانیان لە تێكڕای بوارەكانی ژیاندا بەدەسـتبهێنن.

(بەغدا بە زمانی عەرەبی ٥:٣٠ گرینیچی رۆژی ٢٣ی ئایاری ١٩٦٩).

نهێنی

باڵیۆزخانەی بەریتانیا

واشنتۆن دی.سی

٩/١٢

٢ی حوزەیرانی ١٩٦٩

بەڕێز دەیڤد،

تالكۆتی سیسـلی (بەرپرسـی عێراق لـە وەزارەتی دەرەوەی ئەمریكا) پێـی راگەیاندم دوو ئەمریكی 

بـە رەگـەز كـورد كـە بـەم دواییە چەنـد رۆژێك لە كوردسـتان ماونەتـەوە و لـە كۆتایی مانگی نیسـاندا 

چاویـان بـە مـەلا مسـتەفا كەوتـووە، لەلایـەن مـەلا مسـتەفاوە داوایان لـێ كراوە كـە لەگـەڵ خۆیاندا 

پەیامێـك بهێننـەوە بۆ حكوومەتی ویلایەتە یەكگرتـووەكان. ناوەرۆكی پەیامەكە ئەوەیە: مەلا مسـتەفا 

دەیەوێـت ئەمریكییـەكان لـەوە تێبگەن كە ناوبـراو لەژێر گوشـارێكی زۆردایە بۆ ئـەوەی هێرش بكاتە 

سـەر دامـەزراوە نەوتییەكانـی عێـراق و رەنگـە بەناچاریـی ئەنجامدانـی ئـەم كارە لـە داهاتـوودا بـە 

جددییـەوە لەبەرچـاو بگرێـت، لەبـەر ئـەوەی داهاتی نەوتـی عێراق بـۆ كڕینی چـەك و تەقەمەنیی و 

بەكارهێنانیـان لە دژی كوردخـەرج دەكرێت.

٢. پەیامەكـە داوای هیـچ كردارێـك لـە ئەمریكییـەكان لەخـۆ ناگـرێ و، تـا ڕادەیەكیـش ویلایەتـە 

یەكگرتـووەكان و وەزارەتـی دەرەوە لـە پاڵنەرەكـەی پشـت ئەم پەیـام ناردنەی مەلا مسـتەفا تێناگەن. 

لەگـەڵ ئەوەشـدا كۆمپانیـا نەوتییە ئەمریكییەكانی IPCیـان لە ناوەرۆكی پەیامەكە ئـاگادار كردۆتەوە.

دڵسۆزی هەمیشەییت،

ئەی. بی. ئورویك

EN CLAIR

ئەنقەرە

بروسكەی ژمارە ٨٣٨

بۆ وەزارەتی دەرەوە و كۆمۆنوێڵز

١٤ی حوزەیرانی ١٩٦٩

نهێنی نییە.

بـۆ راپۆرتـی وەزارەتـی دەرەوە و كۆمۆنوێڵز، ژمـارە ٨٣٨ رۆژی ١٤ی حوزەیران دووبـارە كراوەتەوە 

بـە مەبەسـتی زانیاری بـۆ بەغدا؟

راپۆرتـی رۆژنامەكانـی توركیـا باس لەوە دەكـەن كە لـە رۆژی ١٢ی حوزەیراندا فڕۆكـە عێراقیەكان 

شـوێنی هێزەكانـی بارزانییـان لەودیوی سـنوری توركیا لە پارێـزگای چوكورچە بە حـەوت بۆمبی ناپاڵم 

بۆردومـان كـردووە. هیـچ قوربـا نییەكی لـێ  نەكەوتووەتەوە. سـكرتێری گشـتیی وەزارەتـی دەرەوە لە 

رۆژی ١٣ی حوزەیرانـدا باڵیـۆزی عێراقـی بانگ كردووە.

سێر ئەی. ئالن

دابەشكردنی بۆ بەشەكانی: بەشی خۆرهەڵاتی نزیك، بەشی باشوری 

ئەوڕووپا، بەشـی سیاسەتی بەرگری، بەشی هەواڵ، بەشی RES، بەشی 

نەتەوە یەكگرتووەكان و، MOD (ناوخۆیی).

بەڕێز پی. ئێچ. ئێن. هینچكلیف

بەشی خۆرهەڵاتی نزیك

وەزارەتی دەرەوە و كۆمۆنوێڵز

١٧ی ئەیلوولی ١٩٦٩

هاوپێـچ نامەیەكـی سـكاڵا رەوانە دەكـەم كە هەرئێسـتا لە كارمەندێكـی كۆمپانیای نەوتـی عێراقم 

وەرگـرت كـە نـاوی ”تەحسـین محەمەد ئەمیـن هەورامانی“یـە. نامەكە باس لـەوە دەكات كـە ناوبراو 

نیگەرانی باوكە بەتەمەنەكەیەتی كە بە گوتەی ناوبراو سـزای دە سـاڵ زیندانی بۆ بڕاوەتەوە بەرامبەر 

بەو چالاكییە یاخیگەرانەیەی لەنێوان سـنوری ئێـران و عێراقدا ئەنجامی داوە. باوكەكە ناوی ”محەمەد 

ئەمین سـوڵتانی“ هەورامانی (لهۆن)ە.

٢. زۆر بەگومانـم لـەوەی ئێمـە بتوانیـن هیچ شـتێك بۆ ”تەحسـین“ یاخود بۆ باوكـی بكەین. بەڵام 

ئەم كەسـە سـاڵانێكی زۆر ”سـەرچاوەیەكی متمانەپێكراوی باڵیۆزخانە“ بووە بۆ بەدەسـتهێنانی زانیاری 

لەبـارەی باوردۆخـی كوردسـتانەوە لە باكـوری عێراقـدا. لەوانەیە ئەم كەسـە بێتە باڵیۆزخانـە لە بەغدا 

(ئەگـەر لەوكاتـەدا بارودۆخی ئاسـایش باشـتر ببێت) و بیەوێت قسـە لەگـەڵ تیمێكـی باڵیۆزخانەكەدا 

بـكات. هەرچەندە ناوبراو خۆبەخشـانە دێتە پێشـەوە كـە زانیاری لەبارەی بارودۆخـی كوردەوە بدات، 

بـەڵام خەمی سـەرەكییەكەی ئەوەیە كـە هەواڵێكی لەبارەی باوكییـەوە بزانێت.

ئێس ئێڵ. ئیگەرتۆن

بەڕێز مایكڵ ئێستۆن

باڵیۆزخانەی بەریتانیا

تاران

وێنەیەك بۆ

بەڕێز ئەی. ئی. ساندرێس، باڵیۆزخانەی بەریتانیا لە بەغدا، بەڕێز ئێل. ئەپڵیارد، بەشی خۆرهەڵاتی 

نزیك، وەزارەتی دەرەوە و كۆمۆنوێڵز.

أ) جیهانی عەرەب و ئیسرائیل

راپۆرتەكانی (دەنگی كوردستانی عێراق)

(دەنگی كوردستانی عێراق بە زمانی عەرەبی ١٦:٤٠ گرینیچ)

٢٨ی ئەیلوولی ١٩٦٩

بەشێك لە راپۆرتێك لەبارەی كردەوە سەربازییەكان.

هێزەكانمـان تائێسـتاش كۆنترۆڵـی تەواویـان بەسـەر عەمادییـەدا هەیـە. هێزەكانـی دوژمن هێشـتا 

لەژێـر گەمـارۆدان و كۆمەكیـان پێ  نـاگات .. فڕۆكەی عەفلەقییەكان هێرشـی كردۆتە سـەر گوندەكانی 

( قـەسرێ ، رێـزان و گەڵاڵـە) بە ناپاڵم و موشـەك لە رۆژەكانـی ٢٦ و ٢٧ ی ئەیلوولدا، بەڵام هێرشـەكان 

هیچ قوربانییەكیـان لێنەكەوتەوە.

زانیاریـمان لـە سـەرچاوەیەكی باوەڕپێكـراوەوە پێگەیشـتووە، كـە ئـەو تۆپبارانـەی كردمانـە سـەر 

بنكەكانـی (دیبەگـە ئەلعـدوان)، ئـەم زەرەرو زیانانـەی بـە دوژمن گەیانـدووە، كوژرانی ١٣ سـەرباز و 

برینداربوونی دووان، وێرانبوونی دوو كۆگای سەربازی. چەكەكانی بنكەی یەك لە رۆژی ٢٣ی ئەیلوولدا 

ئەم بارەگایانەیان تۆپباران كرد لە دوای ئەوەی ئەو هێزانە بەردەوام كردەوەی شـەڕەنگێزیان بەرامبەر 

بـە خەڵكی ناوچەكـە ئەنجام دەدا.

ب) (دەنگی كوردستانی عێراق) بە زمانی عەرەبی، ١٦:٤٠ گرینیچ لە رۆژی ٢٩ی ئەیلوولی ١٩٦٩

(١) چەنـد بڕگەیـەك لـە بڵاوكـراوەی مەكتەبـی ژمـارە ١ی شۆڕشـی كـوردەوە، (ئەنجوومـەن) بـۆ 

هاووڵاتیانـی پارێزگاكانـی دهـۆك و موسـڵ:

داوا لـە هاووڵاتیـان دەكرێـت كـە لەمـڕۆوە تا ئـاگاداری داهاتـوو رێگای نێـوان ”موسـڵ، دهۆك، و 

عەمادیـە“ بـەكار نەهێنـن. ئـەم ناوچەیـە و بەتایبەتـی رێگاكانـی ئێسـتا مەیدانـی چالاكییەكانی هێزە 

بوێرەكانمانن. بەپێی زانیاریی سـەرچاوە باوەڕپێكراوەكان، سـەربازانی دوژمن و ناپاكە بەكرێگیراوەكان 

و دوژمنـە ئاژاوەگێـڕەكان دەیانەوێت وەكوو گەشـتیار لە ئۆتۆمبیلی مەدەنیدا خۆیان لەدەسـت سـوپا 

شۆڕشـگێڕەكەمان قوتـار بكـەن.. هیواداریـن هاووڵاتیـان رێـگای دەربازبوونیـان پـێ نـەدەن، ئەگەرنـا 

بەداخـەوە ناچـار دەبیـن تەقـە لـە هـەر ئۆتۆمبیلێك بكەین كـە بـەو رێگایانەدا تێپـەڕ دەبێت.

(٢) چەند بڕگەیەكی داواكارییەك لە زانایانەوە:

زانـا پایەبەرزەكانـی عێـراق، هـەم شـیعە و هەم سـوننە، پیاوانـی هەمـوو ئایینـەكان، دادوەران، و 

پارێزەران ...، ئێمەی زانایانی شـەریعەتی ئیسـلام لە كوردسـتانی عێراق – ”مامۆسـتایان و، وتاربێژان و 

پێشـەوایان“ كـە زیاتـر لە ٢٥٠ كەسـین - بڕوامـان وایە: كە ئەركێكـی ئایینیی و مرۆییە لەسـەرمان داوا 

لـە ئێـوە بەتایبەتیـی و لـە هەموو ئەو كەسـانە بكەین كـە بڕوایان وایـە دەبێت مرۆڤ بە ئاشـتی بژی 

لـە چوارچێـوەی ئـەو یاسـایانەدا كە كەرامـەت و مـاف و ئازادییەكانـی دەپارێزن، داواتان لـێ دەكەین 

دەنگتـان هەڵبـڕن دژی ئـەو نادادپەروەریـی و ئـەو قەسـابخانە خوێناوییـە تۆقێنەرانـەی كـە لەلایـەن 

باڵی راسـتڕەوی لەدینهەڵگەڕاوەی بەعسـەوە دژ بە گەلە ئاشـتیخوازەكەمان ئەنجام دەدرێت. نموونەی 

ئەمـەش سـوتاندنی ٦٧ كەسـە لە ئەشـكەوتێكی بچووكـی گوندی دوكان كـە زۆربەیان منـداڵ بوون...، 

هەروەهـا نزیكـەی ١٢٩ مزگـەوت بەهـۆی تۆپبارانەوە وێران كـراون. فڕۆكەكانی بەعس بـێ بەزەییانە 

ناوچـە مەدەنییە قەرەباڵغـەكان بۆردومان دەكات...

(٣) دەقی ڕاگەیەنراو:

لـە رۆژی ١ی تشرینـی یەكەمـەوە پەخشـەكەمان لەجیاتـی كاتژمێـر ٦ی ئێـوارە، لـە ٧ی ئێـوارەوە 

دەسـت پـێ دەكات. شـەپۆلەكان وەك خۆیـان دەمێننـەوە.

أ) جیهانی عەرەب و ئیسرائیل:

دەنگـی كوردسـتانی عێـراق لەبـارەی پەیوەندییەكانـی بەریتانیـا و عێـراق، (دەنگـی كوردسـتانی 

عێـراق) بـە زمانـی عەرەبـی ٤٠:١٥ گرینیـج رۆژی ١٥ی تشرینـی یەكەمـی ١٩٦٩.

.... ئەگەر بزانین دوژمنەكانی بەعس كێن، ئەوا دەتوانین دۆستەكانی دەستنیشان بكەین. ئاشكرایە 

بەریتانیـا دوژمنـی بەعسـیەكان نییە. بەڵگەی ئەمەش ئەو راسـتییەیە كە بەعسـییەكان لە ئامانجەكانی 

خەباتیاندا پرسـی كاریگەریی كۆمپانیا گەورەكانی بەریتانیایان لە عێراق وەلا ناوە. لەبری ئەوە سـەدان 

كەسـییان كردووەتـە قوربانـی لەو هێرشـانەیاندا كە ئامانج لێـی ناچاركردنی (پێشـمەرگە)یە بۆ ئەوەی 

لـە ناوچە نەوتییەكان دوربكەوێتەوە، چونكە دەترسـن لەوەی ئـەو ناوچانە وێران ببن.

رادیـۆی بەعسـیەكان بـە هیـچ شـێوەیەك بـاس لـە چالاكییـە سـیخوڕییەكانی بەریتانیا لـە عێراقدا 

نـاكات، بەهەمـان شـێوە (BBC) كـە كۆمپانیایەكـی گشـتییە هیـچ راپۆرتێـك سـەبارەت بـە كـردەوەی 

بەعسـییەكان یاخـود لەبـارەی شـەڕەكانی كوردسـتان بڵاو ناكاتـەوە، كەچـی پەلەی ئەوەیەتـی راپۆرت 

لەسـەر سـەردانی كاربەدەسـتە پلە نزمەكانی عێراق بكات و بە وشـەی جـوان پیایاندا هەڵپـژاوە، بۆیە 

گوێگـری بەڕێـز دەتوانێـت ئاسـتی هەماهەنگیی و هـاوكاری ئـەو دوولایەنـە لەنێوان بەعسـییەكان و 

حكوومەتـی بەریتانیـادا ببینێـت كـە حكوومەتێكـە لـە هەمـوو ئەوانـی دیكـە زیاتـر بە ترسـان لەڕای 

گشـتی بەناوبانگە.

مستەر ئۆكلاند

بـەم دواییانـە رۆژنامـەكان بایەخێكـی زۆریـان خسـتووەتە سـەر ئـەم بابەتـە و بـە گوێـرەی ئـەو 

وتـارەی نیویـۆرك تایمز كـە هاوپێچ كراوە، لـە كۆتایی مانگـی ئەیلوولدا عێراقیەكان هێرشـێكی تازەیان 

ئەنجام داوە.

٢. دەسـتكەوتنی بەڵگەی بەرجەسـتە كارێكی گرانە. بەپێی ئەو راپۆرتانەی بەدەسـتمان گەیشتووە، 

وا پێدەچێـت بـە درێژایـی وەرزی هاویـن شـەڕەكە هێـواش هێـواش لـە باكور بـەردەوام بـوو بێت. لە 

101



یەكێـك لـە قۆناغەكانـدا ئەو دەنگۆیە لەئارادا بـوو كە رەنگە هێزەكانی عێراق لە ئەردەن پاشەكشـێیان 

پـێ كرابێـت (بـێ  ئەوەی شـوێنیان پڕكرابێتەوە) بـۆ ئەوەی لە هەڵمەتەكەدا سـودیان لـێ  وەربگیرێت، 

بـەڵام پێمـوا نییە كە ئـەم دەنگۆیە راسـت بێت.

٣. سـەبارەت بـەوەی: كە كێ  براوە دەبێت، دیسـانەوە زانیارییەكی متمانەپێكراومان لەبەردەسـتدا 

نییـە. پێموایـە: بارودۆخەكـە وەكو ئەوەی سـاڵانی رابردووە. عێراق لە وەرزی هاویندا دەسـت بەسـەر 

هەندێـك ناوچـەدا دەگرێـت و هەمـوو ئـەو ناوچانەش لە زسـتاندا لەدەسـت دەداتەوە. رژێـم بەڵێنی 

زارەكـی بەرامبـەر چەند داوایەكی كورددەربڕیووە. پێشـتر لـەم وەرزی هاوینـەدا رایانگەیاندبوو كە لە 

باكـور پارێزگایەكـی نوێ  دادەمەزرێنن كـە تاڕادەیەكی زۆر لەلایەن كوردخۆیانـەوە بەڕێوە ببرێت و لە 

٩ی تشرینی یەكەمدا رایانگەیاند كە كۆمەڵێك بڕیاریان داوە بۆ بەرەوپێشبردنی رەوشی زمانی كوردی .

٤. یەكێـك لـە پێشـهاتە سەرنجڕاكێشـەكان دیارنەمانـی جـەلال تاڵەبانییـە لـە شـانۆی سیاسـییدا. 

حكوومەتـی بەعـس هـەوڵ دەدات ناوبـراو وەكو ( كوردی باش) لـە بەرامبەر مەلا مسـتەفای بارزانیدا 

دروسـت بـكات (كـە چەنـد سـاڵێك ناكۆكییـان لەنێوانـدا هەبوو). ئـەم هەوڵە سـەری نەگـرت چونكە 

تاڵەبانـی ئەوەنـدە نـەرم نەبوو كە رژێم هیـوای بۆ دەخواسـت. هەرچۆنێك بێت، تاڵەبانـی بە بەراورد 

لەگـەڵ مـەلا، شـوێنكەوتووەكانی زۆر كەمترە.

پی. ئاڕ. ئێم. هینچكلیف

١٦ی تشرینی یەكەمی ١٩٦٩

لەگەڵ باشترین سوپاسگووزاری

شەفیق قەزاز

١٤٢٠ هامپشێر وێست كۆرت

سیلڤەر سپرینگل

ماریلاند ٢٠٩٠٣    

١٤٢٠ هامپشێر وێست كۆرت

سیلڤەر سپرینگ، ماری لاند ٢٠٩٠٣

٢٧ی تشرینی یەكەمی ١٩٦٩

(GCMG، KCVO) بەڕێزان جەنابی لۆرد كارادۆن

وەزیری دەوڵەت بۆ كاروباری دەرەوە و كۆمۆنوێڵزی نوێنەری هەمیشەیی لە نەتەوە یەكگرتووەكان

New York 10022.10 نهۆمی Third Aveaye ،٨٤٥

بەڕێـز: هەشـت سـاڵە گەلـی كـوردی عێـراق ناچاركـراون چـەك هەڵگـرن و پارێـزگاری لـە مافـە 

نەتەوەییەكەیـان و ئازادییەكەیـان بكـەن. لەگـەڵ ئەوەشـدا لەگـەڵ گەڕانەوەی حكوومەتـی بەعس بۆ 

سـەر دەسـەڵات لـە عێـراق، شـەڕ لـە دژی گەلـی كوردخراوەتـە قۆناغێكـی نوێـوە. ئـەم بەڵگەنامـە و 

وێنانـە كـە هاوپێچكـراون بە ڕوونـی دەریدەخەن كە نـەك تەنیا مافـە نەتەوەییەكانی كـورد لەبەردەم 

هەڕەشـەدان بوون و مانەوەی گەلی كوردیش لەبەردەم مەترسـیدایە. بگرە ناڕەحەتی بارودۆخەكەمان 

لەو هەقیقەتەدا بەرجەسـتە دەبێت كە حكوومەتی بەعسـی ئێستای عێراق بەشێوەیەكی سیستماتیكی 

هەوڵـی قڕكردنـی گەلـی كـورددەدات، لەبری ئەوەی پرسـی كورد بەشـێوەیەكی ئاشـتیانە چـارە بكات.

بەڕێز، ئێمە لەدوای هەشـت سـاڵ لە هەوڵدانمان لەگەڵ حكوومەتە جیاجیاكانی عێراق كە قایلیان 

بكەیـن بـۆ گەیشـتن بە چارەسـەرێكی ئاشـتیانە بۆ پرسـی كـورد، ئێسـتا گەیشـتووینەتە ئـەو بڕوایایەی 

كـە هیچ ئەگەرێك بۆ گەیشـتن بە چارەسـەرێكی لەوجۆرە لەئـارادا نییە، بەتایبـەت لەگەڵ حكوومەتی 

بەعسـی ئێسـتا دا. ئێمە كە زۆر نیگەرانی ئاسایشـی خەڵكی كوردسـتانین و بڕوای تەواومان بە رەوایی 

پرسـەكەمان هەیـە، روودەكەینـە بەڕێزتـان و كۆمەڵەی گشـتی نەتـەوە یەكگرتووەكان كە لـەوێ  تەنیا 

چەنـد هەفتەیـەك لەمەوبـەر وەفدێكی یەك كەسـی بارودۆخی كوردی بەجۆرێك بـاس كرد كە دەبێت 

نەتـەوە یەكگرتـووەكان بایەخی پێ  بدات.

بەڕێز، ویژدانی مرۆڤایەتیی كە لە نەتەوە یەكگرتووەكاندا بەرجەسـتە بووە، پێویسـتە لە پاراسـتنی 

دەنگـی گەلـی كورد دا ببیسـترێت كە گەلێكن هیچ سـەرچاوەیەكی دیكەیان نییە جگـە لە پەنابردن بۆ 

ئێـوە و كۆمەڵـە شـكۆمەندەكەتان. داوا لە بەڕێزتان دەكەین كە بە پشـتیوانی كردنـی ئەو راپۆرتەی كە 

پێشكەشـی سـەرۆكی كۆمەڵەی گشـتی كراوە، هەروەها لە بەكارهێنانی دەنگی وڵاتەكەتان بۆ كۆتایی 

هێنـان لـەو شـەڕەی لە كوردسـتاندا هەیە بـۆ بەدیهێنانـی چارەسـەرێكی دادپەروەرانە و ئاشـتییانە بۆ 

پرسـی نەتەوەی كوردبایەخی خۆتان نیشـان بدەن.

بەڕێـز، من زۆر خۆشـحاڵ دەبـم و پێزانینم دەبێت ئەگەر دەرفەتێك هەبێـت رووبەڕوو بارودۆخی 

كـورد تان بۆ بـاس بكەم. تكایە بەڕێـز ئەوپەڕی رێزم قبـوڵ بفەرموو.

 لەگەڵ رێزدا

شەفیق قەزاز

وتەبێژی شۆڕشی كورد لە ویلایەتە یەكگرتووەكان

هاوپێچەكان:

راپۆرتێك لەبارەی كارەساتی ”داكان“

نوسخەیەك لەو راپۆرتەی پێشكەشی

سەرۆكی كۆمەڵی گشتی دەكرێت.

٣ی تشرینی دووەمی ١٩٦٩

١٨٧/٢٥/١

بەوپەڕی بایەخەوە نامەكەی رۆژی ٢٧ی تشرینی یەكەمتم خوێندەوە.

دڵنیـام چاوەڕوانـی ئـەوەم لـێ  ناكـەی كـە بـە وردەكارییـەوە لێدوان لەسـەر ئـەو هاوپێچـە بدەم 

كـە لەگـەڵ نامەكەتدا رەوانەت كردبـوو، پێدەچێت ئەو جۆرە رووداوانەی باسـتكردوون بەشـێوەیەكی 

ئایدیایـی لـە رێگەی سـكرتێری گشـتییەوە بـە هەماهەنگـی لەگـەڵ چالاكییەكانی ئـەو دامەزراوەیەی 

كـە لـە بـواری مافەكانـی مرۆڤـدا كاردەكات بخرێتە بـەردەم نەتەوە یەكگرتـووەكان.

وێنـە بـۆ: بەشـی خۆرهەڵاتـی نزیـك، وەزارەی دەرەوە و كۆمۆنوێڵـز، بەڕێـزان: ئەنقـەرە، بەغـداد، 

تـاران، واشـنتۆن، سـەئولان باتـور و، رێیـك جافیـك (كارادۆن).

ME/3221/C/2

داواكاریی ئەفسەرانی كوردبۆ بەدەستهێنانی پەنابەرێتی سیاسیی

بەپێـی راپۆرتێك كە لە رۆژنامەكانی ئەمڕۆدا [٣ی تشرینی دووەمی]بڵاوكراوەتەوە، دوو ئەفسـەری 

بارزانـی بـە ناوەكانـی ”نەقیـب عەبدۆ دنیا و مولازم عیسـمەت میر“ چوونەتە بنكەی سـنوری سـلۆپی 

و داوای پەنابەرێتییـان كـردووە لـە توركیـا. وا دەزانرێـت كـە ئـەم دوو هەڵهاتـووە بە تۆمەتـی ناپاكی 

بڕیاری لەسـێدارەدانیان بـۆ دەركرا بێت.

(ئاژانسی ئەنادۆڵ بە زمانی توركی ١٣ی گرینیچ ٣ی تشرینی دووەمی ١٩٦٩)

(٢١ی تشرینی دووەمی ١٩٦٩)

NEQ 1/2

نوسـخەی نامەكەی دكتۆر شـەفیق قەزازمان بۆ رەوانە كرا، كە وتەبێژی شۆڕشـی كوردە لە ویلایەتە 

یەكگرتووەكان، وەڵامەكەی رۆژی ٣ی تشرینی دووەمی لۆرد كارادۆنیشمان پێ گەیشت.

٢) هەرچەنـدە دەبێـت بەوپـەڕی وریاییـەوە مامەڵـە لەگەڵ ئـەم بەنـاو نوێنەری كـوردەدا بكەین 

و، هەڵوێسـتی بنەڕەتیـمان ئەوەبێـت: كـە پرسـی كوردبابەتێكی ناوخـۆی عێراقە. ئەوا گومانـم نییە كە 

ئەمـەش هەر سیاسـەتیی خۆمانـە كە هەركاتێك شـێوازێكی بـەردەوام لە پێشـێلكاری مافەكانی مرۆڤ 

بـەدی كرا، ئـەوا نەتەوە یەكگرتـووەكان دەتوانێت لەڕێگەی ئـەو دامەزراوەوە كە سـەروكاریان لەگەڵ 

مافەكانـی مرۆڤدایە بەشـێوەیەكی یاسـایی بارودۆخەكـە لەبەرچاو بگرێت.

٣) لەگـەڵ ئەوەشـدا دڵنیـام لەوەی كە تـۆش كۆكیت لەگەڵمدا لـەوەی: كە ئێمـە نامانەوێت هانی 

كوردبدەیـن (تەنانـەت لـەوەش كەمترە كـە وا دەربكەوین هانیـان دەدەین) بۆ ئەوەی كێشـەكەیان لە 

كۆمسـیۆنی مافەكانـی مـرۆڤ بوروژێنیـن. ئەگەر ئەمـە رووبدات توشـی دایلەمایەكی زۆر راسـتەقینە 

دەبیـن. لەكاتـی پشـتیوانیكردنمان لـە دۆزی كـورد ، لەلایـەك بڕێكـی باش هاوسـۆزی بۆ كورددروسـت 

دەبێـت لـەڕووی مافەكانـی مرۆڤـەوە، بـەڵام لـە لایەكـی دیكـەوە ئـەم كارە پەیوەندییەكانمـان لەگەڵ 

عێـراق و ئـەو بەرژەوەندییـە بازرگانییانەی لـەوێ  هەمانە رووبەڕووی كارەسـات دەكاتەوە. لەڕاسـتیدا 

رەنگـە رووبەڕووی چەندین شـەرمەزرای دیكە بكرێینەوە، لە لایەن ئێرانییـەكان و توركەكانەوە ئەگەر 

بێـت و ئەوانیـش لەوكاتـەدا ببنـە ئەندامـی كۆمسـیۆنی مافەكانـی مـرۆڤ یاخـود لیژنـە لاوەكییەكانی 

ئـەو كۆمسـیۆنە. رەنگـە بتوانیـن بـە كەمیـی لـەم بابەتـە بدوێیـن و لەپێـش ئەوانـی دیكـەوە خۆمـان 

پەنابدەیـن، هەرچەنـدە ئەمە هەڵوێسـتێكی زۆر بوێرانە نابێـت، بەڵام من پێموایـە: زۆربەی ئەندامان 

وا دەخـوازن كـە ئـەم بابەتە بە شـاراوەیی بهێڵنـەوە. كوردیش لـەلای خۆیەوە هیچی دەسـتگیر نابێت 

جگـە لـەوەی زیاتر تـوڕە دەبێت.

٤) بەگشـتی، (لەكاتێكـدا كە دەزانین مەبەسـت لە داڕشـتنی وەڵامەكەی لـۆرد كارادۆن ئەوەبوووە 

پاسـاو بـۆ نەدانـی لێدوانـی راسـتەوخۆ لەبارەی پرسـی كـوردەوە بهێنێتـەوە)، بۆیە وا بە بـاش دەزانین 

خۆمـان لـەو مەترسـییە بپارێزیـن كەوا لە كـورد بگەیەنین پێیـان وابێت پرسـەكەیان دەخرێتـە بەردەم 

دامەزراوەكانـی مافـی مرۆڤی نەتـەوە یەكگرتووەكان، بەڵكـوو تەنیا هەمـوو پەیوەندییەكانی داهاتوو 

وەربگریـن و دان بـە وەرگرتنیـدا بنێیـن، بەبـێ  ئـەوەی هیـچ لێدوانێكـی لەبـارەوە بدەیـن. وەك چۆن 

لـە بڕگـەی ٤ (ج)ی نووسراوەكـەی مانگـی تشرینـی یەكەمـی ١٩٦٦ كـە بەشـی خۆرهـەڵات ئامـادەی 

كـردووە (نوسـخەیەك لـە راپۆرتەكـەم هاوپێـچ كردووە) بـۆت دەردەكەوێت كـە ئەوەی تائێسـتا كراوە 

ئەوەبـوووە هیـچ جـۆرە نووسراوێك بـە كوردنەدراوەتـەوە، بەڵام هیچ ناڕەزاییەك هەسـت پـێ  ناكەین 

كە لـە داهاتـودا دانپیانانێكی سـادەیان ئاڕاسـتە بكرێت.

وێنەیەك بۆ بەڕێزان: ئەنقەرە، بەغداد، تاران، واشنتۆن

ئەركی شانشینی یەكگرتووە

بۆ نەتەوە یەكگرتووەكان

Third arenue

845

New york Ny

مستەر هایمان

یەكەی پەرلەمانی:

وەڵامێك بۆ پرسـیارە پەرلەمانییەكەی مسـتەر رۆز رەوانە دەكەم، هاوپێچ لەگەڵ تێبینی تەواوكاری 

و نووسراوێكی پاشـخان. ئەم نووسراوانە بە هاوكاریی لەگەڵ بەشـی خۆرهەڵاتی نزیكدا ئامادەكراون.

(ئێچ. دەبلیۆ. كینگ)

بەشی (ئابوری و كۆمەڵایەتی)ی نەتەوە یەكگرتووەكان

١٣ی كانوونی یەكەمی ١٩٦٩

وێنەیەك بۆ: مستەر ئارسەر

(N. E. D سەرۆكی) مستەر تریپ

پرسیاری پەرلەمانیی:

نەتـەوە یەكگرتـووەكان (ETS) بـۆ وەڵامـی زارەكـی لەبـارەی مسـتەر پـاوڵ بـی. رۆز (مانجسـتەر، 

بـلاك لێی).

پرسـیارەكە ئەوەیـە لە وەزیـری دەرەوە بۆ كاروباری دەرەوە و كۆمۆنوێڵز، ئایا هێشـتا دەیەوێت لە 

كۆمسـیۆنی مافەكانی مرۆڤی نەتەوە یەكگرتووەكان باس لە مەترسـییەكانی سەر ئاشتی لە خۆرهەڵاتی 

ناوەڕاسـت بـكات كە بەهۆی ئـەو بۆمبارانكردن و كارە بێ  بەزەییانەوە دروسـت بـووە كە حكوومەتی 

عێراق دژی كوردپیادەی دەكات؟

(١٥ی كانونی یەكەمی ١٩٦٩)

واژوو (مستەر مارمایس فۆڵی)

نەخێر بەڕێز

پێمـوا نییـە كارێكـی گونجـاو بێـت بـۆ دەوڵەتـی بەریتانیـای مـەزن كـە لەبـارەی باسـكردنی ئـەم 

بابەتـەوە لـە نەتـەوە یەكگرتووەكان دەستپێشـخەری بـكات. هەڵوێسـتمان لەبارەی هـەر كردەوەیەك 

لـە نەتـەوە یەكگرتـووەكان، تیایدا ئەم بابەتـە لە كۆمسـیۆنی مافەكانی مرۆڤ بخرێتـە بەرباس، بەندە 

بـەو بابەتـەی كـە دەخرێتەڕوو.

أ. دەقی پرسیاری پەرلەمانیی وەڵامی سەرۆك وەزیر لە رۆژی ١٧ی حوزەیرانی ١٩٦٥.

ب. پرسیاری پەرلەمانیی و وەڵامی مستەر جۆرج تۆمسن لە رۆژی ١ی كانونی ١٩٦٥.

ج. دەقی پرسیاری پەرلەمانیی و وەڵامی مستەر جۆرج تومسن لە رۆژی ١١ی تەموزی ١٩٦٦.

د. پرسیاری پەرلەمانیی و وەڵامی مستەر گۆرۆنی رۆبێرتزی رۆژی ١٤ی ئاداری ١٩٦٩

١) هەڵوێسـتی دەوڵەتـی بەریتانیـای مـەزن سـەبارەت بـە ئەگـەری وتووێژ لەسـەر ئـەم بابەتە لە 

كۆمسـیۆنی مافەكانـی مـرۆڤ. بـە دڵنیاییـەوە ئێمـە هەوڵـی دامەزراوەكانـی نەتـەوە یەكگرتـووەكان 

بـۆ نموونـە كۆمسـیۆنی مافەكانـی مرۆڤـمان بەلاوە پەسـەندە كـە كار لەسـەر ئـەو بابەتانە بكـەن، كە 

بەڕوونـی دیـارە دەكەوێتـە چوارچێـوەی لێهاتووییەكانیانـەوە. سـەبارەت بـە هـەر وتووێژێـك لەبارەی 

كـوردەوە لـە كۆمسـیۆنی مافەكانـی مـرۆڤ دەبێـت ئێمە بـە وریاییـەوە هەڵوێسـتی خۆمـان لەبارەی 

تایبەتمەندیەكانـی ئـەو كەیسـەوە لەبەرچـاو بگریـن كـە پێشـكەش دەكرێت.

٢) ئەگەری سەركۆنەكردنی كردەوەكانی حكوومەتی عێراق دژی كورد لەلایەن دەوڵەتی بەریتانیای 

مەزنەوە.

هاوڕێـی بەڕێـزم، سـەرۆك وەزیـر لە وەڵامی پرسـیارێكدا كـە لـە رۆژی ١ی حوزەیرانـی ١٩٦٥دا لە 

پەرلەمـان لێـی كـرا [col. ١١٠]، گوتـی: دەوڵەتـی بەریتانیـای مـەزن بەداخە لە شـەڕەكانی كوردسـتان 

، وەك چـۆن بەداخـە لەهەر ناسـەقامگیرییەكی دیكـەی خۆرهەڵاتی ناوەڕاسـتدا، بەڵام بـەلای ئێمەوە 

پرسـی كوردبابەتێكـە كە بۆ ئێمە نەشـیاوە خـۆی تێدا هەڵقورتێنیـن. هیچ بەڵگەیەكم نییـە دەریبخات 

كـە دەوڵەتـی بەریتانیـای مەزن وەڵامێكـی جیاوازی بـۆ ئەم پرسـیارە هەبێت.

٣) ئەركـی ئەخلاقیـی دەوڵەتـی بەریتانیای مـەزن لەبەر پەیوەندییـە دوورودرێژەكەیانـەوە لەگەڵ 

عێـراق و پەیوەندییـە دۆسـتانەكەی جارانیـان لەگـەڵ كـورد دا ئەوەیە كـە: تاوەكوو لـە ناكۆكییەكەیان 

لەگـەڵ حكوومەتـی عێراقـدان هەندێك یارمەتییـان بدات.

دەوڵەتـی بەریتانیـای مـەزن بەداخە لەهەر شـەڕێك كە رەنگە لـە باكوری عێراقـدا رووبدات. تاكە 

چارەسـەری كرداریـی بۆ ئەم ناكۆكییـە ئەوەیە كە بەرێككەوتنـی هاوبەش لەنێـوان حكوومەتی عێراق 

و كـورد دا هاتبێتەكایەوە. دەسـت تێوەردان لەلایـەن دەوڵەتی بەریتانیای مـەزن یارمەتیدەر نابێت.

لەكۆتایـی جەنگـی یەكەمـی جیهانییـدا، ئـەو ناوچەیـەی خۆرهەڵاتـی ناوەڕاسـت كـە كـوردی تێدا 

نیشـتەجێن بەسـەر سـنورە نێودەوڵەتییەكانـدا دابـەش كـرا و، كوردخۆیان لـەوەدا بینییەوە كە بەسـەر 

چەنـد جڤاتێكـی دابڕێـنراودا لەنـاو سـنوری وڵاتانی توركیـا و ئێران و عێراق و سـوریادا دابـەش كراون.

پەیماننامـەی سـیڤر (١٩٢٠) مافـی ئۆتۆنۆمیـی بـۆ كـوردرەوا بینیووە، بـەڵام پەیماننامەكـە بەهۆی 

ناڕەزایـی توركیـاوە هەرگیز قبوڵ نەكرا. لە سـاڵی ١٩٤٦ز، لەژێر سـەركردایەتی بارزانیدا كە سـەركردەی 

كـوردی عێراقە، كۆمارێكی سـەربەخۆی كورد بـەڵام كورتخایەن، لە باكوری خۆرئـاوای ئێران دامەزرێنرا. 

كوردی عێراق هەرگیز خەونی نیشـتمانێكی سـەربەخۆیان فەرامۆش نەكردووە و لە سـاڵی ١٩٥٨ەوە لە 

چەنـد شـەڕێكی پچڕ پچڕدا لـە دژی حكوومەتی عێراقدا بەشـدار بـوون، ئەمەش لەپێنـاو دامەزراندن، 

یاخود بەدەسـتهێنانی رێپێدان بـۆ دامەزراندنی دەوڵەتێكی نیمچە سـەربەخۆ.

٢. كـورد بـەردەوام هەوڵیـان داوە دەوڵەتـی بەریتانیای مەزن لـەم ناكۆكییەوە بگلێنـن، بەڵام ئێمە 

بـە تونـدی بـەو هەڵوێسـتە ئاشـكرایەمانەوە پابەنـد بووین كە سـەرۆك وەزیر لـە وەڵامی پرسـیارێكی 

پەرلەمانـدا لـە حوزەیرانـی ١٩٦٥ باسـی لێوە كـرد: ”دەوڵەتی بەریتانیـای مەزن بەداخە لە شـەڕەكانی 

كوردسـتان، هـەروەك چـۆن بەداخە لە هەر نـا ئارامییەك لە خۆرهەڵاتی ناوەڕاسـتدا، بـەڵام ئێمە وەك 

پرسـێكی ناوخۆیـی عێـراق لە پرسـی كورددەڕوانین، كە شایسـتە نییە بۆ ئێمە خۆی تـێ  هەڵقورتێنین“.

سیاسـەتی دەوڵەتی بەریتانیای مەزن سـەبارەت بە ورووژاندنی پرسـی مافەكانی مرۆڤ لە نەتەوە 

یەكگرتووەكان:

٣. لە نووسراوی دووەمی تەواوكارییدا هەموو ئەو لێدوانەی كە سەرۆك وەزیر لە مانگی حوزەیرانی 

١٩٦٥دا پێشكەشـی كرد، تۆمار نەكراوە. بە لەبەرچاوگرتنی ئەو سیاسـەتەی كە لە حوزەیرانی ١٩٦٦ەوە 

سـەبارەت بـە باسـكردن لە پرسـی مافەكانی مـرۆڤ لە نەتـەوە یەكگرتووەكانـەوە گیراوەتـە بەر، چیتر 

شایسـتە نییە بڵێین: ئەم پرسـە لـە بنەڕەتدا رەتكراوەتـەوە بەتایبەت كە دەربـارەی ”بابەتی ناوخۆیی“ 

وڵاتێكـی ئەندامـی نەتـەوە یەكگرتووەكان بێـت. پێمانوایـە: كاتێ  شـێوازێكی بەردەوامی پێشـێلكاریی 

لەئـارادا بێـت، بەجۆرێك كە وەك سیاسـەتێكی گشـتی بێتە بەرچـاو، نەتەوە یەكگرتـووەكان دەتوانێت 

بەشـێوەكی شـەرعی (یاسـایی) بابەتەكـە لەبەرچـاو بگرێـت. ئەگەر لە شـێوازێكی بـەردەوام یاخود لە 

سیاسـەتێكی گشـتی كەمتر بێت، رەنگە بتوانرێت بخرێتە چوارچێوەی بڕگەی یاسـای ناوخۆیی میساقی 

نەتـەوە یەكگرتووەكانـەوە (مـادەی ٢ (٧))، جگـە لـەو حاڵەتانـەی كـە ئەو تاكـە نموونەی پێشـێلكاریە 

بەشـێك بێت لە سیاسـەتێكی گشـتی. بۆچوونمان لەسـەر ئەم پرسـە بە ڕوونی لەلایەن وەزیری دەرەوە 

و لە لێدوانێكیدا لەبەردەم كۆمەڵەی گشـتیدا لە ١٤ی تشرینی یەكەمی ١٩٦٨ راگەیەنرا. ناوبراو گوتی: 

”مـادەی ٥٦ی میسـاقەكە بەڕوونی باس لەوە دەكات كە هیـچ وڵاتێك ناتوانێت بڵێت مافەكانی مرۆڤی 

هاووڵاتییەكانی بە تەواوی پرسـێكی ناوخۆییە، ئەو وڵاتەی كە هاووڵاتییەكانی لە مافە سـەرەتاییەكانی 

مـرۆڤ بـێ  بـەش دەكات، ئـەوا بەپێی مـاددەی ٥٦ بڕیـارە نێودەوڵەتییەكانی پێشـێل كـردووە“. لەبەر 

ئـەم هۆكارانـەی كـە لە خـوارەوە باسـیان دەكەیـن، پێمانـوا نییە كە شایسـتە یاخـود یارمەتیـدەر بێت 

ئێمە پرسـی كورد لە كۆمسـیۆنی مافەكانی مـرۆڤ بوروژێنین.

٤. دەتوانین هۆكارەكانی ئەم هەڵوێستەمان لەم خاڵانەی خوارەوەدا كورت بكەینەوە:

أ) كـوردی عێـراق لـە دژی حكوومەتێكـی یاسـایی لـە بەغـدا یاخیبـوون و ئێمە ئـەو حكوومەتە بە 

ددانپیانـراو دەزانین.

ب) باشـترین رێگا بۆ بەدیهێنانی بەرژەوەندییە سیاسـیی و بازرگانییەكانمان ئەوەیە: كە راسـتەوخۆ 

مامەڵـە لەگـەڵ حكوومەتـی بەغدادا بكەیـن. مامەڵەكردنی فەرمـی لەگەڵ كوردیاخـود كۆمەككردنیان 

دەبێتـە هـۆی ناڕەحەتكردنـی زۆری حكوومەتی بەغدا و، بۆیە رەنگە دژ بـەو هەوڵانە بێت كە لەپێناو 

گەشـەپێدانی ئەو بەرژەوەندییانە دەدرێن.

ج) ئەگـەر ئێمـە یارمەتـی كـوردی عێـراق بدەیـن، رەنگـە ئێـران و توركیـا و سـوریا كـە ئەوانیـش 

كەمینـەی كوردیـان هەیـە، لێكدانـەوەی نـا دڵخۆشـكەری بـۆ بكـەن.

د) ئاڵۆزییەكانـی پرسـی كـوردو ئەو هاوپەیمانییانەی كە سـەبارەت بە پرسـی كورد لەئـارادان، ئەوا 

پشـتیوانییەكی بەهێـز لـەو بۆچوونە دەكەن كە لە دژی بەشـداریكردنمانە لەم پرسـەدا.

مستەر ئۆرچارد

مستەر ئارمیتاژ

كێشەی كورد لە عێراق، ١٩٦٣ - ١٩٧١

١. ڕەشنووسـە هاوپێچكـراوەكان بـۆ چاپكـردن ئامـادەن. ( لـە پشـتەوەی هـەر یەكەیانـەوە دوو 

خشـتەی دابەشـكردنم دانـاوە).

٢. دەبێـت پلەبەندیـی هـەردوو ڕەشنووسـەكە ”نهێنـی - تەنیـا بۆ بەرچـاوی شانشـینی یەكگرتوو“ 

بێـت. (دەزانـم كـە رەنگـە زۆر جار وا بـە پەسـەند بزانرێت “تەنیـا پوختـە“ی راپۆرتەكان بـە ”نهێنی“ 

دابنرێـن، بـەڵام لـەم حاڵەتەدا ئەگـەر بێتو ئامـاژە بە لایەنـی توانای سـەربازیی یاخود لایەنـی تری ناو 

راپۆرتەكـە نەدەیـن، بەشـێكی زۆری گرنگیـی راپۆرتەكە لەدەسـت دەچێت).

٣. بە لەبەرچاوگرتنی داواكارییەكەی بەشـی خۆرهەڵاتی نزیك، كە دەیانەوێت راپۆرتەكە بەخێرایی 

چـاپ بكرێـت و پێـش هاتنـی كریسـمس بڵاوبكرێتەوە، پێشـنیار دەكەم كـە داوا لـە كارمەندانی چاپ 

بكرێت دەسـتوبرد لەم كارەدا بكەن.

سی. جەی. ئێس. رەندڵ

٣ی كانونی یەكەمی ١٩٧١

باڵیۆزخانەی بەریتانیا

كوەیت

٨ی ئایاری ١٩٧٣

بەڕێز جی ئێس بێرتن

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

بەڕێز گراهام،

١. ئێستا كە لە كوەیتم دەمەوێت چەند زانیارییەك كە لە بەغداوەیە لە نامەیەكدا بۆت بنێرم.

٢. جموجوڵـی هێـزەكان. پیتـەر فیڵد ئێسـتا لـە لەندەنـە و رەنگە دەرفەتـی ئەوەت ببـێ بیبینیت. 

ئـەو دەتوانێـت جەخـت بكاتـەوە لـەوەی كـە دەنگـۆی گواسـتنەوەی هێـزەكان لـە مانگـی ئایـاردا لە 

سـنورەكانی ئێرانـەوە بەرەو سـنورەكانی كوەیت / سـعودیە رەوانـە كران (بڕوانە بڕگـەی ١٤ی نامەكەم 

لـە رۆژی ٢٩یئـادار) دەتوانـرێ بـە جوڵەی ئاسـایی هێزەكان لـەم كاتەی سـاڵدا لێك بدرێتـەوە. چونكە 

لەگـەڵ هاتنـی هاویندا، ئەنجامدانـی راهێنان لـە بیابانـدا زۆر ناڕەحەتە.

٣. سـەدام حسـێن. ئـەو (لەگـەڵ عەبدولباقـی)دا لـە سـەردانەكەی وەزیـری دەرەوەی رۆمانیـا و 

سەردانەكەی سەرۆكی (چاد)دا بۆ بەغدا ئامادە نەبوون. عەبدولباقی بە پاساوی گونجاوەوە لە سویسرا 

بـوو، هەمـووان دەیانزانـی ئامادە نییە، بـەڵام نەیاندەزانی بۆچی. ئامادەنەبووونەكەی سـەدام حسـێن 

بەتەواوی ناڕوونە. باشترین لێكدانەوە ئەوەیە كە لەگەڵ بارزانیدا خەریكی وتووێژن لەبارەی ئۆنۆتۆمی 

بۆ كوردو راپرسـییەوە. نزیكەی شـەش هەفتەیە رۆژنامەكانی بەغدا سـەبارەت بە كوردبێدەنگن. بەڵام 

لەوانەشـە حسـێن لە پشـویەكی كورتدا بێت - لۆمەی دانوسـتانەكانی پرسـی نەوتی خسـتە سەر خۆی 

و لـەو كاتەوە بە ئاشـكرا زۆر چالاكە.

٤. باكـوری عێـراق. لە سـەرەتای مانگی نیسـاندا لەگەڵ زۆرێـك لە هاوكارانم لە بەغدا سـەردانێكی 

(زۆر درەنگوەختـم) بـۆ شـارە سـەرەكییەكانی باكـوری عێـراق ئەنجامـدا. باكـوری عێراق لـە بەهاراندا 

جوانـە. گەنـم و جـۆی هـەراش دەبینرێن و شـەتڵی برنج كەروێشـكە دەكەن. كۆنترۆڵی پۆلیس لەسـەر 

رێگە شاخاوییەكان بە وریاییەوە ئەنجام دەدرێت، بەڵام ئێمە لە گەشتەكەماندا توشی كێشە نەبووین. 

زۆرێـك لـە بنكەكانی پۆلیس بە هاوبەشـی لەنێوان پۆلیسـی مەدەنـی و سـەربازییدا بەڕێوەدەبرێت و 

نوێنەرێكـی كوردیشـی لێیـە. بـۆ وەرزی هاوین چەندین كەپر دروسـت دەكرێن، تەنیا لە سـەڵاحەدین 

٣٥٠ كەپـر دروسـت كـراوە. هەمـوو شـتێك پێشـوەخت بەكـرێ دراوە. خاوەندارێتـی زەوی لـە ناوچـە 

كوردییەكانـدا تایبەتـە بـە كورد، بۆیـە عێراقییەكان تەنیـا دەتوانن بـە كرێیان بگرن.

٥. لە كاتی جەژنی بەهاردا موسـڵ پڕ بووبوو لە سـەردانكەر و دیپلۆمات (نوێنەرە ئاست نزمەكانی 

زۆربـەی باڵیۆزخانەكانـی لێبوون). بەڵام من بە فەرمی بانگێشـت نەكرابووم بەشـداریی لە جەژنەكەدا 

بكەم، ئەندامێكی بەشی پرۆتۆكۆڵ هاوسەرەكەمی لە هەترە (Hatra) بینیبوو سەرەڕای رەتكردنەوەمان، 

بـەڵام پێداگـری كرد كە وەكو میوانـی وەزارەتی كاروباری دەرەوە بەشـداریی نمایشـەكەی ئێوارە بكەن 

كە تیایدا میسرییەكان گۆرانییان دەگوت و سـەمایان دەكرد. ئەمە هەنگاوێكی دۆسـتانە بوو.

٦. كەشـوهەوا زاڵەكـە لە لێـواری ئەو ناوچـە كوردییانەی كە سـەردانم كردن بریتییە لـە: بەهێزیی 

و متمانەبەخۆبوونێكـی زۆر كـە لـە هیچ دانوسـتانێكدا لەگەڵ عێراقییەكاندا بـەرەو خراپی ناچن.

دڵسۆزی هەمیشەییت،

ئای. مەككلۆنی

لەگەڵ تێكچوونی رێككەوتن لەگەڵ عێراقدا، كوردئامادەی دەستپێكردنەوەی شەڕن

جیم هۆگڵاند

حاجی ئۆمەران - عێراق، ٢١ی حوزەیران

واشینتۆن پۆست

دوایەمین شـەڕی خۆرهەڵاتی ناوەڕاسـت سـێ  سـاڵ لەمەوپێش لە عێراق كۆتاییهات، دوای ئەوەی 

عێـراق تاوەكـوو بنبەسـت لـە چیا سـەختەكاندا شـەڕی جەنگاوەرەكانی كوردسـتانی دەكـرد و، دواجار 

لەسـەر رێككەوتنـی ئاشـتی قایـل بـوو كـە تیایـدا ئـەو ئۆتۆنۆمیـە بداتـە بەرگریكارانـی كـورد كـە بـە 

درێژایـی ئـەم سـەدەیە لەپێناویـدا جەنگاون، بـەڵام مەلا مسـتەفا بارزانیی كـە فەرمانـدەی پارتیزانانی 

كـوردە لـە بارەگاكەیدا لە چیـا دوورەدەسـتەكانی باكوری خۆرهەڵاتـی عێراق باس لـە پەیوەندییەكانی 

لەگەڵ عەرەبدا دەكات و دەڵێت: لە هەموو جێگایەك سیاسـەتی نە شـەڕ و نە ئاشـتی گیراوەتە بەر ..

جەنـەراڵ بارزانـی كـە تەمەنـی حەفتـا سـاڵە، بـە درێژایـی ئەم سـەدەیە سـەرقاڵی شـەڕی تورك و 

فـارس و عێراقییـەكان و بەریتانیـا و ئـەو خێڵـە ناوچەییەیانـە بووە كـە دژی دەسـەڵاتەكەی بوون. ئەو 

چیـتر هەسـتەكانی خـۆی ناشـارێتەوە لـەوەی كە خەریكە شـەڕێكی نـوێ  لەنێـوان نیشـتمانپەروەرانی 

كوردی چیاكان و نەتەوەپەرسـتە عەرەبەكانی بەغدا ڕووبدات. رێككەوتنەكەی سـاڵی ١٩٧٠ كە بەڵێنی 

خۆبەڕێوەبەرێتیـی و پاراسـتنی بۆ كوردتێـدا بوو لە لەناوچووندایە و، پێشـمەرگە پارتیزانەكان جوڵەیان 

دەستپێكردووەتەوە.

چەكـی دژە فڕۆكـە بـە چواردەوری ئـەو كەمپانەدا جێگیركـراون كە لە چادری سـپی پێكهاتوون. لە 

دامێنەكانی نزیكییەوە پشـمەرگە تازەكان راهێنان لەسـەر ئەو تۆپخانە رووسـیانە دەكەن كە لەپێشتردا 

لای عێراقییەكانەوە دەسـتیان بەسەردا گرتووە.

كـورد كـە گەلێكـی ئاریـن و مێژوویەكی چـوار هەزار سـاڵەیان هەیـە و، لە ناوچەیەكی سـتراتیجی 

دەشت و چیادا دەژین كە بە سنورەكانی توركیا و سوریا و عێراق و ئێراندا درێژ دەبێتەوە، ناوچەیەكی 

كوردیـش لـە یەكێتی سـۆڤیەت هەیە. هەموو ئـەم حكوومەتانە بە وریاییەوە لـە كردارەكانی جەنەراڵ 

بارزانی دەڕوانن.

جەنـەراڵ بارزانـی كـە لە میوانخانـە رووتەڵەكەیدا لـە حاجی ئومەران دانیشـتبوو، بایەكی سـاردی 

شـەوانە بـە چیاكانـدا دەهـات، داوایەكـی راسـتەوخۆی بـۆ پشـتیوانی ئەمریكا نیشـاندا بۆ ”ئـەم گەلە 

بچووكە لە خەڵكی هەژار و سـتەملێكراو. دەكرێت ئەم پشـتیوانییە سیاسـیی یاخود مرۆڤایەتیی یاخود 

سـەربازیی بێت و، ئاشـكرا بێت یـان نهێنی“.

لە ئاشكراكردنی ئەوەی ... خۆماڵیكردنی ئەو كێڵگە نەوتییانەی كە خۆرئاواییەكان خاوەنی بوون ..

كاتێك حكوومەت سێ  مانگ لەمەوبەر لەگەڵ كۆمپانیا نەوتییە خۆرئاواییەكان گەیشتە .. جەنەراڵ 

بارزانـی وتـی : .. ”ئێمـە بەڕاسـتی لەگـەڵ سیاسـەتی ئەمریكاداین بـۆ ناوچەكە، ئەگـەر ئەمریكا دژ بە 

دورگـەكان بمانپارێزێـت، ئەگەر ئەو پشـتیوانییە ببێ ..... ئەمە لـە ناوچەی ئێمەدایە...

جەنـگاوەرە بۆشـاییەكەی چیـاكان جەختـی لـەوە كـردەوە كـە: ”ئێمـە لـە خۆرهەڵاتی ناوەڕاسـتدا 

پێگەمـان هەیـە“. كـورد بە توندی دژی بڵاوبوونەوەی رووسـیان و بەشـێكی زۆری هێزەكـەی عێراقیان 

ناچـار كـردووە كات و پارە و سـەرچاوەكانی لە زەوییە بەرزەكانی كوردسـتاندا سـەرەف بـكات، ئەگەر 

وا نەبووایـە ئـەم هێزە لـە دژی ئێـران و كوەیت یاخـود ئیسرائیـل بەكاردەهێنران.

 كـورد لـە كێڵگـە بچووكەكانیانـدا دەژیـن لە رێگـەی زمانی هاوبەشـی هیندۆ ئەورووپیـی و ئاینی 

سـونەی ئیسـلام و نەتەوەگەرایـی و كلتورێك پێكەوە بەسـتراون، كە چەندین سـەدەیە لـە ناو كودەتای 

خوێنـاوی و ناپاكی دان ....

لەدوای داڕمانی ئیمپراتۆریەتی عوسـمانی ئەو بەڵێنەی كە پێیان درابوو سـەبارەت بە دروستكردنی 

نیشتمانێكی ئۆتۆنۆم لەلایەن زلهێزەكانەوە دەستبەجێ  فەرامۆش كرا. توركیا خێڵەكانی كوردی لەتوپەت 

كـرد و بەردەوامـە لـە رەتكردنەوەی سـەربەخۆیی یاخود ئۆتۆنۆمـی كلتوری بۆ ئـەو كەمینە كوردییەی 

كە سـێ  ملیۆن كەسـە. ئێرانیش كوردی لە سیستمێكی سیاسـیی زۆر مەركەزیدا قەتیس كردووە.

بۆیـە جەنـەراڵ بارزانـی دەگاتـە ئـەو بەرئەنجامـەی بڵێـت: خەونـە كۆنەكـەی كوردسـتانی گەورە 

ئێسـتا مردووە. ئامانجەكانـی بە گوتەی خۆی لە عێراقدایە كە حكوومەتێكـی لاوازتری عەرەب هەبێت 

نەتوانێـت دراوسـێكانی ناچار بكات پرسـی نەتەوایەتی كوردسـەركوت بكەن.

 كوردسـتانی عێـراق نیشـتمانێكی زۆر جوانە و هـەژار و دواكەوتـووە. بەرزترین لوتكـەی چیاكانی 

زاگـرۆس لـە وەرزی هاوینیشـدا بەفریـان پێوەیـە. جۆگەلـەكان بەنـاو دۆڵەكانـدا خوڕەیـان دێـت و بە 

بەنداوەكانـدا تێپـەڕ دەبـن تـا دەگەنـە دەشـتە رووتەنـەكان، كە تیایـدا گەورەتریـن شـارە كوردییەكان 

جێگیربوون.

لـە دەشـتەكاندا سـوپای عێراقیشـی لێیە، شـارە كوردییەكانی كۆنترۆڵ كـردووە و بە وتـەی كورد بە 

بـێ  دەنگی سـەرقاڵی دروسـتكردنی یەكەی هەلیكۆپتەر و پەڕەشـوتەوانە، كە رەنگە لـە مانگی ئاداری 

داهاتـوودا كە كاتی جێبەجێكردنـی ئۆتۆنۆمییە بەڵێندراوەكەیـە بخرێنە گەڕ.

 كوردبۆچوونی خۆیان سەبارەت بە چۆنێتی ئۆتۆنۆمییەكە داوەتە بەغدا، بە گوتەی سەركردەیەكی 

سیاسـیی كوردمەحمـوود عوسـمان و حەبیـب كەریـم، ئـەوان پێشـنیارییان كـردووە ئەنجوومەنـیَ كی 

یاسـادانان بـۆ كوردسـتان هەڵبژێردرێـت كـە دەسـەڵاتێكی ڤیتۆی سـنورداری بەسـەر چەنـد بڕیارێكی 

حكوومەتی ناوەندیـدا هەبێت.

جەنەراڵ بارزانی هیچ هیوایەك نابینێت داواكارییەكانی كوردقبوڵ بكرێن، ئەو ئامادەیە بەردەوامیی 

بە وتووێژەكە بدات بۆ ئەوەی كاتی دەست بكەوێت و هێزەكانی كۆبكاتەوە.

جەنەراڵ بارزانی دانی بەوەدا نا كە هێزەكانی یارمەتی سیاسیی و سەربازییان لە ئێران وەرگرتووە، 

بەڵام رەتیكردەوە وردەكاری زیاتر بدات.

چەنـد ئاماژەیـەك هەن كە ناوبراو هەندێك یارمەتی سـەربازیی و دارایی لـە ئیسرائیل وەرگرتبێت. 

كاتێـك لـەم بارەیەوە پرسـیاری لێ  كـرا، بەشـێوەیەكی چاوەڕوان نەكـراو گوێی راگـرت و دواجار گوتی: 

”هەندێك شـت هەیە لەوانەیە راسـت بن، بەڵام وا باشـترە قسـەیان لەبارەوە نەكرێت“.

لەگـەڵ ئەوەشـدا بارزانـی بـە ئاشـكرا دانی بەوەدا نـا ئامادەیـە یارمەتییەكانـی ئەمریكا لـە رێگای 

ئێران یـان ئیسرائیلـەوە وەربگرێت.

ئـەو دەڵێـت: ”ئەگـەر ئەمریكییـەكان ئـەم كارە بـە كارێكـی لۆجیكی و كردەنـی بزانن، ئـەوا ئێمە 

قبووڵـی دەكەیـن. بـەڵام وا باشـترە ویلایەتە یەكگرتـووەكان راسـتەوخۆ یارمەتییەكـە بدات“.

لیژنەی ئامادەكاریی پارتی شۆڕشگێڕی كوردستان

٢٦ی حوزەیرانی ١٩٧٣

پارتـی شۆڕشـگێڕانی كوردسـتان لـە بڵاوكردنـەوەی ئـەم چاوپێكەوتنـە رۆژنامەوانییـەدا جەخت لە 

هەڵوێسـتە رەواكـەی دەكاتـەوە بەرامبـەر بـە ملكەچبوونـی رەهـای بارزانـی بـۆ ئیمپریالیـزم لەژێـر 

سـەركردایەتی ویلایەتە یەكگرتووەكاندا، هەروەها دەربارەی بازرگانیكردنییەوە بە مەسـەلەی كوردەوە 

و، خسـتنەڕووی بابەتەكـە لـە مەزاتخانـە نێودەوڵەتییـەكان و، دانانـی لـە خزمـەت بەرژەوەندیەكانـی 

ئیمپریالیزمـدا و، دژایەتیكردنـی بزووتنـەوە رزگاریخوازەكانـی كورد بەهۆی بیروباوەڕە پێشـكەوتنخواز 

و دیموكراتیەكەیانـەوە. لەبـەر ئەم هـۆكارە بارزانیی جەنگاوە و تا ئێسـتاش دەجەنگێت دژ بە هەموو 

ئـەو كەسـە راسـتگۆ و پێشـكەوتنخوازانەی كـە لـە ریزەكانـی شۆڕشـی كـورددان، یاخـود لـە ریزەكانی 

پارتـی شۆڕشـگێڕی كورددان كـە پارێزی راسـتەقینەی گەلـی كـوردو بزووتنـەوە رزگاریخوازەكەیەتی.

ئەمـە یەكەمجـار نییە بارزانی لێدوانـی لەمجـۆرە دەدات. رۆژنامە ناوەندییەكەیـان لەپێش ئاداری 

١٩٧٠دا لێدوانـی دیكـەی لەمجـۆرەی بڵاوكردووەتـەوە. بـەڵام ئەمجارەیـان بوێرییەكـی زیاتری نیشـان 

داوە، چونكە ناسـنامەی راسـتەقینەی خـۆی هەڵماڵیوە .

بارزانـی گوتوویەتـی ”وا پێدەچێـت عەرەبەكان سیاسـەتی نە شـەڕ و نە ئاشـتییان بەلاوە پەسـەند 

بێت ...“. ئەگەر ئێمە بارودۆخی كوردسـتانی عێراق لەبەرچاو بگرین ئەوا بە ڕوونی دەبینین كێ  سـود 

لەم سیاسـەتی نە شـەڕ و نە ئاشـتییە دەبینێت لە كوردسـتاندا. ئەوكەسـەش بارزانیی و تاقمەكەیەتی، 

چونكـە لەڕێگـەی سیاسـەتێكی لەمجـۆرەوە دەتوانێـت دەسـەڵاتی ڕەهـا بەسـەر كوردسـتانی عێراقـدا 

بسـەپێنێت و بەوجـۆرەی حـەزدەكات بەڕێـوەی بەرێـت، جگـە لەمـەش، حكوومەتـی عێـراق بڕێكـی 

خەیاڵـی دەداتـێ  بـە نـاوی جیاجیاوە هـەر لە نەسرییـەوە بـۆ بارەگاكانی تاوەكـوو موچەی پاسـەوانی 

سـنور، نەسرییـە بـۆ پێشـمەرگە دورخـراوەكان و بـۆ خێزانـی ئەوانـەی لـە شـەڕەكاندا كـوژراون، ئەمە 

سـەرەڕای ئەو كۆمەكە داراییە دەرەكییانەی كە پێش بەیاننامەكەی ئادار و تائێسـتاش وەریدەگرێت ..

كەواتـە، بارزانـی چاوەڕوانـی چـی دەكات (شـەڕێكی دیكە لەنێـوان كـوردو عەرەبدا)، لـە كاتێكدا 

دەسـەڵات لـە كوردسـتان تەنیا و تەنیا دراوەتە دەسـت خـۆی تاوەكوو لە رێگەی كوشـتن و وەدەرنانی 

خەڵكـەوە وێرانـی بـكات؟ پێدەچێت ئـەم چاوەڕوانییانەی لە بازنە ئیمپریالیسـت و زانۆینیسـتەكانەوە 

پێگوترابێـت كـە حـەز ناكـەن ئارامیـی و یەكڕیـزی نەتەوەیـی كوردببینـن و نایانەوێـت كورد بـە مافە 

یاسـاییەكانی خـۆی لـە عێراقدا شـاد بێت.

بـە پێـی لێدوانەكـەی بارزانـی: ”ئامانجەكانـی تەنیـا لـە عێراقـدا دەبینرێـن“. ئێمـە هیـچ گومانمان 

لـەو راسـتییە نییـە كـە بارزانـی هیـچ ئامانجێكـی نییـە ... ئامانج، ئـەو ئـاوات و ویسـتە نەتەوەییانەیە 

كـە ئەگـەر ئـەو هەیبووایـە دەبوو بەشـەكانی دیكـەی كوردسـتانیش لەبەرچـاو بگرێت كە تائێسـتاش 

كـورد تیایانـدا لـە سـادەترین مافـە نەتەوەییـەكان و مافەكانـی مـرۆڤ بێبەشـن، بـە پێچەوانـەی ئـەو 

پارچەیـەی كوردسـتانەوە كـە كەوتووەتە ناو كۆماری عێـراق و كوردمافی نەتەوەیی گـەورەی پێ دراوە 

و، لـە رێگەدایـە كە لـە چوارچێوەی كۆمـاری عێراقـدا ئۆتۆنۆمی بەدەسـت بهێنێـت، داوا جددییەكەی 

بارزانـی بـۆ ئەمریـكا كـە بـە نـاوی ”نەتـەوەی بچووكی كـورد كە لـە خەڵكانـی زوڵـم لێكـراو و هەژار 

پێكهاتـوون“ بـۆ درێژكردنـەوەی هاوكاریـی، ئامانـج لێـی كەڵەكەكردنـی زیاتـری پارەیـە لـە بانكەكانی 

جیهـان بـۆ تێركردنـی تەماحەكەیەتی كـە كۆتایـی نایەت ..

سـەبارەت بـە ”رەتكردنـەوەی ئـەو خۆماڵیكردنە لە نـاكاوەی كە لـە كێڵگە نەوتییەكانـی كەركووك 

لـە مانگـی حوزەیرانـدا ئەنجامـدرا“، ناوبـراو بەڵێنـی داوە هەركاتێـك دەسـتی بەسـەردا بگرێـت - بـە 

هـاوكاری ئەمریـكا- بیگەڕێنێتـەوە بـۆ كۆمپانیایەكـی ئەمریكـی، ئەمـەش شـتێكی تـازە نییـە، چونكـە 

دوژمنایەتییەكـەی ناوبـراو بـۆ بزووتنـەوەی رزگاریخوازی كـوردو بۆ هەموو شـتە پێشـكەوتنخوازەكان 

وای كـردووە ببێتـە جمكـی ئـەو كۆمپانیا ئیمپریالیسـتانەی كـە هۆكاری سـەرەكی ئـەو نەهامەتییانەن 

كـە لە مێـژووی نـوێ دا بەسـەر كـورد دا هاتوون.

سـەبارەت بـە راگەیەنـراوی جەنگاوەرانی چیاكان، رۆژنامەنووسـەكە دەڵێت ”ئێمـە لە خۆرهەڵاتی 

ناوەڕاسـتدا یەكێكیـن لە بكـەرەكان .. كورد بە توندی دژی بڵاوبوونەوەی كاریگەری رووسـیایە .. ئەوان 

بڕێكـی زۆری سـوپای عێـراق ناچـار دەكـەن كـە كات و پـارە و سـەرچاوەیەكی زۆر لـە بەرزاییەكانـی 

كوردستاندا سـەرف بكات“.

بزووتنەوەكـەی بارزانـی وەكـوو پێكهێنەرێكـی خۆرهەڵاتـی ناوەڕاسـت، وەكـوو لەوەڕگایـەك بـۆ 

ئیمپریالیـزم و بەكرێگیراوەكانـی، هەروەهـا ئـەو دوژمنایەتییـەی كە بەرامبـەر بە كاریگەریی رووسـیا 

هەیەتـی - كـە لە كوردسـتانی عێراقیشـدا بوونی نییە و- ئەو سـەرنج و پەرتكردنەی سـوپای عێراق كە 

هەمـوو وزەكانـی لـە شـەڕی براكوژیدا سـەرف بـكات، هەموو ئەم شـتانە ئـەوەن كە بارزانی لەپشـت 

بزووتنەوە خێڵەكییەكەوە دەیخوازێت. بەدیهێنانی ئۆتۆنۆمی بۆ كوردو دیموكراسـیی بۆ عێراق شـتێكە 

هەرگیـز بـە مێشـكی بارزانیـدا نایـەت. دەسـتكەوتی لـەم جۆرە بـە پاڕانـەوە لـە ئەمریكا كـە دوژمنی 

خەڵـك و بزووتنـەوە رزگاریخوازەكانە بەدەسـت ناهێنرێت ..

بەكرێگیراوانـی  و  زایۆنیسـتەكان  و  ئیمپریالیسـتەكان  پیلانـی  خەڵكـی شۆڕشـگێڕ،  كۆمەڵانـی 

دواكەوتووخوازیـی و هاوپەیمانـە دوژمنـكارەكان لـە دژی كۆماری عێراقمان یەكیـان گرتووە بۆ ئەوەی 

حكوومەتـە پێشـكەوتنخوازەكەی عێـراق رابماڵـن و كاریگەریـی خۆیـان لـە رێـگای كۆمپانیـا نەتـەوە 

قۆرخكارەكانەوە بسـەپێنن كە سـامانەكانمان دەدزن و و بە دەسـتكەوتەكانی گەلـی عێراقمان ” كوردو 

عـەرەب“ ناڕەحەتـن، بۆیە پێویسـتە هەمـوو هێزە پێشـكەوتنخوازەكان لـە یەك بـەرەدا یەكبگرن دژی 

ئـەم پیلانانە و خۆیان رێكبخەن و پەلە بكەن لە دامەزراندنی بەرەیەكی نیشـتمانیی پێشـكەوتنخوازدا، 

راگەیەندراوەكـەی ئـادار وەك خـۆی جێبەجـێ  بكـەن، ئۆتۆنۆمـی بـە كوردسـتانی عێـراق ببەخشـن لە 

رێگای كۆمەڵانی خەڵكی شۆڕشـگێڕەوە نەوەك لە رێی هێزە دواكەوتووخوازەكەوە كە دژی رێوشـوێنە 

شۆڕشـگێڕەكان و هەموو چارەسـەرێكی ریشـەیی كێشـەكانە.

لیژنەی ئامادەكاریی پارتی شۆڕشگێڕی كوردستان

٢٦ی حوزەیرانی ١٩٧٣

نهێنی

باڵیۆزخانەی شاهانەی سوید

هۆبەی بەرژەوەندییەكانی بەریتانیا

بەغدا

بەڕێز جی. ئێس بێرتن

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

لەندەن

رۆژ: ٢٨ی حوزەیرانی ١٩٧٣

بەڕێز گراهام،

عێراق - كورد

١. هەندێ ورتەورت لەبارەی ناكۆكی لەنێوان بەعس و كورددا لەئارادایە.

٢. راپۆرتە پچڕپچڕەكان لەبارەی شـەڕەكان لە با كوردا ماوەیەكە دەگەنە جێ. لە ناوەڕاسـتی ئایاردا 

وەزیری رۆشـنبیریی ئەڵمانیای خۆرئاوا كاتێ سـەردانی شـارۆچكەی عەین سـفنەی دەكرد، خۆی لەناو 

ئابڵوقـەی پەنجـا چەكـداری كـورد دا بینییـەوەو، كاتـێ (كارتڕایـت) هەوڵیـدا سـەردانی هەمان شـوێن 

بـكات لـە میانەی گەشـتێكی بارزگانیدا لـە ٥ی حوزەیراندا، ئەوا شـۆفێرەكەی ئامۆژگاریـی كرد كە ئەو 

كارە نـەكات و پێـی گوتبـوو: بۆ یارمەتیدانـی خەڵك چەك هێنراوەتە نزیكی شـارەكان.

٣. بـاس لـەوە دەكرێـت لـە رۆژی ٢٠ی حوزەیرانـدا دوو فڕۆكەی میـگ بە ناپاڵم هێرشـیان كردۆتە 

.(Sinle) سـەر گوندێـك لە نزیك سـنڵێ

٤. دیـارە جەنـەراڵ بارزانـی چاوپێكەوتنێكـی ئەنجامداوە لەگـەڵ پەیامنێرێكی ئەمریكیـدا بەناوی 

هۆگلانـدەوە، كـە تیایـدا باسـی لـە هەڵگیرسـانی شـەڕێكی دیكـە كـردووە لەنێوان كـوردو بەعسـدا و، 

بانگێشـتی ئەمریكییەكانـی كـردووە كە یارمەتـی كورد بدەن و ئەگەر پێویسـتی كـرد یارمەتییەكە با لە 

رێگەی ئێـران و ئیسرائیلـەوە بێت.

٥. تـا ئێسـتا بەعس بە هێواشـیی بەرامبەر بەم هێرشـە یەكلایەنەیـە كاردانەوەی نوانـدووە. حزبی 

شۆڕشگێڕانی كورد(كە نەیاری پ د ك) راگەیەنراوێكیان بڵاوكردۆتەوە كە وتارەكەی هۆگلاند رەتدەكاتەوە 

و، ئەلسـەورە ئەو وتارەی بە زمانی عەرەبی بڵاو كردۆتەوە و داوای روونكردنەوەی لە بارزانی كردووە.

(تا ئێستا لە ئەلتەئاخیدا كە رۆژنامەی پ د ك- ە، هیچ كاردانەوەیەك نەبووە، بەڵام لە سەروتارێكی 

پڕلەكینـەدا كـە لەبـارەی سـەردانەكەی سـەرۆك بەكر بـۆ بولگاریـا و پۆڵەنـدا بڵاوكراوەتەوە پێشـنیاری 

ئـەوەی تێـدا هاتووە كە دەبو تیمەكەی سـەرۆك لە عـەرەب و كوردپێك بهاتبایە.)

دڵسۆزی هەمیشەییت،

ئای. مەككلۆنی

وەرگێڕانی ئەلتەئاخی رۆژی ١ی تەموزی ١٩٧٣

ڕوونكردنەوەیەك بۆ رای گشتی عێراق و عەرەب

سەبارەت بە لێدوانێك كە دراوەتە پاڵ سەید ئەلبارزانی

سـەرچاوەیەكی رێگەپێـدراو لـە مەكتەبـی سیاسـیی پارتـی دیموكراتی كـوردەوە ئـەم لێدوانەی بە 

رۆژنامەكەمـان راگەیاند:

رۆژنامەی ئەمریكان هێراڵد تریبیون، لە ژمارەی رۆژی ٢٢ی حوزەیرانی ١٩٧٣ دا لێدوانێكی بەناوی 

سـەید ئەلبارزانـی، سـەرۆكی پارتـی دیموكراتی كـورد مانـەوە لەلایەن جیـم هۆگڵانـدی پەیامنێرییەوە 

بڵاو كردۆتەوە.

بـۆ ڕوونكردنـەوەی راسـتییەكان، ئێمـە رایدەگەیەنیـن كـە ئـەو وتووێـژەی كـە لەگـەڵ پەیامنێـری 

ناوبـراودا هەبووە سـەبارەت بـووە بە رێككەوتنەكـەی ئـادار و راددەی جێبەجێكردنەكـەی، هەروەها 

ئـەو لەمپەڕانـەی لەبـەردەم جێبەجێكردنەكـەدان، بارودۆخـی گەلی كورد مـان لە عێراق و ئەو كێشـە 

و دواكەوتویـی و بێبەشـییانەی پێـوەی دەناڵێنـن بـاس كرا، هەروەها باس لە پێویسـتبوونی كوردسـتان 

بـە پەرەپێـدان و بەرزكردنـەوەی سـتانداردی كلتـوری رۆشـنبیریی و كۆمەڵایەتیـی هاووڵاتییانی كرا.

ئـەو بابەتانـەی دیكـەی لە لێدوانەكـەدا هاتـووە و دراوەتە پاڵ سـەید ئەلبارزانی، هەرگیز باسـیان 

لێـوە نەكراوە.

ئومێدەواریـن هەمـووان لەوە تێبگـەن كە بۆچوونەكانـی بارزانی لە رابردوودا ڕوون و راسـتگۆیانە 

بووە سـەبارەت بە پەیوەندییە برایانەكەی نێوان عـەرەب و كوردو، هەروەهاش دەمێنێتەوە، هەروەها 

هەوڵەكانـی ناوبراو لەپێنـاو تۆكمەكردنی برایەتی نێوان ئەو دوو نەتەوەیە لەسـەر بنەمای ددانپیانانی 

مافـە نەتەوەییەكانی گەلی كـورد مان لەچوارچێوەی یەكێتیی نیشـمانییدا بەردەوام دەبێت.

بڕوامـان وایـە كە خسـتنە پاڵـی لێدوانی لەمجۆرە بە سـەید ئەلبارزانی، كار ناكاتە سـەر ئەو هەوڵە 

راسـتگۆیانەیەی كـە لە پێنـاو جێبەجێكردنـی رێككەوتنەكەی ئـادار و، پتەوكردنی یەكێتیی نیشـتمانیی 

و، بەهێزكردنـی برایەتـی راسـتەقینە لەنێوان عەرەب و كـوردو كەمە نەتەوەییەكانـی تردا دەیدات.

باڵیۆزخانەی شاهانەی سوید
هۆبەی بەرژەوەندییەكانی بەریتانیا

بەغدا

بەڕێز جی. ئێس بێرتن
بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز
لەندەن

رۆژ: ٢ی تەموزی ١٩٧٣

بەڕێز گراهام،
عێراق – كورد

١. سەبارەت بە نامەكەی رۆژی ٢٨ی حوزەیرانم، رۆژنامەی ئەلتەئاخی پارتی دیموكراتی كوردستان 
لێدوانـی لەسـەر وتارێكـی هۆگلانـد داوە بـەوەی كـە زۆرێـك لـە ناوەڕۆكەكـەی بەهەڵە باسـكردنە لە 

بارزانی.

٢. تەواوی وەرگێڕانەكە هاوپێچ كراوە. رسـتە گرنگەكە كە دەتوانرێت وەكو داواكارییەكەی بارزانی 
بـۆ كۆمەكـی ئەمریـكا ئاماژەی پـێ بكرێت ئەمەیە كە دەڵێت ”سـەبارەت بـەو بابەتانـەی دیكە كە لە 

راگەیەندراوەكەدا هەن و دراونەتە پاڵ سـەید ئەلبارزانی، هەرگیز باسـیان لێوە نەكراوە“.

٣. یـەك دوو دیپلۆماتـكار لێـرە پێشـنیاری ئەوەیـان كردووە كـە: بارزانی لە ئێسـتادا بۆتـە پیاوێكی 
پیـر و رەنگـە بـە بەراورد بە سـاڵی رابردوو، سیاسـەتمەدارێكی ئەوەنـدە جێی متمانە و شـارەزا نەبێت.

دڵسۆزی هەمیشەییت،
ئای. مەككلۆنی

كۆتایی

وێنەیەك بۆ: بەڕێز تاران

جی پی ئێس ١٥٠
بەپەلە

سی ئەی تی ئەی
لە تارانەوە ٠٢١٠٠٠٢

نهێنی
بەپەلە: بۆ وەزارەتی دەرەوە و كۆمۆنوێڵز ژمارە ٥٥٢ ی ٢ی تەموزی ١٩٧٣

راپۆرتتان ژمارە ٣٣٣: ناوخۆی عێراق

١. راپۆرتـە رۆژنامەییـەكان لەبارەی شـەڕی چڕوپڕی نێـوان كوردو عێراقییەكان لە باشـترین حاڵەتدا 
زیادەڕەوییەكی زۆری تێدایە و لە خراپترین حاڵەتیشدا هەڵە و دروستكراوە. ئێمە دەزانین كە رۆژنامە 
ئێرانییـەكان پێیـان گوتـراوە كە ئەم شـتانە دروسـت بكەن، بـەڵام بە ڕوونـی نازانین هـۆكاری ئەم كارە 
چییە. رەنگە بۆ ئەوەی بێت كە عێراقییەكان تێ بگەیەنن كە كارتی كوردهێشـتا لە دەسـتی ئەماندایە، 
ئەمـەش لەپێناو بەهێزكردنـی پێگەی مامەڵەكردنی ئێران لە دانوسـتانەكانی داهاتویاندا لەگەڵ عێراق.

٢. لـە وەڵامی پرسـیاری رۆژنامەكاندا هێڵێكی بێلایەنمان گرتـووە و گوتومانە كە هیچ بەڵگەیەكمان 
لـەلا نییـە كە بڵێین: شـەڕەكە لە كاتی ئاسـایی زیاتر بووە!، جـار جارە لێرەو لەوێ شـەڕ لەنێوان كوردو 

هێزەكانی حكوومەتدا رودەدەن.

٣. مانشـێتی ئەمـڕۆی رۆژنامـەكان لەبـارەی هەوڵـی كودەتایەكەوەن كـە لە عێراق ئەنجـام دراوە، 
بـەڵام بـە ئاشـكرا دەردەكەوێت كـە ئەم راپۆرتانـە هیـچ نەكەوتونەتە ژێـر كاریگەریـی ئێرانییەكانەوە. 

ئـەوان لـە بەیروتـەوەن و راگەیەنـدراوە فەرمییەكانی عێـراق بە بەڵگـە دەهێننەوە.

ئێلینگوۆرت
دۆسیەكان

med
PUSD

مستەر پارسنز
مستەر رۆز

بەشی هەواڵ

نهێنی
باڵیۆزخانەی شاهانەی سوید

هۆبەی بەرژەوەندییەكانی بەریتانیا
بەغدا

بەڕێز جی. ئێس بێرتن
بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز
لەندەن

رۆژ: ٦ی تشرینی یەكەمی ١٩٧٣

بەڕێز گراهام،

ئۆتۆنۆمی بۆ كورد

پێدانـی ئۆتۆنۆمـی بـە كورد لـە ١١ی ئـاداری ١٩٧٠دا بە سـەختترین و گرنگترین كێشـە دادەنرێت 

كـە لە ئێسـتادا حكوومەتی بەعس لـە بەغدا روبەڕووی دەبێتەوە. پوختەیەكی زۆر باشـی هەڵوێسـتی 

هـەردو لایەنەكـە لـە نـاو بڵاوكـراوەی ”جیهانـی عەرەبـی“دا لـە رۆژی ١٤ی ئەیلوولـی ١٩٧٣دا بـڵاو 

كراوەتـەوە. بـۆ ئاسـانكردنی ئاماژەپێكراوەكە، نوسـخەیەك هاوپێـچ دەكەم.

٢. وتارەكـە لەو شـوێنەوە دەسـت پێـدەكات كە حكوومەت رەشنووسـی پلانـی ئۆتۆنۆمییەكەی پ 

د ك- ی رەتكردۆتـەوە لەسـەر ئـەو بنەمایـەی كـە كوردخوازیـار بـوون یاسـا پێشـنیاركراوەكانی خۆیان 

لـە ناوچەكانـی خۆیانـدا كارپێكـراو بـن، ئەگەرچـی لەگـەڵ یاسـاكانی وڵاتـدا ناكـۆك بـن. بەدڵنیاییەوە 

بەگشـتی حزبـی بەعس هەمـوو جـۆرە پێشـنیارێك رەتدەكاتەوە كـە كوردبخاتـە پایەیەكـی بەرزترەوە 

یاخـود لـە ئاسـتێكدابن كـە لـە دەرەوەی دەسـەڵاتی دەوڵەتی عێراقییـەوە بن.

٣. بەدڵنیاییـەوە پ د ك-یـش ”بەشـدارییكردنی بەڕواڵـەت“ی لـە ئەنجوومەنـی گـەل و بـەرەی 

نەتەوەییـدا رەتكردۆتـەوە و بەو دەرفەتانـە قایل نین كە لە رێگەی ئەنجوومەنـی وەزیرانەوە خراوەتە 

بەردەمیـان. پێیانوایە: بەشـدارییكردن لە دامەزراوەی لەمجـۆرەدا دەرفەتێكە بۆ بەعس كە كۆدەنگی و 

پشـتیوانیی زیاتر بۆ سیاسـەتەكانی خۆی بەدەسـت بهێنێت. پ د ك لە خاڵی هێزییەوە قسـە دەكات، 

لەو رووەوە كە هێشـتا چەند ناوچەیەكی شـاخاوییان لە ناو وڵاتدا بەدەسـتەوەیە و پێناچێت دەسـتی 

لێ هەڵبگرن.

٤. بـەڵام لـەوەدا كە حكوومەتی بەعسـیش دەستپێشـخەریی و پارەی بەدەسـتەوەیە ئـەوا بەهێزە. 

ئێسـتا كـە بەرنامەكـەی پ د ك رەتكراوەتـەوە، وتـەی ”كاربەدەسـتێكی بـاڵای عێراقـی“ وەرگیراوە كە 

دەڵێـت ”ئێمـە بەرنامەكـەی خۆمـان ئامـادە دەكەین“ و ئەگەر پێویسـتیش بـكات” لەو شـوێنانەی لە 

كۆنترۆڵـی ئێمـەدان پیـادەی دەكەیـن. ئەگـەر هەنـدێ ناوچـە یاخیبـوون، ئـەوا جڵەویـان دەكەیـن و 

دەیانهێنینەوە ژێر كۆنترۆڵی دەوڵەت.“ ئەم لێدوانە توندە ئامادەیی سوپا دەردەخات بۆ بەشدارییكردن 

لە مامەڵەی سـەربازییدا.

٥. پێدانـی پشـكی زیاتـر بۆ كوردزیان بە حكوومەتـی ناوەند دەگەیەنێت، لەو رووەوە كە تا ئێسـتا 

رێگەیـان داوە زۆرێـك لـە بەندەكانـی مانیفێسـتۆی ١١ی ئـادار جێبەجـێ بكرێـت. زمانـی كـوردی لـە 

قوتابخانەكانـدا دەگوترێتەوە، ئەو خێزانانەی نەهامەتیان بەدەسـت شـەڕەكەوە چەشـتووە نیشـتەجێ 

كراونەتـەوە و قەرەبووشـیان پێدراوەتـەوە و، لە ناوچـە كوردییەكاندا كاربەدەسـتی كورددامەزرێنراون. 

رەنگـە ئـەم هەنگاوانـە و لەگەڵیدا پێدانی دەرفـەت بە پ د ك كە لە حكوومەتی ناوەندیدا بەشـداری 

بكات لاوازبوونی پەیوەندییەكانی نێوان باڵی مەدەنی و باڵی سەربازیی حزبی بەعسی لێ كەوتبێتەوە، 

و هەروەهـا وای لـە كوردكردبێـت متمانەی بەخـۆی زیاتر بێت و كەمـتر هاوكاریی بكات.

٦. ئەگـەر یەكپارچەیی حزبی بەعس بكەوێتە مەترسـییەوە، رەنگە بەعـس بەرنامەی تایبەتی خۆی 

دابڕێژێـت و پیـادەی بـكات و، گـوێ بـەوە نـەدات كورد لـەو ناوچانـەی بەدەسـتیانەوەیە پێـی ناڕازی 

دەبـن. ئەگـەری زۆرە ١١ی ئـاداری ١٩٧٤ ئەنجامێكـی لەمجـۆرەی لـێ بكەوێتـەوە. واتـە ئۆتۆنۆمییەك 

بـۆ كوردرابگەیەنـرێ و پیـادە بكرێـت كـە بەعس بـە مەرجەكانـی قایل بـن، لەكاتێكـدا بارزانی و پ د 

ك- یـش بگەڕێنـەوە بـۆ ناوچە شـاخاوییەكانی قـەڵای قایمیان و لەوێ ببەسـترێنەوە.

دڵسۆزی هەمیشەییت

ئای. مەككلۆنی

ME/4431/A/24

وتووێژ لەبارەی كوردی عێراقەوە

ئاژانسی ناوخۆی بەغدا

(أ) ٠٥:٢٠ گرینیچ لە رۆژی ١٨ی تشرینی یەكەمی ١٩٧٣

(ب) ٠٥:٣٠ گرینیچ لە رۆژی ١٩ی تشرینی یەكەمی ١٩٧٣

دوێنـێ كاتژمێـر ١٩:٠٠ لـە بـارەگای ئەنجوومەنـی نیشـتمانی، بەمەبەسـتی وتووێژكـردن لەبـارەی 

ئۆتۆنۆمـی كوردسـتان، كۆبوونەوەیـەك رێكخـرا. كۆبوونەوەكـە بـە بەشـداری كۆمەڵێـك كەسـایەتیی 

سـەربەخۆی كـوردی عێـراق بـوو كـە ئەنجوومەنـی هەرێمـی حزبـی بەعـس بانگێشـتی كردبـوون. 

كۆبوونەوەكە چوار كاتژمێری خایاند و هەڤاڵ سـەدام حسـێن جێگری سكرتێری ئەنجوومەنی هەرێمی 

حزبـی بەعـس و هەڤاڵانـی ئەنجوومەنـی هەرێـم: ”نەعـم حەدیـد و تایـح عەبدولكەریـم و، هەڤاڵان 

ئەندامانی سـەركردایەتی لقی بەغدا“ بەشـدارییان تێـدا كرد. هەڤاڵ غانم ئەلجەلیـل (ناوەكە ناڕوونە) 

كە ئەندامی سەركردایەتی لقی بەغدا و بەڕێوەبەری گشتی نووسینگەی جێگری سەرۆكی ئەنجوومەنی 

سـەركردایەتیی شۆڕشـە، سەرپەرشتی كرد.

جێـی وەبیرهێنانەوەیـە رەشنووسـی بەرنامـە وتووێـژ لەسـەركراوەكە لەلایەن لیژنەی بـاڵای بەرەی 

نەتەوەیـی و نیشـتما نییـەوە وتووێـژی لەسـەر دەكرێت بەمەبەسـتی گەیشـتن بە شـێوازێك كـە دواتر 

بخرێتـە بـەردەم وتووێژكردن لەگـەڵ پ د ك دا.

ئەمـە چوارەمیـن كۆبوونەوەیـە ئەنجوومەنـی هەرێمی حزبی بەعـس داوای كردووە بەمەبەسـتی 

وتووێژكردن لەسـەر رەشنووسـی یاسـای ئۆتۆنۆمی كوردسـتان. پێشتر سـێ كۆبوونەوە ئەنجام دراوە كە 

بیر وبۆچوونی زیاتر لە ٢٠٠ كەسـایەتی سـەربەخۆی ناوخۆیی و دەرەكیی لەسـەر وەرگیراوە. ئەمڕۆش 

لـە بـارەگای ئەنجوومەنی نیشـتمانی، كۆبوونەوەیەكی دیكـە ئەنجام دەدرێـت. كۆبوونەوەكەی ئەمڕۆ 

بـە بەشـداریی كەسـایەتییە توركـمان و ئاشـورییەكان ئەنجـام دەدرێت و مەبەسـت لێـی وتووێژكردنە 

لەسـەر بەرنامەی ئاماژەپێكراو.

سـەدام حسـێن كـە جێگـری سـەرۆكی ئەنجوومەنـی سـەركردایەتی شـۆڕش و جێگـری سـكرتێری 

ئەنجوومەنی سـەركردایەتی حزبی بەعسـە گوتوویەتی: ئەوە حسـاباتێكی كۆنە كە دەڵێت عێراق یەكە 

و نەتەوەكەشی یەك نەتەوەیە. ئەم لێدوانە لە میانەی ئەو وتارەیدا بوو كە ئاراستەی كۆبوونەوەیەكی 

دوێنـێ شـەوی بـارەگای ئەنجوومەنی نیشـتمانی كـرد كە بەمەبەسـتی وتووێژكـردن لەسـەر بەرنامەی 

ئۆتۆنۆمـی بـۆ برایانی كورد مان ئەنجام درا بـوو. كۆبوونەوەكە لەلایەن سـەركردایەتی هەرێمی حزبی 

بەعسـەوە داوا كرابو و هەریەك لە نەعیم حەداد ئەندامی ئەنجوومەنی سـەركردایەتی شۆڕش و چەند 

ئەندامێكی سـەركردایەتی لقی بەغدا و زیاتر لە ٢٠٠ كەسـایەتی توركمان و ئاشـوریی نیشـتمانپەروەر 

بەشـدارییان تێدا كرد.

سـەدام حسـێن لـە وتارەكەیـدا جەختی لەوە كـردەوە كە وتووێـژە كراوەكەمان لەبـارەی بەرنامەی 

ئۆتۆنۆمـی بـۆ گەلـی كـورد بەرئەنجامـی ئـەم چەمكەیە. ئەمـە بەرنامەیەكە كـە پەیوەندی بـە هەموو 

عێراقییەكانـەوە هەیـە بەبـێ هەڵاوێركـردن و یەكێكە لەو رێكارانـەی كە یەكێتیی نیشـتمانیی بەهێزتر 

دەكات و ئامانجیـش لێـی بەدیهێنانـی ئەو داهاتووە باشـترەیە كـە بۆ هەموو گەلەكەمانـی دەخوازین.

حسـێن ڕوونی كردەوە: هەموو هاووڵاتییەك، سـەر بە هەر نەتەوەیەك بێت، كە ئامانجی یەكەمی 

رێزگرتـن نەبێـت لـە براكانـی تری لـە نەتەوەكانی تـر، ئەو كەسـە ناتوانێـت خزمەتی ئـەم گەلە بكات 

و دواجار زیانێكی گەورە بە گەلەكەی و نیشـتمانەكەی دەگەیەنێت. حسـێن بەشـدارییە راسـتگۆییانە 

نەتەوەییەكـەی بـۆ وتووێژكـردن لـە بەرنامـەی ئۆتۆنۆمییەكـە بـەرز نرخانـد. ناوبـراو رایگەیانـد: ئـەم 

كۆبوونەوانـە نـەك تەنیـا زامنی ئەوە دەكات باشـترین رێـكار بۆ بەهـا و ئامانج و یەكێتیی نیشـتمانیی 

و هەروەهـا بـۆ بەرنامـەی ئۆتۆنۆمییەكەی گەلی كورد مـان هەڵبژێرین، بەڵكو ڕەگ و ڕیشـەی متمانە 

لەنێوانمانـدا بەهێـز دەكات، یەكڕیزیـی و یەكێتیـی و برایەتیـی قوڵـتر دەكاتـەوە و درز و جیاوازییـە 

حزبایەتییەكان ناهێڵێت و زۆر شت دەهێنێتە ئاراوە كە خزمەت بە بەرژەوەندییەكانی نیشتمان دەكات.

سـەدام حسـێن لەجیاتـی ئەنجوومەنـی هەرێمیـی حزبی بەعس سوپاسـگوزاریی خـۆی بۆ هەموو 

بەشـدارانی وتووێژەكـە دوپـات كـردەوە و، بـەوە كۆتـای بـە وتارەكەی هێنا كـە متمانەیەكـی بەهێز و 

گەشـبی نییەكـی گەورەی بـە داهاتویەكی پرشـنگدار هەیە. ناوبـراو گوتی: ئێمە هەموومان سـەربازی 

وەفـاداری بەرژەوەندییەكانی هەمووانین.

بەشـدارانی كۆبوونەوەكـەی دوێنـێ كـە زیاتر لە سـێ كاتژمێری خایانـد، ئەو بەشـدارییە مەزنەیان 

بەرز نرخاند كە شۆڕشـی عێراق لە جەنگی چارەنووسـدا پێشكەشـی كردووە و لە سڕینەوەی دوایەمین 

بەرژەوەندیـی ئیمپریالیـزم لـە سـەرچاوە نەوتییەكانمانـدا خۆی دەبینێتـەوە و، هەروەها بـە پێزانینەوە 

باسـیان لە بەشـداریی تەواوی سـوپا قارەمانەكەی عێراقیەكان لە جەنگی دژی دوژمنی زایۆنیستدا كرد.

جێگـەی بەبیرهێنانەوەیـە كـە كۆبوونەوەكـەی دوێنـێ، پێنجەمیـن كۆبوونـەوەی ئـەو زنجیـرە 

كۆبوونەوانەیـە كـە بەمەبەسـتی وتووێژكردن لەسـەر رەشنووسـی بەرنامەی ئۆتۆنۆمی دەبەسـترێت و 

دواتر ئەو ڕەشنووسـە دەخرێتە بەردەم لیژنەی باڵای بەرەی نەتەوەیی و نیشـتمانیی، دواجار رێكارەكە 

لەگـەڵ پ د ك گفتوگـۆی لەسـەر دەكرێت.

138



نهێنی

باڵیۆزخانەی شاهانەی سوید

هۆبەی بەرژەوەندییەكانی بەریتانیا

بەغدا

بەڕێز جی. ئێس بێرتن

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

لەندەن

رۆژ: ٢٠ی تشرینی یەكەمی ١٩٧٣

بەڕێز گراهام،

عێراق- كورد

سـەرەڕای شـەڕ لە نـاو خۆرهەڵاتی ناوەڕاسـت، ئەوا لە بەغـداش هەوڵەكان بەردەوامـن بۆ ئەوەی 

لـە مانگی ئاداری داهاتـوودا بناغەیەك بۆ ئۆتۆنۆمـی كوردبدۆزنەوە.

٢. لـە رۆژانـی ١٧ و ١٨ی تشرینـی یەكەمـدا، سـەدام حسـێن كۆبوونەوەیەكـی ئەنجامـدا لەگـەڵ 

”لایەنـە جێـی بایەخە“ پاڵێوراوەكاندا. لـە رۆژی ١٧ی تشرینی یەكەمدا نزیكـەی ٢٠٠ نوێنەری كوردبۆ 

ئەنجوومەنـی نیشـتمانی بانـگ كـران، و لـە رۆژی ١٨ی تشرینـی یەكەمدا هەمـان ژمارە لە ئاشـوری و 

توركمانەكان بانگكران. ئەنجامی كۆبوونەوەكان نەزانراوە، بەڵام پێش ئەوان رۆژنامەی ”ئەلتەئاخی“ پ 

د ك سكاڵای ئەوەی دەكرد كە بەشدارەكان نوێنەر نین، و زۆرێك لە كەسایەتییە خاوەن كاریگەرییەكان 

لە لیسـتەكەدا دەرهێنراون.

٣. ئەلتەئاخـی لـە رۆژی ١٦ی تشرینـی یەكەمـدا شـێوازی نوسـخەی ڕوانینـی پ د ك-ی لـە بارەی 

كوردسـتانەوە بـڵاو كردەوە. دەبێت ئەم دەسـتورە بەلای حكوومەتەوە قبوڵنەكـراو بێت، چونكە داوای 

جێگرێكـی سـەرۆك كۆمـاری كـورددەكات كە لەلایـەن ئەنجوومەنـی یاسـادانانی هەرێمییـەوە لەگەڵ 

دادگای بـاڵای دەسـتوورییدا هەڵبژێردرێـت، كـە ئەندامەكانیان بەیەكسـانی لە ئەندامانـی حكوومەتە 

هەرێمییەكـە و حكوومەتـی ناوەندی پێكهاتبێت. من دەقی سـەرەتایی وەردەگێڕم و هاوپێچی دەكەم.

٤. پێشـهاتەكانی دیكـە سـەبارەت بـە كـورد لـەم چەنـد هەفتەیـەی رابـردوودا بریتیـن لـە دانانـی 

كوردێـك كـە موحسـین دزەییە وەك وەزیری كار و نیشـتەجێكردن. ئەو لە سـاڵی ١٩٦٩دا بۆ ماوەیەكی 

كـەم وەزیـری پەرەپێدانـی باكور بـوو، بەڵام لـە گۆڕانكارییـە وەزارییەكانـی تەمـوزی ١٩٦٩دا لادرا. لە 

سـاڵی ١٩٧٠دا وەكو باڵیۆزی عێراق لە چیكۆسـلۆڤاكیا دەستنیشـان كرا و لە ساڵی ١٩٧٢دا گواسترایەوە 

بـۆ كەنەدا.

٥. هەروەهـا راپۆرتـی بەردەوام هـەن لەبـارەی پێكدادنی چەكـداری لەنێوان كوردو ئاشـورییەكان 

لـە سـنجار و دهۆك.

دڵسۆزی هەمیشەییت،

 ئای. مەككلۆنی

نهێنی
باڵیۆزخانەی شاهانەی سوید

هۆبەی بەرژەوەندییەكانی بەریتانیا
بەغدا

بەڕێز جی. ئێس بێرتن
بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز
لەندەن

راپۆرتمان: ٢/١
رۆژ: ٢٠ی تشرینی دووەمی ١٩٧٣

بەڕێز گراهام،
عێراق: كورد

لـە رۆژنامـەی (رێـگای گەل)ی شـیوعییەكاندا لـە رۆژی ١١ی تشرینـی دووەم باس لـەوە كراوە كە 
فەرماندەیـی هێـزە چەكدارەكانـی پ د ك فەرمانێكیـان دەركـردووە كـە شـیوعییەكان چـەك بكـەن و 
بیانبەزێنـن. بەپێـی راپۆرتـەكان چەكدارەكانی كورد لەنزیك ئەو شـارانە كۆبوونەتەوە كە شـیوعییەكان 
و پشـتیوانەكانیانی لێن. كوردتۆپ و هاوەنیان پێیە. رۆژنامەكە ژمارەی كوردی لە شـاری دەربەندیخان 
بـە ٢٥٠٠ چەكـدار خەمڵانـدووە كە چـوار سـەربازی كوردسـەركردایەتییان دەكەن بەناوەكانـی: فەتاح 

ئاغـا، حەمە شـەمێران، سـاڵح بێداوی و مـولازم نەوزاد.

٢. لەكاتـی كۆبوونەوەكانـی نێـوان بەعـس و كوردەوە لـە ناوەڕاسـتی مانگی تشرینـی یەكەمدا، لە 
ناوچەكە هیچ شـتێك نەبیسـتراوە لەبارەی كێشـەكانی ئەو دەسـتورە پەسـەندكراوەی كە بـۆ ئۆتۆنۆمی 

كـورد لە ١١ی ئـاداری ١٩٧٤دا راگەیەنـراوە. حزبی بەعس پێشـنیارەكەیان ئاشـكرا نەكردووە.

٣. بەدڵنیاییەوە، پێشـنیارە دورودرێژەكەی كورد م لەبەردەسـتدایە، هەروەك چۆن لەگەڵ نامەكەی 
رۆژی ٢٠ی تشرینـی یەكەممدا هاوپێچ كراوە.

دڵسۆزی هەمیشەییت،

ئای. مەككلۆنی

بەڕێز جی. ئێس بێرتن

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

لەندەن

راپۆرتمان: ٢/١

رۆژ: ٥ی كانونی یەكەمی ١٩٧٣

بەڕێز گراهام،

 

 پ د ك و حزبی شـیوعی رێككەوتوون كە بە دانوسـتان جیاوازییەكانیان چارە بكەن. نوسـخەیەك 

لـەو راگەیەنـراوە هاوبەشـە هاوپێـچ دەكەم كە لـە رۆژی ٢٠ی تشرینـی دووەمدا بڵاویـان كردۆتەوە و 

تیایـدا رێككەوتـون كـە كار بكەن بـۆ ”بەرەوپێشـبردنی پەیوەندییەكانیـان لەداهاتـودا“ و هەروەها بۆ 

.“ASBP پتەوكردنـی پەیوەندییەكانـی نێوانیان لەگەڵ هێـزە نەتەوەییەكانی دیكـە، بەتایبەتی”

هیچ زانیارییەكی دیكەم لەلا نییە لەبارەی ئەوەی ئەم ئاشـتەواییە سـەختە چۆن هێنراوەتە كایەوە 

یاخـود تاچەنـد هیـوای بەردەوامبوونی هەیە. كەشـوهەوا بۆ شـەڕكردن لـە چیاكاندا بەرەو سـاردبوون 

دەچێـت. هەرچەنـدە هیـچ ئاماژەیـەك بـۆ بەشـدارییكردنی سـوپا لەبەردەسـتدا نییـە، بـەڵام لەوانەیە 

خراپیی كەشـوهەوا و گوشـاری سـەربازی هەردولای ناچار كردبێت كە لەگەڵ بەردەوامبوونی ناكۆكییە 

راسـتەقینەكەیاندا، قایـل بن بـەوەی ماوەیەك لە ئاشـتیدا بن.

ئای. مەككلۆنی

نهێنی*@@@

ژمارە ٢٤٥/٣

مستەر ویەر

سێر ئەی. دەف

١. لەپاش گەڕانەوەی مستەر ئێناڵس لە مانگی تشرینی دووەمدا لە عێراق و دوای كۆبوونەوەكەی، 

سـێر ئـەی. دەف داوای لـێ  كـردم لـەوە دڵنیاببمـەوە كـە ئایا هیـچ چالاكییەكـی IRD هەبـووە كە بە 

هەرشـێوەیەك بێـت بووبێتـە هـۆی ئەوەی كـە عێـراق بەریتانیا بـە پشـتیوانیكردنی كـوردە یاخییەكان 

تۆمەتبـار بـكات یان نا.

٢. IRD پێی گوتین: كە بابەتەكانیان لە سـاڵی ١٩٧٤دا تەنیا لە سـێ  بابەتدا سـنورداربووە لەبارەی 

پلانەكانـی یەكێتی سـۆڤێت بۆ حزبی شـیوعی عێراقی (حشـع) كە وەكـوو رێگەیـەك بەكاریان بهێنێت 

لەنـاو ڕەوتـی نەتەوەخـواز و نەتەوەییە پێشـكەوتنخوازەكاندا كە حزبـی بەعس تیایدا باڵادەسـتە. لەم 

بابەتانەدا باس لە پەیوەندییەكانی یەكێتی سۆڤێت كراوە لەگەڵ حشع و حزبی بەعسدا لەچوارچێوەی 

خەباتـی كـورددا، بـەڵام لـە بابەتەكانیـان بەهـۆی حسـابكردن بـۆ حكوومەتی عێـراق ئەوا پشـتیوانیی 

كـوردی نەكـردووە. (لـە چوارچێـوەی كاری ئاژاوەگێڕیـدا لە كەنـداو، لێكۆڵینەوەی دیكـە هەن كە باس 

لـە پشـتیوانیی عێـراق دەكـەن بۆ PFLO، بـەڵام ئەمە بابەتـی رەخنەلێگرتن لـە عێراق نییـە و بە هیچ 

شـێوەیەك لە لێدوانـی رۆژنامە بەریتانییەكاندا رەنگـی نەداوەتەوە).

٣. ئێمـە بـە وریاییـەوە بـە بابەتەكانـی سـاڵی ١٩٧٤ی IRDدا دەچینـەوە. پێم وا نییـە هیچكام لە 

ئاماژەكانمـان بـە كـورددژی حكوومەتـی عێراق بـن. بابەتەكان راسـتن و زۆر كـورت  و پوختن، لە سـاڵی 

١٩٧٥دا IRD لێكۆڵینـەوەی لەبـارەی عێراقـەوە نەبـووە. بۆیـە هیـچ هۆكارێـك نییـە كە پێـمان وابێت 

سـكاڵاكانی عێراقییەكان پاسـاوییان پێ  بێت لەبارەی ناوەڕۆكی ئـەو زانیارییانەوە كە حكوومەتەكەمان 

* شـیاوی باسـە، ئـەم بەلگەنامـە نهێنییـەش بـێ- ڕێکەوتـە، ئەگـەر لـە زانیارییەکانـی نـاوی وردبینـەوە، بـاس لە سـاڵانی ١٩٧٤ و 
١٩٧٥ دەکات، هەروەهـا بـاس لـە گەڕانـەوەی مسـتەر ئێناڵـس دەکات لـە مانگـی ١١ دا لـە عێـراق و، دواتریـش کۆبوونـەوەی دیکەی 
دەخاتـەڕوو کـە پـاش گەڕانەوەی بـۆ بەریتانیا لەگـەڵ دبلۆماتکارانی ئینگلیـزدا ئەنجامی داوە. بـەم پێیە ئەم بەڵگەنامـە نهێنییەش یان 
لـە کۆتاییەکانـی مانگـی ١٢ ی ١٩٧٥ نـووسراوە، یاخـود ئەگـەری زیاتـرە لـە سـاڵی ١٩٧٦ دا نووسرابێت، بۆیـە بە پەسـەندم زانی کە لە 

سـەرەتای ڕیزبەنـدی بەڵگەنامەکانـی سـاڵی ١٩٧٦ دا دایبنێم، شـەریف هەژاری.

پشـتیوانیی كورددەكات و لـە سـاڵانی ١٩٧٤ و ١٩٧٥ بڵاوكراونەتەوە.

٤. هەرچەنـدە رۆژنامەنووسـە بەریتانییـەكان دەڵێـن كـە وتارەكانیـان هاوسـەنگ بـوون و بـە 

هاوسـەنگییەوە مامەڵەیـان لەگـەڵ ئاشـتەوایی عێـراق لـە كوردسـتاندا كـردووە، بـەڵام بەبـێ  گومـان 

هەندێـك لـە رۆژنامەكان مەیلی ئەوەیان هەبووە كە شـكۆمەندی بە شـەڕەكە ببەخشـن. بە بۆچوونی 

مـن، ئەمـە هـاوكات لەگـەڵ سـەردانی رۆژنامەنـوس و پەرلەمانتـارەكان بۆ بـەرەی كورد لەسـەردەمی 

جەنگەكـەدا هۆكارێكـی سـەرەكیی ئـەم رەخنەیـەی عێراقـە. عێراقییـەكان ئەمـە بڕوایانـە، هەرچەندە 

ئەمـە بڕوایەكـی هەڵەیـە، كـە پشـتیوانیی رۆژنامەكانـی بەریتانیـا بـۆ كـورد بەبـێ  رێنمایـی دەوڵەتـی 

بەریتانیـای مـەزن نەبووە.

ئای تی ئێم لوكاس

بەشی خۆرهەڵاتی ناوەڕاست

ئەم بەڵگەنامەیە* لە خاڵی (٢) ەوە دەست پێ  دەكات:

٢. حكوومەتـی عێـراق بـڕوای وایـە كـە نزیكـەی شەشسـەد پارتیزانی كـورد لەژێـر فەرمانی جەلال 

تاڵەبانیـدا بەم دواییە لە سـوریاوە دزەیـان كردووتە عێراقەوە. دوای پەڕینەوە لە سـنور، ئەم پارتیزانانە 

لـە زاخـۆ چالاكـی دەكەن تـا ئەوكاتەی خۆیـان ئامادە دەكـەن كە مەترسـییەكان تێپەڕێنـن و بە ناوچە 

سـنورییەكانی نزیـك لە سـنوری توركیـادا، كە بەمدواییـە چۆڵ كراون، ببـڕن و خۆیـان بگەیەننە گەڵاڵە 

و حاجـی ئۆمـەران. ناوەندی چالاكییـە پارتیزانییەكان لە سـنورەكانی توركیاوە گـۆڕدراوە بۆ ناوچەكانی 

خۆرهـەڵات بـەرەو حاجـی ئۆمـەران، كـە چەنـد شـوێنكەوتەیەكی تاڵەبانـی كـە لـە ئێـران ماونەتـەوە 

دەتوانـن خۆیانیـان پـێ  بگەیەنـن. پارتیزانانی كوردنە لـە سـنورە داخراوەكانی توركیـاوە دەخزێن و نە 

لە ئێرانیشـەوە دێن.

٣. هیچ ئاماژەیەك نییە بەوەی پشـتیوانانی بارزانی لەم یاخیبوونەدا بەشـدار بن. رەنگە هۆكارێكی 

یارمەتیـدەر بـۆ پەیوەندییكردن بە گروپەكـەی تاڵەبانیی لە حاجی ئۆمەرانەوە بریتـی بێت لە: توڕەیی 

خەڵـك بەهـۆی بەرنامـەی ”چاكسـازیی زەوی وزار“ەكـەی عێراقەوە لـە كوردسـتان. حكوومەتی عێراق 

لـە سـاڵی پاردا لە هەوڵێكدا بۆ تێكشـكاندنی دەسـەڵاتی سـەرۆك خێڵە بەهێـزەكان، جوتیارانی كوردی 

راگواسـت بـۆ ناوچەكانی دوور لە ناوچە خێڵەكییـە نەریتییەكانیان.

٤. سوپای عێراق هیچ زیانێكی جددی بەرنەكوتووەو بڕواناكەن كە كوردتوانبیبَتی كەرەسەی قورسی 

سـەربازی بهێنن. لەگەڵ ئەوانەشـدا، سـوپا ئێستا لەوپەڕی ئامادەباشـیدایە لە باكور و هەندێك سەرباز 

* خاڵێکـی جێـی سـەرنج لـەم بەڵگەنامەیـەدا ئەوەیـە: ئامـاژە نـەدراوە بەوەی کـە بۆ کـێ نێـردراوە و هەروەهـا بەڵگەنامەکە لە 
خاڵـی دووەمەوە دەسـت پـێ دەکات و ڕێکەوتیشـی لەسـەر نییە.

لێكدانه وه ی من ئەوه یه : کە ئەم بەڵگەنامەیە لە دوای مانگی شەشی ساڵی ١٩٧٥ ەوە نووسرابێت، ئەمەش لەبەر دوو هۆکار.
یەکـەم: بـاس لـە سـەرهەڵدانی شـۆڕش دەکات لـە باشـوری کوردسـتان، کـە ئـەوەش پـاش ڕاگەیاندنـی دامەزراندنـی یەکێتیـی لە 

١-٦-١٩٧٥ دا هاتووەتەکایـەوە.
هەروەها، دووەم هۆکاریش: باس لە لێبوردنی گشـتی بۆ ئاوارە کوردە عیراقییەکان دەکات کە بەهۆی ڕێکكەوتنامەی جەزائیرەوە 
ڕوویان کردبووە ئێران، کە ڕێکكەوتنامەی جەزائیر لە ٦-٣-١٩٧٥ دا ئیمزاکرا لە نێوان حەمە ڕەزا شـای ئێران و سـەدام حسـێنی جێگری 
سـەرۆککۆماری عێـراق ‹ئەحمـەد حەسـەن بەکـر› لـە جەزائیـر دا و، لـە ڕێکەوتـی ١٩-٣-١٩٧٥یشـدا مەلا مسـتەفای بارزانـی فەرمانی 
کۆتایهاتنـی شۆڕشـی ئەیلوولـی دەرکـرد. هەربۆیە ئـەم هۆکارانە وادەکەن کە  ڕێکەوتی ئەم بەڵگەنامەیە لە پاش مانگی شەشـی سـاڵی 
١٩٧٥ ەوە نووسرابێـت، بـەڵام لەبەر ئەوەی به ته واوی نەمتوانی مانگه كه ی بیسـەلمێنم و سـاغی بكه مه وه  كه  بـه  ده قیق لە چ مانگێکدا 

نووسراوە، بۆیە بەهەمان شـێوە بە باشـم دانا کە ئەم بەڵگەنامەیەش لە سـەرەتای سـاڵی ١٩٧٦ دا ڕیزبەند بکەم، شـەریف هەژاری.

و بڕێكـی گـەورە لە كەرەسـەی سـەربازی بـردووە كە بەم دواییە لە سـنوری سـوریاوە گواسـتراونەتەوە 

بۆ كوردسـتان. بارەگای فەرماندەییەكان كە پێشـتر لە هەولێر بوو ئێسـتا گواسـتراونەتەوە بۆ گەڵاڵە.

٥. حكوومەتـی عێـراق نیگەرانـی ئەوەیـە كـە زیادبوونـی چالاكیـی یاخیبـوان دوور لە سـنورەكانی 

سـوریا و بەتایبەت لەگەڵ سـەختیی زسـتانەكەی ئەمسـاڵدا لە چیاكانی كوردسـتان ئەوا وا دەخوازێت 

كـە لـە پێشـبینییەكەی جـاران زیاتـر پێویسـت بـكات كـە سـەرچاوەكانی عێراقـی بـۆ تەرخـان بـكات. 

لەگـەڵ ئەوەشـدا، حكوومەتـی عێـراق هێشـتا پێـی وایـە كـە دەتوانێـت شـەڕی پارتیزانیـی كوردتەوق 

بـدات (جڵەو بـكات).

٦. لێدوان: دیارە پێشـنیارە بەخشـندەكەی كە خراوەتە بەردەم كوردی عێراقەوە لە ئێران، هەروەها 

درێژكردنـەوەی مـاوەی لێبوردنەكـە و، چوونـی وەفـدی وەزارەتـی بازرگانـی ناوخـۆی عێـراق (عەلـی 

حەسـەن) بـۆ ئێـران ئەوا ئـەو داوایەی لە كـوردی عێراق كرد كـە بگەڕێنـەوە، ئەمانەش هەمـوو وایان 

كـرد كـە هەندێك لە پارتیزانەكان ماوەیەك دوودڵ بن پاشـان دووبارە دەسـت بكەنەوە بە بەرگریكردن 

لـە بەرامبـەر حكوومەتـی بەغدادا. هەرچۆنێك بێـت، ئەو عێراقییانـەی كە ئامادەییـان تێدایە باس لەم 

بابەتـە بكـەن وا هەسـت دەكـەن كـە بـە نزیكەیـی هیچـكام لـەو ١٠٠٠ خێزانـە كـوردەی كـە بەهۆی 

بەرنامـەی لێبوردنەكـەوە گەڕاونەتـەوە، رێگەیان پێ  نەدراوە لە كوردسـتان بمێننـەوە و، یاخیبوونەكەی 

كـورد، بەتایبـەت لە نزیـك زاخۆ، بـە خێرایی لە گەشـەكردندایە.

٧. حكوومەتـی عێـراق باسـی لـەوە نەكردووەتـەوە و بـە ئاشـكرا ددانـی پێـدا نەنـاوە كـە چەنـد 

كردەوەیەكـی بێزاركـەر لـە باكـور ڕوویاندابێت. ئەگەر ئـەم حكوومەتە ناچاربێت بە ئاشـكرا ددان بەم 

یاخیبوونـە سـوریا- نشـینەی كـورد دا بنێـت، ئـەوا ویلایەتـە یەكگرتـووەكان كـە زۆربەی جـار لەلایەن 

رۆژنامەكانـی عێراقـەوە بـەوە تۆمەتبـار دەكرێن كە لەگەڵ سـوریادا لـە لوبنـان هەماهەنگییان هەیە، 

ئەمجارەیان زۆر بە ئاشـكرا لەلایەن حكوومەتی عێراقەوە سـەركۆنە دەكرێت بەوەی هانی شۆڕشـێكی 

نوێی كـورددەدات.

ویڵی

بەڵگەنامەیەكی* دیكە كە تەنها لە خاڵی (٩) ەوە دەست پێدەكات و ئەمەش ناوەڕۆكەكەیەتی:

٩. مـن گوتـم: كە ئێمە هێشـتا لەبارەی پرسـی كـوردەوە رووبـەڕووی كێشـە دەبینـەوە. بەتایبەتی 

لەبـارەی مامەڵەكردنـی رۆژنامـە بەریتانییـەكان و هەروەهـا چالاكییەكانـی كـوردەوە لەو وڵاتـەدا. ئایا 

كەسـی دیكـە ئەزموونـی لەم جـۆرەی هەبـووە؟ باڵیـۆزی بەلجیـكاش گوتـی: بانگكراوە كە سـكاڵایەك 

وەربگرێت سـەبارەت بـەوەی كە بەلجیكا پەنابەری كوردوەردەگرێت. ئەو بـڕوای وابوو كە ئەم بابەتە 

راسـت نییە، بـەڵام گوتی لە برۆكسـل لـەم بارەیەوە دەپرسـێت.

راسـپێردراوی هۆڵەنـداش گوتی: هۆڵەندا نزیكەی ٦٠ كەسـی وەرگرتووە و بـەم دواییە بانگ كراوە 

سـكاڵایەك وەربگرێـت لەبـارەی خۆپیشـاندانێكەوە كـە لـە دژی باڵیۆزخانـەی عێـراق ئەنجـام دراوە. 

ڕوونكردنەوەكـەی ئـەوە بـووە كە ئـەم بابەتە بۆ كۆمپانیـای هـاگ (The Hag Corporation) بووە و 

لەژێـر كۆنترۆڵـدا بووە و هیچـی لێ  نەكەوتووەتـەوە. ئەو پێیوایە كـە ڕوونكردەنەوەكـەی قبوڵ كراوە.

باڵیـۆزی كۆمـاری ئەڵمانیـای فیدراڵیـش رایگەیانـد: پێیوایـە كۆمارەكەیـان هەندێـك پەنابـەری جێ  

كردووەتەوە.

هەروەهـا باڵیـۆزی فەڕەنسـاش گوتـی: فەڕەنسـا كەسـی قبـوڵ نەكـردووە و پـێ  دەچـوو ئیتاڵیاش 

داوای لـێ  نەكرابێـت.

* جێـی ئامەژەیـە، ئـەم بەڵگەنامەیـەش نـە نووسراوە کە بـۆ کێ نێـردراوە و، هەروەها لە خاڵی نۆیەمەوە دەسـت پـێ دەکات و،  
ڕێکەوتیشـی لەسـەر نییـە. بـەڵام ناوەڕۆکەکـەی باسـی وەرگرتنـی پەنابەرە کـوردە عێراقییەکانـی ناو ئێـران دەکات لە لایـەن هەندێک 
وڵاتـی ئەورووپییـەوە، كه وابـو دەبێـت ماوەیەک دوای ڕێکكەوتنامـەی جەزائیر بووبێت و، زۆریش ڕێی تێ دەچێت کە لە سـاڵی ١٩٧٦ 
دا نووسرابێـت، چونکـە تـا ژمارەیەکـی کـەم لـەو کـوردە پەنابەرانـەی عێراق کە لـە ئێران بـوون لەلایەن هەنـدێ وڵاتـی ئەورووپییەوە 
وەک پەنابـەر وەرگیـران، چەنـد مانگێک و بگرە ساڵیشـی پـێ چوو، هەربۆیە بە پەسـەندم زانی ئـەم بەڵگەنامەیەش بخەمە سـەرەتای 

ڕیزبەندی سـاڵی ١٩٧٦ ەوە، شـەریف هەژاری.

كۆمەڵەی دەستپێشخەریی هۆڵەندی بۆ كوردستان

سندوقی پۆستە ١٣٠٥٩

ئوتریخت (هۆڵەندا)      

پێشەكی

دوو ئەندامـی كۆمەڵـەی دەسـتپێخەریی هۆڵەنـدی بـۆ كوردسـتان لـە مانگـی تشرینـی دووەمـی 

رابـردوودا لەسـەر داوای حكوومەتـی عێـراق سـەردانی ئـەو وڵاتەیان كـرد و مەبەسـتیان ئەوەبووو لە 

بارودۆخـی باكـوری ئـەو وڵاتـە، واتە كوردسـتانی عێـراق بڕوانن. بـەڵام پلانی سـەردانەكەیان بـۆ باكور 

هەڵوەشـایەوە و پێـش ئـەوەی دەستپێشـخەرییەكە دەسـت پێبـكات كشـانەوە، چونكـە تۆمەتباركران 

بـەوەی ”زۆر لـە بابەتـە ناوخۆییەكانـی عێـراق دەكۆڵنـەوە“، جێگـەی تێبینییـە كـە پێشـنیاری هێڵـە 

گشـتییەكانی سـەردانەكە پێشـتر لەلایـەن بەرپرسـی كاروبارەكانی عێراق لـە (هاگ) و بـە راوێژ لەگەڵ 

حكوومەتەكەیـدا رەزامەندی لەسـەر دەربڕدراوە. كاتێك وەفدەكە گەشـتنە بەغدا، ئـەم بابەتە لەلایەن 

وەزارەتـی رۆشنبیریشـەوە پشتڕاسـت كرایەوە.

ئـەم راپۆرتـە پشـت بـەو زانیارییانـە دەبەسـتێك كـە لـە مـاوەی پێنـج رۆژی مانەوەیان لـە بەغداو 

دەوربـەری بەدەسـتیان هێنـاوە و بـەراورد كـراوە بـەو زانیارییانەی كە كـوردو سـەرچاوەكانی دیكە لە 

سـوریا و ئەوڕووپـا و ویلایەتـە یەكگرتووەكانی ئەمریكاوە دابینیان كـردووە. ئاماژەیەكی تایبەت دراوە 

بـە راپۆرتـە پـڕ وردەكارییەكـەی د. عیسـمەت شـەریف وانلـی، لـە لـۆزان، كـە لـە مانگـی ئابـدا وەكو 

ئەندامـی وەفدێكـی نێودەوڵەتـی سـەردانی عێراق و كوردسـتانی عێراقـی كردووە.

١. كوردی پەنابەر لە ئێران

لـە مانگـی ئابی رابـردوودا، دەسـەڵاتدارانی عێراق (بەڕێـز نەعیم حـەداد، ئەندامی سـەركردایەتی 

هەرێمـی حیزبـی بەعسـی عێراقی) بە فەرمی رایگەیانـد كە تا حاڵی حازر ٩٣ هـەزار كوردی عێراق لە 

ئێـران ماونەتـەوە و تـا كە ٥٠ هەزاریان قایـل كراون كە بگەڕێنـەوە بۆ وڵاتەكەیان. بەپێـی راپۆرتەكان، 

بـۆ زیادكردنـی ئەم ژمارەیـە و خێراتركردنی گەڕانەوەكە ئـەم رێكارانەی خـوارەوە گیراونەتە بەر:

أ. كاربەدەسـتە عێراقییەكان بەسـەر كەمپـی پەنابەراندا لە ئێران گەڕاون و داوایـان لە كوردكردووە 

بگەڕێنەوە.

ب. بارودۆخـی ژیـان لە كەمپەكاندا لە ئاسـتێكی نزمدا هێڵراوەتەوە (بـۆ نموونە كەمپێك لە قەسری 

شـیرین كـە لە ٣٠ هەزار چـادر پێكهاتووە ”خراپتریـن دۆخی پاكوخاوێنـی تێدایە“، بڕوانـە راپۆرتێك لە 

Neue Zurher Zeitung، ٣٠ی تەمووزی ١٩٧٥).

ج. هەموو لیژنە كوردییەكان لەناو كەمپەكاندا هەڵوەشێنراوەتەوە و راستەوخۆ خراونەتە ژێردەستی 

سـاواك (پۆلیسـی نهێنیـی ئێـران)ەوە. بەبـێ  رەزامەندیی سـاواك كـەس ناتوانێـت بچێتـە كەمپەكانەوە 

یاخـود بەجێیـان بهێڵێـت. لـە رووداوێكـدا لـە كەمپـی (ئەنـزەل) لەبەرئـەوەی دوو كـوڕی كـورد بەبێ  

وەرگرتنـی رەزامەندیـی و بـە مەبەسـتی خۆشـۆردن كەمپەكەیان بەجێ  هێشـتبوو، بەهۆیـەوە ٩ تا ٢٧ 

كوردكـوژران (بڕوانـە راپۆرتەكـە لـە رۆژنامە جیهـا نییەكاندا، مانگـی تشرینی یەكەمی سـاڵی ١٩٧٥).

د. لـە مانگـی ئابی رابـردوودا ٢٦٣ كورد، كـە هەندێكیان لێپرسراوی كەمپ و كاربەدەسـت بوون و 

بـە هۆكاری سیاسـیی لەلایەن دەسـەڵاتدارانی ئێرانەوە تەسـلیم بە ڕژێمی عێـراق كراونەتەوە.

ئێسـتا ڕوون بووەتـەوە كـە بەهـۆی رێككەوتنێكـی نهێنـی نێـوان عێـراق و ئێرانـەوە، لـە درێـژەی 

رێككەوتنەكـەی ٦ی ئـاداری جەزائیـردا، تاوەكـو ١ی كانوونـی یەكەمـی ئەمسـاڵ بـە خۆشـی بێت یان 

بـە زۆر، نزیكـەی ٨٠ هـەزار كـوردی دیكـە دەگەڕێنرێنـەوە بـۆ عێـراق. لـە دواتردا ئـەم وادەیـە لەبەر 

چەنـد هۆكارێكـی كرداریـی تاوەكـو ١٠ی كانونـی یەكـەم درێژكرایـەوە. ئـەم تەسـلیمكردنەوەیە بـەم 

رێ وشـوێنانەی خـوارەوە جێبەجـێ  دەكرێـت:

أ. ناسـنامەی عێراقیبـوون لـە هەمـوو ئەو كـورد انە دەسـەنرێتەوە كـە تاوەكـو ١ی تشرینی یەكەم 

یاخـود وادەیەكـی دواتـر نەگەڕێنـەوە وڵاتەكەیـان. ئـەم زانیارییـە لەلایـەن بەرێـز نەعیـم حـەدادەوە 

لەسـەردانیدا بـۆ كەمپـی پەنابـەران لـە ئێران بـاس كـراوە (بڕوانە سـەرەوە).

ب. وادیـارە ئـەو ١٠ هـەزار كـوردەی كـە رێگەیـان پێ دەدرێت لە ئێـران بمێننەوە، لەناو سیسـتمی 

كۆمەڵایەتـی و ئابووریـی ئـەو وڵاتـەدا یـەك دەخرێـن. ئـەم بابەتـە لەسـەرەتاوە و لـە نیسـانی سـاڵی 

١٩٧٥ەوە لەلایـەن حكوومەتـی ئێرانـەوە راگەیەنـدراوە. ئەمـەش بەمانـای بڵاوكردنـەوەی كـورد دێت 

بەسـەر وڵاتەكـەدا (تاوەكـو ئێسـتا ژمارەیەك لـە كوردنێردراونەتە بەلوچسـتان، كە سـنوری خۆرهەڵاتی 

ئەو وڵاتەیە)، هەڵبژاردنی كۆمەڵێك پیشـەی تایبەت (كرێكاری خاوەن ئەزموون، سوپا)، و لەدەستدانی 

ناسـنامەی كوردێتی.

ج. هەرچەندە حكوومەتی ئێران و هەندێك لە حكوومەتەكانی وڵاتانی ئەوڕووپا و وڵاتە بیانییەكان 

لەسـەر ئـەوە رێككەوتـون كە پرۆسـەی چۆڵكردنەكـە (ی كەمپەكان) لەسـەر ئاسـتی نێودەوڵەتی خێرا 

بەڕێوەبچێـت، بەڵام هیچ كوردێكی عێراقیی نیشـتەجێی ئێران رێگەیـان پێ نادرێت وەكو پەنابەر ئێران 

بەجـێ  بهێڵێـت. وا دیـارە رۆیشـتنەكەیان پەیوەندی هەبێـت بە رێككەوتنـی نێوان عێـراق و ئێرانەوە، 

واتـە تاوەكـو وادە دیاریكراوەكـەی گەڕانەوە (كـە ١٠ی كانونی یەكەمە)، رێگە بە كـەس نادرێت ئێران 

بەجێ بهێڵێـت. تاوەكو ئەمـڕۆ، دیارە كە رێوشـوێنی چۆڵكردنەكە كارا كرابێت.

ئەم رێكارانەی سەرەوە، كوردی پەنابەریان لە ئێران خستووەتە حاڵەتی ترس و نائومێدییەوە. جگە 

لـەو كەسـانەی كـە دەتوانرێـت قایل بكرێن بگەڕێنـەوە بۆ عێـراق، زۆر كوردی دیكە هەن كە پاسـاوی 

باشـیان بەدەسـتەوە بـووە خۆیـان لەدەسـت حكوومەتـی بەعس بـەدوور بگرن، ئێسـتا گەیشـتوونەتە 

ئـەو بڕوایـەی كـە باشـترە مەترسـی بخەنـە سـەر ژیانـی خۆیـان و ئەوانیـش بگەڕێنـەوە. بۆیـە، بەپێی 

راپۆرتـەكان، لـە مانگی رابـردوودا دەیان هـەزار كوردگەڕێنراونەتـەوە بۆ عێراق.

دەسـتبەجێ  دوای رێككەوتننامەكـەی جەزائیـر، لـە مانگـی ئاداری رابردوودا (شـا)ی ئێـران بەڵێنی 

ئـەوەی بـە كـورددا كـە وەكـوو (میـوان) لـە وڵاتەكەیدا قبوڵیـان بـكات. لەبری ئـەوە، ئـەو ٢٥٠ هەزار 

كـوردەی كـە پەنایـان بردووەتـە بـەر ئێران بـە ئاشـكرا دەردەكەوتـن، هەرچەنـدە لەبەرامبـەر عێراقدا 

مامەڵەی دیكەیان پێوە دەكرێت. هیچ وڵاتێك یاخود دەسـەڵاتێكی نێودەوڵەتی فشـارێكی كاریگەریان 

دروسـت نەكـردووە كە رێ  لەم كارەسـاتە مرۆییـە بگرێت. دوا هیوای بارزانی بـە حكوومەتی ویلایەتە 

یەكگرتووەكانی ئەمریكا بەخەسـار چوو، ئاشـكرایە كە سـەردانەكەی ئەم دواییـەی ناوبراو بۆ ویلایەتە 

یەكگرتووەكان كاریگەرییەكی ئەرێنی لێ  نەكەوتووەتەوە لەسـەر رێوشوێنەكانی دەسەڵاتدارانی ئێران.

ئێسـتا حكوومەتـی عێـراق دەسـتی كراوەیـە كـە سیاسـەتی بەعەرەبكردنەكـەی بەسـەر كـورددا 

بسـەپێنێت، چونكـە بەرهەڵسـتی چەكداریـی لـە بەرامبەریـدا گەیشـتووەتە سـفر و پێناچێـت هیـچ 

حكوومەتێكـی دەرەكـی هەڵبداتـێ، بۆیـە لەئێسـتادا ئـەم رێكارانـەی خـوارەوەی گرتووەتەبـەر (وەك 

لەلایـەن سـەرچاوە فەرمییەكانـی بەغـداوە پشتڕاسـت كراوەتـەوە):

أ. لـە ناوچـە نا- ئۆتۆنۆمە كوردییەكانی باكوری عێراق سـەدان گوندی كـورد بەتەواوی چۆڵ كراون، 

مەبەسـت لـەم كارەش (پڕكردنـەوە)ی گوندەكانـە بـە جوتیـاری عـەرەب، یاخـود هـۆكاری سـەربازی/ 

سـتراتیجی لەپشتەوەیە.

نموونەكان

- لـە پارێـزگای دیالـە، زیاتـر لـە پەنجا گوندی سـەر بـە شـارەكانی جەلـەولا، خانەقیـن و قۆرەتوو، 

لەسـەر سـنوری ئێران چۆڵكراون، هەروەها چەندین گوند لە شـاری مەندەلی خۆرهەڵاتی بەعقوبەوە، 

لەنزیك هەمان سـنورەوە چـۆڵ كراون.

- لـە پارێـزگای كەركـووك، زۆربـەی گوندەكانـی سـەر بە شـارەكانی كفری تـوز و داودە و شـوان و 

دبـس و داقـوق و دەوروبـەری شـاری كەركـووك چۆڵكـراون (ناوی زیاتـر لە ٤٠ گونـد دراون).

- لە پارێزگای نەینەوا (موسـڵ)، چەندین گوند لە شـارەكانی سـنجار، تەل ئەعفەر، زەمار، شـێخان، 

عەقرە و دەوروبەری شـاری موسـڵ چۆڵ كراون.

ب. لە ناوچە ئۆتۆنۆمەكەدا، كە لە ٣ پارێزگای تەواو كورد پێكهاتووە، چەندین گوندی دوورەدەست 

چۆڵ كراون. دانیشـتوانەكەی دواجار راگوێزراون بۆ (كۆمەڵگەی نیشـتەجێ بوون)ی نوێ  یاخود گوندی 

نموونەیی كە نزیكن لە رێگە سـەرەكییەكانەوە، و ئوتومبیلی خزمەتگوزاری و ئوتومبیلە سـەربازییەكان 

بە ئاسـانی دەیانگەنێ  (هەروەك ”گوندە سـتراتیجییەكان“ كە ویلایەتە یەكگرتووەكان و پورتوگالییەكان 

یـەك لـەدوای یـەك لـە ڤێتنـام و مۆزەمبیقـدا سیاسـەتی نیشـتەجێ بوونیان تێـدا سـەپاند). چەندیـن 

نموونـە لـە پارێزگاكانـی هەولێـر و دهۆك و سـلێمانی لەبەردەسـتدان، بۆ نموونە، شـارەكانی سـیمێڵا و 

زاخـۆ و مەخمـور و هەندینـاوە و هەڵەبجـە و پێنجوێـن. هەروەها، پڕۆسـەی بەعرەبكـردن لە رێگەی 

جێنشـێنیكردنی عـەرەب لە جێگـەی كورد لەم ناوچەیـەش بەردەوامە.

ژمـارەی ئـەو كەسـانەی لەم گواسـتنەوە زەبەلاحەی خەڵكدا بەشـدارن بـە تـەواوی نازانرێن، بەڵام 

بـە ٢٠٠ تـا ٥٠٠ هەزار كـەس دەخەمڵێنرێن.

ج. زۆرێـك لـەو پەنابەرە كوردانەی لە ئێران گەڕاونەتەوە، لەبری ئەوەی بنێردرێنەوە بۆ گوندەكانی 

خۆیان، دەگوێزرێنەوە بۆ ناوچە عەرەبنشـینەكانی باشوری وڵات. ئەمە بۆ زۆرێك لەو كوردانەش راستە 

كـە لـە گوندەكانیـان هەڵدەكەنرێـن (بڕوانـە خاڵی أ و ب ی سـەرەوە). تەنیـا لە ناوچـەی دیوانییە، لە 

باشـوری بەغـدا، نزیكـەی ٥٠ هـەزار كورد لە كوختەی زۆر سـەرەتایدا كـە بە (سـەراعیف) ناودەبرێت 

لـە كەمپدا جێگیركـراون و زۆری تریش. (بڕوانە رۆژنامەی گاردیـان، ١٤ی تشرینی یەكەم).

د. لـە چەنـد ناوچەیەكـی نـا- ئۆتۆنۆمـی كـورددا، بـۆ نموونـە لـە خانەقیـن (لـە پارێـزگای دیالە) و 

هەروەهـا شـنگال (لـە پارێـزگای نەینـەوا) قوتابخانـە كوردییـەكان بـە قوتابخانـەی عەرەبـی جێگەیان 

گیراوەتـەوە، و زمانـی كوردی چیتر بۆ خوێندن بەكارناهێنرێت. تێبینی: ئەمە دژی رێككەوتنەكەی ١١ی 

ئـاداری ١٩٧٠یـە، هەرچەنـدە رێككەوتنامەكـە بە فەرمی هێشـتا لەكاردایە و پابەندیـی پێوە دەكرێت.

ه. منداڵانـی كـورد لـە ناوچـە عەرەبییەكانی باشـوری وڵاتدا ناتوانـن بە زمانـە كوردییەكەی خۆیان 

بخوێنـن، هەرچەنـدە بەپێـی رێككەوتنەكـەی ١١یئـادار، زمانی كـوردی دووەم زمانی فەرمـی عێراقە و 

دەبێـت شانبەشـانی زمانی عەرەبی لەسەرانسـەری عێراقـدا بخوێنرێت.

و. رێكخـراو و بزووتنـەوە سیاسـییەكانی كـورد لـە بـەر بەرژەوەنـدی حزبـی بەعسـی عەرەبیـی و 

رێكخـراوە پەیوەندیدارەكانـی سـەركوت دەكرێـن.

ز. ئەنجوومەنەكانـی یاسـادانان و جێبەجـێ  كردن لـە ناوچە ئۆتۆنۆمەكەدا، واتە لەهەرسـێ  پارێزگا 

تـەواو كوردەكـەدا، بریتیـن لـە دامەزراوەی بێ  دەسـەڵات و بە تـەواوی لەلایەن حكوومەتـی ناوەندی 

بەغـداوە كۆنترۆڵ كـراون، حكوومەتی ناوەندیش لەلایەن حزبی بەعسـی عەرەبییەوە حوكم دەكرێت. 

ئەندامانـی ئەنجومـەن بەپێـی مەرسـومی سـەرۆكایەتی دادەمەزرێنرێـن، بڕیارەكانیـان پێویسـتی بـە 

رەزامەندیـی دەسـەڵاتدارانی بەغدایە، واتـە رەزامەندیی ئەنجوومەنـی پلاندانان.

ج. ناوچـە كوردییەكانـی پارێزگاكانـی نەینـەوا و كەركـووك و دیالـە بـە تێكـڕا نەخراونەتـە سـەر 

هەرێمـە ئۆتۆنۆمەكـە. شـاری عەقـرە هەرچەنـدە دانرابـوو بخرێتـە سـەر ئـەو هەرێمـە، بەڵام هێشـتا 

لەژێر دەسـەڵاتی پارێـزگای نەینەوادا هێڵراوەتـەوە. ئەمەش پێچەوانـەی رێككەوتننامەكەی ١١یئادارە، 

چونكـە لـە سـەرژمێرییەكەی سـاڵی ١٩٥٧دا كوردێتیـی ئـەم شـارە بـە ڕوونی سـەلمێنراوە.

ت. كەمینـەكان لـە ناوچە كوردییەكانـدا، بۆ نموونە مەسـیحییەكان و تەنانـەت ئێزیدییەكانیش، كە 

بەگشـتی خۆیـان داوەتـە پـاڵ كورد، گوشـاریان دەخرێتەسـەر كە خۆیان بـە عەرەب لەقەڵـەم بدەن و 

پەیوەنـدی بـە بەرەی بەعسـەوە بكەن.

ی. پڕوپاگەنـدە حكومییـەكان دەیانەوێـت ژمـارەی كوردی عێراق بە كەم نیشـان بـدەن، بۆ نموونە، 

تەنیـا ئامـاژە بـۆ دانیشـتوانی ناوچـە ئۆتۆنۆمەكە دەكـەن (خەمڵاندنی فەرمـی ١٫٤ ملیـۆن)، لەكاتێكدا 

ژمـارەی دانیشـتوانی كوردسـتانی عێـراق، واتـە ئـەو ناوچەیـەی كە كـورد تیایـدا زۆرینەیـە، لەلایەن د. 

وانلییـەوە بـە ٣ ملیـۆن كەس دەخەمڵێنرێـت، لەبەرامبـەر ٧٫٥ ملیۆن عـەرەب لە باشـوری وڵاتەكەدا.

پێویسـتە ئەوەش لەبەرچاو بگیرێت كە بەڕێز تاریق عەزیز، وەزیری راگەیاندنی عێراق، بە ئاشـكرا 

ئـەوەی بـاس كردووە كە ڕاگواسـتنی كورد لـە گوندەكانیان (هۆكاری ئاسـایش و ئابوری) لەپشـتەوەیە، 

بـۆ نموونـە: هەسـتیاریی ناوچە سـنورییەكان و ناوچـە نەوتییەكان، پاراسـتنی تاكی كـورد(!) و گۆڕینی 

كـورد بـە كارمەندە پسـپۆڕەكانی عـەرەب. بڕوانـە: راپۆرتەكەی وانلـی، گاردیانـی ١٤ی تشرینی یەكەم، 

تایمزی ٢٨ی ئۆكتۆبەر.

د. وانلی بە پشتبەسـتنی بە وتەیەكی بەرێز زاید حەیدەر، ئەندامی سـەركردایەتی نەتەوەیی حزبی 

بەعـس دەڵێـت، پرسـی كـورد، و بەتایبـەت دیاریكردنی سـنوری هەرێمـە ئۆتۆنۆمەكە، لـە داهاتودا بە 

مەبەستی راسـتكردنەوەی ئەوا چاوی پێدادەخشێنرێتەوە.

- پارتی دیموكراتی كوردستان كە لەلایەن جەنەراڵ مەلا مستەفا بارزانییەوە سەركردایەتی دەكرێت 

(لقـی دەرەوەیـان لـە تارانـە) هـەوڵ دەدات كار بۆ ناردنەوەی چەند سـەد كەسـێكی كـورد بكات، كە 

زۆربەیان كەیسی زۆر مەترسیداریان هەیە، و رەوانەی وڵاتانی ئەوڕووپا و دەرەوەیان بكات (ویلایەتە 

یەكگرتووەكانی ئەمریكا و كەنەدا و ئوسـتورالیا).

- یەكێتیی نیشتمانیی كوردستان كە لەلایەن بەرێز جەلال تاڵەبانییەوە كە لە دیمەشق سەركردایەتی 

دەكرێـت لـە هەوڵدایـە هێزەكانی لەگەڵ ئۆپۆزسـیۆنی عێراقدا كە ئێسـتا لە سـوریا دان یـەك بخات و 

باس لە یەكڕیزی لەگەڵ عەرەب و پێشـكەوتنخوازیی دەكات. یەكێتی نیشـتیمانی كوردسـتان بە ئاشكرا 

رایگەیانـدووە خەباتـی چەكداریـی بەم نزیكانە لە عێراق دەسـت پێ دەكاتەوە، بـەم دواییە، ئەم حزبە 

بـە توندی دژی پلانەكانی دەسـەڵاتدارانی بەغدا بۆ گێڕانـەوەی ١ ملیۆن كورد ناڕەزایی دەربڕیووە.

- پارتی دیموكراتی كوردسـتان لە بەغدا لەلایەن بەڕێز عەزیز عەقراوییەوە سـەركردایەتی دەكرێت 

كـە پێشـتر ئەندامـی مەكتەب سیاسـیی بارزان بـووە و ئێسـتا لە حكوومەتـی بەغدا وەزیـری دەوڵەتە. 

حزبەكـە وەكـوو حزبێكـی لاواز و بچـووك دەردەكەوێـت. بەرێـز عەقـراوی كاریگەرییەكـی ئەوتـۆی 

لەسـەر رووداوەكان نییـە. دەگوترێـت حـزب و چالاكییـە كوردییەكانـی دیكـەش كـە لـە بەغـدان ئەوا 

شـتی بچووكـن و لەگـەڵ سیاسـییەكانی حزبی بەعسـدا كۆكن.

- د. عیسـمەت شـەریف وانلـی، لـە لۆزان، هـەوڵ دەدات كوردە سۆشیالیسـتەكان بخاتـە ژێر باڵی 

خۆیەوە. ئەو پێشـنیارەی لە مانگی ئەیلوولدا پێشكەشی حزبی بەعسی كرد هێشتا وەڵام نەدراوەتەوە، 

پێشنیارەكانی بابەتگەلی وەك جێبەجێكردنی تەواوی رێككەوتننامەی ١١ی ئادار و لەخۆگرتنی زۆربەی 

ناوچـە زۆرینـە كوردییەكانـی باكـوری عێـراق بـۆ ناوچـە ئۆتۆنۆمەكـە، و هەروەهـا پێشـنیاری ئـەوەی 

كـردووە كـە ناوچە كوردییەكانی دیكە بخرێنە ژێر فەرمانـی ئیدارەیەكی عەرەبی/ كوردییەوە و هەموو 

پرۆسـەیەكی بەعەرەبكردن بووەسـتێنرێت. تێكـڕای راپۆرتەكەی د. وانلی بەم نزیكانـە بڵاو دەكرێتەوە.

لێكۆڵینەوەی (كۆمەڵەی دەستپێشخەریی هۆڵەندی بۆ كوردستان) لەبارەی كوردەوە:

١. بەرێزیـان داوایـان لێ  كـردم بۆچوونیان لەبـارەی لێكۆڵینـەوە هاوپێچكراوەكـەوە بخەمەروو كە 

داوییانـە بـە بەرپرسـی كاروبارەكانـی هۆڵەندا. ئاشـكرایە كە كۆمەڵـەی دەستپێشـخەریی هۆڵەندی بۆ 

كوردسـتان لایەنگـری كـوردە، و بەڕێـز مەیهویـزن باسـی لـە سـەفەری ٢ ئەندامـی كـردووە لـە مانگی 

تشرینـی دووەمـدا (بڕوانـە نامەكـەی بە ژمـارە ٢/١ی رۆژی ١٦ی تشرینـی دووەم بۆ بەڕێـز لوكاس)، و 

هیـچ گومانێـك نییـە كـە هەندێك لە باسـەكانی نـاو ئـەم لێكۆڵینەوەیە زیـادەڕەوی تێداكـردووە، بەڵام 

چەنـد بابەتێكـی جێی سەرنجیشـی تێدایە.

٢. ئەو راپۆرتەی كە هەمانبوو لێكۆڵینەوەم لەسـەر كردو ئەم بابەتانەی لای خوارەوە بە نادروسـت 

یاخود زیادەڕۆیی دەزانم:

أ. ژمـارەی كـوردە عێراقییـەكان لە ئێران لەگەڵ ئـەو زانیارییانەدا ناگونجێت كە لـە نامەكانی نێوان 

باڵیۆزخانـەی تاران، و بەشـی نەتـەوە یەكگرتووەكان لـە وەزارەتـی دەرەوە و كۆمۆنوێڵز و UKMISدا 

لـە جنێـف هاتـووە (بڕوانـە راپۆرتەكانی ژمـارە ١٥٠، ١٥٤، ١٥٦ لـە فایلی ژمارە ١/٤/٣ی سـاڵی ١٩٧٥). 

لەكاتێكـدا لێكۆڵینـەوە هۆڵەندییەكـە لـە لاپـەڕەی ٢دا دەڵێـت (٢٥٠ هـەزار كـورد لـە ئێـران بوونەتـە 

پەنابـەر)، بەرزتریـن ژمـارە كـە بتوانـم وەكـو كـۆی گشـتی لـە فایلەكانـدا بەدەسـتی بهێنـم بریتییە لە 

١٨٦ هـەزار كـورد كـە دەسـتبەجێ  دوای داخرانـی سـنوری ئێران لـەو وڵاتە بـوون بە گوتـەی نوێنەری 

كۆمسـیۆنی بـاڵای نەتەوە یەكگرتووەكان بـۆ كاورباروباری پەنابەران (UNHCR) لـە تاران، لە كۆتایی 

مانگـی حوزەیرانـی ١٩٧٥دا تەنیـا ٩٠ هـەزار كـوردی عێـراق لـە ئێرانـدا مابوونـەوە و لەوكاتـەوە ٥٠ 

هـەزاری دیكـە گەڕاونەتەوە عێراق و بەمەش لە ناوەڕاسـتی مانگی تشرینی دووەمدا تەنیا نزیكەی ١٥ 

هـەزار كەسـێك لە نـاو كەمپەكان و نزیكـەی ٣٥ هەزارێك لە خاكـی ئێراندا ماونەتەوە. ئـەم ژمارانەش 

وا دەكـەن كـە ئـەو بارودۆخـەی كە راپۆرتـە هۆڵەندییەكـە لە پەرەگرافـی ١١ ”ب“ی لاپەڕە ١دا باسـی 

دەكات رێـی تێ نەچێت.

ب. ئەو ژمارانەی كە لە راپۆرتە هۆڵەندییەكەدا سەبارەت بە پرۆسەی بەعەرەبكردنی كوردستانەوە 

خراونەتـەڕوو پێ دەچێـت زیادەڕۆییـان تێـدا كرابێـت، راپۆرتەكـە دەڵێـت ٢٠٠ تا ٥٠٠ هـەزار كەس لە 

بەرنامەدایـە كە نیشـتەجێ  بكرێن. بـەڵام لە كۆبەندە سـاڵانەكەی بەڕێزیاندا، بەڕێزیـان گوتی: ”رەنگە 

٥٠ هـەزار كورد“ لە باشـور نیشـتەجێ  كرابن، هەرچەندە ئـەم ژمارەیە هیچ عەرەبێكـی نەگرتووەتەوە 

كـە دەكرێـت لـە باكـور نیشـتەجێ  كرابێـت و، كـۆی گشـتی ژمارەكەش بـە هیچ جۆرێـك ناگاتـە ژمارە 

هۆڵەندییەكە.

ج. سـەبارەت بـە پـەروەردە، لێدوانەكـەی پەرەگرافـی ٢ (د) كـە دەڵێـت زمانی كـوردی دەبێت لە 

قوتابخانەكانـی سەرانسـەری عێراقـدا بگوترێتەوە بە تەواوی راسـت نییە. هەرچەنـدە رێككەوتننامەی 

١١یئـادار دەڵێـت كـە دەبێت ئەم بابەتە بەم شـێوەیە بێت، بەڵام یاسـای ئۆتۆنۆمییەكـەی ١١ی ئاداری 

١٩٧٤ تەنیـا دەڵێـت: زمانـی كـوردی دەبێت لـە ناوچـە ئۆتۆنۆمیەكەدا وەكـو زمانی سـەرەكی و زمانی 

عەرەبیـش وەكو زمانـی دووەم بخوێنرێت.

د. گومانم لە ژمارەی دانیشتوانەكەی پەرەگرافی ٢ (ی) لە خوارووی لاپەڕە ٣ی راپۆرتە هۆڵەندییەكە 

هەیە. راپۆرتێكی بەشـی لێكۆڵینەوە لە سـاڵی ١٩٧١دا دەڵێت: بەپێی سـەرژمێرییەكەی سـاڵی ١٩٦٥ی 

عێـراق، تەنیـا ٢ ملیـۆن كـورد هـەن و ژمـارەی دانیشـتوانی تێكـڕای عێـراق ٨٫٣ ملیـۆن كەسـە. لەگەڵ 

ئەوەشـدا، زیادبوونـی ژمـارەی دانیشـتوان لەوكاتـەوە تائێسـتا رەنگە كۆی گشـتیی كـوردی گەیاندبێتە 

نزیكەی ٣ ملیۆن كەسـێك.

٣. ناتوانین لەسـەر زۆرێك لە خاڵەكانی لێكۆڵینەوە هۆڵەندییەكە لێدوان بدەین، بەتایبەت لەسـەر 

وردەكاریـی ئـەو گوندانەی لە پارێزگاكانی دیالـە و كەركووك و نەینەوادا چۆڵ كـراون. ئەو بابەتەی لە 

پەرەگرافـی ٢ (ج)دا سـەبارەت بـە پێناسـەی هەرێمـە ئۆتۆنۆمەكە پێناسـەیەكی رەوایە، چونكە یاسـای 

ئۆتۆنۆمییەكـە هەرگیـز سـنورە جوگرافییەكانـی هەرێمەكـەی دیاری نەكـردووە و تەنیـا گوتویەتی ئەو 

شـوێنانە دەگرێتـەوە كە كـورد تیایاندا زۆرینەیـە. رەنگە هۆكارەكـە ئەوەبێت كە حكوومـەت بە نیازی 

ئەنجامدانـی سـەرژمێرییەك بێـت، و ئـەم راپرسـییەش ببێتـە بنەمـای پیاچوونەوە بەسـەر سـنورەكانی 

هەرێمە ئۆتۆنۆمەكەدا، هەروەك راپۆرتەكە لە زاری زەید حەیدەرەوە دەڵێت: پێویستە راست بكرێنەوە.

٤. بۆچوونەكانی كۆتایی لێكۆڵینەوەكە سـەرنجیان راكێشـام تیایدا دەڵێت عەزیز عەقراوی نایەوێت 

كەسـێكی بێ دەسـەڵات بێـت، ئەمە یـەك دەگرێتـەوە لەگەڵ ئەو قسـانەی بەڕێز مەیهویزن سـەبارەت 

بـە هاشـم عەقراوی كـە بە بەڕێزیانـی گوتـووە و رایگەیاندووە كە (كەسـێكی زۆر نیگەرانـە) (ئەمەش 

بەپێـی ئەو نامەیەی كە لەسـەرەوە ئامـاژەی بۆكراوە).

٥. ئـەو د. وانلییـەی كـە لـە راپۆرتەكـەدا چەنـد جارێـك ئامـاژەی بۆكـراوە پێ دەچێـت كەسـێكی 

گرنـگ بێـت، و ئەگـەر توانیبێتـی هاوینـی رابـردوو سـەردانی عێـراق بـكات و پێشـنیار بخاتـە بەردەم 

حكوومـەت (بڕوانە دوا پەرەگرافی راپۆرتەكە)، ئەوا دیارە كەسـێكی تـا رادەیەك میانڕەوە. حەزدەكەین 

راپۆرتەكـەی ببینیـن، كـە دیـارە بـەم زووانە بـڵاو دەكرێتـەوە، و زۆر پێم وایـە كـە UKMIS لە جنێف 

بتوانێـت بەدەسـتی بهێنێت.

١٨ی كانوونی دووەمی ١٩٧٦

كەی. دی. تێمپڵ

نهێنی

رۆژی گەیشتن ٢٦ی كانوونی دووەمی ١٩٧٦

ژمارە ٣/٢٤٥

باڵیۆزخانەی بەریتانیا

بەغدا

١٩ی كانونی دووەمی ١٩٧٦

بەڕێز ئای تی ئێم لوكاس

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

ئایڤۆری بەڕێز،

 كوردستان

١. جاروبار راپۆرتمان پێداون لەبارەی راسـت و دروسـتیی مەسـەلەی راگواستنی كوردەوە لە بەرەی 

باكـورەوە بـۆ باشـوری عێـراق لەلایـەن دەسـەڵاتدارانی عێراقـەوە (بـۆ نموونە، بڕوانـە نامەكـەی ژمارە 

٢/١ی رۆژی ١٦ی تشرینـی دووەم كـە بۆ تـۆم ناردووە).

٢. دوێنێ لەسەر نانخواردنی نیوەڕۆ كە بۆ لۆرد ئارمسترۆنگ رێكخرابوو، لەتەنیشت عیسمەت كیتا 

نییەوە دانیشـتبووم، كە پێشـتر یاریدەدەری سـكرتێری گشـتیی نەتەوە یەكگرتووەكان بووە و ئێسـتاش 

بەڕێوەبـەری گشـتیی بەشـی رێكخـراوە نێودەوڵەتییەكانـە لە MFA. من ئەم كەسـە تـا ڕادەیەكی زۆر 

بە باشـی دەناسـم - زۆر كراوە و بەردەسـتە، شـنەبایەكی نوێیە، وەك لە نامەكانی پێشـودا پێموایە پێم 

راگەیاندبیـت. كیتانـی دەڵێـت: پەیمانـە دادپەروەرانەكـەی گەورەیـی بەخشـین بۆ كـورد نەهێنراوەتە 

دی. سیاسـەتێكی ڕوون لەئارادا نەبووە. مەسـەلەی پێدانی دەسـەڵات بە كوردشـتێكی ناڕاسـت بووە و 

تەنانـەت بـە گرنگیش نەدەزانرا ئەگەر بهاتایە و بەشـەكانی تری سیاسـەتەكە روون و بنیادنەر بوونایە. 

راگواسـتنەكە بێمانـا بـووە. عەبدولعەزیـز عەقـراوی، ئـەو تاكە سـەركردەی كـوردە كە شـتێك متمانەی 

مـاوە، پێـی گوتـووە: كـە ئامارێكـی لەلایـە دەریدەخـات تەنیا لە شـاری خانەقینـەوە ٦٠ هـەزار كەس 

راگوێـزراون. كیتانـی دەڵێـت دەتوانم لـەوە تێ بگەم كە بۆچی ئـەو كوردەی لە ئێرانـەوە گەڕاونەتەوە 

بە زۆرەملێ لە باشـور نیشـتەجێ كراون، بەڵام ئەندامانی خێزانەكەی خۆیشی كە هیچ بەشدارییەكیان 

لـە شۆڕشـەكەدا نەبـووە نێردراونەتـە باشـوور بـۆ ئەوەی لـە ”كوختـەی قوڕیـن“دا بژیـن - ئامۆزایەك 

داوای لـێ كردبـوو كـە بتوانێـت خانوویـەك لـە بەغدا بەكـرێ بگرێـت، بەڵام بەخـت یـاوەری نەبووە. 

ئـەو تـێ نـاگات چی وای لـە حكوومەت كـردووە كە سیاسـەتەكانی رابردووی بۆ ئاشـتەوایی پشـتگوێ 

و فەرامـۆش بـكات. رەنگـە ”جەماعەتەكەی تاڵەبانـی“ نیگەرانی كردبن. حامیـد ئەلجبوری كە وەزیری 

دەوڵەتـە بـۆ كاروبـاری پەیوەنـدی لەگـەڵ دەسـەڵاتدارانی هەرێمـە ئۆتۆنۆمەكـە، پیاوێكی بـاش بووە 

بـەڵام هیچ سـەنگێكی نەبووە.

٣. پێگەی كەسـێتیی كیتانی زۆر گونجاو نییە. دەستنیشـانكردنەكەی وەك بەڕێوەبەری گشـتیی زۆر 

لە خوار تواناكانی كیتانییەوەیە و سەرەڕای ئەو كارە ئەركی ئەوەشی دراوەتێ كە هۆش بكات بەبەری 

ئـەو پەیكـەرەی كە عێـراق لە دوایین كۆبوونـەوەی وەزیرانـی دەرەوەی كۆمكاری عەرەبیدا پێشـنیاری 

كرد، لەپێناو گەشـەپێدان و بە دامەزراوەییكردنی هاوكارییە ئابوورییەكان (بڕوانە نامەكەم ٣/٥ی ٢٥ی 

تشرینـی یەكەم). ئـەو دەڵێت نیگەرانی پێگەكەی خۆی نییە و، ئەو لەبەر هۆكاری نیشـتمانپەروەرێتی 

گەڕاوەتـەوە عێـراق، بەو بڕوایەوە كە بتوانێت بەشـداربێت لە دابینكردنی خۆشـگوزەرانی بۆ داهاتوی 

عێـراق، ئـەم بڕیـارەی لەپێـش رێككەوتننامەكـەی جەزائیـرەوە داوە. سـاڵێك یـان دوانـی تـر چـاوەڕێ 

دەكات و، ئـەو كات لانـی كـەم دەزانێت كە هەوڵی داوە و شكسـتی هێناوە.

٤. ئـەم وتووێـژە جەخـت لە بوونـی ناڕەحەتییەكـی بەرچاو دەكاتـەوە لەناو سـەركردە ”وەفادار“ە 

كـورددا سـەبارەت بـە رووداوەكان و، هەروەها بەو راپۆرتانـەی لەبارەی راگواسـتنەوە هەن، ئەمانەش 

راپۆرتی دڵنیان و جێگەی گومان نین. لە راپۆرتە ساڵانەكەمدا سەبارەت بە ژمارەی كەسانی گیرۆدەكراو 

باسـم لـە ٥٠ هـەزار كـەس كردبـوو. وا دەردەكەوێت ئەمە بـە لایەنی كەمـی خەمڵاندنەكانـەوە بێت، 

ئەگـەر ژمارەكـەی عەزیـز عەقراوی راسـت بێت. بـەڵام ئێرە ئـەو ناوچەیەیـە كە هەمیشـە زیادەڕۆیی 

بە مەترسـی دەزانرێت. بۆ نموونە، نوسـخەیەكی ئـەو راپۆرتەمان بینیووە كـە هۆڵەندییەكان ئامادەیان 

كـردووە و لـە راپۆرتەكـەی ١٦ی تشرینـی دووەممـدا ئاماژەم پـێ داوە و لـەوێ ژمـارەكان زۆر زیاترن. 

نوسـخەیەك لـەو راپۆرتـە و راپۆرتی لێدوانـی تێمپڵ هاوپێـچ دەكەم كە مـن لەگەڵیدا كۆكم.

٥. مـن ئـەم راپۆرتە بۆ كەسـی دیكە نانێرم و وەكو نهێنـی دایدەنێم لەبەر ئەوەی گرنگی كەسـێتی 

كیتانـی بۆمان نابێت بخرێتە ژێر مەترسـییەوە.

دڵسۆزی هەمیشەییت

جەی ئەی ئێن گراهام

كۆتایی

نهێنی

باڵیۆزخانەی بەریتانیا

بەغدا

٢٦ی كانونی دووەمی ١٩٧٦

رۆژی گەیشتن ٢ی شوباتی ١٩٧٦

ژمارە ٣/٢٤٥

٢/٠١١

بەڕێز ئای تی ئێم لوكاس

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

ئایڤۆری بەڕێز

 كوردستان: راگواستن

١. جارجـارە و، لـە هەمووشـی تازەتـر لە نامەكـەی رۆژی ١٩ی كانونـی دووەممدا، باسـمان لە ئەو 

كوردانـە كـردووە كـە لەباكـورەوە دەگوێزرێنـەوە و لە باشـوری عێراق نیشـتەجێ دەكرێـن. بەڵگەكان 

جۆراوجۆرن بۆ نموونە بینینی كەسـانی كورد لە شـوێنە پێشبینی نەكراوەكانی وەك دیوانییەدا كە تیایدا 

زۆر بەزەقـی دەردەكـەون، یاخـود بینینـی ئوتومبیلـی سـەربازی كـە ماڵـە كـوردی تێدایە و لـە تاریكی 

شـەودا لـە شـارێكەوە دەبرێنـە شـارێكی تـر، تـا دەگاتـە زانیاریی ئەو كەسـانەی كـە كەسـوكاریان بەر 

ئـەم راگواسـتنە كەوتووە و تەنانـەت پڕوپاگەنـدەی ناوبازاڕیش گەرمە لـەم بارەیەوە.

٢. تـا كاتـی نووسـینی ئەم نامەیە، تاكە حاڵەتێكمان بینیووە كە كەسـێكی ئاشـوری، كە شانبەشـانی 

پێشـمەرگە چەكـی هەڵگرتبـو، لەگـەڵ خێزانەكەیـدا لـە گوندێكـی باكـورەوە راگوێـزراوە بـۆ گوندێكی 

دوورەدەسـت كـە چەنـد میلێك لـە دیوانییـەوە دوورە. دەگوتـرێ لەوێ لـە كوختەیەكـی قوڕینی یەك 

ژووریـدا دەژیـن و موچەیەكـی ٢٥ دیناریی مانگانـەی دەدرێتێ و هیچ كارێكی نییـە بیكات. لە باكور، 

ئـەو كەسـە خـۆی پارچـە زەوییەكـی هەبووە و پشـتی بەخـۆی بەسـتووە، بەڵام هیـچ زانیارییـەك نییە 

لەسـەر ئەوەی زەوییەكـەی چی بەسـەر هاتووە.

٣. ئەمـڕۆ كاتـێ چـاوم بە محەمەد سـەبری ئەلحەدیسـی كـەوت، كە جێگـری وەزارەتـی كاروباری 

دەرەوەیـە، ئـەم پرسـە گشـتییەم لەگەڵـدا بـاس كـرد. كاتـێ باسـی وتارێكـی رەخنەییـم لـە رۆژنامـە 

عێراقییەكاندا دەكرد، پێم گوت كە سوپاسـگوزار دەبم ئەگەر بزانم دەبێت لەبارەی پرسـی راگواستنەوە 

چ قسـەیەك بۆ رۆژنامەنووسـە بەریتانییەكان بكەم كە رەنگە پرسـیارم لێ بكەن، چونكە گوتم پێشبینی 

دەكـەم وەك بابەتێكـی جێـی رەخنـە بایەخێكـی زۆر بـەم بابەتـە بـدەن و دەبێـت مـن لـە پێگەیەكدا 

بـم كـە بتوانـم تێڕوانینـی عێراقییەكانیـان لەمبارەیـەوە پـێ رابگەیەنـم. حەدیسـی لـە وەڵامدانـەوەدا 

كەمێـك ناڕەحەتـی پێوەدیاربـوو. ئـەو گوتـی هیـچ گواسـتنەوەیەكی خەڵـك لە باكـورەوە بۆ باشـور لە 

ئـارادا نییـە. ئەوەی هەیە ئەوەیـە كە زۆرێك لەوانەی بڕیاریـان داوە لە ئێرانـەوە بگەڕێنەوە بۆ عێراق 

لـە باشـوری عێـراق نیشـتەجێ دەكرێـن لەبەر ئـەوەی شـەڕ ناوچەكانیانـی لە باكـور وێران كـردووە و 

ئـەو ناوچانـە پێویسـتیان بـە ئاوەدانكردنـەوە و بنیادنانـەوە هەیـە. ئەوانـەی ماڵیان هەبـووە بچنەوە 

رێگەیـان پـێ دراوە بـەڵام ئەوانەی ماڵەكانیان نەماوە، لە باشـور نیشـتەجێكراوە، ئەو بەتایبەتی باسـی 

لـە رومـادی و كـوت و دیوانییـە كـرد. پرسـیارم كـرد ئایـا ئـەم كارە خۆبەخشـانەیە یـان نـا. لـە وەڵامدا 

گوتـی ئەنجامگیریەكەمان خۆبەخشـانەیە، چونكە ئەم كەسـانە لە كەمپەكانی ئێرانـدا بارودۆخەكەیان 

بـۆ ڕوونكراوەتـەوە و بـە چاوكراوەییەوە بڕیـاری گەڕانەوەیان داوە. لێبوردنەكە بەسـەر ئەو كەسـانەدا 

جێبەجێ كراوە كە بەشـدارییان لە شۆڕشـەكەدا كردووە و مەسـەلەی نیشـتەجێكردنەوەیانی لێ بەدەر 

نەكـراوە. ئەمـە یاسـا نەبووە، بەڵكو پێویسـتییەكی كـرداری و ئابـووری بووە.

٤. تـێ گەیشـتم كـە تـا ئەم خاڵـە دەتوانم لەسـەری بـڕۆم. ئەمە بە هیـچ جۆرێك جێی ئاسـودەیی 

نییـە و بـڕوا ناكـەم رۆژنامەكانمان جگـە لە رەخنەگرتن هیچ هەڵوێسـتێكی تریان ببێت، كە لە راسـتیدا 

مۆرتایمـەر دەسـتی بـە رەخنـە كـردووە (هەرچەنـدە كاتـێ بـەم دواییـە جێگـری وەزیرم لـە وەزارەتی 

راگەیانـدن بینـی رایگەیانـد بە وتارەكـەی مۆرتایمەر ناڕەحەت نەبـووە لەبەر ئەوەی هیـچ نەبێت لەو 

رووەوە بێلایـەن بـووە كـە تێڕوانینە عێراقییەكەی بـاس كردووە).

دڵسۆزی هەمیشەییت

جەی ئەی ئێن گراهام

وێنەیەك بۆ بەڕێز تاران

كۆنفرانسی رێكخراوە بەریتانییەكان بۆ هاوكاریكردنی پەنابەران

ناوەنـدی پەرەپێدانـی نێودەوڵەتـی (پارنێـڵ هـاوس، ٢٥ ویڵتـۆن رۆد، لەنـدەن sw١v١js، ژمـارە 

تەلەفـوون ٧٦١٦ ٠١-٨٢٨

كۆمەڵەی كورد

كۆنووسـی ئەو كۆبوونەوەیەی لە رۆژی چوارشـەمە ٢٥ی شـوباتی ١٩٧٦ لە كاتژمێر ٤ی پاشنیوەڕۆ 

لە كتێبخانەی ناوەندی پەرەپێدانی نێودەوڵەتی، پارنێڵ هاوس، ٢٥ ویڵتۆم رۆد، لەندەن، SW١ گرێدرا.

ئامادەبووان

سەرۆك

مستەر كێنیف لید

ئەندامان

مس ئێس سینگر كۆمەڵگەی خاچی سوری بەریتانی   

مستر جی. گێڵبەر كریستیان ئەید     

مس ئاڕ بلاك دەزگای كۆمەڵایەتی نێودەوڵەتی   

مستەر جەی عەلی نوێنەرایەتی كورد لە ئەوڕووپا   

مستەر ئێچ غەفوری پارتی دیموكراتی كوردستان   

مستەر جەی هیدلەر   UNHCR نوێنەری شانشینی یەكگرتوو لە

مسس ئێڵ لێڤین پەیوەندییەكانی نەتەوە یەكگرتووەكان  

مستەر ئای مەكدۆناڵد وار ئۆن وەند     

مستەر ئەی دی جەی فلیپس دەزگای زانكۆی جیهان    

مس سی هەد سن دەزگای زانكۆی جیهان    

مستەر دی میران بە بەشداری     

١. داوای لێبـوردن بەرامبـەر بـە ئامادەنەبووونـەوە وەرگیـرا لـە: مسـتەر ئـەی ئێـن دەیڤـس لـە 

ئەنجوومەنـی خزمەتـی هاوڕێیـان.

٢. كۆنوسـەكانی كۆبوونـەوەی رۆژی ٢ی كانونـی یەكەمـی ١٩٧٥ كە دابەشـكرا رەزامەندی لەسـەر 

نیشـان دراو واژوو كرا.

٣. بابەتە باسكراوەكان، هەموو بابەتەكان لەژێر ناونیشانی سەرەكیدا باسكران.

٤. كۆمەڵگەی هاوڕێیەتی بەریتانی- كوردی 

سـەرۆك باسـی لەو پێشـكەوتنە كـرد كـە كۆمەڵگەكە بەدەسـتیهێناوە لەكاتـی دروسـتبوونییەوە لە 

مانگی نیسـانی ١٩٧٥.

بەرەوپێشـچوونەكە كارێكـی سـەخت بووە، بەشـێك لـە هۆكارەكـەش ئەوەیە كە وەكوو پێویسـت 

ئەندامی بەریتانیی لەبەردەسـتدا نین كە كاتی خۆیان لە بەرنامە داڕشـتندا سـەرف بكەن و ئەوەندەش 

ئەندامـی كوردیان نییە كـە بۆنەی كلتـوری ئامادە بكەن.

ئەنجوومەنەكـە بەردەوام كۆبوونـەوەی ئەنجامداوە و جاروبار زانیاری داوەتە دەسـت كەناڵەكانی 

راگەیانـدن. هەندێـك لەو وتارانەی كە بـەم دواییانە بینراون ئەنجامی دەستپێشـخەرییەكی لەمجۆرەن. 

هەروەها بایەخ بە كێشـەی خوێنـدكارە كوردە پەنابـەرەكان و بابەتی دیكەش دراوە.

كۆبوونەوەی گشـتی ساڵانە لە رۆژی یەكشەمە ٢١ی ئاداری ١٩٧٦ ئەنجام دەدرێت و (ئێوارەیەكی 

كۆمەڵایەتـی) رێكخـراوە بـۆ رۆژی شـەممە ٢٠ی ئـادار لـە ئیمپێریـاڵ كۆلێـج لـە كێـن سـینگی تۆنـی 

باشـوور لەلایـەن كۆمەڵگـەی خوێندكارە كـوردی ئەوڕووپاوە و هەمـوو ئەندامانی كۆمەڵـە كوردییەكە 

و هاوڕێیـان بـۆ هـەردوو بۆنەكە بانگهێشـت كـراون. لە كۆبوونەوەی گشـتی سـاڵانەدا وتووێژ لەسـەر 

رەشنووسـی دەسـتور دەكرێـت، ئەمـەش لەسـەر بنەمای ئـەو خاڵانە كـە لە ئێسـتا داڕێژراون.

بـۆ سـاڵی داهاتوو هـەوڵ دەدرێت ژمـارەی ئەندامـان زیاد بكرێـت و هەروەها بەرنامـە بۆ چەند 

چالاكییـەك دابڕێژرێت

راپۆرتێـك كـە لەلایـان پارتـی دیموكراتـی كوردسـتانەوە ئامادەكرابـوو لـە كۆبوونەوەكـەدا بەسـەر 

ئامادەبوانـدا دابـەش كرا

أ) نامـە بـۆ وەزارەتی ناوخۆ لە رۆژی ٣١ی كانونی یەكەمـی ١٩٧٥ لە وەڵامی نامەكەی رۆژی ٣١ی 

كانونـی یەكەمـی ١٩٧٥ ی سـەرۆك، كـە تیایـدا داوای ڕوونكردنـەوەی كردبـوو بەرامبەر بە رێوشـوێنی 

پێویسـت بـۆ سپۆنسـەر كردنی كوردە پەنابـەرەكان، لـە رۆژی ٢١ی كانونی دووەمـی ١٩٧٦دا نامەیەك 

لـە مسـتەر ئەلێكـی لیۆنـەوە گەیشـتووە. لەگـەڵ ئەجێنـدای كۆبوونەوەكەدا نوسـخەی ئـەم نامەیەش 

دابـەش كرا.

نامەكـە بـە وردەكارییـەوە ڕوونكردنـەوەی پرۆسـەكەی لەخـۆ گرتـووە و نێـردراوە بـۆ لیژنەكـە بۆ 

ئـەوەی پێـش ئامادەكردنـی وەڵامـی تـەواو بۆچوونـی لەسـەر دەرببڕدرێت.

مسـتەر یـان مەكدۆنـاڵ (واڕ ئـۆن وەن)، كە لەنـاو نامەكەدا وەكـوو یەكێك لەوانەیە كە پشـتیوانی 

دەكات، خـۆی نامەیەكی بۆ كاربەدەسـتانی كۆچ لـە وەزارەتی ناوخۆ نـاردووە و داوای ڕوونكردنەوەی 

لێكردوون سـەبارەت بە هەڵوێسـتی یاسـایی و، ئەو كردارانەی كە پۆلیس دەیگرێتە بەر لە لێكۆڵینەوە 

لەگەڵ سپۆنسەرەكاندا و هەروەها پرسیاری كردووە لەبارەی ئەو گەرەنتییەی كە دەبێت پڕ بكرێتەوە. 

دەركەوت كە ئەمە یاسـایەكی گشـتی یاخود پلان نییە، بۆیە شـتێكی باشـە كە لێدوانی یەكلاكراوەمان 

هەبێـت سـەبارەت بـەو رێوشـوێنانەی وەزارەتـی ناوخـۆ كـە لـە هێنانـە نـاوەوەی پەنابـەران بـۆ ئـەم 

وڵاتـەدا دەیگرنە بەر.

لە میانەی وتووێژەكەدا ئەم بابەتانە لەبەرچاوگیران:

(١) مسـتەر هیدلـەر رێوشـوێنەكانی شانشـینی یەكگرتـووی سـەبارەی بـە پێدانـی پەنابەرێتـی 

ڕوونكـردەوە، پەنابەرێتـی نادرێـت بـەو كەسـانەی لـە دەرەوەی ئـەم وڵاتەن. بۆیـە ئـەو كوردانەی بۆ 

نموونـە: لـە ئێرانن ناتوانـن داوای پەنابەرێتی بكەن، بۆیـە تەنیا رەنگە بتوانن لە چوارچێوەی یاسـاكانی 

كۆچـدا رێگـەی هاتنەناوەوەیـان پـێ  بدرێت، بـۆ نموونە:

- وەكو خوێندكار بەو مەرجەی بەڵگەیان پێ  بێت كە بەشداری كۆرسەكانی خوێندن دەكەن.

- كاتێك رەزامەندی دامەزراندنیان بۆسەر كارێك پێ بێت.

- وەكو كەسانێك كە بتوانن خۆیان پشت بە خۆیان ببەستن.

بـە پێچەوانـەوە داواكارەكان دەخرێنـە ژێـر چاودێری هێـزە یەدەگەكانی وەزارەتی ناوخۆ، لەسـەر 

ئـەم بنەمایـەش بوو كە وەزارەتی ناوخۆ لە مانگی ئایاری ١٩٧٥دا لـە پەرلەمان (كۆمۆن) راگەیاندنێكی 

بڵاوكردەوە.

كارێكـی ئەسـتەم بوو كـە بزانیت: بۆچـی وا پێویسـت دەكات پەنابەرانی كورد بـە چاوێكی جیاواز 

لـە چیللییەكانـی ئەرجەنتیـن یاخـود هیندۆچینییەكانی تر یاخـود وڵاتانی دیكە تەماشـا بكرێن.

هەردووكیـان لە یەكەم وڵاتی پەنابەرێتیاندا بوون و مەترسـییان لەسـەر بـووە و مانەوەیان گونجاو 

نەبوو.

بەپێی ئەو زانیارییانەی لە سـەرچاوەكانی كورد و لە رۆژنامەكانەوە دەسـتمان كەوتووە، بارودۆخی 

زۆرێـك لـەو كـوردەی كـە لـە ئێرانـن تاڕادەیەكـی زۆر بارودۆخێكـی ناجێگیریـان هەیە یاخود پێشـینە 

مێژووییـەكان پاسـاومان دەدەنێ  كە لە بارودۆخیان بترسـین و ئەمەش لـە هەلومەرجێكدایە كە رەنگە 

گۆڕانكاریـی زۆر گەورە لە ماوەیەكـی كورتدا رووبدات.

پەنابەران لە ئێران، كە ئێران ئەندامی رێككەوتنەكەی سـاڵی ١٩٥١ نییە، هیچ پێگەیەكی یاسـاییان 

لـەو وڵاتـەدا نییـە و هیچ زامنێكـی كۆچبەرییـان نییە. رەنگـە بارودۆخەكەیـان هاوشـێوەی بارودۆخی 

نەخوازراوترین بێگانەكان بێت. لەبەر ئەم هۆكارانە بوو كە بە گرنگ زانراوە كاربەدەسـتانی وەزارەتی 

ناوخـۆ قایـل بكرێـن بـەوەی: هەندێك لە كـورد وایان بە باش زانیـووە كە داوای پەنابەرێتی لە شـوێنی 

دیكە بكەن لـە دەرەوەی ئێران.

(٢) مسـتەر غەفوری باسـی لەو سـەختییانە كرد كە دێنە بەردەم ئەو كوردانەی داوای پشـتیوانییان 

لێ  دەكرێت. هەندێكیان نەیاندەزانی چۆن پشـتیوان بدۆزنەوە، ئەوانی دیكە داوای ئەوەیان لێ  كراوە 

كـە ئایـا خۆیـان دەتوانن پشـتیوانی لە خۆیان بكـەن یان نا. ئەم بابەتانە پڕۆسـەكەیان دواخسـتووە كە 

خـۆی لە خۆیـدا لانی كەم دوو مانگـی پێ  دەچێت.

سەبارەت بە رێوشوێنی پشتیوانیكردنەكەشەوە باس لەم بابەتانەی دیكەش كرا:

أ. چالاكی پۆلیس. ئاشـكرابوو كە پۆلیس بەڕاسـتی سەردانی ماڵی پشـتیوانەكانی كردووە بۆ ئەوەی 

لێكۆڵینـەوە بكات. نەزانراوە كە چۆن ئەم پشـتیوانانە دۆزراونەتەوە.

ب. سەبارەت بە فۆرمی پشتیوانییەكان كە بە چاپكراوی نێردراون بۆ مستەر مەكدۆناڵد.

- بەرپرسـیار بكرێـت بـۆ بەڕێوەبردنـی كاروباری پەنابـەران و مانەوەیـان تا ئەوكاتـەی پەنابەرەكە 

دەتوانێـت خـۆی پشـتیوانی لە خـۆی بكات.

- پەنابەرەكە زامنی ئەوە بكات كە رێگای پێ  نادرێت لەسەر گیرفانی دەوڵەت بژی.

وەهـا زانـرا كـە پرسـیاری لەمجـۆرە رەنگە ببێتـە هۆی ئـەوەی خەڵكان حـەز نەكەن ببنە پشـتیوان 

و، لە هەموو حاڵەتێكیشـدا ئەم پرسـیارانە تێگەیشـتن لێیان قورسـە. لە كرداردا ئەو كەسـانەی رێگەیان 

پێدەدرێـت بێنـە ئەم وڵاتەوە دەسـتبەجێ  مافـی ئەوەیان هەیـە داوای كۆمەك بكەن.

سـەرەڕای چەند حاڵەتێك، ئەوا زانرا كە ئەو كەسـانەی داوای پەنابەرێتیان كردووە بەهۆی سەختی 

لە دۆزینەوەی پشتیواندا كارەكەیان دواكەوتووە.

 

أ) پرۆسـەی وەرگرتنـی كـورد نابێـت بـە هیچ جۆرێـك ئەنجام بـدرێ  و، بـۆ ئەمـەش، ئەنجوومەنی 

بەریتانـی بـۆ هاوكارییكردنـی پەنابـەران دەبێت لەكاتـی پێویسـتدا داوای (پشـتیوانیكردن)ی پەنابەرە 

كـوردی لـێ  بكرێت، هەروەك چۆن پێشـتر یارمەتـی دامەزراندنی ئـەم پەنابەرانـەی داوە. لەبەرئەوەی 

وەهـا چـاوەڕوان دەكرێت كە بەشـێك لەم كەسـانە خوێندكار بن و WUS بەرپرس بێـت لێیان و، كۆی 

وەرگرتنەكـە سـنوردارە، بۆیـە پێشـبینی نەكرا كە ئـەم بڕە بڕێكی گـەورە بێت.

بەڕێـز سـەرۆك رەزامەنـدی دەربـڕی لەسـەر ئەوەی كـە ئەم بابەتـە بخاتـە بـەردەم ئەنجوومەنی 

بەریتانـی بـۆ هاوكارییكردنـی پەنابەران.

ب) لەبەرئەوەی وا دەردەكەوێت ئەم پرسـی پشـتیوانی كردنە پەیوەندی بە سیاسـەتی گشـتییەوە 

هەیە بۆیە پێویسـتە كۆنفرانسـی بۆ ئامـادە بكرێت.

ج) لـەدوای وتووێـژی زیاتـر سـەبارەت بە دوایـن بڕگەی نامەكەی مسـتەر ئەلێكس لویـن لە رۆژی 

٢١ی كانوونـی دووەم دا كـە ئامـاژەی بـەوە دەكـرد: ترسـی كـورد لەوەدایە كـە بـە زۆر بنێردرێنەوە بۆ 

عێـراق، ئەوەش ترسـێكی بـێ  بنەمایە، رێككەوتن لەسـەر:

١. بەڵگە لەم وڵاتانەدا كۆبكرێتەوە لەڕێگەی سـەرچاوە سـەربەخۆكان و لەناو كۆمەڵگەی پەنابەرە 

كوردییـەكان دا تاوەكوو بزانرێت ئەم پرسـە چەند لەجێی خۆیدایە.

٢. داوا لە (UNHCR) بكرێت كە لێدوان لەسـەر هەڵوێسـتەكەی وەزارەتی ناوخۆ بدات و بەڵگە 

پێشـكەش بكات سـەبارەت بە بارودۆخی كوردی ئێران.

لەمیانـەی وتووێژەكـەدا مسـتەر جـۆرج گێڵبـەر (كریسـتیان ئەیـد) پێشـنیاری كـرد كـە هەندێـك 

لـە ئەندامانـی گروپـی كـوردی و كۆمەڵگـەی دۆسـتایەتی بەریتانـی- كـوردی بانگهێشـت بكرێـن بـۆ 

ئـەوەی لەپێنـاو پشـتیوانیكردنی (BCAR)دا گروپێكی بچـووك پێكبهێنن و لەكاتی پێویسـتدا راوێژیان 

لێوەربگیرێـت.

ب) دەزگای زانكـۆی جیهـان - بـۆ كۆمەكی دارایی خوێندكاری كوردی پەنابەر. مسـتەر ئالن فلیپس 

(دەزگای زانكۆی جیهان) رایگەیاند: دوو لەمپەڕی سەرەكی لەبەردەم بەرەوپێشچوونی ئەم بەرنامەیەدا:

أ. سـەختیی بەدەسـتهێنانی زانیـاری پێشـینەی بـاش لە ئێرانـەوە سـەبارەت بـەو خوێندكارانەی كە 

زۆرتریـن سـود لـە زەمالەكانـی (WUS) وەردەگـرن كـە كۆرسـەكان و هەندێـك بابەتـی پەرەپێدانیـان 

پێدەدرێـت. زۆر پێویسـت بـوو لیژنەیەكـی WUS لـە ئێرانـدا هەبێـت، بتوانرێـت لـە رێگەیـەوە ئـەم 

UNHCR زانیارییانـەی بـۆ ئاڕاسـتە بكرێـت. هەروەهـا هیـوای ئـەوە خـوازرا كە لە رێـگای نوێنـەری

ەوە لـە ئێـران چەنـد پەیوەندییـەك دروسـت بكرێت.

ب. چەنـد بەڵێنێكـی كاتـی دران و چەنـد بەشـدارییەكی دڵنیاكـەرەوە پێشـكەش كران - ئۆكسـفام 

رەزامەنـدی دەربـڕی كـە پێنج هـەزار پاوەنـد بدات.

كریسـتیان دەبـوو لـە ماوەیەكـی كەمدا ئـەم بابەتـە لەگەڵ لیژنـەی خۆرهەڵاتـی ناوەڕاسـتەكەیدا 

بـاس دەكات و هیـوای وایـە بەشـێك لـەو بودجەیـەی كـە بـۆ هاوكاریكردنـی كوردی سـەردەمی شـەڕ 

تەرخـان كـراوە، ئـەوا بۆ ئـەم مەبەسـتە دابیـن بكرێت.

سـكرتێر ئامـاژەی بـەوەدا كە رێكخـراوی فەنـدی منداڵپارێز لـەوە دەكۆڵێتەوە و، لە هـەر خولێكی 

داهێنانـی خوێنـدكاران دەكۆڵێتەوە كـە ئامانجەكەی تەندورسـتی یاخود چاودێـری منداڵان بێت.

لـە وەڵامی پرسـیارێكی سـكرتێردا سـەبارەت بە كۆمەڵگەی دۆسـتایەی بەریتانیایـی- كوردیی كە لە 

یەكێـك لـە بڕگەكانیدا بـاس لە دابینكردنی هەلی خوێندنـی كردووە بۆ كورد لە شانشـینی یەكگرتوو و، 

هەروەهـا ئامـادەكاری بـۆ یارمەتیدانیان لە بوارەكانی زەمالە و راهێناندا، سـەرۆك رەزامەندی نیشـاندا 

كـە لـە AGM پشـتیوانی لەم بابەتە بـكات و هەوڵبدات سـەرنجی ئەندامانی كۆمەڵەكە رابكێشـێت و 

هانیـان بدات لەم هەڵمەتـی كۆكردنەوەی كۆمەكـەدا یارمەتی بدەن.

عێراق

مسـتەر عەلـی ئامـاژەی لـە راپۆرتێكیـدا كـە لەلایـەن ”ئێم. جەی. سـی. لوپی“ سـەر بـە كۆمەڵەی 

سویسرا بۆ مافەكانی مرۆڤەوە ئامادەكرابوو، ئاماژە بەوە دەكات حكوومەتی عێراق دەیەوێت نزیكەی 

یـەك ملیـۆن كـورد لـە ماڵەكانـی خۆیـان راگوێزێـت و رەوانـەی باشـورییان بكات. ئـەم راپۆرتە پێشـتر 

خراوەتـە بەردەم كۆمسـیۆنی مافەكانی مرۆڤی نەتەوە یەكگرتووەكان و لـە رۆژنامەی گاردییانی رۆژی 

٤ی شـوباتدا بڵاوكراوەتـەوە. ئـەم هەواڵـە نیگەرانییەكی زۆری لـە جڤاتی كوردیدا دروسـت كرد: دیارە 

تائێسـتا نزیكـەی ٢٠٠ هـەزار كەسـێك راگوێـزراون و جێگاكانیـان لە باكور بـە عەرەب پـڕ دەكرێتەوە. 

وردەكاری ئـەم بابەتـە لە راپۆرتەكەی پارتی دیموكراتی كوردسـتاندا بەسـەر ئامادەبووانـدا دابەش كرا.

راپۆرتـی هاوشـێوە لەلایـەن فاینەنشـیاڵ تایمـز و تایمـز (رۆژی ٢٧ی تشرینی دووەمـی ١٩٧٥)ەوە 

بڵاوكراوەتەوە و هەروەها بابەتەكە لەلایەن كۆمەڵێك رۆژنامەنوسـی هۆڵەندیشـەوە ئاماژەی پێ  دراوە 

كـە سـەردانێكی زۆر كورتیـان بـۆ عێـراق ئەنجـام داوە و بەزوویـی داوایان لـێ  كراوە ئـەو وڵاتە بەجێ  

بهێڵـن. ئـەو گروپـە نێودەوڵەتیـی و تاكـە كەسـییانەی كە حەزیان كـردووە لـە بارودۆخەكـە بكۆڵنەوە 

رێـگای چوونەنـاوەوەی عێراقیان پـێ  نەدراوە.

مسـتەر عەلـی پرسـیاری كرد: ئایـا دەكرێ ئەم كەسـانە لـە چوارچێـوەی (پەنابەر)دا پۆلێـن بكرێن 

یـان نـا، بەشـێك لـەم كەسـانەش كـە گەڕاونەتـەوە بۆ عێـراق لە ئێـران پەنابـەر بـوون. ئەگـەر پەنابەر 

بووبـن، ئایـا ئـەم كۆنفرانسـە ئامادەیـە و دەتوانێت یارمەتییـان بدات؟

سـكرتێر هەوڵیـدا نوسـخەیەك لە راپۆرتەكەی ”ئێم. لوپی“ دەسـتبكەوێت بەڵام هێشـتا بەدەسـتی 

نەگەیشتووە.

سـەرۆك ئامـاژەی بـەوەدا كـە لەبەرئـەوەی ئـەم بابەتـە بابەتێكـی نێودەوڵەتییـە لـە چوارچێـوەی 

عێراقـدا، بۆیـە باشـترین هەنـگاو ئەوەیـە:

أ) راستەوخۆ لەگەڵ حكوومەتی عێراق ئەنجام بدرێت.  

ب) لـە رێـگای كەناڵە دیپلۆماسـییەكانەوە و لەلایـەن حكوومەتی شانشـینی یەكگرتووەوە -   

یاخـود لەلایـەن حكوومەتـی دیكـەوە ئەنجـام بدرێـت.

ج) لە رێگەی پرسیارەوە كە لە پەرلەمان بپرسرێت.  

وتووێژ لەسەر باشترین رێگاكانی ئەنجامدانی ئەم كارە ئەنجام درا.

مسـتەر لیـا لێڤیـن (UNA) رایگەیانـد: كـە (UNA) چەنـد هەنگاوێكـی نـاوە تیایـدا نوێنەرێكیان 

نـاردووە بـۆ لای باڵیـۆزی عێراق لـە لەندەن، لـە كۆبوونەوەكەدا باس لـە مەسـەلەی هەڵكەندنی كورد 

لـە باكـور و پەرش وبڵاوكردنیـان بـە باشـووری وڵاتـدا باسـكراوە. باڵیۆزەكـە لێدوانێكـی داوە كـە لـەم 

خاڵانـەی خـوارەوەدا خـۆی دەبینێتەوە:

أ) بارودۆخـی كەمپـی پەنابەرانـی كـورد لە باشـوری وڵات باشـە و وەكـوو بارودۆخـی عێراقیەكانی 

دیكەی دراوسـێیانن.

ب) ئـەو كـوردە پەنابەرانـەی كـە گەڕاونەتـەوە بـۆ عێراق رێگایـان پێ  نـەدراوە بچنـەوە ماڵەكانی 

خۆیـان. لەبـەر ئـەوەی ناوچـە نەوتییەكانـی باكوریـان بەجێهێشـتووە و حكوومـەت هیـچ ناچـار نییە 

رێگایـان بـدات كـە بگەڕێنـەوە بۆی.

ج) هیچ پێویست بە هاوكاری دەرەكی ناكات، عێراق خۆی دەتوانێت كێشەكانی چارەسەر بكات.

باڵیۆزەكە بانگێهشتێكی كراوەی پێشكەشی (UNA) كردووە تاوەكوو هەر كاتێك بیەوێت سەردانی 

بـكات و بابەتـی دیكـەی لەگەڵـدا بـاس بـكات. هەروەهـا نامەیەكی بـۆ رۆژنامـەی تایمز نـاردووە كە 

تیایـدا ئامـاژەی بەوە كـردووە تەنیا چەند پەنابەرێكـی كوردی زۆر كەم پەرشـوبڵاو كراونەتەوە.

لـە وتووێژەكـەدا گەیشـتنە ئەو ئەنجامەی كە ئەم بابەتە بەڕاسـتی كێشـەی پەنابەرێتـی نییە، بۆیە 

راسـتەوخۆ بـا ببێتـە بابەتی ناو كۆنفرانسـی ئامـادەوە. پێشـنیاری ئەوە كـرا كە كۆمەڵگای دۆسـتایەتی 

بەریتانی- كوردی و UNA كاری زیاتر لەسەر ئەم بابەتە بكەن، وەك بەدواداچوونێك بۆ هەنگاوەكەی 

بـەرەو باڵیۆزخانـەی عێـراق و، لـە رێـگای كۆمەڵـەی پەرلەمانیـی نەتەوەیەكگرتـووەكان بـۆ مافەكانی 

مرۆڤەوە، كۆمەڵێك پرسـیار ئامادە بكات كە لە پەرلەمان (House of Commons)دا ئاڕاسـتە بكرێت.

مستەر غەفوری ئاماژەی بە یاسایەكی نوێ  كرد كە لەلایەن حكوومەتی عێراقەوە دەركراوە، بەوەی: 

هەركەسـێك بەبـێ  رەزامەندیـی حكوومەتی عێراقـی زەمالەی خوێندن لە هەر حكوومەتێك بەدەسـت 

بهێنێت ئەوا دەخرێتە زیندانەوە. باسـی حاڵەتی پزیشـكێكی كوردی كرد كە پێشـتر هاتووەتە شانشینی 

یەكگرتـوو و داوای بەڵگەنامـەی زیاتریـان لـێ  كردووە، بۆیە پرسـیار سـەبارەت بە پێشـینەی ناوبراو لە 

حكوومەتـی عێـراق كراوە، حكوومەتی عێراقیش رایگەیاندووە: كە ئەم كەسـە شایسـتە نییە، لەكاتێكدا 

كـە ئەو كەسـە بەڕاسـتی شایسـتە بووە و چەند سـاڵێك وەكـوو پزیشـك ئەزموونی كاركردنـی هەبووە. 

دەتوانرێت چ هەنگاوێك بنرێت بۆ ئەوەی سـەرنجی لایەنەكان بۆ سـەر ئەم یاسـایە رابكێشرێت؟

رێككەوتـن كـرا لەسـەر أ) زانیاری زیاتر لەبارەی ئەم یاسـایەوە بەدەسـت بهێنرێـت و، ب) دەزگای 

زانكـۆی جیهـان و رەنگـە بە هاوكاریـی لەگـەڵ دەزگای دیكـەی خوێندكاریی وەك یەكێتی نیشـتمانیی 

خوێنـدكاران، لـە كۆبوونـەوەی داهاتویدا ئەم بابەتـە بخاتە بـەردەم لیژنەكەی.

UNHCR
مسـتەر جین هێدڵەر رایگەیاند: كە مسـتەر لێسـڵی گودیەر كە بەرپرسـی ئەركەكانی UNHCRە 

لـە تاران ئەوا دەسـتی بـە كارەكەی كردووەتەوە. تائێسـتا زانیارییەكی زۆركەم لەناوبـراو و لە جنێفەوە 

بەدەسـت گەیشـتوون. نزیكـەی ١٤٠٠ داوا لەلایـەن ئەو كـوردەی كـە دەیانەوێت ئێـران بەجێ  بهێڵن 

خراوەتـە بـەردەم UNHCR. لـەو ژمارەیـەش ٧٠٠ كـەس دەیانەوێت بچنـە ویلایەتـە یەكگرتووەكانی 

ئەمریكا، ١٠٠ كەس بۆ ئوسـتورالیا، ٧٠ كەس بۆ شانشـینی یەكگرتوو، و رەنگە ٣٥٠ كەسـیش بۆ كەنەدا 

بێـت. رەنگـە ئەوانـەی دەیانەوێـت ئەو وڵاتـە بەجێ  بهێڵن لـە ١٤٠٠ كـەس زیاتر بن، بـۆ هەموو ئەو 

كەسـانە ئاسـان نییـە كـە پەیوەندی بكەن بـە UNHCRەوە و هەروەهـا هەمووشـیان نازانن كە چۆن 

ئـەم كارە بكەن.

هەر بابەتێكی دیكە

”مسـتەر میـران“ كـە كوردێكـی پەنابەرە و ئێسـتا لـە بەریتانیایـە بە ئامادەبووان ناسـێنرا. سـەرۆك 

هیـوای خواسـت ناوبـراو بتوانێت ژیانێكـی نوێ  لـەم وڵاتـەدا دابمەزرێنێت.

ئـەم راپۆرتـە باس لـەو بەرنامەیـە دەكات كە دەزگای زانكـۆی جیهان (شانشـینی یەكگرتوو) لەبری 

كۆمەڵێك دەزگای پەرەپێدان و دەستەی پەنابەرێتی لەپێناو یارمەتیدانی خوێندكارانی كوردی پەنابەرەوە 

دایڕشتووە.

ئـەم بەرنامەیـە ئامانجـی یارمەتیدانـی ٥٠ خوێنـدكاری كـوردە كە بەهۆی شـەڕی كوردسـتانەوە لە 

خوێندنەكەیـان دابـڕاون و دەربـازی ئێران بوون و ئێسـتاش ناتوانـن بگەڕێنەوە بۆ عێراق و، ناشـتوانن 

لـە وڵاتانـی دراوسـێ  یاخـود وڵاتانی عەرەبیدا هەلی شایسـتە بەدەسـت بهێنـن. ئامانج لـەم بەرنامەی 

پەرەپێدانـە دابینكردنـی زەمالەی خوێندنی باڵایە لە شانشـینی یەكگرتوودا بۆ خوێندكارانی ”پزیشـكی 

ددانسـازی، ئەندازیاری مەدەنی، كشـتوكاڵ و زانسـتە كۆمەڵاتییـەكان“. هەرچەندە لایەنـە مرۆییەكان 

لەبەرچـاو دەگیردێـن، بـەڵام زیاتـر جەخـت لـە پشـتیوانی ئـەو كـوردە خوێندكارانـە دەكرێتـەوە كـە 

ئاواتەخـوازن خزمەتـی خەڵكـی كوردسـتان بكـەن و حەزدەكـەن لەوكاتـەدا بتوانن بگەڕێنـەوە بۆ ئەو 

ناوچەیە.

پێویسـتی سـەرەكی بریتییـە لـە: كۆمەكی دارایی هـەر خوێندكارێك كە سـاڵانە پێویسـتی بە ١٤٢٠ 

پاوەندە. بەم جۆرە ئامانجی سـەرەتایی بریتییە لە ٧١ هەزار پاوەند و بۆ سـاڵانی داهاتووش پێویسـتی 

بە بڕێكـی زیاترە.

كۆنفرانـس ئامادەیـی رێكخـراوە بەریتانییەكانـی بـۆ یارمەتیدانـی پەنابـەران (Scboar) بـاس كرد، 

لـە سـاڵی ١٩٧٤دا لیژنەیـەك پێكهێـنراوە بـۆ ئەوەی بڕیار بـدات كە ئایـا چ بەخشـینێكی هاوكارییەكان 

بـۆ كـورد ئـەوا لـە كاریگەرییـە نەرێنییەكانی شـەڕەكە لەسـەریان كـەم دەكاتـەوە. لیژنەكـە نوێنەرانی 

هەمـوو رێكخراوە سـەرەكییەكانی بواری پەرەپێـدان و پەنابەرانی لە شانشـینی یەكگرتوو لەخۆگرتبوو، 

هـاوكاران لەگـەڵ نوێنـەری (UNHCR) لە لەنـدەن و هەروەها نوێنەری پارتی دیموكراتی كوردسـتان 

و كۆمەڵـە رۆژنامەنووسـێك لـە كوردسـتانەوە بۆناو كۆبوونـەوەكان بانگهێشـت كرد بوو.

لە كۆتایی شـەڕەكەی مانگی ئاداری ١٩٧٥، (SCBOAR) سـەرنجی خسـتە سـەر ئـەو هاوكارییەی 

كـە دەتوانێـت بـۆ پەنابەرانـی كـوردی دابیـن بـكات بەتایبەتـی بۆ ئەو كەسـانەی كـە لە ئێـران جێگیر 

نەبـوون و ناشـتوانن بگەڕێنـەوە بۆ عێـراق، بـە لەبەرچاوگرتنی ئەو بڕیـارەی حكوومەتـی بەریتانیا كە 

بـۆ یارمەتیدانـی پەنابـەران لـە رێگـەی پێدانی كۆمەكـی سـەرەتاییەوە داویەتی تـا ئەوكاتـەی كارێكی 

گونجـاو دەدۆزنـەوە، بڕیـاری ئـەوەدرا كـە هاوكارییەكە چـڕ بكرێتەوە بۆ سـەر ئـەو خوێندكارانەی كە 

پەنابـەرن و حەزدەكـەن رووبكەنـە شانیشـینی یەكگرتوو بەڵام هەلـی زەمالـەكان نایانگرێتەوە.

بەهـۆی ئەزموونـی دەزگای زانكـۆی جیهانـەوە لـە بـواری پەرەپێدانـی بەرنامەكانـی زەمالـە لـە 

شانشـینی یەكگرتـوو، ئـەم دەزگایە لەلایەن (SCBOAR)ەوە بانگهێشـت كرا بۆ داڕشـتنی بەرنامەیەك 

بـۆ خوێندكارانـی كورد و بۆ كۆكردنەوەی كۆمەكـی دارایی و، هەڵبژاردنی كاندیـدەكان و بەڕێوەبردنی 

زەمالەكان. تێكڕای هەلومەرجی كورد خرایە بەرچاوی بەرپرسی دەزگاكە و ئەویش سەرەڕای داوایەكی 

زۆر كـە بـۆ یارمەتیـدان خرابـووە بەردەمی، ئـەم بابەتـەی وەك پڕۆژەیەكی گرنـگ قبوڵ كرد.

لیژنەیەكـی خوێندكارانـی كـوردی پەنابـەر لـە دەزگای زانكـۆی جیهـان لـە مانگـی ئایـاردا دامەزرا 

كـە (كەسـانی ئەكادیمـی و نوێنەرانـی) (SCBOAR) ”كریسـتیان ئەیـد، وارئـۆن وەنـت، كۆمەڵـگای 

دۆسـتایەتی ئینگلیـز- كـورد و پارتـی دیموكراتی كوردسـتان“ تیایدا بەشـدار بوون. ئەم راپۆرتە لەسـەر 

بنەمـای راوێـژی سـەرەتای لیژنەكـە ئامادەكراوە.

نەهامەتییەكانی كورد و دواكەوتنەكانی هەرێمی كوردسـتان لەلایەن دەزگاكانی پەرەپێدانەوە زۆر 

ڕوون و ئاشـكران، ئـەم بابەتە زۆر بە باشـی لـە راپۆرتەكانی ئەمسـاڵی رێكخـراوی وەك وارئۆن وەنت، 

كۆمەكـی منداڵپارێـز و گروپـی مافەكانـی كەمینـەدا تۆماركراوە، لەو بەشـە دورەدەسـتەی خۆرهەڵاتی 

ناوەڕاسـتدا كـورد بوونەتـە رەگەزێكـی لەبیركـراو كە سـاڵانێكی زۆرە لەپێنـاو مافی چارەی خۆنووسـین 

و پشتبەسـتن بـە خەباتەكەیـان بۆ بەرەوپێشـچوونیان هەوڵێكی زۆریـان داوە. ئەمەش لە پەنجا سـاڵی 

رابـردوودا چەنـد جارێـك جەنـگ و تەنانـەت تەنگـژەی زیاتـری ئابووریی بۆ كـوردی توركیـا و ئێران و 

عێـراق لێكەوتووەتەوە.

زۆربـەی ژیانـی كـورد تائێسـتاش بـەدەوری خێڵـدا دەخولێتـەوە. كوردە جوتیـارەكان كە لـە ناوچە 

شـاخاوییە دورەدەسـتەكاندا دەژین و زۆربەی گوندەكانیش لە چەند سـەد كەسـێكی كەم تێ ناپەڕێت، 

نە هەلی گەشـەكردنی ئابوورییان هاتووەتە بەردەم نە رێگەی پەیوەندیكردنێكی باشـتریان هەبووە كە 

بتوانـن هەلومەرجـە كۆمەڵایەتی و ئابوورییەكەیانی پێ  بگۆڕن. زۆربەی جار ژیانی ئەم كەسـانە لەژێر 

دەسـەڵاتی دەرەبەگە خاوەن زەوییەكاندا بووە و دابەشـكردنی زەویش تاڕادەیەكی ناشیرین نایەكسان 

بـووە، چاكسـازی لە بـواری زەوی وزاردا بەردەوام یەكێك بووە لـە داواكارییەكانی بزووتنەوەی كورد.

لەبەر ئەوەی لە كوردستان تەنیا چەند شارێكی سەرەكی هەن، بۆیە دەبێت بۆ هەلی راستەقینەی 

خوێندن رووبكەنە پایتەختە دورەكانی ئەو وڵاتانەی باسكران. لەم چەند دەیەی دواییدا دەستەبژێرێكی 

رۆشنبیر لە مەنفادا لە زیادبووندان- كە زۆرجار هەڵبژاردەی كەسەكان خۆیان بووە، ئەمانە: دەرچوانی 

زانكۆكانی خۆرهەڵاتی ناوەڕاست، ئەوڕووپای خۆرئاوا و باكوری ئەمریكا لەخۆدەگرن. ئەم دەستەبژێرە 

رۆڵی لە گەشەسـەندنی بزووتنەوەی نەتەوەی كوردا بینیووە و زۆرجار پشـتیوانی لە كەرامەتی كلتوری 

كوردی و سەربەخۆیی دەكات.

لـە عێـراق، هـەروەك پارچەكانـی دیكـەی كوردسـتان، بەڵگـە لەسـەر هەڵاوێركـردن دژی كـورد لە 

كۆلێجەكانی ”پزیشكی و ددانسازی و كشتوكاڵ و ئەندازیاری“ لەبەردەستدایە. ئەم هەڵاوێركردنە كۆی 

بـواری پـەروەردەی گرتووەتـەوە. رێـژەی ئـەو كوردەی لـە قۆناغی ناوەندیـدا دەخوێنن نیـوەی رێژەی 

عەرەبەكانـن. هەرچەنـدە كـورد نزیكەی ٢٠٪ی دانیشـتوانی عێـراق پێكدەهێنن، بـەڵام كەمتر لە ٧٪ی 

خوێندكارانـی زانكۆكانـی عێراق پێكدەهێنن. نەخوێندەواریی لە ناوچـە كوردییەكان زۆر لە ناوچەكانی 

دیكـەی عێـراق زیاتـرە. لـە ناوچـەی هەولێـردا ٨٠٪ی پیـاو و منـاڵان و ٩٩٫٥٪ی ژنـان نەخوێنـدەوارن. 

لەكاتێكـدا بەپێـی خەمڵاندنـی سـاڵی ١٩٧٠ی یونسـكۆ كـە بـۆ تێكـڕای وڵاتـان عەرەبی ئەنجـام دراوە، 

دەریدەخـات كە ٦٠٫٥٪ی پیـاوان و ٨٥٫٧٪ی ژنـان نەخوێندەوارن.

بۆیە پێویسـتە مەسـەلەی خوێندنی باڵا كە لەم چوارچێوەیەدا و بـە لەبەرچاوگرتنی ئامادەكاری بۆ 

پەروەردەكردنـی مامۆسـتا و پزیشـك و پیشـەمەندی داهاتوو تەماشـا بكرێت. خوێندنی بـاڵا لە ناوچە 

كوردییەكانی عێراق بەهۆی شەڕەكەوە زیانێكی گەورەی بەركەوتووە و تاكە زانكۆی كوردی لە سلێمانی 

لـە رۆژی ١٢ی ئـاداری ١٩٧٤دا لەلایـەن سـوپا و تانكەكانییـەوە داگیركـرا، لەئەنجامـدا جڤاتـی زانكـۆ 

ناچاركـران شـاری زانكۆكـە بەجێبهێڵن و زۆربەیان ڕوویـان كردە ناوچەكانی ژێر دەسـەڵاتی كوردەوە.

لە نیسـانی ١٩٧٤یشـدا، كاربەدەسـتانی زانكۆ بڕیاریانـدا وانەكانیان لە مانگی ئایـاری ١٩٧٤ەوە لە 

شـاری قەڵادزێ  دەسـت پێ بكەنەوە. لە ٢٤ی نیسـاندا هێرشـی ئاسـمانی كرایە سـەر ئەو شـارۆچكەیە 

و زۆرێـك لـە بیناكانیـان روخانـد و، زۆرێـك لـە خوێنـدكار و سـتافی ئەكادیمیشـیان كوشـت و بریندار 

كـرد. لەئەنجامـی ئەمـەدا زانكۆكە نەیتوانی خـۆی لە قـەڵادزێ  دابمەزرێنێ  و ، لە مانگەكانی نیسـان و 

ئایـاردا یانـزە خوێندكاری زانكۆی بەغدا كە هاوسـۆزیان بۆ كـورد هەبوو لەسـێدارەدران. دوای ئەوەش 

٥٥١ خوێنـدكاری كـورد زانكۆكانـی عێراقیـان بەجێهێشـت و خۆیـان دەربـازی كوردسـتان كـرد، زۆرێك 

لەمانـە و خوێندكارانـی دیكـەش لـە مـاوەی شـەڕەكەدا و یاخـود ماوەیەكـی كورتـی دوای شـەڕەكەش 

ڕوویـان كـردە ئێـران. وادەزانرێت كە چەند هـەزار خوێندكارێكی ناوەندی و زانكـۆ ناتوانن بگەڕێنەوە 

بـۆ عێـراق، ئەمـەش بەهـۆی چالاكییـە ئاشـكراكانیان لەكاتـی شـەڕەكەدا و ترسـیان لـە عێـراق. لەگەڵ 

ئەوەشـدا، كارێكـی گونجاویشـە كـە بەشـێكی زۆری ئەم كەسـانە بێنـە شانشـینی یەكگرتـووەوە، هەر 

بۆیـە ئامانجـە سـەرەتاییەكە لە ٥٠ خوێنـدكاردا خـۆی دەبینێتەوە.

بەرنامەكـەی دەزگای زانكۆی جیهان لە روانگەی نێودەوڵەتیی دەزگاكەوە داڕێژراوە، كە مەبەسـت 

لێـی یارمەتیدانـی ئەو كەسـانەیە كە لـە بواری خوێندندا هەڵاوێـردراون و هەلی خوێندنـی گونجاویان 

بـۆ دابیـن دەكات. هەرچەنـدە بەرنامەكـە پێكهێنەرێكـی گرنگـی مرۆیـی لەخـۆ دەگرێت، بـەڵام بڕیار 

دراوە تەنیـا یارمەتـی ئـەو خوێندكارانـە بدرێـت كە بە ئاشـكرا دیار بێت سـود لە شانشـینی یەكگرتوو 

دەبینـن و ناتوانـن یارمەتـی لەوە باشـتر لە شـوێنی دیكە وەربگـرن، هەروەها ئەو كەسـانەش دەتوانن 

لە دواجـاردا لە پەرەپێدانی كوردسـتاندا بەشـدار بن.

لـە سـەرەتادا زەمینەسـازییەكە بـۆ ئـەو خوێندكارانـە دەبێـت كـە ئاسـتی ئەكادیمیـان باشـە و لـە 

خوێندنەكانیان لە بوارەكانی ”كشـتوكاڵ، ئەندازیاری مەدەنی، پزیشـكی و زانسـتە كۆمەڵایەتیەكان“دا 

دابڕاون. وا باشترە كە ئەم خوێندكارانە زمانی ئینگلیزی بزانن، بەڵام لەوە گرنگتر ئەوەیە: كە ئامادەییان 

تێدابێـت خزمەتـی گەلەكەیـان بكـەن. گرنگـە كە ئـەم كارە نەبێتـە هۆی كۆچـی خوێندەوارانـی كورد، 

كـە دواتـر بچنـە نـاو كلتورێكـی خۆرئاواییەوە و حـەز بە گەڕانـەوە نەكـەن. هەوڵـەكان بەردەوامن بۆ 

دۆزینـەوەی ئـەو دەرفەتانـەی كـە دەتوانرێـت لە خـودی ئێران یـان لوبنـان و جەزائیر بۆ كـورد دابین 

بكرێت. ئەزموونەكانی رابردوو دەریان خسـتووە كە دەرفەتی لەم جۆرە زۆر سـنوردار دەبن، هەروەها 

لەبـەر هۆكاری سیاسـیی ناخرێتە بـەردەم خوێندكاران.

قۆناغی سـەرەتایی ئەم بەرنامەیە: بەدەسـتهێنانی كۆمەكی داراییە بۆ زامنكردنی زەمالە بۆ ماوەی 

سـێ  سـاڵ، لەهەمـان كاتـدا كاندیـدەكان لە رێگـەی پارتـی دیموكراتـی كوردسـتانەوە نـاوی خۆیان بۆ 

دەزگای زانكـۆی جیهـان تۆمـار دەكـەن، بـەڵام ئـەم بەرنامەیـە بە هیـچ شـێوەیەك تەنیا بـۆ ئەندامانی 

ئـەم حیزبـە نییە. كاتێـك كۆمەكـە داراییەكە بەدەسـتهێنرا و پاڵێـوراوەكان هەڵبژێـران، دەزگای زانكۆی 

جیهـان كاندیـدەكان لـە زانكۆ و پەیمانگاكانـی خوێندنی باڵادا جێ دەكاتەوە و هانیـان دەدات كە بێن 

بۆ شانشـینی یەكگرتوو. ئەگـەر لەم هاوینەدا كۆمەكە داراییەكان بەدەسـتبهێنین، ئەوا دەتوانرێت ئەو 

پاڵێوراوانەی كە زمانی ئینگلیزییەكەیان باشـە لە كۆرسـەكانی وەرزی پایزدا بەشـداری پێ  بكرێن، بەڵام 

ئـەو خوێنـدكارە كوردانـەی دیكە كـە دواتر وەكو پەنابەر دێنە ئـەم وڵاتە، ئەوا زمانـی ئینگلیزییەكەیان 

پەرەپێـدەدەن و لە سـاڵی داهاتووی خوێندنەوە دەسـت بـە خوێندنەكەیان دەكەن.

دەزگای زانكۆی جیهان هەوڵ دەدات ئەگەر ئەم خوێندكارە پەنابەرانە بیانەوێت، پەیوەندییان لەگەڵ 

بزووتنـەوە كوردییەكانـی شانشـینی یەكگرتوودا بۆ دروسـت بـكات و، كار بكات بۆ ئـەوەی ئامۆژگاری 

و چاودێـری پێویسـتیان لەلایـەن زانكۆكانـەوە پـێ بدرێـت. لـە قۆناغەكانـی كۆتایـی خوێندنەكەیانـدا 

دەزگای زانكـۆی جیهـان هەوڵـدەدات ئامۆژگاریـی و هاوكاریـی ئـەم خوێندكارانـە بـكات كـە بەدوای 

هەلـی كاركردنـدا لـە كوردسـتان یاخـود لـە رۆژهەڵاتـی ناوەڕاسـتدا بگەڕێـن و هەمـوو بەهرەكانیـان 

لەپێناو (پەرەپێدانـدا) بخەنەگەڕ.

بەرنامەكە لەلایەن سـكرتارییەتی دەزگای زانكۆی جیهان (شانشینی یەكگرتوو)ەوە بەڕێوەدەبرێت 

كـە ئەزموونێكـی بەرچـاوی لـە بەرنامـەی لـەم جـۆرەوە هەیـە. بڕیـار لەسـەر شـێوازی بەڕێوەبـردن و 

هەڵبژاردنـی پاڵێـوراوەكان لەلایەن لیژنـەی خوێندكارە كوردە پەنابەرەكانـەوە دەدرێت و ئەم بڕیارەش 

پێویسـتی بـە رەزامەنـدی بەرپرسـی دەزگای زانكۆی جیهانە. وەك لە پێشـەكییەكەدا بـاس كرا نوێنەری 

زۆر لایـەن لەخـۆ دەگرێـت و دەتوانێـت زۆر لـە نزیكـەوە لەگـەڵ ئـەو دامەزراوانـەدا لـە پەیوەندیدا 

بێـت كـە لە بـواری كورد چ لە نـاوەوە و چ لـە دەرەوەی شانشـینی یەكگرتـوودا كاردەكەن.

لەم ساڵانەی دواییدا دەزگای زانكۆی جیهان (شانشینی یەكگرتوو) زیاتر لە ٢٠٠ زەمالەی خوێندنی 

بۆ خوێندكارە پەنابەرە چیكۆسۆڤاكییەكان بەڕێوەبردووە، زیاتر لە ٣٠٠ خوێندكار و مامۆستای ئۆگەندای 

ئاسـیایی جێكردووتـەوە و، لـە ئێسـتادا لە هەوڵـی پەرەپێـدان و بەڕێوەبردنـی بەرنامەیەكدایە بۆ ٢٠٠ 

خوێنـدكاری (چیلـی)، كـە ئەگەر ئەم بەرنامەیە سـەركەوتوو بێت ئـەوا ژمارەی كورسـییەكانی خوێندن 

دەكرێت بە دوو ئەوەندە. شارەزایی بەدەست هێنراوە سەبارەت بە: كێشەكانی بەدەستهێنانی زانیاری 

پێویسـت لەبـارەی پاڵێوراوەكانـەوە، پاراسـتنی پەیوەنـدی بـاش لەگـەڵ زانكـۆ و كەسـانی ئەكادیمـی، 

بەشـداریكردنی خوێنـدكاران لە كۆرسـی پەیوەندیدار و دابینكردنی فیزە لە رێـگای وەزارەتی ناوخۆوە، 

ئاشناكردنی خوێندكارەكان لەگەڵ گەیشتنیاندا، هەروەها شارەزاییەكی باش لە چاودێریكردنی گەشەی 

خوێندكاران بە درێژایی ماوەی كۆرسەكانیان. ئەمەش بابەتێكی ئاسان نییە، لەكاتێكدا هەم رێكخراوەكان 

و هـەم داودەزگا حكومییـەكان ئەوكاتـەی نەتوانـن خۆیـان بەرنامەیەكـی لەوجـۆرە دابڕێـژن ئـەوا بـۆ 

داڕشـتنی ڕوو دەكەنە دەزگای زانكۆی جیهان.

دەزگای زانكـۆی جیهان لە شانشـینی یەكگرتوو، لە پێگەیەكـی لەباردایە، چونكە وەكوو دەزگایەكی 

خێرخوازیی پەروەردەیی تۆماركراوە. بەم هۆیەشەوە چالاكییەكانمان سیاسیی نین، بەڵكوو پەروەردەین و 

لە بواری پەرەپێداندان، هەر بۆیە دەتوانن كۆمەكی دارایی لە متمانەپێكراوان و سەرچاوە حكوومییەكان 

وەربگـرن و، بەبـێ  ئەوەی ئەم كۆمەكانە لێكدانەوەی سیاسـیان بۆ بكرێن، ئەوا لە شانشـینی یەكگرتوو 

كۆمەكـی دارایـی بـۆ كاری خێرخـوازی لـە بـاج دەبەخشرێت. هەمـوو حسـاباتەكان تۆمـار دەكرێت و 

هەژمارێكـی جیاواز بۆ بەرنامـەی خوێندكارانی كورددا دەڕێژرێت. رێـكاری هەژماركردنی لەم جۆرەش 

بـۆ بەرنامـەی زەمالەی چیلییەكان بەكارهێنراوە و ئەوپەڕی هەمـوو تێچووەكانی دیكە بۆ بەڕێوەبردنی 

بەرنامەكـە لـە ١٠٪ تێپـەڕ نـاكات. ئـەم تێچوونـەش بە بـەراورد بـە تێچوونـەكان و دەزگاكانـی دیكەی 

زەمالـەی وەك (ئەنجوومەنـی بەریتانیـا) زۆر كەمـترە و هۆكارەكەشـی ئەوەیـە دەزگای زانكۆی جیهان 

هـاوكار و لیژنـەی لە زۆرێك لـە زانكۆكاندا هەیە.

سـەبارەت بـەو بـڕەی خوێندكارێكـی بیانی لە شانشـینی یەكگرتـوو پێویسـتی پێیە، ئـەوا هەندێك 

مشـتومڕ لـە ئارادایـە، هەرچەنـدە وا باشـە بڕێكـی زیاتـر داوا بكرێـت بـۆ ئـەوەی بتوانرێـت یارمەتی 

ژمارەیەكـی زۆرتـری خوێندكارانـی پێ  بدرێت. بەڵام ئەگـەر ئەم ژمارەیە بـە زۆر بزانرێت، وەك لەوەی 

رێـگا بدرێـت خوێنـدكارەكان برسـی بـبن. ئـەوا گریمانـەی ئێمە وایە كـە لەبەر ئـەوەی خوێنـدكارەكان 

بـە فیـزەی پەنابەرێتـی دێنە شانشـینی یەكگرتـووەوە تا ئەوكاتەی دەسـت بـە خوێندنەكانیـان دەكەن 

یاخـود لەكاتـی پشـووەكاندا نەبێـت ئـەوا پێویسـتیان بـە كۆمەك نابێـت، لەم كاتانـەدا خوێنـدكارەكان 

دەتوانـن كاربكـەن یاخود خۆیان بۆ كۆمەكی سـەرەتایی ناونووس بكەن، بەهەمان شـێوەی خوێندكارە 

بەریتانییـەكان، هەروەهـا پێویسـت نـاكات هیـچ بڕێـك بۆ تێچوونـی فڕۆكـە تەرخان بكرێـت، چونكە 

نوێنـەری (UNHCR) لـە لەندەن ئامادەی خۆی نیشـان داوە لەم بـوارەدا كۆمەكمان بكات، بەتایبەت 

ئەگـەر ژمـارەی خوێندكارەكان لە ١٠٠ كەمـتر بێت، دەزگای زانكۆی جیهان دەشـتوانێت زانكۆكان قایل 

بكات نرخەكانیان كەم بكەنەوە، هەرچەندە ئەم كارە لەم هەلومەرجە ئابوورییەی ئێسـتادا سـەختترە، 

بـەڵام لـە رابـردوودا بەشـێوەیەكی سـەركەوتوو توانیومانە لە نیـوەی حاڵەتەكاندا ئـەم كارە بكەین.

ئەگـەر پێویسـت بـكات خوێنـدكاران لەسـەرەتاوە دەسـت پێبكـەن یاخـود خوێندكارانی پزیشـكی 

كـە پێویسـتە پێنـج سـاڵ بخوێنن، ئـەوا ئەمان پێویسـتیان بە پـارەی سـاڵی دووەم و سـێهەمی زانكۆش 

دەبێـت. ئـەم تێچوونانـەی خـوارەوە تەنیـا بـۆ سـاڵی ١٩٧٥ - ١٩٧٦ن. ئاشـكرایە كـە بـۆ سـاڵانی دواتر 

تێچوونـەكان زیـاد دەكـەن، هەرچەنـدە ناتوانرێـت بـە دیاریكـراوی تێچوونەكـە بخەمڵێنرێـت، بـەڵام 

لەوانەیـە سـاڵانە لـە ١٠٪ بـۆ ٣٠٪ زیـاد بكات.

سفر تێچووی فڕۆكە      

٨١٠ مینحەی مەسرەف بۆ خوێندكارە سەڵتەكان   

٣٢٠ نرخی كۆرسەكان     

٧٠ نەسرییەی جلوبەرگ كە لەسەرەتادا دەدرێت   

٥٠ كۆرسی زمانی ئینگلیزی     

٣٠ تێچووی هەمەچەشن بۆ نموونە (سەفەركردن)  

١٤٠ تێچووی هەڵسوڕان     

١٤٢٠ پاوەند        

مینحەی مەسرەف نەسرییەكی سـتانداردە بۆ خوێنـدكارە بەریتانییەكان لە لەندەن، بەڵام لە یەكەم 

سـاڵدا بڕێـك پارەی دیاریكـراو بۆ جلوبـەرگ و هەروەها بۆ راهێنانـی زمانی ئینگلیـزی دابین دەكرێت 

كە لە سـاڵانی داهاتوودا پێویسـت بـەم مینحانە ناكات.

نهێنی

وێنەیەك بۆ مستەر لیدەر، مستەر ویلیامز و، سێر ریچارد كینگ.

رەشنووسـی راپۆرتێك بۆ وەزیری پەرەپێدانی دەرەوە سـەبارەت بـە هاوكارییكردنی خوێندكارانی 

كورد

چۆنێتـی وەڵامدانەوەی نامەكەی دەزگای زانكۆی جیهـان (WUS) كە داوای بڕی ٢٥ هەزار پاوەند 

دەكـەن لـە بودجـەی هاوكاریـی سـاڵی ١٩٧٧/١٩٧٦ بـە مەبەسـتی هاوكاریـی خوێنـدكار و كەسـانی 

ئەكادیمیـی كـورد، تاوەكـو بتوانـن هەلـی زیاتـری خوێندنـی باڵا لـە بوارەكانی ”پزیشـكی و پزیشـكی 

ددان و ئەندازیاریـی مەدەنـی و كشـتوكاڵ و زانسـتە سیاسـییەكان“ لە شانشـینی یەكگرتوو بەدەسـت 

بهێنـن. رایـت ریڤێرانـد، تریڤـۆر هەدلسـتۆن، قلیـپ وایتهێد (ئەنـدام پەرلەمـان) و، و رەسـڵ جۆناپان 

(ئەنـدام پەرلەمـان) كـە هەموویـان پشـتیوانی لـە كۆمەڵـگای دۆسـتایەتی بەریتانـی- كـوردی دەكەن. 

نامـەی هاوشـێوەی دیكـەش لـە مایـكڵ دەمێـت (لـە ئـۆڵ سـۆوڵز كۆلێجـی ئۆكسـفۆرد) و پرۆفیسـۆر 

ئادامـە كێـرڵ (لـە زانكـۆی برادۆفـۆرد)ەوە بەدەسـتی گەیشـتووە. وەزارەتـی دەرەوە و كۆمۆنوێڵزیـش 

چەنـد داوایەكی هاوشـێوەی بەدەسـت گەیشـتووە.

٢. چەندیـن سـاڵە كـورد لەپێنـاوی بەدەسـتهێنانی مافـی چـارەی خۆنووسـین و سـەربەخۆیی لـە 

عێراقـدا خەبـات دەكـەن. ئەمـەش بارودۆخێكـی جەنگیی لـە سـاڵی ١٩٧٤ و سـەرەتاكانی ١٩٧٥ دا لە 

باكـوری عێـراق لـێ كەوتووەتـەوە. لەسـەرەتای سـاڵی ١٩٧٥دا رێككەوتنێـك لەنێـوان عێـراق و ئێراندا 

واژۆ كـرا و، لێبوردنێـك بـۆ ئەو كـوردە پەنابەرانـە دەركرا كە خۆیـان دەربازی وڵاتانی دراوسـێی عێراق 

كردبـوو. زۆرێـك لە كورد هەسـتیان دەكـرد ناتوانن بگەڕێنەوە بـۆ عێراق و هەندێكیشـیان بۆ خوێندن 

.(WUS) هاتوونەتـە بەریتانیـا. ئەمـەش بووەتە هـۆی داڕشـتنی بەرنامەكـەی دەزگای زانكۆی جیهـان

٣. ئێمـە پێشـتر لەسـەر ئـەم بابەتـە نامەگۆڕینـەوە و كۆپـی نامەیەكـی ”رایـت ریڤیترانـد تراڤـۆر 

هەدڵسـتۆن“مان بـۆ وەزیر (مسـز هـارت) و، هەروەهـا وەڵامەكەی ناوبراومان بەدەسـت گەیشـتووە. 

بەگشـتی ئێمە تەنیا دەتوانین لەسـەر ئاسـتی ”حكوومەت بۆ حكوومەت“ هاوكاری پێشـكەش بكەین، 

یاخـود لە وەڵامـی داوایەكدا كە رێكخراوێكی نێودەوڵەتی ئاڕاسـتەی كردبین. حكوومەتی عێراق داوای 

هاوكاریـی بـۆ ئـەم كوردە یاخییانـە ناكات؟ كە بـێ  ئومێدن بەوەی هیـچ رێكخراوێكـی نێودەوڵەتی بە 

هانـای داواكانیانەوە نەچووە. لەگەڵ ئەوەشـدا، نامەكەی WVS ئاماژە بـە بەرنامەی خوێندكارە چیلی 

و هیندۆ-چینییـەكان دەكات كـە لەبـری ئێمە بەڕێوەی دەبەن، ئەمەش وەك پێشـینییەك بۆ بەشـداری 

لـە دانانی نەخشـەی بنەڕەتی بـۆ بەرنامـەی خوێندكارانی كورد بـاس دەكەن.

٤. پێشـینەی بەشـدارییەكە سـەبارەت بـە خوێنـدكارە چیلـی و هیندۆ-چینییـەكان هاوپێچكـراوە. 

هیـچ یـەك لـەو حاڵەتانـە لەگەڵ كەیسـی كـورددا بە تـەواوی هاوتەریـب نییـە. هەندێـك هاوتەریبی 

لەگـەڵ باودۆخـی چیلییەكانـدا هەیە، ئەمەش لە زۆر رووەوە پێشـینەیەكی سـەختی دروسـت كردووە 

و رەنگـە ببێتـە هـۆی فشـاری زیاتـر لـە دەزگای زانكـۆی جیهـان ”WUS“ ەوە، تاوەكـوو رێوشـوێنی 

هاوشـێوە بگرنـە بـەرو فراوانـتری بكـەن بـۆ ئـەوەی خوێنـدكاران لـە لوبنـان و ئۆرۆگـوای و ئیتیۆپیا و 

ئۆگەنـدا و هەروەهـا كـوردی دیكەیـش بگرێتـەوە. ئەمـە وای كـردووە وەزارەتەكە بە بەشـدارییەكەی 

ئێسـتای سـەبارەت بـە خوێندكارانـی پەنابەردا بچێتـەوە و چەند بنەمایـەك دابڕێژێت كـە بەهۆیانەوە 

كۆمەكـە داراییەكانـی داهاتـوو بۆ خوێنـدكارە پەنابـەرەكان رێكبخـات. ئەمانەش لە رەشنووسـێكدا كە 

لەلایـەن بەشـی پـەروەردە و راهێنانـەوە ئامادەكـراوە باسـیان لـێ  كـراوە و لەلایـەن وەزیرەكانـی ئەم 

وەزارەتانـەوە رەزامەندی سـەرەتاییان لەسـەركراوە.

٥. هاوكاری ئێسـتامان بۆ عێراق بریتییە لە: بەرنامەیەكی راهێنان لەلایەن شانشـینی یەكگرتووەوە 

كـە تێچـووی سـاڵانەی نزیكـەی ٤٥ هـەزار پاوەنـدە، لەگـەڵ ئەوەشـدا ئـەم بابەتـە لـە چوارچێـوەی 

هاوكارییەكەمان بۆ ئەم وڵاتە بە (نەوت دەوڵەمەندە) لەژێر پێداچوونەوەدایە و، ئێمە بە كاربەدەستانی 

عێراقـمان راگەیانـدووە كـە هیـچ كۆمەكێكـی دارایـی دیكـە خـەرج ناكرێـت. مەبەسـتمان ئەوەیـە كە 

بەرنامەكـە هێـواش هێواش كـەم بكرێتەوە و دواجار لە سـاڵی ١٩٧٩دا بە تەواوی بووەسـتێنرێت. ئێمە 

نامانەوێـت لـەم بودجەیـە بەبـێ  رەزامەندی حكوومەتـی عێراق هـاوكاری خوێندكاری كـورد بكەین و 

پێشكەشـكردنی هـاوكاری دارایـی بە كـورد لەوكاتەدا كـە هاوكارییەكانمان لـە خوێنـدكارە عێراقییەكان 

دەكێشـینەوە بەبێ  گومان دەبێتە هۆی دروسـتبوونی ناڕەزایی كاربەدەسـتانی عێراق. هیچ هۆكارێكی 

پەرەپێـدان نییـە كـە پێویسـت بـكات هاوكارییەكـی نائاسـایی بـۆ خوێندكارانی كـورد دابیـن بكرێت و 

ئەمـەش رەنگـە داهاتوویەكـی نادیارمـان بۆ بێنێتە كایـەوە، چونكە ئەگـەری ئەوە لاوازە ئـەو كوردەی 

كـە بڕیاریـان داوە لـەدوای لێبوردنەكەوە نەگەڕێنـەوە بۆ عێراق، لـە داهاتوویەكی نزیكـدا بگەڕێنەوە 

ئـەو وڵاتە.

٦. بارودۆخـی كـورد ناچێتـە چوارچێـوەی ئـەو دوو مەرجـەی كـە لـە بڕگـەی یانـزەی راپۆرتـی 

هاوپێچكـراودا هاتـووە و، بـاس لەوە دەكات كە وەزارەتی ناوخۆ بە ئاشـكرا رایگەیاندووە: كە ئامادەیە 

رێگـە بـەو كوردانـەی پەنابـەر بدات كە بێنە ناو شانشـینی یەكگرتـووەوە گەر بێـت و پەیوەندییەكیان 

بەم وڵاتەوە هەبێت و بۆ خوێندنیش لایەنێك پشـتیوانیان بكات. تائێسـتا ژمارەی ئەو كەسانەی رێگەی 

هاتنەناوەوەیـان پـێ  دراوە ژمارەیەكـی كەمـەو زۆربـەی ئـەو كەسـانەی ئـەم بابەتـە دەیانگرێتەوە لە 

چوارچێوەی ئەو شـەش سـەد كەسـە دان كە (UNHCR) وەك كەسـانێك ناوزەدی كردون كە لەڕووی 

سیاسـییەوە مەحاڵـە بگەڕێنـەوە بـۆ عێراق بەهۆی ئەوەی كەسـانی دیـاری یاخیبوونەكـەی كوردبوون. 

لەگـەڵ ئەوەشـدا عێراق چیتر وەكو وڵاتێكی شایسـتەی هـاوكاری نابینرێت، ئەمەش بـە لەبەرچاوگرتنی 

پێـوەرە ئاسـاییەكانی پەرەپێدان كە لەلایـەن وەزارەتی پەرەپێدانی دەرەوە كاری پێدەكرێت، سـەرەڕای 

ئەمـەش وەزارەتـی دەرەوە و كۆمۆنوێڵـز بـە تونـدی ئامـۆژگاری دەكات دژی هەرجـۆرە هاوكارییەكی 

دارایـی بـۆ خوێندكارانـی كـورد، چونكـە كاری لەم جـۆرە لەمپەر دەخاتە بـەردەم ئـەو هەوڵانەمان كە 

لەپێنـاو گەشـەپێدانی پەیوەندییـە سیاسـییەكانمان لەگـەڵ عێراقدا دەیدەیـن و هەناردەكانـی بەریتانیا 

دەخاتە بەردەم مەترسـی.

٧) بەشـی خۆرهەڵاتی ناوەڕاست و دەریای ناوەڕاسـت پێشنیاری ئەوە دەكەن كە نابێت وەزارەتی 

پەرەپێدانـی دەرەوە كۆمەكـی دارایـی بە بەرنامەكـەی دەزگای زانكۆی جیهان (WUS) ببەخشـێت كە 

تایبەتـە بـە خوێندكارانـی كورد و، پێشـنیار دەكەن كە وەزیـر وەڵامی ئەو نامانە بداتـەوە كە لە برگەی 

یەكـدا بـاس كراون، بەوشـێوەیەی كە لە رەشنووسـەكەدا هاتـووە. ئەو بڕگەیەی كە لە رەشنووسـەكاندا 

هاتـووە رەزامەندبوونـی هەریەك لە وەزارەتی دەرەوە و كۆمۆنویڵز و وەزارەتی ناوخۆی لەسـەرە.

بەشی خۆرهەڵاتی ناوەڕاست و دەریای ناوەڕاست

نهێنی

مستەر كامپبێڵ

پاشكۆ/ مستەر ئینەڵز

وێنەیەك بۆ:

PUSD

MVD

D١٤

كابینەی وەزارەت

وەرگیراوە لە تۆماری ژمارە ٣٥ لە رۆژی ١٦ی ئاداری ١٩٧٦

 

١. راپۆرتەكانی ئەم دواییە كە لە عێراقەوە رەوانە كراون (نامەكانی مسـتەر گراهامی لە رۆژانی ١٩ 

و ٢٦ی كانوونی دووەم) ئەو دەنگۆیە پشتڕاسـت دەكەنەوە كە تێیاندا هاتووە: ژمارەیەكی زۆری كورد 

لەلایـەن حكوومەتـی عێراقییـەوە لە باشـووری وڵاتەكە نیشـتەجێ دەكرێن و لە ماڵ و شـوێنی خۆیان 

هـەڵ دەكەنرێـن و دوردەخرێنرێنـەوە. هەربۆیە، چیتر مەرج نییە ئەوە راسـت بێت كـە بڵێین لە دوای 

كۆتاییهاتنی شۆڕشـی كورد لە سـاڵی رابردووەوە كورد بە ئاشـتی دەگەڕێنەوە بۆ گوندەكانی خۆیان.

٢. باڵیـۆز لە كۆبەندی سـاڵانەكەیدا باسـی لەوە كردبوو كـە نزیكەی ٥٠ هەزار كـورد راگوێزراون و 

زۆربەیـان براونەتـە ناوچـەی دیوانییـە. راپۆرتەكانی دواتـری باڵیـۆز دەریدەخەن كـە بەدڵنیاییەوە ئەم 

ژمارەیـە بـە لایەنـی كەمەوە خەمڵێـنراوە. سـەركردەیەكی كورد لە عێـراق كە عەبدولعەزیـز عەقراوییە 

دەگوتـرێ بـە نهێنی باسـی لـەوە كردووە كـە تەنیا لە شـاری خانەقینـەوە ٦٠ هەزار كـورد راگوێزراون. 

كاربەدەسـتێكی بـاڵای وەزارەتـی كاروبـاری دەرەوە كـە بـە رەگـەز كـوردە، بـەڵام بـە هەڵوێسـت زۆر 

لایەنگـری حكوومەتە، گوتویەتی لەكاتێكدا كە حكوومەتی عێراق رەنگە پاسـاوی خۆی هەبێت لەوەی 

پەنابـەرە گەڕاوەكانـی ئێـران و ئەوانـەی بەشـداریی شـەڕەكەیان كـردووە رابگوێزێـت، بـەڵام سـەختە 

لـەوە تێبـگات كە كەسـانی وەك خزمەكانی ئەو كاربەدەسـتە كە هیچ بەشـدارییەكیان لە شۆڕشـەكەدا 

نەكـردووە بۆچـی رادەگوێزرێن. ئـەو تێناگات كە چی وای لە حكوومەت كردووە پشـت لەو سیاسـەتە 

بـكات كە پێشـتر بـۆ ئاشـتەوایی هەیبووە، رەنگـە حكوومەت بـە ”جەماعەتەكـەی تاڵەبانـی“ نیگەران 

بووبن. (جەلال تاڵەبانی یەكێك بووە لە ئەفسـەرەكانی بارزانی و ئێسـتا لە سـوریایە و چەند كەسـێكی 

كەمی لەگەڵدایە كە هێشـتا نەیاری حكوومەتی عێراقن. هەندێ لە كەسـوكاری ژنەكەی لە بەریتانیانن 

و باڵیـۆزی عێـراق سـكاڵای ئـەوەی كـردووە كـە رێگـە بـە تاڵەبانی دەدرێـت جارجـارە سـەردانی ئێرە 

بـكات. MVD و وەزارەتـی ناوخـۆ جەخـت لـەوە دەكەنەوە كـە: لە سـاڵی ١٩٧٣وە ناوبراو سـەردانی 

بەریتانیـای نەكـردووە و ئێمـە دەمانەوێـت لە دەرفەتێكـدا ئەم بابەتە بـۆ عێراقییەكان بـاس بكەین).

٣. جێگـری وەزیرێـك بـە باڵیـۆزی راگەیانـدووە لـە وەزارەتـی دەرەوە كـە: ڕاگواسـتنی خەڵـك لـە 

باكـورەوە بـۆ باشـور لەئارادا نییـە. بەڵام زۆرێك لـەو پەنابـەرە كوردانەی كـە بڕیاریانداوە لـە ئێرانەوە 

بگەڕێنـەوە بـۆ عێـراق لـە باشـور نیشـتەجێ كـراون، چونكـە بەهـۆی ئەنجامـی ئـەو وێرانكارییەی لە 

سـەردەمی شـەڕەكەدا لە باكور ڕوویداوە، ئەوێ پێویسـتی بە ئاوەدانكردنەوە و بنیادنانەوە هەیە. ئەو 

كەسـانەی ماڵیـان هەبـووە رێگەیـان پێدراوە بگەڕێنـەوە. بەڵام ئەوانـەی ماڵیان نەبووە لـە ناوچەكانی 

باشـور وەكو رومادی و كوت و دیوانییە نیشـتەجێ كراون. تا ئێسـتا ئەم پرۆسـەیە خۆبەخشـانە بووە، 

چونكـە كاتـێ بارودۆخەكە لە ئێران بۆ پەنابەرەكان باسـكراوە، پەنابەرەكان بڕیـاری گەڕانەوەیان داوە. 

هەرچەنـدە ئەمـە بڕیارێكی یاسـایی نییە، بەڵام پێویسـتییەكی كـرداری و ئابوورییە.

٤. كاتـێ قەبـارەی تەواوی راگواسـتنەوەكە ئاشـكرا ببێت ئـەوا رەنگە رۆژنامەكانـی بەریتانیا رەخنە 

لـە سیاسـەتەكەی حكوومەتـی عێـراق بگرن و، پێموایە مسـتەر ئینەڵـز حەز دەكات كە پێشـوەخت بۆ 

ئـەم ئەگەرە ئـاگادار بكرێتەوە.

ئای تی ئێم لوكاس

بەشی خۆرهەڵاتی ناوەڕاست

٦ی شوباتی ١٩٧٦

تایبەت

باڵیۆزخانەی بەریتانیا

تاران

٢١ی نیسانی ١٩٧٦

ژمارە: ٢٠/٠١٤

بەڕێز پی. كەی. ویلیامز

MED

وەزارەتی دەرەوە و كۆمۆنوێڵز

وەرگیراوە لە تۆماری ژمارە ٣٥ی رۆژی ٥ی ئایاری ١٩٧٦

ژمارە ٣/٢٤٥

١. ئێمـە، بەغـدا و UKMIS لـە جنێف دوا راپۆرتمان لەسـەر بارودۆخـی پەنابەرانی كورد لە مانگی 

تشرینـی دووەمـی سـاڵی پاردا پێشـكەش كرد. بـە لەبەرچاوگرتنـی بایەخی بەربـڵاو بە كـورد، رەنگە وا 

بـاش بێـت كە بـە تۆماركراوی راپۆرتێكی نوێ لەسـەر بارودۆخیـان لە روانگەی نیشـتەجێكانی ئێرانەوە 

لەبەردەسـتدا بێـت ئەویـش لەسـەر بنەمـای وتووێژەكانی ئـەم دواییـە لەگـەڵ باڵیۆزخانـەی ویلایەتە 

یەكگرتـووەكان و لەگـەڵ (گودیـەر)دا، كە نوێنـەری UNHCRە لە تاران.

٢. دوو لێبوردنەكەی عێراق دوو گروپی كوردی لە ئێران هێشتەوە. بەشی یەكەمیان ١٥٠٠ كەسێك 

دەبـوون لـە ”رۆشـنبیران“ كـە سـەركردایەتی كورد دەیویسـت لـە خۆرئاوا نیشـتەجێیان بكات، بەشـی 

دووەمیشـیان ٣٥ هـەزار كـەس بـوون و بەسـەر پیاوانـی سـەڵت و ئەندامانـی خێزانـدا دابـەش بوون، 

ئەمانـە لـەو كوردانـەن كە رۆشـنبیرییان كەمـترە و دژی گەڕانـەوەن بۆ عێراق.

٣. بەرنامـەی نیشـتەجێكردنی گروپـی یەكەم لە چەند مانگی رابردوودا هێـواش هێواش بەرەوپێش 

چـووە. UNHCR یـش بەوریاییـەوە هەوڵـی داوە كـە رێـز لـە حـەزی ئێرانییـەكان بگرێـت لەپێنـاو 

خۆدورخسـتنەوە لـە زیانگەیانـدن بـەو پەیوەندییانـەی كـە بەمدواییـە لەگـەڵ ئـەو وڵاتـەدا دروسـتی 

كـردووە، ئـەم كردەوەیە دەبێت لە كەمترین ئاسـتدا باسـی لێوە بكرێـت. ئێرانییەكان لـەلای خۆیانەوە 

كـە بڕیاریانـداوە رێگـە بـە كۆچەكە بدەن، پێیان خۆشـە كارە قورسـەكە بـۆ UNHCR و كـورد خۆیان 

بەجێ بهێڵن و كەمترین كێشـەی بیرۆكراسـییان خسـتۆتە بەردەمیان، ژمارەكانی ئێستا بەم جۆرەیە: كە 

نەمساییەكان رێگە بە ١٠٠ كەسی ئەم گروپە دەدەن (هێشتا پەنجا كەسیان ماونەتەوە)، هۆڵەندییەكان 

٥٠ كـەس، كەنـەدا ١٠٠ كـەس، و خۆشـمان ٤٠ بـۆ ٥٠ كـەس. وڵاتانـی سـكەندەناڤیا وەڵامـی داواكـەی 

UNHCRیان نەداوەتەوە. گودیەر دڵنیایە لەوەی كە رەزامەندییەكی سەرەتایی وەرگرتووە كە ئەمریكا 

٦٠٠ بـۆ ٧٠٠ كەسـیان وەرگرێـت، بـەڵام ئـەم پەنابەرانـە دەبێـت یەكەمجار بچنـە فەرمانگـەی كۆچی 

ویلایەتـە یەكگرتـووەكان لـە فرانكفـۆرت بۆ ئـەوەی داواكەیـان بە فەرمیـی وەربگیرێـت (رەزامەندیی 

ئەڵمانییـەكان بـۆ ئەم رێوشـوێنە وەرگیراوە). كۆی گشـتیی ئـەم ژمارەیە دەكاتە ١٠٠٠ بـۆ ١٫١٠٠ كەس 

كە بەنزیكەیی هەموو ئەو كەسـانەی لیسـتەكەی یەكەمجارن كە پەیوەندییەكی راسـتەوخۆیان لەگەڵ 

 UNHCR دا هەیـە. ئـەو ٤٠٠ بـۆ ٥٠٠ كەسـەی لە لیسـتەكە دەمێننەوە، ئـەواUNHCR فەرمانگـەی

بـڕوای وایـە هەندێكیان یـان ئەوەتا خۆیان بەبـێ UNHCR توانیویانـە رەزامەندیـی وڵاتێكی خۆرئاوا 

بـۆ نموونـە ئیتاڵیـا وەربگـرن، یاخـود لـە ئێـران تـرازاون بـۆ ئـەوەی خۆیـان بگەیەننـە بزووتنەوەكـەی 

تاڵەبانـی. هەندێكی تریشـیان رەنگە لە دوای داخسـتنی كەمپی پەنابەران لـە مانگی تشرینی یەكەمی 

رابـردوودا، بەسـەر وڵاتەكەدا پەرشـوبڵاو بوبنـەوە. ئەو كاتـەی كاركردن لەسـەر داواكارییەكانی ئێسـتا 

كۆتاییهـات، UNHCR و سـەركردایەتی كـورد هیوای ئەوە دەخوازن ئێـران رێگەیان بدات كە هەوڵێك 

بـدەن شـوێنی ئەوانـەی ماونەتەوە بدۆزنـەوە. لەبەر ئـەوەی هەندێ لـەو پاڵێوراوانەی لە لیسـتەكەدا 

ناویـان هاتـووە هێشـتا داواكارییـان پێشـكەش نەكـردووە، بۆیـە لـە گودیـەرم پرسـی: ئایـا چاوەڕوانی 

ئـەوە بكەیـن كـە داواكاری زیاترمـان بەدەسـت بـگات یـان نا. ئـەو گوتی بەڵێ، بـەڵام ژمارەكـە لە ٢٠ 

بـۆ ٣٠ كەسـی دیكە زیاتـر نابێت.

٤. ئەو ٣٥٠٠ (٣٥٠٠٠ - شـیاوی باسـە دبلۆماتـكاری وەرگری ئەم دۆكیۆمێنتە سـفرێكی بۆ ژمارەكە 

زیادكردووە و كردوویەتی بە سی و پێنج هەزار كەس، بۆیە بەباش زانرا ئەوەی دبلۆماتكارە وەرگرەكەش 

دابنرێت) كەسـەی كە نیشـتەجێی كەمپەكان بـوون و بڕیاریاندا بوو لێبوردنەكـەی عێراق قبوڵ نەكەن، 

لـە كۆتایـی پاییـزی رابردوودا بەسـەر وڵاتەكەدا بڵاوكرانەوە و زۆربەشـیان بە گروپی بچـووك بچووك و 

بەگشـتییش لە ناوچەی باشـوری وڵاتەكە و زۆر دوور لە سـنوری عێراقەوە نیشتەجێ كران. (ئەندامانی 

باڵیۆزخانـە چەنـد گروپێكـی بچووكیـان لـە ناوچەكانـی باكوریشـدا بینیـووە). تاكـە گروپـی گـەورە كە 

لـە ١٢٫٠٠٠ پیـاوی گەنجـی سـەڵت پێكهاتـووە لـە جەهرومـی فـارس هێڵراونەتـەوە و لـەوێ راهێنانی 

پیشـەییان پـێ دەكرێـت پاشـان بەسـەر شـوێنی نیشـتەجێبوونی نوێدا دابـەش دەكرێن. ئـەم چالاكییە 

لەژێـر كۆنترۆڵـی تونـدی سـاواكدایە، هەرچەندە جێگـە و رێگـە و بەڕێوەبردنەكە لەلایـەن (رێد لایەن 

و سـەن سۆسـایەتی)یەوە دابین كراون.

٥. هێشـتا زۆر زووە بزانیـن ئـەم سیاسـەتی پەرشـوبڵاوكردنەوەیە تا چەند دەسـەڵاتدارانی ئێران لە 

كێشەكانی جڤاتێكی پەنابەری بێ ڕەگوڕیشە دەپارێزێت. لە ئێستادا هەندێ لە كێشەكان دەركەوتون. 

كـورد بەگشـتی سـوننەن بەڵام زۆربەیـان نێردراونەتـە ناوچە شـیعەكانەوە. چەند نموونەیەك بیسـتراوە 

كـە دەسـەڵاتدارە ناوچەییـەكان بڕێـك ئازاری كوردیـان داوە. هەروەها سـكاڵای ئـەوەش هەیە كە ئەو 

كۆمەكـەی بەڵێندرابـوو پێیـان ئـەوا نـەدراوە، كێشـەی بێـكاری هەیـە و كێشـەی نیشـتەجێبوون و تـا 

دوایی. ڕوونە تا ئێسـتاش كە سـەركردایەتی كورد دەسـەڵاتێكی سەرسـوڕهێنەری بەسـەر پەنابەرەكاندا 

هەیـە و ئێسـتاش وادیـارە كـە گەڕانەوەیـان بـۆ عێـراق رێگەپێنـەدراوە و، هانیـان دەدەن بە باشـترین 

شـێوە خۆیـان لەگـەڵ بارودۆخـە نوێیەكانـدا بگونجێنـن. بەدڵنیاییـەوە مەترسـی ئـەوە هەیـە كـە ئەم 

پەرشـوبڵاوكردنەوەیە ببێتـە هۆی تێكشـكاندنی ئەم دیسـپلینە و دواجـار كوردە نیشـتەجێكراوەكان لە 

ناوچـە جیاجیاكانـی وڵاتەكـەدا كێشـەی زیاتر بخوڵقێنن. ئەو راسـتییەی كە تا ئێسـتاش چەند كەسـێك 

دەتوانـن هەمـوو پەنابـەرەكان پێكـەوە یەكبخـەن، مانـای ئەوەیـە چەنـد گومانێكـی بـەردەوام لـەلای 

كاربەدەسـتانی ئەمنـی هـەن كە چۆن بەباشـترین شـێوە پەرشـوبڵاویان بكەنەوە.

٦. گودیـەر دەسـەڵاتێكی تایبەتـی لە جنێفەوە پـێ درابێت یان نـا (بڕوانە راپۆرتەكـەی كۆڵوەی بە 

ژمـارە UN١٨/٩ی ١٢ی تشرینـی دووەم كـە لـە جنێفەوە بۆ جۆن سایمۆنسـی ناردووە)، بـە وریاییەوە 

هـەوڵ دەدات ئەگـەرەكان بـە كراوەیـی بهێڵێتـەوە و هەركاتـێ پرۆگرامـی كۆچەكـە كۆتایـی پێهـات، 

بتوانێـت نووسـینگەكانمان (UNHCR) دامەزرێنێت و یارمەتیدەربێت لەوەی هەموو ئەو سـەختییانە 

چارەسـەر بـكات كە رەنگـە تا ئـەو كاتە بێنـە رێیان.

٧. هێشـتا خـودی بارزانـی كاریگەرییەكـی گـەورەی هەیـە، بـەڵام وا دیـارە بەخێرایی پیـر دەبێت. 

بەگشتی پەیوەندییەكی تاڕادەیەك باشی لەگەڵ ئێرانییەكاندا هێشتۆتەوە و ئەو ناڕەحەتی و توڕەییانەی 

جڵـەو كـردووە كـە بەهـۆی كۆتوبەندەكانـی بارودۆخەكـە توشـی بـووە، لەگەڵ ئەوەشـدا، بـە لایەنی 

كەمـەوە جارێـك توڕەییەكـەی تەقیوەتەوە، ئەمـەش كاتێك بووە كە توانای گەیشـتنی بە كاربەدەسـتە 

باڵاكانـی ئێـران كـەم كراوەتـەوە. هـاوكات ئەوەندەش خـۆی لە ئێرانییـەكان بە دوور گرتـووە كە خۆی 

لـەو تۆمەتانـە بپارێزێـت كـە بڵێـن بووەتـە داردەسـتی ئێـران. خـۆی و ئـەو ٥٠ یـان ٦٠ خێزانـەی كـە 

سەركردایەتی پ د ك دەكەن هەموو پێكەوە لە ژێر چاودێری ئێراندان لە كەرەج و لە دەرەوەی تاران 

نیشـتەجێن و تاكە بەهێزترین كاریگەردانەریشـن لەسـەر ئەو كوردانەی كە لە ئێران ماونەتەوە. بڕێك 

نـا ئاسـودەیی هەیـە بەهـۆی ئـەو هەواڵانـەی لە عێراقـەوە دێن و بـاس لـە نیشـتەجێكردنی زۆرەملێ  

دەكـەن و، هەنـدێ كەسـیش هەن كە بە سیاسـەتە وەسـتاوەكەی بارزانـی ناڕەحەتن و هـەوڵ دەدەن 

ناسـنامەی پەنابەربوونیـان وەك خـۆی بهێڵنـەوە تـا ئەوكاتـەی ئەگـەر بارودۆخـە سیاسـییەكە جارێكی 

تـر گۆڕانـی بەسـەردا بێـت و دەرفەتێكـی نـوێ بێتـە ئـاراوە بـۆ دەسـتپێكردنەوەی هەڵمەتـی دژ بـە 

عێراقییـەكان. بـەڵام پێدەچێت بە گشـتی زۆرینەیان ئەو بۆچوونەی بارزانییان قبوڵ بێت كە لەئێسـتادا 

بەبـێ پشـتیوانیی ئێـران و ئەمریـكا، ئـەوا سیاسـەتی چالاكوانانەیـان سـودێكی ئەوتـۆی نابێـت. بەلای 

كەمـەوە ژمارەیەكـی تـا راددەیەك كـەم لەناو ئاوارەكانـی كوردی نیشـتەجێی ئێراندا بـە بۆچوونەكانی 

تاڵەبانـی سەرسـامن یاخـود هەوڵیـان داوە لە ئێـران دەرباز بـبن و پەیوەندی بـە زیندووكردنەوەی ئەو 

جووڵانـەوەوە بكەن كە تاڵەبانی هەوڵ دەدات لەسـەر سـنورەكانی سـوریا و عێراقدا هەڵیگیرسـێنێت.

٨. ئەگـەر بتوانـم چاوێكی خێرا بە بەغدا دەگێڕم. هەڵسـەنگاندنەكەی گودیـەر لەبارەی بارودۆخی 

ئـەو كوردانـەی لێبوردنەكەیـان قبـوڵ كـردووە و گەڕاونەتـەوە بەغـدا ئەوەیـە كـە خەڵكانـی پێشـتری 

”ناوچـە ئۆتۆنۆمەكـە“ بەتێكـڕا نزیكەی ٢ هەزار كەسـێكیان كە بەلای دەسـەڵاتدارانی عێراقەوە توانای 

سـەركردایەتییان تێدایـە، ئـەوا رێگەیـان پێـدراوە بگەڕێنـەوە ناوچەكانـی خۆیـان بەڵام مـەرج نییە ڕێ  

پێدانەكـە گوندەكانـی خۆیـان بگرێتـەوە. بارودۆخـی ئـەو پەنابەرانـەی لـە كەركووك یاخود موسـڵەوە 

هاتبوون جیاوازە، ئەوان بەگشـتی رێگەیان پێ نەدراوە بچنەوە شـوێنی خۆیان و لە باشـور نیشـتەجێ 

كـراون. ئەمـە بڕێك سـەختیی بـەدوای خۆیـدا هێناوە بـەڵام بۆچوونی نەتـەوە یەكگرتـووەكان ئەوەیە 

كـە ئـەم بابەتـە لەلایـەن كـوردە توندڕەوەكانـەوە و پشـتیوانەكانیان لـە لەنـدەن و بەتایبەتییـش لـە 

زوویـرخ زیـادەڕەوی تێداكراوە. هەمـووان كۆكن لەگەڵ ئـەوەی كە رەنگە چەنـد نموونەیەكی ئازاردان 

و تەنانـەت كوشـتنیش هەبێـت، بـەڵام بڕوایان وایە كـە رەنگە ئەم نموونانـە ئەو كـوردە نەگرێتەوە كە 

لە ئێرانـەوە گەڕاونەتەوە.

ئار جەی ئالستۆن

وێنەیەك بۆ: بەڕێزان:

UKMIS جنێف

UKMIS نیویۆرك

بەغدا

واشنتۆن

١١/٢

بەغدا

٢٤ی حوزەیرانی ١٩٧٦

بەڕێز ئای. مەكلەنێی

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

لەندەن

وەرگیراوە لەژێر تۆماری ژمارە ٣٥ لە ١٩٧٦

ژمارە ٢٤٥/٣

١. لەدوای دەستنیشانكردنی حامد ئەلجبورییەوە (بە پلەی وەزیر) و وەكوو بەرپرسی نووسینگەی 

تایبەتـی سـەدام حسـێن لـە رێكخسـتنەوە وەزارییەكـەی ئـەم دواییـەدا، كـە ئایا لـە ئەركەكەیـدا وەك 

وەزیـری هەماهەنگـی لەگەڵ دامـەزراوە ئۆتۆنۆمەكـەی حكوومەتـە كوردییەكەدا دەمێنێتـەوە یان نا. 

بـەڵام لـە رۆژی ١٢ی حوزەیرانـدا، RCC بڕیـاری دا كـە غانـم عەبدولجەلیـل دەبێتـە رێكخـەری نێوان 

حكوومەتـی ناوەنـدی و دامـەزراوە هەرێمییـە ئۆتۆنۆمـەكان، ئەویش سـەرەڕای كارەكانـی خۆی وەك 

وەزیری خوێندنی باڵا و توێژینەوە زانستییەكان .      

  

كەی. دی. ئێمپڵ

نهێنی

باڵیۆزخانەی بەریتانیا

بەغدا

١ی تەموزی ١٩٧٦

٢/٠١١

بەڕێز ئای. مەككلۆنی

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

لەندەن

بەڕێز ئیان،

پارتی دیموكراتی كورد

١. لـە نامەكـەی رۆژی ٢٤ی ئایارمـدا باسـم لـەوە كردبـوو كـە كۆمیتەیەكـی ناوەنـدی بـۆ پارتـی 

دیموكراتـی كـورد هەڵبژێردراوە. رۆژنامەی ”ئەلعێراق“ی رۆژی ٣٠ی حوزەیران نوسـیویەتیی: لە رۆژی 

٢٨ی حوزەیرانـدا كۆمیتەی ناوەندی بە كۆی دەنگ ئەم كەسـانەی خـوارەوەی وەك ئەندامی مەكتەبی 

سیاسـیی پ د ك هەڵبژاردووە:

ساڵح ئەلحەیدەری

سەعید ئەلجاف

محەمەد ئەمین ئەلحەیدەری

فازڵ عەلی حسێن

راپۆرتەكـە بـاس لـەوەش دەكات كە هاشـم حەسـەن عەقراوی وەكو سـكرتێری كۆمیتـەی ناوەندی 

هەڵبژێردراوە، هەرچەندە ناوی لەناو مەكتەب سیاسییەكاندا نەهاتووە، بەڵام گریمانەی ئەوە دەكرێت 

كـە ئەویش ئەندامی مەكتەبی سیاسـی بێت.

٢. لە بیرتانە كە ساڵح ئەلحەیدەری نوسەری ”ئەلعێراق“ە.

دڵسۆزی هەمیشەییت،

كەی. دی. تێمپڵ

نهێنی
باڵیۆزخانەی بەریتانیا

بەغدا
٨ی تەموزی ١٩٧٦

٢/٠١١
بەڕێز ئای. مەككلۆنی

بەشی خۆرهەڵاتی ناوەڕاست
وەزارەتی دەرەوە و كۆمۆنوێڵز

لەندەن

بەڕێز ئیان،

١. هەرچەنـدە لـە ئێسـتادا لێرەوە لە بەغدا ئاسـتی كێشـەكانی باكورمان بە ڕوونـی لەبەرچاو نییە، 

بـەڵام بە ئاشـكرا هەفتەی رابردوو بۆمـان دەركەوت كە حكوومـەت نیگەرانە.

٢. لـە رۆژی ٥ی تەمـوزدا، رۆژنامـەی ئەلعێـراق كـە ڕووی لـە كـوردە وتارێكی سـەدام حسـێنی لە 

پۆسـتەكەیدا وەك سـەرۆكی ئەنجوومەنـی بـاڵای كاروبـاری باكـور بـڵاو كـردەوە كـە سـەبارەت بوو بە 

”سرووشـتی رێوشـوێنە كتوپـڕەكان لـە شـارەكانی باكوردا“.

سـەیر لەوەدایـە كـە بەتایبـەت ئـەم بەشـە لـە هیـچ رۆژنامەیەكـی دیكـەدا بـڵاو نەكراوەتـەوە. 

راگەیەندراوەكـە بـەوە دەسـت پێـدەكات كـە دەڵێـت: ئـەو رێوشـوێنە كتوپڕانـەی كـە لـە رابـردوودا 

گیراونەتەبەر توانیویانە ئاستی یاخیبوونەكە كەم بكەنەوە، بەڵام بەهۆی بەردەوامبوونی ئەم رێوشوێنە 

نائاسـاییەوە، ئـەوا هێزەكانـی بەرامبـەر چەنـد ریگایەكیان بـۆ ”زیانگەیانـدن بە یەكێتیی نیشـتمانیی“ 

دۆزیوەتـەوە. بۆیـە بەرژەوەندییـە نەتەوەییەكان وایان خواسـتووە كە گواسـتنەوەیەكی ”راسـتەقینە و 

هەسـتپێكراو“ بـۆ بارودۆخی ئاسـایی جێبەجێ بكرێت. هەرچەندە ئاشـتیی و ئارامـی لەئارادایە، بەڵام 

ئەمـە مانـای ئـەوە ناگەیەنێت كـە ڕووداوی ”پەراوێـزی زیانبەخش“ ڕوویـان نەداوە، لەگەڵ ئەوەشـدا 

نابێـت دەسـەڵات بخزێتـە ”پەلەپـەل و كاری دیراسـە نەكـراو و بگەڕێتـەوە بـۆ بارودۆخـە كتوپڕەكەی 

پێشوو“. هێزە دواكەوتووخوازەكان و ئیستیعمار توشی شۆكێكی گەورەبوون كاتێ ئاشتیی و ئارامییەكەی 

باكوریـان بینیـووە (مـن كـە ئەمەم خوێنـدەوە پچـڕام، چونكە رێـگام پێ نەدرا لـە مانگی ئایـاردا بچم 

بیبینـم!)، بۆیـە هـەوڵ دەدەن حكوومەت بـەرەو راگەیاندنـی بارودۆخی لەنـاكاو بئاژون.

٣. ئـەو خاڵـەی كـە راگەیەنراوەكـە سـەبارەت بـە ”راگواسـتن“ جەختـی لەسـەر كردۆتـەوە لەگـەڵ 
ددانپیانـان بـەوەی كـە دەسـەڵاتداران گوندەكانـی ناوچـە ”سـنوریی و سـتراتیجی“یەكان و دوایەمیـن 
وەجبـەی پەنابەرە گەڕاوەكانی ئێرانیان راگواسـتووە، ئەوا سـەدام حسـێن لەبارەیەوە دەڵێت: ”لەسـەر 
بنەمـای ئەو بابەتانەی لەم راگەیەنراوەدا باسـیان لێوە كراوەو، لە پێنـاو بەهێزكردنی پایەكانی یەكێتیی 
نیشـتمانیی و، ئاسـایش و سەقامگیری لە باكوردا، ئەوا بڕیاردراوە كە كۆتایی بەو رێوشوێنانە بهێنرێت“. 
ئەمەش وەها روونكراوەتەوە كە كەیسەكان یەك بەیەك و وەك عێراقییەكانی دیكە مامەڵەیان لەگەڵدا 

دەكرێـت، بەڵام پێویسـتیی بـە رەزامەندیـی ئەنجوومەنی باڵای كاروبـاری باكور هەیە.

٤. بـە پێكەوەبەسـتنی ئەم بابەتـە لەگەڵ ئەو زانیارییانەی كە لەسـەر باكـور هەمانن، من دەگەمە 
ئەم بەرئەنجامانەی خوارەوە:

ا) چەند ڕووداوێك ڕوویانداوە كە وای لە حكوومەت كردووە لەپێناو بەدەستهێنانەوەی پشتیوانییدا 
چەند رێوشوێنێك بگرێتە بەر.

ب) حكوومەت كاتێ بۆی دەركەوتووە كە سیاسـەتیی راگواستن سەرەكیترین هۆكاری ناهەموارییە، 
ئەوا سیاسەتەكەی راگرتووە.

٥. لە دوای بڵاو بوونەوەی ئەم راگەیەندراوەوە، سـەدام حسـێن لە نێوان ٥ تا ٧ی تەموز گەشـتێكی 
بۆ باكور ئەنجام داوە. (ئەمە رووناكییەكی سەرنجڕاكێشـی خسـتە سەر بەشێك لە بارودۆخی ئاسایشیی 
عێـراق، لێكۆڵینەوەكـەی ٦ی تەمـوز باسـی لـەوە دەكرد كـە ٦ وەزیر سـەردانی باكور دەكـەن بەڵام لە 
دوێنێ ئێوارەدا ئینجا ئەوەیان راگەیاند: كە سـەدام حسـێن و كەسـانی دیكەشـیان لەگەڵە.) وەزیرەكان 
بریتین لە: عیزەت ئەلدوری، عیزەت مسـتەفا، تەها جەزراوی، حەسـەن ئەلعامری، سـەعدون غەیدان، 
محەمـەد مەحجـوب و هـی تر - گروپێكی زۆر بەهێزن. ئەو تیمە سـەردانی سـێ پارێـزگا كوردییەكە و 
نەینـەوا و تەئمیـم (كەركووك)یـان كرد و، هەروەك چۆن ئەسـقوفێك سـەردانی شـوێنێك بكات سـەدام 

حسـێنیش هاندان و ئامۆژگاریی بەسەردا بەشینەتەوە.

دڵسۆزی هەمیشەییت،
كەی دی تێمپڵ

.SW1 وەزارەتی بەرگری، بارەگای سەرەكی، وایتهۆڵ لەندەن ،Dوێنەیەك بۆ: ١٤

نووسینگەی پاشكۆی سەر بە هێزی دەریایی و سەربازی و ئاسمانی

باڵیۆزخانەی بەریتانیا

تاران، ئێران

نهێنی

DA/١١٥/TEH

وەزارەتی بەرگری

دی ئای ٤

بینای سەرەكی

وایت هۆڵ

لەندەن ئێس دەبلیو ١

٢١ی تەموزی ١٩٧٦

وەرگیراوە بە ژمارە ٣٥ لە ٢ی تەموزی ١٩٧٦

ژمارە ٣/٢٤٥

بەشێك لە سەردانم بۆ باكوری لوڕستان و كوردستان و ئازربایجانی خۆرئاوا

گەڕانەوە: ا. TEH/١١٥/DA رۆژی ٢٥ی ئاداری ١٩٧٦

نەخشەكان:  

١. نەخشەی رێگاوبانی دامەزراوەی جوگرافیی سەحاب. ژمارە ٢٥٣، پێوەر: ١:٢٫٥٠٠٫٠٠٠

٢. نەخشەی هاتووچۆی ئاسمانی

١. گەشـتی پێشـووم (گەڕانەوەی ا) بـە ناوچەیەكی تاڕادەیەك گەورەی باشـوری خۆرئاوای سـنوری 

عێراقـدا گـەڕام، كـە لـە باكـورەوە دەگەیشـتە قەسری شـیرین كە لەسـەر رێگـەی سـەرەكیی بەغدادە. 

مەبەسـتی ئەم گەشـتەی دوایشم بەرەو باكور ئەوا بۆ گەشـتنم بووە بە كوردستان، تا ئێستا، ئەوەندەی 

لـە ناوچەگشـتییەكانی سـنوردا توانیبێتـم، خۆم بە وڵاتەكە ئاشـنا كردووە و سـەرنجم لـە بارودۆخەكان 

و جموجوڵـی هێزەكان و بارودۆخـی رێگەوبانەكان داوە.

٢. ئەو یاسـایە هێشـتا لەكار نەخراوە كە دەڵێت پاشكۆكانی سـەر بە باڵوێزخانەكان ناتوانن بەتەنیا 

سـەردانی بـارەگا سـەرەكی و بـارەگای یەكـەكان بكـەن، بۆیـە هیـچ كام لـەم سـەردانانە لەم گەشـتەدا 

ئەنجـام نـەدراون. مـن و هاوسـەرەكەم بـە رەنجرۆڤەرێك، كـە پڕكرابوو لـە سـوتەمەنی و رۆن و ئاو و 

خـۆراك و كەرەسـەی چادرگە بـۆ خۆئامادەكردن بۆ شـتی چاوەڕواننەكـراو كەوتینە رێ.

٣. كاتژمێـر ٨:٢٠ خولەكـی بەیانـی تارانمـان راسـتەوخۆ بـەرەو كرماشـان بەجێ هێشـت و نزیكەی 

٥:٢٠ خولەكـی پاشـنیوەڕۆ لەگـەڵ مسـتەر و مسـز رۆجـەرز كـە لـە خزمەتگوزارییـە هونەرییەكانـی 

میڵبانـك (MTS) كاردەكـەن گەیشـتینە ئۆتۆمبێلە تایبەتەكەی گەشـتەكەمان. تاوەكـو لۆفەكەی تەبریز 

كـە ٤٠ كیلۆمەتـر لەخـوار قەزووینەوەیـە، رێگەكـە قەرەباڵغـە، بـەڵام لەوێـوە ئیـتر قەرەباڵغی لەسـەر 

نییە. رووپۆشـی رێگاكە باشـە و ئەمسـەر تا ئەوسـەری دوو سـایدە، تاكە شـوێنێك كە كەمێك سـەخت 

بـو رێگەكـەی باشـوری هەمەدان بـو، كە كاتێ بەوێـدا تێدەپەڕین بـاران و هەورەگرمەیەكـی زۆر بوو.

٤. ژمارەیەكـی كـەم چالاكیـی سـەربازیی لـەوێ  بـەدی كـرا. لـە بنكـەی هەوایـی هەمەدانـدا ٢ 

هێلیكۆپتـەری چینـوك و ٤ هێلیكۆپتـەری هیـوی (Huey) لێ بوون، ٣ هێلیكۆپتەری (هیوی) سـوكیش 

بـە بـەرزی ٢٠٠٠ پێوە بەرەو هەمەدان دەفڕین كە رەنگە لە كرماشـانەوە هاتـبن، و تانكێكی چیفتەین 

(Chieftain) لەسـەر ناقیلەیەكـی دەبابـە هەبوو كە بەرەو بنكە سـەربازییەكانی خـواری هەمەدانەوە 

دەچوون.

٥. زۆربـەی ئـەو بنكـە سـەربازییانەی كە لـەم گەشـتەدا بەلایاندا تێپەڕین، بیناسـازیی تێـدا دەكرا، 

یەكەمجـار كـە تێبینـی بیناسـازیی لەمجۆرەمان كرد لە كرماشـان بوو، هـەم لە بنكەكانـی IIGF كە ١٠ 

كیلۆمەترێك كەوتۆتە باشـوری شـارەكە و هەم لە دەروازەی خۆرهەڵاتی بنكە ئاسـمانییەكەی كەتیبەی 

هێزی ئاسـمانی.

٦. لـە پـاش گفتوگۆكانـی مانگـی ئـادارەوە، ئەوا مسـتەر رۆجـەرز زانیارییەكـی نوێی پـێ نییە. ئەو 

دەڵێـت كـە فەرماندەكەی ئێسـتای لەشـكری ٨١ پێدەچێـت بەم زووانە فەیلەق لە كرماشـان دروسـت 

بـكات (هەندێـك كەسـی تـر دەڵێن ٦ ئەفسـەر لـە خۆپاڵاوتندان بـۆی). ئـەو دەڵێت هیچ نیشـانەیەك 

نییـە لەبـارەی نـا ئارامیـی كـوردەوە ئـەوە نەبێـت كـە جاروبـار لەناوخۆیانـدا لەسـەر لـەوەڕگا دەبێتە 

شـەڕیان و هیچ هێزێكیش لەپڕ نەهێنراوەتە ناوچەكە. ناوبراو باسـی لەوە كرد كە بەم نزیكانە فیلمێك 

بەرهـەم هێنراوە دەریدەخـات هەموو هێزەكان لە راهێناندا یارمەتی یەكـتری دەدەن، هەروەها گوتی 

پیاوەكانـی لـە MTS لەجـاران دامەزراوتـرن و هەروەهـا گوتی داوای لێكـراوە وەكو راوێـژكار لەبارەی 

ڕێكخسـتنی مـەودای چەكـی تانكـەكان كار بـكات: شـێوازی ئێسـتا ئەوەیـە كـە بـە وەسـتاوی تەقە لە 

قەدپاڵی گردێـك بكات.

٧. بایەخـی سـەرەكیم (لـە سـاڵڕۆژی نۆرماندیـدا) ئەوەبـووو كـە بەرێگا سـەرەكییەكەی شـائاباد - 

ئیلامـدا بەرەوخـوار ببمەوە و بچمە سـوماری نزیك سـنور. لە گەشـتی رابردوومدا ئـەم رێگەیە بەهۆی 

بەردەڵانی دەسـتكردەوە بەربەسـتی بۆ دروست بووبوو و ناچار بووم بگەڕێمەوە (بڕوانە أ، پەرەگرافی 

٢٥) و ناوچـەی نەفتی شـاهم نەبینی.

٨. كاتژمێـر ٧٫٣٠ خولەكـی پێـش نیـوەڕۆ لە كرماشـانەوە بەرەو شـاهاباد كەوتینەڕێ . لـە بنكەكانی 

شـاهاباد بڕێكی كەم یان هیچ زرێپۆشـێكمان نەبینی كە لە شـوێنی وەستانی ئۆتۆمبیلەكاندا راگیرابێت، 

لـە مانگـی ئاداردا زۆری لـێ  بوون. هەندێك لـە ئۆتۆمبیلە تایبەتـە راگیراوەكان بە چـادر داپۆشرابوون، 

ئەمـەش رەنگە نیشـانەی ئەوەبوووبێت كـە یەكەكە بۆ ماوەیەك لـەوێ  دووركەوتبێتەوە.

٩. بە رێگای ئیلامدا بەرەو باشـوور بەردەوام بووین، لە هەندێك جێگەدا تاسـەی زۆری تێدابوو، و 

پاشان بەرەو خۆرئاوا رووەو سومار بەڕێ كەوتین. خێڵەكان لە ناوچەكەدا نەبوون (زۆرێك لە خێڵەكان 

ئێسـتا لـەدەوری كرماشـان نیشـتەجێ  بوون) و ئەو شـوێنەی كـە لە مانگی ئـاداردا ناوچەیەكی سـەوز 

و قەرەباڵـغ بـوو، ئێسـتا وشـك و بیابانـە. پردەكە چـۆڵ بوو بـە رێگە خاكییـە باشـەكەدا بەردەوامیمان 

بە گەشتەكەدا.

١٠. سـومار شـوێنێكی بچووكـی گەرمـی تەپوتـۆزاوی و كۆنەسـاڵە و لە نیـوەڕۆدا گەیشـتینە ئەوێ . 

بنكەكانـی ژانـدارم پەڕپـووت بـوون و نیشـانەیەكی كەمی ژیانی لێ  بـەدی دەكـرا. دوای نزیكەی یەك 

كیلۆمەتـری دیكـە ڕوومـان كـردە باكـور بـەرەو نەفتی شـا، كە بریتییـە لە بیرەنـەوت و وێسـتگەیەكی 

سـوتەمەنی لەنزیـك سـنورەكەوە. مـن كـە بـەو كەش وهەوایـە ڕانەهاتبـووم، هەسـتم كـرد نیشـانە 

سـەرەتاییەكانی گەرمابوونـم تیـا دەركـەوت و پێم خـۆش بوو كاتێك گەیشـتینە ئەوێ  چەنـد خولەكێك 

پشـوو بـدەم. لەوێ  نزیكـەی سریەیـەك ژاندارمـی لێیە.

١١. كەسـێكی ئێرانیـمان سەرخسـت كە دەیگـوت سـەردانی ئەندازیارێكی نـەوت دەكات و داوای 

لـێ  كردین سـەریبخەین، و لەسـەر رۆیشـتنەكەمان بەرەو باكور بـەردەوام بووین. لە نزیـك رێگەكەوە 

چەنـد بنكەیەكـی ژاندارمـی لێـن، نیشـانەی زۆر كەمـی چالاكـی و وریاییان لـێ  بەدی دەكـرا. نزیكەی 

كاتژمێـر ٤ی پاشـنیوەڕۆ گەیشـتینە قـەسری شـیرین و لە باڕێكی گەشـتیاریی زۆر رێكوپێـك لاماندا.

١٢. گەشـتەكەم بەناو شـارۆچكەكەدا وایكرد چەند سـەربازێكی زۆركەم ببینم كە لە كاتی پشـوودا 

بـوون، بـەڵام توانیـم وێنـەی چەنـد سـوارەیەك بگـرم كـە سـوارەی پاشـماوەی جەنگـی پێشـووبوون و 

مابوونـەوە. لـە شـارەكەدا یەكـەی نیشـتەجێبوونی نـوێ  بنیـاد دەنرێـت و، دۆخێكـی چالاكـی گشـتی 

لەئارادایە.

١٣. لـەدوای خۆرهەڵاتـن لە كاتژمێـر ٥٫٤٠ خولەكی بەیانیدا بە رێگە نایابەكـەدا بەرەو خۆرهەڵات 

رۆشـتین و دوای ٢٥ كیلۆمەتـر بە رێگەیەكی خاكی باشـدا روومـان كردە باكور. جیهانە كشـتوكاڵییەكە 

بەتەواوی بەئاگا هاتبووەوە و دەستەی دروێنەكاران دەبینران. لێرە بەدواوە بەراورد كردنی رێگەوبانەكە 

لـە ڕێـی هەمـوو ئـەو نەخشـانەی كـە لەبەردەسـتماندا بـوون سـەختتر دەبـوو. ئامانجـی یەكەمـمان 

ئەوەبـووو بچینـە نەوسـود، كـە دیـارە گەشـتێكی ئاسـانە و تەنیـان چەنـد لۆفەیـەك بـە گردەكانـەوە 

لەبەردەممانـدا بوون.

١٤. تاوەكو گوندی شێخ ساڵح، یاخود ئەو جێگەیەی لام وابوو گوندی شێخ ساڵحە، رێگە خاكییەكە 

باشـە. بـەلای كەمپێكـی چۆڵـدا رەت بووین كـە رووبەرەكـەی ٨٠٠م بـە ٨٠٠م دەبـوو، پێموایە رۆژێك 

لـە رۆژان كەمپـی پەنابـەران بووبێت. لێـرە بە دواوە، رێگاكە بەرەو شـوێنێكی بێ  ناو هەڵدەكشـێت و 

پاشـان نـزم دەبێتـەوە و دەگاتـە یەكەمینی ئەو چەنـد رووبارەی كـە نەوسـود لەوبەریانەوەیە. هەموو 

پردێكیـان بنكەیەكـی ژاندرمـی لەسـەرە و تێكەڵەیەك لـە لیڤی ئاسـایی و خێڵەكی لێیـە، خێڵەكییەكان 

توندتـرن و خنجەر و شـانەیان بـە لاقەدیاندا كردووە.

١٥. پاشان رێگاكە سەخت دەبێت، رێگاكە بە ئەندازەیەكی باش و بە شانی چیاكاندا دروستكراوە و 

میـل لەدوای میل هەڵدێری هـەزار بە هەزاری تێدایە، بەڵام رووی رێگاكە تاڕادەیەكی زۆر چوونییەكە. 

رەنگـە بتوانرێـت بارهەڵگـری ٤ تەنـی پێـدا ببرێـت، بـەڵام لەكاتـی بارانـدا یاخـود لـە تاریكیـدا كێشـە 

دروسـت دەبێـت. هەریـەك لـە بنكـەكان بەجۆرێكـی جیـا مامەڵەیـان لەگـەڵ دەكردیـن، هەندێكیـان 

سـڵاویان دەكـرد و بانگێشـی چـا خواردنەوەیـان دەكردیـن، بـەڵام لـە یـەك دوانێكیانـدا زۆری نەمابوو 

دەسـتگیر بكرێیـن، لە یەكێكیاندا بـەوە رزگاربووین كە كاتێك گوتیان یەكێك لە لیڤییەكان سـەربخەین 

مشـتومڕمان نەكـرد (چوار كاتژمێر دوای ئەوە ئینجا رزگارمان بوو لێـی). ناوچەیەكی نایابە بۆ پارتیزان، 

بـەڵام جگـە تەنگ پـێ  هەڵچنین بـە ژاندارمەكان هیچـی دیكەی لێ  سـەزوو نابێت.

١٦. یەكێـك لـە راسـتییە گرنگەكان كە شـیاوی بـاس لێ  كردنە ئەوەیـە: هەندێك لـەو گوندانەی كە 

پیایانـدا تێپەڕیـن تاوەكـو گەیشـتینە نزیكـەی ٣٠ كیلۆمەتر پێش نەوسـود، چۆڵ بـوون و هیچ مرۆڤێك 

یاخـود ئاژەڵێكیشـی لـێ  نەدەبیـنران. پـێ  نـە دەچوو گونـدەكان بەجـێ  هێڵرابـن، چونكە باخـەكان لە 

ژیانـدا بـوون و خانـووەكان بـە باشـی مابوونـەوە و، یەكەم پیـاوی خێڵمان لـە گەڕانەوەدا لەلای شـێخ 

سـاڵحەوە بینـی. لەگـەڵ ئەوەشـدا رێـی تێدەچێـت كە ئەو چەنـد كەسـەی بینیمان پێشـڕەوی خێڵەكە 

بووبن و بەرەو ئەوێ  چووبن كە بۆ وەرزی هاوین بچنەوە گوندەكانیان. رێیشی تێدەچێت هەموویان 

راگوێزرابـن و، مـن پێموایە راسـتییەكە ئەمەیان بێت.

١٧. كاتژێر ٢٫٣٠ی پاشنیوەڕۆ دوا رووبارمان تێپەڕاند، كە نزیكەی ١٥ كیلۆمەتر لەپێش نەوسودەوەیە، 

و چووینـە ئـەو رێگە خاكییە باشـەی كـە لە پاوەوە بەرەو كرماشـان دەچێت. لە نەوسـود لە نەفەرەكە 

رزگارمـان بـوو توشـی ئـەوە بوویـن كـە من هیـوام دەخواسـت نوكتـە بێت بەڵام راسـت بـوو، ئەوەش 

كۆمەڵێـك لۆفـەی پێچاوپێچ بوو بەرەو سـەركەوتن بەسـەر گردێكـی زۆر لێژدا. ئەمە سـەرەتای رێگەی 

باكـور بـوو بـەرەو مەریـوان، كە لـە وەرزی گەرمادا بـۆ ئۆتۆمبیلی بچووكـی ٢ ویل دەبێـت. ئەوەی لە 

نەوسـود بینیـمان تەنیا سـەرەتای سـەركەوتنەكە بوو، نەوسـود نزیكەی ٣ هـەزار پێ  بـەرزە و لوتكەی 

رێگاكـە تۆزقاڵێـك لـە ١٠ هـەزار پـێ  نزمـترە و لـە دۆڵەكانـی كـە ڕوویـان لـە باكـورە هێشـتا بەفرێكی 

زۆری پێوەبوو.

١٨. لە دابەزینەوە و چوونمان بۆ سـەر ئەو رێگا دوو سـایدە (لێرەدا رێگاكە باشـە) خاكییەی كە لە 

سـەنەندەجەوە بـۆ مەریوان دەچێت و نزیكەی ١٥ كـم لە مەریوانەوە دوورە، كاتژمێر ٦ی پاشـنیوەڕۆ 

گەیشـتینە شـارۆچكەكە. ٣٠٦ كیلۆمەترمان لە قەسری شـیرینەوە بە ١٢٫٥ كاتژمێر بڕیبوو، بەبێ  ئەوەی 

هیـچ لادانێكـی دورودرێژمان بوبێت و زۆربەی رێگاكەمـان بە نمرە ٢ دەبڕی.

١٩. لەسـەر نەخشـە ٣ رێـگا هـەن لـە مەریوانـەوە بـۆ سـەنەندەج، ئامۆژگاریـی ئەوەیـان داینـێ  

(گومـان دەكـەم بـە هەڵە پێمان درابـێ ) كە رێگاكەی خوارەوە لە هەمووی باشـترە، بۆیـە ١٥ كیلۆمەتر 

بـە رێگاكـەدا گەڕاینەوە و پاشـان ڕوومان كردە خۆرهەڵات. لەگەڵ سـەركەوتن بەسـەر رێگاكەدا رووی 

رێگاكە خراپ دەبوو. كە گەشـتینە تێژتێژ (Tizhtizh) دنیا تاریك بووبوو (شـیاوی ئاماژەیە كە ”تێژتێژ“ 

گوندێكـە و لـە نزیك مەریـوان دایە)، بۆیە جگە لە تاسـەیەكی قووڵ لە كۆتایی رێگاكـەدا پێش ئەوەی 

شـۆڕ ببینـەوە بـۆ سـەنەندەج ئـەوا هیچـمان نەبینـی. ١٥ كیلۆمەترێـك پێش ئـەوەی بگەینە شـارەكە، 

كاروانێكـی هەڵگـری ٥ چارەكـە تەنـی و ٦ تەنیـمان بینـی كـە بەلامانـدا رەت بـوون و بـەرەو خۆرئـاوا 

دەچـوون. چەنـد كیلۆمەترێك دواتر لە ناوەڕاسـتی رێگاكە ٢ سـەربازمان بینی كە بەدەسـت ئاماژەیان 

بـۆ دەكردیـن، و لەودیویانـەوە ٢ دەسـتە سـەرباز هەبـوون، هەریەكەیان لـە بەرێكی رێگاكـەدا بوون. 

بـە تێكـڕا نزیكەی ٢٠٠ كەسـێك دەبـوون و بە تفەنگ و مەتـارەی ئاوەوە بەرەو سـەنەندەج دەچوون. 

لەگەڵ تێپەڕبوونماندا هەموویان تەماشایان دەكردین، بۆیە ئەوان تووشی شەوارەی گڵۆپەكانمان بوون. 

ئەمـە لـە دیمەنی شـەڕ دەچوو، بـەڵام لانی كەم جـۆرە راهێنانێكی شـەوانە لەئـارادا بوو.

٢٠. لـە كاتژمێـر ١٠٫٢٠ خولەكی شـەودا گەیشـتینە سـەنەندەج و خواردنی باڕە گەشـتیارییەكەمان 

بـەلاوە خـۆش بـوو، باڕەكە پاكوتەمیز و بە باشـی بەڕێوە دەبرێـت و بۆ گەشـتیارانی داهاتوو دەكرێت 

بۆیان پێشـنیار كەین.

٢١. دوای ئـەوەی ئوتێلەكەمـان بەجێ هێشـت، یەكەمجـار بـەلای بنكـە سـەربازییەكانی خۆرئاوای 

شـارەكەدا تێپەڕیـن. لە رێگاكـەوە ئەوەندە نابینرێن، جگە لە چەند نیشـانەیەك كـە دەریدەخەن كاری 

بیناسـازییان تێـدا دەكرێت. پاشـان بە رێگە سـەرەكییەكەدا بـەرەو باكور چوین، رێگایەكی دووسـایدی 

نایابـی قیـرە، تەنیـا پێچێك نەبێت كە بۆ سـەقز دەچێـت و لەوێوە ڕوومـان كردە باشـوری خۆرئاوا، كە 

بـە شانیشـییەوە رێـگای بانەیـە كە لە سـنورەوە نزیكە. لە سـەنەندەجەوە بۆ سـەقز، زۆربـەی جێگاكە 

گـۆلاوە و بەشـێكی كشـتوكاڵییە، ناوچەكـە زۆر ئارام و سرووشـتییە و پڕە لە كانـی روون و گوڵی كێوی 

دایپۆشیووە.

٢٢. لـە بەشـی خۆرئـاوای دەرەوەی سەقزیشـدا بنكـەی سـەربازیی لێیـە و دیسـان ئەوێـش كاری 

بیناسـازیی تێـدا دەكرێـت. چەنـد كیلۆمەترێـك دواتـر سریەیەكـی چەكدارمـان بینـی لەسـەر شـێوازی 

مەشـقی جەنگی كە بەناو زەوییەكی كێڵراودا دەڕۆشـتین، دوو سریە لەسـەرەوە بـوون، هیچ دوكەڵێك 

نەبـوو (!) و زۆر رێكخراو بوون، دیاربوو راهێنانیان لەسـەر رێكخسـتنی دەكـرد، چونكە هیچ دوژمنێك 

یاخـود ئامانجێكـم نەدەبینـی. نازانـم بۆچـی ئـەو كێڵگەیـە هەڵبژێردرابـوو، ٤٠٠ مەتـر لەولاتـرەوە بە 

هـەردوو بـەردا پەناگـەی بـاش هەبـوون. دوای نزیكـەی كیلۆمەترێـك، لە باشـوری خۆمانـدا كەمپێكی 

چادرمـان بینـی لەسـەر زەوییەكی تەختـی كەنار رووبارەكە، لەوێـوە رێگایەك بـەرەولای ئێمە دەهات. 

نزیكـەی ٢٠٠ چـادری دوو نەفەریـی كاتیی هەڵدرابوون، بەشـێكیان چادری ١٨٠ پاوەنـدی بوون، دوو 

چـادری گـەورەی ١٢ سـێ  تەنی، و یەك یـان دوو ئۆتۆمبیلی جێبـی لێ  بوو. رەنگـە یەكەیەك بووبن بە 

سـەردان هاتـبن (بـۆ نموونە فەوجێـك؟) یاخود رەنگـە یەكەكان سـەقزبووبن تاوەكو كاری بیناسـازی لە 

 RSM بنكەكانیانـدا تـەواو دەبێـت لەوێ  نیشـتەجێ  كرابن. هەرچۆنێك بێت بە هێڵی راسـتی شـێوازی

زۆر بەرێكـی هەڵدرابـوون. ناتوانـم بـاس لە رێوشـوێنەكانی پـاك و خاوێنی بكەم.

٢٣. رێگای بانە بەتایبەتی لەوكاتەدا كە رێگا نزمەكە بە گردەكاندا تێدەپەڕێنێت و ١٥ كیلۆمەترێك 

لەپێش بانەوە، كاری تێدا دەكرێت. شارۆچكەكە لەناو دەشتێكی بەپیتدایە و زۆر كوردانەیە. بەشێوازی 

جیاجیا پێشوازیمان لێ  كرا، هەندێك لە خەڵكەكە پرسیارە ئاشكراكانی ئێمەیان نادیدە دەكرد و ڕوویان 

لێ  وەردەگێڕاین و بەلاماندا رەت دەبوون. وێسـتگەی سـوتەمەنی كە ژاندارمێك دەیپاراسـت. زۆر دڵنیا 

نیم مانەوە لەو جێگایە بەبێ  یەك دوو پاسـەوانی شـەوانە تا چەند ئاقڵانەیە (هۆتێلی لێ  نییە).

٢٤. پاشـان بـەرەو سـەقز گەڕاینـەوە و چووینـەوە سـەر رێـگا سـەرەكییەكە و، كاتژمێـر ٦ی ئێـوارە 

گەیشـتینە مهاباد، دیسـان چووینە باڕێكی گەشـتیاریی كە كوالیتیەكی باشی هەبوو. دەبوو دوو شەوی 

داهاتوو لـەم جێگەیە بەسـەر ببەین.

٣٣. مـن لـەم گەشـتەمدا ئامانجەكەمـم بەدەسـتهێنا و هەردووكـمان چێژمـان لـە گەشـتە ٢٨٦٨ 

كیلۆمەترییەكـە بینـی، هەرچەنـدە (تایە)كان چێژیـان لێ  نەبینی. من ئێسـتا لەبارەی ناوچەی سـنوری 

عێراقـەوە زۆر (دەزانـم)، بـەڵام هێشـتا رێگایەكـی سـەرنجراكێش مـاوە كـە رێـگای مەریـوان - بانـە - 

سەردەشـتە و دەبێـت لـە داهاتـوودا گەشـتی بـۆ بكـەم. هەمـوو شـتێك ئـارام و بێ  كێشـە بـوو، جگە 

لـە هەڵوێسـتی ژانـدرم/ لیڤی یـەك و چەنـد هاووڵاتییەكی شـاری بانە نەبێـت. ئێمە تەنیـا جموجوڵی 

ئاسـاییمان لـە هێـزە سـەربازییەكان بینی.

٣٤. بەوەی كە بینیم و بەو زانیارییە زۆر سنوردارەی كە خەڵك دەتوانێت لە سەرچاوەكانی دیكەوە 

دەسـتی بكەوێـت دەزانـم كـە هیـچ نائارامییەكـی ئاشـكرای كـورد لەئـارادا نییـە و هیـچ جموجوڵێكی 

نائاسـایی سـەربازیی لـە ناوچەكانـدا نییـە. بەڵگەیەكـی دیكە بۆ راسـتی ئەم قسـەیە ئەوەیـە كە بەبێ  

دوودڵـی رێگـەم پێـدرا بـۆ ئەو شـوێنە بچـم كـە داوام كردبوو. تكایـە ئەم راپۆرتـە بدە بـە هەموو ئەو 

كەسـانەی پێتوایە گونجاوە.

ئێم ئێچ جۆنز

عەقید

پاشكۆی سەر بە بەرگری و سەربازی

نهێنی

ژمارە ..؟ (بێ  ئاماژەدان بە ژمارەی بەڵگەنامەكە!)

بۆ تۆمار كردن

١. ”مسـتەر گراهـام و مسـتەر دەی“ هەڵوێسـتی ئێسـتای وەزارەتـی ناوخۆیـان بۆ كـورد باس كرد. 

مسـتەر دەی ڕوونـی كـردەوە كـە سیاسـەتی وەزارەتـی ناوخـۆ بـە ڕوونـی رێگـرە لـەوەی ئـەو كـوردە 

دووربخرێنـەوە تەنیـا لەبـەر ئـەوەی بەنـاوی پارتـی دیموكراتی كـوردەوە چالاكیـی سیاسـییان ئەنجام 

داوە، چونكـە بەپێـی هەمـوو پێودانگـەكان قبوڵ دەكرێـن. دەنگۆ نوێیەكـەی خەرتوم لەبـارەی بوونی 

سـەركردەی كودەتایەكـی لەباربـراوەوە لێـرە، دەچێتە خانـەی ئـەم چوارچێوەیەوە.

٢. مسـتەر دەی ئەوەشـی روونكـردەوە كـە رەنگـە سـەخت بێـت قبوڵـی بكەیـن كە ئـەو كوردەی 

دێنـە بەریتانیـا ئـەوا ئاگاداریـان بكەینـەوە كـە لـەم وڵاتـەدا بەشـداریی چالاكیی سیاسـی نەكەن.

ئیان مەككلۆنی

بەشی خۆرهەڵاتی ناوەڕاست

٩ی ئابی ١٩٧٦

نهێنی

ژمارە ... (بێ  ئاماژەدان بە ژمارەی بەڵگەنامەكە!)

(PUSD E٢٠٣) مستەر لیتڵفیڵد

١. ئـەم پاشـنیوەڕۆیە باڵیـۆزی عێراق پێـی راگەیاندین كە: پ د ك دەیەوێت كۆنفرانسـی سـاڵانەی 
لقەكانـی ئەوڕووپـای لـە نێـوان ١٥ بۆ ١٨ی ئابـدا لە لەندەن ئەنجام بدات. پێشـتر بڕیـار وابوو كە ئەم 

كۆنفرانسـە لـە ئەڵمانیـای خۆرئاوا (بەرلیـن) ئەنجام بدرێت، بەڵام ئێسـتا گواسـتراوەتەوە بۆ لەندەن.

٢. پرسـیاری ئـەم بابەتـەم لـە بەڕێز بـۆن (جی ئێم سـتێفنس) كرد كـە جەختی لەوە كـردەوە كورد 
بەنیازبـوون كۆنفرانسـێك لـە ئەڵمانیـا ببەسـتن. ئەوان تـێ گەیەنـراون كە ئـەم كارە نەخـوازراوە، بۆیە 

رەنگـە پلانیـان دانابێت لەبـری بەرلین، لـە لەندەن ئەنجامـی بدەن.

 MVD و (مستەر مالێت) وەزارەتی ناوخۆ (مسز بێلفۆڵ)مان ئاگادار كردەوە. ئەمڕۆ MVD ٣. من
گشـتاندنێك بۆ بنكەكانی ئەوڕووپا و خۆرهەڵاتی ناوەڕاسـت دەنێرێت و پرسـیاری ئەو كەسـانەیان لێ 

دەكات كە بۆ بەشـدارییكردن لەو كۆنفرانسـەدا لە لەندەن داوای ڤیزایان كردووە.

٤. سوپاسـت دەكـەم ئەگـەر هـەر زانیارییەكـت لەبـارەی ئـەو كۆنفرانسـەوە هەبێـت. هـەروەك 
باڵیـۆز ئاماژەی پێداوە، بەسـتنی كۆنفرانسـی پ د ك لە لەندەن رەنگە زیـان بگەیەنێت بە پەیوەندییە 
دولایەنەكانمـان لەگـەڵ عێراقـدا. حـەز دەكەیـن رێگایـەك بدۆزینـەوە كـە بـە پ د ك رابگەیەنیـن 

كۆنفرانسـەكە لـە لەندەنیـش بـە هەمـان ئەنـدازەی بەرلین نەخـوازراوە.

 ئیان مەككلۆنی
بەشی خۆرهەڵاتی ناوەڕاست

٩٢ ٢٣٣ ٣٧٥١ 
١٠ی ئابی ١٩٧٦

وێنەیەك بۆ مسـتەر مالێت (بەشـی كۆچ و ڤیزا سـی.ئێڵ ٤٣٤) و، مسـتەر دەی (بەشی خۆرهەڵاتی 

ناوەڕاست)

        ٧٠

١٢ی ئابی ١٩٧٦

بەپەلە

A سایفەر/ پۆلینی

لە وەزارەتی دەرەوە و كۆمۆنوێڵز

نهێنی

بەپەلە بۆ: بروسكەی بەغدا ژمارە ٣٥٠ی ٨/١١

زانیاری تاران بۆن

١. باڵیـۆزی عێـراق دوێنێ  پێی راگەیانـدم كە لقەكانی ئەوڕووپـای پ د ك بەرنامەیان وایە لەنێوان 

١٥ تـا ١٨ی ئابـدا لـە لەندەن كۆنفرانسـی سـاڵانەیان ئەنجام بدەن. ئـەو ئاماژەی بـەوە داوە كە رەنگە 

ئـەم كارە زیانـی گـەورە بە پەیوەندیـی نێوان بەریتانیا و عێراق بگەیەنێت كە ئێسـتا لەگەشـەكردندایە 

و بـە دڵنیاییـەوە خراپتریـن دەسـتپێك دەبێـت بۆ ئەو لـەم پۆسـتە نوێیەیدا. ئـەو داوای كـرد دەوڵەتی 

بەریتانیـای مـەزن بتوانێت هەنگاو بۆ هەڵوەشـاندنەوەی كۆنفرانسـەكە بنێت.

٢. ”دەی“ باسـی لـەو كێشـە درێژخایەنانە كرد كە رووبەڕووی دەوڵەتـی بەریتانیای مەزن دەبنەوە 

لە مەسـەلەی دەستێوەرداندا لەو كۆبوونەوانەی كە بەشـێوەیەكی یاسایی لە بەریتانیادا رێك دەخرێن. 

ئـەو نیگـەرا نییەكـەی دەربڕی و ئامـاژەی بە وتووێژەكەی مسـتەر ئینـاڵ كرد لە بەغدا كە لەسـەر ئەم 

بابەتە هەسـتیارە ئەنجامی دابوو، و دەسـتبەجێ  دەسـتی بە لێكۆڵینەوە كرد.

٣. بۆمـان دەركەوتـووە كـە نیاز وابـووە كە ئەم كۆنفرانسـەی پ د ك لە ئەڵمانیـای خۆرئاوا ئەنجام 

 EWE .بدرێت و پاشان ئەڵمانییەكان بە نهێنی داوایان لێ  كردوون لە جێگەیەكی دیكە ئەنجامی بدەن

یـش هیـچ پێـی خـۆش نییە كە كارئاسـانی بـكات بۆ گرێدانـی ئەم كۆنفرانسـە لێـرە. لەگەڵ ئەوەشـدا، 

وەك دوا پەناگـە، دەتوانیـن ئامـاژە بـەوە بدەیـن كـە هیچ رێگەیـەك نییە رێگـری لەو كوردانـە بكەین 

كـە بـە یاسـایی هاتوونەتە وڵاتەكـەوە و نەهێڵیـن كۆببنـەوە. ئەگەر ئـەم بۆنەیە لێرە ئەنجـام بدرێت، 

حەزدەكەیـن حكوومەتـی عێـراق بـە تەواوی ئـاگادار بێتـەوە كە بەبـێ  رەزامەنـدی یاخود پشـتیوانیی 

دەوڵەتـی بەریتانیـای مـەزن ئەنجام دراوە، بەڵام ناتوانرێ بەشـێوەیەكی یاسـایی رێگـەی لێ  بگیرێت.

٤. ئێمـە هەوڵـمان داوە كە بە نهێنی كورد ئاگادار بكەینەوە كە كۆنفرانسـەكەیان لێرە نەخوازراوە. 

MVD گشـتاندنێكی بەو بنكانەدا بڵاوكردووەتەوە كە رەنگە بەشـدارانی كۆنفرانسـەكە لێیانەوە داوای 

ڤیـزا بكەن، و داوای لێ  كـردوون هەموو داوایەكی لەوجـۆرەی بۆ رەوانە بكەن.

تائێسـتا هیـچ بەڵگەیەكـی راسـتەوخۆمان نییـە كـە دەریبخـات ئـەو كەسـانە بـە نیازی هاتـن بن. 

لەگـەڵ بەدەسـت گەیشـتنی زانیاریـی نوێـدا ئـەوا ئەنجامدانـی كاری پێویسـت لەبەرچـاو دەگرین.

كرۆسلاند

دۆسـییەكان: MVD، MED، PUSD، بەشـی نەتـەوە یەكگرتـووەكان، NEMAI، بەڕێـز مسـتەر 

لـوراد، بەڕێـز مسـتەر هاتەرسـلی و، سـێر ئـەی. دەن.

جی پی ئێس ٢٣٠
دەستبەجێ        

١٣ی ئابی ١٩٧٦
A سایفەر/ پۆلین

(Z.١١١٩١) لە وەزارەتی دەرەوە و كۆمۆنوێڵزەوە
تایبەت

بەپەلـە بـۆ بـۆن راپۆرتـی ژمـارە ٤١٩ی رۆژی ١١ی ئاب و ڤیەنا، بێـرن، جنێف، سـتۆكهۆڵم، پاریس، 
رۆما، برۆكسـل، لۆكسەمبۆرگ، هاگ، تاران، قاهیرە، دیمەشق، عەممان، ئەنقەرە، كۆپنهاگن، هێلسنكی، 
ئەسـینا، ئۆسـلۆ، مەدریـد، كوەیـت، ئەبوزەبـی، دوبـەی، دۆمـە، جـددە، بولگاریـا، واشـنتۆن، نیویـۆرك، 

ئۆتاوا، دبلـن و كابوڵ.

١. پێـمان راگەیانـدراوە كـە ئەو كۆنفرانسـە سـاڵانەیەی پ د ك كـە بڕیاربوو لە ئەڵمانیـای خۆرئاوا 
ببەسـترێ  ئـەوا ئێسـتا نیـاز وایە لەنێـوان ١٥ تا ١٨ی ئـاب لە لەندەن ببەسـترێت.

٢. دەبێت داواكاری ڤیزای هەموو ئەو كەسـانەی كە بەنیازن بێنە شانشـینی یەكگرتوو و بەشداریی 
لە كۆنفرانسەكەدا بكەن ئەوا بنێردرێت بۆ بەردیدی بەشی كۆچ و ڤیزا. وا دیارە زۆرێك لە داواكارەكان 
هەڵگری پاسـپۆرتی عێراقین و داواكانیان نێرداوە كە بڕیاری لەسـەر بدرێت، بەڵام پێویسـتە ئەو وەفدە 

كوردییانەش دەستنیشان بكرێن كە بەڵگەنامەی نەتەوەكانی دیكەش بەكاردەهێنن.

٣. ئەمـەی لای خـوارەوە نـاو و ناونیشـانی هەندێـك ماڵـی بەرپرسـەكانی پ د ك-ە لـە شانشـینی 
یەكگرتـوو كـە لەوانەیـە لـە دەستنیشـانكردنی وەفدەكانـی كۆنفرانسـەكەدا یارمەتیـان بدەن:

١) هاوار و ئاراس زەید
AlRLIE GARDENS 10

LONDON W C B
٢) جەمال عەلەمدێر
ناونیشانی نەزانراوە

٣) ئۆ. عەتتار
LACK LION LANE 61

LONDON W6

201



ئەنجوومەنی باڵای شـۆڕش بە پشـت بەسـتن بە یاسـاكانی بڕگەی (ا) لە ماددەی ٤٢ی دەسـتووری 

كاتـی، لـە كۆبوونەوەیەكـدا كە لە رۆژی ١٦ی ئابـی ١٩٧٦ گرێدرا ئەم یاسـایەی دەركرد:

یاسـای ژمـارە ٩٣ی سـاڵی ١٩٧٦ سـەبارەت بە لێبوردنی گشـتی بۆ كـوردی ریزەكانی سـوپا و دەزگا 

مـەدە نییەكان:

:
ئەو كوردانەی لە سـوپا، پۆلیس، ئاسـایش، رەگەزنامە، هاتۆچۆ، و پاسـەوانی سنور كاریان كردووە و 

لە ماوەی كارپێكراوی ئەم یاسـایەدا خۆیان بگەیەننە نزیكترین بارەگای سـەربازی، ئەوا لەم سـزایانەی 

خوارەوە دەبەخشرێن:

١. ئـەو سـزایانەی كـە لـە یاسـای سـەربازییدا هـەن سـەبارەت بـە ئامادەنەبـووون لە شـوێنی كار، 

یاخیبـوون، یاخـود هەڵهاتن.

٢. سـزای سـەرەكی یاخـود لاوەكییـەكان لـە بڕگەكانی ١١٦ و ١١٧ی یاسـای سـزای سـەربازی ژمارە 

١٣ی سـاڵی ١٩٤٠ (چاككـراو) دا هاتوون.

:
 كـورد لـە سـزاكانی یاسـای خزمەتـی سـەربازی ژمـارە ٦٥ی سـاڵی ١٩٦٥ و هەروەهـا لـە یاسـای 

خزمەتـی بەرگـری نیشـتمانی دەبەخشرێن بـەو مەرجەی لە مـاوەی كارپێكـراوی ئەم یاسـایەدا خۆیان 

بگەیەننـە نزیكتریـن بارەگای سـەربازی.

:
كاربەدەسـتە دەوڵەتییەكانی كورد، كارمەندان و كرێكاران لە هەموو ئەو سـزایانە دەبەخشرێن كە 

بەهـۆی ئامـادە نەبووونـی رێگـە پێنەدراوەوە دروسـت بووە بـەو مەرجەی كـە لەمـاوەی كارپێكراوی 

ئـەم یاسـایەدا پەیوەنـدی بكەنـەوە بـە شـوێنی كارەكەیانـەوە یاخود بـە نزیكتریـن بارەگای سـەربازی 

یاخـود مەدەنییەوە.

:
ئـەو یاسـایانە كـە لە بڕگەكانی سـەرەوەدا هاتـوون ئەوا هەمـوو كـورد دەگرێتـەوە چ ئەوانەی ناو 

عێـراق و چ ئەوانـەی كـە لەكاتـی دەركردنی ئەم یاسـایەدا لـە دەرەوەی عێراقن.

:
ئـەو كوردانـەی كـە ئـەم یاسـایە دەیانگرێتـەوە لـە خزمەتـی زۆرەملێی سـەربازی یاخـود خزمەتی 

یـەدەك، یاخـود ئەگەر كەسـەكە پێشـتر لە ریزەكانی سـوپادا بـووە و لەپێش دەرچوونی ئەم یاسـایە لە 

كارەكـەی دوور كەوتۆتـەوە یاخود هەڵهاتووە، لەو ماوەیـە دەبەخشرێن كە لە هەركام لەم خزمەتانەی 

مابێت ئـەوا دەبەخشرێت.

:
ئـەم یاسـایە لە رۆژنامـەی فەرمیدا بڵاودەكرێتـەوە و لـە رۆژی دەرچوونییەوە كاری پـێ دەكرێت. 

بەندەكانـی ئـەم یاسـایە تاوەكـو رۆژی ١٥ی تشرینـی یەكەمی ١٩٧٦ كاریان پـێ دەكرێت.

203



نەتەوە یەكگرتووەكان

ئەنجوومەنی ئابووری و كۆمەڵایەتی

كۆمسیۆنی مافەكانی مرۆڤ

لقی رێگریكردن لە هەڵاوێركردن و پاراستنی كەمینەكان

دانیشتنی بیست ونۆهەم

رۆژەفی ژمارە ٨

جنێف، ١٩ی ئابی ١٩٧٦

پێشێلكردنی مافەكانی مرۆڤ و ئازادییە بنەڕتییەكان: كارێك لەلایەن كۆمەڵگای دژە-كۆیلایەتییەوە.

بەرێز سەرۆك:

ئـەم لقـی كۆمسـیۆنە بـە ناهەموارییەكانـی ئـاوارە فەلەسـتینییەكان ئاشـنایە و ئـاگاداری ئـەو 

ناڕەحەتییانەیە كە بەهۆی بەناو راگواسـتنەكەی نیشـتمانەكەی ”بانتوو“ەوە بەسەریاندا هاتووە. داوای 

بوارم كردووە كە سەرنجتان بۆ كوێرەوەرییەكانی میللەتێكی دیكە رابكێشم كە بەدەست چارەنوسێكی 

هاوشـێوەوە گیـرۆدە بـوون و زۆربەیان لـە نیشـتمانەكەیان دورخراونەتـەوە و پەراكەندە كراون.

ئەو گەلەی كە باسـی لێوە دەكەم ئەوەیە كە نیشـتمانە شـاخاوییەوكەی هەمیشـە جێگەی ژیانیان 

بـووە و بەسـەر پێنج وڵاتدا دابەش كراون. مەبەسـتم لـە: گەلی كوردە.

 كـورد لـە یەكێك لە وڵاتـەكان كە ئۆتۆنۆمییەكیـان رەتكردووەتەوە، ئەمەش لەبـەر چەند هۆكارێك 

كـە ئەندامانـی ئەم لقە لێی بەئاگان، لەپێناو سـەربەخۆییدا جەنگان و شكسـتیان پێهێنرا. نزیكەی ٣٠٠ 

هەزارێكیـان پەنایـان بـردە بەر وڵاتێكی تر. لێبوردنێـك دەركرا و پەنابەران دڵنیـا كرانەوە لەوەی ئەگەر 

بگەڕێنـەوە بـۆ وڵاتەكەی خۆیان، مافی یەكسـانیان لەگەڵ هاووڵاتیانی دیكـەی وڵاتەكەیاندا دەبێت.

هەمـوو كەسـێكی ئەقڵانـی لـەوە تێـدەگات كـە ئـەوە ئەركـی حكوومەتـە پارێـزگاری لـە ئارامیـی 

سـنورەكانی بـكات و، ئـەو برینانە سـاڕێژ بكاتەوە كـە خەڵكەكەی دابـەش كردووە. رێككەوتن لەسـەر 

ئـەوەی: گرتنەبـەری چ سیاسـەت و چ رێوشـوێنێك دەتوانێـت ئـەم ئامانجانە بەدەسـتبهێنێت، كارێكی 

سـەختە. ئەمـەش بـە دڵنیاییـەوە یەكێكـە لە سـەختترین پرسـە بنەماییەكان كە لـە كرۆكـی ئەركەكانی 

لقـی كۆمسـیۆنی رێگریكردن لـە هەڵاوێركـردن و پاراسـتنی كەمینەكاندایە.

لەم ساڵانەی دواییدا، چەند هەوڵێك لەلایەن كەمینە جیاجیاكانەوە لە جیهاندا دراون بۆ رزگاربوون 

لـەو كـۆت و پێوەندانەی كە وەكوو میراتێكی حوكمی ئیسـتیعمار و لەگەڵ كێشـانی سـنورەكاندا بەبێ 

گوێدانـە جیاوازییـە ڕەگەزییەكان كێشراوە و، بۆیـان ماوەتەوە. بە خۆشـحاڵییەوە هەندێ لەم هەوڵانە 

بـە بەكارهێنانـی حیكمەت، ئەقڵانییەت و بەخشـندەیی هەردوو لایەنەكەوە چارەسـەر كراون. ئەوانی 

تـر هێشـتا بەردەوامن، بە خۆیان و هەموو ئەو مەرگەسـاتانەوە كە بـەدوای خۆیاندا دەیانهێنن.

حكوومەتـی ئەو وڵاتە راسـتییەكانی هەموو ئەم راپۆرتانەی رەتكردۆتەوە. بـەڵام ئێمە پێمانوایە كە 

سرووشـتی راپۆرتـەكان دەرخەری بوونی ئەو بارودۆخەیە و ئەمەش شایسـتەی ئەوەیە كە كۆمسـیۆنی 

مافەكانـی مـرۆڤ لێكۆڵینـەوەی لەسـەر بكات. بۆیـە داوا لە لقی كۆمسـیۆن دەكەم كە پێشـنیار بكات 

لێكۆڵینەوەیەكـی لەوجۆرە ئەنجام بدرێت.

ئەو راپۆرتانەی كە بەدەستمان گەیشتوون بانگەشەی زۆر دەكەن. بەشێك لەو بانگەشانە بریتین لە:

أ) راگواستنی بە كۆمەڵی كورد لە باكورەوە بۆ باشور.

ب) كۆمـەك و نیشـتەجێكردنی عـەرەب و تەنانـەت كۆچبەرە بیانییەكان لەو شـوێنانەی كە پێشـتر 

شـوێنی كورد بووە.

ج) لەسـێدارەدانی ٢٢٤ كـورد لـە مانگی ئاداری ١٩٧٥ەوە و دەسـتگیر كردنی ٢٠٠ بۆ ٣٠٠ كەسـی 

كورد لە مانگی تشرینی یەكەم و دووەمی ساڵی ١٩٧٥دا، بەهۆی بەشدارییكردنیان لە چالاكی سیاسیدا.

د) پێدانی ٥٠٠ دینار (١٥٠٠ دۆلار) بەو كەسـانەی كە هاوسـەرگیری نێوان عەرەب و كوردێك رێك 

دەخـەن. ئەمە كراوە بـە فەرمانی كارگێڕیی و هیچ رێگرێكی یاسـایی نایگرێتەوە.

ه) بەردەوامبوونی سیاسەتی ”بە عەرەبكردن“ كە ئەمانەی خوارەوە لەخۆ دەگرێت:

-قەدەغە كردنی وتنەوەی زمانی كوردی لە قوتابخانەكانی سێ شارە كوردییەكەدا.

-سێ رۆژنامە كە بە زمانی كوردی دەردەكران ئەوا داخران.

-سـتافە كوردییەكـە لـە زانكۆكانـدا زۆر كەمكراونەتـەوە و، ناوی شـار و شـارۆچكە و گوندەكان كە 

پێشـتر كـوردی بوون گـۆڕاون بۆ نـاوی عەرەبی.

سـەبارەت بـەو زانیارییـەی كە باس لـە كوردە كـوژراو و زیندانیكـراوەكان دەكات، ئـەوا قەرزداری 

رێكخـراوی لێبوردنـی نێودەوڵەتییـن. چونكە رێكخراوەكە بەوە شایسـتەیی بـە راپۆرتەكانی دەدات كە 

دەڵێت نابێت لیسـتەكان بە گشـتگیر بزانرێن لەبەر ئەوەی دەستگەیشـتن بە زانیاری كارێكی سـەختە. 

هۆكارەكـەش ئەوەیە: كە دەسـتگیركردن و لێكۆڵینەوە و لەسـێدارەدان زۆربەی جـار بە نهێنیی ئەنجام 

دەدرێـن و، خێزانـەكان ئـاگادار ناكرێنەوە و زیندانییەكان دەسـتیان بـە پارێزەر ڕانـاگات. دادگاییكردن 

ئەگەر هەبێت، ئەوا هەمیشـە لە دانیشـتنی داخـراودا بەڕێوە دەچێت و رێگە بـە پارێزەری بەرگریكار 

نادرێت. رەنگە لەسـێدارەدانی زیندانییەك تەنیا ئەو كاتە پشتڕاست بكرێتەوە كە لاشەكەی دەدرێتەوە 

دەست خێزانەكەی.

یەكێكی تر لە بانگەشەكان بریتی بوو لە: راگواستنی بەكۆمەڵ: حكوومەت وتوویەتی هەموو كورد 

جگـە لـە هەندێ سـەركردەی بزووتنـەوە جوداییخوازەكە، ئەوا ڕێگەیـان پێدەدرێت كـە بگەڕێنەوە بۆ 

سـەر ماڵ وحاڵی خۆیان. بەڵام ئەمە پێچەوانەی لێدوانی هەندێ لە وەزیرەكانە بەتایبەتی لێدوانەكانی 

جێگـری سـەرۆكی ئەنجوومەنـی فەرماندەیـی شـۆڕش كـە لـە رۆژی ٥ی تەمـوزی ١٩٧٦ دا رایگەیانـد: 

”دەسـەڵاتدارە لێپـرسراوەكان چەند رێوشـوێنێكیان گرتووەتـە بەر، بۆ نموونە گۆڕینـی جێگای خەڵكانی 

هەنـدێ لـە گونـد و هەنـدێ لـە ناوچـە سـتراتیجییەكان، هەروەهـا گۆڕینی شـوێنی هەنـدێ كەس بۆ 

نموونـە: فەرمانبەرانی كەرتی گشـتیی و كرێكار و كەسـانی تر“.

ئەم ”گۆڕینی شـوێن“ە بەسـەر ٣٠٠ هەزار كەسـدا لە گەنج و پیر پیادە كراوە، بەشـێك لەم كەسانە 

هیـچ پەیوەندییەكیـان بـە سیاسـەت یاخـود بـە چەكدارانـەوە نەبـووە و، ئێسـتاش هەمـوو شـتێكیان 

لەدەسـتداوە. ئەمـەش واتـە هەڵتەكاندنیـان لـە نیشـتمانی بابوباپیریـان. بەشـێك لـەو كەسـانە، بەبـێ 

هیـچ ئاگادارییـەك راگوێـزراون و، لـە خێزانەكانیـان دابـڕاون. لـە بارهەڵگـر ئاخـنراون و ٦٠٠ میـل لـە 

بارودۆخێكـدا كـە من باسـی لێـوە ناكەم، لە شـاخە فێنكەكانـی خۆیانەوە گواسـتراونەتەوە بـۆ بیابانێك 

كە لـەم دواییانەدا وشكەسـاڵی دانیشـتوانەكەی راگواسـتووە.

لێـرە، لـەم شـوێنەی بەنـاو ”ناوچـەی كشـتوكاڵی“یە، لـە ئـۆردوگادا نیشـتەجێ كـراون بـۆ ئـەوەی 

كەناڵـی ئاودێـری هەڵكەنـن. لـەم ناوچەیـەدا رۆژانـە پێنـج تـا دە منداڵی كـورد بەهـۆی كەمئاوییەوە 

دەمـرن. خێزانـی كوردی دیكە بەسـەر گوندەكانی ناوەڕاسـت و باشـوری وڵاتدا پەرشـوبڵاو كراونەتەوە 

و، دەسـتبەجێ بۆیـان دەركـەوت كـە هاتنەكەیـان جێگـەی دڵخۆشـی نییە: نانخـۆری دیكە دێتە سـەر 

هەمـان سـفرەی بچـووك. بـە فەرمـی ئـازار دەدرێـن و مەبەسـت لـەم كارەش وروژاندنـی هەسـتی 

تەریكخسـتنەكەیانە. بەمدواییە هەستیان كردووە دراوسـێكانیان دۆستانەتر مامەڵەیان لەگەڵدا دەكەن 

و بەرامبـەر بـەو بارودۆخـەی كە بە ناشایسـتەی دەزانـن، هاوسـۆزییان لەگەڵ دەردەبـڕن. هەرچەندە 

بەرنامەكـە لـە سـەرەتادا ئـەوە بـوو: سـێیەكی كـورد راگوێزرێـن، كـە دەكاتە یـەك ملیۆن كـەس، بەڵام 

بـەم دواییە ئەم پرۆسـەیە راگیـراوە. بڕوا وایە وەسـتاندنی ئەم پرۆسـەیە بەهۆی ئەو هاوسـۆزییەوەیە 

كـە بەرامبـەر بە كـورد دروسـت بووە.

سـەرۆكی بەڕێـز: مـن لەم نووسـینەدا بە وریاییـەوە ئـەو وردەكارییـە تۆقێنەرانەم سـڕیوەتەوە كە 

راپۆرتەكانمـان لێیـان خاڵـی نییە. مـن ئەم كارەم بە مەبەسـت ئەنجـام داوە.

یاسـای ئۆتۆنۆمـی، كە لە سـاڵی ١٩٧٤ بۆ هەرێمە كوردییەكە دەركـرا، ددان بە بوونی گەلی كورددا 

دەنێـت و دڵنیایـان دەكاتـەوە كـە داوودەزگای سیاسـیی خۆیـان و هەمـان ئـەو مافانەیـان دەبێت كە 

عەرەبـی زۆرینـە هەیانـە. ئامانجی ئەم یاسـایە وەكـوو راگەیەنـدراوە بریتییە لە: گێڕانەوەی ئاشـتیی و 

یەكێتیـی نەتەوەیـی. راگەیاندنەكە لە رۆژی ٢ی نیسـانی ١٩٧٦ لەلایەن لیژنەی نەهێشـتنی هەڵاوێری 

رەگەزیی سەر بە نەتەوە یەكگرتووەكانەوە پێشوازی لێ كرا، چونكە ئەم كارە ”پێكەوەژیانی ئاشتییانەی 

نێوان دوو نەتەوە سـەرەكییەكەی وڵات زامن دەكات“.

دامەزراوەكـەی مـن بـڕوای وایـە: كـە جێبەجێكردنـی بەویژدانانەی ئەو یاسـایە، بەو شـێوەیەی لە 

دەقەكەیـدا هاتـووە، دەتوانێ ئامانجی دڵخۆشـكەر بەدیبهێنێت. بەڵام پێدەچێت پێویسـت بە گۆڕینی 

ناخـی بەشـێك لە دەسـەڵاتداران بـكات. ئەمە ئەزموونـی دوو پارێزەری هۆڵەندیش نیشـان دەدات كە 

بەهـۆی بـڵاو كردنـەوەی راپۆرتـی رۆژنامەوانیـی لـە هۆڵەندا لەسـەر مامەڵەی خـراپ لەگـەڵ كورددا، 

وەكـوو میـوان لەلایـەن حكوومەتـەوە بانگێشـت كران بـۆ ئـەوەی راسـتەوخۆ و وەكوو خـۆی بینەری 

بارودۆخەكـە بـن. لـە رۆژی پێنجەمـی سـەردانەكەیاندا پێیـان راگەیەنـرا كـە داواكەیـان سـەبارەت بـە 

سـەردانیكردنی ئـەو جێگایانـەی كـوردی بـۆ راگوێـزراوە بووەتـە هـۆی ئـەوەی حكوومـەت حـەزی بە 

مانەوەیـان نەبێـت و هەمان رۆژ ناچار كـران وڵاتەكە بەجێ بهێڵن. كاربەدەسـتی وەزارەتی راگەیاندن 

گوتـی: ”ئێمـە چاوەڕوانیـی ئەوەمان لـە میوانەكان هەیە كـە لایەنە درەوشـاوەكانی بابەتـەكان ببینن. 

چاوەڕێی ئەوەیان لێ ناكەین كە تەماشـای لایەنە تاریكەكانی كاروباری ناوخۆمان بكەن، كە بەتەواوی 

بابەتێكـە پەیوەندی بەخۆمانـەوە هەیە“.

كۆمەڵگەی دژی كۆیلایەتی داوا دەكات كە لقی كۆمسـیۆن پێشـنیاری لێكۆڵینەوەیەك بكات لەسەر 

ئەو بارودۆخەی كە باسـم كرد.

نهێنی

بۆ لەبەرگرتنەوە و بڵاوكردنەوە نییە

راپۆرت

سەردان بۆ تاران، ٢٩ی تەموز بۆ ٨ی ئابی ١٩٧٦

لەلایەن:

كێنیت لی، سەرۆكی كۆمەڵگەی دۆستایەتی بەریتانی- كوردی

ئامانجـی سـەردانەكە دروسـتكردنی پەیوەندیـی راسـتەوخۆ بـوو لەگـەڵ دۆخـی كـوردە عێراقییـە 

پەنابەرەكانـی ئێـران و، بەتایبەتـی بـۆ ئـەوە بـوو كـە پرۆسـەی هەڵبژاردنەكـە لەگـەڵ نوێنەرانی پ د 

ك و كونسـوڵی بەریتانیـا بـاس بكرێـت، بـۆ ئـەو دۆزانـەش كـە حكوومەتـی بەریتانیا رێـگا دەدات كە 

بەهۆیـەوە بێنە شانشـینی یەكگرتـووەوە. هیواخوازیش بووم كە چـاوم بە باڵیـۆزی بەریتانیا بكەوێت. 

گرنگ بوو سـود لە ئامادەبوونی مسـتەر لێسـڵی گودیەر وەربگیرێت كە ناوبراو نوێنەری كۆمیسـیۆنی 

بـاڵای نەتـەوە یەكگرتووەكانـە بـۆ كاروبـاری پەنابـەران، كـە دوای ئـەوەی چەنـد مانگێك كاركـردن لە 

ئێراندابـوو لەبـارەی جوڵـەی كـوردە عێراقییـە پەنابەرەكانـەوە بۆ وڵاتانی تـر، ئەوا نیازی بوو پشـویەك 

وەربگرێـت. مـن وەك سـەرۆكی كۆمەڵگـەی دۆسـتایەتی بەریتانـی - كوردی نـاوی خۆم بـۆ داواكاریی 

هـاوكاری بەكاردەهێنا، چ لەبەردەم حكوومەتی بەریتانیا و چ بۆ داواكردنی كۆمەكی ماددی بەتایبەتی 

بـۆ كۆمەكـی دارایـی دەزگای زانكـۆی جیهانـی (WUS) بـۆ خوێندكارانـی كورد، بەگشـتیش لـە رێگای 

ئـەو بڵاوكراوانـەی كە جاروبار كۆمەڵگەی دۆسـتایەتی بەریتانی- كوردی بـڵاوی كردونەتەوە. هەروەها 

لـە رێـگای ئەنجوومەنـی بەریتانیـا بـۆ كۆمەككردنـی پەنابەرانـەوە كـە خـۆم تیایـدا جێگری سـەرۆكم، 

پەیوەندییـم هەیـە بە خۆشـگوزەرانی و نیشـتەجێكردنی ئەو پەنابەرانـەی كە دێنە ئـەم وڵاتەوە. بۆیە 

زۆر گرنگـە ئـەو ئەزموونـەی لەبـارەی بارودۆخەكـەوە هەمـە لـەو زانیارییانـە بەرفراوانـتر بێـت كە لە 

رێگـەی نوێنەرانـی پارتـی دیموكراتی كوردسـتان لـە شانشـینی یەكگرتووەوە بەدەسـتی دەهێنم.

لەپێنـاو خۆئامادەكـردن بۆ سـەردانەكە، چەنـد چاوپێكەوتنێكم لـە وەزارەتـی دەرەوە و كۆمۆنزێڵز 

و وەزارەتـی ناوخـۆ لەگـەڵ ئەفسـەرە پەیوەندیدارەكانـدا ئەنجاممـدا، هەروەهـا چـاوم بـە نوێنـەری 

UNHCR لـە شانشـینی یەكگرتـوو، WUS و BCAR و پ د ك كـەوت. من سوپاسـی یارمەتییەكانیان 

دەكـەم و، لەكاتێكـدا دەتوانـم هەنـدێ لـە بۆچوونەكانیـان لـەم راپۆرتەدا بـاس بكەم، پێویسـتە ئاماژە 

بەوە بكەم كە راپۆرتەكە لەسـەر بنەمای تێگەیشـتنی منە لە هەڵوێسـتیان، نەوەك ئەمە گواسـتنەوەی 

دەقـاودەق و بێدەسـتكاریی ببێـت بۆ بۆچوون و هەڵوێسـتەكانیان. ئەمە بۆ ئەو كەسـانەش راسـتە كە 

لـە ئێـران چـاوم پێیـان كـەوت، كە مـن بـە هەمـان ئەنـدازە قـەرزداری میهرەبانـی و هاوكارییەكانیانم 

كـە وایكـرد ئەو سـەردانە كورتـەم ئەوەندە بەسـود بێت.

لـە دوای جەنگـی یەكەمی جیها نییەوە، نەتەوەی كورد كە لە ناوچەیەكی گرێداوی سـەرزەمینێكی 

شـاخاوییدا دەژین، لە باشـور و خۆرهەلات و خۆرئـاوای دەریای قەزوویندا، بە كردەوە سـەربەخۆییان 

وەرنەگرت و لە پێنج وڵاتدا كە توركیا و عێراق و ئێران و یەكێتی سـۆڤێت و سـوریان، بوونەتە كەمینە.

لـە عێـراق پرسـی ئۆتۆنۆمی كورد ددانی پێدانراوە و وتووێژی لەسـەر كراوە، بـەڵام دەركەوتووە كە 

گەیشـتن بە رێككەوتنێك كە كورد بەدڵیان بێت ئەسـتەمە، بەتایبەت سـەبارەت بە پێناسەكردنی ناوچە 

ئۆتۆنۆمـەكان، كـە بەبۆچوونـی پ د ك دەبێت كەركووكیش لەخۆ بگرێت. دانوسـتاندنەكان شكسـتیان 

هێنـا و حكوومەتـی عێـراق تاكلایەنە شـێوازی ناوچەی ئۆتۆنۆمییەكـەی دیاریكرد و بەبـێ رەزامەندیی 

پ د ك بڕیـاری لەسـەردا، كـە شۆڕشـێكی چەكداریـی بـەدوای خۆیدا هێنـا. ئەمـەش ئەگەرێكی كراوە 

بـوو چونكـە حكوومەتـی ئێـران پشـتیوانی لـە پ د ك و جەنـەراڵ بارزانـی دەكـرد و ئەو پشـتیوا نییە 

لەگـەڵ رێككەوتننامـەی جەزائیـردا كۆتایی پێهات كە رێككەوتنێكی نێوان ئێـران و عێراق بوو لە رۆژی 

٦ی ئـاداری ١٩٧٥ راگەیەنرا و لەبارەی یەكلاكردنەوەی كێشـە سـنورییەكانی نێـوان ئەو دوو وڵاتە بوو. 

بەهۆیـەوە، ئێران خـۆی لە پشـتیوانی كردنی بزووتنەوەی كوردی كشـاندەوە.

نزیكـەی ١٩٠ هـەزار كـوردی عێـراق پەنایـان بـردە بەر ئێـران، سـەرەتا لـە كەمپەكاندا نیشـتەجێ 

كـران و، دواتـر بە ناوچـە جیاجاكانی ئەو وڵاتەدا بڵاوكرانـەوە. لە ئەنجامی ئـەو لێبوردنانەی كە عێراق 

رایدەگەیانـدن، ژمارەیەكـی زۆری كـوردە عێراقییـەكان گەڕانـەوە بۆ عێـراق، بەڵام نەك بۆ شـوێنەكانی 

پێشـویان كـە لێـوەی هاتبـوون. بگـرە حكوومەتـی عێـراق ددانـی بەوەدا نـاوە كـە سیاسـەتی دووبارە 

دابەشـكردنەوەی كـوردی بەسـەر ناوچەكانـی دیكـەی وڵاتـدا سـەپاندووە و ناوچـە كوردییەكانـی (بـە 

زۆرەملـێ) بەعەرەبكردووە.

بەپێـی خەملاندنەكان، تا ئێسـتا (ئابـی ١٩٧٦) ئەوا ٣٥ هـەزار كوردی عێراقی لە ئێـران ماونەتەوە. 

زۆرینـەی كـورد جوتیـارن و لـە ناوچـە شـاخاوی و دۆڵەكانـدا دەژیـن. جیابوونەوەكە و سـەربەخۆییە 

سروشتییەكەی ئەم خەڵكانە وایكردووە هەستكردن بە گرنگی كاركردنی پێكەوەیی لەپێناو سەربەخۆیی 

سیاسییدا لەناویاندا دوابكەوێت. ئەمان لە روی ڕەگەزییەوە لە عەرەب جیاوازن و كلتورێكی جیاوازیان 

هەیـە. بـە ئاییـن مسـوڵمانی سـوننەن - هـەر وەك سـەركردەكانی حزبی بەعسـی عێـراق، هەرچەندە 

٧٥٪ی عەرەبـی عێـراق شـیعەن. زۆربەی كوردی ئێران هـەر وەك زۆرینەی ئێرانییەكانی تر مسـوڵمانی 

شـیعەن. جیاوازیی لە نێوان ئەم دو مەزهەبە مسـوڵمانەدا زۆر قووڵە، لە جیاوازییەكانی نێوان كاتۆلیك 

و پرۆتسـتانتەكانی دنیـای مەسـیحییەتدا زۆر قوڵـترە. جیاوازییـە ئایـی نییـەكان رەنگـە رۆڵی لە كێشـە 

سـنورییەكانی نێـوان ئێران و عێراقدا بینیبێـت. خەڵكی ئێران، هەرچەندە بە رەگـەز ئاریایین، چەندین 

گروپـی ڕەگـەزی لەخـۆ دەگـرن و ئەوەنـدەی مـن تێ گەیشـتبم، كـوردی ئێـران زیاتـر لـە ئێرانیبوونی 

خۆیـان بەئاگان وەك لـە پەیوەندییەكانیان لەگەڵ كـوردە نا-ئێرانییەكاندا.

حكوومەتی ئێران پەنابەرەكانی وەرگرت و دەسـتبەجێ سیاسـەتی پەرشوبڵاوكردنەوەی خێزانەكانی 

بـە سەرانسـەری وڵاتـدا گرتەبەر، ئەمـەش بۆ لادانیان بـوو لەو كەمپانەی كە سـەرەتا تیایدا نیشـتەجێ 

كرابـوون. دواییـن كەمـپ ماوەیەكـی كـورت پێـش سـەردانەكەی مـن داخرا بـوو. حكوومەت سـاواكی 

وەك بەرپرسـی ئـەم كارە دەستنیشـان كردبـوو، لەكاتێكدا كۆمەڵگەی شێروخورشـید وەكـو دەزگایەكی 

چاودێـری كرداریـی، كاروبـاری بەڕێوەبردنەكـەی لەئەسـتۆدا بوو. سـاواك كـە دەزگای ئاسایشـی وڵاتە 

لەسـەرو پۆلیسـی ئاسـاییەوەیە و ئێـران وڵاتێكـە كـە خەڵكەكـەی ددان بـە دەسـەڵاتدا دەنێـن و بـە 

دەگمـەن راسـتەوخۆ روبـەڕووی دەوەسـتنەوە. ئەگـەر لـە مەسـەلەیەكدا لەگـەڵ حكوومـەت ناكـۆك 

بیـت، تەكنیكـە قبوڵكراوەكـە ئەوەیە كـە: داوای یارمەتی لە كەسـێك بكەیت كە ئەوەندە بەدەسـەڵات 

بێـت بتوانێـت كاریگەرییەكـی هەبێـت. ئەگەرنـا، مـل كـەچ دەكەیـت. حكوومـەت بڕیاریـدا كە خۆی 

مامەڵـە لەگـەڵ بارودۆخەكـەدا بكات، ئەمەش تایبەتمەندێتـی گەلێكە كە شـانازی بەخۆیانەوە دەكەن، 

كـە داهاتـی نەوتەكـەی بۆتـە سـەرچاوەیەكی نوێـی ئابووریـی و گرنگییەكـەی. بۆیـە، ئەمـان داوای 

هـاوكاری یاخـود ئامۆژگاریـی كۆمیسـیۆنی بـاڵای نەتـەوە یەكگرتـووەكان ناكـەن، بەڵكـو ئەوەیـان لا 

پەسـەندە كە خۆیـان كاری گەڕاندنەوە و نیشـتەجێكردنەكە ئەنجام بدەن. لەكاتـی قەیرانەكەدا، ئێران 

پەیماننامـەی پەنابەرانـی واژو نەكردبوو، بـەڵام دواتر واژوی كردووە. وەك چـاوەڕوان دەكرێت، رەنگە 

ئامانجە گشـتییەكە ئەوە بێت كە بتوانرێ بارودۆخەكە بە شـێوەیەكی مرۆییانە و تێگەشـتنەوە بەڕێوە 

ببرێـت، بەڵام مەبەستیشـیانە كە یەكلاكەرەوەش بن. هـەروەك ئەمەش چاوەڕوانكـراوە، جاروبار هەڵە 

رودەدات. خەڵـك بۆچوونـی جیاجیایـان هەیە كە ئایا هەڵەكە بەهۆی بڕیاری سیاسـییەوە بووە، یاخود 

بەهـۆی شكسـت یـان كەموكوڕیـی كاربەدەسـتە بـێ ئەزمـوون و بیرتەسـكەكانەوە بـووە، یـان ئەوەتا 

هۆكارەكەی نەبوونی تێگەیشـتنی هاوبەشـە لەسـەر كلتور و بۆچوونەكان، یاخود لەبەر ئەو هەڵوێستە 

ئاشـكرا و بەربڵاوەیـە كـە دەڵێـت پێویسـتە تازەهاتووەكان لـە دواوەی ریـزەكان بووەسـتن و بەرامبەر 

بەوەشـی كە بەدەسـتی دەهێنن ئەوا سوپاسـگوزار بن، بەتایبەتـی لە ناوچە دوورەدەسـتەكاندا. چەند 

مەرگەسـاتێك ڕوویانـداوە، چەنـد كوڕێكـی گەنـج لـە كەمپێكدا بە فیشـەك كـوژراون، چەنـد خێزانێك 

نێـردراون بـۆ ناوچـەی بوشـەهر لەناوچـەی كەنداو كە كەشـوهەوا و گەرمییـە زۆرەكـەی دەبێتە هۆی 

ناڕەحەتكردنی ئەو كەسـانەی بە ناوچە شاخاوییەكان راهاتون (لەڕاستیدا چەند منداڵێك مردن). سكاڵا 

گشـتییەكان بـاس لـەوە دەكـەن كـە هەندێجار بـۆ هاندانـی گەڕاندنەوەكە فشـار بەكارهێـنراوە یاخود 

گەڕاندنـەوە وەكـو هەڕەشـەیەك بەكارهێـنراوە بۆ ئەوەی ملكەچیـی پەنابەران بۆ بڕیـارە ناوخۆییەكان 

بەدەسـت بهێنرێـت. هەروەهـا شـوێنی نیشـتەجێبوون و دەرفەتی كار وەكو پێویسـت نییـە و لەخوار 

چـاوەڕوا نییـە واقیعییـەكان و خواسـتی تازەهاتووەكانە و، كاتێـك پەنابەرێك كارێـك بدۆزێتەوە رێگای 

پێنادرێت وەریبگرێت. پەرشوبڵاوكردنەوەكە وایكردووە خێزانەكان لەیەكتر جیا ببنەوە، مەبەست ئەوە 

نییـە كـە خێزانەكانـی لەبەریەك هەڵوەشـاندبێتەوە، بـەڵام خێزانی برای لـە خێزانی براكـەی دابڕیووە، 

ئەمـەش بەسـەر نەتەوەیەكـدا هێـنراوە كـە پەیوەندییەكـی توندوتۆڵیـان لەگـەڵ یەكتریـدا هەبـووە و 

هاوخەباتییشـیان لـەو گروپـەدا كە بەهـۆی شۆڕشـەكەوە ناهەمواری زۆری بەسـەر هێنـان ئەوەندەی 

تر نزیكـی كردوونەتەوە.

پێویسـتە قەبارە زەبەلاحەكەی سـەرەتای كێشـەكەمان لەبیر بێت، هەروەك چۆن لەبیرمان بێت كە 

ئەوانەی مامەڵەیان لەگەڵ كێشـەكەدا دەكـرد ئەزموونێكی زۆر كەمیان لەبارەیەوە هەبوو، ناوچەكەش 

زیاتـر لـە ملیۆن و نیوێك كیلۆمەتری چوارگۆشـە بوو، كە بەقەد بەشـێكی گـەورەی ئەوڕووپای خۆرئاوا 

دەبێت. هەروەها چەند لەبەرچاوگرتنێكی سیاسـییش هەبوون كە لە رابردوو و ئێستاشـدا هەسـتیارن. 

لەگەڵ سەلماندنی نیازپاكیی راستەقینە و رۆحی هاوكاریی زەبەلاح و هەوڵە مرۆییانەكەی دەسەڵاتداران 

و گەلـی ئێراندا، مرۆڤ دەتوانێت هۆكاری ئـەوەش ببینێت كە بۆچی هەندێ لە تازەهاتووەكان ئەگەر 

بزانن ژیانیان لە جاران خراپتری بەسـەر نایەت ئەوا پەسـنی گەڕانەوە بەسـەر مانەوەدا بدەن و، بۆچی 

هەندێكی دیكەیان رەنگە وا بیر بكەنەوە كە لە وڵاتێكی تر دەتوانن دەرفەتی باشـتر بەدەسـت بهێنن.

دەسـەڵاتداران جێگایەكیـان بـۆ جەنـەراڵ بارزانـی و هاوەڵەكانی دروسـت كردووە، كـە پێدەچێت 

دڵخـۆش بـن بەوەی رێگـەی مانەوەیان لەو وڵاتە پـێ بدرێت، بەڵام بەهۆی سرووشـتی بارودۆخەكەوە 

پێویسـتە چالاكییە سیاسـییەكانیان بەتوندی سـنوردار بكرێت.

پێویسـتە نەبوونـی دڵنیایی لە بارودۆخەكـەدا لەبەرچاو بگیرێـت. تازەهاتـووەكان هیچ پێگەیەكی 

فەرمییان نییە، بەڵام مانەوەیان بەهۆی نیازپاكیی حكوومەتی ئێرانەوەیە. ئاشكرایە كە دەكرێ بوونیان 

وەكو بەشـێك لە یارییە سیاسـییەكە تەماشـا بكرێت، یان ئەوەتا بیانهێڵێتەوە یاخود رادەسـتی عێراقیان 

بكاتـەوە بە مەبەسـتگەلی ئەوتۆ كە پەیوەندی بە خۆشـگوزەرانییانەوە وەكـو تاكەكەس نەبێت. ئەگەر 

سیاسـەتێكی ئاشـكرا یاخود نهێنی دروسـت ببێت بـۆ هاندانی پەنابەرەكان سـەبارەت بـە گەڕانەوە بۆ 

عێـراق، ئـەوا پێناچێـت كـە روبـەڕووی نەیارێتییەكـی بەرفـراوان ببنەوە لەلایـەن كۆمەڵانـی خەڵكەوە 

یاخـود لـەو دەزگایانـەوە كـە پەیوەندییان بـە چاودێـری و خزمەتكردنـەوە هەیـە، ڕووداوی لەم جۆرە 

لـەو كۆمەڵگایانـەدا رودەدەن كـە نەریتـی لیـبراڵ دیموكراتـی تیایانـدا زیاتـرە. ئـەم نەبوونـی دڵنیاییـە 

یەكێـك دەبێت لەو هۆكارانەی كە هەڵوێسـتی پەنابەر لەسـەر داهاتوی خـۆی زیاتر لەبەرچاو بگرێت، 

هـەر ئـەم نەبوونـی دڵنیاییەیە كە دەریدەخـات بۆچی رەنگە پەنابـەران پێیان وابێت ئێـران بۆ مانەوە 

وڵاتێكی پەسـەندكراوە. بڕیارەكەی دەسـەڵاتداران سـەبارەت بە بانگێشـت نەكردنی كۆمەكی دەرەكی 

ئەم لەبەرچاوگرتنـەی گرنگتر كردووە.

هۆكارەكانی گرتنەبەری كردەوە سـەربازییەكە هەرچییەك بووبن، پێویسـتە ئەوەمان لەیاد نەچێت 

كە كورد بەشـداریییەكی زۆریان پێشـكەش كردووە بۆسـەر ژیانی دەوڵەتی عێراق و، هەروەها هەندێ  

لـە كـورد لـە حكوومەتـدا وەزارەتیـان دراوەتـێ  بەبـێ  ئەوەی بـە خائیـن و وڵاتفـرۆش نـاوزەد بكرێن، 

هەرچەنـدە لەوانەیە ئـەم كارە بە ناڕەحەتییـەوە ئەنجام درابێت.

بەشـی باكوری وڵاتەكە بەزۆری كشـتوكاڵییە و خەڵكەكەی و بەروبومەكەیان گرنگییەكی زۆریان بۆ 

وڵاتەكـە هەیـە. بۆیە چ لەڕووی ئابـووری و چ لـەڕووی كۆمەڵایەتییەوە، گەڕاندنەوەی ئـەم پێكهاتەیە 

بـۆ وڵات گرنگیـی خۆی هەیـە، بەڵام لەگەڵ ئەمەشـدا، رەنگە چاوەڕوانی ئـەوە بكرێت كە حكوومەت 

تاوەكوو دەتوانێت ئەم گەڕانەوەیە دوابخات بەهۆی ئەو كۆمەكانەی كە ئەمان پێشتر بۆ شۆڕشەكەیان 

دابین كردووە(؟).

چەند لێبوردنێك دەركراون و، خەڵك رێگایان پێدراوە بگەڕێنەوە بۆ وڵات، بەڵام مەرج نییە رێگایان 

درابێتـێ  بچنـەوە مـاڵ یاخـود ناوچەكانـی خۆیـان و، ئەو كەسـانەش كە گومانـی سـەركردەبوونیان لێ  

كـراوە دەسـتگیركراون و سـزا دراون. دیـارە هەندێكیان تەقەیان لێ  كراوە. سیاسـەتی راگواسـتنی كورد 

بـۆ بەشـەكانی دیكـەی عێـراق گیراوەتەبـەر و، خەڵكـی عـەرەب هانـدراون كە لـە چەنـد ناوچەیەكی 

دیاریكـراو نیشـتەجێ  بـن، بەتایبەتـی لـە ناوچەی كەركـووك. ئەوكاتـەی كـە بەرنامەی سـەردانەكەمم 

دادەنـا، ژمارەیەك كورد بانگێشـت كرابـوون چاویان بە وەفدێكی حكوومەتی عێـراق بكەوێت لە ئێران 

و، پێیـان راگەیەنـدرا كـە لێبوردنێكـی دیكـە دەردەكرێـت و دیاربـوو وەك نیشـانەیەكی بەخشـندەیی 

212



لـەم كارەیـان دەڕوانی. بەخشـینی ئەم لێبوردنە لـە ٢٦ی ئابدا راگەیەنـدرا. لەكاتێكدا كـە بۆچوونەكان 

جیـاوازن سـەبارەت بە كاردانـەوەی ئەو ٣٥ هەزار پەنابەرە كوردە عێراقییەی كـە لە ئێراندا ماونەتەوە، 

بـەڵام ئەگەر چەند دڵنیاییەكی راشـكاو لەبارەی چەند بابەتێكی دیارییكـراوەوە بخرێتەروو، پێدەچێت 

كـە ژمارەیـەك لـە جوتیـاران و گوندنشـینان گەڕانـەوە بـۆ سـەرزەمینەكەی خۆیـان بەسـەر مانـەوە لە 

نـاو ئێرانـدا پەسـەند بكەن، ئەوانەی دەمێننەوە باشـتر پێناسـەی پەنابەریان بەسـەردا دەچەسـپێت كە 

بریتییـە لـەو كەسـەی كـە ترسـی ئـازاردان و ناهەمواریی ناتوانێـت بیگەڕێنێتـەوە بۆ وڵاتەكـەی خۆی. 

هەندێكیـان لـە ئێـران دەمێننـەوە، بـەڵام هەندێكـی دیكە لە رێگـەی كۆچكردنـەوە بـەدوای داهاتودا 

دەگەڕێـن، كـە دەرفەتی خوێندنیش بەشـێكیەتی.

مەبەسـتێكی سـەركیی سـەردانەكەم ئەوەبووو لە پڕۆسەی دەستنیشـانكردن و كاركردن لەسەر ئەو 

كـوردە بەئاگابـم كـە دەیانەوێـت بێنـە شانشـینی یەكگرتـوو. كۆچ ئـەو بوارەیە كـە تیایـدا حكوومەتی 

ئێران بە كردار رەزامەندی دەربڕیوە هاوكاریی لە كۆمیسـیۆنی باڵای پەنابەرانی نەتەوە یەكگرتووەكان 

وەربگرێـت، هەرچەنـدە ئێـران دەیەوێـت هاوكاریـی لەسـەر ئاسـتی نافەرمـی بێـت. بـەڵام ئـەوان 

رەزامەندییان دەربڕیوە كە لیسڵی گودیەر - كە ئەزموونی پێشتری لە ئێراندا هەبووە، وەك ناوبژیوانێك 

لـەو وڵاتـە بمێنێتـەوە. گودیـەر لـەم رێگەیـەوە دەتوانێـت لە بـواری دابینكردنـی بەڵگەنامـە و جوڵەی 

ئـەو پەنابەرانـەدا هـاوكار بێـت كـە لـە وڵاتانی دیكـەدا بـەدوای داهاتـودا دەگەڕێـن. ناوبـراو بەهۆی 

ئەزموونەكانییـەوە لـە ئێـران و هەروەهـا بە پشتبەسـتنی بـەو شـارەزایی و پەیوەندییە ئاسـتبەرزانەی 

كـە هەیەتـی ئـەوا بـە دڵنیاییـەوە كەسـێكی زۆر بەنـرخ بـووە. بەبـێ  یارمەتـی ناوبـراو و، هاوكارییـە 

هەمەچەشـنەكەی كـە راسـت و دروسـتیی بڕیـاری گەشـتەكەمیان سـەلماند، گەشـتەكەم ئەم سـودەی 

ئێسـتای نەدەبوو. هەڵوێستی دەسەڵاتدارانی ئێران لەبارەی كۆچەوە نە هاندانە و نە دژایەتیكردنیشە. 

گەورەتریـن گروپـی كۆچبـەرەكان ڕوویانكردووەتـە ئەمریـكا، بـەڵام بڕیـارە بیرۆكراتییەكـە ماوەیەكـی 

كاتیـی دیـاری كـردووە كـە بووەتـە رێگـر لەبـەردەم داواكردنی هەمـوو ئـەو شـوێنانەی ئامادەییان بۆ 

وەرگرتنـی كۆچبـەر دەربڕیووە.

چـاوەڕوان دەكرێـت ئەو جێگایانـەی دیكە كـە ماونەتەوە لە داهاتـوودا پڕبكرێنـەوە. هەندێك لە 

وڵاتەكانـی دیكـە بریتیـن لـە بەریتانیـا و هۆڵەنـدا. ئەوانـەی چوونەتە ویلایەتـە یەكگرتـووەكان لەبەر 

هـۆكاری هونـەری بـە ئەڵمانیـادا تێپەڕیـوون و، دەسـەڵاتدارە ئەڵمانییـەكان ئەوەنـدە بـە چۆنایەتی و 

رەفتـاری رێبـوارەكان سەرسـام بووبـوون كـە رەنگە رێگە بـدەن خەڵكانی دیكـە لە كۆمـاری ئەڵمانیای 

دیموكراتـدا بەشـوێن داهاتویانـدا بگەڕێـن. تێكـڕای وڵاتـان نزیكـەی ١٤٠٠ جێگەیان دابین كـردووە و 

نزیكـەی نیـوەی ئـەم ژمارەیـە پڕكراونەتەوە و تـەواو بوون.

سـەبارەت بە كۆچكردن بۆ شانشـینی یەكگرتوو، من یەكێك بووم لەو وەفدەی كە چاوم بە جێگری 

وەزیـری دەرەوە كـەوت كـە سـەردانی وەزارەتـی ناوخـۆی كردبوو، مسـتەر ئالێكـس، لیـۆن و، ئێم پی 

پێـمان راگەیەنـد: كـە ئەگـەر ژمارەی ئـەو كوردەی دێنە ئـەم وڵاتەوە بـەو ئەندازەیە سـنوردار بێت كە 

پێشـنیار كرابوو، (ژمارەی پێشـنیاركراوەكە نزیكەی ٥٠ بوو)، ئەوا هیچ سـەختییەك لە رێگەپێدانیان بۆ 

نـاو وڵاتەكـە نایەتەڕێ ، بەڵام تەنیا یەك مەرج هەیە كە ئەوەیە كەسـە داواكارەكە لەم وڵاتەدا كەسـێك 

بناسـێت. دڵنیاكراینـەوە كـە دەتوانرێـت ئەم مەرجـە زۆر بە بەخشـندەییەوە لێكدانـەوەی بۆ بكرێت. 

لـە كـرداردا، هاتنەنـاوەوە بـۆ ئەم وڵاتـە زۆر خاو بەڕێـوە دەچێت. بەشـێك لە هۆكارەكـەی ئەوەیە كە 

پرۆسـەكە كاتێكـی زۆری پـێ  دەچێـت و لـەو ماوەیـەدا ئەگـەر دەرفەتێكـی دیكـەی پەنابەرێتـی بێتە 

پێشـەوە، پەنابەرەكـە كـە دڵنیا نییـە لـە قبوڵكرانـی داوای پەنابەرێتییەكەی لـە شانشـینی یەكگرتوودا، 

ئـەوا ئەو هەسـتەی لەلا دروسـت دەبێت كـە چاوەڕوانیكردنی شـتێكی نـا دڵنیایە و زۆر مەترسـیدارە. 

هەروەهـا سرووشـتی ئـەو پرسـیارانەش كە دەخرێنـە بـەردەم داواكارەكان توشـی نیگەرانییـان كردین، 

چونكـە هاوشـێوەی ئـەو پرسـیارانە بـوو كـە دەخرێنـە بـەردەم ئـەو كۆچبەرانەی كـە نە پێویسـتیی و 

نـە هەلومەرجـی پەنابەرێتییـان تێدایـە. بۆ نموونـە ”چەندت پـارە هەیـە؟“ و ”ناوی ئـەو كەفیلانەمان 

پـێ  دەڵێیـت كـە ناهێڵـن تـۆ ببیـت بـە بـار بەسـەر دەوڵەتـەوە؟“. ئەمـەی دواییـان ئەوكاتـە ئاشـكرا 

بـوو كـە پۆلیـس چـوو سـەردانی كەفیلـە ناوهێنراوەكانـی كـردو پرسـیاری لـێ  كـردن لەبەرئـەوەی كـە 

ئەنجوومەنـی بەریتانیا بـۆ هاوكاری پەنابەران خزمەتگوزارییەكانی بەشـی نیشـتەجێكردنی پەنابەرانی 

كوردی خستووەتەبەردەسـت، هەروەك چۆن لەگەڵ كەسـانی دیكەشـدا ئـەم كارە دەكات، BCAR بە 

ئامادەییـەوە وەزارەتـی ناوخـۆی ئاگاداركردەوە كـە چیتر بۆ پەنابەرانی دیكە پێویسـت بەم رێوشـوێنە 

نـاكات، BCAR بەرپرسـیارێتی ئامۆژگاریـی و هـاوكاری بۆ پەنابەرانـی كورد لەئەسـتۆ دەگرێت و ئیتر 

پێویسـت نـاكات بـەدوای كەفیلـدا بگەڕێـن. لـە كـرداردا، كاتێـك وەكـو پەنابـەر رێـگای هاتنە نـاوەوە 

بدرێـت، ئـەوا (خزمەتگوزارییە كۆمەڵاتییـەكان) لەبەردەسـتدا دەبن. دەرفەتێكی بەسـود و گرنگ بوو 

بـۆ مـن كە توانیـم ئەم بابەتە بۆ باڵیۆز و كاربەدەسـتانی باڵیۆزخانە و نووسـینگەی كنسـوڵ باس بكەم 

و رووبـەڕوو بـاس لە نیگـەرا نییەكانـی B-KFS و BCAR بكەم.

هەروەهـا، ئێمـە دەمانویسـت دڵنیابیـن لـەوەی زانیـاری و ئامۆژگاریـی دروسـت دەدرێـت بـەو 

كـوردەی كـە رەنگە شایسـتەیی ئەوەیـان تێدا بێت وەكـو پەنابەر بێنە شانشـینی یەكگرتـووەوە و هان 

بدرێـن كـە داوای پەنابەرێتـی بكـەن. [...چەنـد دێڕێك لـە بەڵگەنامەكـە پەڕیوە]

لەبەرئەوەی دەسـەڵاتدارانی ئێران حەزدەكەن كۆنترۆڵی تەواوی نیشـتەجێ  كردنەكەیان لەدەسـتدا 

بێت، بۆیە پێناچێت پەنابەران رێكخراوی تایبەت بە خۆیان دروست بكەن و، هەروەها ئەم پەنابەرانە 

بەسـەر وڵاتەكـەدا پـەرش و بـڵاو كراونەتـەوە. لەگـەڵ ئەمەشـدا، لـە بارودۆخێكی لـەم چەشـنەدا، ئەو 

كەسـانەی كە لە رێكخراوەكەی پێشـوودا بوون یەكتری دەناسن، حەزی بەردەومیدان بە پەیوەندییەكە 

لەناویانـدا بەهێـزە و، ”تـۆڕی گەیاندنـی وتـی وتـی“ كاردەكات. بـە دڵنیاییـەوە جـۆرە رێكخسـتنێك 

لەناویانـدا هەیـە و نافەرمـی و نهێنـی هەڵدەسـوڕێت، ئەمـەش بە فەرمی زانـراوە، بەڵام تـا ئەوكاتەی 

جموجوڵـەكان لە سـنوری نهێنیبووندا بمێنێتەوە دەسـتی تـێ  وەرنادرێت.

بەهۆی ئەم سـەردانەوە بۆم ڕوون بووەتەوە كە ژمارەیەك كورد هەن رەنگە شایسـتەی پێویسـتیان 

تێـدا بێـت كە بتوانـن ببن بە موڵكێكی بـاش بۆ ئەم وڵاتە ئەگـەر بتوانین یارمەتییـان بدەین و جێگایان 

بكەینەوە تا ئەوكاتەی شـوێنی گرنگی خۆیان لە كۆمەڵگە و ئابوورییەكەماندا دەكەنەوە. ئەم كەسـانە 

لـە رەشـە خەڵكەكـە نیـن، بەڵكـو لـەو توێـژەن كـە پێشـینەیەكی باشـتری خوێندەواریی یاخـود توانای 

باشـتریان هەیـە و، ئەو كەسـانەن كە بەراسـتی دەتوانرێت بخرێنـە چوارچێوەی پێناسـەی پەنابەرەوە. 

ئـەو تێڕوانینـەی لە رێگـەی چاودێری كەسـانی دیكـە و چاودێرییەكانـی خۆمەوە لەلام دروسـت بووە 

ئەوەیـە كـە ئەوان خەڵكێكن شـانازی بەخۆیانـەوە دەكەن، ئەقڵێكی سـەربەخۆیان هەیە، هەسـتیارن، 

ئەقڵانیـی و سـۆزدارن و، كاتێـك لـە وڵاتەكەمانـدا جێگەیـان بكەینەوە پێویسـت نـاكات داوای لێبوردن 

لـە هیچ كەسـێك بكەین.

سـەرەڕای باسـكردنی بۆچوونەكانـی ئـەو رێكخـراوە نـا حكومییانـەی چالاكانـە كـە لـە بەریتانیاوە 

كار لەسـەر كـورد دەكـەن، بۆ باڵیۆزخانـە و كونسـوڵخانەی بەریتانیا و، جگە لە باسـكردنی ڕێوشـوێنی 

كـرداری سـەبارەت بـە وەرگرتـن و راوێـژ پێـدان، توانیـم كێشـەیەكی (WUS)یشـیان بـۆ بـاس بكەم و 

ئـەوان لەبەرامبـەردا ئامۆژگاریـی خۆیـان خسـتەڕوو و بەڵێنیانـدا هەركاتێك پێویسـت بـكات یارمەتی 

پێشـكەش بكـەن. هەروەهـا ئـەو بەرپرسـانەی پ د ك كـە دەیانەوێـت خەڵكەكەیان كۆچ بكـەن، پێم 

راگەیانـدن كـە دەبێت پێشـوەخت تایبەتمەندێتییەكانی هـەر زانیارییەك كە لە رێگـەی فەرمییەكانەوە 

ناردوویانـە بنێـرن بـۆ BCAR، ئەمـەش یـان بـە راسـتەوخۆ یاخـود لـە رێـگای ئـەو كـوردەوە كـە لـە 

بەریتانیـادا نیشـتەجێن. هەروەهـا توانیـم باس لەو دەرفەت و بەربەسـتانە بكەم كـە رەنگە كۆچبەران 

لـە هاتنـدا بۆ ئـەم وڵاتە رووبەڕووی ببنەوە و هەندێك نموونەم پێدان لەسـەر ئەو جـۆرە فۆرمانەی كە 

رەنگـە سـەبارەت بە دەرفەتـە پەروەردەیی یاخود پیشـەییەكان كـە داوایان لێ  بكرێت پـڕی بكەنەوە.

پێـم خۆشـە سـود لەم دەرفەتـە وەربگرم بـۆ تۆماركردنـی سـوپاس و پێزانینی خۆم بـۆ هەموو ئەو 

كەسـانەی كـە بـە دەسـتكراوەیییەوە هاوكاریـی مادییـان پێشـكەش كـردم كـە بەهۆیـەوە توانیـم ئەم 

گەشـتە بكەم، بەشـێكی كۆمەكەكـە لە رێكخراوەكانـی دۆسـتایەتیی و هاوكاریی پەنابەرانـەوە هاتووە 

و، بەشـێكی دیكەشـی لـە كەسـایەتییەكانەوە نێـرداوە. هەروەها سوپاسـی راسـتەقینە بـۆ هەموو ئەو 

كەسـانەی یارمەتـی كردارییـان پێشـكەش كردم. هەروەها سوپاسـی ئەو كەسـانەش دەكـەم كە كات و 

هەوڵی خۆیان تەرخان كرد و پێشـوازییان لێ  كردم، زانیارییان پێ  بەخشـیم و، یارمەتییان دام زۆرترین 

سـود لـەو كاتە سـنوردارە وەربگرم كـە لەبەردەسـتمدا بوو.

لەندەن. ٣١ی ئابی ١٩٧٦

كێنێت لی

كلەیر

لە بەغداوە ٢٨١٠٣٠Z ئاب

نهێنی نییە

رۆژی وەرگرتن ٣١ی ئابی ١٩٧٦

بۆ رۆتین: وەزارەتی دەرەوە و كۆمۆنوێڵز راپۆرتی ژمارە ٢٧٦ی رۆژی ٢٨ی ئاب

زانیاری ئاسایی تاران و دیمەشق

وێنە بۆ واشنتۆن UKMIS نیویۆرك و UKMIS جنێف

 

لـە رۆژی ٢٨ی ئابـدا حكوومەتـی عێراق لێبوردنێكی گشـتی دەركـرد بۆ هەمـوو كوردی“ریزەكانی 

سـوپا، كاربەدەسـتان، كارمەندان و كرێكاران“ كە ئێسـتا بەبێ مۆڵەت لە كارەكانیان دور كەوتونەتەوە، 

بـەو مەرجـەی تاوەكـو رۆژی ١٥ی تشرینی یەكەم بچنەوە سـەر كارەكانیان یاخـود خۆیان بە نزیكترین 

دەسەڵاتی عێراقی بناسێنن. ئەم لێبوردنە بۆ هەمووانە چ لەناوەوە و چ لە دەرەوەی عێراق، لێبوردنەكە 

خزمەتی سەربازییش دەگرێتەوە.

٢. مەرجەكانـی ئـەم لێبوردنـە هەمـان مەرجەكانـی جـاری رابـردووە و ئـەو تاوانانـە ناگرێتەوە كە 

رەنگـە ڕوویاندابێت.

٣. وەرگێڕانەكە بە پێچراوی تەنها بنێردرێت بۆ بەشی خۆرهەڵاتی ناوەڕاست.

وەزارەتی دەرەوە و كۆمۆنوێڵز تكایە وێنەیەك بگەیەنن بە ناوبراوان.

گراهام

لەسەر داواتان دوبارە نێردرایەوە

دۆسیەكان

MED

سێر ئەی. دەف

نهێنی*

سی

مستەر میڵن

HE o/r

١. لـە میانـەی گفتوگۆكانـی ئەم دواییەم لەگەڵ مسـتەر سـتێمپڵ لە باڵیۆزخانـەی ئەمریكا و دكتۆر 

مەحمود عوسـماندا لـە پ د ك، یەك دوو بابەت هاتنە پێشـەوە.

(ا) كۆنفرانسـەكەی كورد. بە قسـەی د. عوسـمان هیچ پلانێك نەبووە بۆ بەڕێوەبردنی كۆنفرانسـی 

سـاڵانەی پ د ك لـە لەنـدەن لـە رۆژانـی ١٥ تـا ١٨ی ئابـدا. (راپۆرتی ژمـارە ٣٥٠ی وەزارەتـی دەرەوە 

و كۆمۆنوێڵـز ئامـاژەی پـێ دەدات). لەگـەڵ ئەوەشـدا ناوبـراو جەختـی لـەوە كـردەوە كـە لـە رۆژانی 

٥ تـا ١٠ی ئابـدا لـە بەرلیـن كۆنفرانسـی پ د ك ئەنجـام دراوە و كۆنفرانسـێكی دیكـەش لەلایەن ینك 

ەوە ئەنجـام دراوە كـە كێبڕكێـكاری پ د كـە (ینـك رەنگـە كورتكـراوەی حزبـی یەكێتیـی كوردسـتان 

بێـت)، جـەلال تاڵەبانـی لە رۆژانـی ١٤ تا ١٧ی ئاب لـە فرانكفۆرت سەرپەرشـتی كۆنفرانسـەكەی ینك 

ی كـردووە. بۆنەیەكـی گـەورەی دیكـە كـە بڕیـارە ئەنجـام بدرێـت بریتییـە لـە: هەفتـەی كـورد كە لە 

ناوەڕاسـتی مانگـی ئەیلوولـدا لـە بەریتانیا بەڕێـوە دەبرێت و هـاوكات وەكو ”كۆنفرانسـی لقەكان“ی 

پ د ك-یـش تەماشـا دەكرێـت. باڵیۆزخانـەی ئەمریكا لێرە بـڕوای وایە لە چەند مانگـی داهاتودا كورد 

بەمەبەسـتی دوبـارە رێكخسـتنەوە چەنـد كۆبوونەوەیەك لـە ئەوڕووپا ئەنجـام دەدەن، بـەڵام ناتوانێ  

هیـچ وردەكارییەكی دیكەمـان بداتێ.

(ب) بارزانـی. ئێسـتا مـەلا لـە ویلایەتـە یەكگرتووەكانە و قسـە بـۆ ”هاوڕێكانـی“ دەكات و، وەها 

تێدەگـەم كـە چەنـد وانەیەكیـش پێشـكەش دەكات. بارزانـی پێـی گوتم: چـاوەڕوان دەكرێـت بارزانی 

سـاڵێك لە ئەمریكا بمێنێتەوە. باڵیۆزخانەی ئەمریكا لێرە كەمێك لەو ئەگەرە نیگەرانن و وەزارەتی كۆچ 

*ئـەم بەڵگەنامـە نهێنییـەش، هیـچ ئامـاژە بۆ  ڕێکەوتی نووسـینی نەکراوە، بـەڵام بە پێی ئـەو زانیارییانەی کە تێیـدا هاتووە: باس 
لـە کۆنفرانسـەکانی پارتیـی و یەکێتیـی ئـەکات لەمانگـی ئابـدا، هەربۆیە بە پەسـەندم زانی کە لـە ڕیزبەنـدی دانانـی بەڵگەنامەکاندا، 

ئـەم بەڵگەنامـە نهێنییەش بخەمە ڕیـزی بەڵگەنامەکانی مانگـی ئەیلوولی ١٩٧٦، شـەریف هەژاری.

هێشـتا بڕیـاری نـەداوە كـە ئایا رەزامەندی لەسـەر سـاڵێك مانـەوەی دەدات یـان نا. بـە بۆچوونی من 

ئەگـەر ناوبـراو لە ئەمریكا بمێنێتەوە تەنیا بەو مەرجە دەبێت كە بەشـداری سیاسـەتیی كوردی نەكات.

(ج) كـورد لـە ئێـران. بـە وتـەی باڵیۆزخانـەی ئەمریـكا، كـورد هاندەدرێن كـە لێبوردنـە نوێیەكەی 

حكوومەتـی عێـراق قبـوڵ بكەن. ئەمریكییەكان پێیـان گوتین كە ٩٠٪ی ئەو ٣٨ هەزار كوردەی هێشـتا 

لـە ئێـران ماونەتـەوە لێبوردنەكـە قبـوڵ دەكـەن. لـە راسـتیدا، باڵیۆزخانـەی ئەمریـكا بـڕوای وایـە كـە 

ئێرانییـەكان بەمەبەسـت هەڵمەتێكی تەنـگ پێهەڵچنینیان لـە بەرامبەر جڤاتە كوردییەكـە گرتۆتە بەر 

بـۆ ئـەوەی هانیـان بـدەن كە بـڕۆن، چەنـد كوردێـك دوای ئـەوەی سـەردانی باڵیۆزخانـە بیانییەكانیان 

كـردووە (بە باڵیۆزخانەكەی ئێمەشـەوە)، سـاواك هەڵیگرتوون و لێكۆڵینەوەی لەگـەڵ كردوون و، هیچ 

هەوڵێك نەدراوە بۆ چارەسـەركردنی كێشـەكانی پەراوێزخران و نیشـتەجێكردن و جیاوازییە ئاینییەكان 

و جیاوازیـی موچـە و تـا دوایـی كە لـە ئێسـتادا كاریگەرییان لەسـەر جڤاتـە كوردییەكە هەیە.

تایبەت

باڵیۆزخانەی بەریتانیا

بەغدا

١٦ی ئەیلوولی ١٩٧٦

بەڕێز ئای تی ئێم لوكاس

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

وەرگیراوە لە تۆماری ژمارە ٣٥ی رۆژی ٢٤ی ئەیلوولی ١٩٧٦

ژمارە ٣/٢٤٥

ئیڤانی بەڕێز،

١. كاتـێ لـە ١٤ی ئەیلوولـدا قسـەم لەگەڵ د. زەیـد حەیدەردا كـرد، وتووێژەكە بەرەو ئەو پرسـیارە 

رۆیشـت كـە كەمینـە ناعەرەبـەكان چۆن لە حزبی بەعسـدا جێیـان دەبێتـەوە كە لەناوەڕۆكـدا بەعس 

حزبێكـی نەتەوەیـی عەرەبییە. پرسـیارەكە لە تێبینییەكەی د. حەیدەرەوە دروسـت بـوو، تێبینییەك كە 

پێشـتر لـە د. حەیدەرم بیسـتبوو ئەوەیە: پێویسـتە لە پرسـی خۆرهەڵاتی ناوەڕاسـتدا ئـەوە بێتەكایەوە 

كـە ئیسرائیـل ددان بـە بوونـی نەتـەوەی فەلەسـتیندا بنێـت. ئەم نموونەیەشـی بـەوە روونكـردەوە كە 

كاتـێ بەعـس لە سـاڵی ١٩٦٨دا لە عێـراق هاتە سـەر حوكم، یەكـەم كار كە كردیـان و حكوومەتەكانی 

پێشـوش دودڵ بـوون لـە ئەنجامدانـی، ئـەوە بـوو: ددانیان بە بوونـی كەمینەكانـی تری عێراقـدا نا. بە 

دڵنیاییـەوە كـورد گەورەترین كەمایەتی بوون، بەڵام توركمان و ئاشـوری و هی دیكەش هەبوون. دوای 

ئـەوەی حزبـی بەعس وەك نەتەوە ددانی بەم كۆمەڵە كەمینەیەدا نا، لەناوخۆیاندا و لەگەڵ نوێنەرانی 

كەمینەكانـدا دەسـتیان كرد بـەوەی كە پێویسـتە وەك كەمینە و هاووڵاتی عێـراق چ مافێكیان هەبێت.

٢. ئـەم بابەتـە وایلێكـردم ئەو پرسـیارە بكەم كـە لە سـەرەوەی نامەكەمدا ئاماژەم پێ كـرد، كە ئایا 

د. حەیـدەر چـۆن پەیوەندییەكانی نێـوان ناعەرەبەكان، بەتایبەتـی كورد، لەگەڵ بەعسـیزمدا دەبینێت 

كـە ئەمـەی دواییـان هەوڵ بـۆ یەكێتـی عـەرەب و پشـتیوانی دۆزەكانـی عـەرەب دەدات. د. حەیدەر 

گوتـی ئـەم پرسـیارە بـە ئاشـكرا لەناو حزبـدا وتووێژی لەسـەر كـراوە. بـە بۆچوونـی ناوبـراو، كلیلەكە 

ئەوەیـە: كـە حزبـی بەعس بەرنامـەی ئەوەی هەیـە بەرەو سۆشـیالیزم بەرەوپێـش بچێت.

سـەبارەت بـەوەی جەختكردنەوەی بەعس لەسـەر یەكێتی عەرەبی بەهۆی حەزێكی سـۆزدارانەی 

رابردووەوەیـە یاخـود تەنیا لەسـەر بنەمای نەتەوەیـی و زمانەوانی نییـە: ئەوان بڕوایـان وابووە ئەگەر 

سۆشیالیزمی راستەقینە بەدی بهێنرێت، زەرورەتی یەكگرتن لەسەر بنەمای ئابووری دەبێت. هەرچەندە 

عێـراق وەك هەمـوو وڵاتێكـی دیكـەی عەرەبـی ئەگـەری لەبەردەمدایە، بـەڵام زۆر لـەوە بچووكترە كە 

”سۆشـیالیزم بنیادبنێـت“ لەنـاو سـنورەكەی خۆیـدا. هەروەهـا پێشـبینی ناكرێـت كـە كـوردی عێـراق 

لـەو ناوچـە بچووكـەی گرتوویانـە ئـەوا سۆشـیالیزم بنیـاد بنێـن و بـەوەش خۆشـگوزەرانی و كامەرانی 

بۆخۆیـان بەدەسـت بهێنـن - ئـەو نەیدەتوانـی بـاس لە كـوردی وڵاتانی دیكە بـكات یـان كاریگەرییان 

لەسـەر دابنێـت. بۆیـە بەرژەوەنـدی كـورد لەوەدایـە كـە لەگـەڵ عەرەبـدا كە لـە هەوڵی ئـەوەدان لە 

رێگـەی سۆشـیالیزم و لـە رێگـەی پەیوەندییكردنـەوە بـە هاوبیرەكانیانـەوە بارودۆخـی ژیانیـان باشـتر 

بكـەن، چارەنوسـیان بـە عێراقـەوە گـرێ بدەن. ئەگـەر لـە كاتـی بەرەوپێشـچووندا ڕووەو سۆشـیالیزم 

كـورد لەنـاو عێراقدا یان بەبێ عێـراق ئەگەری بەدیهێنانی خۆشـگوزەرانییان لە رێگەی سۆشـیالیزمەوە 

لـە كوردسـتانێكی گـەورەدا بـەدی كـرد، د. حەیـدەر خـۆی هیـچ ناڕەزاییەكی نابێـت. هـاوكات ناوبراو 

پێیوابـوو كـە لـە بەرژەوەندیی كـورد دایە كە پشـتیوانی لە حزبەكە بكەن و لە راستیشـدا كـورد بەرەو 

ئەندامبـوون لـە حزبەكەدا هەنـگاو دەنێن.

دڵسۆزی هەمیشەییت

جەی ئەی ئێن گراهام

وێنەیەك بۆ: بەڕێزان: دیمەشق و واشنتۆن

كۆمەڵگەی دۆستایەتی بەریتانی- كوردی

سی/ئۆ نانسین هاوس

٦٤ میڵ بانك

SWلەندەن ١

٦ی تشرینی یەكەمی ١٩٧٦

وەرگیراوە لە تۆماری ژمارە ٣٥ی رۆژی ٦ی تشرینی یەكەمی ١٩٧٦

ژمارە ٣/٢٤٥

بەڕێز ئاڕ. ئێم. جەیمس

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

٢AL SW١A لەندەن

 

بەڕێز مستەر جەیمس،

لێرەدا دوو نوسـخە لەو راپۆرتە هاوپێچ دەكەم كە لە دوای سـەردانەكەم بۆ ئێران ئامادەم كردووە. 

پێم وایە مسـتەر مەكڵەنیش حەز بكات نوسـخەیەكی پێ بگات.

پێـم وایـە ئـەم راپۆرتـە شـتێكی زۆر تایبەتی تێدا نییـە، بەڵام زۆرم پێ  باشـە كە ئەگـەر حەزت كرد 

باسـی لێـوە بكەیـن یـان ئەگـەر پرسـیارت لەبارەیـەوە هەبـوو ئـەوا دەكـرێ  لـە داهاتوویەكـی نزیكدا 

قسـەی لەسـەر بكەین. تكایە بە ناونیشـانەكەی سـەرەوە پەیوەندییـم پێوە بكە، یاخـود دەتوانیت زۆر 

راسـتەوخۆتر سـەردانی ماڵەكـەم بكەیت لە شـەقامی ٢، كینیگتـۆن، ئاشـفۆرد، (٢١٧١٦ ٠٢٣٣).

 دڵسۆزت،

 كێنیت لی

 سەرۆكی

كۆمەڵگەی دۆستایەتی بەریتانی- كوردی

222



تایبەت

باڵیۆزخانەی بەریتانیا

بەغدا

٣٠ی ئەیلوولی ١٩٧٦

٢/٠١١

بەڕێز ئای تی ئێم لوكاس

بەشی خۆرهەڵاتی ناوەڕاست

وەزارەتی دەرەوە و كۆمۆنوێڵز

وەرگیراوە لە تۆماری ژمارە ٣٥ی رۆژی ١١ی تشرینی یەكەمی ١٩٧٦

ژمارە ٣/٢٤٥

 

ئیڤانی بەڕێز،

 كوردستان

بەپێچەوانـەی  و  بكـەم  كەركـووك  سـەردانی  وەی  بـۆ  كـرد  رێپێدانـم  داوای  دواییـە  بـەم   .١
پێشبینییەكانیشـمەوە رێگـەم پێـدرا. لـە هەمـان كاتدا، پاشـكۆی سـەر بـە وەزارەتی بەرگریـش هەر لە 
لەلایەن دەسـەڵاتدارانی سـوپای عێراقەوە رێگەی پێدرا سەردانی موسـڵ و هەولێر و ناوچەی شەقڵاوە 
/ رەوانـدوز بـكات، ئەمـە لەكاتێكدا كـە ئەندامانـی دیكـەی باڵیۆزخانـە توانیویانە بگەنە مێرگەسـوری 
باكـوری رەوانـدوزەوە و دیـارە بەدیكردنیان لـەو جێگایانەدا هەنـدێ گومانی دروسـت كردبوو. لەگەڵ 
ئەوەشدا كەسمان نەچوینەتە ناوچەی دهۆك / سەرسەنگ و ئەوەشم بیستووە كە چەند داواكارییەكی 
كەسـانی تری دەزگا دیپلۆماسـییەكە بۆ سـەردانیكردنی سەرسـەنگ رەتكراوەتەوە. وەك لـە تەلەگرامی 
ژمـارە ٣٣٢ی رۆژی ٢٧ی ئەیلوولـدا ئامـاژەم پـێ كـردووە، رەنگە ئەم شـوێنە ناوەندی زۆرێـك لە تاڵان 

 و بڕۆكانـی چەتـەی كوردبێت.
رەنگـە ئـەم كێشـەیە بووبێـت كـە ئـەو ڕووداوەی لێكەوتەوە كـە تیایـدا هێلیكۆپتەرێكـی عێراقی 
هێرشـی كردە سـەر بنكەیەكی توركی. باڵیـۆزی توركیا پێی وتم: عێراقییـەكان داوای لێبوردنیان كردووە 

و پێشـنیاری قەرەبوكردنەوەشـیان داوە پێمان.
٢. سـەبارەت بـە خـۆم، ئێمـە شـەوێكمان لە كەركووك بەسـەر بـرد و دواتـر بە رێگەی سـلێمانی و 
دەربەندیخانـدا گەڕاینـەوە. هەمـوو شـتێك زۆر ئارام بوو، بەڵام ئامادەبوونی سـەربازی زۆر بە ئاشـكرا 
دیـار بوو بنكەی سـەر بەرزاییەكان هێشـتا سـەربازیان تێدابوو، بـەڵام ژمارەی سـەربازەكان بە بەراورد 

بەوەی لە گەشـتەكەی مانگی تەموزی سـاڵی پاردا بینیبووم كەمتر بوو. ئاماژەی زۆر هەن كە پێشـهاتە 
نوێیـەكان دەردەخـەن. رێگاكـەی نێـوان سـلێمانی و دەربەندیخـان كە سـاڵی رابـردوو زۆر خـراپ بوو 
رێـك كراوەتـەوە و قیرتـاوی تـازە كراوە، پاڵاوگەی شـەكرەكە كە ئیسـپانییەكان لە سـلێمانی دروسـتیان 
كـردووە، تـەواو بـووە و مانگـی ئایاری رابردوو دەسـتی بەكار كـردووە (باڵیۆزی ئیسـپانی پێی وتم: كە 
پاڵاوگەكـە زۆر گـەورە و پێشـكەوتووە و دەشـڵێت شـێلمی شـەكر وەكو پێویسـت دەسـت ناكەوێت)، 
هەروەها ئەو ئۆردوگا تازە و رەنگە جێی مشـتومڕانەی كە لەسـەر رێگا سەرەكییەكان دروست دەكرێن 
و حكوومـەت لەسـەر بنەمـا كۆمەڵایەتـی و ئابوورییەكان و بـە دڵنیاییەوە بە لەبەرچاوگرتنی مەسـەلە 
ئاسایشـییەكان، نیـازی وایـە دانیشـتوانی گونـدە بچووكەكانـی دەوروبەریانـی تێـدا نیشـتەجێ بـكات، 
بـەرەو پێشـچوونیان پێـوە دیارە. پێویسـتە بڵێم لەگەڵ ئەوەشـدا زۆر چۆڵ و ساردوسـڕ دیـارن، چونكە 
زۆربەیان لە چۆڵەوانییەكدا دروست كراون و هەلومەرجە سرووشتییەكەی خاكەكە لەبەرچاو نەگیراوە.

٣. چەنـد كوردێكـم سـوار كـرد كـە یەكێكیـان زۆر زۆربڵێ بوو. ئـەو لە شـارەوانی كەركـووك كاری 
دەكـرد و بـۆ پێناسـەكەی دەگەڕایەوە بۆ ماڵەوەیان كە لە ناوچەی (دوكان) بـوو. ئەو گوتی: بەروبومی 
كشـتوكاڵی زیـادی كـردووە و سـتانداردی ژیـان لـە دوای كۆتاییهاتنـی كێشـەكانەوە لـە سـاڵ و نیـوی 
رابـردوودا بەروپێشـەوە چـووە. ئـەو ددانی خێری بـە ئـۆردوگا نوێیەكاندا دەنـا: خانـووەكان كارەبایان 
دەبێـت، بـەڵام هێشـتا ئاوی بەلوعەیـان نابێت، و لـە خانوی گوندەكان زۆر باشـترن. مـن پێم گوت كە 
هەندێ لەوانەی تیایاندا نیشـتەجێ دەكرێن لە باشـورەوە دەهێنرێن، بەڵام ئەو رەتیكردەوە، دەیگوت: 

خەڵكانی باشـور ناتوانـن لەو ناوچەیـە هەڵبكەن.

٤. دوو ئەندامـە موحافیزكارەكـەی پەرلەمـان: مێـسرس كراوچ و هیكس، ئەوانیش لـە رۆژانی ٢٣ و 
٢٤ی ئەیلوولدا سەردانی هەولێر و رەواندوزیان كرد و لەم گەشتەیاندا لەلایەن سەرۆكی ئەنجوومەنی 
كارگێـڕی و ئەنجوومەنـی یاسـادانانەوە پێشـوازییان لێ كرا. هەروەهـا چاوپێكەوتنیـان لەگەڵ هەندێ 
بەڕێوەبـەری گشـتیی هەرێمـە ئۆتۆنۆمەكـەدا كـرد. مسـتەر هیكـس پێـی گوتـم ئـەو ئۆتۆنۆمییەی كە 
دراوە بـە دڵنیاییـەوە تەنیـا رواڵەتـە، بـەڵام ناوبراو سەرسـام بـوو بەو بۆچوونـە سـەربەخۆیانەی كە لە 
خەڵكـی بیسـتبوون و بەوەش سەرسـامبوو كە ئەو خەڵكە متمانەیان بەخۆیـان هەیە بتوانن كاریگەری 

لەسـەر سیاسـەتی عێراق لەو ناوچەیـەدا دابنێن.

دڵسۆزی هەمیشەییت،
جەی ئەی ئێن گراهان

وێنەیەك بۆ بەڕێزان لە: ئەنكەرە، تاران و، واشنتۆن

جی ئار ئێس ٦٠

ئاسایی

0800T لە بەغداوە

١٧ی تشرینی یەكەم

نهێنی نییە
نامەی ئاسایی بۆ وەزارەتی دەرەوە و كۆمۆنوێڵز، نامەی ژمارە ٣٧٢ی ١٧ی تشرینی یەكەم*

زانیاری ئاسایی. تاران و دیمەشق.

وێنەیەك بۆ: واشنتۆن، كوەیت و UKMIS جنێف

راپۆرتەكەم ژمارە ٢٧٦: كوردستان.

ئـەو لێبوردنـەی كـە بۆ ئـەو كوردانـە دەركرابوو كـە تـا ١٦ ی تشرینی یەكـەم دەگەڕێنـەوە ئەوا تا 

یـەك مانگـی دیكە درێژ كراوەتەوە. بەپێی راگەیەنراوەكە ٥٠٠ خێزان سـودیان لەم لێبوردنە وەرگرتووە 

(واتـە لە كۆتایی مانگـی ئابەوە).

وەزارەتی دەرەوە و كۆمۆنوێڵز تكایە ناونیشانی پۆستەكانتان بنێرن.

لەسەر داواتان دوبارە كرایەوە

گراهام

دۆسیەكان

MED

سێر ئەی. دەف

مستەر ویەر

* ئـەم بەڵگەنامەیـە تەنهـا ڕۆژ و مانـگ ‹›١٧ی تشرینی یەکەم»ی لەسـەرە و سـاڵی لەسـەر نەنووسراوە، بەڵام لەبـەر ئەوەی باس 
لـە دەرکردنـی لێبـوردن لەلایـەن ڕژێمـی عێراقـەوە بۆ ئـاوارە کـوردە عێراقییەکانی ناو ئێـران دەکات ، كه وابـو بە دڵنیاییـەوە یان لە ١٧ 

ی تشرینـی یەکەمـی ١٩٧٥ دا نـووسراوە یان لە ١٧ ی تشرینـی یەکەمی ١٩٧٦.
هەروەها لەبەر ئەوەی سـاڵی لێبوردنەکەی ئاماژە پێ نەداوە کە کام لێبوردنی ‹سـاختەی!› ڕژێمی عێراقی بووە، هه ربۆیه  کەمێک 
ئەسـتەمە سـاڵەکە سـاغ بکرێتـەوە. هەرچەنـدە توێـژەر ئەگـەر بە دیقەتـەوە بیەوێـت بزانێت لـە چ ساڵێکیشـدا نـووسراوە، دەتوانێت 
بەدواداچوونـی ورد بـکات بـۆ ئـەو لێبوردنـە ‹›کارتۆنیانە!››ی کە ڕژێمـی عێراق بۆ ئـاوارە کـوردە عێراقییەکانی ناو ئێرانـی دەرکردووە، 
ئـەوکات دەگوونجێـت بـە چەنـد فاکتێـک بـۆی سـاغ بێتەوە کـە ئـەم بەڵگەنامەیە هـی ١٧ ی تشرینـی یەکەمـی ١٩٧٥ ە یاخـود ١٧ی 
تشرینـی یەکەمـی ١٩٧٦. بەهەرحـاڵ، مـن لـە ڕیزبەنـدی ١٧ی تشرینـی یەکەمـی ١٩٧٦ دا دامنـاوه  و، دەشـگوونجێت به لگه نامه كه  لە 

١٧ی تشرینـی یەکەمی ١٩٧٥یـش دا نووسرابێت، شـەریف هەژاری.

كۆمەڵگەی دژە كۆیلایەتی

بۆ پاراستنی مافەمانی مرۆڤ

كـە لەسـەر بنەمـای كۆمەڵگـەی دژە كۆیلایەتـی بەریتانـی و دەرەكـی و هەروەهـا كۆمەڵگـەی 

پاراسـتنی خەڵكـە رەسـەنەكان دامـەزراوە

شەقامی ٦٠ی وەیماوس

لەندەن، وین ٤ دی ئێكس

(لەولای شەقامی سەرەكی ماریڵبۆنەوە)

تەلەفون: ٦٤٩٨ ٩٣٥-٠١

٢١ی تشرینی یەكەمی ١٩٧٦

وەرگیراوە لە تۆماری ژمارە ٣/٢٤٥ ی رۆژی ٢٥ی تشرینی یەكەمی ١٩٧٦

بەڕێز ئیڤان كاڵان،

وەزارەتی دەرەوە و كۆمۆنوێڵز

وایتهۆڵ

ئێس. دەبلیو، ئێڵ

بەڕێز ئیڤان،

هەرچەنـدە ئـەم نامەیـە درەنگـتر لـە كاتـی خـۆی ئامـادەم كـرد لەبـەر گرنگییەكەی، بـەڵام دەقی 

ئـەو سـێ  كارەت بـۆ هاوپێچ دەكـەم كە لە دانیشـتنە لاوەكییەكانی ئـەم دواییەی كۆمیسـیۆندا بەناوی 

ئـەم كۆمەڵگەیـەوە ئەنجامم داون.

ئاشـكرایە كـە ئەنجامێكـی بەرچاویـان نەبـووە، هەروەهـا جگـە لـەو ڕەدە ڕوونـەی كـە راوێـژكار 

لـە باڵیۆزخانـەی عێراقیـدا پێـی لەسـەر داگرت، ئـەوا رایگەیانـد: كارەكە بەتـەواوی گونجاوە. سـەرۆكە 

نیكاراگواییەكە و ئیكوادۆرییەكە بە گەرموگوڕییەكی دیارەوە بانگێشتیان كردم كە سەردانی ولاتەكانیان 

بكـەم (بەدڵنیاییـەوە بە هێلەكـی گوللەنەبڕەوە).

درێژكـراوەی چیرۆكەكـەی نەسریـن ئەوەیـە: نەسریـن نامەیەكـی دیكەی بـە نهێنی دەركـردووە و 

گەیاندوویەتییە باوكی كە دەڵێت: نێردەیەكی حكوومەت لێی پرسـیووە ئایا -بەو گریمانەیەی نەسرین 

ئازاد بكرێت- دەیەوێت بەبێ منداڵەكانی بڕوات یان نا. ئەو گوتویەتی: كە بەڵێ دەیەوێت. جگە لەمە، 

 (Zanzibari) هیـچ ئاماژەیەكـی دیكـە نییە كە نەسرین ئـازاد بكرێت. وا تێدەگـەم كە تاكە زەنزیبـاری

بەڕەگـەز فـارس كـە لەو دورگەیـە مابێتنەوە بریتی یە لـە نەسرین، باوكـی و، دوو منداڵەكەی نەسرین. 

دایكی لە دارلسـەلامە. ئەوانی دیكـە چوونەتە ئێران.

بـەم نزیكانـە چەنـد نوسـخەیەكی زانیارییەكـە و لێدوانەكانـت بۆ رەوانـە دەكەم كە بـۆ كۆمەڵەی 

كاركردن لەسـەر كۆیلایەتـی نێردراون.

دڵسۆزت،

(بەڵگەنامەكە ناوی لەسەر نییە)

سكرتێر

كۆتایی

نەتەوە یەكگرتووەكان

كۆمیسیۆنی باڵای پەنابەران

HICOMREF :برووسكەی

تێلێكس: ٢٢٫٢١٢ ی ٢٢٫٣٤٤

تەلەفون: ٠٠ ٢٠ ٣٣ ٠٠ ٤٠ ٣٣ ١١ ٨٠ ٣٤

كۆشكی نەتەوەكان

CH-١٢١١ جنێف ١٠

٢١ی تشرینی یەكەمی ١٩٧٦

شانشینی یەكگرتوو و جنێف ٢٧ی تشرینی یەكەمی ١٩٧٦

گەورەم،

لـە غیابـی نوێنـەری بـاڵادا، شـەرەفی ئـەوەم پـێ دەبڕێـت كـە ئامـاژە بـە نـووسراوی رۆژی ٢٢ی 

ئابـی ١٩٧٥ بكـەم كـە تیایدا كۆمیسـەری بـاڵا بارودۆخی ئـەو كۆمەڵە كـوردەی عێراقی خسـتبووە بەر 

سـەرنجتان كـە لە ئێرانـن و پێی راگەیاندبوویـت كە نیازی وایـە یارمەتییان بدات لە وڵاتێكی سـێیەمدا 

لـە چوارچێـوەی چالاكییەكانی نووسـینگەكانمان نیشـتەجێیان بكات.

تـا ئێسـتا شەشسـەد و چـواردە كـەس یارمەتـی دراون كـە لـەو وڵاتانـەدا نیشـتەجێ بـبن، كـە بـە 

بەخشـندەییەوە ئەو وڵاتانە وەڵامی نامەكەی رۆژی ٢٢ی ئابی ١٩٧٥ی كۆمیسـیۆنی باڵایان داوەتەوە. 

ژمـارەی ئـەو كەسـانەی كە خوازیـاری ئەوە بوون لە وڵاتێكی سـێیەم نیشـتەجێ بكرێن كـەم بۆتەوە و 

تەنیـا ٦٠٠ كـەس لـە ئێـران ماون كە هێشـتا ماومانـە هەلی نیشـتەجێبوونیان بـۆ بدۆزرێتـەوە. لەگەڵ 

رەزامەندی و یارمەتییە بەردەوامەكەی حكوومەتی ئێراندا، كۆمیسـیۆنی باڵاش نیازی وایە ئەو چالاكییە 

بەكۆتـا بگەیەنێـت كە لە سـاڵی ١٩٧٥دا دەسـتی پێكردووە.

رەنگـە بزانیـت، ئەو كوردانەی كە تا ئێسـتا نیشـتەجێ كراون سـەلماندوویانە كە كەسـانێكن توانای 

پیشەسـازییان هەیە، خۆیان دەگونجێنن و سـورن لەسـەر ئەوەی ئەوەندەی لەتوانایاندایە جێ  دەستی 

خۆیـان پێشكەشـی ئـەو وڵاتانـە بكەن كـە قبوڵیان كـردوون. ئەوانەش كـە ماونەتەوە هەمـان جۆرن و 

رەنگـە پـاش ئـەوەی لە ژێر سـەرنجدا- ڕەزامەنـدی گواسـتنەوەیان بۆ ئـەو وڵاتانە دەدرێت، ئـەوا توانا 

بەهرەدارییەكانیان لـەو وڵاتانەدا دەخرێتەگەڕ.

لە رابردوودا شانشـینی یەكگرتوو بە بەزەییەوە لەو كەسـانە تێ گەیشتووە كە خۆیان لە بارودۆخی 

هاوشـێوەی ئـاوارە كـوردە عێراقییەكانـی ئێرانـدا بینووەتـەوە و بـە لەبەرچاوگرتنـی ئەمـەش، لەبـری 

نوێنـەری بـاڵا، داوا لـە حكوومەتـی شانشـینی یەكگرتـوو دەكـەم كە لـە نیشـتەجێكردنی ئەوانـەدا كە 

ماونەتـەوە یارمەتیـدەر بن.

وەزیری كاروباری دەرەوە و كۆمۆنوێڵز

رێكخـراوە  و  یەكگرتـووەكان  نەتـەوە  نووسـینگەی  لـە  یەكگرتـوو  شانشـینی  سەرپەرشـتیاری 

لـە جنێـف دیكـە  نێودەوڵەتییەكانـی 

 ٣٧-٣٩، رو دو ڤێرمۆنت

 ١٢٠٢ جنێف

تایبەت

ژمارە ٢٤٥/٣

مستەر چەرچ (بەشی هەواڵ دەبلیو ٢١)

١. عیسـام مەحبـوب كـە وەزیـری عێراقـە چەنـد جارێـك باسـی ئـەوەی لەگەڵـدا كردین كـە وەكو 

حەزێكـی گشـتییان رۆژنامەكانـی بەریتانیا ئامـاژەی بە كورد دەكـەن، بۆ نموونە تایمز و فا نییەنشـیەڵ 

تایمـز و گاردیـان، كە تیایاندا هەواڵەكان لەبارەی كوردەوە بڵاو دەكرێنەوە كە زیاتر پشـت بە زانیاریی 

كورد دەبەسـتن هەتا لـە باڵیۆزخانەی عێراقـەوە وەری بگرن.

٢. دوا نموونـە كـە ئامـاژەی پێـدا هەوڵـی كوشـتنەكەی ئـەم دوایییـەی د. وانلـی بـوو لـە جنێـف. 

باڵیۆزخانەكە بە تایمزی راگەیاندووە: ئەو بەیاننامەیەی كە لەلایەن كۆمیتەی پەیوەندییەكانی دەرەوەی 

(پ د ك)ەوە بڵاوكراوەتەوە هەڵەی راستەقینەی تێدایە، بەڵام تایمز هیچ هەنگاوێكی بۆ راستكردنەوەی 

راپۆرتەكەیـان نەنـاوە. بـۆ نموونە، باڵیۆزخانەكـەی پێی گوتون: كـە ماجب ئەلتكریتی كونسـوڵی عێراق 

نییـە لە جنێـف، بەڵكـو بەڕێوەبەری گشـتیی پەیوەندییـە گشـتییەكانی وەزارەتی كاروبـاری دەرەوەیە 

لـە بەغـدا (لـەم رووەوە، بەرێكـەوت ناوبراو وەكـوو میوانی فەرمـی دەوڵەتی بەریتانیـای مەزنە كە بۆ 

فیسـتیڤاڵی جیهانی ئیسلام سـەردانی بەریتانیای كردووە).

٣. بەدڵنیاییـەوە عێراقییـەكان زۆر كـراوە نیـن بەرامبـەر بـەو كەسـانەی كـە دەیانەوێـت زانیاریـی 

پلەبەنـدی نەكراو لەبـارەی رووداوە ناوخۆییەكانـەوە بڵاوبكەنەوە. بەڵام هاندراون كـە لێرە پەیوەندی 

راسـتەوخۆ لەگـەڵ رۆژنامەكانـدا و لەگـەڵ ئەنـدام پەرلەمـان و كەسـایەتییە خـاوەن دەسـەڵاتەكاندا 

دروسـت بكـەن، ئەمـەش وەك هەوڵێكـە بـۆ گەیاندنـی بۆچوونەكانیان و دەبێت دڵنیاشـبن لـەوەی بە 

باشـی گوێیـان لـێ  دەگیرێت. بـۆ نموونە، ئەگەر لە مەسـەلەی كـورددا، ئەگەر هێڵـی پ د ك بەردەوام 

زانیاری بدات بەبێ  ئەوەی بۆچوونەكانی عێراقییەكان دەرببڕدێن، ئەوا ئەوەندەی دیكە سارد دەبنەوە 

و، هەروەهـا پاسـاوی ئەوەیـان دەداتێ  كە بەشـێوەیەكی نادادپەروەرانە مامەڵەیـان لەگەڵدا دەكرێت.

٤. دەمەوێـت بزانـم ئایـا هیچ كارێكت پێ  دەكرێـت، بەبێ  ئەوەی بچیتـە وردەكاری بابەتەكانەوە، 

كـە هانـی ”ئێـدوارد مۆتایمەر و جـۆن كاس و ئەوانی دیكە“ بدەیـت تاوەكو لەكاتی باسـكردنی بابەتە 

هەسـتیارەكاندا سـەرنجێكی زیاتـر بـە بۆچوونەكانـی حكوومەتی عێراقیی بـدەن. ئایا ئەم كارە لەسـەر 

ئاسـتی پیشـەیی نەك سیاسـیی ئەنجام دەدرێت، واتە لەسـەر ئەو بنەمایەی كە بۆچوونە فەرمییەكانی 

عێراقیش هـەر هەواڵن؟

٥. لەكاتـی ئامادەكردنـی ئـەم نـووسراوەدا، نامەكـەی باڵیـۆزی عێراقـم بۆ سـەندەی تایمـز بەرچاو 

كـەوت كـە لە ٢٤ی تشرینی یەكەمدا بڵاوكراوەتەوە (هاوپێچە). ئەمە هەسـتیاریی عێراقییەكان نیشـان 

دەدات، بـەڵام بە دڵنیاییەوە داوایەكی زیاد لە پێویسـتە كە چـاوەڕوان بكات هەموو جارێك هەواڵێكی 

یـەك لایەنـە بڵاوببێتـەوە ئـەوا باڵیـۆز خـۆی نامەیـەك بنوسـێت و رەنگیشـە هەمـوو جارێـك ئەنـدام 

پەرلەمانێكـی دەسـت نەكەوێـت كە پشـتیوانی لێ  بكات.

ئای. مەككڵۆنی

بەشی خۆرهەڵاتی ناوەڕاست

233571 دەبلیو 92

٢٨ی تشرینی یەكەمی ١٩٧٦

نهێنی

233 3982

بەڕێز پی. وێستماكۆت

تاران

٥ی تشرینی دووەمی ١٩٧٦

١. رۆژی ٤ی تشرینی دووەم مستەر كێنیت لی، سەرۆكی كۆمەڵگەی هاوڕێیەتی بەریتانی/ كوردی 

بانگـی كـردم (ئیـان مەككڵونـی لەبـەر نەخۆشـی لـەوێ  نەبوو) بۆ ئەوەی قسـە لەسـەر ئەو گەشـتەی 

بكەیـن كـە بەنیازبـوو لەنێـوان ٢٩ی تەمووز تـا ٨ی ئاب بۆ تـاران ئەنجامی بدات. ئەو نوسـخەیەك لە 

راپۆرتەكـەی دەنێرێـت بۆ سـێر ئانتۆنی پێرسـنز، بۆیە من تاكە نوسـخەكەی خۆم لەگەڵ ئـەم نامەیەدا 

دەنێـرم بۆ دیـك گیدنس.

٢. مسـتەر لی پێی گوتم كە زۆرێك لە كورد لە ئێران لە ناهەمواریی و قەلەقیدا بینیووە. زۆربەیان 

بێـكار بـوون یاخـود كارێكـی وەهایـان نەبـووە، چونكـە دەرفەتـی شـوێنی شـیاو و باشـتریان پـێ  رەوا 

نەبیـنراوە، بـەڵام پێـی وابووە كە لـەرووی داراییـەوە كەموكوڕی لـێ  نەبینیوون. لە وەڵامی پرسـیارێكدا 

گوتـی: بـڕوا نـاكات ڕێژەیەكـی زۆری كـورد لـەدوای لێبوردنەكەی ئـەم دواییـەوە گەڕابنەوە بـۆ عێراق 

- ئـەوان متمانەیـان بـە زەمانەتـەكان نەبـووە و ناڕەحەتیـی و بێمتمانەیییـان بەرامبـەر بـەو عێراقییانە 

پەیـدا كردبـوو كـە نێردرابـوون قسـەیان بۆ بكـەن و لێیان بپرسـن: كە ئایـا دەیانەوێ  لەكـوێ  بژین.

٣. ئـەو بـە تـەواوی بـۆی ڕوون نەكردمـەوە كـە بۆچـی بانگـی كـردوم بەڵام بـە ڕوونی پێـی گوتم: 

كـە هیواخـوازە بتوانیـن كاری ئـەو كوردانـەی ئێـران ئاسـان بكەیـن كـە حەزیـان دەكـرد ئێـران بەجێ  

بهێڵـن و بێنـە شانشـینی یەكگرتوو. ئـەو دەیویسـت نووسـینگەكانمان وەزارەتی ناوخـۆ بەكاربهێنن كە 

لـە وەڵامـی داواكاریـی كورددا كەمێـك بێ  باكن. ئـەو گوتـی: كارمەندەكانمان وەكوو خەڵكانی ئاسـایی 

مامەڵەیـان لەگەڵـدا كردوویـن، نەك وەكـوو پەنابەری سیاسـیی.

٤. مسـتەر لی زۆر لە سیاسـەتی دەوڵەتی بەریتانیای مەزن بەئاگایە لەبارەی داواكاری كوردەوە و، 

منیـش گوتـم: پێناچێت ئەو سیاسـەتە رابگیرێـت، ئاماژەم بەوەدا كە دەسـەڵاتدارانی حكوومەت سـود 

لـە هەمـوو دەرفەتێـك وەردەگـرن بۆ ئـەوەی سەرزەنشـتمان بكـەن بەرامبەر بـەوەی وەكو پشـتیوانی 

بەردەوامـی ئێمـە لـە دۆزی كـورد نـاوزەدی دەكـەن. لەگەڵ ئەوەشـدا مسـتەر لـی رایگەیانـد: دەبێت 

بەبـێ  هیـچ تەنگوچەڵەمەیـەك بتوانین ئـەوە بۆ عێراقییـەكان ڕوون بكەینەوە كە تەنیـا لەبەر هۆكاری 

مرۆیـی نـەك سیاسـیی ئەوا حەزمان كـردووە كـە پەنابەرانی كورد لە شانشـینی یەكگرتوودا نیشـتەجێ  

بكەیـن كە ئەمە لەگـەڵ نەریتـە لیبراڵیەكانی بەریتانیـادا دەگونجێت.

نهێنی

IOC (76) 126

پەنابەران

كۆبوونـەوەی 27ــەمین لیژنـەی كارگێڕی كۆمیسـیۆنی باڵای نەتـەوە یەكگرتووەكان بـۆ كاروباری 

پەنابەران

 

راپۆرتە هاوپێچەكە لەلایەن وەفدەكەوە ئامادەكراوە بە راوێژ لەگەڵ بەشـی نەتەوە یەكگرتووەكان 

لـە وەزارەتـی دەرەوە و كۆمۆنوێڵـز. هەر تێبینییەك هەبـوو دەبێت بنێردرێت بۆ ”مسـتەر پێ  مۆرگن“ 

لە بەشی نەتەوە یەكگرتووەكان، وەزارەتی دەرەوە و كۆمۆنوێڵز (تەلەفون: ٨٦٣١ - ٢٣٣).

هۆبەی بەڵگەنامەكانی نەتەوە یەكگرتووەكان

وەزارەتی دەرەوە و كۆمۆنوێڵز

٢٤٣/٥٤٨/٨

(٩٢.MED - W) مستەر مەككۆڵونی

سكاڵای UNHCR لەبری كوردی پەنابەر لە ئێران

١. نوسـخەی نامەیەكـی UNHCR بـۆ وەزیـری دەرەوە هاوپێـچ دەكـەم، كـە داوا دەكات هەلـی 

نیشـتەجێكردن بـۆ كـوردی عێـراق لـە ئێـران دەسـتەبەر بكرێت.

٢. حـەز دەكـەم ئەم سـكاڵایە بنێـرم بۆ وەزارەتـی ناوخۆ تاوەكو بەشـێوەیەكی ئاسـایی لەبەرچاوی 

بگـرن، بـەڵام پێـش ئەم كارە، سوپاسـی هەر لێـدوان یاخـود تێبینییەك دەكەم كـە هەتبێت.

پی. مۆرگن

بەشی نەتەوە یەكگرتووەكان

k. 152 ext 8631

٥ی تشرینی دووەمی ١٩٧٦

1982-1980

باڵیۆزخانەی بەریتانیا- تاران

٩ی نیسانی ١٩٨٠

بەڕێز ئێس ئێم جەی لامپۆرت، بەشی خۆرهەڵاتی ناوەڕاست، ودك، بەڕێز ستێفن.

١. سـوپاس بۆ نامەكەی رۆژی ١ی نیسـانی ١٩٨٠. بەداخەوە زۆرێك لەو نووسراوە كۆنانەی لەسـەر 

كورد هەمانبوون سـەرەتای ئەمسـاڵ لەناو براون: هیوادارم ببوریت لەخوارەوە ئاماژە بە سـەرچاوەكان 

نەدراوە و رەنگە لە باسـی ئەو پێشـنیارانەی پێشـتر باسـمان لێوەكـردن، لێدوانـەكان دوبارەبوونەوەیان 

تێدابێت.

٢. لـە راپۆرتـی ژمـارە ٣٣٦ ماندا باسـمان لەوە كرد كە حوجەتولئیسـلام حاج شـێخ حوسـێن كرمانی 

وەكـو نوێنـەری تایبەتـی خومەینـی بـۆ هەرێمـە  كوردییەكە دانـراوە (جێگـەی ئیشراقی پـڕ كردۆتەوە 

كـە توشـی جەڵتـەی دڵ بـووە و، دیـارە وەفـدی فروهـەر بـەم دواییـە هیچیـان لەسـەر نەبیسـتراوە 

(هەرچەندە خومەینی پێشنیارەكەی فروهەری بۆ دەستلەكاركێشانەوە لەپێش هەڵبژاردنی سەرۆكایەتیدا 

رەتكردۆتەوە) ). 

كرمانـی بـەم دواییـە لـە كوردسـتانەوە گەڕاوەتـەوە و لـەوێ هـەم حوسـەینیی سـەركردەی ئایینی 

كـوردو، هـەم قاسـملوی حـدكای بینیـووە. لێدوانی ناوبـراو لەبـارەی چاوپێكەوتنەكەی لەگـەڵ ئەو دو 

كەسـەدا (هاوپێچكـراوە)و، دەریدەخـات كـە حكوومـەت تـا راددەیـەك سـەركەوتو بـووە لـەوەدا كـە 

ئێمە لە سـەرەتای ئەمسـاڵدا بە سیاسـەتی حكوومەتمان بەرامبەر كورد لەقەڵەمدابوو، ئەوەش بریتییە 

لـە: لەتكردنـی گروپـە زۆر و زەوەندەكانیـان كـە پێكـەوە لەژێـر چەتـری (وەفـدی نوێنەرانـی كـورد)دا 

كۆبوونەتەوە. 

كرمانی هۆكاری نەگەیشـتنە لێكگەیشتنێك لەگەڵ حوسـەینیدا بۆ ئەوە گەڕاندۆتەوە كە حوسەینی 

پێداگـری كـردوە لەسـەر ئـەوەی لە هـەر دانوسـتانێكی نێـوان حكوومەت و كـورددا دەبێـت نوێنەری 

هەمـوو گروپە سیاسـییەكانی كـورد بەتایبەت نوێنەرانی كۆمەڵـە و چریكهای فیدایینی خەڵق بەشـدار 

بكرێـت. ئەمـە لەكاتێكـدا كـە كرمانـی پێـی لـەوە داگرتوە كـە حكوومـەت تەنیـا مامەڵە لەگـەڵ حدكا 

دەكات، چونكـە هەمـوو گروپە كوردییەكانی تر «دژی ئایین»ن و، باسـی لەوە كردوە كە حوسـەینی لە 

قۆناغی ئێسـتادا پشـتیوانی لە كۆمەڵە دەكات نەك لە حدكا. (ئەمە كۆكە لەگەڵ ئەو هەڵسـەنگاندنەی 

كـە دەیڤـد مایـەرز لـە راپۆرتـی رۆژی ٢١ی شـوباتدا بۆ باڵیـۆزی رەوانە كردبـوو). روون نییـە ئایا هیچ 

پێشـنیارێكی نوێ خرابێتەروو یاخود گەیشـتبنە هیچ رێككەوتنێك، یاخود چۆن لەم قۆناغە دەرباز ببن. 

لەبـەر ئەوەی كرمانی نوێنـەری خومەینی نییە، بۆیە پێم وایە: فەرمان لـە خومەینی وەردەگرێت، نەك 

لـە بەنـی سـەدر. بەڵام سـەرقاڵی بـە ڕووداوەكانی تـرەوە، رەنگـە ببێتە هۆی ئـەوەی كە تـا ماوەیەكی 

دیكە هیچ شـتێك دەرنەكەوێت.

٣. هەرچەنـدە لـەم كاتـەدا گەیشـتنی زانیـاری لـە كوردسـتانەوە قورسـە، بـەڵام گومانـم لە ئاسـتی 

ئـەو كەلێنـە هەیە كـە كەوتۆتە نێـوان لایەنەكانەوە، هەرچەنـدە پێدەچێت حدكا سـەربەخۆ كارەكانی 

راپەڕێنێـت. بـەڵام من پێم وایە: دەبێت چـاوەڕێ بكەین تاوەكو بەریەككەوتنی ئاشـكرا بكەوێتە نێوان 

حـدكا و گروپەكانـی وەك چریكها و كۆمەڵە، پێش ئەوەی وا دابنێین كە ئەم دوركەوتنەوەیە روویداوە، 

یاخـود وا دابنێیـن كـە گروپەكانی تر ناڕەزاییـان بەرامبەر چالاكییەكانـی حدكا هەیە. 

رەنگـە قسـەكانی رۆژی ٤ی قاسـملوت بەبیـر بێـت (راپۆرتمـان ژمـارە ٢٤٧) كـە دەڵێـت: حـدكا 

سـەربەخۆیانە دانوسـتان لەگـەڵ حكوومەتـدا دەكات، ئـەوەش بەهـۆی ئـەو بنبەسـتە ئاشـكرایەی كە 

لـە نیازپاكیـی وەفـدی حكوومەتـدا هەیـە بەرامبەر وەفـدی نوێنەرانـی كورد. ئەوە راسـتە كـە كرۆكی 

داواكارییەكانـی حـدكا جیاوازییەكـی ئەوتۆی لەگـەڵ داواكارییەكانی وەفـدی نوێنەرانی كـورددا  نییە. 

بەدڵنیاییـەوە هیـچ گروپێكـی دیكەی كورد تا ئێسـتا بەدیاریكـراوی ئەوەی رەت نەكردۆتـەوە و، رەنگە 

ڕاسـتییەكەی ئـەوە بـۆ گروپەكانـی دیكـەش گونجـاو بێت كە جـۆرە وتووێژێكیـان لەگـەڵ حكوومەتدا 

بمێنێـت، بەتایبەتـی چەپەكان و ئەو گروپانەی كە كەمتر لە حـدكا لەلایەن حكوومەتی ناوەندەوە قبوڵ 

دەكرێـن. بـەڵام دیـارە لەگـەڵ تارانـدا بەرهەمی نابێـت (بڕوانە نوسـخەی لێدوانی هەفتـەی رابردووی 

قاسـملو كە هاوپێچ كـراوە). 

لـە هەمـوو ئـەو گروپـە كوردییانەی كـە لە نامەكـەی رۆژی ١٢ی شـوباتی باڵیـۆز و نامەكەی ٢١ی 

شـوباتی دەیڤـد ماریـەرزدا ریـز كـراون، بەدڵنیاییـەوە حدكا لـە هەموویـان كەمتر لەلای رژێمی ئێسـتا 

بێـزراوە (جگـە لـە گروپـی پێشـمەرگەی  كـوردی موسـوڵمان كـە پشـتیوانی حكوومەتـە و دیـارە لـەم 

قسـەیە بە دەرە). 

هەرچەنـدە گومـان لـەوەدا  نییـە كە حـدكا مەیلـی چەپگەرایی هەیە (بـە لەبەرچاوگرتنـی مێژوی 

كۆمـاری مهاباد ئەسـتەمە وا نەبێـت)، بەڵام كرمانی جەخت لـەوە دەكاتەوە كە حـدكا توانیوێتی خۆی 

لـەوە بپارێزێـت كـە وەكـو گروپێكـی «دژی ئایین» تەماشـا بكرێت. قاسـملو هەمیشـە ئازارێكی زۆری 

قبـوڵ كـردوە تاوەكـو جەخـت لـە وەفاداریی حزبەكـەی بكاتـەوە بەرامبـەر بە پاراسـتنی سـنورەكانی 

ئێسـتای ئێـران و بەرامبـەر بـە شۆڕشـی ئیسـلامی: لـە لێدوانەكـەی هەفتـەی رابردوویـدا باسـی لـەوە 

كـردوە كە خولی ئێسـتای روبەڕوبوونەوەكانی كورد لەگەڵ حكوومەتی ناوەندیـدا تەنیا قۆناغێكی ئەو 

خەباتەیـە كـە چەندین سـاڵە بەردەوامـە، بۆیە نابێت وەكو تەحەدایەك تەماشـا بكرێت كـە بەتایبەتی 

روبەڕووی سیسـتمی نـوێ دەكرێتەوە. 

مـن ئـەو مشـتومڕە نایابە فارسـییەی قاسـملوم بـەدڵ بوو كـە بەرامبەر ئـەو داوایەی بەنی سـەدر 

خسـتیەروو كـە لـە وتـاری رۆژی كۆماری ئیسـلامیدا لە ١ی نیسـان پێشكەشـی كردبـوو و گوتبووی كە 

دەبێت هێزە «نافەرمییەكان» چەكەكانیان دابنێن. قاسملو دەڵێت: لەكاتێكدا حدكا وەك هەڵبژێردراوێكی 

خەڵـك بـە كردار بووەتە دامەزراوەیەكی «فەرمی» لە كوردسـتان، بۆیە حـدكا خۆی دژی ئەوەیە گروپە 

«نافەرمی»یەكانـی دیكـە چەكیان هەڵگرتبێت: بەڵام ئەوانی دیكـە چەكەكانیان دانانێن.

٤. ئـەم لێدوانەی بەنی سـەدر، كـە لەوانەیە بیرۆكەی چاوپێكەوتنەكەی قاسـملوی بـەدوای خۆیدا 

هێنابێت، لە دژی ئەو ڕووداوە توندوتیژە بەربڵاوانەبوو كە لە كوردسـتانەوە راپۆرتیان لەسـەر دێت و، 

توندتریـن لێدوانـی بەنی سـەدر بووە تا ئـەو كاتە كە لەسـەر نائارامییەكانی كوردسـتانەوە هەیبوبێت. 

ئەم لێدوانە چەپڵەیەكی زۆری ئامادەبوانی مەیدانی ئازادی بەدوای خۆیدا هێنا. ئەو بەڵێنیدا كە هێزە 

چەكـدارەكان ئەو گروپانە سـەركوت بكەن كە چەكەكانیان دانانێن و، كەسـانی وەفـاداری ئەو ناوچانە 

نیـن كـە چالاكیی تێدا ئەنجام دەدەن (بۆیەشـە كە قاسـملو ئـەو لێدوانەی سـەرەوەی داوە). دەكرێت 

لەكاتێكـدا بەنـی سـەدر بـە راسـتگۆیی قسـەی كردبێت، پێویسـتی بـەوە بووبێت كـە ئەم دێـڕە توندە 

بەكاربهێنێت، هەروەك چۆن هەمیشـە راشـكاو بووە سـەبارەت بەوەی كە پێیوسـتە ئەو دامەزراوانەی 

كە بەرپرسـن لە سـەپاندنی یاسـا و نەزمـدا (بەتایبەتـی پاسـداران) كەموكوڕییەكانی خۆیان چارەسـەر 

بكـەن و، لـە چوارچێـوەی یاسـادا بجوڵێنەوە. بەنی سـەدر كاتێ باسـی لـەم بابەتە كـردوە، نەیتوانیووە 

بـاس لەو سـزایانە بـكات كە روبەڕووی ئـەو گروپـە «نافەرمی»یانە دەبێتەوە كە چـەك دانانێن.

٥. رەنگـە بەنـی سـەدر لـە خراپتربوونـی پەیوەندییەكانـی نێـوان ئێـران و عێـراق نیگـەران بوبێت. 

جێگـەی سـەرنجە كە بزانیت داڕمانەكەی چەنـد رۆژی رابردووی ناوچەكە، كە لە راپۆرتی سـەربەخۆدا 

باسـی دەكەیـن، چ كاریگەرییەكی لەسـەر پرسـی كورد دەبێـت. رەنگە  كـورد لێدوانی شـەڕەنگێزانەی 

دژ بـە عێـراق بڵاوبكەنـەوە بۆ ئـەوەی وەفاداریـی خۆیان بـۆ حكوومەتی ئێران نیشـان بـدەن. لەگەڵ 

ئەوەشـدا گومانـم هەیـە كە  كـورد بیانەوێت زیان لە باشـترین هیوایـان بدەن، ئەگەر نەڵێین باشـترین 

دابینكـەری چـەك و هاوكارییەكانـی دیكـە. هەروەهـا رەنگـە جیاوازییكردنیـان بـەلاوە سـەخت بێـت 

لەنێـوان ئـەو جموجوڵانـەی هێزە ئێرانییـەكان «بۆ روبەڕوبوونەوەی مەترسـییەكانی عێـراق» ئەنجامی 

دەدەن، لەگەڵ ئەو جموجوڵانەی كە مەبەسـت لێی لێدانی هێزە كوردییەكانە. بە هەمانشـێوە، رەنگە 

حكوومەتـی ئێـران هـەوڵ بدات كـورد و عێراقییەكان بەیەكەوە ببەسـتێتەوەو، كورد بـە ناپاك لەقەڵەم 

بـدات، بەجۆرێـك كە لە هەموو سـنورێكی قبوڵكردن بچێتە دەرەوە. ئەگەر ئێران پێشـبینی ئەوە بكات 

كێشـەی جـددی لەگـەڵ عێراقـدا ببێت، ناتوانێت كوردی سـەر ئەم سـنورە كە بـەزۆری ناڕازین، نادیدە 

بگرێـت. رەنگـە ئەمـەش بەشـێك لە هۆكاری پشـت لێدوانـە زۆر توندەكـەی بەنی سـەدر بەرامبەر بە  

كـورد بێـت. ناوچەكـە ئاڵـۆزە و پێم گوتـراوە (بـۆ نموونە لە قـروە وە) كە شـەڕی گەورەتـر، چ لەنێوان 

گروپـە كوردییـە جیاجیاكاندا، یاخـود لەنێوان  كورد و هێزەكانی حكوومەتـدا، بەدڵنیاییەوە روودەدات. 

هەرچەنـدە هەڕەشـەكانی بەنی سـەدر نەبۆتە هـۆی ملكەچبوونـی زیاتری كورد.

٦. لە نامەكەتدا پرسـیوتە ئایا حدكا كۆمەك لە سـۆڤێت وەردەگرێت یان نا. من ناتوانم لەمڕووەوە 

یارمەتیـت بـدەم و، بەم دواییەش هیچ رۆژنامەنوسـێك لـە ناوچەكە نەبووە كە بتوانـم ئامۆژگاریی لێ 

وەربگـرم. مـن بە هەمان ئەندازە لـە پێگەیەكی خراپدام كە بتوانم ئاسـتی كۆمەكەكانی عێراق و، هەر 

زیادبوونێكـی ئـەم كۆمەكانە لەگەڵ نییەتـە خراپەكەی ئێرانـدا بخەمڵێنم. لەگەڵ ئەوەشـدا، دەتوانیت 

تێبینـی بكەیـت كە قاسـملو بەشـێوەیەك لە شـێوەكان ئەگەری كۆمەكـی دەرەكـی رەت ناكاتەوە كاتێ 

كـە دەڵێـت: «  كـورد پشـتیوانی سـەرەكیمانن»، (جەختكردنەوەكـە لـە منەوەیـە)، هەروەهـا دەڵێت: 

ئەگەر كۆمەكی پێشـكەش بكرێت رەتـی ناكاتەوە. 

بەڵام بەدڵنیاییەوە كەشـوهەوای ئێرە بەشـێوەیەكی ریشـەیی جیاوازە لەوەی پاییزی رابردوو: ئێستا 

هیچ كەسـێكی ئاقڵ بەئاشـكرا باس لەوە ناكات كۆمەك لە سۆڤێت وەربگرێت و، لەبەر هەمان هۆكار، 

بوونـی پەیوەنـدی لەگـەڵ تودەدا جێگەی شـەرمەزارییە: چریكـەكان و كۆمەڵە لـە ئایدۆلۆجیادا چەند 

پەڕگیـر بن، بەڵام بەگشـتی وەكو تودە بـە نۆكەری هێزێكی دەرەكـی لەقەڵەم نادرێن.

٧. بۆ ئاسـانیی، نوسـخەی نامەكەی تۆ دەنێرم بۆ ئەوانەی كە رەنگە هێشـتا نەیان بینیبێت (بەغدا، 

واشنتۆن، مۆسكۆ، ئەنقەرە).

دڵسۆزی هەمیشەییت،

ئێس ئی بیگنز

لەبری، دی ئێن رێدەوەی

وێنەیەك بۆ: PUSD، سی جەی ئێس رەندڵ ئار دی، بەڕێزان: بەغدا، ئەنقەرە، واشنتۆن، مۆسكۆ.

نهێنی

بەغداد ئیلیگرامی ژمارە ٣٦٧

جی ئار ٤٢٠

نهێنی 

لە: ئەی جەی رامزی، بەغدا

بابەت: پی. ئۆ دەبلیو/ ئێم، ٢٢ی حوزەیرانی ١٩٨١

بۆ بەڕێز دەبلیو ئای رەی، ئێم بی ئی، بەشی خۆرهەڵاتی ناوەڕاست، ودك

وێنەیەك بۆ: باڵیۆزخانەی بۆن، باڵیۆزخانەی دیمەشق، باڵیۆزخانەی بەیروت، باڵیۆزخانەی تاران

١. سـەرلەبەیانی رۆژی پێنـج شـەممە، ١٨ی حوزەیران لینـدن لە باڵیۆزخانـەی ئەڵمانیای فیدراڵەوە 

پەیوەنـدی پێـوە كـردم بـۆ ئـەوەی لـەدوا پەرەسـەندنەكانی پرسـی بارمتـە ئەڵمانییەكانی ژێر دەسـتی  

كـورد ئـاگادارم بكاتـەوە. سـەبارەت بـە ئێبنێـت (راپۆرتمان ژمـارە ٢٦٩) نامەیـەك گەیەنراوەتە دەسـت 

ئاژانسـی هەواڵـی ئەڵمانیـا لـە بەرلینـی خۆرئـاوا كـە لەلایـەن گروپێكـەوە كـە خۆیـان وەكـو یەكێتیی 

نیشـتمانیی كوردسـتان (ینك) ناسـاندووە، نێردراوە. ئەم نامەیە پێداگری لە مافـە نەتەوەییەكانی گەلی 

كـورد دەكاتـەوە لـە خەباتـە چەكدارەكەیانـدا بەرامبـەر (رژێمـی تیرۆریسـتی عێـراق). ینـك ئامادەیی 

بـۆ ئازادكردنـی (بێنێـت) دەربڕیوە، سـەرەڕای پەیوەندییە بەهێزەكـەی نێوان ئەڵمانیـای خۆرهەڵات و 

عێـراق كـە بە ئازادكردنی دوو تیرۆریسـتی عێراقی لەلایەن ئەڵمانیای خۆرهەڵاتـەوە بەدیار دەكەوێت، 

كـە سـاڵی پـار هەوڵیانـدا كۆنگرەكەی كـورد لـە بەرلینـی خۆرئـاوا بتەقێننـەوە. دەتوانرێـت پەیوەندی 

بكرێـت بـە هەر بارەگایـەك، یاخود بە هـەر پارتیزانێكی (ینك)ەوە لـە (ناوچە ئازادكـراوەكان). نامەكە 

لەلایـەن (كۆمیتـەی پەیوەندییـە دەرەكییەكانی ینـك)ەوە واژۆ كراوە.

٢. سەبارەت بەو چوار كارمەندەی (زووبلین) كە لە نزیك كەركووك رفێنراون (راپۆرتمان ژمارە ٣١٥)، 

لـە رۆژی ١٥ی حوزەیرانـدا پەیوەندییەكـی تەلەفۆنی كراوە بە نووسـینگەی (ئەسۆشـیەیتد پرێس)ەوە 

لـە ڤیەنـا لەلایەن كەسـێكەوە كە خۆی بـە نوێنەری «بازنەكانی كـوردی  مەنفا» ناسـاندوە. ئازادكردنی 

ئـەو چـوار ئەڵمانییـە مەرجـی ئـەوەی بۆ دانـراوە كـە حكوومەتـی ئەڵمانیـای خۆرئـاوا رادەسـتكردنی 

چـەك بـۆ عێـراق رابگرێت و، ئـەو عێراقییانەش سـزا بـدات كە سـاڵی رابـردوو هەوڵیانـدا كۆنگرەكەی 

كـورد لـە بەرلینـی خۆرئـاوا بتەقێننـەوە. داوای ئازاكردنـی ٢٧ كەسـی كوردیـش كـراوە كـە لـە زیندانی 

موسـڵن و، سـزای لەسـێدارەدانیان بـۆ دەركـراوە. هەروەها داوای پێنـج ملیۆن ماركـی ئەڵمانی دەكەن 

وەك قەرەبـوو بـۆ ئەو كەسـانەی كە لـە روبەڕوبوونـەوەی هێـزە چەكدارەكانی عێراقدا «كـە  بە چەكە 

ئەڵمانییـەكان هاوكاری كـراون»، كوژراون.

٣. لینرن مەیلی ئەوەی هەبوو پەیامی دووەم وەك هەڕەشـەیەكی نابەرپرسـانە تەماشـا بكات، واتە 

پێـی وایـە: لەلایـەن ینك ەوە نەكـراوە. مـن پێموایە: ئەوەنـدەی پەیوەندی بـە ئێمەوە هەیـە، هەموو 

جـۆرە پەیامێكـی لەم جـۆرە بە جـددی وەردەگریـن، بەتایبەتی لـەم هەلومەرجەی گروپـە نەیارەكانی  

كوردسـتاندا كـە پـەرت و بڵاون و، زۆر قورسـە بتوانرێـت خاوەن بڕیاریان دیـاری بكرێت. 

٤. لەبـەر رۆشـنایی ئـەم رەفتارانـەی هاوڵاتیانـی ئەڵمانیـای خۆرئـاوا لەلایـەن كـوردەوە، بیـر لەوە 

دەكەینـەوە كـە بـەو بازرگانانەی شانشـینی یەكگرتووی بەریتانیا كە نیازیان وایە سـەردانی كوردسـتان 

بكـەن، یاخـود راسـتەوخۆتر بڵێیـن: بـە نیـازن لـەوێ  كار بكـەن، ئـاگادار وردتـر بـن. لـە ئێسـتادا هیچ 

كۆمپانیایەكی شانشینی یەكگرتوو نییە كە لە ناوچە هەستیارەكانی  كوردستان لەدەوروبەری سلێمانیدا 

بێـت. بـەڵام (جـۆن براون ئینجی نییەرینـگ) نزیك لە كەركووك سـەرقاڵی دانانـی كۆمەڵێك موەلیدەی 

گازە. هەروەها، ئێمە دەسەڵاتێكی زۆر كەممان هەیە بەسەر هەندێك لەو بەڕێوەبەر و تەكنیككارانەی 

ئـەم كۆمپانیـا بیانییانـەی كـە لـە كوردسـتان كار دەكـەن. بـەڵام پرسـیارە گشـتییەكە لـە كۆبوونـەوەی 

مانگانـەی باڵیـۆز لەگـەڵ بازرگانەكانـی نیشـتەجێی شانشـینی یەكگرتـوودا لـە رۆژی ٢٧ی حوزەیـران 

وتووێـژی لەسـەر دەكرێت و، دوایین بڕیارمان لەم بارەیەوە لەبەر رۆشـنایی ئـەو وتووێژانەدا یەكلایی 

دەكەینـەوە. ئێوە و (دۆت) ئـاگادار دەكەینەوە.

بەشی تۆماری خۆرهەڵاتی ناوەڕاست، تكایە ئەم نامەیە بە (زەرف) بدە بە (بۆن).

ئەی جەی رامزی

نهێنی

جی ئار ئێس ٩٦

٢٤١٦٣٠Z لە وەزارەتی دەرەوە و كۆمۆنوێڵز

بەپەلە بۆ بەغدا

تیلیگرامی ژمارە ٣٣٣ی رۆژی ٢٥ی حوزەیرانی ١٩٨١

راپۆرتتان ژمارە ٣٤٩: كەیسی پاوڵ

١. ئەلفەیلی بەڵێنی داوە رۆژی ٢٩ی حوزەیران قسە لەگەڵ بەشی خۆرهەڵاتی ناوەڕاستدا بكات.

٢. ئایا هیچ سودێكی دەبێت فشار بخەینە سەر نووسینگەكەی كیتانی لێرە و، بزانین نووسینگەكەی 

بەیروتیـان چ رێوشـوێنێكی گرتۆتـە بەر بـۆ ئازادكردنی بارمتـەكان (بڕگەی ٤ی راپۆرتەكـەی رۆژی ١٧ی 

حوزەیرانی رامزی)؟ 

ئێمـە پێشـتر لەگـەڵ نووسـینگەكەی لەندەنـدا پەیوەندییـمان نەبـوو، چونكـە پێـمان وانەبـوو كـە 

دامەزراوەكـە ئامـادەی لەئەسـتۆ گرتنی هیچ ئەركێكی ئەخلاقیـی بەرامبەر بـە كارمەندەكانی هەبێت.

كارینگتۆن

 ،PS/ PUS ،مسـتەر هەرد /NEWS D، PS سـنوردار: بەشـی خۆرهەڵاتی ناوەڕاست، كونسـوڵخانە

سـێر جـەی گراهام، مسـتەر ئادامز، مسـتەر مۆبرلی

نهێنی
 ٢٨٠٨٢٥Z لە بەغدا

بە پەلە بۆ: ودك
تیلیگرامی ژمارە ٣٦٦ی رۆژی ٢٨ی حوزەیرانی ١٩٨١

راپۆرتتان ژمارە ٣٣٣٣: كەیسی مایكڵ پاوڵ

١. كیتانـە لێـرە زۆر بـە لاوازی هەڵدەسـوڕێت. ئێسـتا كـە هەموو بارمتـە لوبنانییەكان ئـازاد كراون 
(راپۆرتـی ژمـارە ٣٢٥م)، وا پێدەچێـت دەسـتیان لـە بابەتەكـە شـۆردبێت. هەرچەنـدە گومانـم هەیـە 
لـەوەی پەیوەندییكـردن بـە نووسـینگەكەی لەندەنیانـەوە هیچ سـودێكی هەبێت. بـەڵام دەبێت هیچ 
هاوسـەنگییەك نەكرێـت، لەسـەر ئـەو بنەمایـەی كـە دەبێـت تەنانەت بـێ بەرهەمترین سـەرەداویش 

بـۆ ئازادبوونی پـاوڵ تاقـی بكرێتەوە.
٢. مـن لـە كۆبوونـەوەی مانگانـەدا كـە لـە رۆژی ٢٧ی حوزەیـران ئەنجـام درا، جڤاتـی بازرگانیـی 
ناوخۆیـی بەریتانیـام لـە بارودۆخـی كـورد ئـاگادار كـردەوە (بڕگـەی ٤ی ئـەو راپۆرتـەی كـە رامـزی لە 
رۆژی ٢٢ی حوزەیرانـدا بـۆی ناردویـت). ئامـۆژگاری ئـەو كەسـانەمان كرد كـە سـەردانی بازرگانیی بۆ  
كوردستان ئەنجام دەدەن، ئەوپەڕی پابەندی بنوێنن بەرامبەر بە دەسەڵاتدارە مەدەنی و سەربازییەكان 
و، بەتایبەتـی كارێـك بكـەن كـە دواتریـن چوونـە دەرەوەیـان كاتژمێر ٣ی پاشـنیوەڕۆ كۆتایـی هاتبێت 
و، لـەو كاتـەدا گەیشـتبنە شـوێنی مەبەسـت. ئـەو كەسـانەی كـە لـە سـێ شـارە ئۆتۆنۆمەكـە و نزیـك 
كەركووكـن، بەتونـدی ئامۆژگارییـان دەكەین كە داوا لە دەسـەڵاتە مەدەنی و سـەربازییەكان بكەن بۆ 
كاتـی شـەو جۆرێـك لە پارێزگاریـی چەكدارییـان بۆ دابین بكـەن. ئـەم ئامۆژگارییە تەنیا (جـۆن براون 
ئینجـی نییەرینـگ) دەگرێتـەوە كـە گرێبەسـتەكەیان لەناوچـەی مـەلا عەبدوڵایـە كـە دەكەوێتە سـەر 

سـنوری شـارە ئۆتۆنۆمەكان.
٣. مسـتەر سپێنسـەر لە (مارپڵیـز ریجوەی) لە كۆبوونەوەكەدا پێـی راگەیاندین كە پێنج ئۆتۆمبیلی 
بارهەڵگـر كـە هـی كۆمپانیایەكی ئیسـپانی بـووە بەم دواییـە لەلایەن كـوردە نەیارەكانـەوە رفێنراون و 

لەناو براون. دەگوترێ شـۆفێرە ئیسـپانییەكان لەلایەن سـوپای عێراقـەوە رزگار كراون.
٤. رەنگـە حـەز بكەیـت ئـەو كەسـانەی دەچنە كوردسـتان لـە بڕگەكانـی ٢ و ٣ ئـاگادار بكەیتەوە. 

تكایـە بەشـی كونسـوڵخانە و CRE٥ یـش ئـاگادار بكەرەوە.

ئیگەرتۆن

سنوردار: بەشی خۆرهەڵاتی ناوەڕاست، WED، PUSD، EESD، كونسوڵخانە ،PS/ مستەر هەرد،

PS/ PUS، سێر جەی گراهام، مستەر ئادامز، مستەر جەی سی مۆبرلی

مستەر واگن، مستەر مایەرز، مستەر مۆبرلی، سێر جەی گراهام

١. راپۆرتی كۆبوونەوەی دووەمم لەگەڵ مستەر حسێن محەمەد ئەلفەیلیدا هاوپێچ دەكەم.

٢. دودڵییە زۆر ئاشـكراكەی مسـتەر ئەلفەیلی سەبارەت بە بەشـداریی زیاتر لە كەیسەكەدا رەنگە 

بەهـۆی رێنمایـی DGI Controllerەكەیەوە بێت كە داوای لێ كردبێت واز بهێنێت. یاخود، یەكێك لە 

پەیوەندییەكانی ئەم دواییەی نێوان حسـیك و (بەشـی بەرژەوەندییەكان) لە تاران، رەنگە ئەوە بوبێت 

كـە لێـرەوە پەیوەنـدی لەگـەڵ ئەلفەیلیـدا بپچڕێنیـن. هۆكارەكـە هەرچییـەك بێت، من لەوە دەترسـم 

كە پێویسـتە ئەو كەسـە لەئێسـتادا وەك كەناڵێكی پەیوەندییكردنی متمانەپێنەكراو تەماشا بكرێت.

٣. من بڕوام وایە: بەشـداركردنی (بەشـی بەرژەوەندییەكان)ی تاران لەم كەیسەدا كارێكی هەڵەیە. 

ئەگەر حسـیك پەیوەندییان پێوە بكات، دەتوانن بەشـداری بكەن. بەڵام ئەگەر خۆیان دەستپێشـخەری 

بكـەن، رەنگـە ببینـە هـۆی ئـەوەی بڕوای ئـەوە لەلای كـورد دروسـت ببێت كـە گوایە ئێمـە ئامادەین 

لەگەڵیاندا بچینە وتووێژ/ دانوسـتانەوە. هەروەها مەترسـی ئەوەش هەیە، كە رەنگە مەترسـییەكە كەم 

بێـت!، كـە ئێرانییـەكان ئەگـەر بـە بابەتەكە بزانـن، بە هەڵە لێـی تێبگـەن. بۆیە وا پێدەچێت باشـترین 

رێگـە ئـەوە بێت تاران تەنیـا رۆڵی وەرگری پـێ ببەخشرێت.

٤. لەسـەر ئاسـتی فەرمـی، پێموایـە: دەبێـت بـە مسـتەر ئیگەرتـۆن بڵێیـن دوبـارە قسـە لەگـەڵ 

عێراقییەكانـدا بكاتـەوە و بـەدوای چەنـد ئاماژەیەكـی تۆكمـەی ئـەو رێـكارە دیاریكراوانـەدا بگەڕێـت 

كـە عێراقییـەكان گرتویانەتـە بـەر. رەنگـە ئێـوە حـەز بكەن ئێسـتا لـە رێگەی مسـتەر (شاوی)یشـەوە 

كردارێكـی هاوتەریـب ئەنجـام بدرێـت.

٥. توانیومـە پەیوەنـدی لەگـەڵ سـامی رەحماندا بكـەم، ناوبـراو ئامادەیە بە مەبەسـتی كۆبوونەوە 

بێتـە لەنـدەن. لەنـاو كـوردە نەیارەكانـدا ئەوەنـدە دوبەرەكـی هەیە كـە پێموا نییـە بەتـەواوی بزانین 

كـێ قسـە لەگـەڵ كێـدا دەكات. بـەڵام ئـەو كوردێكی پلەبـەرزە و قسـەكانی لانـی كەم بەسـود دەبن. 

لەبـەر ئـەوەی دەیناسـیت، ئایـا ئامادەیـت لـە مـاوەی ئـەو هەفتەیـەدا كە بـە ٦ی تەموز دەسـت پێ 

دەكات چـاوت پێـی بكەوێـت؟ لەبـەر رۆشـنایی قسـەكانی ناوبـراو، ئەوكاتـە دەتوانیـن بڕیـار لەسـەر 

هەنـگاوی داهاتـو بدەین.

 دەبلیو ئای رەی

بەشی خۆرهەڵاتی ناوەڕاست

5216 233  W95

 ١ی تەموزی ١٩٨١

بۆ تۆماركردن:

١. رۆژی ٢٩ی حوزەیران و لەسـەر داوای من، مسـتەر حسـێن محەمەد ئەلفەیلی سـەردانی كردم. 

ئەندامێكـی بۆكـس ٥٠٠ ئامـادە بـوو، بـەڵام هـەر وەكـو یەكـەم كۆبوونـەوە، هیـچ بەشـدارییەكی لـە 

وتووێژەكـەدا نەكرد.

٢. بـەوە دەسـتم پـێ كرد كـە داوام لە مسـتەر ئەلفەیلی كرد: ئایـا پەیوەندی بە حسـیكەوە كردوە 

لـە تـاران یان نا. كە مسـتەر پاوڵ ئێسـتا پێنج مانگە بەبارمتـە گیراوە و ئێمە و دایكـی نیگەرانییەكانمان 

زیـاد دەكات بـەوەی هیچ ئاماژەیەك نییـە دەری بخات كورد نیازیان هەبێـت ئازادی بكەن.

٣. مسـتەر ئەلفەیلـی جەختـی لـەوە كـردەوە كـە پەیوەنـدی بـە خزمێكییـەوە كـردوە كـە نـاوی 

مسـتەر عادلـە و لـە تارانـە. ئەو پێـی گوتین: پەیوەنـدی بـە باڵیۆزخانەكـەی تارانمانەوە كـراوەو، ژمارە 

تەلەفونێكیـان دراوەتـێ. بۆیـە، حـەزی نەدەكـرد لـەوە زیاتـر لـەم بابەتەوە بگلێـت، لەگەڵ ئەوەشـدا 

حـەزی دەكـرد یارمەتیـمان بدات.

٤. مـن پێـم گوت: وەڵامەكـەی جێگەی قبوڵ نییە. ئەو رەتی نەكردەوە كە ئەندامی حسـیك بێت و 

وەكـو وتەبێژی ئـەو گروپە لە لەندەن كاری كردبێـت (لەكاتَبَكدا لە كۆبوونـەوەی یەكەمماندا هەردوو 

ئـەم بابەتانـەی رەت كـردەوە). حـەز بـكات یـان نـا، ئەو لـەم بابەتـەوە گلاوە. ئـەو خاڵـی پەیوەندیی 

ئێمەیـە و بـەردەوام دەبیـن لـە بەكارهێنانی. مـن رێگەم پێنـەدا كە (بەشـی بەرژەوەندییـەكان) وەكو 

كەناڵـی پەیوەندییەكـە بەكاربهێنرێـت، بەڵام بەبێ ئـەوەی هۆكارەكانی خۆم ئاشـكرا بكەم.

٥. پێـم گوت: دەمەوێت دوبارە پەیامەكە بگەیەنێتە تاران. پێشـم گوت: ئەمجارەیان دەبێت ئاماژە 

بـە نیگەرانییـە هەڵكشـاوەكەمان بكات سـەبارەت بـەوەی هیـچ هەواڵێك، یاخـود ئاماژەیـەك نییە كە 

دەری بخات پێشمەرگەكان بیانەوێت مستەر پاوڵ ئازاد بكەن. ئەگەر بەم نزیكانە هەواڵی دڵخۆشكەر 

نەبیسـتین، رەنگـە پێویسـت بـكات بـەو رۆڵـە ناكارایـەدا بچینەوە كـە تاوەكو ئێسـتا گرتومانەتـە بەر. 

ئێمـە بـەردەوام حكوومەتی عێراقمان بە بەرپرسـیار زانیووە كە ئازادبوونی سـەلامەت بۆ مسـتەر پاوڵ 

دەسـتەبەر بـكات و، بەنیـاز نەبوویـن بەشـداری هیـچ دانوسـتانێك بكەیـن، یاخـود هیـچ داواكارییەك 

لەبەرچـاو بگریـن. ئـەو هەڵوێسـتەی كە لـە كۆبوونـەوەی رابردووماندا ئامـاژەم پێ دابـو، گۆڕانكاریی 

بەسـەردا نەهاتـووە. لەگـەڵ ئەوەشـدا، خەریكـە سـەبرمان نامێنێـت. مـن هەڕەشـەم نەدەكـرد. بەڵام 

پێویسـتە ئـەو و هاوڕێكانـی لـەوە تێبگەن كە نابێت لـەوە زیاتر مسـتەر پاوڵ لەلای خۆیـان بهێڵنەوە، 

بەبـێ ئەوەی توشـی هیـچ زیانێك ببن. رەنگـە ئێمە بكەوینە ژێر جۆرە فشـارێكەوە كە كـردار بنوێنین. 

خەڵكـی ئێـرە ئامـاژە بـۆ ئـەو ژمارەیـە لە كـورد دەكەن كـە لـەم وڵاتـەدا پەنامـان داون. ئـەوان داوای 

گرتنەبـەری رێوشـوێنی سـزادان دەكـەن. رەنگە زیان بـە ناوبانگـی بزووتنەوەی كوردی بگات. شـتێكی 

خراپـە ئەگـەر تەنیـا بەهۆی كارێكـی بێمانای گروپێكـەوە، مەزاجـی دژی   كورد لێرە دروسـت ببێت.

٦. لەم قۆناغەدا مستەر ئەلفەیلی دڵخۆشی پێوە دیار نەبوو، دیسانەوە داوای كرد لە بەشدارییكردنی 

زیاتر ببەخشرێت. ناوبراو گوتی: ئەو گروپەی مسـتەر پاوڵیان گرتوە یاسـای خۆیان هەیە. هیچ كەسێك 

دەسـەڵاتی بەسـەریدا ناشـكێت. لە ئەنجامی كۆبوونەوەی ئەم دواییەی حسـیك، د. مەحمود عوسمان 

لـە سـەركردایەتی لادراوە. تێكـڕای بارودۆخەكە ئاڵۆز و ناسـەقامگیرە. منیش گوتم: گروپەكە پێویسـتی 

بـە پـارە، چـەك،  تـا دواییـە و، ئەگـەر دەسـەڵاتی تێـدا نەبێـت، لانی كـەم دەبێـت جـۆرە كۆنترۆڵێكی 

تێـدا ببێـت. بۆیـە پێداگریم كرد كـە مسـتەر ئەلفەیلی یارمەتـی زیاترم بـدات. بەدودڵییـەوە ئامادەیی 

نیشـاندا قسـە لەگەڵ تاراندا بكات.

٧. پێم گوت كە چیتر من پەیوەندیی لەگەڵدا ناكەم.

  دەبلیو ئای رەی

بەشی خۆرهەڵاتی ناوەڕاست

5216 233  W95

 ١ی تەموزی ١٩٨١

نهێنی

باڵیۆزخانە بەریتانیا - پاریس

١ی تەموزی ١٩٨١

بەڕێز دەبلیو ئای رەی، ئێم بی ئی، بەشی خۆرهەڵاتی ناوەڕاست، ودك

١. چەند هەفتەیەك لەمەوبەر بە تەلەفون لەبارەی نامەكەی رۆژی ٦ی ئایارتان قسەمان كرد.

٢. وەك پێـم گوتیـت: نامـەم بـۆ ژان لـوی ئارنـاود نوسـی كـە نوێنـەری دیپلۆماسـیی لـو ماتینـە و 

ئامـادەی هاوكارییـە. لەگەڵ ئەوەشـدا چەند رۆژێك دوای وەرگرتنی نامەكـەم، تەلەفونی كرد و، گوتی: 

پرسـیاری لـە هەمـوو ئەو كەسـانە كـردوە كە پێی وابـووە دەتوانـن یارمەتیدەر بـن. بـەڵام نەیتوانیووە 

ئـەو كەسـانە دەستنیشـان بكات كـە لە ماوەی جێـی بایەخدا پەیوەندییـان لەگەڵ لو ماتینـدا هەبووە. 

دوای ئـەوەی پێـت راگەیانـدم كە پێتوایـە ناوی پەیامنێرەكـە بریتی بوبێت لە «گیلۆت»، دوبارە قسـەم 

لەگـەڵ ئارنـاوددا كرد و بەڵێنیدا هەوڵی دۆزینەوەی كەسـێك بە ناوێكی لەوجـۆرەوە بدات. بەداخەوە 

تـا ئێسـتا نەیتوانیووە ئـەو كارە بكات.

٣. زۆر لـەوە دەترسـم كـە دادگاییكردنەكەی لـو مارتین وەكو مـردوی لێ هاتوە. لەگەڵ ئەوەشـدا، 

ئەگـەر بتوانیـت هـەر شـتێكی دیكەمان بدەیتێ لەسـەری بڕۆین، ئـەوا دڵنیام ئارناود بەوپـەڕی توانای 

خۆیەوە یارمەتیمان دەدات. هۆكارەكەشـی ئەوەیە كـە دەیەوێت چاوپێكەوتن لەگەڵ وەزیری دەرەوە 

و مسـتەر نۆت دا بكات!

دڵسۆزی هەمیشەییت،

مایكڵ

ئێم سی ئێس وێستن

نهێنی

جی ئار ئێس ٤١٣

 ٠٧١٢٠٧Z لە وەزارەتی دەرەوە

بەپەلە بۆ بەغدا

تیلیگرامی ژمارە ٣٥٣ی رۆژی ٧ی تەموزی ١٩٨١

بۆ زانیاری: نێردراویشە بۆ تاران

راپۆرتتان ژمارە ٣٤٩: كەیسی پاوڵ

١. لەسـەر داوای بەشـی خۆرهەڵاتـی ناوەڕاسـت، لـە رۆژی ٢٩ی حوزەیرانـدا ئەلفەیلـی بانگ كرا. 

ئـەو جەختـی لـەوە كـردەوە كـە پەیوەندی لەگـەڵ خزمێكیـدا هەبـووە لە تـاران كە ئەندامی حسـیك 

بـووە و، نیگەرانییەكانـی ئێمـەی سـەبارەت بـە بەردەوامبوونـی دەسـتگیركردنەی پـاوڵ پـێ گەیاندوە. 

ناوبـراو ئاماژەیـدا بـە پەیوەندییەكـەی نێـوان بەهادەسـەن و زە بیس لە تـاران (راپۆرتیان ژمـارە ٢٥٢) 

و، گوتـی: لەبـەر ئـەوەی ئـەم پەیوەندییـە دامەزرێـنراوە، بۆیـە چیـتر ئەم حەز نـاكات بـەردەوام بێت.

٢. رێگەمـان نـەدا پەیوەندییەكـەی لەگەڵمان بپچڕێنێت و، جەختمان لەوە كـردەوە كە جارێكی تر 

قسـە لەگـەڵ خزمەكەی تارانیدا بكات. دەبێـت ئەمجارە پێی بڵێت: نەبوونـی هەواڵی ئازادبوونی پاوڵ 

زیاتـر لـە جـاران بێ سـەبری كردووین. ئێمـە بـەردەوام حكوومەتی عێراق بە بەرپرسـیاری سـەلامەتی 

ناوبراو دەزانین. ئێمە لەگەڵ دەسـتگیركەرەكانی پاوڵدا نە دانوستان دەكەین و، نە داواكانیان جێبەجێ 

دەكەیـن. هەربۆیـە هەڵوێسـتمان هـەر ئەوەیـە كـە لـە كۆبوونـەوەی پێشـودا ئاماژەمـان پێـداوە و، 

گۆڕانكاریـی بەسـەردا نەهاتـووە (راپۆرتمـان ژمـارە ١٩٩). لەگـەڵ ئەوەشـدا، ئەگـەر پاوڵ بـەم نزیكانە 

ئـازاد نەكرێـت، دەكەوینـە ژێر فشـارەوە بـۆ پێداچوونەوە بـە هەڵوێسـتە هاوسـۆزانەكەمان بەرامبەر 

بـە كـوردی وڵاتەكەمـان، چ ئـەو كوردانـەی خوێنـدكارن و، چ ئەوانەش كـە داوای پەنابەرێتی سیاسـیی 

دەكـەن. پێویسـتە پێشـمەرگە بزانـن كە دەسـتگیركردنی پـاوڵ تەنیا زیان بـە دۆزەكەیـان دەگەیەنێت، 

نـەك یارمەتییـان بـدات. ئەلفەیلی بـە دوودڵییـەوە رەزامەندی لەسـەر گەیاندنی ئەم خاڵانـە دەربڕی.

٣. هـاوكات پەیوەندییـمان لەگەڵ سـامی رەحمانـدا كرد كە لە ئێسـتادا لەم وڵاتەیـە. هیوامان وایە 

لـە هەفتەی داهاتـوودا چاوپێكەوتن ئەنجـام بدەین. ئەو كاتە رەنگە بتوانین تێگەیشـتنێكی باشـترمان 

هەبێـت كە چۆن بتوانیـن ئازادبوونی پاوڵ بەرەوپێشـتر ببەین.

٤. بێدەنگیـی عێراقییـەكان بە هەوڵەكانیان بۆ ئازادكردنی پاوڵ جێگەی نیگەرانییە. تەنانەت ئەگەر 

بـە كـردار هیچ هەنگاوێكی كاراش نەنێن، بەڵام پێمانوایە: ئێسـتا كاتی ئەوەیـە بەبیریان بهێنرێتەوە كە 

زۆر نیگەرانیـن بـە نەبوونی هیچ هەواڵێك سـەبارەت بـەو كارانەی كە بۆ دەسـتەبەركردنی ئازادكردنی 

ناوبراو گرتویانەتە بەر. دوای پێنج مانگ، دەردەكەوێت كە دڵنیاكردنەوەكانیان بەوەی چییان لەدەست 

بێـت ئەنجامـی دەدەن، بـۆش و بـێ بنەمـان: ئـەوان خەریكـی چیـن؟ بۆیە دەبێـت بەزوویـی هەلێك 

بدۆزیتـەوە بـۆ گەیاندنی ئەم نیگەرانییانە. دەبێت ئاماژە بە كۆبوونـەوەی دووەممان لەگەڵ ئەلفەیلی 

بكەیت و، پێی بڵێت: ئەم كەسـە پێناچێت سـودێكی زۆری ببێت.

٥. بـۆ تـاران. لـە ئێسـتادا نامانەوێت ئێوە بە هیـچ جۆرێك و لەهیچ ئاسـتێكدا بەشـدار ببن. ئەگەر 

حسـیك دوبـارە پەیوەنـدی پێـوە كردن، دەبێـت دێڕەكـەی تیلیگرامی ژمـارە ٥٤ی وەزارەتـی دەرەوە و 

كۆمۆنوێڵـز دوبـارە بكەنەوە. دەبێـت ئەوەش بڵێن كە:  كـورد دەبێت داواكارییەكانیـان بە حكوومەتی 

عێراقـی رابگەیەنن، نـەك بە ئێمە.

كارینگتۆن

 PS/،مستەر هەرد /CONS D، NEWS D، PUSD، PS ،سـنوردار: بەشـی خۆرهەڵاتی ناوەڕاسـت

PUS، سـێر جەی گراهام، مسـتەر جـەی مۆبرلی

ودك

٢AH SW١A لەندەن

٨ی تەموزی ١٩٨١

لە وەزیری دەوڵەتەوە

دۆگڵاس هەرد سی بی ئی ئێم پی

بەڕێز مستەر ریس:

زۆر سـوپاس بـۆ نامەكـەی رۆژی ٢٩ی حوزەیـران كـە بـۆ ریچـارد لیوسـت ناردبـوو، سـەبارەت بـە 

مسـتەر مایـكڵ پـاوڵ كـە كـوڕی مسـز پاوڵـی دەنگدەرتانـە لـە درۆڤ، سـتریت، كینگسـداون، دیڵ.

ئـەم كەیسـە زۆرتریـن نیگەرانی دروسـت كردوە. مسـتەر پـاوڵ لـە ٣٠ی كانونی دووەمـەوە خۆی 

و چـوار لوبنانـی و سـێ هیندی كە پێكـەوە كارمەنـدی كۆمپانیای ئەلكیتانـی لوبنانی بوون، دەسـتگیر 

كـراوە. دەسـتگیركەرەكان ئەندامـی گروپێكی چەپی  كـوردە نەیارەكانن. (لوبنانییـەك و هیندییەك لەم 

دواییـە بـە سـەلامەتییەوە ئـازاد كـراون.) هەر كە زانیمان مسـتەر پـاوڵ بەبارمتـە گیـراوە، باڵیۆزمان لە 

بەغدا چاوی بە دەسـەڵاتدارانی عێراق كەوت و، پێی راگەیاند: ئەوان بە بەرپرسـی سـەلامەتی مسـتەر 

پـاوڵ دەزانیـن و چاوەڕوانـی ئەوەیـان لـێ دەكەیـن رێگـەی گونجـاو بـۆ دەسـتەبەركردنی ئازادییەكی 

بـێ مەترسـی بـۆ ناوبراو بگرنەبـەر. ئێمە لە سـەردانێكماندا لە مانگی ئـادار بۆ لای وەزیـری دەرەوەی 

عێـراق لـە لەنـدەن، دەرفەتمـان بۆ باسـكردن لـەم بابەتـە لەگـەڵ وەفدەكەیـدا قۆسـتەوەو، نیگەرانیی 

خۆمان لەسـەر سـەلامەتی مسـتەر پاوڵ دەربڕی.

لەكاتێكدا ئێمە لەسەر بەرپرسیاركردنی عێراقییەكان بەرامبەر بە سەلامەتیی مستەر پاوڵ بەردەوام 

دەبیـن، ئێمـە (دوای ئاگاداركردنـەوەی ئـەوان) هەوڵـمان داوە راسـتەوخۆ پەیوەنـدی لەگـەڵ كـورددا 

دروسـت بكەیـن. بـەڵام ئـەم كارە بەهیـچ جۆرێـك ئاسـان نەبـووە و، دڵنیـا نیـن كـە ئایـا ئـەم هەوڵـە 

بەرهەمێكـی ئەوتـۆی دەبێـت یـان نـا. لـەوە دەترسـم كـە ناچاربیـن بەتـەواوی پشـت بـە تواناكانـی 

دەسـەڵاتدارانی عێراق ببەسـتین.

لـە سـاڵانی رابـردوودا چەند حاڵەتێكـی بەبارمتەگرتنـی بیانییـەكان  ڕوویانداوە و، ئـەوەی جێگەی 

دڵخۆشـییە ئەوەیـە: هەمـوو حاڵەتـەكان بەشـێوەیەكی خوازراو چارەسـەر كـراون. ئەوەی دڵخۆشـمان 

دەكات ئەوەیـە: بـەو نامانـەی كـە مسـتەر پـاوڵ بـۆ دایكـی دەینێرێـت دەزانیـن كـە ناوبـراو لـە روی 

جەسـتەیی و ئەقڵییەوە تەندروسـتە.

ئێمـە لـە فشارخسـتنە سـەر عێراقییـەكان بـەردەوام دەبیـن و، هیوامـان وایـە كـە لـە رێگـەی ئەو 

پەیوەندییە لاوازانەی لەگەڵ كورددا هەمانە، بتوانین قایلیان بكەین كە بە دەستگیركردنی هاووڵاتییەكی 

بەریتانـی خزمەت بـە دۆزەكەیان ناكەن.

بەدڵنیاییەوە وا دەكەم كە بەتەواوی لەپێشهاتەكان ئاگادار بیت.

(رەزامەنـدی مسـتەر هـەرد-ی لەسـەر وەرگیـراوە و لەبـەر ئـەوەی لـە دەرەوەی وڵاتـە لەلایـەن 

سـكرتێری تایبەتـی ناوبـراوەوە واژ,و كـراوە)

 بەڕێز پیتەر ریس كیو سی ئێم پی

ئەنجوومەنی كۆمۆنەكان

SWلەندەن ١

ئەمەش سەردێڕ بۆ بەشی هەواڵ بۆئەوەی لە كەیسی پاوڵدا بەكاری بهێنن.

أ- ئایـا دەتوانیـت ئـەوە پشتڕاسـت بكەیتـەوە كـە مایـكڵ پـاوڵ لـەرۆژی ٣٠ی كانونـی دووەمـدا 

دەسـتگیركراوە و دەستبەسـەرە؟

مسـتەر پـاوڵ لەگـەڵ سـێ كەسـی لوبنانـی و چواركەسـی هیندیـدا كـە پێكـەوە لـە كۆمپانیایەكی 

نیشـتەجێی لوبنانـدا كاریانكـردوە لـە رۆژی ٣٠ی كانونی دووەمـدا لەلایەن گروپێكـەوە كە خۆی وەك 

حزبـی سۆشیالیسـتی یەكگرتـووی  كوردسـتان ناسـاندوە، بـە بارمتـە گیـراون. بارمتـەكان لـە پـرۆژەی 

بەنداوێكـدا لـە سـلێمانیی لـە باكـوری خۆرهەڵاتـی عێـراق كاریـان دەكرد.

ب- ئایا دەتوانیت ئەوە پشتڕاست بكەیتەوە كە: سێ لوبنانییەكە و چوار هیندیەكە ئازادكراون؟

بەڵـیَ . هاوڕێكانـی مسـتەر پـاوڵ لـە مـاوەی ئـەم چەند مانگـەی رابـردوودا ئـازاد كـراون و، تەنیا 

ناوبراو وەكو بارمتە ماوەتەوە. بەبێ ئەوەی هۆكارەكە بزانین. (ئەگەر پرسـیار كرا). هیچ زانیارییەكمان 

نییـە لـەوەی حكوومەتی لوبنـان، یاخود هیندسـتان پارەی دابێـت، یاخـود داواكاری جێبەجێ  كردبێت 

لەپێناو دەسـتەبەركردنی ئازادی هاوڵاتییەكانی.

ج- دەستگیركەرانی مستەر پاوڵ چ داواكارییەكیان بەرامبەر ئازادكردنی ناوبراو هەبووە؟

هیچ داواكارییەكی راستەوخۆمان لێنەكراوە، بەڵام وا تێدەگەین كە حسیك ئەم داواكارییانەی هەیە:

(١) ٥٠٠ هەزار پاوەند

(٢) فشارخسـتنە سـەر حكوومەتـی عێـراق بـۆ ئازادكردنـی زیندانییـە كـورد و خێزانەكانیـان لـە 

زیندانەكانـی عێـراق.

(٣) داوا دەكەن راگەیاندنەكانی ئەم وڵاتە پشتیوانی لە دۆزەكەیان بكرێت.

(٤) حكوومەتی شـاژنی خاوەنشكۆ فشار دروسـت بكات لەپێناو وەستاندنی هەموو ئەو پرۆژانەی 

لـە هەرێمە كوردییەكەدا بەرێوە دەچن  و، سـود بـە ئابووری عێراق دەگەیەنن.

د- حكوومەتی شاژنی خاوەنشكۆ چ هەنگاوێكی لەپێناو ئازادكردنی مستەر پاوڵدا ناوە؟

هـەر كـە بۆمان دەركەوت مسـتەر پاوڵ بە بارمتە گیـراوە، باڵیۆزەكەمان لە بەغـدا بە عێراقییەكانی 

گـوت: ئێمـە ئـەوان بـە بەرپرسـیاری سـەلامەتی پـاوڵ دەزانیـن و چاوەڕوانـی ئەوەیـان لێدەكەیـن كە 

رێوشـوێنی گونجاو لەپێنـاو ئازادكردنی ناوبـراودا بگرنەبەر.

ه- ئایا حكوومەتی عێراق هیچ شتێكی كردووە؟

ئێمـە دڵنیاییمان دراوەتێ  كە ئەوان هەرچییەكیان پێبكرێت لەپێناو چارەسـەركردنی ئەم كەیسـەدا 

ئەنجامـی دەدەن. ئێمە بەردەوام لێرە و لە بەغداش بەرپرسـیاریەتییەكانیان بەبیر دەهێنینەوە.

و- بۆچـی حكوومەتی شـاژنی خاوەنشـكۆ بـۆ ئازادكردنی پاوڵ دانوسـتان لەگەڵ دەسـتگیركەرانیدا 

ناكات؟

سیاسـەتی حكوومەتـە یـەك لـەدوای یەكەكانـی بەریتانیـا ئـەوە بـووە: مامەڵـە لەگەڵ رفێنـەران و 

تیرۆرسـتە نێودەوڵەتیەكانـدا نـەكات و، داواكانیـان جێبەجـێ  نـەكات. گۆڕینـی ئـەم هەڵوێسـتە پتەوە 

تەنیـا هانـی بـە بارمتەگرتـن دەدات و كـردەوەی تیرۆرسـتیی زیاتـر دەكات.

ز- ئایا مستەر پاوڵ سەلامەت و تەندروستە؟

ئێمـە دڵنیـا كراوینەتـەوە كە مسـتەر پاوڵ بەباشـی مامەڵەی لەگەڵـدا دەكرێت و، بڕوامـان وایە لە 

تەندروستییەكی باشدایە. لەگەڵ ئەوەشدا بەهۆی تێپەڕینی ماوەیەكی زۆر بەسەر دەستگیركردنەكەیدا، 

نیگەرانیمان لەبارەی تەندروسـتی ناوبراوەوە زیادی كـردوە. ئێمە توانیوومانە جلوبەرگی گەرم و چەند 

كەرەسـتەیەكی ئاسودەبەخشـی بۆ رەوانە بكەین. هیوادارین پێی گەیشتبێت.

ح- ئایا حكوومەتی شاژنی خاوەنشكۆ پەیوەندی لەگەڵ حسیك ئەنجامداوە؟

ئێمە پەیوەندی راسـتەوخۆمان لەگەڵ سـەركردەكانی حسیك نەبووە، بەڵام لە مانگەكانی رابردوودا 

توانیوومانە لەرێگەی كەناڵە جیاجیاكانەوە سـەركردەكانیان قایل بكەین بەوەی كە هێشتنەوەی مایكڵ 

پـاوڵ خزمەتی هیچ ئامانجێكیان ناكات.

گ- ئایا هیچ بەڵگەیەك هەیە كە حسـیك لە هەڵوێسـتی حكوومەتی شاژنی خاوەنشكۆی بەریتانیا 

ئـاگادار بێـت، یاخـود ئایـا نا نـەرم و نیانییەكـەی حكوومەتی شـاژنی خاوەنشـكۆ هیـچ كاریگەرییەكی 

لەسەر حسـیك هەبووە؟

هەندێـك ئامـاژە هـەن دەریدەخەن پەیامەكەمان بۆ كورد ئێسـتا گەیشـتونەتە جێگەی مەبەسـت. 

هیواداریـن گەیشـتبێت، چونكـە هێشـتنەوەی مایـكڵ پـاوڵ هیـچ خزمەتێـك بـە دۆزی كـورد نـاكات. 

حكوومەتـی شـاژنی خاوەنشـكۆ ناتوانێـت مامەڵـە لەگـەڵ رفێنـەران بـكات، یاخـود قایلـمان بكەن كە 

سـەرانە بدەین.

ی- ئایـا دەتوانیـت لێـدوان لەسـەر ئـەوە بدەیت كە پێنج كەسـی ئەڵمانی و دوو كەسـی فرەنسـی 

لەلایـەن كـوردەوە رفێـنراون و، دواتـر ئازادكـراون؟ دەتوانیـت ئـەو راپۆرتانـە پشتڕاسـت بكەیتـەوە كە 

سـەرانە دراوە و داواكاری جێبەجـێ كراون؟ 

پێـمان گوتـراوە كە پێنج كەسـی ئەڵمانـی ئازادكراون. بەڵام هیچ زانیارییەكمان لەسـەر دوو كەسـی 

فەرەنسـی نییـە. پێـمان وایـە: دەسـتگیركەرەكانیان بریتیـن لـە یەكێتی نیشـتمانی  كوردسـتان و حزبی 

شـیوعی عێراقـی. ئێمـە لـە پێگەیەكـدا نیـن بتوانین لەسـەر ئـەو راپۆرتانە بدوێیـن كە باس لـە پێدانی 

سـەرانە یاخـود جێبەجێكردنـی داواكارییەكانیان دەكەن.

ك- حسیك كێیە؟

ئێمـە تەنیـا كەمێكیـان لەبـارەوە دەزانین، بەڵام بڕوامـان وایە: گروپێكی   بچووكن كـە لە پەیكەری 

سـەرەكی رێكخـراوە كوردییـەكان جیابوونەتـەوە. بەپێـی زانیارییـەكان سـەركردەی ئێسـتایان مسـتەر 

رەسـوڵ مامەند و مسـتەر عەزیـز عەقراوییە.

نهێنی

مستەر رەی

كەیسی مایكڵ پاوڵ:

١. مایـكڵ وێسـتۆن (كاونسـڵەر ئینفۆرمەیشـن، پاریـس) رۆژی پێنج شـەممە ٩ی تەمـوز تەلەفونی 

كـرد و گوتـی: دەتوانێـت پەیوەنـدی لەگـەڵ ئـەو رۆژنامەنوسـانەدا بـكات كـە وێنەكـەی پاوڵیـان بـۆ 

گاردیـان دابیـن كردبـوو. مـن داوام لـێ كـرد هـەوڵ بـدات چـاوی بـە رۆژنامەنووسـەكە بكەوێـت، كە 

گێـرارد گێتۆ ناوێكە و پرسـیاری لەبـارەی بارودۆخی مایكڵ پاوڵ و ژینگەكەی و، ئەو كەسـانە لێ بكات 

كـە دەسـتگیریان كـردوە. من جەختم لەوە كـردەوە كە دوو بایەخـمان لەم بابەتەدا هەیـە. یەكەمیان: 

بـۆ ئـەوەی خۆمـان لـە بارودۆخـی پـاوڵ دڵنیـا بكەینـەوە. دووەمیان: بـۆ ئـەوەی هەوڵ بدەیـن چەند 

نێوەندكارێك بۆ پەیوەندییكردن لەگەڵ حسـیكدا بدۆزینەوە. مسـتەر وێسـتۆن گوتی: ئەم كارە دەكات 

و لە ئەنجـام ئاگادارمـان دەكاتەوە.

٢. ناوبـراو گوتیشـی كـە BBC (پانۆراما) لـە هەوڵدا بـووە پەیوەندی لەگەڵ مسـتەر گێتۆدا بكات. 

پێدەچێـت ئـەوان بیانەوێـت بەرنامەیەك لەسـەر رفاندنەكـەی بكەن. ئەمە پێویسـتی بە تەماشـاكردن 

دەبێت.

پی ئێف ئێم واگن

بەشی خۆرهەڵاتی ناوەڕاست

W96  2333  5356

١٠ی تەموزی ١٩٨١

جی ئار ٣٠٠

نهێنی

 ١٢٠٥٤٠Z لە بەغدا

بەپەلە بۆ ودك

تیلیگرامی ژمارە ٣٩٥ی ١٢ی تەموزی ١٩٨١

زانیاری ئاسایی بۆ: تاران

راپۆرتم ژمارە ٢٦٩ و، راپۆتتان ژمارە ٣٥٣

كەیسی مایكڵ پاوڵ

١. كاتـێ لـە رۆژی ١١ی تەمـوز، داوای بینینی ئەحمەد حسـێن سـامەڕایی جێگـری وەزیرم كرد (بۆ 

بابەتێكـی جیـاواز)، بـەم بابەتەدا دەچوومەوە. نووسـینی وتەكەم بۆ بەجێ هێشـت كە بەزۆری باسـی 

لەو ناكاراییەی عێراقییەكان دەكرد كە تاوەكو ئێسـتا لەبارەی كەیسـەكەوە دەریانخسـتووە (بڕگەی ٤ی 

TURەكەت). سـامەڕایی بەڵێنیدا بزانێت چییان پێ دەكرێـت و لە ئەنجامەكەی ئاگادارمان دەكاتەوە.

٢. هـاوكات، لـە رۆژی ٩ی تەمـوزدا كۆڵیـن بۆوەر لـە تەیلـۆر وودڕۆوە داوای بینینی كـردم (بڕوانە 

TURەكـەی رۆژی ٢٠ی ئایـارم) و، پێـی راگەیانـدم: كەسـێكی   كـورد كـە پەیوەندیـی لەگەڵیـدا هەیە 

ئـەو رۆژە داوای كـردوە چـاوی پێـی بكەوێـت. ئایـا ئێمە هیـچ پەیامێكمان بۆ پـاوڵ هەیە؟ مـن گوتم: 

ئـەو پەیامە سـەرەكییەی كە دەبێـت بۆوەر هەوڵی گەیاندنی بدات و، هاوڕێكـەی لێ ئاگادار بكاتەوە، 

بریتییە لەو بێ سەبرییەی بەرامبەر بە كورد هەمانە سەبارەت بەو رفاندنە بێپاساوە و زۆر درێژەكێشا. 

دەربڕینەكـە بـەم جـۆرە بو، پاوڵ دەبێـت بە زوویی ئـازاد بكرێت. بـۆوەر رەزامەندی نیشـاندا كە ئەم 

بۆچوونـە وەكـو بۆچوونـی تایبەت بەخـۆی و بۆچوونـی جڤاتی بریتانی (نـەك باڵیۆزخانـەی بەریتانیا) 

نیشـان بدات.

٣. دوای ئـەوەی لـە چاوپێكەوتنەكـەم لەگەڵ سـامەڕایی گەڕامەوە، بۆوەر تەلەفونـی كرد و گوتی: 

هـاوڕێ كوردەكـەی پێـی راگەیانـدوە پـاوڵ «لەگەڵ پێنج كەسـی ئەڵمانـی» (بڕوانـە راپۆرتەكەی رۆژی 

٢٢ی حوزەیرانـی رامـزی بـۆ رەی) و، چەنـد كەسـێكی دیكـەدا لـە یەكێـك لـە گوندەكانـی كۆڵینگان و 

پوڵینـگان دەسـتگیر كـراون. دو هەفتـە لەمەوبـەر ئـەو كاتـەی بیـنراون (بینینەكە لەلایـەن هاوڕێكەی 

بـۆوەرەوە نەبـووە)، هەموویـان لـە بارودۆخێكـی تەندروسـتی باشـدا بـوون. لـە وەڵامی پرسـیارەكەی 

پاوڵـدا كـە ئایـا ئـەم گوندانە لـە عێراقن یـان ئێـران، كوردەكـە گوتویەتـی «بەدڵنیاییەوە لـە عێراق»ن. 

بـەلام بۆوەر ئەو بۆچوونەی لەلا دروسـت بـووە كە هەرچەندە رەنگە یەكێك لە گونـدەكان لە عێراقدا 

بێـت، ئـەوی دیكەیـان لە عێـراق نییە.

٤. ئەگـەر بەلاتەوە ناپەسـەند نەبێـت، بڕگەی ١ و ٣ی ئەم نامەیە دەدەینـە باڵیۆزخانەی ئەڵمانیای 

خۆرهـەڵات لێرە، بەمەبەسـتی ئاگاداربـوون. خاڵی جێی سـەرنج ئەوەیە: بەدڵنیاییەوە لێـرە یان ئەوەتا 

هیـچ جیاكردنەوەیەكـی كاریگـەر لەنێـوان حسـیك (محمود عوسـمان) و، ینـك (جـەلال تاڵەبانی)، لەم 

جـۆرە رفاندنانـەدا نییـە، یان ئەوەتا ئەم دوو حزبە پێگە و بارەگای هاوبەشـیان هەیە. ئەگەری سـێیەم 

ئەوەیـە هاوڕێكـەی بـۆوەر كەسـێكی سـاختە یاخود جاسـوس بێـت. من بـەردەوام بۆوەرم لـەم بابەتە 

هۆشیار كردۆتەوە.

ئیگەرتۆن

 PS/،مستەر هەرد /CONS D، NEWS D، PUSD، PS ،سـنوردار: بەشـی خۆرهەڵاتی ناوەڕاسـت

PUS، سـێر جەی گراهام، مسـتەر جـەی مۆبرلی.

نهێنی
داوای سێر جەی گراهامە لەلایەن مستەر «سامی» رەحمانەوە!

كەیسی پاوڵ

١. رۆژی ٣٠ی كانونـی دووەم لەگـەڵ چوار هیندی و سـێ  لوبنانیدا دەسـتگیر كراوە كە هەموویان 
كارمەنـدی بەڵێندەرێكـی لوبنانی بـوون بە ناوی (ئەكتیانی). ئەوان لەسـەر پڕۆژەیەكـی ئاو لە دوكانی 
نزیـك سـلێمانی كاریـان كردوە. یـەك هینـدی و لوبنانییـەكان ئازاد كـراون. لـەو دەسـتگیركراوانە تەنیا 
پـاوڵ و دوو هینـدی تائێسـتا لـە زینـدان ماونەتـەوە. ئـەوان لـە كەمپێكی خاكـی ئێراندا دەستبەسـەر 
كـراون. تـاران نـاوی (حاجی مەهدی بێهـداران) و ژمـارە تەلەفۆنێكی داوینەتێ  كە بـەكاری دەهێنێت. 

مـن لەگەڵ حسـێن موحد ئەلفەیلیـدا لە پەیوەندیـدا بووم.

٢. ئێمـە عێراقییـەكان بـە بەرپرسـیار دەزانیـن كە مسـتەر پـاوڵ بە سـەلامەتی ئازاد بكرێـت. ئێمە 
ئامـادە نیـن دانوسـتان بكەیـن، (چونكـە ئامـاژە بـەوە كـرا كـە دەبێـت بیكـەن!). ئێمـە ئامـادەش نین 
داواكارییـەكان جێبەجـێ  بكەیـن. هەڵوێسـتمان بەرامبـەر تیرۆریـزم و بـە بارمتەگرتـن ئاشـكرایە. بـە 
لەبەرچاوگرتنـی هەڵوێسـتی هاوسـۆزانەمان بەرامبـەر بـەو كـوردەی پەنایـان بردۆتـە بـەر ئـەم وڵاتە، 
لـەوە تێناگەیـن كـە بۆچی كـورد تچەوێڵیان لەلای خۆیان هێشـتەوە. حسـیك خزمەت بـە دۆزی  كورد 
نـاكات. ئێمـە هەوڵـمان داوە بۆچوونەكانمان بە كـورد بگەیەنین، بەڵام پێناچێت بگەینە هیچ شـوێنێك. 

ئایـا سـامی رەحـمان دەتوانێـت ئامۆژگاریی یاخـود یارمەتیـمان بدات.
حزبی سۆشیالیستی یەكگرتووی كورد حسیك:

٣. لە ساڵی ١٩٧٩ و لە یەكگرتنی د. مەحمود عوسمان لەگەڵا هێزەكانی رەسوڵ مامەنددا دروست 
بوو، كە ئەمەی دواییان سـەركردەی باڵی سۆشیالسـیتی بزووتنەوەی كوردییـە. گروپەكە نزیكەی ١٥٠٠ 
ئەندامـی هەیـە. بـڕوا وایە كە لەگـەڵ گروپـە سـەرەكییەكانی بارزانییەكان و جـەلال تاڵەبانیـدا ناكۆك 
بێـت. فەرماندەی ناوچەیی گروپەكە كەسـێكە بە ناوی «مام عەزیز» كـە وا دەزانرێت كۆنە وەزیرێكی 

عێراق بێت. جێگرەكەی مسـتەر رەسول ە. 

دەبیلو ئای رەی
بەشی خۆرهەڵاتی ناوەڕاست

W 95  2335216

١٣ی تەموزی ١٩٨١

نهێنی

مستەر رەی

كەیسی مستەر پاوڵ

١. هێـر شـلاگینتویت لـە رۆژی ١٠ی تەمـوز تەلەفونی كرد بۆ ئـەوەی بەراوردێك بكات سـەبارەت 

بـەو زانیارییانـەی لەبـارەی ٥ بارمتـە ئەڵمانییەكەیـە لەگـەڵ ئەوانـەی مسـتەر پـاوڵ. ئـەو بەتایبەتـی 

دەیویسـت پەیوەنـدی لەگـەڵ ئاژانسـی دیكـەی جگە لـە وەزارەتـی دەرەوە و كۆمۆنوێڵـزدا بكات، كە 

پێـی وابـوو لـە پەیوەندییكردنمانـدا لەگـەڵ كورددا بەشـدارن. مـن پێم گـوت: هیچ بەشـدارییەكی لەو 

جۆرە نییە و وەزارەتی دەرەوە و كۆمۆنوێڵز تاكە بەرپرسـیارە لە پەیوەندییەكانمان. پوختەیەكی تەواوم 

پێـدا و رێگـەم دایە هەندێـك لـە راپۆرتەكانی دۆسـیەكە ببینێت.

٢. ئـەو لێـی پرسـیم: ئایـا وەرگێڕێكی متمانەپێكـراوی كوردمان هەیـە كە بتوانێت گوێ لە كاسـێتی 

كـوردی بگرێـت و لەبـەری بنووسـێتەوە. دەبێـت ئـەم كەسـە رێگـەی پێدرابێـت كار لەسـەر بەڵگـەی 

پۆلینكـراو بـكات - ئەڵمانییـەكان كەسـێكی لەوجۆرەیـان لەبەردەسـتدا نییە: ئایـا دەتوانیـن یارمەتییان 

بدەیـن؟ مـن بەدواداچـوون دەكەم.

٣. تاكـە بابەتـی دیكـەی مسـتەر شـلاگینتویت كـە جێگـەی بایـەخ بێـت ئەوەبـوو: خاچی سـور لە 

بەغـدا بـە ئەڵمانییەكانیـان گوتـووە كـە «دەزگای هـەواڵ»ی عێراقـی كەناڵێكـی لـە MFA باشـترە كـە 

لەرێگەیـەوە مامەڵـە لەگـەڵ عێراقییەكانـدا بكەیـت. ئـەم تێبینییـە لـەو رێـكارە جیـاوازەوە سـەرچاوە 

دەگرێـت كـە لەنێـوان رێكارەكانـی هێر شـلاگینتویت و ئەوەی خۆمانـدا تێبینیم كـردوە. دەركەوت كە 

ئەڵمانییـەكان فشـار دەخەنـە سـەر عێراقییەكان بـۆ ئـەوەی ئیمتیاز بـە  كوردببەخشـن، لەكاتێكدا من 

بـە هێـر شـلاگینتویتم راگەیاند: ئێمە هەسـتمان نەكـردوە بتوانین فشـار بخەینە سـەر عێراقییەكان كە 

ئیمتیازێكیـان بدەنـێ، لەكاتێكـدا كـە خۆمـان لـە بارودۆخـی هاوشـێوەدا ناتوانیـن ئەنجامـی بدەین - 

هەرچەنـدە بـە روونـی بە عێراقییـەكان دەڵێیـن كـە بەرەوپێشـنەچوونەكان ناڕەحەتـی كردوین.

هەیچ دی ئەی سی مایەرز

 ١٥ی تەموزی ١٩٨١

وێنەیەك بۆ: باڵیۆزخانە، بەغدا

باڵیۆزخانەی بەریتانیا- پاریس

١٥ی تەموزی ١٩٨١

بەڕێز دەبلیو ئای رەی ئێم بی ئی، بەشی خۆرهەڵاتی ناوەڕاست، ودك، بەرێز رەی:

١. ئامـاژە بـە نامەكـەی رۆژی ١ی تەمـوزی مایكڵ وێسـتۆن. هـەروەك مایكڵ بە تەلەفـون (بەش)

ەكـەی ئـاگادار كـردەوە، بـەم دواییـە توانیـمان ئـەو رۆژنامەنووسـە دەستنیشـان بكەیـن كە چـاوی بە 

پـاوڵ كەوتووە، كەسـەكە ئێم گێرارد گیتـۆن ناوێكە. لەبەرئەوەی بابەتەكە كێشـەی كاری زانیاریی نییە، 

بۆیـە نووسراوەكانـم لە مایـكڵ وەرگرتوە.

٢. لە رۆژی ١٣ی تەموزدا تەلەفونم بۆ ئێم گیتۆت كرد و، هەمان رۆژ چاوم پێی كەوت. ئەو كەسە 

تەكینكارێكی فۆتۆگرافییە و كەمێكیش وەك رۆژنامەنوسـێكی سـەربەخۆ لە ناوچە دورەدەسـتەكان كار 

دەكات. دووجار سـەردانی ناوچەكانی بن دەسـتی كوردە جوداییخوازەكانی كردووەو، جاری دووەمیان 

لـە مانگەكانـی سـەرەتای ئەمسـاڵدا بـووە. بەرێگـەی نایاسـایی لـە توركیـاوە پەڕیوەتەوە بۆ ئێـران، لە 

ئێـران و عێراقـدا بـۆ مـاوەی دوو مانـگ بـە پـێ  و سـواری وڵاخ هاتووچۆی كـردووە و، بەهەمـان رێگا 

گەڕاوەتـەوە بـۆ توركیـا. لەكاتی گەڕانەوەیـدا دووجار لەلایەن سـەربازانی توركیاوە دەسـتگیر كراوە و، 

هەموو پارەو كەرەسـەی وێنەگرتنەكەیان لێ  سـەندووە.

٣. ئێـم گیتـۆت بڕوای وایە: ئەو گروپەی پاوڵیان گرتووە دەسـتگیركردنەكە بڕیارێكی سـەرپێی بووە 

لەلایـەن گروپێكـی ناوخۆییـەوە و، خۆیـان بـە دەستپێشـخەریی خۆیـان ئـەم كارەیان كـردوە. لە دوای  

ڕووداوەكـەوە ئینجـا سـەركردایەتی كـورد بڕیاریان لەسـەر كارەكـە داوەو، سـتراتیجێكیان بۆ داڕشـتوە. 

دواتـر، گروپـی دووەم، كـە هاوپەیمانێتییەكـی لەرزۆكـی لەگـەڵ ئـەوەی یەكەمیاندا هەیـە، ژمارەیەك 

ئەڵمانیی دەسـتگیر كردوە.

٤. ئێم گیتۆت دەیگوت: ئەو كۆمەڵە بارمتەیەی بینیووە كە پاوڵیان لەگەڵ بووە و «لەسـەر سـنوری 

نێـوان عێـراق و ئێران» چـاوی پێیان كەوتوە. ئـەو نازانێت لەسـەر چ بەرێكی سـنورەكە هێڵراونەتەوە. 

بـەڵام دەیگـوت: ئەگـەر زانیـاری لەبـارەی شـوێنی مانەوەكەیـان دزە بـكات، ئـەوا دەكەونـە بـەردەم 

مەترسـیی سـوپای عێراقـەوە. (پەیوەسـت بـەم بابەتـە، ئەوەیە: ناوبـراو دەیەوێـت بگەڕێتـەوە بۆ ئەو 

ناوچەیـە - بڕوانـە بڕگـەی ١٠ لە خـوارەوە). ناوبراو لە خاڵێكی دیكەی قسـەكانیدا گوتـی: عێراقییەكان 

دەیانزانـی بارمتـەكان لـە كـوێ  هێڵراونەتـەوەو،  گروپـە جوداخوازەكـە خەریكبـووە بە هێرشـی هێزی 

ئاسـمانی عێـراق لەناوبچـن. ئـەو گوتیشـی: كـوردی  ئێران بـەم بارمتەگرتنـە رازی نین، بـەڵام دڵنیا نیم 

كـە ئایـا مەبەسـتی ئـەوە بوبێت بارمتـەكان هێشـتا لە عێراقـن یان نا.

٥. ئێم گیتۆت گوتیشـی: كاتێك لە مانگی نیسـاندا چاوی بە پاوڵ كەوتووە، بە رواڵەت تەندروسـتی 

و تێروپڕ دیار بووە. بەڵام هیچی دیكەی لەسـەر بارودۆخی نیشـتەجێ  بوونی بارمتەكان نەدەزانی.

٦. لێم پرسی: چ مەرجێك بۆ ئازادكردنی بارمتەكان دانراون. ئێم گیتۆت سەرسوڕمانی خۆی نیشاندا 

لـەوەی تاوەكـو ئێسـتا ئێمـە مەرجـەكان نازانیـن. لە مانگـی نیسـاندا لەلایـەن كـوردە خانەخوێكانەوە 

پێـی راگەیەنـدراوە كـە حكوومەتـی بەریتانیـا لـەم خاڵانـەی خـوارەوە وەك مەرجـی ئازادكردنـی پاوڵ 

ئـاگادار كراونەتەوە:

أ) ئازاكردنی ئەو شەڕكەرە كوردانەی لە زیندانەكانی عێراقدان.  

ب) ئازادكردنـی ئـەو خێزانـی شـەڕكەرە كوردانـەی كـە لەلایـەن دەسـەڵاتدارانی عێراقـەوە   

كـراون. زیندانـی 

ج) راگرتنی فرۆشتنی چەكی بەریتانی بە عێراق.  

د) راگرتنی فرۆشتنی چەكی هیندی بە عێراق.  

هەروەهـا ئەوەشـی پێ  گوتـراوە: كوردێكی نیشـتەجێی ئەڵمانیا وەكو ناوبژیوانی ئەم دانوسـتاندنە 

هەڵدەسـوڕێت، بەڵام دوای گەڕانەوەی بۆ ئەوڕووپا بۆی دەركەوتووە كە ئەو كوردە هیچ زانیارییەكی 

لەبـارەی بابەتەكـەوە نییـە و، هیـچ رێنماییەكـی بـۆ دانوسـتان پـێ  نـەدراوە. ئـەو گەیشـتوەتە ئـەو 

بەرئەنجامـەی رەنگـە بـە مەبەسـت خەڵەتێنرابێت و دانوسـتانەكە لە رێگـەی كەناڵی دیكـەوە ئەنجام 

بدرێت. لە هەموو حاڵەتێكدا، ئەو پێی وایە: دوو بارمتەی گروپەكەی پاوڵ (هیندی یەك و لوبنانییەك) 

لـە كۆتایـی مانگی ئایاردا ئازاد كراون «وەك ئاماژەیەكی مرۆڤدۆسـتانە»و، گیتۆت پێشـی وایە: ئەو دوو 

ئازادكـراوەش چەنـد بابەتێكیـان پێـدراوە كە لەگـەڵ ئازادبوونیاندا بیدەنـە رۆژنامەكان، یاخـود بیدەنە 

ئـەو حكوومەتانـەی مەبەسـتیانە. ئەگـەر بمانەوێـت پەیوەندی لەگەڵ ئەو كەسـانەدا بكەیـن، گریمانە 

وایـە كە بتوانیـن لە رێگـەی خاوەنكارەكانیانەوە بتواتیـن بیاندۆزینەوە.

٧. ئێـم گیتـۆت داواكاریـی كـوردی وەك بەرزتریـن دەرخسـتە لەقەڵەمـدا. لـە كـرداردا،  كوردتەنیا 

هەوڵـی بەدەسـتهێنانی ناوبانـگ دەدەن و، رەنگە هیوای ئەوەشـیان هەبووبێت لـە دەرەوەی وڵاتەوە 

چـەك و تەقەمەنییـان بۆ دابیـن بكرێت.

٨. مـن لێـم پرسـی: پێـی وایـە چـی رووەدات ئەگـەر داواكاریـی  كـورد جێبەجـێ  نەكرێـت. ئێـم 

گیتـۆت گوتـی: نازانێـت. حاڵەتی لەم جۆرە پێشـتر رووی نـەداوە. ئەو پێی وابوو مامەڵـەی باش لەگەڵا 

بارمتەكانـدا بـەردەوام دەبێـت، بەڵام تەریكبـوون و سـەختیی پەیوەندییكردن لەگەڵا دەسـتگیركەراندا 

وایكـردوە كـە پرۆسـەی دانوسـتانەكە زۆر بـە خاوی بەڕێـوە بچێت. 

٩. ئێم گیتۆت ئاماژەی بەوەش دا: لە پاریس چەند كوردێك دەناسـێت، بەڵام كەسـیان پەیوەندییان 

بە حزبی سۆشیالیسـتی یەكگرتووی  كوردسـتانەوە نییە. تاكە كەناڵی پەیوەندی لە رێگەی  كوردێكەوە 

بـووە كـە لـە (دەرەوەی ئەوڕووپـا) دەژی و، ئـەو ]گیتۆت[ ئامـادە نەبوو لە ئێسـتادا ئاشـكرای بكات. 

رەنگـە كـورد بـە دەسـتگیركردنی پـاوڵ بتوانـن پەیامێـك بگەیەنن، بـەڵام ئەم پرۆسـەیە لانی كەم سـێ  

هەفتـە دەخایەنێـت و، گەڕانـەوەی پەیامیـش هـەر ئەوەنـدەی پـێ  دەچێـت. لـە هەمـوو حاڵەتێكـدا 

كارێكـە جێگەی بـاوەڕ نییە. 

١٠. لـە كۆتاییـدا ئێـم گیتـۆت باسـی بەرنامەكانـی خـۆی بـۆ كـردم. ئـەو گوتـی: زۆر حـەز دەكات 

بچێتـەوە بـۆ ئـەو ناوچەیـەی كە پاوڵی لـێ  هێڵراوەتەوە. پێی باشـە كـە تیمێكـی تەلەفزیۆنیش لەگەڵ 

خۆیـدا بەرێت. رەنگە ئامادەی تیادا بێت كـە پەیامێكی حكوومەتی بەریتانیاش بگەیەنێت، بەڵام لەوە 

دەترسـا كـە دوبـارە بكەوێتە دوای دەسـەڵاتدارانی سـنوری توركیا. ئایـا دەكرێت حكوومەتـی بەریتانیا 

بـە جۆرێـك لـە جـۆرەكان پێشـوەخت دەسـەڵاتدارانی توركیـا ئـاگادار بكاتەوە. بـە جۆرێك كـە ناوبراو 

بتوانێـت بەبـێ  هیـچ لەمپەڕێك بـە هەردوو ئاڕاسـتەكەدا بێـت و بچێت، ئایـا نوێنەرێكـی حكوومەتی 

بەریتانیـا حـەز دەكات لەگەڵیدا بێت؟ 

١١. مـن نەچوومـە ناو باسـی كردەوەكانی داهاتـوەوە، تەنها ئەوەم گوت كە تۆ لـەم بابەتە ئاگادار 

دەكەمـەوە. هەمـوو ئەوانـەی سـەرەوە دەریدەخەن كـە ئێم گیتـۆت ئامادە نییـە بە تەواوەتـی كراوە 

بێت لەگەڵماندا، بەشـێك لە هۆكارەكە ئەوەیە كە وا هەسـت دەكات بەم كارە پەیوەندییەكانی لەگەڵ 

كـوردی دەخاتە مەترسـییەوە. بەڵام هۆكارە سـەرەكییەكە ئەوەیـە كە دەیەوێت قازانجـی رۆژنامەوانی 

زیاتـر لـەم مەسـەلەی بارمتەیـە بەدەسـت بهێنێت. (ئـەو بەڕێكەوت پێـی گوتم: هەمـوو چیرۆكەكەی 

بـە تێكـڕای وردەكارییەكانـەوە سـەبارەت بـە داواكاری كـورد خسـتۆتە بـەردەم كۆمەڵێـك رۆژنامـەی 

بەریتانـی. بەڵام ئەو بەشـەی كـە لە گاردییانی رۆژی چـواری تەموزدا بڵاو كراوەتـەوە، هەر ئەوەندەی 

لـێ  هەڵبژێـراوە). ئەگەری ئـەوەش بەدور دانانێـم كە ناوبـراو ئامادە بێت.

ناوبـراو خـۆی بۆ ئەم چاوپێكەوتنـە لەگەڵ مندا ئامادە نەكردبوو. رەنگە دوای بیركردنەوە هەسـت 

بـكات كە هۆكاری مرۆیـی ناچاری دەكەن ئەركێكی زیاتـر ئەنجام بدات.

١٢. حەزدەكـەی بیـر لەوە بكـەرەوە كە چۆن لەگەڵ ئەم بابەتەدا بەرەوپێشـەوە بچین، ئێم گیتۆت 

تـا چەنـد هەفتەیەكـی دیكـەش لـە پاریـس دەبێـت، بـە ئامادەییـەوە رەزامەنـدی دەربڕی كـە ئەگەر 

دووبارە پەیوەنـدی پێوە بكەمـەوە كۆببینەوە. 

(CO HUM) دڵسۆزی هەمیشەییم

نهێنی

ودك

  ٢AH  SW١A لەندەن

ژمارە تەلەفۆن ٠١٠٢٣٣٥٢١٦

رۆژی ١٦ی تەموزی ١٩٨١

بەڕێز ئێم ئێس تی وێستن، (سی ڤی ئۆ  CVO) ، باڵیۆزخانەی بەریتانیا لە پاریس

كەیسی مایكڵ پاوڵ

١. سـەبارەت بـە نامەكـەم لـە رۆژی ٦ی ئایـاردا سـەبارەت بـە بارمتەگرتنـی مسـتەر پـاوڵ، نـاوی 

كەسـێكی دیكەمـان پێـدراوە كـە ئامادەیـە یارمەتیـمان بـدات.

٢. بیـڵ ئیگڵتـون كـە سـەرۆكی بەشـی بەرژەوەندییەكانـی ویلایەتـە یەكگرتووەكانـە لـە بەغـدا و، 

پسـپۆڕی كاوربـاری كـوردە، ئـەم هەفتەیـە بـە لەندەنـدا تێپـەڕی. كە لێـرە بوو چـاوی بـە هاوڕێیەكی 

كۆنـی كـەوت بـە نـاوی عەلـی محەمەد عەلـی كە كـوڕی قازی محەمـەدە. قـازی محەمەد ئەو كەسـە 

بـو كـە لـە سـاڵانی ١٩٤٠ەكانـدا خۆی وەكـو شـای كـورد لەقەڵەمدا. دیـارە عەلـی پەیوەنـدی بەهێزی 

لەگـەڵ كـوردی ئێرانـدا هەیـە و، پەیوەنـدی بـە گروپـە نەیارەكانـی دەرەوەی وڵاتەوە هەیـە. ئیگڵتۆن 

باسـی كەیسـەكەی پاوڵی لەگەڵدا كرد و، شكسـتی ئێمەشـی لە دەسـتەبەركردنی ئازادبوونی ناوبراودا 

پـێ  راگەیانـد. عەلـی گوتـی: ئامادەیـە ئـەوەی پێـی دەكرێـت ئەنجامی بـدات. لـە یەكـەم بەركەوتندا 

پێشـنیاری كـرد پەیوەنـدی لەگەڵ ئێمەدا بكات. بە داخـەوە دەبوو بگەڕێتەوە بـۆ پاریس. بەڵام ئامادە 

بـوو چـاوی بـە هـەر كەسـێك لـە باڵیۆزخانـە بكەوێـت، ئەگـەر بێتـوو پەیوەنـدی پێـوە بكـەن. ژمـارە 

تەلەفونەكـەی بریتییە لـە ٢٥٥٣٤٦٤.

٣. ئێمـە لێـرەوە بەشـوێن دوو سـەرە داودا چوویـن، بەڵام وا هەسـت دەكەین كە بـە هیچ كوێمان 

ناگەیەنـن. لەگەڵ ئەوەشـدا پێویسـتە لـە هەوڵەكانمان بەردەوام بین. سوپاسـت دەكـەم ئەگەر تۆ، یان 

كەسـێكی تر لـە باڵیۆزخانەكە، پەیوەنـدی پێوە بكات. ئەو دەیەوێت راسـتییەكان بزانێـت و، ئەوانەش 

لـە نامەكـەی رۆژی ٦ی ئایارمـدا هـەن. پێشـەكی هیچ شـتێكم نییە زیـادی بكەم، جگە لـەوەی پاوڵ و 

دوو هندییەكـە كە ئێسـتا لە زیندانـن، ئەوانی دیكە ئـازاد كراون.

٤. ئـەوەی لـە عەلیـمان دەوێت ئەوەیـە ئامۆژگارییمان بكات كە چـۆن بتوانین پاوڵ ئـازاد بكەین. 

رەنگـە عەلـی پێشـنیاری ئـەوەی بـكات لەگـەڵ حسـیكدا دانوسـتان بكەیـن و بڕێـك پارەیـان بدەینێ . 

ئەگـەر عەلـی ئـەم رێگەیـەی گرتەبـەر، ئـەوا دەبێـت هیـچ گومانێكـی لـەلا نەهێڵیـن كە هەڵوێسـتی 

نێودەوڵەتیمان بەرامبەر كردەوە تیرۆریسـتیەكان و بارمتەگرتنەكان ئەوەیە: بە هیچ جۆرێك مامەڵەیان 

لەگەڵـدا نەكەیـن. بـەڵام هیـوادارم چەنـد پێشـنیارێكی دیكـەی هەبێـت. شـتێكی باش دەبێـت ئەگەر 

قایـل بێـت قسـە لەگـەڵ ئـەو كەسـانەدا بـكات كـە پەیوەنـدی پێیانـەوە هەیـە و، رۆڵێكـی چـالاك لە 

بابەتەكـەدا بگێڕێت.

٥. ئەم بەیانییە كاتێك قسـەم لەگەڵ دایكی پاوڵدا دەكرد، گوتی: پێدەچێت گیلیۆتی رۆژنامەنوسـی 

فڕەنسـی هاوڕێی د. مەحمود عوسـمان بێت، كە سـەرۆكی (حسیك)ە و ئێسـتا دەبیستین كە دەستگیر 

كـراوە. دیـارە گیلیـۆت لـە وەرزی بەهـاردا نەچۆتـە كوردسـتان تاوەكـو راپۆرتێـك لەسـەر بارمتـەكان 

ئامـادە بـكات: ئەو ئـاگاداری دەسـتگیركرانەكەیان نەبـووە. ئەو تەنیا سـەردانی كوردی كـردووە. ئەمە 

بـەو مانایـە دێـت كە گیلیـۆت لـەوەی دەمانزانی زیاتر  لـە كوردەوە نزیكـە، لەبەر ئەمـەش دەتوانێت 

ببێتە نێوەندكارێكی بەسـود.

دەبلیو  ئای  رەی

بەشی خۆرهەڵاتی ناوەڕاست

باڵیۆزخانەی بەریتانیا - پاریس

٢٢ی تەموزی ١٩٨١

بەڕێز دەبلیو ئای رەی، بەشی خۆرهەڵاتی ناوەڕاست، ودك، بەڕێز رەی

كەیسی مایكڵ پاوڵ

١. ئاماژە بە نامەكەتان لە رۆژی ١٦ی تەموز بۆ مایكڵ وێستۆن.

٢. دوێنـێ توانیـم پەیوەندی لەگەڵ عەلی محەمەد عەلی دا بكـەم و ئەمڕۆ چاوم پێیكەوت. عەلی 

گوتـی: خـۆی ئاگاداری وردەكارییە سـەرەكییەكانی كەیسـەكەی پاوڵە. بەپێـی زانیارییەكانی، پاوڵ چیتر 

بەتـەواوی لەژێر دەسـتی حزبی سۆشیالیسـتی یەكگرتـووی كورد(حسـیك)دا نییە. لە راسـتیدا حزبەكە 

دابـەش بـووە بەسـەر سـێ باڵدا: باڵی سـەرەكی (حسـیك، لەژێر سـەركردایەتی د. مەحمود عوسـمان)، 

ئـەم باڵـە ئێسـتا پەیوەنـدی بـە گروپێكـی فراوانـەوە بەنـاوی یەكێتیـی نیشـتمانیی كـورد كـردووە و، 

ئـەو بارمتانـەی لـەلای گروپەكـە ماونەتـەوە لەگـەڵ خـۆی بردونـی. یەكێتیـی نیشـتمانیی كـورد چەند 

جارێـك پەیوەندییان بە دەسـەڵاتدارانی عێراقەوە كردوە و چەند مەرجێكیان بـۆ ئازادكردنی بارمتەكان 

راگەیانـدوە. گرنگتریـن داواكاری بریتییە لـە ئازادكردنی  كـوردە زیندانیكراوەكان.

٣. دیاربوو عەلی بەڕاسـتی نیگەران بوو كە لە خەباتی كورددا كەسـانی بیانی دەسـتگیر بكرێن و،  

ئامادەیـی خـۆی بۆ یارمەتیـدان دەربڕی. ئەو گوتی: بەرنامـەی وایە لە داهاتوویەكی نزیكدا سـەردانی 

عێـراق بـكات. هەر كە گەیشـتە عێـراق، ئەوپەڕی هەوڵـی خۆی دەدات بـۆ ئەوەی پەیوەنـدی لەگەڵ 

یەكێتیـی نیشـتمانیی كورددا بـكات (لەڕێگەی نێوەندكارەوە، دیارە لەبەر هۆكاری ئاشـكرا) و كەناڵێكی 

پەیوەندی بۆ دانوسـتانكردن لەسـەر ئازاد كردنی پاوڵ دروست بكات. پێش ئەوەی سەفەرەكەی بكات، 

تەلەفونـم بـۆ دەكات. ئـەو هیوای وایە سـەفەرەكە كورتخایەن بێت و لەمـاوەی دوو هەفتەدا بتوانێت 

هەواڵـم بـۆ بهێنێتـەوە. بـەڵام ئەگـەر بـۆی دەركـەوت زیاتـری پـێ دەچێـت، ئـەوا پێش سـەفەرەكەی 

لەگـەڵ منـدا رێك دەكەوێت كە لـە رێگەی باڵیۆزخانـەی بەریتانیاوە (دیارە لەبەر هۆكاری ئاشـكرا  لە 

بەغـدا نا) پەیامێكم بۆ ئاراسـتە بـكات. ئەگەر لەبەر هـەر هۆكارێك تێكڕای گەشـتەكەی دوا بكەوێت، 

هـەوڵ دەدات بزانێـت لە رێگـەی پەیوەندییەكانییـەوە لە ئەوڕووپـا دەتوانرێت چ بەرەوپێشـچوونێك 

بەدەست بهێنرێت.

٤. مـن بـە روونـی بـە عەلیـم راگەیانـد: ئێمـە هیـچ شـتێكی بەرجەسـتەمان  نییـە كـە لەبەرامبەر 

ئازادبوونـی پاوڵـدا بیدەیـن. وا دیاربـوو كـە لە مەبەسـتەكە تێ گەیشـت: لە ناسـینی یەكەمـەوە وەكو 

كەسـێكی ئاڵـۆز هاتۆتـە بەرچاو. بەڵام مـاوە بزانرێت كـە ئایا ئەو كەسـانەی پاوڵیان لەژێر دەسـتدایە: 

بەهەمـان ئەندازە توانـای تێگەیشـتنیان هەیە؟

٥. لەگەڵ بەدەستهێنانی هەر زانیارییەكی دیكەدا ئاگادارت دەكەمەوە.

بەغدا تیلیگرامی ٤٠٠

جی ئار ٧٦٠

نهێنی

لە: ئەی جەی رامزی، بەغدا

بابەت: پی ئۆ دەبلیو / ئێم ٢٧ی تەموزی ١٩٨١

بۆ: بەڕێز دەبلیو ئای رەی، ئێم بی ئی، بەشی خۆرهەڵاتی ناوەڕاست، ودك

وێنە بۆ: بەڕێز سی جەی رەندڵ، تاران، باڵیۆزخانەی بۆن

كەیسی مایكڵ پاوڵ

١. كارڵ سـپاڵك كـە لێرە سـەرۆكی كارەكانی ئەڵمانیـای فیدراڵە لە نانخواردنـی رۆژی ٢١ی تەموزدا 

پێی راگەیاندم: حكوومەتەكەیان لە سێ هەفتەی رابردوودا لەبارەی پرسی ئەو پێنج بارمتە ئەڵمانییەی 

لـەلای ئۆپۆزیسـیۆنی كـوردن، لانی كەم سـێ وەفدی نـاردوە. بانگێشـتی كردم بۆ گوێگرتن لە باسـێكی 

دورودرێژتر و منیش دوێنێ ٢٦ی تەموز بانگێشـتم كرد و، سـەبارەت بەم پرسـە لەگەڵیدا كۆبومەوە.

٢. سـپاڵك لەگـەڵ جەختكردنەوەیـدا لەسـەر ئـەوەی كـە قسـەكانی كۆبوونەوەكەمـان لەوپـەڕی 

نهێنییـدا دەبێـت (تكایـە بـا بپارێزرێت) ، بەوە دەسـتی پێ كـرد كە كەمێـك لەوەوبـەر زانیارییەكی لە 

(ئەركـی ئەڵمانیـای فیـدراڵ) لـە تارانەوە پێ گەیشـتوە كـە ئێبنێت، یەكەم كەسـی ئەڵمانییە دەسـتگیر 

كرابێـت (بڕگـەی چـواری راپۆرتمـان ژمـارە ٢٦٩ی رۆژی ٢٠ی ئایـار) رۆژی ٢٣ی تەمـوز لـە تـاران ئازاد 

كـراوە و ئێسـتا بەڕێگەوەیـە بەرەو (بـۆن). گروپەكـەی تاڵەبانی جەختیـان لەوە كردۆتـەوە كە دەبێت 

ئازادكردنەكـەی وەكـو «ئاماژەیەك» تەماشـا بكرێت و، نابێـت وەها لێی تێبگەن كە ینـك تۆزقاڵێك لەو 

داواكارییانـە پاشـگەز بۆتـەوە كـە لە حكوومەتـی ئەڵمانیای فیـدراڵ هەیەتی لـە بەرامبـەر ئازادكردنی 

ئـەو چـوار بارمتە ئەڵمانییـەی دیكـەدا (راپۆرتـی رۆژی ٢٢ی حوزەیرانم).

٣. سـەبارەت بـە وەفدەكانی ئەڵمانیـا بۆ لای عێراقییەكان، ئەم سـەردانانە لـە رۆژی ٤ی تەموزەوە 

دەستیان پێ كردوە و، سەرەتاكەشی بریتی بووە لە گەیشتنی باڵیۆز مۆنتفۆرت كە كەسێكی عەرەبناسە 

و سـەرۆكی بەشـی خۆرهەڵاتی نزیكە لـە وەزارەتی دەرەكی ئەڵمانیا. ناوبراو بـە هاوڕێیەتی كۆچیەری 

وەزیـری دەوڵـەت، سـەردانێكی دیكەشـی ئەنجامـدا. ئەمـەش لەوكاتـەدا بـوو كـە وەزیـری دەوڵـەت 

نوێنەرایەتـی حكوومەتـی فیدراڵـی دەكـرد لـە ئاهەنگـی رۆژی نەتەوەیـی عێراقـدا كە لـە ١٧ی تەموز 

بەڕێوەچو. سپاڵك رایگەیاند: سەردانی سێیەم لە رۆژی ٢٥ی تەموزدا و، لەلایەن هێر ڤۆن بێنتیڤێگنیی 

سـەرۆكی بەشـی خۆرهەڵاتی نزیك لـە دەزگای هەواڵگریی ئەڵمانیـا ئەنجام دراوە.

٤. لـە سـپاڵكم پرسـی: ئایـا مۆنتفـۆرت و ئەوانـی دیكە لـە قسـەكانیاندا لەگەڵ حكوومەتـی عێراق 

چییـان بـاس كـردوە. ئەو گوتـی: قسـەكانیان لە سـێ خاڵدا چـڕ كردۆتەوە:

أ) بڕیاردان لەسـەر جێبەجێكردنی داواكارییەكانی ینك، یاخود جێبەجێنەكردنی تەنیا لە دەسـەڵاتی 

حكوومەتی فیدراڵدایە.

ب) نابێـت عێراقییـەكان لەپێنـاو ئازادكردنـی بارمتەكاندا، هەوڵـی هیچ كردەوەیەكی كۆماندۆئاسـا 

بدەن.

ج) لەبەر ئەوەی ئەڵمانییەكان لە پێدانی زانیارییەكەی بەردەسـتیان بە عێراقییەكان زۆر وەسـواس 

بوون، بۆیـە چاوەڕوانی هەمان مامەڵە لـە عێراقییەكانیش دەكەن.

٥. سپاڵك گوتی: وەڵامی عێراقییەكان بۆ ئەم سێ خاڵە بەمجۆرەیە:

أ) لەكاتێكـدا كـە رەزامەنـدن بـەوەی ئـەو پرسـە بەشـێوەیەكی سـەرەكی تایبەتـە بـە حكوومەتـی 

ئەڵمانیـای فیـدراڵ، بـەڵام پێداگـری لـەوە دەكـەن كـە لـە هەمـوو بڕیارێـك ئـاگادار بكرێنەوە.

ب) داواكاییەكەی ئەڵمانییەكان لە بڕگەی ٤ خاڵی (ب)ی سـەرەوە پەسـەند كردوە، بەڵام ئاماژەیان 

بەوەدا كە بارودۆخی ئێسـتا یەكێكە لە شـەرمەزارییە بەرچاوەكانیان.

ج) سەبارەت بە بابەتی داواكردنی زانیاری هیچ لێدوانێكیان نەبوو.

٦. سەرسـامی خۆمم نیشـانی سـپاڵك دا بـەوەی: حكوومەتەكەیـان بیری لەوە كردۆتـەوە لانی كەم 

هەنـدێ لـە داواكارییەكانی ینـك لەبەرامبەر ئازادكردنـی بارمتەكاندا قبوڵ بكات و، ئامـاژەم بەوەدا بە 

بـەراورد لەگـەڵ مـاوە دورودرێژەكـەی بەبارمتەگیرانـی پاوڵدا، ئـەوان ئادارێكـی زۆر كەمیان كێشـاوە. 

سپاڵك دڵنیای كردمەوە كە كاربەدەستانی ئەڵمانیا، چ ئەوانەی وەزارەتی دەرەوە و، چ ئەوانەی دەزگای 

هەواڵگرییەكەیان، هەڵوێسـتی بەریتانیایان زۆر بەلاوە پەسـەندە سـەبارەت بە چۆنێتی مامەڵەكردنیان 

لەسەر پرسی بارمتەكان لەگەڵ كوردە نەیارەكاندا و، ئەوپەڕی هەوڵی خۆیان دەدەن تا بتوانن بەرپرسە 

سیاسـییەكانیان قایل بكەن بەوەی هەمان هەڵوێسـت وەربگرن. لە ئێسـتادا وەزیرەكان كۆكن لەسـەر 

ئـەوەی كـە پێویسـتە بە بەهێـزی بمێننەوە. لەگەڵ ئەوەشـدا، پێویسـتە بزانرێـت كە وەزیـرەكان لەژێر 

فشـارێكی زۆردان بـۆ دەسـتەبەركردنی ئازادیـی بارمتـەكان. ئەگـەر داواكارییـەكان جێبەجـێ بكرێـن، 

پێناچێـت ئەڵمانییـەكان لـەوە زیاتر بـڕۆن كە پێنج ملیـۆن ماركی ئەڵمانـی وەكو قەرەبـوو بدەنە كورد 

(ینـك) بەرامبـەر كوژرانـی ئەو كـوردەی كە لـە روبەڕوبوونەوەی هێـزە چەكدارەكانی عێراقـدا «كە بە 

چەكـی ئەڵمانـی هاوكاری كـراون» كوژراون (بڕگـەی ٢ی نامەكەم لـە رۆژی ٢٢ی حوزەیـران). من ئەو 

لێدوانـە ئاشـكرایەم دەربـڕی و گوتـم: ئەم بابەتـە وا لە ینـك دەكات داوای زیاتریش بكات، سـپاڵكیش 

هاوڕایی خـۆی دەربڕی.

٧. بـە سـپاڵكم گـوت: هیـوام وابـووە حكوومەتەكـەی ئێـوە بزانن كـە هـەر بڕیارێك سـەبارەت بە 

جێبەجێكردنـی داواكارییەكانـی تاڵەبانـی كـە دەیـدەن، كاریگەری لەسـەر ئـەو هەنگاوانـە دەبێت كە 

ئێمـە لەسـەر پرسـی پـاوڵ گرتومانەتـە بـەر. سـپاڵكیش گوتـی: ئەگەر ئێمـە بمانەوێـت بەرپرسـەكانیان 

لـەم بۆچوونە ئاگادار بكەینەوە، دەبێت قسـە لەگەڵ مسـتەر سـلانگینتویت، یاخود باڵیـۆز مۆنتفۆرتدا 

بكەین كە سـەر بە وەزارەتی دەرەوەن. هەروەها كارێكی باشە دەزگای هەواڵگرییەكەشیان لەم بابەتە 

ئـاگادار بكەینـەوە. بـڕوام وایە كە دەبێـت ئامۆژگارییەكەی سـپاڵك جێبەجـێ بكەین.

٨. سـپاڵك لێی پرسـیم: ئایا بەم دواییە لەگەڵ دەسـەڵاتدارانی عێراقدا هیچ كردارێكمان سـەبارەت 

بـە پـاوڵ ئەنجـام داوە. پێم گوت: لـە رۆژی ١١ی تەموزدا، باڵیۆز لە وەزارەتـی كاروباری دەرەوە پارچە 

كاغەزێكـی لەلای سـامەڕایی بەجێ هێشـتوە كە باس لـە نیگەرانییەكانی حكوومەتـی بەریتانیا دەكات 

بەرامبـەر بـە نەبوونـی هیـچ هەواڵێـك، سـەبارەت بـەو هەنگاوانـەی دەسـەڵاتدارانی عێـراق لەپێنـاو 

دەسـتەبەركردنی ئازادیـی پاوڵـدا گرتویانەتـە بـەر و، داوای زانیاری لەسـەر ئەو هەنگاوانـە دەكات كە 

گیراونەتـە بـەر. ئێمـە تاوەكـو ئێسـتاش هیچ وەڵامێكـمان بەدەسـت نەگەیشـتوە. بەڵام مـن دڵنیابووم 

لـەوەی كـە ناهێڵێت كاتێكـی زۆر تێپەڕێت و، هەر زوو رێنماییم دەكەیت كە بە بیری دەسـەڵاتدارانی 

بهێنمـەوە كە چاوەڕوانـی وەڵام دەكەین.

٩. سپاڵك دڵنیای كردمەوە لەوەی كە دەسەڵاتدارانی ئەڵمانیای فیدراڵ لەڕێگەی باڵیۆزخانەكەیانەوە 

لە تاران لەگەڵ تاڵەبانی و ینك پەیوەندی راستەوخۆیان هەبووە. ئەم كەناڵی پەیوەندییەیان بەجۆرێك 

بـە نـا ئاسـایی زانیـوە، بەڵام بـە بڕواپێكراوتریـان زانیـوە لە هەمـوو جـۆرە پەیوەندییەك كـە بتوانن لە 

عێراقـەوە دروسـتی بكەن، كە لەوانەیە ئەگەر بەكرێگیراوی دوسـەرەی عێـراق نەبن، ئەوا بەرژەوەندی 

تایبەتـی دەیانجوڵێنێـت. سـودێكی دیكـەی پەیوەندییەكەی تـاران ئەوەیە كە لەوێوە نامـە و خۆراك و 

چەندین كەرەسـەی دیكەی ئاسـودەیی نێردراوە بۆ بارمتەكان. هەروەها، هەر لە رێگەی ئەو كەناڵەوە 

وێنـەی بارمتەكانیش بەدەسـت هێنراوە. هەموو بارمتـەكان بە رواڵەت لە تەندروسـتییەكی ناهەمواردا 

بـوون و جلوبەرگـی  كوردییـان لەبەردا بووە. سـپاڵك پێـی وابوو: ژیان لە وەرزی زسـتاندا زۆر ئاسـودە 

نابێت. من گوتم: لەڕاسـتیدا هەموو هۆكارێكمان لەبەردەسـتدایە كە بڵێین زۆر سـەخت دەبێت.

تۆماری بەشی خۆرهەڵاتی ناوەڕاست تكایە بدرێت بە (بۆن)

ئەی جەی رامزی

نهێنی

مستەر واگن، سێر جەی گراهام

سـەبارەت بـە سـازدانی پەیوەندییـەك لـە كاتژمێـر ٤ی پاشـنیوەڕۆی رۆژی ٣٠ی تەمـوزی ١٩٨١ 

بۆ مسـز پـاوڵ: 

١. رەزامەندیتـان لەسـەر بینینـی مسـز پـاوڵ دەربڕیـوە. ئـەو ژنێكـی زۆر ئەقڵانی و هاوسـەنگە و، 

بەتـەواوی لـەوە تێـدەگات و قبوڵێتی كە نابێت بەشـێوەیەك رەفتار بكەین كە مەترسـی بكەوێتە سـەر 

ئازادبوونـی سـەلامەتی كوڕەكـەی. مـن لـە مانگی شـوباتەوە لانی كـەم هەفتانـە پەیوەندیـی لەگەڵدا 

دەكـەم، لـەو كاتـەوەی كـە لـە پشـویەك لـە باشـوری ئەفریقـاوە گەڕایـەوە بـۆ شانشـینی یەكگرتـوو. 

هەوڵـم داوە ئەوەنـدەی دەتوانـم راشـكاو بم لەگەڵـی و، هەڵسـەنگاندنی واقیعییانـەی  ڕووداوەكانی 

پەیوەندیـدار بـە ئازادبوونـی كوڕەكەیـەوە بدەمـێ. ئێسـتا پێـم وایـە: ناوبـراو هـەوڵ دەدات دڵنیایـی 

لـە كاربەدەسـتێكی پایەبـەرزی وەزارەتـی دەرەوە و كۆمۆنوێڵـز وەربگرێـت كـە هەمـوو رێگەیـەك بۆ 

چارەسـەرێكی خـوازراوی كێشـەكە دەگیرێتەبەر.

٢. رەنگە بەباشی بزانیت پوختەیەكت لەو هەنگاوانە لەبەردەستدا بێت كە لەپێناو دەستەبەركردنی 

ئازادی بۆ مستەر پاوڵ گرتومانەتە بەر.

حسێن محەمەد عەلی فەیلی

٣. وتەبێـژی  كـوردی حسـیك KUSP لـە لەنـدەن. مـن دوو جـار چاوم پـێ كەوتوە و، ئێسـتا بڕوام 

وایـە ناتوانێت ببێتـە نێوەندكارێكـی كاریگەر.

سامی رەحمان

٤. ناوبـراو پێشـنیاری ئـەوەی كردوە كە خزمێكی پـاوڵ بچێتە لای عێراقییـەكان و داوایان لێ بكات 

پـارە بـە كورد بدەن، یاخود خێزانەكانی كورد ئازاد بكەن، واتـە: داواكاریی كورد جێبەجێ بكەن. لەبری 

ئەمـە یاخـود جیـاواز لەمە، پێشـنیاری ئـەوەی كرد كـە كۆبوونەوەیەك رێـك بخات لەنێـوان خزمەكانی 

پـاوڵ و نوێنەرێكـی حسـیك KUSP، ئـەو كاتەی كـە خزمەكانی پـاوڵ رەزامەند بن لەسـەری. هەر كام 

لـەم دوو فێڵـە دەبنـە هـۆی ئـەوەی حكوومەتی خاوەنشـكۆی بەریتانیا راسـتەوخۆ بەشـدار نەبێت لە 

«مامەڵەكردن»ەكـەدا. مـن ئـەم بابەتەم لەگەڵ مسـز پاوڵدا باس كـردوە. خێزانەكە پارەیـان نییە، بەڵام 

مسـز پـاوڵ ئامادەیـە لەگـەڵ باڵیۆزی عێراقـی و لەگـەڵ نوێنەری حسـیك KUSP دا دابنیشـێت بەڵكو 

سودێكی هەبێت.

گێرارد گیتۆتی رۆژنامەنوسی فەرەنسی

٥. باڵیۆزخانەكەمـان لـە پاریـس پەیوەندی لەگەڵ مسـتەر گیتۆتـدا كردوە. ناوبراو لـە چەند مانگی 

رابـردوودا سـەردانێكی ئـەو كەمپـەی كردبـوو كە مسـتەر پاوڵی لێ دەستبەسـەر كـراوە. بڕوامـان وایە 

ناوبـراو لەپێنـاو بەرژەوەندیـی تایبەتـی خۆیـدا چیرۆكەكانـی دەفرۆشـێت و پێناچێـت یارمەتییەكـی 

ئەوتۆمـان بدات.

عەلی محەمەد عەلی

٦. هاوڕێیەكـی  كـوردی بیـڵ ئیگڵتۆنـە. بیـڵ بـەم دواییـە لـە لەنـدەن چاوی پێـی كەوت و، باسـی 

كەیسەكەی پاوڵی لەگەڵدا كرد. عەلی ئامادەیی بۆ یارمەتیدان دەربڕی. دەستبەجێ دوای كۆبوونەوەكەی 

لەگـەڵ ئیگڵتـۆن چـووە پاریس و، بۆیە مـن داوای یارمەتیـم لە باڵیۆزخانـە كرد. راپۆرتـی كۆبوونەوەی 

یەكـەم هاوپێچ كراوە. ئەم كەسـە جێگـەی بایەخە.

٧. بـەردەوام بابەتەكەمـان لەلای عێراقییەكان باس كردوە. مسـتەر هەرد لـە گفتوگۆیەكدا لە رۆژی 

١٧ی تەمـوز قسـەی لەگـەڵ د.حەمادیدا كردوە. سـەرەڕای ئـەو دڵنیاییانەی عێراقییەكان سـەبارەت بە 

دەسـتەبەركردنی ئازادیـی پـاوڵ دەیـدەن، رەنگە هێشـتا لـە پێگەیەكدا نەبـن كە بڕوایەكـی زۆرمان بە 

قسەكانیان هەبێت.

دەبلیو ئای رەی

بەشی خۆرهەڵاتی ناوەڕاست

 ٢٨ی تەموزی ١٩٨١

باڵیۆزخانەی بەریتانیا-پاریس

٢٩ی تەموزی ١٩٨١

بەڕێز: دەبلیو ئای رەی، بەشی خۆرهەڵاتی ناوەڕاست، ودك، بەڕێز رەی،

كەیسی مایكڵ پاوڵ:

١. ئاماژە بە نامەی رۆژی ٢٢ی تەموز كە رەوانەم كردبو.

٢. دوێنـێ ئێـوارە عەلـی قـازی محەمـەد عەلـی تەلەفونـی بـۆ كـردم. گوتـی ئێسـتا ئامادەكاریـی 

كـردوە سـەردانی نیشـتمانەكەی بكاتـەوەو، رۆژی هەینـی ٣١ی تەمـوز، یاخـود یەكشـەممە ٢ی ئـاب 

دەچێتـە توركیـا. لـەوێ نامەبەرێـك چاوەڕێـی دەكات بەسـنوردا بیپەڕێنێتـەوە بـۆ ئـەو ناوچەیـەی كە 

پاوڵـی لـێ هێڵراوەتـەوەو، كەناڵێكـی پەیوەنـدی دروسـت دەكات. ناوبراو هیـوادارە لەمـاوەی ٧ - ١٠ 

رۆژدا بگەڕێتـەوە بـۆ پاریس. بـەڵام ئەگەر بەشـێوەیەكی چاوەڕواننەكـراو لە توركیا دەسـتگیر بكرێت، 

ئـەوا هـەوڵ دەدات لە رێگـەی باڵیۆزخانەكەمانەوە لە توركیـا پەیوەندیی بە منەوە بـكات. بۆیە ژمارە 

تەلەفونـی باڵیۆزخانەكەمانـم لە ئەنقەرە و، ناوی (رۆجەر شـۆرت)م پێ دا، كە سـەرۆكی باڵیۆزخانەیە. 

عەلـی قـازی پێداگریـی لەسـەر ئـەوە دەكـرد قسـە لەگەڵ كەسـێكی نـاسراودا بـكات كە لە پێشـینەی 

بابەتەكـە ئـاگادار بێت.

٣. دەتوانـم رات بسـپێرم تیلیگرامـی پێویسـت بـۆ رێنماییكردنـی ئەنقـەرە بنێریـت؟ پێویسـتە 

باڵیۆزخانەكـە پێـش گەیشـتنی عەلی بۆ توركیـا لە بابەتەكە ئـاگادار بێت، نەبا شـتێكی چاوەڕواننەكراو 

رووبـدات و، عەلـی خـۆی حـەزی دەكـرد زوو پەیامـمان بـۆ بنێرێت.

سی ئۆ هەم

نهێنی

جی ئار ئێس ١٤٣

 ٠٩٥٥Z لە وەزارەتی دەرەوە و كۆمۆنوێڵز

بەپەلە بۆ: ئەنقەرە

تیلیگرامی ژمارە ١٠٦ی رۆژی ٣١ی تەموزی ١٩٨١

زانیاری بۆ: پاریس

بەبارمتەگرتنی هاووڵاتییەكی بەریتانی (مستەر ئێم پاوڵ) لەلایەن كوردەوە:

١. لە رۆژی ٣٠ی كانونی دووەمدا پاوڵ لە باكوری خۆرهەڵاتی عێراق لەلایەن گروپی سۆشیالیستی 

یەكگرتووی كورد حسـیك ەوە بەبارمتە گیراوە. بڕوا وایە كە لە خاكی ئێراندا دەستبەسـەر بێت.

٢. بـە كۆمەكـی باڵیۆزخانەكەمـان لـە پاریـس توانیومانـە پەیوەنـدی لەگـەڵ  كوردێكـدا بكەیـن 

بەنـاوی عەلـی قازی محەمەد عەلییـەوە. ئەو رەزامەندی دەربڕیـوە ببێتە نێوەندكار. ئـەو بەم نزیكانە 

دەچێتـە ناوچەكـە و نامەبەرێكـی پەیـدا كـردوە كـە چاوەڕێـی دەكات و، كەناڵێكی پەیوەنـدی لەگەڵ 

بەبارمتەگرەكانـدا دروسـت دەكات. عەلـی قـازی دەیەوێـت ئەگـەر گەڕانەوەكـەی بـۆ پاریـس بەهەر 

هۆیـەك دوا بكەوێـت، پەیامێـك بـۆ (هـەم) لـە پاریـس بنێرێت. عەلـی پێداگری لەسـەر ئـەوە كرد كە 

نـاوی كەسـێكی بدرێتـێ كـە بتوانێـت پەیوەندی پێوە بـكات. نـاوی سـەرۆكی باڵیۆزخانـەی درایە.

٤. سوپاسی هاوكارییەكەت دەكەین ئەگەر عەلی حەزی كرد پەیامێك بگەیەنێت.

كارینگتۆن

سـنوردار: سـنوردار: بەشـی خۆرهەڵاتی ناوەڕاسـت، CONS D، NEWS D، PUSD، PS/ مسـتەر 

هـەرد، PS/ PUS، مسـتەر جـەی سـی مۆبرلی، سـێر جـەی گراهام، مسـتەر ئادامز.

جی ئار ئێس ٢٠٠

نهێنی

  ١٧١٧z لە وەزارەتی دەرەوە و كۆمۆنوێڵز

بەپەلە بۆ (بۆن)

ژمارەی تیلیگرام ٣٢٨ی رۆژی ٣١ی تەموزی ١٩٨١

بۆ: بەغدا، تاران

راپۆرتـی رۆژی ٢٧ی تەمـوزی بەغـدا بـۆ (رەی) لە بەشـی خۆرهەڵاتی ناوەڕاسـت، وێنەیەكت بۆ 

نێردراوە لەلایـەن (باگ)ەوە.

كەیسی مایكڵ پاوڵ

١. سـەرۆكی بەشـی حۆرهەڵاتـی ناوەڕاسـت لەگـەڵ مسـتەر سـلاگنویت بـەوردی بـە كەیسـەكەی 

پاوڵـدا چـوەوە، ئەمـەش لەكاتێكدا بوو كە مسـتەر سـلاگنویت بـۆ بەشـداریكردن لـە كۆبوونەوەیەكی 

كاردا سـەردانی لەندەنـی كردبوو.

٢. ئێمـە نیگەرانیـن كـە لەوانەیـە ئەڵمانییـەكان بەشـێك لـە داواكارییەكانـی ئـەو گروپـە جێبەجێ 

بكـەن كـە بارمتـە بەڕەگـەز ئەڵمانییەكانیان لە لایـە. هـەر ئیمتیازێك بـە گروپەكەی تالەبانـی بدرێت، 

بەدڵنیاییـەوە كاریگەریـی بۆ سـەر كەیسـەكەی پـاوڵ دەبێـت و، دواجـار دەبێتە هۆی ئـەوەی  كوردە 

یاخییـەكان بارمتـەی زیاتر بگرن. بەوەش كەسـە خۆرئاواییەكان دەبنە ئامانجی سـەرەكیی هێرشـەكانی 

داهاتوو.

٣. سوپاسـتان دەكەین ئەگەر لە دەرفەتێكی نزیكدا لەگەڵ سـلاگنویت یاخود مۆنتفۆرددا بابەتەكە 

بـاس بكەیـت و، بزانیـت بۆچوونیـان لەسـەر ئـەو رێكارانـە چییـە كـە ئەڵمانییـەكان گرتویانەتـە بـەر. 

ئەگـەر ناوبـراو جەختـی لەوە كردەوە كە (سـپالك) بە باڵیۆزخانـەی بەغدامانی گوتوە، ئـەوا دەبێت تۆ 

نیگەرانییەكـەی ئێمـەی پـێ رابگەیەنیت كە هـەر ئیمتیازێك لەلایـەن ئەڵمانییەكانـەوە بدرێت دەبێتە 

هـۆی لاوازكردنی هەڵوێسـتی گشـتییمان لەبـارەی تیرۆر و رفاندنـەوە. ئومێدمان وایە كـە پێش ئەوەی 

هیـچ بڕیارێكـی توند بـدەن، دەرفەتی ئەوەمـان بدەنێ بەشـێوەیەكی فەرمی بۆچوونەكانـی خۆمانیان 

ئاراسـتە بكەین.

كارینگتۆن

سـنوردار: سـنوردار: بەشـی خۆرهەڵاتی ناوەڕاسـت، CONS D، NEWS D، PUSD، PS/ مسـتەر 

هـەرد، PS/ PUS، مسـتەر مۆبرلـی، سـێر جـەی گراهام، مسـتەر ئادامز.

ودك

SW1 2AH لەندەن

٥٢١٦ ٢٣٣-٠١ ژمارە تەلەفون  

رۆژی ٣ی ئابی ١٩٨١

بەڕێز سی ئۆ هەم، باڵیۆزخانەی بەریتانیا-پاریس

كەیسی مایكڵ پاوڵ:

١. سـوپاس بـۆ نامـە زۆر بەسـودەكانت كـە بـاس لـە ئەنجامـی كۆبوونەوەكانـت لەگـەڵ گیتۆت و 

عەلـی قـازی محەمـەد عەلـی دەكـەن. زۆر سوپاسـت دەكەیـن بەرامبـەر بـە هەوڵەكانت.

٢. عەلـی قـازی لـەم سـاتەدا وا دەردەكەوێـت كـە بەسـودترین كـەس بێـت كـە لەپەیوندیدایـن 

لەگەڵـی. پێویسـتە ئێسـتا بزانین ئایـا دەتوانێت لـە سـەردانە چاوەڕوانكراوەكەیدا بـۆ ناوچەكە هیچی 

دەسـت بكەوێـت. ئەنقـەرەم ئـاگادار كردۆتەوە بـە هەر پەیامێـك لە عەلییـەوە، ئاگادارمـان بكەنەوە.

٣. هەمـان بۆچوونـی تـۆم هەیـە كە رەنگـە گیتۆت لـە یارمەتیدانی ئێمـەدا ئامانجـی دیكەی جگە 

لـە بەرژەوەنـدی مرۆیـی هەبێت. لەئێسـتادا نازانم كـە ئایا دەتوانێت ببێتـە ناوبژیوانێكـی كارا، ئەگەر 

تـۆ نـاڕازی نەبیت، پێشـنیارم وایە وازی لـێ بهێنین و تەنیا لەوكاتـەدا پەیوەندی لەگەڵـدا بكەینەوە كە 

رێگەكانـی دیكەمان سـودیان نەبێت.

دەبلیو ئای رەی

بەشی خۆرهەڵاتی ناوەڕاست

278



ودك

SW1 2AH لەندەن

ژمارە تەلەفون ٥٢١٦ ٢٣٣-٠١

ژمارە: ١/٣٨٠

رۆژی ٥ی ئابی ١٩٨١

بەڕێز ئەی جەی رامزی، باڵیۆزخانەی بەریتانیا- بەغدا

مەسەلەكەی پاوڵ:

١. ماوەیەكـە ئـاگادارم لـەوەی كە دەبێـت نامەیەكم بۆ بناردیتایـە و، تیایدا ئەو سـەرەداوانەم لێك 

بدایـەوە كـە لـەم چەنـد هەفتەیـەی رابـردوودا لەمیانـەی هەوڵەكانمـدا لەگـەڵ پاریـس، سـەبارەت بە 

چارەسـەركردنی كەیسـەكەی پاوڵ بەدەسـتم هێناوە.

٢. دوو جـار چـاوم بـە وتەبێـژی حسـیك KUSP لـە لەنـدەن كەوتـوە. ئێسـتا بـڕوام وایـە: حسـێن 

محەمـەد عەلـی فەیلـی ناتوانێـت ناوبژیوانێكـی كاریگـەر بێـت. بـەو جـۆرەی كـە ئـەو كار بـۆ دوو 

گـەورە دەكات، متمانـەی پـێ ناكرێـت. بەدڵنیاییەوە دەتوانین فشـاری زیاتری بخەینە سـەر بۆ ئەوەی 

یارمەتیـمان بـدات، بەڵام ئەمە دواجـار زیانی لێ دەكەوێتـەوە. بۆیە بڕیارمـان داوە لەكۆڵی بكەینەوە.

٣. سـێر جۆن گراهام لەو كاتەوەی لە ئێران بووە «سـامی» رەحمان دەناسـێت، كە پێشـتر وەزیری 

كشـتوكاڵی عێراق بووە و، لەم سـاڵانەی دواییدا بۆتە چالاكێكی كورد. زانیومە كە «سامی» لە وڵاتەكەی 

خـۆی بـووە. ئێمـە لەوكاتەی كە دەیویسـت لە ئێـران دەرباز ببێـت و، بێتە ئەم وڵاتەوە، زۆر هاوسـۆز 

بوویـن بـۆی. بۆیـە بڕیارمانـدا سـود لەو چاكەیـە وەربگرین كـە ئێمە لەگەڵمانـدا كردبـوو. رۆژی ١٤ی 

تەمـوز هـات سـەردانی سـێر جـۆن بـكات. وەك لـە نوسـخە هاوپێچكراوەكـەدا بـە روونـی ناوەڕۆكـی 

كۆبوونەوەكە دەخوێنیتەوە، «سـامی» چەند پێشنیارێكی پێشـكەش كردووە. ئێمە پێشنیارەكانمان رەت 

نەكردۆتـەوە و، هەفتـەی رابـردوو بەشـێوەیەكی گشـتی مسـز پاوڵـمان لـێ ئـاگادار كـردەوە. لەماوەی 

هەفتەیەكدا بە وریاییەوە و بە لەبەرچاوگرتنی پێشـهاتە نوێیەكانی دیكە دەیخەینە بەر باس. «سـامی» 

تـا ئێسـتاش لە كاروباری كـورددا چالاكە و ئێمـە لەگەڵیدا لەپەیوەندیـدا دەمێنینەوە.

٤. چەنـد مانگێكـە لەرێگـەی پاریسـەوە لـە هەوڵـی ئەوەدایـن پەیوەنـدی لەگـەڵ رۆژنامەنوسـی 

فریلانـس گێـرارد گیتـۆت بكەین، كـە لە چەنـد مانگی رابـردوودا سـەردانی كەمپەكەی پاوڵـی كردبوو. 

دواجـار لـە مانگـی رابـردوودا (كریسـتۆفەر هـەم) دۆزییـەوە و، قسـەی لەگەڵـدا كرد. نوسـخەیەك لە 

راپۆرتەكـەی ناوبـراوت بـۆ رەوانـە دەكـەم. لـەوە دەچێـت گیتـۆت تـا ڕادەیەكـی زۆر بـۆ بەرژەوەندی 

تایبەتـی خـۆی بیەوێـت چیرۆكەكانـی بفرۆشـێت. پێناچێت سـودێكی ئەوتۆمـان پێ بگەیەنێـت، بەڵام 

بـۆ داهاتـو هـەر لەبەرچـاوی دەگرین.

٥. لـە مانگـی تەمـوزدا بیڵ ئیگڵتـۆن لە رێگەی گەشـتەكەیدا بۆ واشـنتۆن، لە لەنـدەن هاوڕێیەكی 

كـوردی بەنـاوی عەلی محەمـەد عەلییەوە (عەلی قازی محەمەد) پێ ناسـاندین. عەلـی پەیوەندییەكی 

بەهێـزی لەگـەڵ گروپـە كوردییـە جیاجیاكانـدا هەیـە و، پێشـنیاری ئـەوەی بـۆ كردیـن كـە یارمەتیمان 

بـدات. لەبـەر ئـەوەی عەلـی لـە پاریـس دەژی و لەندەنـی بەجێ هێشـتوە، بۆیـە پێش ئـەوەی چاوم 

پێـی بكەوێـت، داوای لـە كریسـتۆفەر هـەم كـرد پەیوەندی لەگەڵـدا بكات و، بـە دوای ناسـاندنەكەی 

بیـڵ ئیگڵتۆنـدا بچێتـەوە. بـۆ ئـەوەی تـۆش بەتـەواوی ئـاگاداری بابەتەكـە بیـت، نوسـخەی نامەكـەی 

مـن بـۆ پاریـس و، وەڵامەكـەی (هەم)ت بـۆ هاوپێچ دەكـەم. پێدەچێت عەلـی بتوانێت سـەرەداوێكی 

بەسـودمان بـۆ دابین بكات - لەم سـاتەدا ئەوە باشـترین سـەرەداوە كـە هەمانبێت. ئەنقـەرەم ئاگادار 

كردۆتـەوە كـە ئەگـەر عەلـی پەیوەندی بـە (رۆجەر شـۆرت)ەوە بـكات ئاگادارمـان بكەنەوە.

٦. مسـز پاوڵ لەسـەر داوای خۆی لە رۆژی ٣٠ی تەموزدا چاوی بە سـێر جۆن كەوت و، سـێر جۆن 

بـە وردەكارییەوە باسـی لەو رێگە جیاجیایانە كـرد كە لەپێناو چارەسـەركردنی بابەتەكەدا گرتوومانەتە 

بەر. ئەو نەیویسـت مسـز پاوڵ وا تێ بگەیەنێت كە ئاماژەكانی ئێسـتا زۆر هاندەرن. ئەو هەڵوێسـتی 

حكوومەتـی لەسـەر كـردەوە تیرۆریسـتییەكان و بەبارمتەگرتـن روونكـردەوە و گوتـی: بەهیچ جۆرێك 

دانوسـتان لەگـەڵ حسـیك KUSP دا ناكەیـن و داواكارییەكانیان جێبەجـێ ناكەین. ئێمە تـا ڕادەیەكی 

زۆر بـەرەو رووی دەسـەڵاتدارانی عێراقـدا بوویـن و، بـەردەوام فشـاریان دەخەینـە سـەر بـۆ ئـەوەی 

رێگـەی گونجـاو بگرنـە بـەر بـۆ ئازادكردنـی كوڕەكـەی. مسـز پـاوڵ ژنێكـی زۆر ئەقڵانی و هاوسـەنگە 

و، دەتوانـرێ متمانـەی ئـەوەی پـێ بكرێـت كـە هیـچ كاردانەوەیـەك نانوێنێـت كـە زیـان بـە ئەگەری 

ئازادبوونی سەلامەتی كوڕەكەی بگەیەنێت. ئەو تاوەكو ئێستا سێ نامەی لە كوڕەكەیەوە پێ گەیشتوە 

كوڕەكـەش بـەردەوام بـەو زیندانەی كە شـەش مانگە تیایدایـە: نەرمونیانە. ئێمە كاتێ چەند شـتێكمان 

لـە عەلـی قازی محەمـەد عەلییـەوە بیسـت، جارێكی دیكە لەگـەڵ مسـز پـاوڵ پیاچوونەوەیەكمان بە 

بابەتەكـەدا كرد.

٧. پێویسـتە ئـەوە بڵێـم: ئەگـەر عەلـی قـازی چەنـد سـەرەداوێك پەیـدا نـەكات، ئیـتر دەبێـت بیر 

بكەمـەوە بزانـم هەنـگاوی داهاتـوم چـی بێت.

دەبلیو ئای رەی

بەشی خۆرهەڵاتی ناوەڕاست

سێر جەی گراهام

كەیسی مایكڵ پاوڵ:

١. مسز پاوڵ، لە دوای كۆبوونەوەكەی لەگەڵتان لە رۆژی ٣٠ی تەموز، پەیوەندی بە كارمەندەكانی 

كۆمپانیای كوڕەكەیەوە كردوە تاوەكو بزانێت ئامادەییان تێدایە لەگەڵ كورددا تێ بكەون و، دانوستانیان 

لەبارەی كوڕەكەیەوە لەگەڵدا بكەن.

٢. كۆمپانیـای ئەلكیتانـی دەڵێـت: حكوومەتـی عێراقی هۆشـیاری داونەتێ خۆیان لە كەیسـەكەوە 

نەگلێنـن و هەوڵـی دانوسـتان نەدەن. رەنگە راسـت بكەن، بـەڵام ئازادكردنی چوار بارمتـە لوبنانییەكە 

رەنگـە لـە رێككەوتێكـی سـادە زیاتر بێت و، مـن نامەوێت گومـان بە كۆمپانیاكە ببەخشـم. 

٣. وابزانـم زیانێكـی ئەوتـۆ ناكەیـن ئەگـەر بێتـو هـەوڵ بدەیـن لەڕێگـەی نووسـینگەی سـەرەكی 

كۆمپانیاكـەوە لـە بەیـروت، چیرۆكـی ئەلكیتانیمان دەسـت بكەوێت. رەنگـە عێراقییەكان نـاڕازی بن و 

بڵێـن: ئێمـە هەوڵـمان داوە دەسـت بەسـەر پێگەكـەی ئەوانـدا بگرین، بەڵام لـە دوای شـەش مانگ و 

دڵنیاكردنـەوەی بـێ بنەما كە دەماندەنێ، دەتوانین بڵێیـن: تەنیا ئەو رێگە جیاجیایانە تاقی دەكەینەوە 

كـە دەتوانـرێ بۆ چارەسـەركردنی كێشـەكەی پـاوڵ بگیرێنـە بەر. ئەگـەر رەزامەنـد بیـت، نامەیەك بۆ 

بەیروت دەنوسـم.

دەبلیو ئای رەی

بەشی خۆرهەڵاتی ناوەڕاست

W95 233 5216

٥ی ئابی ١٩٨١

جی پی ئێس ٤١٠

نهێنی

 ١١١٦٠٥z (بۆن) لە

بەپەلە بۆ ودك

راپۆرتی ژمارە ٥٩٨ی، ئابی ١٩٨١

زانیاری بەپەلە بۆ: بەغدا، تاران

كەیسی مایكڵ پاوڵ

١. شـلاگینتویت ئەم پاشـنیوەڕۆیە سـەرۆكی باڵیۆزخانەی بانگ كرد. ئەو گوتی: دوو زانیاریی هەیە 

بمانداتـێ. یەكەمیـان ئەوەیـە كـە بارمتـە ئەڵمانییەكـە ئـازاد كـراوە و شـلاگینتویت توانیبـوی وتەی لێ 

وەربگرێـت و، جەختـی لـەوە كردبۆوە كە كاپڵانی رۆژنامەنوسـی نەمسـایی (بڕگـەی ٧ی TUR) كە لە 

زیندانـدا سـەردانی كردبـوو، یـان ئەوەتـا چاوی بـە مایكڵ پـاوڵ كەوتوە، یاخـود ئەوەتا بە شـوێنەكەی 

دەزانێـت. تـا ڕادەیەكـی نزیك لە دڵنیایی، پاوڵ لەسـەر خاكی ئێـران بووە. ئەگەر ویسـتمان پەیوەندی 

بـە كاپڵانـەوە بكەین، ناوبـراو لە ناوەڕاسـت یاخود كۆتایـی ئابدا دەگەڕێتـەوە بۆ ڤیەنا.

٢. دووەم، شـلاگینتویت (بـە شـەرمەزارییەوە) گوتـی: لـە ئێسـتادا پێدەچێـت ئـەو چـوار بارمتـە 

ئەڵمانییـەی ماونەتـەوە لە چەنـد رۆژی داهاتودا ئازاد بكرێـن. ئەم زانیارییە زۆر هەسـتیارە و داوامان 

لـێ كـراوە كە بەوپـەڕی نهێنێتییـەوە مامەڵـەی لەگەڵدا بكەیـن. ئەڵمانییـەكان هیـچ ئیمتیازرێكیان بە 

ینـك نـەداوە. بـەڵام شـلاگینتویت لـە میونیـخ ئەندامێكـی ینكی بەنـاوی كەمال فوئـادەوە بینیـووە كە 

پێشـتر لـە بەرلیـن بووە و، لە رێگـەی گەڕانەوەی بووە بۆ خۆرهەڵاتی ناوەڕاسـت. لـەم كۆبوونەوەیەدا 

ئـەو پێشـنیارە هاتۆتـە ئـاراوە كـە ئەگەر ینـك ئـەو بارمتانەی دیكە ئـازاد بكات كـە لـەلای ماونەتەوە، 

ئـەوا ئەڵمانییـەكان لـە دوای ئازادكردنەكەوە

(ا) هەوڵ دەدەن هاوسۆزیی جەماوەریی بۆ ینك دابین بكەن:

(ب) «كۆمەكی مرۆیی»یان بۆ دابین دەكەن.

دوێنـێ باڵیـۆزی ئەڵمانیـای خۆرئاوا لە تاران ئـاگادار كراوەتەوە كە ینك ئـەم مەرجانە قبوڵ دەكات 

و، هیـوای وابـوو كە لە چەنـد رۆژی داهاتوودا بارمتەكان لـەوێ ئازاد بكرێن.

٣. لە وەڵامی پرسیارەكاندا، شلاگینتویت گوتی: مەبەست لە خاڵی (ب) كەلوپەلی تەندروستییە كە 

تـا ڕاددەیەكـی زۆر دڵنیایـە لەوەی لـە رێگەی لایەنێكی سـێیەمەوە، بۆ نموونە لەڕێگەی خاچی سـوری 

نێودەوڵەتییەوە بۆیان رەوانە دەكرێت و، گوتیشـی: لەسـەر هیچ بڕێكی دیاریكراو رێككەوتن نەكراوە.

٤. هەنگـەر لەبـەر كەسـە پەیوەندیـدارەكان، خۆشـحاڵیی خۆی دەربڕی كـە ئەگـەری ئازادبوونیان 

بەزوویـی لەئارادایـە. بـەڵام بـە جـددی نیگەرانی ئـەوە بوو كە ئـەو مەرجانـەی ئەڵمانییـەكان قبوڵیان 

كـردوە رەنگـە وەكـو پێدانی ئیمتیـاز لێك بدرێتـەوە و، ئەمەش ئـازاد كردنی پاوڵمان بۆ قورسـتر بكات. 

دیـارە شـلاگینتویت پێشـبینی ئەمـەی كردبـوو و گوتی مـەرج نییە كە بەو شـێوەیە بێت. ئاشـكرایە كە 

 ،TUR ینـك لەبـەر هۆكارگەلی خۆیان ویسـتویانە خۆیان لە بارمتەكان رزگار بكـەن (بڕوانە بڕگەی ٣ی

دێـڕی كۆتایـی) و، مەرجـەكان زیاتـر بـۆ رێگریكردنـە لـە ئابڕوچوونـی ینـك هەتـا لـەوەی داواكردنـی 

پاداشـت بێت.

٥. شـلاگینتویت هاتەوە سـەر پرسـی مایكڵ پاوڵ و رایگەیاند: سـەرچاوە هەواڵگرییەكانی ئەڵمانیا 

بۆچوونێكـی بەهێزیـان هەیـە كە ینك و حسـیك هەردوكیان لە سـوریاوە هـاوكاری دەكرێن. هەروەها 

ئامـاژەی ئـەوەش هەبووە كـە كۆنگرەیەكی گروپەكانی كورد بەم دواییە لە دیمەشـق بەسـترابێت. ئەو 

پێشـنیاری كـرد هـەوڵ بدەین لە رێگـەی باڵیۆزەكەمان لە دیمەشـق پەیوەندی حسـیك ەوە بكەین.

تایلۆر

 PS/ ،مستەر هەرد /CONS D، NEWS D، PUSD، PS ،سـنوردار: بەشی خۆرهەڵاتی ناوەڕاسـت

PUS، سـێر جەی گراهام، مسـتەر ئادامز.

جی پی ئێس ٥٤٠
نهێنی

 061400Z (بۆن) لە
بەپەلە بۆ ودك
٦ی ئابی ١٩٨١

زانیاری بەپەلە بۆ: بەغدا، تاران
راپۆرتتان ژمارە ٥٨٩ 
كەیسی مایكڵ پاوڵ

١. سـەرۆكی باڵیۆزخانـە دوێنێ شـلاگینتویتی بانـگ كرد و، پێـی راگەیاند: داوای لێ كـراوە زانیاری 
نوێكـراوە وەربگرێـت لەبـارەی شـوێنی بارمتـە ئەڵمانییەكان و، پرسـیاری ئـەوەی كرد: ئایا لـەو كاتەوە 
كـە شـلاگینتویت لەگـەڵ میەرزدا قسـەی كردووە، هیچ پێشـهاتێكی نـوێ روویداوە یان نـا (بڕگەی ١ی 

.(TUR

٢. شـلاگینتویت رایگەیاند: راسـتییەكەی چەند پێشـهاتێكی نوێ  ڕوویانداوە. پیتەرسـن كە باڵیۆزی 
ئەڵمانیای خۆرئاوایە لە تاران چەند كۆبوونەوەیەكی لەگەڵ نوێنەرانی ینك دا ئەنجام داوە. نوێنەرەكان 
وەكـوو نیشـانەیەكی نیازپاكـی، یەكێـك لـە بارمتـە ئەڵمانییەكانیـان ئـازاد كـردوە كـە پێشـتر لـە چـوار 
ئەڵمانییەكـەی دیكـە جیاكرابـۆوە. لـە بارودۆخێكـی باشـدا بـوو، هەرچەنـدە بەهـۆی ئـەوەی ٩ رۆژ 

بەڕێگـەوە بوو، مانـدوو بوو.

٣. شلاگینتویت گوتی: ینك داواكارییەكانیان وەك مەرجی ئازادكردنی بارمتەكانی دیكە دوپاتكردۆتەوە، 
بـەڵام گوتیشـی كـە پیتەرسـن بـە روونـی پێـی راگەیاندون كـە هیچ گومـان لـەوەدا نییـە ئەڵمانییەكان 
ئامـادە نیـن لەپێـش ئازادكردنـی بارمتەكانـەوە سـەرانە بـە ینك بـدەن، یاخود بانگەشـە بـۆ ینك بكەن 
(بـەڵام ئەوەشـی گـوت: ئەگـەر بارمتـەكان ئازاد بكرێـن، هـەوڵ دەدات لە هەمـوو بانگەشـەیەكدا كە 
لەئەنجامـی ئـەم كارەدا بـۆ ینـك دەكرێـت، مامەڵەیەكـی ئەوپـەڕی هاوسـۆزانەیان لەگەڵـدا بكرێت). 
ئـەو كۆمپانیـا ئەڵمانییـەی كـە چـوار بارمتەكە كاریـان لێ كـردوە، بەتونـدی دژی پێدانی سـەرانەیە بە 
ینـك، چونكـە گەیشـتوونەتە ئەو بەرئەنجامەی كە بەم كارە مەترسـیی سـەر كارمەندەكانی دیكەیان لە 
ناوچەكەدا زیاتر دەكات. شـلاگینتویت پێشـبینی نەدەكرد لە سـێ هەفتەی داهاتوودا و رەنگە تاوەكو 
مانگـی ئەیلـوول هیـچ بەرەوپێشـچوونێكی دیكە رووبـدات. لەگەڵ ئەوەشـدا گوتی: هیـوای وایە ینك 
بەبـێ ئـەوەی داواكارییەكانیـان بـۆ جێبەجـێ كرابێـت، خۆیـان بارمتـەكان ئـازاد بكـەن. تاوەكو ئێسـتا 

كەشـوهەوای دانوسـتانەكە پەسـەند بووە:  كورد وایان نیشـانداوە كـە پێیان وایە بارمتـەكان بارگرانیین 
لەسـەر شـانیان، زانیویانـە ئەگـەر بارمتـەكان بكـوژن: ناویان بەخـراپ بـڵاو دەبێتەوەو، زۆر خۆشـحاڵ 

دەبـن بەرامبەر بـە ئازادكردنیان.
٤. هەنتەر گوتی: خۆشحاڵە بەوەی باسی جێبەجێكردنی داواكارییەكان نەكراوە، چونكە پاشهاتەكانی 
ئـەو كارە كاریگـەری دەخاتە سـەر كەیسـەكەی پـاوڵ. حكوومەتـی خاوەنشـكۆی بەریتانیـا پابەندە بە 
سیاسـەتە ئاسـاییەكەیەوە كە بریتییە لە جێبەجێنەكردنی داواكاریی تیرۆریسـتان. ناوبراو پێشنیاری كرد 
خۆی و شـلاگینتویت لەوپـەڕی پەیوەندییدا بن لەبارەی پەرەسـەندنەكانەوە. شـلاگینتویت رەزامەندی 

نیشاندا.

٥. قسـەكانی شـلاگینتویت لەوانـەی سـپالك كـە بۆ رامـزی ناردبوون (بەغـدا راپۆرتـی ٢٧ی تەموز) 
كەمـتر ئەقـڵ دەیبڕێـت. پێناچێـت حسـیك، كـە داواكاریـی لـەم جـۆرەی كـردوە، ئەوەنـدە ئامادەیـی 
ئازادكردنـی بارمتەكانی تێدابێت كە وەك شـلاگینتویت دەڵێت: تەنانەت بەبێ هیچ ئیمتیازێك ئازادیان 
بكات. شـلاگینتویت لە خاڵێكی قسـەكانیدا گوتی: بە بەراورد بە ئێمە لە كەیسـی پاوڵدا، ئەڵمانییەكان 
زیاتـر لەژێـر فشـاردان، چونكـە بارمتەكان هەمـوو خێزانیـان هەیە و، ئـەو خێزانانە هەموو پشـتیوانی 

لـەو ئەنـدام پەرلەمانانـە دەكەن كە فشـار دەخەنە سـەر حكوومەت بـۆ ئازادكردنـی بارمتەكانیان.

٦. سـەختە بزانیـت چـۆن بابەتـەكان بـەرەو پێشـتر ببەیـت، مەگـەر پێت وابێـت دەتوانیت شـتێك 
لەبـارەی بڕگـەی ٧ی راپۆرتی پێش كۆتایی رامزییەوە ئەنجام بدەیت. بەڵام رەنگە بتەوێت پێش كۆتایی 
ئـەم مانگـە جارێكـی دیكـە بابەتەكانمـان لەگـەڵ شـلاگینتویتدا بـەراورد بكەینـەوە، بەمـەش دەرفەتی 

ئەوەمـان ببێت هەڵوێسـتەكەمان دابڕێژینەوە.

٧. شـلاگینتویت باسـی لـە رۆژنامەنووسـێكی نەمسـایی بەنـاوی رەینـەر كاپلانـەوە كـرد كـە بـە 
پـێ بەنـاو كوردسـتاندا گەشـتی كـردوە و، زانیـاری بەهـاداری لـە بـارەی ینـك داوەتـە ئەڵمانییـەكان. 
رەنگـە ناوبـراو زانیاریـی لەسـەر دەسـتگیركەرانی پاوڵیشـەوە هەبێـت و، بتوانێـت پێشـنیاری چەنـد 
رێگەیـەك بـكات لەسـەر چۆنێتـی پەیوەنـدی پێوەكردنیـان. ناونیشـانەكەی لـە جنێـف بریتییـە لـە 
NEULERCHENFELDERSTRASSE 28-2  (ژمارە تەلەفون: ٤٢٢٨٦٥)، بەڵام شلاگینتویت نازانێت 

ئـەو كەسـە هێشـتا گەڕاوەتـەوە بـۆ نەمسـا یـان نا.

تایلۆر
سـنوردار: سـنوردار: بەشـی خۆرهەڵاتی ناوەڕاسـت، CONS D، NEWS D، PUSD، PS/ مسـتەر 

هـەرد، PS/ PUS، مسـتەر ئادامز.

نهێنی

ZCZC، GRS

لە بەڕێز دەبلیو ئای رەی، بەشی خۆرهەڵاتی ناوەڕاست

رۆژی ١٢ی ئابی ١٩٨١

بۆ بەڕێز ئای ئێڵ بلاكلی، باڵیۆزخانەی بەریتانیا - بەیروت

كەیسی مایكل پاوڵ

١. جاروبـار دەربارەی بەبارمتەگرتنـی بیانییەكان لەلایەن كوردەوە تیلیگرامـت بۆ رەوانە دەكرێت، 

بەتایبەتی لەبارەی كەیسـەكەی مایكڵ پاوڵەوە، كە كەسـێكی بەریتانییە. لەگەڵ ئەوەشدا كە راستەوخۆ 

بەشـدارمان نەكردویت لە هەوڵەكانمان بۆ دەسـتەبەركردنی ئازادبوونێكی سەلامەت بۆ ناوبراو.

٢. ئێمـە بەردەوامیـن لـە بەرپرسـیاركردنی عێراقییـەكان بەرامبەر بە سـەلامەتیی پـاوڵ و بەردەوام 

بۆچوونەكانمان بۆ دەسـەڵاتدارانی عێراق ئاشـكرا كردوە. ئەوان دڵنیاییان داوینەتێ كە چییان لە توانادا 

بێت بۆ چارەسـەركردنی ئەم بابەتە درێغی ناكەن، بەڵام دوای تێپەڕبوونی شـەش مانگ دەردەكەوێت 

كـە دڵنیاییەكانیـان بـێ بنەمـا بـووە. هەڵوێسـتی نەگۆڕمـان ئـەوە بـووە كـە دانوسـتان لەگـەڵ كورددا 

ناكەیـن و خواسـتەكانیان بـەدی ناهێنیـن. لە ئێسـتادا چەند رێگایەكـمان گرتۆتە بەر بۆ دروسـتكردنی 

كەناڵـی پەیوەنـدی لەگەڵ ئەو كەسـانەی دەسـتیان بەسـەر پاوڵدا گرتوە كـە بریتین لـە حزبی یەكێتی 

سۆشـیالیتی كـورد، بـەو مەبەسـتەی بتوانیـن قایلیان بكەین كـە هێشـتنەوەی پاوڵ كارێكی بێسـودە و 

خزمـەت بە دۆزی كـورد لەم وڵاتـەدا ناكات.

٣. هەفتەی رابردوو دایكی پاوڵ سـەردانی سـێر جۆن گراهامی كرد. من لە كۆبوونەوەكەدا بەشدار 

بـووم. وتووێژێكـی گشـتییمان لەسـەر بابەتەكـە ئەنجـام دا. گەیشـتینە ئـەو بڕوایـەی كە فشارخسـتنە 

سـەر خاوەنكارەكـەی پـاوڵ، كـە (ئـەل كیتانە)یـە، كارێكـی بەسـود دەبێت و وایـان لـێ دەكات بەپێی 

توانایان یارمەتیدەر بن. مسـز پاوڵ پەیوەندی بە نووسـینگەی لەندەنیانەوە كرد و پێی راگەیاند: ئەوان 

ئەركێكـی ئەخلاقییان لەسـەرە كە لەلای خۆیانەوە هەوڵی ئازادبوونـی كوڕەكەی بدەن. پێیان راگەیاند: 

عێراقییـەكان پێیـان گوتـون خۆیان لـەو بابەتەوە نەگلێنن. رەنگە ئەمە راسـت بێت - مـن گومانی خۆم 

هەیە. بەڵام ئەگەر ئەمە راست بێت، بۆچی كورد بڕیاریانداوە چوار كارمەندە لوبنانییەكە ئازاد بكەن؟

٤. بۆچوونـی ئێمـە، كـە دەیخەینە بـەردەم تێڕوانینتان، ئەوەیە: رەنگە كارێكی بەسـود بێت فشـار 

بخەینە سـەر خاوەنەكانی ئەلكیتانە بۆ ئەوەی راشـكاو بن لەگەڵمان، هەروەها فشـاریان بخەینە سـەر 

بـۆ ئـەوەی ئەركـە ئەخلاقییەكەیان بەرامبـەر كارمەندەكەیـان راپەڕێنن. بۆیە، سوپاسـت دەكەم ئەگەر 

تـۆ یاخـود گۆردن پیریـێ وەكو سـكرتێری بازرگانـی رەزامەندی دەرببڕن لەسـەر ئـەوەی پەیوەندی بە 

كۆمپانیاكـەوە بكرێـت و، رەنگـە سـەردانیان بكرێـت. سـەرەڕای ئـەو زانیارییانـەی كە رەنگـە لەبارەی 

هەلومەرجـی ئازادبوونی كارمەندە لوبنانییەكان داوایـان بكەیت، بۆ نموونە: ئایا كۆمپانیاكە لە بەیروت 

پەیوەنـدی لەگەڵ حسـیك دا كردوە، لەوانەیە لەژێر فشـاری خێزانی كارمەندەكانـدا بوبێت، ئایا پارەی 

سـەرانەیان داونەتـێ؟ ئێمـە پێشـوازی لـە هـەر ئاماژەیـەك دەكەیـن كـە دەریبخـات ئامـادەن لەپێناو 

ئـازاد كردنـی پاوڵـدا چ كارێك بكـەن. خێزانی پـاوڵ هیچ پارەیەكیـان نییە مامەڵـەی ئازادبوونەكەی پێ 

بكـەن. تـا ئەو كاتـەی لایەنێكی سـێیەم نەیەتە ناوەوە، پـاوڵ تاوەكو كاتێكـی نەزانراو بـە زیندانكراوی 

دەمێنێتـەوە. رەنگـە كارێكی بـاش بێت كە بڵێیت ئەلكیتانە لێرە وەكو خاوەنكارێكی باش و بەرپرسـیار 

توشـی ناڕەحەتی دەبێت ئەگەربێتو روبەڕووی پرسـیاری شەرمەزاركەری راگەیاندنەكان ببێتەوە. رەنگە 

ئەگـەر قسەوباسـی ئـەوە بـڵاو ببێتەوە كـە ئەلكیتانـە خاوەنكارێكـی باش نییـە، كۆمپانیاكـە نەتوانێت 

بەئاسـانی خەڵكـی دیكە بۆ ئەركـی دەرەوەی وڵات بۆ گرێبەسـتی كارەكانی دیكـە، دابمەزرێنێت.

واژو

دەبلیو ئای رەی

بەشی خۆرهەڵاتی ناوەڕاست

جی ئار ئێس ٥٧٣

نهێنی

 ١٣١٦٥٨Z لە وەزارەتی دەرەوە و كۆمۆنوێڵز

بەپەلە بۆ بەیروت

تیلیگرامی ژمارە ١٩٦ی رۆژی ١٣ی ئابی ١٩٨١

زانیاری بۆ: بەغدا، تاران

تیلیگرامەكەی رۆژی ١٠ی ئابی (رەی) بۆ (باكلی)

 كەیسی (پاوڵ)

(Kittaneh) ١. لەسەر بانگێشتی گراهام، ئەمڕۆ مستەر عەبدولباقی كە بەڕێوەبەری پڕۆژەی كیتانە

یـە و لـە بەیروت نیشـتەجێیە، بە هاوڕێیەتی مسـتەر پاوڵ رانـدرەپ بانگ كە بەرپرسـی لقی لەندەنە، 

بانگ كران.

٢. باقی باسـێكی لە كەیسـەكە كرد و، زانیارییەكی زیاتری لەوەی دەمانزانی پێشـكەش نەكرد. ئەو 

گوتی: كۆمپانیاكەی بایەخ بە سـەلامەتیی سـتافەكەی دەدات و، دەیەوێت بەبێ هیچ مەترسـییەك سێ 

بارمتەكـە (پـاوڵ و دوو هندییەكـە) ئازاد بـبن. ئەوان نایانەوێت مەترسـیی ناڕەحەتكردنـی عێراقییەكان 

قبـوڵ بكـەن و، بەبێ رەزامەنـی عێراق راسـتەوخۆ بكەونە دانوسـتانەوە. كاتێ پرسـیاری بۆچوونەكانی 

لێكـرا بەرامبـەر بە چۆنێتی ئـازاد كرانی سـێ لوبنانییەكە، گوتی:

ا) ژنی یەكێك لە دەستگیركراوە لوبنانییەكان، سكاڵایەكی بۆ خودی سەدام حسێن بەرز كردۆتەوە.

ب) دایكوباوكـی دەسـتگیركراوەكان داوای ناوبژیكردنیان لەو میلیشـیایانەی لوبنـان كردوە كە بڕوا 

وایـە پەیوەندییان لەگەڵ كـورددا هەبێت.

ج) رەنگـە كـورد پێیـان وابوبێت بـۆ دەسـتگیركراوە لوبنانییـەكان بەهایەكـی كەمی سـەرانەیان بۆ 

بـە دەسـت دێت، بـەلام بـۆ كەسـێكی بەریتانی زیاتـر سـەرانە بە دەسـت دەهێنن.

٣. گراهـام گوتـی: نیگەرانییەكـەی ئێمـە و خێزانـی پاول زیـاد دەكات، لەبـەر ئـەوەی پێناچێت بە 

بـەراورد بە شـەش مانگی رابردوو كە پاوڵ لە زیندانە، هیچ لە چارەسـەر نزیكـتر بوبینەوە. حكوومەتی 

خاوەنشـكۆی بەریتانیا ئامادە  نییە لەگەڵ رفێنەرەكاندا دانوستان بكات و، ناشیەوێت داواكارییەكانیان 

بهێنێتـە دی. لەگـەڵ ئەوەشـدا رێگری ناكەیـن لەوەی خێزانی پـاوڵ ئەگەر بڕیاریاندا خۆیان دانوسـتان 

لەگـەڵ كـورددا بكـەن. زانیـاری ئەوەمان پێ گەیشـتووە كە ئەو گروپـەی پاوڵیان لەلایە، هـەژار بوون. 

ئەوەشـمان بۆ دەركەوتوە كە رەنگە مسـز پاوڵ بتوانێت چاوی بە نوێنەرێكی حسـیك KSUP بكەوێت 

و، رەنگە پێشـنیاری ئاشـكراكردنیان بداتێ كە لە هەموو حاڵەتێكدا پاشـهاتی ئازادكردنی پاوڵ و رەنگە 

پێداویسـتیی پزیشكی بێت. 

گراهـام پرسـیاری ئـەوەی كرد: ئایـا لە هەلومەرجـی لەو جـۆرەدا، كیتانە بە شـێوەیەكی نافەرمی و 

وەكـوو بەرەیـەك لەگەڵ مسـز پـاوڵ ئامادەیی ئـەوەی تێدایە كـە چالاكییەكی لەوجـۆرە بدۆزێتەوە كە 

رەنگـە تێچووەكـەی ٢- ٣٠٠٠ پاوەنـد بێـت. باقی بەئامادەییەوە پێشـنیارەكەی بە سـەرنجڕاكێش زانی، 

بـەو مەرجـەی بەشـداربوونی كۆمپانیاكـەی بـە شـاراوەیی بهێڵرێتەوە. گراهـام ئەو مەرجەی بە كێشـە 

نەزانـی. لەسـەر زەمانەتەكـەی مسـتەر باقی سـەبارەت بـە هاوكارییكردنەكـەی كیتانە. گراهـام گوتی: 

لەكاتـی ئامادەبوونـدا بـۆ هەنـگاوی داهاتـوو، دوبـارە پەیوەنـدی بـە كۆمپانیاكـەوە دەكات. ئەمـەش 

داپۆشـینێكی پەسـەند بەلای خۆیدا رادەكێشـێت.

٤. پاشـان باقـی وەكو تەكتیكێكی جیـاواز گوتی: دەتوانـن پەیوەندی بە وەلیـد جومبولاتەوە بكەن 

و باسـی ئـەم بابەتـەی لەگەڵدا بكەن. ناوبـراو بەهـۆی پەیوەندییەكانی لەگەڵ كـورددا رەنگە بتوانێت 

یارمەتیـدەر بێت. بـۆ دڵنیابوون لە پارێزراویی كەناڵە جیاجیاكان و بەرژەوەندییەكانی جومبولات. باقی 

هەسـتی كـرد دەتوانـرێ متمانە بە جومبـولات بكرێ كە بە وریاییـەوە مامەڵە بكات. گراهـام ئامادەیی 

لەبەرچاوگرتنی ئەم پێشنیارەی نیشاندا، بەڵام رایگەیاند كە بەهۆی هەڵوێستی حكوومەتی خاوەنشكۆی 

بەریتانیـاوە كـە بریتییـە لە: نە دانوسـتانكردن و، نە رێككەوتن، بۆیە هەر جـۆرە پەیوەندییەك هەبێت 

دەبێـت لەسـەر بنەمـای هاوكاریـی مرۆیـی بێت. ئـەو لە باقی پرسـی: ئایـا ئەویش دەتوانێ قسـەیەك 

لەگـەڵ جومبـولات بـكات یـان نـا. باقـی رەزامەنـدی نیشـاندا كـە هەوڵی ئـەم كارە بـدات، بـەڵام بەو 

هۆیانەی لە بڕگەی ٢ باسـكران، خۆی لە پەیوەندییكردنی راسـتەوخۆ بەخشـی.

٥. ئەگـەر هیـچ ناڕەزاییەكـت نییە، تكایە قسـەیەك لەگەڵ جومبـولات بكە بۆ ئـەوەی بزانرێت ئایا 

ئامـادەی هاوكارییە یان نا.

٦. بـە لەبەرچاوگرتنـی وەڵامـە ئەرێنییەكـەی باقـی بەرامبەر بەو پێشـنیارەی لەبـارەی یارمەتیدانی 

مسـز پـاوڵ لەلایـەن كۆمپانیاكـەوە، بۆیـە رەنگـە لە ئێسـتادا زۆر پێویسـت نەبێـت پەیوەنـدی لەگەڵ 

بـارەگای سـەرەكی كیتانـەدا دروسـت بكرێـت (تیلیگرامـە ئاماژەپێكراوەكـەی (رەی)). دەتوانیـن كاتێ 

ئامادەكارییـمان بـۆ مسـز پـاوڵ كـرد چاوی بـە وتەبێژی حسـیك KUSP بكەوێـت، كە ئێسـتا خەریكی 

ئامادەسـازیین بـۆی، ئـەو كاتە پەیوەنـدی لەگەڵ بـارەگای سـەرەكی كیتانـەدا بكەین.

گلامەر

 PS/،مستەر هەرد /CONS D، NEWS D، PUSD، PS ،سـنوردار: بەشـی خۆرهەڵاتی ناوەڕاسـت

PUS، سـێر جەی گراهام، مسـتەر جـەی مۆبرلی. 

مستەر رەی: بەشی خۆرهەڵاتی ناوەڕاست

١. ئەمڕۆ مستەر سامی رەحمان تەلەفونی كرد. ئەو گوتی: ماوەیەكی كەم دوای ئەوەی لە بەهاری 

سـاڵی ١٩٨٠ دا چـاوی بـە مـن كەوتبوو، بەنی سـەدر دڵنیایـی دابویە كە سـامی «بـاش» دەبێت، بەڵام 

هـەر دوای ماوەیەكـی كـەم دەسـتگیر كراوە. بەشـێك لە پرسـیارەكان كە لێیـان كردبوو دەربـارەی ئەو 

كەسـانە بـوو كـە لە باڵیۆزخانـەی بەریتانیا دەیانناسـێت، بەڵام پێداگرییان زۆر لەسـەر نەكـردوە. دوای 

ئـەوەی راوێـژكار كریێسـكی، وەكـو چەندانـی تر، بۆی تـێ كەوتبو، سـامی ئـازاد كرابـوو - هەرچۆنێك 

بێـت، «ئـەوان» هیچیـان لەسـەری نەبـوو - و بەبـێ بەڵگەنامـەی سـەفەر، یاخود ڤیـزا، ئێرانـی بەجێ 

هێشـتبوو. سـامی لەكاتـی گەیشـتنیدا بـۆ هیـسرۆ، گوتـی: بەهۆی منـەوە رێگـەی هاتنە نـاوەوەی پێ 

دراوەو، ئێسـتا بەڵگەنامەیەكی سـەفەری هەیە كە تاوەكو یەك سـاڵ كاری پێ دەكرێت، لە رۆژی ٢٦ی 

ئابـی سـاڵی داهاتوو كۆتایی دێت. هیوای دەخواسـت بتوانم لە درێژكردنـەوەی ماوەی بەڵگەنامەكەدا 

یارمەتـی بـدەم. من بەجیـا كار لەسـەر ئەمە دەكەم.

٢. بـە سـامی رەحمانـم گـوت: خۆشـحاڵم بـەوەی توانیوێتـی تەلەفون بـكات، چونكـە ئەمجارەیان 

نـۆرەی منـە داوای یارمەتی لـێ بكەم. ئێمە هاووڵاتییەكـی بەریتانیمان بەناوی مسـتەر پاوڵەوە هەبوو 

كـە لـە كۆتایی مانگـی كانونی یەكەمـەوە لەژێر دەسـتی گروپێكـی كوردیدایە بەناوی حسـیك. تاوەكو 

ئێسـتا ئەوەی بزانین ئەوەیە: كورد داوای ئەوە دەكەن زیندانییەكانیان لەلای عێراقییەكان ئازاد بكرێن. 

هەڵوێسـتی حكوومەتـی بەریتانیـا، كـە هەڵوێسـتێكی بنەڕەتییە، ئەوەیە: دانوسـتان لەگـەڵ رفێنەراندا 

ناكەیـن و ئـەم ناكۆكییـەش بەهیچ جۆرێك پەیوەندیی بەئێمەوە نییە. بە هێشـتنەوەی زیاتری مسـتەر 

پاوڵ، حسـیك دەبێتە هۆی مەترسـی لەدەسـتدانی هاوسـۆزی بـۆ دۆزی   كورد، لەكاتێكـدا كە رۆژنامە 

بەریتانییـەكان تـا ڕادەیەكی زۆر مامەڵەیەكی هاوسـۆزانەیان لەگـەڵ دۆزەكەیاندا كردوە.

٣. باسـێك لـە گروپـە كوردییـەكان كـرا. سـامی رەحـمان گوتـی: حسـیك لـە مانگـی حوزەیرانـدا 

كۆنفرانسـێكی ئەنجام داوەو، تیایدا مەحمود عوسـمان لە سـكرتێریی گشـتی دورخراوەتەوە و، رەسوڵ 

مامەنـد جێگـەی گرتۆتـەوە كـە تەنانەت ناوبراو ئەو كاتەش كە مەحمود عوسـمان سـكرتێری گشـتیش 

بـووە، هـەر دەسـەڵاتێكی نـاو حزبەكە بووە. مەحمود عوسـمان ئێسـتا چۆتـە سـوریا. پەیوەندییەكانی 

نێـوان حسـیك و ینـك بـاش نیـن، تەنانـەت دەتوانـرێ بگوتـرێ كـە پەیوەندییەكـە خراپـە، بـەڵام ئەمە 

مانـای ئـەوە نییە لەسـەر ئاسـتی ناوخۆیـی هاوكاریی یەكـتری نەكەن. مـام عەزیز كـە لەوانەیە عەزیز 

عەقـراوی بێت و پێشـتر ئەندامی مەكتەبی سیاسـیی حسـیك بـوو، یەكێكە لەو كەسـانەی بەبێ گومان 

كاریگەریـی لە كەیسـەكەی مسـتەر پاوڵدا هەیە، بەڵام سـامی رەحـمان پێی وایە: پێناچێت ئەو كەسـە 

فەرماندەیەكـی ناوچەیـی بێت.

٤. سـامی رەحـمان گوتـی: ئەو حسـێن ئەلفەیلی دەناسـی. گومانی تێـدا نییە ئەلفەیلـی پەیوەندی 

بـە حسـیكەوە هەیـە و دەتوانرێ بگوترێ كە وتەبێژی گروپەكەشـە، بەڵام دەزانرێـت كە «دەمانچە»ی 

دەزگای ئاسایشـی عێراقی هەڵدەگرێت و، جێگەی متمانە نییە. سـامی رەحمان گوتی: خۆی پەیوەندی 

بـە حسـیكەوە نییـەو، «بەپێچەوانـەی حەزەكانـی منـەوە» لـە سـاڵی رابـردووەوە و لەوەتـەی هاتۆتـە 

بەریتانیـا بەشـداریی كاری سیاسـی نەكـردووە، بەڵام خەڵك دەناسـێت. ئەو بڕوای وانەبـوو بتوانێت بە 

گەیاندنـی پەیامێك بتوانێت هیچ شـتێك بەدەسـت بهێنێت. 

مـن پێـم گـوت: حكوومەتـی بەریتانیـا لەپێنـاو ئازادكردنـی پاوڵدا دانوسـتان نـاكات و، حسـیك بە 

دەسـتگیركردنی ناوبراو زیان بە دۆزی كورد دەگەیەنن. گومان لەوەدا نییە كە ئەوەی بەلای حسیكەوە 

گرنگـە: خێزانـی ئەو پێشـمەرگانەن كە لەلای دەسـەڵاتدارانی عێراق زیندانی كـراون و لە بارودۆخێكی 

خراپـدان. ئەو لە هەڵوێسـتەكەی حكوومەتی خاوەنشـكۆی بەریتانیا تێ گەیشـت. بـەڵام گوتی: رەنگە 

خزمێكـی پاوڵ، چ خزمێكی راسـتەقینە بێـت، چ وەهمی!، بتوانێت بچێتە لای دەسـەڵاتدارانی عێراق و 

پێشـنیاری ئەوەیـان بۆ بكات كـە یان چەند خێزانێك ئـازاد بكەن، وەكو نیشـاندانی نیازپاكی، یاخود لە 

رێگـەی نێوەندكارێكـەوە بڕێـك پارە بدەنە حسـیك، كە گروپەكە لـەڕوی ماددییەوە هـەژار و بێتفاقن. 

عێراقییـەكان، كـە پارەیـان بـەلاوە كێشـە نییـە، لـە رابـردوودا ئـەم كارەیـان بۆ ئـەو خەڵكانـەی خۆیان 

كـردوە كـە رفێنرابن. لەبری ئەمە، یاخود وەك پاشـهاتی ئەمە، ناوبراو رایگەیاند: ئەگەر ڤیزا دەسـتەبەر 

بكرێت، رەنگە بتوانێت چاوپێكەوتنێك بۆ خزمێكی مستەر پاوڵ لەگەڵ نوێنەرێكی حسیك لە دەرەوەی 

عێـراق، رێـك بخات، چ لێرە بێت یاخود لە وڵاتێكی دیكەی ئەوڕووپا. خزمەكە دەتوانێت بڵێت قسـەی 

لەگـەڵ عێراقییەكانـدا كـردووە و ئومێدی ئەوەی پێیان نییـە هیچكام لە خێزانەكان ئازاد بكەن. پاشـان 

سـامی رەحمان پێشـنیاری كرد كە رەنگە خزمەكە بتوانێت پێشـنیاری ئەوە بكات هاوسـۆزیی بۆ دۆزی 

كـورد كۆبكاتـەوە، بـۆ نموونە لەڕێگـەی تەلەفزیۆن و رادیـۆ یاخـود رۆژنامەكانەوە، یاخـود خۆی بڕێك 

پارەیـان بداتـێ. بەم شـێوەیە حكوومەتـی خاوەنشـكۆی بەریتانیا بەتەواوی لە پرسـەكە دێتـە دەرەوە، 

بـەڵام ئامۆژگاریـی خۆی ئـەوە بوو بە یەكێك لـەو رێگایانـە دەگاتە ئەنجام.

٥. مـن پێـم گـوت كـە قسـەكەیم بیسـت. سیاسـەتەكەی حكوومەتـم دوپـات كـردەوە، بـەڵام پێـم 

گـوت: بیـر دەكەمـەوە و، ئـەوەی مایـەوە لـە دوای ئـەوەی لـە رۆژی ١٩ی ئابدا لە گەشـتێكی نەمسـا 

دەگەڕێتـەوە، كـە رۆژی ١٧ی ئـاب دەسـتی پـێ دەكات، دوبـارە لـە پەیوەندیـدا دەبینـەوە.

٦. سوپاسـت دەكەم ئەگەر كەمێك بیر لەم بابەتە بكەیتەوە و بزانیت چۆن دەتوانین بەرەو پێشـی 

ببەیـن. وا بەخەیاڵمـدا دێـت كـە رەنگـە كۆمپانیاكەی پـاوڵ ئامادە بـن كەمێك پارە بدەن. ئەوەشـم بە 

خەیاڵـدا دێـت كـە رەنگە مسـتەر هەرد كاتێ لـەم هەفتەیـەدا دەچێتە عێـراق باس لـەم بابەتە بكات. 

بـەڵام ئەگـەر ناوبراو ئەمە بكات، پێویسـتە ئێمـە بەخێرایی بجوڵێین.

جۆن گراهام

١٤ی ئابی ١٩٨١

نهێنی و تایبەت

١. رەنگە بتوانین ژیانی كەسی دووەمی حسیك، مستەر عەزیز عەقراوی تێك بدەین!

٢. رەنگـە گرنگـتر ئـەوە بێـت كـە ناتوانیـن دڵنیابیـن لـەوەی سـامی رەحـمان تـا چەنـد بـە وردی 

لـە ئەنجامەكانـی دانوسـتانە لەباربراوەكـە لەگـەڵ مسـز پـاوڵ، ئـاگاداری كردووینەتەوە. باسـكردن لە 

راگەیاندنەكاندا كێشە نابێت. گومانی تێدا نییە كە مسز پاوڵ دەتوانێت شانبەشانی راگەیاندنەكان ئەم 

كارە بـكات و، خـودی هەواڵی ئازادبوونەكەی مسـتەر پـاوڵ دەچێتە روپەڕی یەكەمـی رۆژنامەكانەوە. 

زۆر بـە روونی سـامی رەحمانمـان تێگەیاندووە، لەكاتێكدا لە رێگای شـاندەكانمان بۆ لای عێراقییەكان و 

گوشـار لێكردنیان كە ئەوەی بەباشـی دەزانن بۆ ئازادكردنی مسـتەر پاوڵ ئەنجامی بدەن. بەدڵنیاییەوە 

داوای كارێكـمان لـێ نەكـردون كە ئەگەر خۆمـان لەجێی ئەوان بیـن ئەنجامی نەدەین. قورسـە بزانین 

حسـیك پێداگـری لەسـەر ئـەم داواكارییـە دەكات، ئەمـەش لەكاتێكـدا كـە گروپەكانـی كـوردی دیكـە 

توانیویانـە لـە رێگـەی بەبارمتەگرتنـەوە بەشـێوەیەكی سـەرەكی سـەرانە و پـارە پەیدا بكـەن. ئەگەری 

زۆرە كـە حسـیك بیەوێـت ئەوەنـدەی دەتوانێـت بەرامبـەر ئازادكردنی مسـتەر پاوڵ پەیـدای بكات و، 

ئـەو بـڕەی كـە تاوەكو ئێسـتا كیتانە لە رێگەی مسـز پاوڵـەوە دەیخاتەرو سـەرنجیان راناكێشـێت.

٣. بۆیە ئەم رەشنووسی نامەیەی كە هاوپێچە بۆ ئەوەیە: داوا لە باڵیۆزی بەڕێز بكرێت پەیوەندی 

بـە مسـتەر هێـنری كیتانـەوە بـكات و قایلی بـكات پێشـنیاری ژمارەیەكی زۆر لـەوە ماقوڵتر بـكات. لە 

هـەكان كاتـدا دڵنیایی بداتێ كە ناهێڵێت بەهیچ شـێوەیەك كورد بە سـەرچاوەی پارەكـە بزانن. كیتانە 

خێزانێكـی زۆر دەوڵەمەنـدن و لـە رابردوودا بە سـود وەرگرتن لـە پەیوەندییەكانیان لەگەڵ شانشـینی 

یەكگرتـوو و بەتایبەتـی لەگـەڵ باڵیۆزخانـەی بەریتانی لە بەیـروت بوژاونەتەوە. دیارە كـە چاوەڕوانی 

ئەوەمـان لـە كیتانـە نییە كە بەهیـچ جۆرێك لە ١٥٠ هـەزار پاوەند نزیـك ببێتەوە كە كەمترین ئاسـتی 

داواكـەی حسـیكە. بـەڵام ئەگـەر بتوانـن بـڕی ئەو پارەیـە لەو ٥ هـەزارەوە كە بە مسـز پاوڵیـان گوتوە 

بـەرز بكەنـەوە بـۆ نزیكـەی ٥٠ هـەزار پاوەنـد، رەنگـە ئـەم بـڕە و، هەندێك كەرەسـەی پزیشـكی كە 

فڕێ بدرێتە شـوێنەكەیانەوە، بتوانێت كێشـەكە چارەسـەر بكات.

پی ئێف ئێم واگن

بەشی خۆرهەڵاتی ناوەڕاست

١٣ی تشرینی یەكەمی ١٩٨١

295



بۆ بەڕێز: جۆن پاوڵ

٢٣ ئێف بارۆنز كۆرت رۆد، وێست كێنسینگتۆن، لەندەن 

بابـەت: سـەرۆك وەزیـر داوای لـێ كـردم وەڵامـی نامەكـەت هـی رۆژی ٢٠ی تشرینـی دووەم 

لەبـارەی (مایـكڵ)ی براتـەوە بدەمـەوە.

دیـارە تـۆ و دایكـت لـە نیگەرانیـدا دەژیـن و، لـە دڵەڕاوكێكەتان سـەبارەت بـە نەبوونـی هەواڵی 

ئازادبوونـی براكەتـان، تـێ دەگەم.

مـن پەیوەندیـم بـە ودكـەوە كـرد و، لـەو هەنگاوانـە ئاگاداریان كردمـەوە كـە لەپێنـاو ئازادكردنی 

پاوڵدا گرتویانەتە بەر. پێویسـتە حكوومەتی شـاژنی خاوەنشـكۆی بەریتانیا هەڵوێسـتێكی توندی دژی 

بەبارمتەگرتن و كردەوە تیرۆریسـتییەكان هەبێت. بۆیە ئامادە نین دانوسـتان لەگەڵ رفێنەراندا بكەین، 

یاخـود داواكانیـان بـۆ جێبەجـێ بكەیـن. بـەڵام لـە هەوڵـی ئەوەدایـن رفێنەرانـی مایـكڵ قایـل بكەین 

كـە هێشـتنەوەی ناوبـراو كارێكی بێمانایە و، ئازادكردنی بەسـودترە بۆیان. كێشـەكەمان دروسـتكردنی 

پەیوەندییـە لەگـەڵ ئـەو رفێنەرانـەی براكەتدا كە وتووێـژ قبوڵ بكـەن و توانای بڕیاردانیـان هەبێت.

بـەڵام تكایـە دڵنیابـە لـەوەی مایـكڵ بەهیـچ جۆرێـك فەرامـۆش نەكـراوە. تـا ئازادبوونـی ناوبـراو 

بـەردەوام دەبیـن.

 

مستەر رەی، بەشی خۆرهەڵاتی ناوەڕاست

مستەر پاوڵ

گومانم لەوەدا نییە كە لە تۆماركردندا دەردەكەوێت، بەڵام دوێنێ كاتێك كە مسـتەر (گۆرنفلۆس)م 

جوڵاند لەبارەی رێككەوتنەكەی نێوان ئەڵمانیا و (ینك)ەوە سەبارەت بە ئازادكردنی بارمتە ئەڵمانییەكان، 

ناوبـراو گوتـی: ئـەوەی دەگوتـرێ ئەڵمانیـای خۆرئـاوا پـارەی دابێـت، زۆر ناڕاسـتە و تەنانـەت (مارك)

ێكیشـیان نـەداوە. راسـتییەكە ئەوەیـە: لەمیانەی كۆبوونـەوەی زۆر دورودرێژ و ئاڵۆزدا كـە بەزۆری لە 

تاران بەڕێوەچووە، حكوومەتی ئەڵمانیای خۆرئاوا پێشنیاری ئەوەی كردووە كە نامەیەكی لێكتێگەیشتن 

و هاوسـۆزی لەگەڵ  كورددا واژو بكات و، باسـی لە پێدانی كەلوپەلی پزیشـكی بە كورد كردوە، بەبێ 

ئـەوەی بڕەكـەی دیـاری بـكات! بڕیار بـووە لـە دوای گەڕانـەوەی بارمتەكان بـە سـەلامەتیی، ئەم دوو 

هەنـگاوە جێبەجێ بكرێن. لە ڕووداوەكەدا، حكوومەتـی ئەڵمانیای خۆرئاوا لێدوانێكی تێكەڵ و پێكەڵ 

و لاوازی داوە كـە لەگـەڵ لاوازییەكەشـیدا ناڕەزایـی حكوومەتـی عێراقی بەدوای خۆیـدا هێناوە. بەڵام 

هیچ كەرەسـەیەكی پزیشكیشـیان دابین نەكـردوەو، پێدەچێت كوردیش وازیان لـەو داوایە هێنابێت. 

چونكە دەركەوتوە كە مامەڵەكردن لەگەڵ ئەو كەرەسـانەداو، گەیاندنیان بە كەسـانی پەیوەندیدار، 

زۆر قورسـە. مسـتەر گۆرنفلـۆس گوتـی: رەنگـە بەخـت یاوەریـان بووبێـت چونكـە (ینـك) گروپێكی تا 

ڕادەیەك ساویلكەن!

جۆن گراهام

١٥ی تشرینی یەكەمی ١٩٨١

297



نهێنی

جی ئار ئێس ٤٠٠

١٧٥٠  ٠٥  Z پاریس

بەپەلە بۆ و.د.ك

تیلیگرامی ژمارە ٩٥٧ی  ٥ی تشرینی دووەم ١٩٨١

زانیاری ئاسایی بۆ: بەغدا

زانیاری ئاسایی بۆ: بی ئای ئێس،  تاران (بۆ بارینگتن)، بەدواواچوون بۆ سێرجۆن گراهام.

راپۆرتتان ژمارە ٤٦٤ 

كەیسی مایكڵ پاوڵ

١. وەك دەزانیـت مـن بـەم دواییـە توانیم پەیوەندی لەگـەڵ عەلی قازی محەمەد عەلیدا دروسـت 

بكەمـەوە كـە  كوردێكی دانیشـتوی پاریسـە و، هیوامـان وایە سـەرەداوێكمان بداتـێ  بمانگەیەنێتە ئەو 

بزنسـمانە بەریتانییـەی كـە لەلایەن رێكخراوێكـی كوردییەوە بـە بارمتە گیراوە.

٢. ئـەم پاشـنیوەڕۆیە عەلیـم بینـی. هیـچ داوای لێبوردنێكـی نەكـرد و، هیـچ ڕوونكردنەوەیەكـی 

راسـتەقینەی نـەدا سـەبارەت بـەوەی شكسـتی هێنابـوو لـە دوای سـەردانەكەی بـۆ كوردسـتان كـە 

پەیوەندیـمان پێـوە بكاتـەوە. هەروەهـا باسـی لـەوەش نەكرد كـە بۆچی لـەم دوو مانگـەی دواییدا لە 

پاریـس نەبـووە. لەگـەڵ ئەوەشـدا زۆر بـە ئامادەییـەوە باسـی لـە سـەفەرەكانی كـرد!

٣. ناوبـراو گوتـی: نەیتوانیوە پەیوەندی بـەو گروپەكانی كوردییەوە بكات كـە مایكڵ پاوڵیان لەلای 

خۆیـان هێشـتۆتەوە. بـەلای ناوبـراوەوە: پەڕینـەوە لـە توركیـاوە بـۆ ئێران زۆر قـورس بووە و، سـەفەر 

كردنیـش لەوێوە بۆ عێـراق كارێكی نەكردە بووە. هێزەكانی ئایەتوڵڵا خومەینی توانیبویان بچنە زۆرێك 

لـەو ناوچانـەی كە پێشـتر لە ژێر دەسـتی ئەو گروپە  كوردییە راسـتڕەوانەدا بوون كـە عەلی پەیوەندی 

لەگەڵیانـدا هەبـووە. لەگـەڵ ئەوەشـدا عەلـی كـە دەتوانێت زانیـاری وردترمان بداتێ  لەسـەر شـوێنی 

پـاوڵ. پـاوڵ لـە ئێرانـە لە سـەرووی سـنوری عێراق و لە باشـوری شـاری سەردەشـت. ئـەم ناوچەیە بە  

كـوردی  پێـی دەگوترێـت لیـرەوان (Leerawan) . بەدڵنیاییـەوە، تارادەیەكـی زۆر پـاوڵ لـە یەكێـك لە 

گوندیكانـی دۆڵـە تـو (Dola tou)  یاخـود نەویـاز (Newyaz) هێڵراوەتـەوە. (هەمو ئـەم وەرگێڕانانە 

لـە زمانی  كوردییـەوە كەمێك جێـی گومانن)!

٤. عەلـی لـە درێـژەی قسـەكانیدا گوتـی: پێـی وایـە تەنیـا یـەك رێگە مـاوە بـۆ پەیوەندیكـردن بە 

 Zahed)  دەسـتگیركەرانی پاوڵـەوە . عەلی لە ئەمسـتردام كەسـێك دەناسـێت بەنـاوی زاهید چـاوڕەش

chauroush). زاهید برای مسـتەفا چاوڕەشە كە سەركردەیەكی سەربازی گروپەكەی جەلال تاڵەبانییە. 

ناوبـراو پەیوەندییەكی باشـی بـە هێزەكانی لایەنگری خومەینییـەوە لە ئێران هەیـە. بۆیە دەكرێت بە 

سـنورەكانیاندا هاتووچـۆ بـكات و، بچێتـە ئەو ناوچەیـەی كە پاوڵ لێـی هێڵراوەتەوە.

عەلـی پێشـنیاری ئەوەی كرد كە هاوڕێكەی ئەمسـتردامی بەزوویی و، رەنگە لـە هەفتەی داهاتودا 

بێتـە پاریـس و، پاشـان پێكـەوە لەگـەڵ هاوڕێكـەی سـەفەر بكەن بـۆ توركیـا. لەوێوە زاهیـد چاوڕەش 

سـەفەردەكات بۆ عێراق و پاشـان بـۆ ئێران. 

عەلـی گومانـی لـەوە نەبـوو كە بـەم شـێوەیە دەتوانین پەیوەنـدی لەگـەڵ دەسـتگیركەرانی پاوڵدا 

بكەیـن و، دەسـت بە سـازدانی گفتوگـۆ بكەین.

٥. لەم حاڵەدا عەلی دەسـتیكرد بە باسـكردن لە نەهامەتیەكانی خەڵكەكەی كە زۆر پێویسـتیان بە 

هەمـوو جۆرێك لە پێداویسـتە، هـەر لە جلوبەرگی گەرموگوڕەوە تا دەرمـان. خۆی لەگەڵ چوونەكەیدا 

بـۆ توركیـا ئـەو كەلوپەلانە دەباتەوە كـە بە پـارەی كۆمەكی جڤاتـە كوردییەكەی ئەوڕووپـا كڕیونی و، 

هیـوادار بـوو كـە دواتـر بتوانێت كەلوپەلـەكان بگەیەنێتە دەسـت ئەو كوردانـەی كە پێویسـتیان پێیە. 

پرسـیاری كرد كـە ئایا حكوومەتی بەریتانـی دەتوانێت چ هاوكارییەك پێشـكەش بكات؟

٦. تەنیـا ئـەوەم گـوت: قسـەكانی ناوبـراو بـە راپـۆرت بـەرز دەكەمەوە و لـە ناوەڕاسـتی هەفتەی 

داهاتـوودا پەیوەندی پێوە دەكەمـەوە. هەروەها پێم راگەیاند: لەنـاو باڵیۆزخانەكەدا كارەكەم دەگۆڕم 

و، رەنگە لە دانیشـتنی داهاتوودا یەكێك لە هاوڕێكانم لەجێی من چاوی پێی بكەوێت. ئەمەش دەرگا 

بـەرووی ئەگـەری تەكتیكی جیـاوازدا دەكاتەوە و، سوپاسـتان دەكەم ئەگەر بتوانن باسـی لێوە بكەین.

سی ئۆ هەم

بەشی خۆرهەڵاتی ناوەڕاست

مستەر مایكڵ پاوڵ

ئەمـڕۆ لەسـەر نانخـواردن عیسـمەت كیتانیـم بینـی كـە سـەرۆكی كۆمەڵـەی گشـتیی نەتـەوە 

یەكگرتووەكانـە و كـوردە. داوام لـێ كـرد ئەگـەر بتوانـێ ئامۆژگارییـم بكات: چۆن مسـتەر پـاوڵ ئازاد 

بكەیـن؟ پێشـینەكەم بـۆ روونكـردەوە. 

پێـی گوتـم: عەقـراوی هاوڕێیەكـی كۆنێتـی و ئەگـەر بتوانیـن تەلەفونەكـەی دیمەشـقی عەقراوی 

بدەینـێ، ئـەوا دەتوانـێ تەلەفونـی لەگەڵـدا بكات. 

هەروەهـا گوتیشـیی: كوردێـك هەیـە بە ناوی (موحسـین دزەیی) كە بـڕوای وابو لـە لەندەن بێت، 

كەسـێكی بە دەور و تەئسـیرە و لە سـامی رەحمان باشـترە. ئەو پێشـنیاری كرد كە هەوڵی دۆزینەوەی 

ناوبـراو بدەیـن. ئەگـەر رێگەم بـدەن ژمـارە تەلەفونەكـەی عەقراوییم لـەلا هەبێت، دەتوانـم بیدەمە 

عیسمەت كیتانی.

 جۆن گراهام

٢٠ی تشرینی دووەمی ١٩٨١

جی ئار ١٥٠

نهێنی

لە بەغداوە

بەپەلە بۆ ودك

تیلیگرامی ژمارە ٧١٥ی ٢٣ی تشرینی دووەمی ١٩٨١

زانیاری ئاسایی بۆ: تاران، دیمەشق، بۆن

راپۆرتی ژمارە ٣٤٦ی دیمەشق و راپۆرتم ژمارە ٦٤٥ بڕگەی ١ (ج):

كەیسی مایكڵ پاوڵ

١. ئیگڵتـۆن كـە لە لێـرە لە بەشـی بەرژەوەندییەكانی ئەمریكایـە، دە رۆژێك لەمەوبـەر پێی گوتم: 

بەهـۆی ناكۆكـی و دەمەقاڵێیەكـی ئـەم دواییـەی نێـوان پ د ك-ی بارزانـی و حزبـی سۆشیالیسـتی 

یەكگرتـووی  كوردسـتان كـە د. مەحمـود عوسـمان و عەزیـز عەقـراوی سـەركردایەتی دەكەن، حسـیك 

دیسـانەوە لەگـەڵ دەسـەڵاتدارانی بەغـدا كەوتۆتـەوە وتووێژكردن.

٢. رۆژی ٢٣ی مانـگ كاتـێ چـاوم بـە سـەحاف كەوت، ئەو قسـانەم بەبیـر هێنایەوە كـە لە رۆژی 

٢٦ی تشرینـی یەكەمـدا لەبـارەی پاوڵـەوە كردبوومان. باسـم لەوە كرد: رەنگە حسـیك بەهـۆی ناكۆكی 

ئـەم دواییـەی لەگـەڵ پ د ك دا لەگەڵ دەسـەڵاتدارانی ئێرە لـە پەیوەندییدا بێت. ئەگـەر وا بێت، ئایا 

عێراقییـەكان دەتوانـن ئازادكردنـی خێرای پاوڵ بخەنە بەردەم حسـیك؟ زسـتان زۆر نزیكـە و ئەو پیاوە 

نزیكەی دە مانگە دەستبەسـەرە.

٣. سـەحاف گوتی: لە راسـتی و دروسـتیی ئـەم دەنگۆیەی كە مـن پێی دەڵێم دەكۆڵێتـەوە. ئەگەر 

راسـت بێـت، پێشـنیاری ئـەوە دەكات كـە ئـەو كەسـانەی پەیوەندییـان لەگەڵ حسـیك دا هەیـە، ئەو 

پێشـنیارەی منیان بخەنـە بەردەم.

ئیگەرتۆن

سنوردار: بەشی خۆرهەڵاتی ناوەڕاست، مستەر هەرد، سێر جەی گراهام، مستەر مۆبرلی

جی ئار ئێس ١٥٢

نهێنی

لە وەزارەتی دەرەوە و كۆمۆنوێڵزەوە

بەپەلە بۆ بەغداد

تیلیگرامی ژمارە ٦٨٤ی ٢٥ی تشرینی دووەمی ١٩٨١

زانیاری بۆ: تاران، دیمەشق و بۆن

راپۆرتتان ژمارە ٧١٥

كەیسی پاوڵ

١. پێـمان وایـە: تاڵەبانـی و ینـك لەگـەڵ حكوومەتـی عێراقدا لـە وتووێـژدا بوون. بەڵام حسـیكیش 

پەیوەندییەكانیـان لەگـەڵ حكوومەتـی عێراقدا رێك دەخەنەوە، رەنگە ئەم پەرەسـەندنە بەسـود بێت.

٢. نازانیـن ئەگەر بەسـود بێت بە بیـری عێراقییەكانی بخەینەوە كە ژنەكـەی عەقراوی لە بەغدایە. 

ئێمـە دەزانیـن نزیكبوونـەوە  لە كوردی لەندەن، سـودێكی كەمـی هەیە. ئێمە پێشـبینیمان كردبوو كە 

عێراقییـەكان بوونـی ئـەو ژنە لە بەغدا وەكو رێگەیەكی فشـار بۆ سـەر عەقراوی بـەكار دەهێنن. ئێمە 

ئـەم كارە بـۆ هەڵسـەنگاندنی خـۆت بەجـێ دەهێڵین كـە بزانیت: ئایا باسـكردن لە ژنەكـەی عەقراوی 

لـەلای عێراقییەكان لـە دەرفەتەكانی داهاتـوودا خزمەت بە ئامانجەكـە دەكات یان نا!

كارینگتۆن

سـنوردار: بەشـی خۆرهەڵاتـی ناوەڕاسـت، بەشـی كونسـوڵ، مسـتەر هـەرد، مسـتەر مۆبرلی، سـێر 

جـەی گراهام.

بەغدا تیلیگرامی ٥٠٥

جی ئار ئێس ٣٣٠

نهێنی

لە: ئەی جەی رامزی بەغدا

 ١/٠١٤

٢٦ی تشرینی دووەمی ١٩٨١

باڵیۆزخانەكان: بۆن، تاران، دیمەشق، بەیروت و پاریس وێنە بۆ: 

رفاندن لەلایەن كوردەوە:-

١. رۆژی ٢٤ی تشرینـی دووەم، سـپاڵك لـە باڵیۆزخانـەی ئەڵمانیـای فیدراڵـەوە پێـی راگەیانـدم: لە 

رۆژی ٦ی تشرینـی دووەمدا، دوو كەسـی ئەڵمانـی لەلایەن (ینك)ی تاڵەبانییەوە لەسـەر رێگەی نێوان 

هەولێـر و شـەقڵاوە رفێنـدراون. رفاندنەكە لە كاتژمێـر ١٠:٣٠ خولەكی بەیانیدا و، بـە رۆژی رووناك و، 

لەسـەر رێگایەكی گشـتی ئەنجام دراوە. كەسـەكان بە رێگە ئاسـاییەكەدا بەرەو چیایەك براون و، لەوێ 

دراونەتـە دەسـت فەرماندەیەكی (ینـك)ی ناوچەكە. ئەو فەرماندەیە رفێنەرانی سەرزەنشـت كردوە و، 

دەسـتبەجێ فرمانـی كـردووە كە دەسـتگیركراوەكان ئازاد بكرێـن. دوای چەند رۆژێـك رێگابرین بە پێ 

و، جـار جـارەش بە ئۆتۆمبیلی جێب، دواجار لەسـەر سـنوری ئێران درانە دەسـت بنكەیەكی سـەربازی 

عێراقیـی. چەند رۆژێـك دوای ئەو ڕووداوە، واتە: نزیكەی دوو هەفتە دوای دەسـتگیركردنەكەیان، ئەو 

كەسـە ئەڵمانییانە لە نیوەشـەوێكدا فـڕێ درانە ناو حەوشـەی باڵیۆزخانەكەوە.

٢. سـپاڵك گوتـی: دوابەدوای ئەمـە، باڵیۆزخانەكەیان دەسـتبەجێ هەوڵیداوە لە رێگـەی وەزارەتی 

كاروبـاری دەرەوەوە كـە بێـزار كرابـوو، بزانێـت بۆچـی دەسـتبەجێ لەگـەڵ وەرگرتنـی رفێنراوەكانـدا 

لەلایـەن دەسـەڵاتدارانی سـەربازیی عێراقییەوە ئـاگادار نەكراونەتـەوەو، هەفتەیـەك دوای ئەوە ئینجا 

كەسـەكان لـە بەغدا بینراونەتـەوە؟ وەزارەتی كاروباری دەرەوە ددانی بەم راسـتییەدا نـاوە، بەڵام هیچ 

روونكردنەوەیەكـی نـەداوە. بـەڵام چەنـد رۆژێـك دواتـر و كاتـێ پاسـپۆرت و بەڵگەنامـەی مانـەوەی 

كەسـەكان لـە بەشـی كونسـوڵخانە و، بـە بەشـداری یەكێـك لـە كونسـوڵەكانی باڵیۆزخانـە دراونەتەوە 

دەسـت ئەڵمانییەكان، پاسـپۆرت و بەڵگەنامەكان بە رێكوپێكی لەگەڵ دوو كاتژمێری سویسری جواندا، 

پێچرابوونـەوە. تەنانـەت باڵیۆزخانەكەشـیان شانازییشـی پێوە دەكات!

٣. خۆم دەگرمەوە لەوەی قسـە لەسـەر هەندێ لایەنی تری ئەم چیرۆكە بكەم. بەڵام ئەم ئازادییە 

303



بەرچـاوەی (ینـك) لـە چالاكییەكانیداو، گەڕاندنـەوەی دوایین دەسـتگیركراوەكان و، ئەو چاوپۆشـییەی 

كـە بەهۆیـەوە توانیویانە مامەڵـە لەگەڵ دەسـەڵاتدارە سـەربازییەكانی عێراقدا بكـەن، هەموو ئەمانە 

دەریدەخـەن كـە ئـەو قسـانەی بـاس لـە نزیكبوونـەوەی (ینـك) لەگـەڵ رژێمی ئێسـتادا دەكـەن، زۆر 

ناڕاسـت نیـن (بڕوانـە راپۆرتمـان ژمارە ٧١٥، كـە بۆ بەیـروت نەنێـردراوە). بـەڵام پەیوەندییەكانی كورد 

لەگەڵ بەغدا بەشێوەیەكی نەریتی زۆر لەوە ناجێگیرتر بوون كە ئەم چیرۆكە بسەلمێنن و، دەرخەرێكی 

جێباوەڕی راسـتی و دروسـتی پەیوەندییەكە بن.

٤. بـە رێكـەوت، رۆكاڵـڤ كـە باڵیـۆزی فەرەنسـایە لـە رۆژی ٢٢ی تشرینـی دووەمدا لـەلای باڵیۆز 

جەختـی لـەوە كردۆتـەوە كـە فەرەنسـییەكان تاوەكو ئێسـتا بەجددی لـە هەوڵی ئـەوەدان رێگەیەكی 

دەربازبـوون بـۆ ئـەو دوو فەرەنسـییە بدۆزنـەوە، كـە مانگـی رابـردوو دانوسـتان لەسـەر ئازادبوونیان 

كرابـو (راپۆرتەكـەم لـە رۆژی ١٩ی تشرینـی یەكەم).

وەزارەتی دەرەوە و كۆمۆنوێڵز تكایە وێنەی بدرێت بە باڵیۆزخانەكانی بۆن و پاریس

ئەی جەی رامزی

تێبینی لەسەر كەیسی مایكڵ پاوڵ

١. مایـكڵ پـاوڵ، خـۆی و سـێ لوبنانـی و چـوار هینـدی كـە هەموویـان كارمەنـدی كۆمپانیایەكـی 

نیشتەجێی لوبنان بوون بەناوی ئەلكیتانە، لە رۆژی ٣٠ی كانونی دووەمدا لەلایەن حزبی سۆشیالیستی 

یەكگرتـووی كـوردەوە بەبارمتـە گیـراون، ئـەم حزبـە گروپێكـی چەپـی نەیـاری كوردییە. بارمتـەكان لە 

پـرۆژەی بەنداوێكـدا لـە باكوری خۆرهەڵاتـی عێراق كاریـان دەكرد. لوبنانـی و هیندییـەكان دوو دوو، 

سـێ سـێ، لە ماوەی چەند مانگی رابردوودا ئازاد كران و، ئێسـتا تەنیا مسـتەر پاوڵ بە دەسـتگیركراوی 

هێڵراوەتـەوە. رەنگـە رفێنـەرەكان بڕوایـان وابوبێـت كە بارمتەیەكـی ئەوڕووپی بەنرختر بێـت و، پێیان 

وابوبێـت كـە حكوومەتەكانی لوبنان و هیند خۆیان زۆر لەسـەر هاوڵاتییەكانیـان نیگەران ناكەن. هیچ 

بەڵگەیەكـمان نییـە كـە هیـچ كام لـەم حكوومەتانـە سـەرانەیان دابێـت، یاخـود داواكاریـی  كوردیـان 

جێبەجـێ كردبێت.

٢. هـەر كـە بـە بەبارمتەگرتنەكـەی مسـتەر پاوڵـمان زانـی، باڵیۆزمـان لـە بەغـدا بـە عێراقییەكانی 

راگەیاند: ئەوان بە بەرپرسـیاری سـەلامەتیی مسـتەر پاوڵ دەزانین و، چاوەڕوانی ئەوەیان لێ دەكەین 

كـە رێوشـوێنی گونجـاو لەپێنـاو دەسـتەبەركردنی ئازادبوونێكـی سـەلامەتی ناوبـراودا بگرنە بـەر. لەو 

كاتـەوە تـا ئێسـتا، ئـەم بابەتـە چ لێـرە و چ لەوێ بـە بەردەوام باسـی لێـوە كراوە.

٣. داواكاریی   كورد بریتییە لە ٥٠٠ هەزار پاوەند، سـەپاندنی ئابڵوقە بەسـەر فرۆشـتنی كەرەسـەی 

بەرگـری بـە عێراق، بڵاوكردنـەوەی دۆزەكەیان لە رێگـەی راگەیاندنەكانـەوەو، ئازادكردنی ئەو كوردەی 

كـە لـە زیندانەكانـی عێراقـدا زیندانـی كـراون. لەكاتێكـدا كـە هەڵوێسـتی فەرمیـمان ئەوەیـە: ئێمـە 

ئامـادەی دانوسـتان نیـن و داواكاریـی رفێنـەران جێبەجـێ ناكەیـن. بـەڵام پێویسـتە بەشـوێن هەمـوو 

ئـەو سـەرەداوانەدا بچیـن كـە دێنـە سـەر رێگەكەمـان. لـەم چەند مانگـەی رابـردوودا هەوڵـمان داوە 

چەنـد كەناڵێـك بـۆ پەیوەندییكـردن لەگـەڵ رفێنەراندا دروسـت بكەیـن و، بتوانین قایلیـان بكەین كە 

لـە هەڵوێسـتە پتەوەكەمان بەرامبەر بـە بەبارمتەگرتن لانادەین. دەمانەوێ ئەوەشـیان پێ رابگەیەنین 

كـە سـاڵانێكی زۆرە كورد بە چاوێكی هاوسـۆزییەوە لەم وڵاتەدا رەفتاریان لەگـەڵ دەكرێت: زۆرێكیان 

لێـرە مافـی پەنابەرێتی سیاسـییان پـێ دراوە. كورد بە هێشـتنەوەی هاوڵاتییەكی بەریتانـی وەك بارمتە 

كـراو، سـود بـە دۆزەكەیـان ناگەیەنـن. رەنگـە ماوەیـەك بخایەنێت تا ئـەو كاتەی ئـەم پەیامـە دەگاتە 

شـوێنی خۆی، بەڵام ئێمـە لە هەوڵەكانی خۆمان بۆ پەیوەندییكردن لەگـەڵ ئەندامە باڵاكانی مەكتەبی 

سیاسـی حسـیك بەردەوام دەبین.

٤. مستەر پاوڵ دەتوانێت نامە لەگەڵ خێزانەكەیدا بگۆڕێتەوە و، توانیومانە بڕێك جلوبەرگی گەرم 

و كەلوپەلـی ئاسـودەیی بۆ رەوانـە بكەین. بڕوامان وایە مامەڵەیەكی باشـی لەگەڵـدا دەكرێت. لەگەڵ 

ئەوەشـدا، دوای دە مانـگ زیندانی، پێویسـتە ئێسـتا نیگەرانی بارودۆخی تەندروسـتی و جەسـتەیی و 

ئەقڵی مسـتەر پاوڵ بیـن. ئێمە لێرە لـە پەیوەندییەكی بەردەوامداین لەگـەڵ خێزانەكەی.

سـاڵانێكە كورد بە بەردەوامی بارمتە دەگرن. ئەوەندەی ئاگادارین، تاوەكو ئێسـتا هەموو بارمتەكان 

لـە كۆتاییـدا ئازاد كراون. بەم دواییە، پێنج ئەڵمانی و دوو فەرەنسـی لەلایـەن گروپی دیكەی كوردەوە 

دەسـتگیر كرابـوون. دوای دانوسـتان، ئەڵمانییـەكان ئـازاد كرابـوون، بـەڵام بەبـێ ئـەوەی سـەرانەیان 

پـێ بدرێـت - بەپێچەوانـەی راپۆرتەكانـی ئـەم دواییـەوە. ئازادبوونـی فەرەنسـییەكان لەلایـەن حزبی 

كۆمۆنیسـتی فەرەنسـا و ئـەوەی عێراقەوە نەخشـەی بـۆ كێشرابوو. لە هـەردو حاڵەتەكـەدا، رفێنەرانی  

كـورد ئەندامـی رێكخراوگەلێـك بـوون كە لـە حسـیك گەورەتـرن و، بەئاداردانـی حكوومەتـی فیدراڵی 

ئەڵمانـی، یاخـود حكوومەتی فەرەنسـا، زیانێكی زیاتریـان بەردەكەوت.

بەشی خۆرهەڵاتی ناوەڕاست

ودك

233-5216

جی ئار ئێس ١١٣٠

نهێنی

لە دیمەشقەوە 

بەپەلە بۆ ودك

راپۆرتی ژمارە ٣٩٩ی ١ی كانونی یەكەمی ١٩٨١

بەپەلە بۆ: بەغدا، بی ئای ئێس، تاران.

وێنەیەك بۆ (بۆن)، ئەنقەرە

كەیسی مایكڵ پاوڵ

١. رۆژی٣٠ی تشرینـی دووەم، گویـن رۆبەرتزی سـەندەی تایمز، لێرە دەركەوتـەوە (بڕوانە راپۆرتم 

ژمـارە ٢٩٣) و، چـاوی بـە یەكێك لە سـتافەكەم كـەوت. رۆبەرتز نزیكەی سـێ هەفتـە لەمەوبەر چاوی 

بە پـاوڵ كەوتبوو.

٢. رۆبەرتـز بـە هـاوكاری هەواڵگریـی سـوریا بـە فڕۆكـە براوەتـە قامیشـلی و، لەوێشـەوە لەلایەن 

پارتـی دیموكراتـی كـورد (بارزانی) یەوە بـە قاچاخ بە روبارێكـدا پەڕێنراوەتـەوە و گەیەنراوەتە باكوری 

عێـراق لـە ناوچـەی سـەر سـنوری توركیـا. ماوەیەك لەگـەڵ كاروانێكی ئێسـتردا بـووە چەكی سـورییان 

بـۆ پ د ك گواسـتۆتەوە. پاشـان مانگێـك لـە ناوچەكانـی پ د ك دا ماوەتـەوەو، ئینجـا پ د ك بـۆ 

ئـەو كەمپـەی سـەر سـنوری عێـراق و ئێـران رێنوێنییـان كـردوە كە مایـكڵ پاوڵـی تێدا لەلایـەن حزبی 

سۆشیالیسـتی كوردسـتانی عێـراق (حسـكع)ەوە راگیراوە (ئەم حزبە پێشـتر نـاوی پارتی سۆشیالیسـتی 

یەكگرتـووی كـورد بوو). 

رۆبەرتـز گوتـی: حسـك بەشـێكە لـە بەرەیەكـی بەرفـراوان كـە پ د ك و حزبـی شـیوعی عێـراق و 

جەنەراڵ حەسەن ئەلنەقیب بەشێكن لێی و، پەیوەندیشی لەگەڵ حزبی دەعوەدا هەیە. ناوی حزبەكە 

لە كۆنگرەی مانگی ئایاری ئەمسـاڵی حزبەكەدا گۆڕدرا بۆ حسـك. لەو كاتەدا كە د. مەحمود عوسـمان 

نەیتوانـی لـە مەكتەبـی سیاسـیدا لـە ٧ حـەوت كورسـی، كورسـییەك بـۆ خـۆی دەسـتەبەر بـكات. ئیتر 

مەحمود عوسمان وازی هێنا و روویكردە دیمەشق و لایەنگرەكانی تۆران. بەڵام ئێستا بە سەركردایەتی 

حزبەكـە دەڵێـت: ئامادەیـی تێدایـە وەك ئەندامێكـی ئاسـایی حـزب لـە نووسـینگەی پەیوەندییەكانی 

دەرەوە كار بـكات. ئێسـتا عوسـمان لـە  كوردسـتانە و، بەنیـازە لە چەنـد رۆژی داهاتـوودا بچێتەوە بۆ 

دیمەشـق. سـكرتێری گشـتیی حزبەكە رەسـوڵ مامەندە و عەبدولعەزیز عەقراویش جێگرێتی. رۆبەرتز 

بـڕوای وابـوو: مەحمود عوسـمان كەسـێكی گونجاو نییە كـە بۆ دەسـتەبەركردنی ئازادیی پاوڵ قسـەی 

لەگەڵـدا بكرێـت. گوتـی: ئەندامێكـی گونجـاوی مەكتەبـی سیاسـی لێرەیـە كـە رۆبەرتـز ئامـادە نەبوو 

ناوەكەیمان بۆ ئاشـكرا بكات تا دوای دەركەوتنی ئەنجامەكانی وتارەكەی لە سـەندەی تایمزدا. حسـك 

هیـچ بەڵێنێكـی نەداوە، بـەڵام ئاماژەیەكیـان داوە بەوەی ئەگەر راگەیاندنەكان پشـتیوانییەكی باشـیان 

لـێ بكـەن، ئەوا ئازادكردنـی پاوڵ لەبەرچـاو دەگرن.

٣. رۆبەرتـز، پاوڵـی لە باروردۆخێكی باشـی تەندروسـتیدا بینی بـوو، كە لەگەڵ دەسـتگیركەرەكانی 

سـەرقاڵی گاڵتەكـردن بـووە و، دەسـتگیركەرەكانی لەو بەشـە كەمەی خۆیـان برنج و نـۆك و (جاروبار) 

گۆشـتیان داوەتـێ. بـەڵام چەند لایەنێكـی رێگەپێنـەدراوی حزبەكە سـێ جار پێیـان راگەیانـدوە: ئازاد 

دەكرێـت، ئەویش زۆر خەمۆك بووە. لەوەتەی دەسـتگیر كراوە نزیكەی سـێ نامـەی لە خێزانەكەیەوە 

بەدەسـت گەیشـتووە. رۆبەرتـز گوتـی: ئـەو جلوبەرگەی بۆ پـاوڵ رەوانە كراوە ئێسـتا لە دیمەشـقە و، 

بـەم نزیكانـە بەدەسـتی دەگات. پـاوڵ هەسـتی كردبـوو كـە فەرامـۆش كـراوە، چونكـە وادیـار بوو كە 

هیـچ كەسـێك هەوڵی ئازادكردنـی نادات.

٤. رۆبەرتـز گوتـی: پاوڵ لە كەمپێكی سـەر سـنوری عێراق و ئێران راگیراوە و، زۆر لەوە ترسـاوە كە 

(رۆبەرتـز) پەڕیوەتـەوە بـۆ ئێـران بۆ بینینـی عەقراوی لە رەنین، كە پ د ك و حسـك لەوێ ئەفسـەری 

پەیوەندییـان هەیە. رۆبەرتز گوتی: داواكاری دەسـتگیركەرەكانی پـاوڵ بریتی بوون لە:

أ) پشتیوانیی راگەیاندن.

ب) حكوومەتی خاوەنشـكۆی بەریتانیا بە شـێوەیەكی هاوسـۆزانە باس لە دۆزی كورد بكات، هەر 

وەك ئەوانـەی حكوومەتی ئەڵمانیای فیدراڵ.

ج) فشـارێكی كەم كە ببێتە هۆی ئازادكردنی زیندانییە سیاسییەكانی كوردی بەغدا، كە هەندێكیان 

خزمی رەسوڵ مامەندن.

د) كەلوپەلی پزیشكی. رۆبەرتز هیوای خواست كە خانەخوێكانی پێشوی بتوانن بە خاڵی (أ) قایل 

بـن. گوایـە كاتـێ پاوڵ گەیشـتبووە كەمپەكـە، وازیان لـە داواكردنی پـارە هێنابوو. رۆبەرتز دەیویسـت 

لـە نرخـی ئەو چیرۆكە كـەم بكاتەوە كە دەڵێت: مامەنـد لەگەڵ عێراقییەكاندا لـە نزیكبوونەوەدایە.

٥. رۆبەرتـز لـە رۆژی ٢ی كانونـی یەكـەم لە رێگەی گەشـتی هێڵی ئاسـمانی سـوریای عەرەبییەوە 

دەگاتەوە لەندەن، فڕۆكەكەی لە كاتژمێر ١٨:٤٠دا دەگاتە فڕۆكەخانەی هیسرۆ. پێشـنیاری ئەوەمان بۆ 

كـردووە كە لەوانەیە بەشـی خۆرهەڵاتی ناوەڕاسـت حەز بكـەن پەیوەندی پێوە بكەن. ناونیشـانەكەی 

ناوبـراو بریتییە لە ٢ لاڤێل سـتریت، نیوینگتـۆن گرین، ژمارە ١٦، ژمارە تەلەفـون ٢٥٤١١٦٩ ٠١. ناوبراو 

هیـوای وایە وتارێك لەسـەر مایكڵ پاوڵ بڵاو بكاتەوە لـە رۆژی ٦ یاخود ١٣ی كانونی یەكەمدا. ئەوەش 

بەنـدە بـەو گوشـارە رۆژنامەوانییەی كە لەسـەرێتی بۆ ئەنجامی خێـرا و، دەستگەیشـتنی بەو نووسراو 

و فیلـم و جانتایانـەی دیكە كە ئێسـتادا لە باڵیۆزخانەی سـوریا لە ئێران دانراون (سـورییەكان بەڵێنیان 

پـێ داون كـە رۆژی ٧ی كانونی یەكەم لە رێگای دیمەشـقەوە بینێـرن بۆ لەندەن).

٦. رۆبەرتـز چەنـد نامەیەكـی پاوڵـی پێیـە بـۆ خێزانەكـەی و لەگـەڵ گەڕانەوەیـدا بـۆ شانشـینی 

یەكگرتوو بە تەلەفون پەیوەندی بە مسز پاوڵەوە دەكات. ئەو دەیەوێت رێكخراوەكانی وەك لێبوردنی 

نێودەوڵەتـی و پارتـی كرێـكاران هانبـدات لـە رێگـەی سـندوقی پۆسـتەیەكەوە لـە دیمەشـق نامـە بۆ 

حسـك بنێـرن و، تیایـدا داوای ئازادكردنی پاوڵ بكەن. رەنگە پێشـنیاری ئەوەش بكات كە مسـز پاوڵیش 

نامەیـەك بنوسـێت. ناوبـراو چاوپێكەوتنـی لەگـەڵ پاوڵدا كـردوە و، هیـوای وایە: بتوانێت بی بی سـی 

وۆرڵد و ئاژانسە عەرەبییەكان قایل بكات كە چاوپێكەوتنەكە پەخش بكەن. لە راپۆرتەكەیدا پێدەچێت 

رەخنەی توند لە هەڵوێسـتی حكوومەتی خاوەنشـكۆی بەریتانیا بگرێت كە پێی وایە: بایەخپێنەدەر و 

نانەرمونیانـە بەرامبـەر بە رفێنەران و، ئەم هەڵوێسـتەش بەراورد دەكات بـە ئامادەیی حكوومەتەكانی 

دیكـە بـۆ وتووێژكـردن لەسـەر قوربانییەكانیان كە بووەتـە هۆی ئازادبوونـی خێراتریان لـە ئازادبوونی 

پـاوڵ. رۆبەرتـز چەنـد ئەندام پەرلەمانێك دەناسـێت كە هاوسـۆزییان بـۆ دۆزی  كورد هەیـە و، رەنگە 

پێشـنیاری ئـەوە بكات كـە یەكێكیان كەیسـەكەی پاوڵ لە خانـەی كۆمۆنەكانـدا باس بكات.

٧. بـە لەبەرچاوگرتنـی بۆچوونەكەی رۆبەرتز كە دەڵێت: عوسـمان كەسـێكی لاوەكییـە، كاركردنمان 

لەگەڵـی راگرتـووە تـا ئەو كاتەی ئێوە قسـە لەگـەڵ رۆبەرتـز دەكەن. بەڵام بەرپرسـی كارەكانی سـوید 

رەزامەنـدی لەگـەڵ ئەوەدایە كە ئێمـە پەیوەندی بە مەحمود عوسـمانەوە بكەین. كارڵسـن لێرە ژمارە 

تەلەفونی عەقراوی دەست ناكەوێت، بەڵام ناونیشانەكەی عەقراوییمان دەداتێ (راپۆرتتان ژمارە ٢٤٤).

رایت

سـنوردار: بەشـی خۆرهەڵاتـی ناوەڕاسـت، بەشـی كونسـوڵ، بەشـی هـەواڵ، مسـتەر هـەرد، لـۆرد 

تریفگارن، سـێر جەی گراهام، مسـتەر جەی مۆبرلی، سـێر ئی یودی، مسـتەر ئادامز، سـێر ئەی ئاكلاند، 

لـۆرد ئێن جـی لێنۆكس.

ودك

لەندەن 

٣ی كانونی یەكەمی ١٩٨١

بەڕێز: هەیچ جەی ئاربەتنۆت، باڵیۆزخانەی بەریتانیا لە پاریس

كەیسی مایكڵ پاوڵ

١. سـوپاس بـۆ نامەكـەی رۆژی ٣٠ تشرینـی دووەمت و، بۆ تۆمـاری كۆبوونەوەكەی (كریسـتۆفەر 

هـەم) لەگەڵ عەلی قـازی محەمـەد عەلی.

٢. من دڵنیا نیم كە عەلی قازی بەنیاز بێت یارمەتی زۆری دیكەمان بدات. ئەو كەسـێكی پێشـنیار 

كردبـو كـە رەنگـە بمانگەیەنێتـە جـەلال تاڵەبانی، سـەرۆكی یەكێتیی نیشـتمانیی كورد. بـەڵام دەگوترێ 

كەسـەكە پەیوەنـدی خراپە لەگـەڵ حزبی سۆشیالیسـتی یەكگرتووی كورد كە پاوڵیان دەسـتگیر كردوە. 

پێناچێـت هیـچ كاریگەرییەكـی هەبێـت لەسـەر مەكتەبـی سیاسـیی حسـیك. ئێمـە لـە هەمـان كاتـدا 

كۆمەڵێك زانیارییمان پێ گەیشـتووە كە رەنگە ئەو زانیارییانە بتوانێت چەند سـەرەداوێكی بەسـودمان 

بداتێ و ئێسـتا لـە بەدواداچوونداین.

٣. هۆكارێكـی دیكـە كـە پێـم وایـە كاتێتـی كە عەلی قـازی لە كـۆڵ خۆمـان بكەینـەوە ئەوەیە: بە 

ناڕاسـتەوخۆ داوای كۆمەكـی مـاددی حكوومەتـی خاوەنشـكۆی بەریتانیـا كـرد بـۆ كـورد. هیـچ گومان 

لـەوەدا نییـە كە ئێمە شـتومەك نادەین و شـتێكی هەڵەیە ئەگـەر هانی ئەو بڕوایە لـەلای كورد بدەین 

كـە ئێمـە ئامادەین لەسـەر ئەو رێگەیـە بڕۆین.

٤. ئێمـە زۆر سوپاسـی تـۆ و (كریسـتۆفەر هـەم) دەكەیـن بەرامبـەر یارمەتییەكانتـان، بـەڵام پێـم 

وایـە: پێویسـت نـاكات، لانـی كەم لـە ئێسـتادا، بەردەوامـی بـە پەیوەندییەكانمـان لەگەڵ عەلـی قازی 

محەمـەد دا بدەیـن.

دڵسۆزی هەمیشەییت،

دەیڤد

هەیچ دی ئەی سی مایەرز

نهێنی

مستەر واگن، مستەر مایەرز، مستەر گراهام، PS / مستەر هەرد

كەیسی مایكڵ پاوڵ:

 

١. مسـتەر گویـن رۆبەرتـز كـە رۆژنامەنووسـێكی سـەربەخۆیە بـەم دواییـە باسـی لـە گەشـتە دە 

هەفتەییەكـەی خـۆی بـۆ باڵیۆزخانەی بەریتانیا لە دیمەشـق كـردوە. ناوبـراو رۆژی ٤ی كانونی یەكەم 

لەسـەر داوای ئێمـە پەیوەنـدی بە من و مسـتەر (واگن)ەوە كرد. مسـتەر رۆبەرتز باسـی ئەو ماوەیەی 

بـۆ كردیـن كـە لەلای پارتـی دیموكراتی كـوردەوە بەسـەری بردبوو. پارتـی دیموكراتی   كـورد رێبەریان 

بۆ دابین كردبوو و كۆبوونەوەشـیان لەگەڵ حزبی سۆشیالیسـتی كوردسـتان (حسـك) (كە پێشتر ناویان 

حزبی سۆشیالیسـتی یەكگرتووی كوردسـتان بووە)، بۆ رێكخسـتبوو. هەروەها لەگەڵ دەسـتگیركەرانی 

مستەر پاول. لە راپۆرتێكی دیكەدا بۆچوونەكانی ناوبراو لەسەر كورد و شەڕەكەیان لە دژی حكوومەتی 

عێراقی تۆمـار دەكەم.

٢. ئێمـە بایەخـی لە پێشـینەمان لەسـەر هەواڵی مسـتەر پـاول بوو. مسـتەر رۆبەرتز گەشـبین بوو 

بـەوەی كـە ئـەو وتارانەی بۆ سـەندەی تایمز دەینووسـێت و، چاوەڕوان دەكرێت لـە رۆژی ١٣ و ٢٠ی 

كانونـی یەكەمـدا بڵاوبكرێنـەوە، ببنە هۆی ئازادكردنی مسـتەر پـاول. ئەو چاوی بە مەحمود (رەسـوڵ 

مامەنـد) كەوتـوە كـە سـەرۆكی (حسـك)ە. مەكتەبـی سیاسـی حسـك لـە حكوومەتـی بەریتانیـا تـوڕە 

بـوون. مەكتەبی سیاسـی حسـك پێیـان وابـووە: ئێمە بە جـدی وەرمان نەگرتـوون! ئەم بۆچوونەشـیان 

بـەوە لەلا پتەوتر بووە كە حكوومەتەكانی ئەڵمانیا و فەرەنسـا لەسـەر بارمتـەكان كەناڵی پەیوەندییان 

دروسـتكردوە و، دانوسـتانیان لەسـەر ئازادكردنـی بارمتەكانیـان كـردووە. هەروەهـا نیگەرانـی ئەوەش 

بـوون كـە ئێمـە ئەوەنـدەی لـە خەمـی پەیوەندییەكانمان لەگـەڵ حكوومەتـی عێراقدایـن، ئەوەندە بە 

خەمی كێشـەكەی مسـتەر پاولـەوە نین.

٣. مسـتەر پـاول بڕوای وابووە: حسـك دەسـتبەرداری داوای پارە و سـەرانەكەیان بـوون و، ئامادەن 

تەنیـا بەرامبـەر بـە ناسـاندنی دۆزەكەیـان و، راگەیاندنی پشـتیوانیی بەریتانیـا بۆ دۆزی كـورد، ناوبراو 

ئـازاد بكـەن. ئەو پێی وابـو دەتوانرێت بـەم رێگایانـەی خـوارەوە داواكارییەكان بـەدی بهێنرێن:

(أ) وتارەكانـی سـەندەی تایمـز: یەكەمیـان باس لە كەیسـەكەی پـاول دەكات و، دووەمیان فۆكەس 

دەكاتـە سـەر  كورد و ئەو شـەڕەی لـە دژی حكوومەتی عێراقـی ئەنجامی دەدەن.

(ب) بڵاوكردنەوەی سكاڵانامەیەك لەلایەن مستەر پاوڵەوە بۆ دەزگاكانی وەك لێبوردنی نێودەوڵەتی 

و، رەنگە بۆ پارتی كرێكارانیش.

(ج) بەرنامەیـەك لـە BBCی عەرەبییـەوە پەخـش بكرێت و، كە چاوپێكەوتنێكـی تێدا بێت لەگەڵ 

مسـتەر پـاوڵ و، رەنگـە پەیامێكی لە دایكیشـیەوە لەخۆ گرتبێت.

٤. ئێمە بۆ مسـتەر رۆبەرتزمان ڕوونكردەوە كە نەك (حسـك)مان پشـتگوێ  نەخسـتوە، بەڵكو لەو 

كاتـەوە كـە مسـتەر پـاوڵ دەسـتگیركراوە لـە مانگی كانونـی دووەمـەوە، لـە هەوڵداین كـە پەیوەندی 

لەگـەڵ ئـەم حزبـەدا دروسـت بكەیـن. لـەم نـۆ مانگـەی رابـردوودا چالاكانـە هەوڵمانداوە كـە ئازادی 

بـۆ مسـتەر پاول دەسـتەبەر بكەیـن. لەمپـەری بەردەوامی بـەردەم هەوڵەكانمـان ئەوە بـووە: هەرگیز 

تـەواو دڵنیـا نەبوویـن لـەوەی كـە ئایـا ئـەو نێوەندكارانـەی كـە قسـەمان لەگەڵ كـردوون راسـتەوخۆ 

پەیامەكانـی ئێمەیـان گەیانـدووە بە مەكتەبی سیاسـی حسـك، یاخـود پەیامەكەیان بەتـەواوی و وەك 

خـۆی پێگەیاندون؟

٥. هەڵوێستی حكوومەتی بەریتانیا بەرامبەر بە بارمتەگرتن هەڵوێستێكی پتەوە. حكوومەت ئامادە 

نەبووە دانوستان بكات یاخود داواكارییەكان جێبەجێ  بكات. ئەوان گوتویانە: ئیتر نەرمونیانی دەنوێنن. 

پێیان گوتون كە حكوومەتی بەریتانیا ویسـتویانە ئازادبوونێكی سـەلامەت بۆ مسـتەر پاول دەسـتەبەر 

بكـەن. هەندێك لەو داواكارییە ناراسـتەوخۆیانەی كە بۆ ئازادكردنی مسـتەر پـاول هەیانبووە، جێگەی 

قبوڵ نەبوون. پێشـیان گوتون حكوومەتی بەریتانیا پارەی سـەرانە نادەن: ناشـتوانن داوا لە حكوومەتی 

عێـراق بكـەن كـە زیندانییەكان ئـازاد بكەن، لە كاتێكـدا كە خۆیان لـە هەلومەرجی لەوشـێوەیەدا ئەم 

كارە ناكـەن- لـە هەمـوو حاڵەتێكـدا عێراقییـەكان بەقسـەی ئێمـە ناكـەن-. لەگـەڵ ئەمانەشـدا، ئەوان 

هەرگیـز ئەگـەری پشـتیوانیی راگەیاندنیـان رەت نەكردۆتـەوە. هەرچەنـدە حكوومەتـی بەریتانیا هیچ 

دەسـەڵاتێكی بەسـەر راگەیاندنەكانـدا نییـە، بـەڵام هەمیشـە گوتوومانـە كـە ئازادبـوون و گەڕانەوەی 

سـەلامەتی مسـتەر پاوڵ بۆ ئەم وڵاتە بەدڵنیاییەكی زۆرەوە پشـتیوانییەكی زۆری راگەیاندنەكان بەرەو 

دۆزی كورد رادەكێشێت. 

مسـتەر رۆبەرتـز زۆربـەی قسـەكانی ئێمـەی پەسـەند كـرد، بـەڵام رەنگـە هێشـتا پێـی وابێـت كـە 

حكوومـەت خاووخلیچكە. ئێمەش پێمانگوت: ئەڵمانییـەكان دڵنیایان كردووینەتەوە  كە بە پێچەوانەی 

راپۆرتەكانـەوە، هیچكام لە داواكارییەكانیان جێبەجێ  نەكردووە: بڕواشـمان وایە كە فەرەنسـییەكانیش 

بـە هەمان شـێوە بـن. ئەركی ئـەوان بۆیە ئاسـانتر بووە، چونكـە توانیویانـە پەیوەندی لەگـەڵ یەكێتی 

نیشتمانی كوردستان و حزبی شیوعی عێراقدا دروست بكەن، بەبێ دواكەوتن و بەبێ هیچ سەختییەك.

٦. لـە مسـتەر رۆبەرتزمـان پرسـی: دەبێــت چـی بكەیـن لەپێنـاو دەسـتەبەركردنی ئازادی مسـتەر 

پـاول. ئامـۆژگاری كردیـن كـە لـە ئێسـتادا هیـچ كارێـك نەكەین. پێشـنیاری كـرد كـە بابەتەكـە بدەینە 

دەسـت ئـەو. ئـەو لەرێگـەی سـەندەی تایمـزەوە دەتوانێـت پەیوەنـدی لەگـەڵ رێكحـراوی لێبـوردن، 

پارتـی كرێـكاران و BBC دا بـكات. هەروەها پەیوەندی بە رێكخـراوە خێرخوازییەكەی وەك (وۆر ئۆن 

وەنـت War on Want)یشـەوە دەكات و، داوای كۆمەكـی مادییـان لێـدەكات. ئەو لـە دودڵییەكەمان 

و لـە نزیكبوونـەوە لـەم دامودەزگایانـە تێگەیشـت. ئـەو نیـازی وایـە بەخێرایـی هەنـگاو بنێـت، واتـە 

لەمـاوەی ئـەم هەفتەیەدا.

٧. بڕیاری ئازادكردنی مسـتەر پاول كەوتۆتەوە لای رەسـوڵ مامەند كە سـەرۆكی (حسك)ە. مستەر 

رۆبەرتز تارادەیەكی زۆر دڵنیایە لەوەی هەڵمەتەكەی ئەم لەبواری راگەیاندندا رەسوڵ ئاسودە دەكات 

و. ئومێـد دەكرێـت پێـش كریسـمس مسـتەر پـاول ئـازاد بكرێـت. ئەگـەر ئـەم هەوڵـە شكسـتی هێنا، 

ناو و ناونیشـانی كەسـێكمان لە دیمەشـق دەداتێ  كە پەیوەندی راسـتەوخۆی لەگەڵ رەسـوڵدا هەیە.

٨.پێویسـتە چاوەڕێـی ئـەوە بكەیـن كە عێراقییـەكان رەخنەمـان لێبگرن، بـەڵام دەبێـت بتوانین بە 

بەكارهێنانی مشـتومڕە هەمیشـەییەكەمان لەبـارەی ئازادی راگەیاندنەوە، روبەڕوویـان ببینەوە. لەگەڵ 

ئەمەشـدا، بەهۆی نەبوونی هیچ هەنگاوێك لەلایەن حكوومەتی عێراقەوە لەم كەیسـەی پاولدا، ئەگەر 

هەڵمەتەكانمـان بـوون بەهۆی ئازادكردنی پاوڵ، ئیتر پێویسـت نـاكات زۆر داوای لێبوردنیان لێ بكەین.

٩. مسـتەر رۆبەرتـز لـە سـاڵەكانی ١٩٧٤- ١٩٧٥دا، ماوەیەكی لەگەڵ كورددا بەسـەر بـردوە. چاوی 

بـە زۆرێـك لە سـەركردەی گروپـە جیاجیـاكان كەوتـووە و دەیانناسـێت. بەروونی دیارە كە هاوسـۆزی 

زۆرە بەرامبـەر بـە دۆزەكەیـان. ئەو وەكو كەسـێكی رۆژنامەنـوس نیازی وایە باس لە كەیسـەكەی پاول 

و سـەردانەكەی بـۆ  كوردسـتان بـكات. ئەمەش رەنگە بەشـێك بێت لە هـۆكاری ئەوەی كـە دەیەوێت 

بابەتەكە بدرێتە دەسـت خۆی. لە ئێسـتادا دەسـەڵاتێكی ئەوتۆمان نییە جگە لـەوەی ئامۆژگارییەكەی 

قبـوڵ بكەیـن. ئـەو توانیویەتی ئەو شـتە بەدەسـت بهێنێت كە ئێمـە تەمانتوانیووە بەدەسـتی بهێنین، 

كە خەتاكـەش لە ئێمـەوە نەبووە.

ئەگەر ناوبراو لەڕێگەی هەوڵەكانییەوە بتوانێت ئازادی مسـتەر پاول دەسـتەبەر بكات، شایسـتەی 

هەمـوو دانپیانانێكـە. ئێمـە رەزامەندیـمان لەسـەر بەردەوامیـدان بـە پەیوەندییـەكان لەگـەڵ مسـتەر 

پاولـدا دەربڕی.

313



١٠.مسـتەر رۆبەرتـز سـەردانی ئـەو كەمپـەی كـردووە كە مسـتەر پاوڵی لـێ  هێڵراوەتـەوە. ناوبراو 

لـە بارودۆخێكی باشـی تەندروسـت و خۆشـحاڵی و نەرمونیانیدا بینیـووە و، لەلای دەسـتگیركەرەكانی 

جەماوەرێكی زۆری هەبووە. مسـتەر رۆبەرتز چاوی بە مسـز پاول كەوتوە و، لە سـەلامەتی كوڕەكەی 

دڵنیـای كردۆتـەوە و، نامەی ئـەوی لەگەڵ خۆیـدا هێناوەتەوە.

دەبلیو ئای رەی 

بەشی خۆرهەڵاتی ناوەڕاست

W95 233 5216

٧ی كانونی یەكەمی ١٩٨١

وێنەیەك بۆ: بەشی كونسوڵ، PUSD، بەشی هەواڵ، مستەر موبرلی.

